
Giriş 

İmamlar yalnız yaşadıqları dövrdә qәrib olmadılar, әsrlәr 

boyu onların hәyatının mühüm vә bәlkә dә әsәs cәhәtlәrinә 

qarşı diqqәtsizlik bu qәribliyin tarix boyu davam etmәsinә 

sәbәb oldu. Bu әsrlәrdә yazılmış kitablar imamların hәyatına 

dair rәvayәtlәri gәlәcәk nәsillәrә ötürdüyü üçün, şübhәsiz ki, 

misilsiz dәyәrә malikdir. Lakin hidayәtçi imamların 250 illik 

hәyatının davamlı xәttini tәşkil edәn gәrgin siyasi mübarizә 

amili elmi-mәnәvi mövzuda hәdis, rәvayәt vә tarixi 

mәlumatlar arasında itmişdir. 

Biz imamların hәyatını dәrs vә örnәk kimi öyrәnmәliyik, 

yalnız әziz vә dәyәrli xatirәlәr kimi yox. Bu isә onların siyasi 

hәyatına diqqәt yetirmәdәn mümkün deyil. Mәndә imamların 

hәyatının bu cәhәtinә maraq ilk dәfә 1971-ci ildә ağır vә 

mәşәqqәtli bir imtahan zamanı yarandı. Ondan öncә tövhid 

sözünün ucalması vә ilahi hökumәtin bәrqәrar edilmәsi 

naminә fәdakarlıq göstәrәn böyük mübariz olan imamların 

hәyatını araşdırsam da, o zaman gözlәnilmәdәn mәnim üçün 

bir mәsәlә aydın oldu. O mәsәlә bu idi ki, mәsum rәhbәrlәrin 

hәyatında bәzәn ziddiyyәt kimi başa düşülәn zahiri fәrqlәr 

olsa da, onların hәyatı ümumilikdә bir-birinә bağlı olan vahid 

hәrәkәtdir. Bu hәrәkәt hicrәtin 10-11-ci ilindәn kiçik qeyb 

dövrünün başlandığı 260-cı ilә qәdәr davam edib vә 250 illik 

bir dövrü әhatә edir. Bu insanlar әslindә vahid bir şәxsiyyәti 

tәşkil edirlәr, onların mәqsәd vә istiqamәtlәrinin bir olmasına 

şübhә yoxdur. Odur ki, biz İmam Hәsәn Müctәbanın (ә), 

İmam Hüseynin (ә) vә İmam Sәccadın (ә) hәyatlarını bir-

birindәn ayrı şәkildә tәhlil edib bәzi zahiri fәrqlәrә görә bu üç 

imamın hәyat tәrzlәrinin bir-birinә zidd olduğuna dair 

tәhlükәli sәhvә yol vermәmәli, onların hamısını hicrәtin 11-ci 

ilindә bir yola qәdәm qoyub 260-cı ildә bu yolu başa çatdırmış 

vә 250 il ömür sürmüş bir insan kimi fәrz etmәliyik. 

Bu böyük vә mәsum insanın bütün hәrәkәtlәrini bu baxışla 

dәrk etmәk olar. Mәsum olmasa da, hәr bir ağıllı vә mәqsәdli 

insan uzunmüddәtli bir hәrәkәt zamanı müәyyәn mövqe vә 

taktikalar seçmәli, bәzәn sürәtlә, bәzәn zәif hәrәkәt etmәli, 

bәzәn hәtta mәqsәdyönlü şәkildә geri çәkilmәlidir. Onun elmli 

vә mәqsәdli olduğunu bilәn şәxslәrә görә, bu da irәliyә 

hәrәkәt sayılır. Bu baxışa әsasәn, Əmirәlmömininin (ә) hәyatı 

İmam Müctәbanın (ә), İmam Hüseynin (ә) vә 260-cı ilә qәdәr 

yaşamış digәr sәkkiz imamın hәyatı ilә birgә tam bir hәyat 

tәşkil edir. Mәn o zaman bunu başa düşdüm, bu baxışla 

onların hәyatını araşdırmağa başladım vә araşdırdıqca bu fikir 

dә öz tәsdiqini tapdı. Allah Rәsulunun (s) Əhli-beyti olan bu 

әziz mәsumların bütöv hәyatı vahid siyasi mәqsәd izlәdiyinә 

görә, xüsusi şәkildә araşdırılmalıdır. Mәn bu haqda danışmaq 

vә bunu bir qәdәr izah etmәk istәyirәm. 

Əvvәla, imamlara aid etdiyimiz siyasi, yaxud gәrgin siyasi 

mübarizә nә demәkdir? Mәqsәd budur ki, mәsum imamların 

mübarizәsi yalnız elmi vә etiqadi mübarizәdәn ibarәt olmayıb. 

Siz hәmin müddәtdә İslam tarixindә mötәzilә, әşairә vә digәr 

firqәlәrlә aparılan etiqadi mübarizәlәrdәn xәbәrdarsınız. 

Uyğun mәclis, dәrs vә çıxışlarda imamların mәqsәdi yalnız 

özlәrinin kәlam, yaxud fiqh mәktәblәrinin görüşlәrini 

isbatlamaq vә rәqiblәrini qane etmәk deyil, bundan böyük 

olmuşdur. Hәmçinin imamlarımız cәnab Zeyd, onun 

davamçıları, İmam Hәsәnin nәvәlәri vә İmam Sadiqin (ә) bәzi 

övladları kimi silahlı mübarizә dә aparmamışlar. Düzdür, 

onları mütlәq şәkildә pislәmәmişlәr; bәzilәrini silahlı 

mübarizәdәn başqa sәbәblәrә görә pislәyir, bәzilәrini tam 

tәsdiqlәyir, bәzilәrinә dә arxa cәbhәdә dәstәk verirdilәr. İmam 

Sadiqdәn (ә) nәql olunan hәdisdә deyilir ki, Peyğәmbәr (s) 

ailәsindәn kiminsә qiyam etmәsini xoşlayır vә ailәsinin 

xәrclәrini üzәrimә götürürәm.1 Maddi vә mәnәvi yardımlarla, 

yer vermәklә, gizlәtmәklә vә sair işlәrlә qiyamçılara kömәk 

edir, özlәri isә bizim tanıdığımız cәrәyanın öndәrlәri olaraq 

silahlı mübarizәyә qoşulmurdular. Bizim iddia etdiyimiz 

                                                 
1"Bihar әl-әnvar", c. 46, sәh. 172  

siyasi mübarizәdә mәqsәd bu işlәr dә deyil. Mәqsәdimiz bir 

siyasi mәqsәdi rәhbәr tutan mübarizәdәn ibarәtdir. Hәmin 

siyasi mәqsәd isә İslam hakimiyyәti qurmaqdır. 

İmamlar Peyğәmbәrin (s) vәfat etdiyi andan 260-cı ilә 

qәdәr İslam cәmiyyәtindә ilahi hakimiyyәt qurmaq istәmişlәr. 

Əsas iddia budur. Əlbәttә, deyә bilmәrik ki, İslam hökumәtini 

hәr bir imam öz dövründә qurmaq istәmişdir; ortamüddәtli, 

uzunmüddәtli vә bәzi hallarda qısamüddәtli proqramlar 

olmuşdur. Misal üçün, İmam Müctәbanın (ә) dövründә yaxın 

gәlәcәkdә İslam hakimiyyәti qurmağa sәy göstәrilmişdir. 

İmam Müctәba (ә) Müsәyyib ibn Nәcәbәnin vә digәrlәrinin 

"Siz nә üçün sükut etdiniz?" sualına belә cavab verirdi: 

"Bilmirәm. Bәlkә, bu sizin üçün imtahan vә müәyyәn vaxta 

qәdәr möhlәtdir".1 Mәnim fikrimcә, İmam Sәccadın (ә) 

dövründә ortamüddәtli gәlәcәk nәzәrdә tutulurdu. Bunu sübut 

edәn fakt vә misalları söylәyәcәyәm. İmam Baqirin (ә) 

dövründә böyük ehtimalla yaxın gәlәcәkdә İslam hakimiyyәti 

qurmağa çalışmışlar. Sәkkizinci imamın şәhadәtindәn sonra 

isә böyük ehtimalla uzaq gәlәcәk nәzәrdә tutulmuşdur. 

Nәzәrdә tutulan zamanlar müxtәlif olsa da, mәqsәd hәmişә 

eyni olmuşdur. Siyasi mübarizәdә mәqsәd budur. 

Bir insanın mәnәvi inkişafına vә Allaha yaxınlaşmasına aid 

olan mәnәvi vә psixoloji işlәrdәn başqa imamların bütün işlәri 

- dәrs, hәdis, kәlam, elmi vә ya siyasi rәqiblә debat, sürgün, 

bir qrupu dәstәklәmәk, bir qrupu rәdd etmәk kimi işlәr bu xәtt 

üzrә getmiş vә mәqsәd İslam hakimiyyәt qurmaq olmuşdur.  

Ümumiyyәtlә, imamların siyasi hәyatları olmuşdur, yoxsa 

yox? İmamların işi yalnız әtraflarına bir qәdәr şagird vә mürid 

toplamaqdan, onlara namaz, zәkat, hәcc hökmlәrini, İslam 

әxlaqını, din tәlimlәrini, ideoloji prinsiplәri, irfanı vә bu kimi 

mәsәlәlәri öyrәtmәk olmuşdur, yoxsa onların hәyatında bu 

deyilәnlәrdәn әlavә vә deyilәnlәrin ruhu olan siyasi fәaliyyәt 

amili dә olmuşdur? Bu çox әhәmiyyәtli mәsәlәdir vә bunu 

                                                 
1Ənbiya/111 

aydınlaşdırmaq lazımdır. Tәbii ki, qısa söhbәtlәrdә geniş 

әsaslandırmaya imkan yoxdur. Mәn yalnız başlıqlarını 

deyәcәyәm, kim maraqlansa, bu fәrziyyә ilә hәdislәrә bir dә 

müraciәt etsin, tarix kitablarını araşdırsın, o zaman Musa ibn 

Cәfәrin (ә), yaxud digәr imamlarımızın hәyatının hәlә dә 

mәchul qaldığı bәlli olar. 

İmamlar vә şiәlәr Peyğәmbәrin (s) "onları mәnәn 

tәmizlәsin, onlara kitab vә hikmәt öyrәtsin"1 ayәsindә deyilәn 

mәqsәdin hәyata keçmәmәsini hiss etdilәr; gördülәr ki, 

İslamın erkәn çağından sonra Peyğәmbәrin (s) istәdiyi İslam 

quruluşunu vә İslam dünyasını qurmaq tamamilә yaddan 

çıxdı, nübüvvәt vә imamәtin yerini şahlıq tutdu. Xosrovlar, 

qeysәrlәr, quldurlar, İskәndәrlәr vә tarixin digәr zalım vә 

azğınları xilafәt formasında, Bәni-Ümәyyә vә Bәni-Abbas 

adları altında hakimiyyәtә gәldilәr, Quran hakimlәrin vә güc 

sahiblәrinin istәdiyi şәkildә izah olundu, xalqın düşüncәsi 

hökumәt başçılarının maddi tamah axurundan su içәn 

alimlәrin xәyanәtkar әmәllәrinin tәsiri altına düşdü. Bunu 

görәn imamların hәyatında ümumi bir plan yarandı. 

İmamlar deyәndә bütün imamları, İmam Əlidәn (ә) İmam 

Əsgәriyә (ә) qәdәr on bir imamın hamısını nәzәrdә tuturam. 

Mәn dәfәlәrlә demişәm ki, imamların 250 il sürәn hәyatına 

250 yaşlı bir insanın hәyatı kimi baxmalıyıq. Bunlar bir-

birindәn ayrı deyil, hamısı vahid nurdur.2  Bunların hәr hansı 

birinin dediyi söz әslindә hәm dә o birilәrin sözüdür. Bunların 

hәr hansı birinin gördüyü iş әslindә hәm dә o birilәrin işidir. 

Sanki bir insan 250 il ömür sürmüşdür. Bu 250 il әrzindә 

imamların bütün işlәri bir mәqsәdi, bir niyyәti vә müxtәlif 

taktikaları olan bir insanın işlәri kimidir. 

İmamlar İslamın qәrib olduğunu, İslam cәmiyyәti 

qurulmadığını hiss edәndә bir neçә mәsәlәni özlәrinin köklü 

mәqsәdlәrinә çevirdilәr. Biri İslamı düzgün başa salmaq idi. 

                                                 
1Ali-İmran/164 
2"Üyun әxbar әr-Rza" c. 2, sәh. 417 

Bu uzun illәr әrzindә hakimiyyәt başında olanlara görә İslam 

dini problem yaradan bir amil sayılırdı. Peyğәmbәr (s) İslamı, 

Quran İslamı, Bәdr vә Hüneyn döyüşlәrinin İslamı, 

zadәganlığa, ayrıseçkiliyә qarşı çıxan, mәzlumları müdafiә 

edәn vә hegemonlarla vuruşan İslam firon mahiyyәtini 

saxlayıb Musa (ә) libasını, Nәmrud mahiyyәtini saxlayıb 

İbrahim (ә) libasını geyinmәk istәyәnlәrә sәrf etmirdi. Onlar 

İslamı tәhrif etmәyә mәcbur idilәr, bunsuz mümkün deyildi. 

İslamı xalqın qәlbindәn vә beynindәn birdәfәlik çıxarmaq da 

imkansız idi. Çünki xalq mömin idi. Buna görә dә İslamı öz 

ruhundan, mәzmun vә mahiyyәtindәn uzaqlaşdırmağa, onu 

dәyişdirmәyә mәcbur oldular. 

Siz xatırlayırsınız vә şahid olmusunuz ki, İslama qarşı 

eynilә bu iş ölkәmizdә keçmiş rejim dövründә görüldü. O 

zaman İslamın zahiri mәsәlәlәrinә qarşı deyil, mәzmununa, 

ruhuna, cihadına qarşı çıxırdılar; yaxşı işlәrә dәvәt etmәk vә 

pis işlәrdәn çәkindirmәk prinsipinә, İslam hәqiqәtlәrini 

söylәmәyә qarşı çıxırdılar. İslamın zahiri işlәrinә, onların mal-

dövlәtinә ziyan vurmayan zahiri mәsәlәlәrә qarşı çıxmırdılar. 

Əmәvi vә Abbasi xilafәtlәri dövründә dә belә idi. Onlar 

İslamın ruhunu vә hәqiqәtini dәyişdirmәk üçün bir qrup 

muzdur yazar vә natiq cәlb etmişdilәr. Onlara pul verib saxta 

hәdis yazdırır, öz fәzilәtlәrinә dair rәvayәt uydurub, kitab 

yazdırırdılar. Deyirdilәr ki, Süleyman ibn Əbdülmәlik ölәndә 

adını çәkmәk istәmәdiyim böyük bir alimin kitablarını 

heyvanlara, dәvәlәrә yüklәyib xәzinәdәn çıxardılar. Yәni adı 

İslam kitablarında mәşhur olan bu böyük müәllif, hәdisşünas 

vә tanınmış alim Süleyman ibn Əbdülmәlik üçün kitab 

yazırdı. Sizcә Süleyman ibn Əbdülmәlik üçün yazılan bir 

kitabda onun xoşu gәlmәyәn bir şey ola bilәrdi?! Süleyman 

ibn Əbdülmәlik zülmkarlıq edir, şәrab içir, kafirlәrlә dostluq 

edir, müsәlmanlara әziyyәt verir, xalq arasında ayrıseçkilik 

salır, yoxsulları pis durumda saxlayır, xalqın malını 

mәnimsәyirdi. Belә bir adam hansı İslamı bәyәnәr?! İslamın 

ilk әsrlәrindә cәmiyyәtin böyük dәrdinә çevrilmiş bu 

tendensiyanı imamlar görür, Peyğәmbәrin (s) dәyәrli irsinin, 

yәni tarix boyu yaşayıb bütün dövrlәrdә insanları hidayәt 

etmәli olan İslam hökmlәrinin dәyişdirildiyini hiss edirdilәr. 

İmamların çox mühüm mәqsәdlәrindәn biri İslamı vә Quranı 

düzgün açıqlamaq, tәhriflәri vә tәhrif edәnlәri ifşa etmәk idi. 

İmamların çox sözü hakimiyyәt orqanlarına vә şah 

saraylarına bağlı olan alim, fәqih vә hәdisşünasların İslam adı 

altında dediklәrinin inkarından vә hәqiqәtlәri söylәmәkdәn 

ibarәtdir. İslam hökmlәrini izah etmәk imamlar üçün әsas 

mәqsәd idi. 

Bu mәsәlәnin özü siyasi mahiyyәt daşıyır. Bilirik ki, tәhrif 

xilafәtin vә sarayın tәhriki ilә baş verir, zahirdә alim görünәn 

muzdurlar şah vә hökmdarların xeyrinә hәqiqәtlәri tәhrif 

edirlәr. Tәbii ki, o tәhriflәrә qarşı çıxan şәxs hәm dә hakim vә 

şahların siyasәtinin ziddinә getmiş olur. Bu gün bәzi 

müsәlman ölkәlәrindә muzdur yazıçılar vә hökumәtә çalışan 

din alimlәri müsәlmanlar arasında tәfriqә salmaq, yaxud öz 

müsәlman qardaşlarını pis göstәrmәk üçün kitab yazırlar. Bu 

ölkәlәrdә azad bir yazıçı İslam birliyi vә İslam qruplarının 

qardaşlığı haqda kitab yazsa, әslindә hәm dә hakim rejimin 

әleyhinә yönәlmiş siyasi iş görmüş olar. İmamların 

fәaliyyәtinin böyük bir hissәsi bundan ibarәt idi; İslam 

hökmlәrini söylәmәlәrinә sәbәb bu deyildi ki, o zaman 

cәmiyyәtdә İslam hökmlәri deyilmirdi. Xeyr! İslam 

dünyasının hәr yerindә Quran tәlimlәri haqda danışan, 

Peyğәmbәrdәn hәdis söylәyәn, bәzi hәdisşünaslardan minlәrlә 

hәdis öyrәnmiş şәxslәr vardı. Bunlar yalnız Mәkkәyә, 

Mәdinәyә, Kufәyә vә Bağdada mәxsus deyildi. Tarixdәn 

bilirik ki, İslam dünyasının hәr tәrәfindә belә şәxslәr  vardı. 

Xorasanda gәnc bir alim bir neçә min hәdis yazırdı; 

Tәbәristanda filan böyük alim Peyğәmbәrdәn vә sәhabәlәrdәn 

bir neçә min hәdis nәql edirdi. Hәdis deyilirdi, İslam hökmü 

bәyan olunurdu, bәyan olunmayan İslamın bütün sahәlәrdә vә 

İslam cәmiyyәtinә dair mәsәlәlәrdә düzgün tәfsiri idi. İmamlar 

bunun qarşısını almaq istәyirdilәr. Onların mühüm işlәrindәn 

biri bu idi. 

Başqa bir mühüm iş imamәt mәsәlәsinin izahı idi. İmamәt  

İslam cәmiyyәtinә rәhbәrlik demәkdir. O zaman müsәlmanlar 

üçün aydın olmayan, praktik vә nәzәri cәhәtdәn tәhrifә 

uğramış әsas mәsәlә imamәt mәsәlәsi idi. İslam cәmiyyәtinin 

imamı – rәhbәri kim olmalıdır? Vәziyyәt elә bir hәddә 

çatmışdı ki, әksәr İslam hökmlәrinә әmәl etmәyәn vә açıq 

şәkildә çoxlu haram işlәr görәn şәxslәr Peyğәmbәr (s) canişini 

olduqlarını iddia edir, xәcalәt çәkmәdәn xilafәt kürsüsündә 

otururdular. Bu, xalqa gizli deyildi. Xalq birinin xәlifә adı 

altında içkili, kefli halda cümә namazına gәldiyini, pişnamaz 

durduğunu görür, ona iqtida da edirdi. Xalq bilirdi ki, Yezid 

ibn Müaviyә böyük әxlaqi xәstәliklәrә tutulub, böyük 

günahlar işlәdir, amma eyni zamanda "Yezidә qarşı qiyam 

edin" deyәndә cavab verirdi ki, biz Yezidә beyәt etmişik, 

qiyam edә bilmәrik. İmamәt mәsәlәsi xalqa aydın deyildi. 

Xalq elә bilirdi ki, müsәlmanların imamı vә İslam 

cәmiyyәtinin hakimi bu günahlara, zülmlәrә, Quranın vә 

İslamın aydın hökmlәrinә zidd әmәllәrә aludә ola bilәr vә bu, 

xalq üçün әhәmiyyәt kәsb etmir. Bir cәmiyyәtdә hakimiyyәt 

mәsәlәsinin әhәmiyyәtinә vә hakimin cәmiyyәtin 

istiqamәtlәnmәsinә tәsirinә әsasәn, bu, böyük problem vә 

İslam dünyası üçün әn ciddi tәhlükәdir. Odur ki, imamlar 

aşağıdakı iki mәsәlәni xalqa demәyi vacib bilirdilәr: 

Biri imamın vә İslam hakiminin müәyyәn şәrt vә 

xüsusiyyәtlәrә malik olmasını - mәsum, tәqvalı, elmli, 

mәnәviyyatlı olmasını, xalqla müәyyәn tәrzdә rәftar etmәsini 

vә Allah qarşısında müәyyәn işlәri yerinә yetirmәsini xalqa 

söylәmәk, ikincisi isә bu gün bu xüsusiyyәtlәrә malik olan 

şәxsin kimliyini müәyyәn etmәkdir. Onlar özlәrini tәqdim 

edir, tanıtdırırdılar. Bu da imamların әn mühüm siyasi vә 

tәbliğat işlәrindәn, siyasi tәlimlәrindәn biridir.  

Əgәr imamlar qeyd olunan bu iki işdәn başqa heç bir iş 

görmәsәydilәr belә, biz onların hәyatlarının әvvәldәn sona 

qәdәr siyasi fәaliyyәtdә keçdiyini söylәyә bilәrdik. Bu halda 

Quranı tәfsir edәndә, İslam tәlimlәrindәn danışanda da әslindә 

siyasi iş görmüş olurlar, imamın xüsusiyyәtlәrini sadalayanda 

da. İmamların tәlimlәri yalnız qeyd etdiyim bu iki mövzudan 

ibarәt olsaydı da, hәyatlarının siyasi fәaliyyәtdә keçdiyini 

deyә bilәrdik, amma onlar bununla kifayәtlәnmәmişlәr. Bütün 

bunlardan әlavә, әn azı İmam Hәsәnin (ә) dövründәn sonra 

hakimiyyәtә gәlmәk mәqsәdi ilә mәxfi şәkildә hәrtәrәfli siyasi 

vә inqilabi bir fәaliyyәtә başlamışlar. İmamların hәyatını 

araşdıranda buna heç bir şübhә qalmır. Diqqәtdәn kәnarda 

qaldığını söylәdiyim cәhәt bundan ibarәtdir. Tәәssüf ki, 

imamların - İmam Sadiqin (ә), İmam Musa ibn Cәfәrin (ә) vә 

bir çox imamların hәyatına dair yazılmış kitablarda bu 

mәqama toxunmamışlar. 

Bütün faktlara baxmayaraq, imamların geniş siyasi vә 

tәşkilati hәrәkәtlәri diqqәtdәn kәnarda qalmış, yazılmamış vә 

onların hәyatlarının tәsvirindә әsas problemә çevrilmişdir. 

Hәqiqәt budur ki, imamlar bu fәaliyyәti göstәrmişlәr. Buna 

olduqca çoxlu faktlar dәlalәt edir. 

Bütün bacı vә qardaşlar bilsinlәr ki, imamәt әmanәtini 

tәhvil alan kimi bütün imamların başladıqları işlәrdәn biri 

hakimiyyәtә gәlmәk üçün siyasi fәaliyyәt göstәrmәk vә siyasi 

mübarizә aparmaq idi. Bu siyasi fәaliyyәt yeni quruluş 

yaratmaq istәyәnlәrin göstәrdiyi fәaliyyәtlәr kimidir vә 

imamlar bu işi görmüşlәr.  

İmamların hәyatları boyu zalım hakimlәrlә bütün davaları 

mәhz buna görә olmuşdur. Bizim imamlarımıza qarşı 

çıxanların, onları zәhәrlәyәnlәrin, qәtlә yetirәnlәrin, hәbs 

edәnlәrin vә nәzarәtdә saxlayanların problemi onların 

hakimiyyәt iddiası olmuşdur. Onların bu iddiaları vә siyasi 

hakimiyyәt mәsәlәsi olmasaydı, birincilәrin vә sonuncuların 

elmlәrini özlәrinә aid etsәydilәr dә, onlara qarşı heç bir iş 

görmәz, әn azı bu qәdәr sәrt davranmazdılar. Əsas mәsәlә 

budur. Mәhz buna görә imamların dәvәt vә tәbiğatlarında 

imamәt sözü, imamәt mәsәlәsi üzәrindә hәssaslıq olduqca 

böyükdür. İmam Sadiq (ә) İslam hakimiyyәti iddiası edәrkәn 

buyurur ki, ey insanlar, Allahın rәsulu imam olmuşdur. O, 

Ərәfata toplaşmış insanlara deyir ki, cәmiyyәtin imamı, 

öndәri, rәhbәri vә hakimi Allahın rәsulu, sonra Əli ibn 

Əbutalib (ә), sonra Hәsәn (ә), sonra Hüseyn (ә) olmuşdur; 

bütün imamları sayaraq özünә çatır.1  Yәni imamların vә 

onların sәhabәlәrinin mübarizәlәrindә siyasi hakimiyyәt, 

müsәlmanlara ümumi vә mütlәq vilayәt mәsәlәsi әsas 

mövzunu tәşkil etmişdir. Hakim qüvvәlәrin mәnәvi 

mәsәlәlәrdә imamlarla problemlәri yox idi.  

Xәlifәlәrin dövründә cәmiyyәtdә zahid, alim insanlar, 

tәfsir, elm vә bu kimi sahәlәrdә mәşhur adamlar vardı. 

Xәlifәlәrin dә onlarla nәinki işi yox idi, hәtta onlara hörmәt 

ifadә edir, onların ayağına gedir vә nәsihәt vermәlәrini 

istәyirdilәr. Nә üçün? Çünki onların siyasi iddiaları yox idi. 

Xәlifәlәr tәrәfindәn hörmәt göstәrilәn Hәsәn Bәsri, İbn 

Şübrümә vә Əmr ibn Übeyd kimi böyük alimlәr elm, zahidlik, 

mәnәviyyat, tәfsir, Peyğәmbәr (s) elmlәri vә digәr bu kimi 

iddialar edirdilәr, amma xәlifәlәr onlara heç bir etiraz etmirdi. 

Nә üçün? Çünki siyasi hakimiyyәt iddiası yox idi. İmamların 

Bәni-Ümәyyә vә Bәni-Abbas xәlifәlәri ilә davaları imamәt vә 

vilayәt mәsәlәsi - bu gün bizim başa düşdüyümüz imamәt 

mәnası üstündә olmuşdur.  

                                                 
1"Əl-Kafi", c. 4, sәh. 446 

Birinci fəsil: Böyük Peyğəmbər (s) 

Allah elçisinin (s) mühüm işi haqqa dәvәt vә bu dәvәt 

yolunda cihad idi. Əziz Peyğәmbәr (s) öz dövrünün zülmәt 

dünyası qarşısında tәşvişә düşmәdi. İstәr Mәkkәdә yalqız, 

yaxud kiçik bir qrup olan müsәlmanların әhatәsindә olduğu 

zaman, qarşısında isә tәkәbbürlü әrәb başçılarının, Qüreyş 

dilavәrlәrinin vә hegemonların kobud xarakterlәrlә vә qüdrәtlә 

durduğu gün onlardan, yaxud elmdәn heç bir bәhrәsi olmayan 

avam insanlardan qorxmadı. Öz haqq sözünü dedi, tәkrar vә 

izah etdi, aydınlaşdırdı, tәhqirlәrә, çәtinliklәrә, әzablara dözdü 

vә böyük bir qrupu müsәlman etmәyi bacardı. Peyğәmbәr (s) 

bu dәvәt vә cihad sәhnәsindә bir an da zәiflik göstәrmәdi, 

İslam cәmiyyәtini qüdrәtlә irәliyә aparıb şәrәf vә iqtidarın 

zirvәsinә çatdırdı. İstәrsә dә İslam hökumәti tәşkil edib özü bu 

hökumәtin başçısı kimi qüdrәtә sahib olanda heç nәdәn 

qorxmadı. O zaman da müxtәlif düşmәnlәr vә müxaliflәr 

Peyğәmbәrә (s) qarşı çıxdılar; istәr silahlı әrәblәr, – Hicaz vә 

Yәmamә sәhraları boyunca vәhşi qәbilәlәr yaşayırdılar; 

İslamın dәvәti onları islah etmәli idi, onlarsa müqavimәt 

göstәrirdilәr - istәr o zamankı dünyanın böyük padşahları – 

dünyanın o zamankı iki böyük gücü olan İran vә Roma 

imperiyası. Peyğәmbәr (s) onlara mәktublar yazırdı, sözlәrini 

deyirdi, qoşun yeridirdi, çәtinlik çәkirdi, iqtisadi mühasirәyә 

düşürdü, Mәdinә xalqı onların ucbatından bәzәn iki-üç gün 

yemәyә çörәk tapmırdı. O zaman hәr tәrәfdәn çoxlu tәhlükә 

Peyğәmbәri (s) әhatә etmişdi. İnsanların bәzisi nigaran olur, 

bәzisi zәiflik göstәrir, bәzisi deyinir, bәzisi Peyğәmbәri (s) 

mülayimliyә vә barışığa hәvәslәndirirdi. Amma Peyğәmbәr 

(s) bu dәvәt vә cihad sәhnәsindә bir an da zәiflik göstәrmәdi, 

İslam cәmiyyәtini qüdrәtlә irәliyә aparıb izzәt vә iqtidarın 

zirvәsinә çatdırdı. Hәmin quruluş vә cәmiyyәt Peyğәmbәrin 

(s) müharibә vә dәvәt sahәlәrindә göstәrdiyi müqavimәt 

sayәsindә sonrakı illәrdә dünyanın birinci qüvvәsinә çevrilә 

bildi.  



 15 

Son peyğəmbərlik - oyanışın başlanğıcı 

Mütәvatir vә mәşhur hәdisә әsasәn, o hәzrәtin özü 

buyurub: "Mәn gözәl әxlaqı tamamlamaq üçün göndәrildim"1. 

Peyğәmbәr әxlaqi gözәlliklәrin vә mәnәvi dәyәrlәrin 

ümumilәşmәsi, kamala çatması üçün göndәrildi.Bir şәxs özü 

әn yüksәk әxlaqi sәciyyәlәrә malik olmasa, Allah-Taala ona 

bu böyük vә mühüm tapşırığı vermәz. Odur ki, 

peyğәmbәrliyin әvvәllәrindә Allah-Taala Peyğәmbәrә (s) 

müraciәtlә buyurur: "Hәqiqәtәn sәn böyük әxlaq sahibisәn".2 

Onun peyğәmbәr kimi yetişmәsi vә Allah-Taalanın öz vәhyinә 

münasib bildiyi çıxara malik olması peyğәmbәrlikdәn öncәyә 

aiddir. Buna görә deyilmişdir ki, gәnclikdә ticarәtlә mәşğul 

olan vә bu yolla çoxlu gәlir әldә edәn әziz Peyğәmbәr (s) 

onların hamısını Allah yolunda verdi vә yoxsullara payladı. 

Peyğәmbәrin (s) tәkamülünün sonlarında, vәhyin nazil 

olmasından öncә, yәni hәlә peyğәmbәr olmadığı dövrdә Hәra 

dağına çıxıb ilahi nişanәlәrә - sәmaya, ulduzlara, yerә, 

müxtәlif hisslәrlә vә müxtәlif yollarla yer üzәrindә yaşayan 

mәxluqlara baxırdı. O, bunların hamısında Allahın izini 

görürdü, Haqq qarşısında kiçilmәsi, ilahi әmr, qadağa vә ilahi 

iradә qarşısında tәzimi günbәgün çoxalırdı, onda gözәl әxlaq 

tumurcuqları günbәgün daha da inkişaf edirdi. Hәdisdә 

göstәrilir ki, o әn ağıllı vә әn sәxavәtli insan idi.3  Peyğәmbәr 

(s) bu dövrdә ilahi nişanәlәri müşahidә etmәklә günbәgün 

daha da yetkinlәşirdi. O nәhayәt qırx yaşına çatdı. Qırx 

yaşında onun qәlbi әn işıqlı, (Allah qarşısında) әn çox kiçilәn 

vә ilahi sözü qәbul etmәk üçün әn hazırlıqlı qәlb idi. 

Mәnәviyyatın, ruhaniliyin vә nuraniliyin bu hәddinә vә 

kamilliyin zirvәsinә çatanda Allah-Taala sәmanın vә qeyb 

alәmlәrinin qapılarını onun üzünә açdı, mәnәvi vә qeybi 

alәmlәrә gözünü açdı. O, mәlәklәri görürdü; onunla 

                                                 
1 Tәbrisi, "Mәkarim әl-әxlaq", sәh. 8 
2 Qәlәm/4  
3 "Bihar әl-әnvar", c. 17, sәh. 307  

danışırdılar, onları eşidirdi vә nәhayәt Cәbrail Əmin onun 

yanına gәlib dedi: "Oxu!"1  Bu, peyğәmbәrliyin başlanğıcı idi. 

Allahın bu bәnzәrsiz mәxluqu, ilahi vәhyin nazil 

olmasından öncә belә kamillik mәrhәlәsinә çatmış bu insan 

peyğәmbәrliyinin ilk anından mürәkkәb, hәrәtәrfli vә çәtin bir 

cihada başladı vә bu cihadı iyirmi üç il çox çәtin şәraitdә 

davam etdirdi; öz daxilindә cihadı, hәqiqәt haqda heç bir dәrki 

olmayan xalqla cihadı vә mütlәq zülmәtә qәrq olmuş 

cәmiyyәtlә cihadı. İmam Əli (ә) Nәhcülbәlağәdә buyurur ki, 

fitnәlәr hәr tәrәfdәn xalqı sıxırdı,2  dünyagirlik, 

şәhvәtpәrәstlik, zülm, tәcavüz, insanların daxilindә әxlaqi 

qәbahәtlәr, güclülәrin heç bir şeydәn çәkinmәdәn zәiflәrә 

tәcavüzü baş alıb gedirdi. Bu tәcavüz yalnız Mәkkәdә vә 

Ərәbistan yarımadasında deyildi, o dövrün әn üstün 

sivilizasiyaları olan Böyük Roma İmperiyasında vә İran 

şahәnşahlığında da mövcud idi. Tarixә baxın; tarixi zülmәt 

bәşәrin bütün hәyatını bürümüşdü. Bu әzәmәtli güclә birgә 

mübarizә aparmaq, dayanmadan vә tәsәvvürolunmaz 

fәaliyyәtlәr göstәrmәk peyğәmbәrliyin vә ilahi vәhyin ilk 

saatlarından başlandı. İlahi vәhy dә hәmişә yararlı torpağa 

verilәn tәmiz su kimi o hәzrәtin müqәddәs qәlbinә nazil olur, 

ona qüvvә bәxş edirdi. Vә o bu dünyanı möhtәşәm bir 

dәyişikliyin başlanğıcına çatdırmaq üçün әlindәn gәlәni etdi 

vә mәqsәdinә çatdı. 

Mәkkәnin çәtin günlәrindә Peyğәmbәrin (s) güclü әllәri ilә 

İslam ümmәtinin ilk bünövrәsi qoyuldu. İslam ümmәtinin 

binası bu bünövrә üzәrindә dayanmalı idi. İlk möminlәr, bu 

biliyә, bu şücaәtә vә bu nüraniliyә malik olub Peyğәmbәrin (s) 

sözünün mәnasını dәrk edәn vә ona könül verәn ilk şәxslәr bu 

bünövrәni tәşkil edirdilәr. "Allah kimi düz yola yönәltmәk 

istәsә, onun köksünü İslam (dini) üçün açıb genişlәndirәr".3 

                                                 
1 Əlәq/1  
2Nәhcül-bәlağә, xütbә 2 
3 Ənam/1255 

Hazırlıqlı ürәklәr, onların bu ilahi tәlimlәrә, ilahi әmrlәrә sarı 

açıq qapıları Peyğәmbәrin (s) güclü әllәri ilә düzәldi, zehinlәr 

işıqlandı, iradәlәr günbәgün daha da möhkәmlәndi.Mәkkә 

dövründә azsaylı möminlәrin qarşısına çıxan çәtinliklәr bizim 

üçün tәsәvvüredilmәzdir. Bütün dәyәrlәrin cahiliyyәt dәyәrlәri 

olduğu, yanlış tәәssübkeşliklәrin, güclü әdavәtlәrin, 

qәddarlığın, rәhmsizliyin, zülmün vә ehtirasın bir-birinә 

qarışıb hәyatı ağırlaşdırdığı bir şәraitdә bәrk vә keçilmәz 

qayalar arasında bu yaşıl ağaclar baş qaldırdı. 

Əmirәlmömininin (ә) "Sәhra ağacları möhkәmdir, onların 

alovu güclüdür"1 cümlәsinin mәnası budur. Qayalar arasından 

cücәrib boy atan bu bitkilәri, ağacları heç bir tufan tәrpәdә 

bilmirdi. On üç il ötәndәn sonra bu möhkәm tәmәllәr üzәrindә 

İslam cәmiyyәti, sivil Peyğәmbәr dövlәti quruldu.  

İslam quruluşunun əsasının qoyulması 

Ümmәt yetişdirmәk işi yalnız siyasi sahәyә aid deyildi. 

Onun bir hissәsi siyasi sahәdә idi, digәr әsas hissәsi isә 

insanları bir-bir tәrbiyә etmәk: "(Əksәriyyәti yazıb-oxumaq 

bilmәyәn) ümmi әrәblәrә özlәrindәn peyğәmbәr göndәrәn 

Odur. (Bu Peyğәmbәr) onlara (Allahın) ayәlәrini oxuyar, 

onları mәnәn tәmizlәyәr, onlara kitabı vә hikmәti öyrәdәr"2. 

Peyğәmbәr (s) bir-bir bütün qәlblәri tәrbiyә edirdi, bir-bir 

beyinlәrә vә ağıllara elm vә bilik tәlqin edirdi. "Onlara kitabı 

vә hikmәti öyrәdәr". Hikmәt bir pillә üstündür. Onlara yalnız 

qanun-qaydaları, hökmlәri öyrәtmirdi, hәm dә hikmәt 

öyrәdirdi, hәqiqәtlәrә gözlәrini açırdı. Peyğәmbәr (s) on il 

belә vә bu üsulla hәrәkәt etdi; bir tәrәfdәn siyasәt, İslam 

cәmiyyәtinin idarәsi, müdafiәsi, İslamın әhatәsini 

genişlәndirmәk, Mәdinәdәn xaricdәki qrupların tәdricәn vә 

bir-bir İslamın vә İslam tәlimlәrinin nurlu sahәsinә daxil 

                                                 
1 Nәhcül-bәlağә, xütbә 455 
2 Cümә/2 

olması üçün yol açmaq, digәr tәrәfdәn dә bir-bir insanların 

tәrbiyәsi. Bu iki mәsәlәni bir-birindәn ayırmaq olmaz. 

Bәzilәri İslamı yalnız fәrdi mәsәlә bilib siyasәti ondan 

ayırdılar. Halbuki hicrәtin әvvәlindә әziz İslam 

Peyğәmbәrinin (s) özünü Mәkkә dövrünün problemlәrindәn 

xilas etdikdәn sonra gördüyü birinci iş siyasәt idi. İslam 

cәmiyyәti, İslam hökumәti, İslam quruluşu qurmaq, İslam 

ordusu yaratmaq, dünyanın böyük siyasәtçilәrinә mәktub 

yazmaq, dövrün nәhәng siyasi işlәrinә qoşulmaq siyasәtdir. 

İslamı siyasәtdәn ayırmaq mümkündürmü?! Siyasәti İslam 

hidayәtindәn uzaq izah etmәk, formalaşdırmaq 

mümkündürmü?! "Quranı (müxtәlif) hissәlәrә bölәn kәslәr..."1  

Bәzilәri Quranı parça-parça edirlәr. "Bәzisinә inanır, 

bәzilәrinә isә inanmırlar"2; Quranın ibadәtinә iman gәtirir, 

siyasәtinә isә iman gәtirmirlәr. "Biz peyğәmbәrlәrimizi açıq-

aşkar dәlillәrlә (möcüzәlәrlә) göndәrdik. Biz onlarla birlikdә 

kitab vәәdalәt tәrәzisi (şәriәt) nazil etdik ki, insanlar әdalәtlә 

rәftar etsinlәr"3. Ədalәt nәdir? Ədalәt cәmiyyәtdә ictimai 

әdalәti bәrqәrar etmәkdir. Bunu kim bәrqәrar edә bilәr? 

Ədalәtli cәmiyyәt qurmaq siyasi işdir, hakimiyyәtin işidir. Bu, 

peyğәmbәrlәrin mәqsәdidir. Yalnız bizim Peyğәmbәr (s) yox, 

hәtta İsa (ә), Musa (ә), İbrahim (ә) vә bütün ilahi 

peyğәmbәrlәr siyasәt vә İslam quruluşu qurmaq üçün 

gәlmişlәr. 

Əziz Peyğәmbәrin (s) Mәdinәdә on illik İslam hakimiyyәti 

zamanı hәyatı bәşәriyyәt tarixindә cazibәli dövlәtçilik 

dövrlәrindәn biri, hәtta deyә bilәrik ki, onların әn parlağıdır. 

                                                 
1 Hicr/91  
2 Nisa surәsinin 150-151-ci ayәlәrinә işarә edilir: "Allahı vә 

peyğәmbәrlәrini inkar edәnlәr, Allahı peyğәmbәrlәrindәn ayırmaq 

istәyәnlәr, “Biz peyğәmbәrlәrdәn bәzisinә inanır, bәzilәrinә isә inanmırıq”, 

- deyәnlәr vә bunun (imanla küfr) arasında bir yol (mәzhәb) tapmaq 

istәyәnlәr - bütün bunlar, hәqiqәtәn, kafirdirlәr. Biz (axirәtdә) kafirlәrdәn 

ötrü alçaldıcı әzab hazırlamışıq!" 
3 Hәdid/25 

Bәşәr tarixinin qısa, sәmәrәli vә qeyri-adi tәsirә malik olan bu 

dövrünü öyrәnmәk lazımdır. Mәdinә dövrü Peyğәmbәrin (s) 

iyirmi üç illik elçilik missiyası dövrünün ikinci dönәmidir. 

Mәkkәdә keçәn on üç il birinci dönәmi tәşkil edirdi. 

Tәxminәn on il dә Peyğәmbәrin (s) Mәdinә dövrü - İslam 

quruluşunun әsasını qoymaq, bütün zamanlar, әsrlәr vә bütün 

mәkanlar üçün İslam hakimiyyәti örnәyini qurmaq dövrüdür. 

Sözsüz ki, bu, ideal örnәkdir vә heç bir dövrdә onun kimisi 

olmayıb. Lakin bu ideal örnәyә baxmaqla meyarları öyrәnmәk 

olaq. Bu meyarlar insanların, müsәlmanların quruluş vә 

cәmiyyәtlәr haqda mühakimә yürütmәlәri üçün әlamәtlәrdir. 

Mәdinәyә hicrәt etmәkdә Peyğәmbәrin (s) mәqsәdi o 

zaman bütün dünyaya hakim olan zalım, despot vә fәsad dolu 

siyasi, iqtisadi vә ictimai sistemlә mübarizә aparmaq idi. 

Mәqsәd tәkcә Mәkkә kafirlәrinә qarşı mübarizә deyildi, qlobal 

mәsәlә idi. Əziz Peyğәmbәr (s) cücәrmәsinә ümidlә münasib 

zamanda düşüncә vә etiqad toxumu sәpmәyә çalışırdı. 

Mәqsәd azadlıq, oyanış vә insan xoşbәxtliyi mesajının hamıya 

çatması idi. Bu, yalnız nümunә vә örnәk quruluş yaratmaqla 

mümkün olardı. Peyğәmbәr (s) bu örnәyi göstәrmәk 

mәqsәdilә Mәdinәyә getdi. Digәrlәrinin onu nә qәdәr davam 

etdirә, özlәrini ona nә qәdәr yaxınlaşdıra bilmәlәri onların 

sәyindәn asılıdır. Peyğәmbәr (s) nümunәni qurub bütün 

bәşәriyyәtә vә tarixә tәqdim edir. Peyğәmbәrin (s) qurduğu 

quruluşun müxtәlif xüsusiyyәtlәri var. Onların arasında yeddi 

xüsusiyyәt hamısından mühümdür. 

Birinci xüsusiyyәt iman vә mәnәviyyatdır. Peyğәmbәr (s) 

quruluşunu inkişaf etdirәn hәqiqi amil xalqın qәlbindәn vә 

düşüncәsindәn qaynaqlanan, onların vücudunu düzgün 

istiqamәtdә hәrәkәtә gәtirәn iman idi. Demәli, birinci 

xüsusiyyәt insanlara iman vә mәnәviyyat ruhu üfürmәk, onu 

güclәndirmәk, düzgün etiqad vә düşüncә vermәkdir. 

Peyğәmbәr (s) bu işә Mәkkәdә başladı vә onu Mәdinәdә 

qüdrәtlә davam etdirdi.  

İkinci xüsusiyyәt әdalәtdir. Əsas iş әdalәt vә heç bir şeyi 

nәzәrә almadan hәr bir haqqı sahibinә çatdırmaqdır. 

Üçüncü xüsusiyyәt elm vә bilikdir. Peyğәmbәr (s) 

quruluşunda hәr şeyin tәmәli bilmәk, tanımaq, ayıqlıq vә 

oyanışdır. Heç kәsi kor-koranә şәkildә bir işә dәvәt etmirlәr. 

Xalqı ayıq, mәlumatlı şәkildә vә seçim imkanları ilә aktiv 

qüvvәyә çevirirlәr. 

Dördüncü xüsusiyyәt sәmimilik vә qardaşlıqdır. 

Peyğәmbәr (s) quruluşunda xurafatçılıqdan, şәxsi 

maraqlardan, mәnfәәtpәrәstlikdәn yaranan çәkişmәlәr 

pislәnmişdir vә onlara qarşı mübarizә aparılır; cәmiyyәt 

qardaşlıq vә hәmrәyliyin olduğu sәmimi cәmiyyәtdir. 

Beşinci xüsusiyyәt әxlaq vә rәftarda düzgünlükdür. 

İnsanları mәnәvi cәhәtdәn paklayır, әxlaq fәsadlarından vә 

qәbahәtlәrdәn tәmizlәyir, әxlaqlı vә mәnәn saf insan yetişdirir: 

"Onları mәnәn paklayar, onlara kitabı vә hikmәti öyrәdәr".1 

Mәnәvi paklıq әsas şәrtlәrdәn biridir. Yәni Peyğәmbәr (s) 

insanların hәr biri üzәrindә tәrbiyә vә insanlıq baxımından 

işlәyir. 

Altıncı xüsusiyyәt iqtidar vә izzәtdir. Peyğәmbәr (s) 

cәmiyyәti vә quruluşu başıqapazlı, asılı, başqasının ardınca 

düşәn vә ona-buna әl açan deyil, izzәtli, iqtidarlı vә qәrarlıdır; 

öz xeyrini bildikdә onu tәmin etmәk üçün çalışır vә işlәrini 

idarә edir. 

Yeddinci xüsusiyyәt iş, hәrәkәt vә daimi inkişafdır. 

Peyğәmbәr (s) quruluşunda dayanmaq yoxdur, daim hәrәkәt, 

iş vә inkişaf var. Nә zamansa demirlәr ki, daha bitdi, indi 

oturub istirahәt edәk. Belә bir şey yoxdur. Tәbii ki, bu iş 

lәzzәtli vә sevimli işdir, yorucu deyil, insana hәvәs, qüvvә vә 

şövq verir. 

Peyğәmbәr (s) belә bir quruluş yaratmaq, onu 

tәkmillәşdirmәk, örnәk kimi bütün tarixә göstәrmәk üçün 

Mәdinәyә daxil oldu. Ondan sonra qiyamәtә qәdәr kim nә 

                                                 
1 Ali-İmran/164 

zaman bacarsa, onun kimisini qurub ürәklәrdә hәvәs yaratmalı 

vә insanlar belә bir cәmiyyәti arzulamalı idilәr. Əlbәttә, belә 

bir quruluşun yaranması üçün etiqadi vә insani tәmәllәrә 

ehtiyac var. 

Əvvәlcә düzgün etiqad, düşüncәlәr mövcud olmalı vә bu 

nizam o düşüncәlәr әsasında qurulmalıdır. Peyğәmbәr (s) bu 

düşüncә vә fikirlәri on üç illik Mәkkә dövründә tövhid sözü, 

insan ucalığı vә digәr İslam tәlimlәri şәklindә izah etmişdi. 

Sonra da ömrünün sonuna qәdәr hәmişә Mәdinәdә bu 

quruluşun tәmәllәri olan bu uca düşüncәlәri vә tәlimlәri daim 

insanlara anlatdı vә öyrәtdi. 

Bu quruluşun yaranması üçün ikinci növbәdә insani 

amillәrә ehtiyac var. Çünki İslam quruluşu bir fәrdlә 

qurulmur. Peyğәmbәr (s) bu insanların bir çoxunu Mәkkәdә 

yetişdirmiş, hazırlamışdı. Peyğәmbәrin (s) böyük 

sәhabәlәrindәn ibarәt vә aralarında dәrәcә fәrqlәri olan bir 

qrup insan vardı. Bunlar on üç illik ağır Mәkkә dövrünün 

zәhmәtinin bәhrәsi idilәr. Bir qrup da Peyğәmbәrin 

(s)hicrәtindәn öncә Yәsribdә onun sözü ilә yetişmişdi; misal 

üçün, Sәd ibn Mәaz, Əbu Əyyub vә digәrlәri. Peyğәmbәr (s) 

Mәdinәyә daxil olduğu andan kadr hazırlamağa başladı. Bu 

uca quruluşun möhkәm tәmәllәri olan bacarıqlı idarәçilәr, 

böyük, cәsur, fәdakar, imanlı, güclü vә mәrifәtli insanlar 

tәdricәn Mәdinәyә daxil oldular. 

Peyğәmbәrin (s) hicrәtindәn öncә bu şәhәrin adı Yәsrib idi, 

o hәzrәtin gәlişindәn sonra isә "Mәdinәtün-Nәbi", yәni 

Peyğәmbәr şәhәri adlandı. Peyğәmbәrin (s) Mәdinәyә daxil 

olduğu andan bu mühacirәt gözәl bahar mehi kimi bütün 

şәhәri bürüdü, hamı qurtuluş yarandığını duydu, qәlblәr 

oyandı. Əhali Peyğәmbәrin (s) Mәdinәnin yaxınlığında 

yerlәşәn Qubaya daxil olduğunu eşitdikdә - o hәzrәt on beş 

gün orada qalmışdı –onu görmәk hәvәsi daha da artdı. 

Əhalinin bir qismi oraya gedib Peyğәmbәri (s) ziyarәt edir vә 

qayıdırdılar, bir qismi dә Mәdinәyә gәlişini gözlәyirdilәr. 

Peyğәmbәr (s) Mәdinәyә daxil olanda bu şövq, bu xәfif vә 

mülayim meh xalqın qәlbindә bir tufana çevrildi vә ürәklәri 

dәyişdirdi. Qәfildәn öz qәbilә inamlarının, hisslәrinin, әlaqә 

vә tәәssübkeşliklәrinin bu insanin simasında, onun rәftarının 

vә sözünün tәsirindәn mәhv olduğunu, yaradılış alәminin 

hәqiqәtlәrinә vә әxlaqi bilgilәrә açılan yeni darvaza ilә tanış 

olduqlarını hiss etdilәr. Əvvәlcә qәlblәrdә inqilab yaradan, 

sonra Mәdinә әtrafına qәdәr genişlәnәn, daha sonra Mәkkә 

qalasını fәth edәn, nәhayәt uzaq yollara qәdәm qoyub o 

zamanın iki böyük imperiyasının dәrinliklәrinә işlәyәn vә 

getdiyi hәr bir yerdә ürәklәri oyadan, insanların daxilindә 

dәyişiklik yaradan amil bu tufan idi. Müsәlmanlar erkәn İslam 

çağında İran vә Romanı iman gücü ilә fәth etdilәr. Bu imanı 

görәn kimi hücuma mәruz qalan xalqların qәlbindә dә iman 

yaranırdı. Xәncәr, maneәlәri, sәrvәtli vә güclü sәrkәrdәlәri 

yoldan götürmәk üçün idi. Xalq isә hәr yerdә bu tufanı dәrk 

etmişdi. O zaman iki böyük imperiya olan Roma vә İran İslam 

quruluşunun vә ölkәsinin bir hissәsinә çevrilmişdilәr. Bütün 

bunlar qırx il sürdü; on ili Peyğәmbәrin (s) dövründә, otuz ili 

dә ondan sonra. 

Peyğәmbәr (s) Mәdinәyә daxil olan kimi işә başladı. O 

hәzrәtin hәyatının möhtәşәm xüsusiyyәtlәrindәn biri budur ki, 

bu on il әrzindә bir anı dә hәdәrә vermәdi. Peyğәmbәrin (s) 

mәnәviyyat, hidayәt, tәlim-tәrbiyә işinin bir an da dayanması 

görünmәdi. Onun oyaqlığı, yuxusu, mәscidi, evi, döyüşü, küçә 

vә bazara getmәsi, ailәdә rәftarı, bütün varlığı dәrs idi. Belә 

bir ömür möhtәşәm faydalarla doludur! O, bütün tarixi öz 

düşüncәsi ilә fәth etdi, bütün tarixdә tәsir buraxdı. Mәn 

dәfәlәrlә demişәm ki, әsrlәrcә sonra bәşәriyyәt üçün 

müqәddәslәşәn bir çox mәsәlәlәr, o cümlәdәn bәrabәrlik, 

qardaşlıq, әdalәt vә demokratiya anlayışları onun 

tәlimlәrindәn tәsirlәnmişdir. Digәr dinlәrin tәlimlәrindә belә 

şeylәr ya yox idi, ya da әn azı açıqlanmamışdı. O yalnız on il 

hökumәt işi, siyasi vә ictimai iş gördü. Necә faydalı ömürdür! 

Daxil olan kimi öz mövqeyini müәyyәn etdi. 

Peyğәmbәrin (s) süvar olduğu dәvә Yәsrib şәhәrinә daxil 

oldu. Xalq onu dövrәyә aldı. O zaman Mәdinә şәhәri 

mәhәllәlәrә bölünürdü. Hәr mәhәllәnin özü üçün evlәri, 

küçәlәri, hasarı vә böyüklәri vardı vә müәyyәn bir qәbilәyә 

mәxsus idi; Övs vә Xәzrәcә bağlı olan qәbilәlәrә. 

Peyğәmbәrin (s) dәvәsi Yәsrib şәhәrinә daxil olanda hansı 

qәbilәnin qalasının qarşısına çatırdısa, böyüklәr bayıra çıxıb 

dәvәnin önündә dayanır, deyirdilәr ki, ey Allahın rәsulu, 

buraya gәl, bizim evimiz, sәrvәtimiz, imkanlarımız sәnin 

olsun. Peyğәmbәr (s) buyururdu ki, dәvәnin yolunu açın, o, 

aldığı әmrә görә hәrәkәt edir, qoyun getsin.1  Belәliklә, 

dәvәnin yolunu açırdılar vә o, sonrakı mәhәllәyә çatırdı. Yenә 

böyüklәr, varlılar, qocalar, böyük şәxsiyyәtlәr vә gәnclәr 

qarşıya çıxıb dәvәnin önünü kәsir, o hәzrәtә deyirdilәr ki, ey 

Allahın rәsulu, burada en, bura sәnin evindir, nә istәsәn 

verәcәyik, hamımız sәnә xidmәt göstәrәcәyik. Buyururdu ki, 

dәvәnin yolunu açın, qoyun getsin, o, aldığı әmrә görә hәrәkәt 

edir. Dәvә belәcә mәhәllә-mәhәllә gәzirdi. Nәhayәt, 

Peyğәmbәrin (s) anasının mәnsub olduğu Bәni-Nәccar 

mәhәllәsinә çatdı. Onlar Peyğәmbәrin (s) dayıları sayılırdılar. 

Buna görә qarşıya çıxıb dedilәr ki, ey Allahın rәsulu, biz sәnin 

qohumlarınıq, bizim canımız sәnә fәda olsun, bizim 

yanımızda qal. Buyurdu ki, kәnara çәkilin, bu dәvә aldığı 

әmrә görә hәrәkәt edir. Yolu açdılar. Dәvә Mәdinә şәhәrinin 

әn yoxsul mәhәllәsinә çatıb yerә oturdu. Hamı bu yerin kimә 

mәxsus olması ilә maraqlandı. Gördülәr ki, Mәdinәnin әn 

yoxsul adamı, yaxud әn yoxsullarından biri olan Əbu Əyyub 

Ənsarinin evidir. Özü vә kasıb ailәsi gәlib Peyğәmbәrin (s) 

әşyalarını evә apardılar. Peyğәmbәr (s) dә qonaq kimi onların 

evinә daxil oldu, әyan-әşrafa, nüfuzlu insanlara, qәbilә 

başçılarına vә bu kimi şәxslәrә isә rәdd cavabı verdi. O 

özünün ictimai mövqeyini müәyyәn etdi. Bәlli oldu ki, bu şәxs 

pula, qәbilә nüfuzuna, filan qәbilә rәisinә, qohum-әqrәbaya, 

                                                 
1"Bihar әl-әnvar", c. 19, sәh. 109 

üzlü adamlara bağlı deyil vә olmayacaq. İlk andan ictimai 

münasibәtlәrdә hansı qrupun, hansı tәbәqәnin tәrәfdarı 

olduğunu vә daha çox kimlәrә xeyir verәcәyini müәyyәn etdi. 

Peyğәmbәrdәn (s) vә onun tәlimlәrindәn hamı faydalanır, 

amma daha mәhrum olan tәbii ki, daha artıq haqq götürür vә 

mәhrumluğunun әvәzi verilir. 

Əbu Əyyub Ənsarinin evinin qarşısında istifadәsiz torpaq 

vardı. Buyurdu ki, bu torpaq kimindir? Dedilәr ki, iki yetim 

uşağa mәxsusdur. Özü pul verib o yeri aldı, sonra buyurdu ki, 

bu yerdә mәscid tikәcәyik; yәni siyasi, ibadi, ictimai vә idari 

mәrkәz vә xalqın toplantı yeri. Toplaşmaq üçün yer lazım idi. 

Odur ki, mәscid tikmәyә başladılar. Mәscidin torpağını 

kimdәnsә istәmәdi, bağışlanmasını da gözlәmәdi, öz pulu ilә 

aldı. O iki uşağın atası vә himayәdarı olmasa da, Peyğәmbәr 

(s) onların atası vә himayәdarı kimi haqlarına tam şәkildә 

riayәt etdi. Mәscidi tikmәyә başlayanda Peyğәmbәrin (s) özü 

әlinә bel götürüb mәscidin bünövrәsini qazmağa başalayn ilk 

şәxslәrdәn, yaxud ilk şәxs oldu. Formal olaraq yox, hәqiqәtәn 

işә başladı vә tәr tökdü. Elә işlәdi ki, kәnarda oturan bәzi 

şәxslәr dedilәr biz oturaq, Peyğәmbәr (s) isә bu şәkildә 

işlәsin?! Qalxın biz dә işlәyәk. Odur ki, qısa müddәtdә 

mәscidi inşa etdilәr. Uca vә qüdrәtli rәhbәr olan Peyğәmbәr 

(s) göstәrdi ki, özü üçün heç bir xüsusi haqq, imtiyaz tanımır, 

bir iş görülmәlidirsә, hәmin işdә onun da rolu olmalıdır. Sonra 

o quruluşun idarәetmә siyasәtini tәnzim etdi. İnsan baxdıqda, 

tәdbirli vә ağıllı şәkildә addım-addım irәlilәdiyini gördükdә o 

әzmkarlığın, güclü qәrar vә qәtiyyәtin arxasında hansı 

düşüncәnin, fikrin vә dәqiqliyin durduğunu vә güman ki, 

bunun ilahi vәhydәn başqa bir yolla mümkün olmadığını 

anlayır. Bu gün dә hәmin on ilin vәziyyәtini addım-addım 

izlәmәk istәyәn şәxslәr bir şey anlamırlar. Əgәr insan hәr bir 

hadisәni ayrı-ayrılıqda incәlәsә, bir şey anlamaz; gәrәk işlәrin 

ümumi gedişinә, bütün bu işlәrin necә tәdbirlә, ağılla vә 

dәqiqliklә hәyata keçirildiyinә baxsın. 

Birinci iş birlik yaratmaqdır. Mәdinә әhalisinin hamısı 

müsәlman deyildi; әksәriyyәti müsәlman oldu, çox az bir 

qismi isә qeyri-müsәlman qaldı. Bundan әlavә, tәxminәn 

Mәdinәyә bitişik xüsusi qalalarında üç mühüm yәhudi qәbilәsi 

yaşayırdı: Bәni-Qeyn-Qa qәbilәsi, Bәni-Nәzir qәbilәsi vә 

Bәni-Qüreyzә qәbilәsi. Bunların Mәdinәyә gәlişi 100-200 il 

ondan öncәyә qayıdırdı. Gәlmәlәrinin sәbibi dә uzun 

söhbәtdir. 

Əziz Peyğәmbәrin (s) Mәdinәyә daxil olduğu dövrdә bu 

yәhudilәrin iki-üç xüsusiyyәti vardı. Biri bu idi ki, Mәdinәnin 

әsas sәrvәti, әn yaxşı әkinçilik sahәlәri, әn qazanclı ticarәtlәr, 

әn gәlirli sahә olan zәrgәrlik vә digәr bu kimi sәnәtlәr onların 

әlindә idi. Mәdinә әhalisinin çoxu ehtiyacları olanda onlara 

müraciәt edib borc alır, sәlәm götürürdülәr. Yәni maliyyә 

baxımından hamı onlardan asılı idi. İkincisi budur ki, Mәdinә 

әhalisinә nisbәtәn mәdәni üstünlüklәri vardı. Onlar kitab әhli, 

Mәdinәnin yarımvәhşilәrinin çox uzaq olduqları müxtәlif 

bilgilәrlә vә dini tәlimlәrlә tanış olduqlarına görә elm vә 

düşüncә baxımından üstün mövqedә idilәr. Bugünkü dillә 

ifadә etmәk istәsәk, demәliyik ki, onlar Mәdinәdә ziyalı 

tәbәqәni tәşkil edirdilәr. Buna görә oranın әhalisini axmaq 

sayır, tәhqir vә mәsxәrә edirdilәr. Sözsüz ki, tәhlükәyә mәruz 

qalanda vә lazım olanda tәvazökarlıq da edirdilәr, lakin 

normalda üstünlüyә malik idilәr. 

Üçüncü xüsusiyyәtlәri bu idi ki, uzaq yerlәrlә dә әlaqәlәri 

vardı, yalnız Mәdinә şәhәrindә qapılıb qalmamışdılar. Bunlar 

Mәdinәdә real qüvvә idilәr. Buna görә dә, Peyğәmbәr (s) 

bunlar haqda düşünmәli idi. Əziz Peyğәmbәr (s) ümumi bir 

müqavilә hazırladı. O hәzrәt Mәdinәyә daxil olanda heç bir 

müqavilә imzalamadan, xalqdan heç bir şey istәmәdәn vә xalq 

arasında heç bir müzakirә aparılmadan onun cәmiyyәtin 

rәhbәri olması bәlli idi. Yәni Peyğәmbәrin (s) şәxsiyyәti vә 

әzәmәti tәbii şәkildә hamını onun qarşısında kiçiltdi; bәlli 

oldu ki, o, rәhbәrdir vә hamı onun sözü ilә hәrәkәt etmәli, 

çalışmalıdır. Peyğәmbәr (s) hamı tәrәfindәn qәbul olunan bir 

müqavilә hazırladı. Müqavilә ictimai vә ticarәt әlaqәlәri, 

münaqişәlәr, qanbahası, Peyğәmbәrin (s) müxaliflәr, 

yәhudilәr vә qeyri-müsәlmanlarla münasibәtlәri barәdә idi. 

Bunların hamısı yazıldı vә qeyd olundu. Bu hәm dә genişdir; 

qәdim tarixә aid böyük kitabların iki-üç sәhifәsini әhatә edir. 

Çox әhәmiyyәtli olan sonrakı addım qardaşlıq yaratmaq 

idi. Zadәganlıq, xurafatçı tәәssübkeşliklәr, qәbilә qüruru vә 

xalqın müxtәlif tәbәqәlәrinin bir-birinә özgәliyi o zamankı 

tәәssübkeş vә cahil әrәb cәmiyyәtlәrinin әn böyük bәlası idi. 

Peyğәmbәr (s) qardaşlıq yaratmaqla bunları ayaqları altına 

atdı. Bir qәbilә başçısı ilә çox aşağı vә orta sәviyyәli bir adam 

arasında qardaşlıq yaradaraq dedi ki, siz iki nәfәr bir-birinizlә 

qardaşsınız. Onlar da bu qardaşlığı könüldәn qәbul etdilәr. 

Zadәganları vә böyük şәxslәri müsәlman olmuş vә azadlığa 

çıxmış qullarla bir tutdu. Bu işlә ictimai birliyin bütün 

maneәlәrini ortadan götürdü. Mәscidә azançı seçmәk 

istәyәndә sәsi vә görkәmi gözәl olanlar çox idilәr, çoxlu 

mәşhur adamlar vә görkәmli şәxsiyyәtlәr vardı. Amma bütün 

bunların arasından Bilal Hәbәşini seçdi; nә gözәllik, nә sәs, nә 

әsil-nәsәb vә nә ata-ana şәrafәti nәzәrә alındı, yalnız İslam, 

iman, Allah yolunda mücahidlik vә fәdakarlıq göstәrmәk 

meyar seçildi. Görün dәyәrlәri әmәldә necә müәyyәn etdi! 

Onun sözündәn çox әmәli, rәftarı vә davranışı insanlara tәsir 

edirdi. 

İslam quruluşunu qorumaq 

Bu işi nizama salmaq üçün üç mәrhәlә vardı: Birinci 

mәrhәlә quruluşun әsasını qoymaq idi. Bu, sözügedәn işlәrlә 

baş tutdu. İkinci mәrhәlә bu quruluşu qorumaq idi. Bütün 

hakim qüvvәlәrin tәhlükә duyduğu canlı vә dinamik varlığın 

tәbii ki, düşmәni olmalıdır. Əgәr Peyğәmbәr (s) bu mübarәk 

quruluşu düşmәndәn ağıllı şәkildә qoruya bilmәsә, mәhv olar 

vә bütün zәhmәtlәri hәdәrә gedәr. Buna görә dә, onu 

qorumalıdır. Üçüncü mәrhәlә tәkmil etmәkdәn vә 

quruculuqdan ibarәtdir. Əsasını qoymaq birinci addımdır vә 

kifayәt etmir. Bu üç iş bir-birinin yanında görülmәlidir. 

Tәmәlini qoymaq birinci dәrәcәlidir, amma bunda da 

düşmәnlәr nәzәrә alınmışdır vә bundan sonra keşik davam 

edәcәk. Tәmәl qoymaq işindә şәxslәrin vә ictimai tәsisatların 

quruculuğuna da diqqәt yetirilmişdir vә bundan sonra da 

davam edәcәk. Peyğәmbәr (s) baxıb görür ki, yeni doğulmuş 

İslam cәmiyyәtini beş әsas düşmәn tәhdid edir: 

Bәzәn kiçik vә az әhәmiyyәtli düşmәn dә böyük tәhlükә 

törәdә bilәr. Ona әhәmiyyәtsiz yanaşmaq olmaz. Bu düşmәn 

kim idi? Mәdinә әtrafında yaşayan yarımvәhşi qәbilәlәr. 

Mәdinәdәn 10, 15, 20 fәrsәng uzaqda iş-güclәri döyüşdәn, 

qan tökmәkdәn, soyğunçuluqdan, bir-birinin canına 

düşmәkdәn vә bir-birindәn oğurluq etmәkdәn ibarәt olan 

yarımvәhşi qәbilәlәr var. Əgәr Peyğәmbәr (s) Mәdinәdә 

sağlam, әmin-aman vә dinc bir ictimai quruluş yaratmaq 

istәyirsә, bunları nәzәrә almalıdır. Peyğәmbәr (s) bunlar haqda 

düşündü. Onların hansında hidayәtә ümid vardısa, onunla 

müqavilә bağlayırdı. Əvvәldә demәdi ki, mütlәq müsәlman 

olmalısınız. Xeyr! Onlar kafir vә müşrik idilәr, amma onlarla 

müqavilә bağladı ki, müsәlmanlara hücum etmәsinlәr. 

Peyğәmbәr (s) öz müqavilәsinә çox sadiq qalırdı; bu haqda 

danışacağam. O, etimadsız quldurlara isә çarә qıldı, özü onlara 

sarı getdi. Eşitmisiniz ki, Peyğәmbәr (s) әlli nәfәri filan 

qәbilәyә sarı yolladı, iyirmi nәfәri filan qәbilәyә sarı; bunlar 

hәmin qәbilәlәrdir: xislәt vә tәbiәtlәri sakitlik, hidayәt vә 

yaxşılıq qәbul etmәyәn, qan tökmәdәn vә zorakılıq etmәdәn 

yaşaya bilmәyәnlәr. Buna görә, Peyğәmbәr (s) onları mәğlub 

etdi vә yerlәrindә oturtdu. 

İkinci düşmәn mәrkәz olan Mәkkәdir. Düzdür, Mәkkәdә 

tam mәnada bir hökumәt mövcud deyildi, amma bir qrup 

tәkәbbürlü, güclü vә nüfuzlu zadәgan Mәkkәnin hakimi 

sayılırdı. Bunların bir-biri ilә ixtilafları vardı, lakin  yeni 

doğulmuş İslam qarşısında әlbir olmuşdular. Peyğәmbәr (s) 

әsas tәhlükәnin onlardan gәldiyini bilirdi. Bu sonradan 

tәsdiqini dә tapdı. Peyğәmbәr (s) gördü ki, oturub onları 

gözlәsә, mütlәq fürsәt qazanacaqlar. Odur ki, onlara hücum 

planladı. Lakin Mәkkәyә doğru hәrәkәt etmәdi. Onların 

karvan yolu Mәdinәnin yaxınlığından keçirdi. Peyğәmbәr (s) 

onlara qarşı hücumlara başladı. Əvvәldә bu hücumların әn 

mühümü Bәdr döyüşü idi. Peyğәmbәr (s) hücuma başladı, 

onlar da tәәssübkeşlik vә inadkarlıqla döyüşә gәldilәr.  

Böyük Allahın vәdinә uyğun olaraq, müsәlmanlar bilirdilәr 

ki, hicrәtin ikinci ilindә bir qrup kafirә qalib gәlәcәklәr. 

Qüreyşin Şamdan gәlәn ticarәt karvanı Mәdinәnin kәnarından 

keçib Mәkkәyә doğru gedirdi. Qüreyş kafirlәri qәhrәman 

müsәlman döyüşçülәrin planından xәbәr tutanda öz 

sәrvәtlәrini qorumaq üçün Mәdinәyә sarı silahlı dәstә 

yolladılar. Müsәlmanlar müdafiә qüvvәsi zәif olan ticarәt 

karvanını saxlamağı daha çox arzulayırdılar. Allahın hökmü 

isә bu idi ki, Qüreyş kafirlәrinin silahlı döyüşçülәrinin 

qarşısına çıxsınlar: "O zaman Allah sizә iki dәstәdәn birinin 

(Şamdan qayıdan karvanın vә ya Mәkkәdәn çıxıb onların 

kömәyinә gәlәn Qüreyş әsgәrlәrinin) sizin olmasını vәd 

edirdi. Siz silahsız karvanı arzu edirdiniz"1. Müsәlmanlar bu 

döyüşdә qalib gәlәcәklәrini bilirdilәr. Amma bu döyüşün 

Qüreyşin silahlı qüvvәlәri üzәrindә olacağını bilmirdilәr; elә 

bilirdilәr ki, Şamdan gәlәn karvan üzәrindә qәlәbә çalacaqlar. 

Peyğәmbәr (s) isә yolu dәyişib onları döyüşçülәrә sarı apardı. 

Karvan getdi vә müsәlmanlar Bәdr adlı yerdә kafirlәrlә 

vuruşmalı oldular. Allah-Taalanın müsәlmanların yolunu 

karvana deyil, silahlı qüvvәlәrә sarı yönәltmәsinin sәbәbi nә 

idi? Sәbәb bu idi ki, müsәlmanlar yaxını görürdülәr, ilahi 

iradә isә uzaq bir mәqsәd izlәyirdi: "Allah isә Öz sözlәri (bu 

barәdә nazil etdiyi ayә) ilә haqqı bәrqәrar etmәk vә kafirlәrin 

kökünü kәsmәk istәyirdi"2. Allah mәhv olmalı vә mәhv olası 

batilin birdәfәlik sonunu istәyirdi: "(Allah bununla) 

Günahkarların xoşuna gәlmәsә dә, haqqı bәrqәrar vә batili yox 

etmәk istәyirdi"1. Mәgәr İslam bütün şeytani vә tağut güclәri 

mәhv etmәyәcәkmi?! Mәgәr müsәlman ümmәti "(qiyamәtdә) 

insanların әmәllәrinә şahid"2 olmayacaqmı?! Mәgәr İslam 

bayrağı bәşәriyyәtin başı üzәrindә dalğalanmayacaqmı?! Bәs 

nә zaman, necә vә hansı yolla? 

O zaman müsәlmanlar fikirlәşirdilәr ki, biz bu qiymәtli 

karvanı müsadirә etsәk, İslam güclәnәr. Düz fikirlәşmişdilәr, 

amma bundan üstün vә dәyәrli bir fikir dә vardı. O fikir bu idi 

ki, Peyğәmbәrin (s) әtrafında olan müsәlmanlar bu gün elә bir 

hәddә çatmışlar ki, düşüncә vә yollarını mәzlum vә mәhrum 

cәmiyyәtlәrә, qaranlıq vә zülmәt dünyalara çatdıra bilirdilәr. 

Bu çeşmәdә o qәdәr su var ki, axıb quru torpaqları vә susuz 

ağacları sirab edә bilәr. Bu daha uca fikirdir. İslam özünün 

hәqiqi qәlәbәsini әldә etmәli, әzәmәt vә qüdrәtlә mәzlumlar 

yaşayan bölgәlәrә getmәlidirsә, zülm sarayları biri o birinin 

ardınca devrilmәlidirsә, bu proses haradansa başlamalıdır. 

Erkәn İslam çağının ixlaslı vә sәmimi müsәlmanı haradan 

başlanmasını bilmir, Allah isә ona öyrәdir, onu 

istiqamәtlәndirir, Qüreyşin ticarәt mallarını müsadirә etmәk 

üçün çıxan hәmin insanları istәmәdәn bir döyüşә yönәldir, 

hәmin döyüşdә imkanların azlığına baxmayaraq, iman 

sayәsindә bir gündә düşmәni geri oturdur, tәsir, inkişaf vә 

nüfuz üçün yol açır, haqqın güclәnmәsinә şәrait yaradır. 

Düşmәnә başa salırlar ki, İslam var vә siz onu ciddiyә 

almalısınız. Yәni ey müsәlmanlar, sizi böyük düşmәn ordusu 

ilә üz-üzә qoyduq ki, onlara möhkәm zәrbәlәrinizi daddıra vә 

ilahi gücü göstәrәsiniz.  

Bәdr döyüşündә ilahi lütf, mәrhәmәt vә müsәlmanların sәyi 

nәticәsindә İslam döyüşçülәrinә ilahi qәlәbә nәsib olandan 

sonra bu tezliklә әdavәtindәn әl çәkmәyәn düşmәn Ühüd 

döyüşünә hazırlaşdı. Ühüd döyüşündә müsәlmanlar 

birliklәrinә görә әvvәldә yenә dә düşmәnin sıralarını yardılar, 

amma tez bir zamanda qәlәbәyә nail olandan sonra dağ 

keçidini qorumalı olan әlli nәfәr qәnimәt toplamaq mәqsәdi 

ilә mövqelәrini tәrk edib qәnimәtlәrә sarı vә müsәlmanların 

qafilcәsinә toplaşdığı yerә tәlәsdilәr. Dağ keçidini qorumağa 

tәyin olunmuş müsәlmanların yalnız on nәfәri orada qalıb 

vәzifәlәrini yerinә yetirdilәr. Bununla da düşmәn dağın 

әtrafına fırlanıb yetәrincә gözәtçi olmayan keçiddәn 

müsәlmanlara hücum etmәk imkanı qazandı. Bu hücum 

müsәlmanlara ağır tamam oldu. İslam mәğlub olmadı, amma 

әvvәla qәlәbәsi bir qәdәr gecikdi, ikincisi isә şәhidlәr ağası 

Hәmzә kimi şücaәtli vә әziz sәrkәrdәlәrin canı qurban getdi. 

Böyük Allah müsәlmanları ibrәt almağa vә düşünmәyә 

çağırır; buyurur ki, biz öz vәdimizә әmәl etdik, sizin düşmәnә 

qalib gәlәcәyinizi demişdik vә qalib gәldiniz, amma sizdә bu 

üç xüsusiyyәt yaranandan sonra düşmәndәn zәrbә gördünüz: 

"Zәiflik göstәrdiniz, (sizә verilmiş) әmr haqda bir-birinizlә 

mübahisә etdiniz vә (Peyğәmbәrin) әmrindәn çıxdınız"1. 

Əvvәla, bir-birinizlә çәkişdiniz, birliyinizi vә sıralarınızı 

pozdunuz; ikincisi, zәiflәdiniz, әvvәlki hәvәsinizi, 

qәhrәmanlığınızı vә hazırlığınızı әldәn çıxardınız; üçüncüsü 

isә başçınız vә rәhbәriniz olan Peyğәmbәrin fәrmanına әmәl 

etmәdiniz, onun әmrindәn boyun qaçırdınız. Sizdә bu üç 

xüsusiyyәt yarananda düşmәn dә arxadan zәrbә endirdi, 

İslamın әn әziz övladını qana boyadı, şәhid etdi vә İslam 

dünyası belә bir şәxsiyyәti әldәn verdiyinә görә ziyan çәkdi.  

Onların (Mәkkәnin tәkәbbürlü vә güclü zadәganlarının) 

Peyğәmbәrә (s) qarşı son hücumları Xәndәk döyüşü idi. Bu 

çox mühüm döyüşlәrdәn biri idi. Onlar bütün qüvvәlәrini 

topladılar, digәrlәrindәn dә kömәk aldılar, dedilәr ki, 

Peyğәmbәri (s) vә onun yaxın adamlarından 300, 500 nәfәri 

qıracaq, Mәdinәni dә qarәt edib qayıdacağıq; daha bunlardan 

heç bir әsәr-әlamәt qalmayacaq. Onlar Mәkkәyә çatmazdan 

öncә Peyğәmbәr (s) mәsәlәdәn hali oldu vә mәşhur xәndәyi 

qazdı. Mәdinәnin bir tәrәfi açıq idi. Orada tәxminәn qırx metr 

enindә bir xәndәk qazdılar. Ramazan ayı vә bәzi rәvayәtlәrә 

görә hava çox soyuq idi. Hәmin il yağıntı olmamışdı, qıtlıq vә 

çoxlu problemlәr yaranmışdı. Peyğәmbәr (s) hamıdan çox 

işlәyirdi. Xәndәk qazanda kimin yorulduğunu, dayandığını vә 

davam edә bilmәdiyini görәndә gedib külüngü alır vә 

işlәmәyә başlayırdı. Yәni tәkcә әmr vermәklә çalışmırdı, özü 

cәmiyyәtin arasında idi. Kafirlәr xәndәyin qarşısında dayanıb 

bu maneәni keçә bilmәdilәr; mәğlub, rüsvayçı, mәyus vә 

nakam halda geri qayıtmağa mәcbur oldular. Peyğәmbәr (s) 

buyurdu ki, mәsәlә bitdi. Bu, Mәkkә Qüreyşinin bizә son 

hücumu idi. Bundan sonra növbә bizimdir. Biz Mәkkәyә vә 

onlara doğru gedәcәyik. 

Növbәti ildә Peyğәmbәr (s) dedi ki, biz ümrә ziyarәtinә 

getmәk istәyirik. Çox mәnalı hadisәlәrdәn biri olan 

Hüdeybiyyә hadisәsi o zaman baş verdi. Peyğәmbәr (s) ümrә 

ziyarәti mәqsәdi ilә Mәkkәyә sarı hәrәkәt etdi. Onlar gördülәr 

ki, Peyğәmbәr (s) müharibәnin yasaq olduğu hörmәtli bir ayda 

Mәkkәyә sarı gәlmәkdәdir. Nә etsinlәr? Yolu açsınlar? Bu 

uğurdan sonra nә edәcәk vә onun qarşısında necә 

dayanacaqlar? Yoxsa döyüşün haram olduğu bir ayda gedib 

onunla vuruşsunlar? Necә vuruşsunlar?! Nәhayәt, qәrara 

gәldilәr ki, onu Mәkkәyә gәlmәyә qoymasınlar vә bәhanә 

tapılsa, hamısını qırsınlar. Peyğәmbәrin (s) çox yüksәk 

siyasәti sayәsindә onlar Peyğәmbәrlә (s) müqavilә imzaladılar 

ki, bu il qayıtsınlar vә növbәti ildә gәlib ümrә ziyarәtini yerinә 

yetirsinlәr. Bununla bütün bölgәdә Peyğәmbәrin (s) 

tәbliğatına şәrait yarandı. Adı sülhdür, amma Allah-Taala 

Quranda buyurur: "Biz sәnә açıq-aşkar bir zәfәr bәxş etdik".1 

İnsan düzgün vә mötәbәr tarixi qaynaqlara müraciәt etsә, 

Hüdeybiyyә hadisәsinin nә qәdәr möhtәşәm olduğunu görәr. 

Növbәti ildә, yәni hicrәtin sәkkizinci ilindә Peyğәmbәr (s) 

ümrә ziyarәtinә getdi vә onların istәyinin әksinә olaraq, o 

                                                 
1 Fәth/1 



 32 

hәzrәtin hörmәti günbәgün artdı. Sonrakı il, yәni kafirlәrin 

müqavilәni pozduğu sәkkizinci ildә Peyğәmbәr (s) gedib 

Mәkkәni fәth etdi. Bu, Peyğәmbәrin (s) qüdrәtindәn xәbәr 

verәn әzәmәtli zәfәr idi. Buna әsasәn, Peyğәmbәr (s) 

düşmәnlә dә ağılla, qüdrәtlә, sәbir vә hövsәlә ilә, özünü 

itirmәdәn vә bir addım da geri çәkilmәdәn rәftar etdi; 

günbәgün vә anbaan irәlilәdi. 

Üçüncü düşmәn yәhudilәr idi; yәni hәlәlik Peyğәmbәrlә (s) 

birgә Mәdinәdә yaşamağa razı olan, lakin әziyyәt vermәkdәn, 

maneә törәtmәkdәn vә tәxribatdan әl çәkmәyәn etimadsız 

әcnәbilәr. Quranın Bәqәrә vә digәr bәzi surәlәrinin mühüm 

hissәsi Peyğәmbәrin (s) yәhudilәrlә mәdәni mübarizәsinә 

aiddir. Dedik ki, onlar zahirdә mәdәni vә mәlumatlı insanlar 

idilәr, imanı zәif olanlara güclü tәsir göstәrir, tәxribat aparır, 

xalqı mәyus edir vә bir-birinin canına salırdılar. Onlar 

mütәşәkkil düşmәnlәr idilәr. Peyğәmbәr (s) bacardığı qәdәr 

onlarla yola getdi, lakin sonradan buna layiq olmadıqlarını 

görüb onları cәzalandırdı. Peyğәmbәr (s) hәm dә sәbәbsiz yerә 

onların üstünә getmәdi. Bu üç qәbilәnin hәr biri bir iş törәtdi 

vә Peyğәmbәr (s) onlara uyğun cәzanı verdi. Əvvәlcә Bәni-

Qeyn-Qa Peyğәmbәrә (s) xәyanәt etdi. Peyğәmbәr (s) dә 

onlara buyurdu ki, buradan getmәlisiniz. Onları köçürtdü, o 

bölgәdәn qovdu vә bütün imkanları müsәlmanlara qaldı. 

İkinci dәstә Bәni-Nәzir idi. Onlar daha ağır xәyanәt etdilәr vә 

Peyğәmbәr (s) buyurdu ki, әşyalarınızdan bir qәdәrini götürün 

vә gedin. Onlar da getmәyә mәcbur oldular. Üçüncü dәstә 

Bәni-Qüreyzә idi. Peyğәmbәr (s) onların qalmasına icazә 

verdi, onları qovmadı, onlarla razılığa gәldi ki, Xәndәk 

döyüşündә düşmәnin mәhәllәlәr tәrәfindәn Mәdinәyә daxil 

olmasına imkan vermәsinlәr. Lakin onlar namәrdlik edib 

düşmәnlә razılaşdılar ki, Peyğәmbәrә (s) hücum etsinlәr; yәni 

nәinki Peyğәmbәrlә (s) razılaşmalarına sadiq qalmadılar, hәtta 

düşmәnlә danışıq apardılar vә onlarla birgә mәhәllәlәr 

tәrәfdәn Mәdinәyә daxil olub Peyğәmbәrә (s) arxadan xәncәr 

vurmaq qәrarına gәldilәr. Peyğәmbәr (s) Mәdinәnin bir 

hissәsindә Xәndәk qazmışdı. Bunların mәhәllәlәri isә digәr 

tәrәfdә idi vә onlar düşmәnin hәmin yerdәn gәlmәsinә mane 

olmalı idilәr. 

Peyğәmbәr (s) tәxribat әsnasında mәsәlәdәn hali oldu. 

Mәdinәnin mühasirәsi bir ay sürdü. Bunlar bu bir ayın 

ortasında hәmin xәyanәti etdilәr. Peyğәmbәr (s) onların belә 

bir qәrara gәldiklәrini anladı. Hәzrәt çox ağıllı bir tәdbirlә 

onların Qüreyşlә arasını vurdu. Bunun tәfәrrüatını tarixdә 

yazmışlar. Bunlarla Qüreyşin bir-birinә etimadı sarsıldı. 

Peyğәmbәrin (s) çox gözәl hәrbi-siyasi gedişlәrindәn biri 

budur. Bunları hәlәlik dayandırdı ki, ziyan vura bilmәsinlәr. 

Qüreyş vә müttәfiqlәri mәğlub olub Mәkkәyә qayıdanda 

Peyğәmbәr (s) dә Mәdinәyә döndü. Elә hәmin gün zöhr 

namazını qılıb buyurdu ki, әsr namazını Bәni-Qüreyzә 

qalalarının önündә qılacağıq; yola düşün, oraya gedirik. Yәni 

hәtta bir gecә dә gözlәmәdi, gedib onları mühasirәyә aldı. Bu 

mühasirә vә döyüş 25 gün davam etdi. Peyğәmbәr (s) bunların 

bütün döyüşçü kişilәrini qәtlә yetirdi. Çünki bunların xәyanәti 

daha böyük vә düzәlәsi deyildi. Peyğәmbәr (s) bunlarla belә 

rәftar etdi, әsasәn Bәni-Qüreyzә, ondan öncә Bәni-Nәzir vә 

sonra Xeybәr yәhudilәrinin әdavәtini belә ağılla, qüdrәtlә, 

qәtiyyәtlә vә uca insani әxlaqla müsәlmanlardan uzaqlaşdırdı. 

Bu hadisәlәrin heç birindә Peyğәmbәr (s) әhdini pozmadı. 

Hәtta İslam düşmәnlәri dә qәbul edirlәr ki, Peyğәmbәr (s) bu 

mәsәlәlәrdә heç bir müqavilәni pozmadı. Müqavilәni pozan 

onlar idilәr. 

Dördüncü düşmәn xalqın arasında olan münafiqlәr idilәr. 

Onlar dildә iman gәtirmiş, әslindә isә imanı olmayan rәzil, 

әdavәtli, dar düşüncәli, düşmәnlә әmәkdaşlığa hazır olan, 

lakin tәşkilatlanmamış insanlar idilәr. Onların yәhudilәrldәn 

fәrqi bu idi. Peyğәmbәr (s) hücuma hazır olan vә fürsәt 

gözlәyәn mütәşәkkil düşmәnә qarşı, yәhudilәrlә etdiyi kimi 

rәftar edir, aman vermir, tәşkilatlanmamış, fәrdi inad, әdavәt 

vә xәbisliklәri olan imansız düşmәnlәrә isә dözür. 

Abdullah ibn Übәy Peyğәmbәrin (s) әn qatı 

düşmәnlәrindәn biri idi. Bu şәxs Peyğәmbәrin (s) hәyatının 

tәxminәn son ilinә qәdәr sağ idi. Peyğәmbәr (s) ona qarşı pis 

rәftar etmәdi. Onun münafiq olduğunu hamı bilsә dә, 

Peyğәmbәr (s) onunla keçinir, digәr müsәlmanlar kimi rәftar 

edir, beytülmaldan payını verir, tәhlükәsizliyini tәmin edir vә 

hörmәtini saxlayırdı. Onlar isә Peyğәmbәrә (s) qarşı çoxlu 

pislik vә xәbislik edirdilәr. Bәqәrә surәsinin bir hissәsi dә bu 

münafiqlәrә aiddir. Onların bir qrupu mütәşәkkil cinayәt 

törәdәndә Peyğәmbәr (s) onları cәzalandırdı. Onlar Zirar 

mәscidi hadisәsindә bir mәrkәz yaradaraq İslam әrazisindәn 

xariclә, yәni Romada olan Əbu Amir Rahib kimi bir şәxslә 

әlaqә qurdular, Romadan Peyğәmbәrin (s) әleyhinә qoşun 

yeridilmәsinә hazırlıq gördülәr. Bu zaman Peyğәmbәr (s) 

onlara hücum etdi, tikdiklәri mәscidi dağıdıb yandırdı vә 

buyurdu ki, bu, mәscid deyil, mәscid, Allahın adı vә xalq 

әleyhinә tәxribat mәrkәzidir. Yaxud hәmin münafiqlәrin bir 

qrupu öz küfrlәrini aşkar edib Mәdinәdәn getdiklәri vә qoşun 

topladıqları zaman Peyğәmbәr (s) onlara qarşı mübarizә 

apardı; buyurdu ki, yaxınlaşsalar, gedib onlarla vuruşacağıq. 

Halbuki Mәdinәnin daxilindә münafiqlәr vardı, amma 

Peyğәmbәrin (s) onlarla işi yox idi. Buna әsasәn, üçüncü 

dәstәyә qarşı qәtiyyәtli vә tәşkilati şәkildә, dördüncü dәstә ilә 

isә mülayim rәftar etdi; çünki bunlar tәşkilatlanmamışdılar vә 

tәhlükәlәri fәrdi xarakter daşıyırdı. Peyğәmbәr (s) öz rәftarı ilә 

çox zaman bunları utandırırdı da. 

Beşinci düşmәnә gәlincә isә, bu düşmәn müsәlman vә 

mömin şәxslәrin hәr birinin daxilindә olan düşmәndәn ibarәt 

idi. Ən tәhlükәli düşmәn dә budur. Bu düşmәn bizim 

daxilimizdәdir: nәfsi tәmayüllәr, xudpәsәndlik, yayınmaya, 

şәraitini insanın özünün hazırladığı azğınlığa meyl. 

Peyğәmbәr (s) bu düşmәnә qarşı da güclü mübarizә apardı. 

Lakin bu düşmәnlә mübarizә xәncәr mübarizәsi deyil, tәrbiyә, 

mәnәvi tәmizlәmә, tәlim vә xatırlatmadır. Odur ki, insanlar o 

qәdәr zәhmәtlә müharibәdәn qayıtdıqda Peyğәmbәr (s) 



 35 

buyurdu ki, siz kiçik cihaddan qayıtdınız, indi böyük cihadla 

mәşğul olun. Qәribәdir! "Ey Allahın rәsulu! Böyük cihad 

nәdir? Biz bu böyüklükdә vә bu qәdәr zәhmәtli cihadı yerinә 

yetirdik, mәgәr bundan da böyük cihad var?!" Buyurdu ki, 

bәli, bu, öz nәfsinizlә cihaddır.1 Quranın "Qәlblәrindә 

(ruhlarında) xәstәlik olanlar"2 sözü münafiqlәrә aid deyil. 

Düzdür, münafiqlәrin bir qismi dә belәdir, lakin qәlbindә 

xәstәlik olan hәr bir adam münafiq deyil. Bәzәn möminin dә 

ruhunda xәstәlik olur. Bu xәstәlik nәdir? Yәni әxlaqi zәiflik, 

eqoistlik, nәfsә pәrәstiş vә müxtәlif istәklәrә uymaq. Bunun 

qarşısını almasan, özün bununla mübarizә aparmasan, imanını 

әlindәn alacaq vә sәni daxildәn yeyәcәk. İmanın alındıqda isә 

qәlbin imansız, zahirin isә imanlı olacaq. Belә bir şәxsin adı 

münafiqdir. 

Allah elәmәmiş, mәnim vә sizin qәlbimiz imansız, 

zahirimiz isә imanlı olsa, etiqad vә imanı әldәn versәk, dilimiz 

isә әvvәlki iman sözlәrini söylәsә, bu, münafiqlik olar. Bu da 

tәhlükәlidir. Quran buyurur: "Sonra da Allahın ayәlәrini yalan 

hesab edib onları mәsxәrәyә qoymaqla pislik edәnlәrin aqibәti 

lap pis oldu!"3  Pis iş görәnlәrә әn pisi qismәt olacaq. Ən pisi 

nәdir? Allahın ayәlәrini tәkzib etmәk. Başqa bir yerdә bu 

böyük vәzifәyә - Allah yolunda ehsan etmәyә әmәl 

etmәyәnlәr haqda buyurur ki, Allah da onların ürәyinә 

qarşılaşacaqları günә (qiyamәt gününә) qәdәr (davam edәcәk) 

nifaq saldı.4 İslam cәmiyyәti üçün böyük tәhlükә budur. İslam 

cәmiyyәti tarix boyu bu cәhәtdәn yayınmışdır. Xarici 

düşmәnin mәğlub vә tar-mar edә bilәr, amma mәhv edә 

bilmәz. Hәr halda iman qalır vә haradasa baş qaldırır, yenidәn 

cücәrir. Bu daxili düşmәn qoşunu hücum etdiyi vә insanın 

daxilini boşaltdığı zaman yol yayınır. Harada yayınma varsa, 

                                                 
1 "Vәsail әş-Şiә", c. 11, sәh. 122 
2 Tövbә/1255 
3 Rum/10 
4 Tövbә/77 

bundan qaynaqlanır. Peyğәmbәr (s) bu düşmәnlә dә mübarizә 

apardı. 

Peyğәmbәr (s) ağıllı rәftar edir vә gecikmirdi. O heç bir 

hadisәdә vaxtın ötmәsinә qoymadı. Qәnaәtcil vә pak insan idi, 

şәxsiyyәtindә heç bir mәnfi cәhәt yox idi, mәsum vә pak idi. 

Bunun özü digәrlәrinә tәsir baxımından әn mühüm amildir. 

Biz gәrәk öyrәnәk. Bu sözlәrin çoxunu mәnә demәlidirlәr; 

mәn öyrәnmәliyәm, mәmurlar öyrәnmәlidirlәr. Əmәllә edilәn 

tәsir dillә edilәn tәsirdәn dәfәlәrlә әhatәli vә dәrindir. O, 

qәtiyyәtli vә açıq danışan idi. Peyğәmbәr (s) heç zaman 

ikibaşlı danışmadı. Tәbii ki, düşmәnlә qarşılaşdığı zaman 

dәqiq siyasi iş görür vә düşmәni sәhvә salırdı. Peyğәmbәr (s) 

çox yerdә hәrbi vә ya siyasi baxımdan düşmәni mat 

qoymuşdur. Lakin möminlәrlә vә öz xalqı ilә hәmişә açıq, 

şәffaf vә aydın danışardı, siyasәtbazlıq etmәzdi. Lazım olan 

yerlәrdә yumşaqlıq göstәrirdi; misal üçün, Abdullah ibn 

Übәyә qarşı. O heç zaman xalqla, hәtta düşmәnlәri vә Mәkkә 

müşriklәri ilә bağladığı müqavilәni pozmadı. Peyğәmbәr (s) 

onlarla bağladığı müqavilәlәrә sonadәk sadiq qaldı. Onlar 

pozdular vә Peyğәmbәr (s) dә qәtiyyәtli cavab verdi. Hamı 

bilirdi ki, bu şәxslә müqavilә bağladıqda ona güvәnmәk olar. 

Digәr tәrәfdәn, Peyğәmbәr (s) öz ibadәtini yaddan 

çıxarmadı, Allahla әlaqәsini günbәgün güclәndirdi. Döyüş 

meydanında öz qüvvәlәrini nizama salanda, döyüşә 

hәvәslәndirәndә, özü әlinә silah götürüb qәtiyyәtlә 

komandanlıq edәndә, onlara nә etmәli olduqlarını başa salanda 

da dizi üstә oturub әllәrini qaldırır vә xalqın önündә göz yaşı 

töküb Allahla danışırdı: "İlahi! Sәn bizә kömәk et. İlahi! Sәn 

bizә dayaq ol. İlahi! Sәn Özün düşmәnlәrini dәf et!". Nә onun 

duası qüvvәsini işlәtmәmәyә sәbәb olurdu, nә dә qüvvәsini 

işlәtmәyi tәvәssülü, duanı vә Allahla rabitәni unutmağa; hәr 

ikisinin öz yeri vardı. O heç zaman inadkar düşmәn qarşısında 

qorxuya düşmәdi. Şücaәt simvolu olan Əmirәlmöminin (ә) 

deyir ki, döyüşdә vәziyyәt ağırlaşanda Peyğәmbәrә (s) 

sığınırdıq; kim çәtinliyә düşürdüsә, Peyğәmbәrә (s) sığınırdı. 

O, 10 il hakimiyyәtdә oldu. Biz bu 10 ildә görülәn işlәri fәal 

bir qrupa tapşırsaq, yüz ilә dә yerinә yetirә bilmәzlәr. Biz 

bugünkü işlәrimizi Peyğәmbәrin (s) gördüyü işlәrlә müqayisә 

etsәk, onun nә etdiyini anlaya bilәrik. Hakimiyyәt idarәsi, 

cәmiyyәt quruculuğu vә örnәk göstәrilmәsi Peyğәmbәrin (s) 

möcüzәlәrindәndir. 

İnsanlar on il gecә-gündüz onunla yaşadılar, evinә getdilәr, 

hәzrәt onlarınevinә gәldi; mәsciddә bir yerdә idilәr, birgә yol 

getdilәr, birgә sәfәrә çıxdılar, birgә yatdılar, birgә aclıq 

çәkdilәr, birgә sevindilәr. Peyğәmbәrin (s) cәmiyyәti hәm dә 

şәn cәmiyyәt idi; insanlarla zarafat edir, yarış keçirir, özü dә 

yarışda iştirak edirdi. On il Peyğәmbәrlә (s) yaşayan 

insanların qәlbindә ona sevgi vә inam günbәgün artdı. Əbu 

Süfyan Peyğәmbәrin (s) әmisi Abbasın yardımı ilә gizlicә 

müsәlmanların düşәrgәsindә gәzirdi. O, sәhәr çağı insanların 

Peyğәmbәrin (s) üz vә qollarından axan dәstәmaz suyunu 

götürmәyә çalışdıqlarını görәndә Abbasa dedi ki, 

tәәccüblüdür, mәn Kәsra vә Qeysәri - İran padşahını vә Roma 

imperatorunu görmüşәm, amma onların heç birindә sәnin 

qardaşın oğlunun әzәmәtini müşahidә etmәmişәm. Bәli, әsl 

ucalıq mәnәvi ucalıqdır: "İzzәt vә ucalıq yalnız Allaha, Onun 

elçisinә vә möminlәrә mәxsusdur!"1  Möminlәr dә bu yolla 

getsәlәr, uca olarlar.  

İslam quruluşunu möhkəmlətmək 

Qәdiri-Xum hadisәsi İslam tarixinin çox mühüm vә 

tәyinedici bir hadisәsidir. Bu hadisәyә iki cәhәtdәn yanaşmaq 

olar. Bunların biri Şiәyә mәxsusdur, biri isә bütün İslam 

firqәlәrinә. Onun ikinci cәhәtinә әsasәn, bütün dünya 

müsәlmanları bu böyük hadisәni xatırladan Qәdiri-Xum 

bayramının yalnız şiәlәrә mәxsus olmadığını bilmәlidirlәr. 

Qeyd etdiyim kimi, hadisәnin birinci cәhәti şiәlәrә 

mәxsusdur, çünki bu hadisәdә Əmirәlmöminin (ә) Peyğәmbәr 

                                                 
1 Munafiqun/8  

(s) tәrәfindәn xәlifә tәyin olunmuşdur. Hәmin hadisә zamanı 

bәzi şәxslәr Peyğәmbәrdәn (s) soruşdular ki, ey Allahın 

Rәsulu, bu elan sәnin tәrәfindәndir, yoxsa Allahın tәrәfindәn? 

Buyurdu ki, Allah vә Onun rәsulu tәrәfindәn.1  Şiәlәr bu 

hadisәni ona görә uca tuturlar ki, әqidә bәslәdiklәri 

Əmirәlmömininin (ә) fasilәsiz xәlifәliyi әn çox bu dәlilә 

әsaslanır. İslam tarixi boyu çoxlu kitablarda uyğun etiqadı 

sübut etmәk üçün bu hadisәyә әsaslanmışlar. Minlәrlә alimin 

danışdığı vә yazdığı bu mövzuya mәnim bir şey әlavә etmәk 

niyyәtim yoxdur. 

Əhәmiyyәt baxımından hadisәnin birinci cәhәtdәn geri 

qalmayan ikinci cәhәti şiә vә sünni arasında müştәrәkdir. Mәn 

bu haqda bir qәdәr danışacağam. 

Hadisә bundan ibarәtdir ki, Allahın Rәsulu hicrәtin onuncu 

ilindә Mәdinәdәn vә Ərәbistan yarımadasının digәr 

yerlәrindәn olan müsәlmanlarla birgә hәccә yollandı. Əziz 

Peyğәmbәr (s) Allah evini ziyarәt etdiyi bu sәfәrdәn İslamın 

siyasi, hәrbi, әxlaqi, etiqadi tәlimlәrini bәyan etmәk üçün 

lazımınca istifadә etdi. Minada Peyğәmbәrin (s) iki dәfә çıxış 

etdiyi nәql olunmuşdur; biri güman ki, ayın onuna, biri dә on 

üçünә tәsadüf edir. Belә nәzәrә çarpır ki, bunlar iki çıxışdır, 

bir çıxış deyil. Allahın Rәsulu (s) bu çıxışlarda müsәlmanlara 

zәruri olan tәxminәn bütün әsas mәsәlәlәri bәyan etdi. Bunlar 

әsasәn siyasi mәsәlәlәrdir. Bu gün İslam dünyasında hәcci 

siyasәtdәn uzaq sayan, orada yalnız adi mәnada ibadәt etmәli 

olduqlarını vә hәr bir siyasi işi hәcdәn xaric hesab edәnlәrin 

İslam tarixindәn vә әziz Peyğәmbәrin (s) hәyat yolundan çox 

uzaq vә xәbәrsiz olduqları görünür. 

Allah elçisinin bu çıxışlarda dediyi sözlәr şiә vә sünni 

kitablarında qeyd olunmuşdur. Çıxışların xülasәsi belәdir: 

Əvvәlcә cihad haqda danışır, müşrik vә kafirlәrlә cihad 

mәsәlәsini bәyan edir vә bu cihadın "Allahdan başqa heç bir 

tanrı yoxdur" sözünün hәr yerә yayılacağı zamana qәdәr 

                                                 
1Tәbrisi, "Əl-İhticac", c. 1, sәh. 82 

davam edәcәyini bildirir. Peyğәmbәr (s) bu çıxışlarda İslam 

birliyi mәsәlәsinә toxunub söylәyir ki, müsәlmanlar daxili 

müharibәlәrә getmәsinlәr, birliklәrini qorusunlar. Cahiliyyәt 

әnәnәlәri haqda açıqca deyir ki, İslama görә bunların heç bir 

dәyәri yoxdur: "Cahiliyyәt zamanı dәyәr sayılan hәr bir şeyi 

bu anda ayaqlarım altına atıram". O, cahil dәyәrlәri tamamilә 

rәdd etdi. Cahiliyyәt dövründәn müsәlmanların arasında 

qalmış maliyyә ixtilaflarını - mәsәlәn, biri o birinә sәlәmlә 

borc vermişdi vә pulunu istәyirdi – rәdd etdi vә qüvvәdәn 

saldı: "Cahiliyyәt dövründәn qalmış hәr bir sәlәmi bu anda 

ayaqlarım altına atıram"1. Dedi ki, mәn birinci növbәdә әmim 

Abbasın sәlәmlә verdiyi borcları lәğv edirәm. O, cahiliyyәt 

dövründә çoxlarına belә borc vermiş vә hәlә hamısını 

almamışdı. Buyurdu ki, bunları qüvvәdәn saldım. O, tәqvanı 

yenә dә İslamın әn üstün dәyәri kimi tәkrarlayıb söylәdi ki, 

tәqvadan başqa bir sәbәblә kimsә o birindәn üstün olmaz. 

Müsәlmanların başçısına nәsihәt vermәyin, yәni siyasi 

mәsәlәlәrә müdaxilәnin, başçı vә öndәrlәrә fikir bildirmәyin 

vacib әmәl olduğunu vurğulayıb söylәdi ki, bütün 

müsәlmanlar öz xeyirxah fikirlәrini İslam başçılarına 

çatdırmağa borcludurlar. 

Əziz Peyğәmbәr (s) bu çıxışlarda İslam dünyasının әsas 

siyasi vә ictimai mәsәlәlәrinә toxundu, Sәqәleyn hәdisini 

söylәdi. Bu hәdisdә deyilir ki, mәn sizin aranızda iki dәyәrli 

irs qoyuram: Allahın kitabı olan Quranı vә Əhli-beytimi. 

Sonra iki әlinin işarә barmaqlarını birlәşdirib yan-yana tutdu, 

buyurdu ki, onlar belәdirlәr, iki işarә barmağı kimi bir-

birindәn әsla fәrqlәnmirlәr. Sonra bir әlinin işarә barmağı ilә 

orta barmağını qaldırıb dedi ki, mәn әhli-beytimlә Quranı belә 

hesab etmirәm. Onlar iki işarә barmağı kimidirlәr vә biri o 

birindәn üstün deyil.2  

                                                 
1"Əs-Sirә әn-nәbәviyyә", c. 2, sәh. 412 
2"Əl-Kafi", c. 2, sәh. 415 

Hәcc әmәllәri bitәndәn sonra dәrhal Mәdinәyә sarı 

yollandılar. Peyğәmbәr (s) yolda Mәdinә karvanlarının Yәmәn 

karvanlarından ayrıldığı Qәdiri-Xum adlı bir yerdә dayandı. 

Şahidlәrin söylәdiyinә görә, hava o qәdәr isti idi ki, әti yerә 

atsaydılar, kabab olardı. Belә bir şәraitdә Peyğәmbәr (s) 

hündür bir yerdә dayandı vә camaat tәdricәn oraya toplaşdı. 

Hamı toplaşanda Əmirәlmömininin (ә) әlini hamının görәcәyi 

şәkildә yuxarıya qaldırıb vilayәt mәsәlәsini elan etdi: "Mәn 

kimin mövlası vә rәhbәriyәmsә, Əli dә onun mövlası vә 

rәhbәridir!"1  Çoxlu hәdislәrdә söylәnmişdir ki, hamının 

görmәsi üçün әllәrini qaldıranda Peyğәmbәrin (s) vә Əlinin 

(ә) qoltuğunun altı göründü. Hadisәnin xülasәsi bundan 

ibarәtdir. 

Mәnim nәzәrdә tutduğum beynәlxalq cәhәt vә İslam 

firqәlәri üçün ortaq mәsәlә şiәlәrә mәxsus deyil. Bu elan heç 

şübhәsiz, baş vermiş vә bu cümlә Peyğәmbәrin (s) ağzından 

çıxmışdır. Əgәr bu elanda Allah rәsulunun (ә) mәqsәdinin 

Əlinin (ә) fasilәsiz hakimiyyәtindәn ibarәt olmadığını fәrz 

etsәk belә, әn azı müsәlmanların Əli (ә) vә Peyğәmbәr (s) 

ailәsi ilә sıx әlaqәsini vә onlara qarşı sevgisini tәmin etmәk, 

möhkәmlәtmәk mәqsәdi daşımışdır. Peyğәmbәrin (s) hәm 

Minada, hәm Qәdiri-XumQәdiri-Xumda etdiyi çıxışlarında, 

hәm dә dәfәlәrlә söylәdiyi Sәqәleyn hәdisindә Əhli-beyti 

Quranın kәnarında qeyd etmәsinin vә Əli (ә) haqda xüsusi 

tәkidinin bir sәbәbi dә xalqa vә bütün gәlәcәk nәsillәrә 

İslamın istәdiyi vә qәbul etdiyi ideal nümunәlәri göstәrmәk 

idi. O, ideal insan nümunәsini real, aydın vә şübhәedilmәz 

formada bütün insanlara göstәrib islami tәrbiyәnin bu sәmtә 

hәrәkәt etmәli olduğunu, kamil vә ideal müsәlman 

nümunәsinin belә olduğunu bildirmәk istәyirdi. Bu insanların 

paklığı, elmi, tәqvası, düzgünlüyü, Allah qarşısında bәndәliyi, 

İslam mәsәlәlәrinә әhatәliyi, İslam amallarını hәyata keçirmәk 

naminә cәsarәt vә fәdakarlıqları hamıya bәlli vә aydındır. O, 

                                                 
1Yenә orada, c. 1, sәh. 420  

Əmirәlmöminini (ә) nümunә bir şәxs kimi tanıtdırır ki, istәr 

ozamankı, istәrsә dә sonrakı nәsillәr ona müraciәt etsinlәr. 

Peyğәmbәrdәn (s) dәrhal sonrakı canişinliyi hәyata keçmәsә 

vә 25 ildәn sonra xәlifә olsa da, hәr halda, Peyğәmbәrin (s) 

canişini oldu, imamlıq mәqamı tәsbit oldu vә bütün 

müsәlmanlar onu cәmiyyәtin rәhbәri kimi qәbul etdilәr. Bu 

xüsusiyyәt, sevgi, әlaqә, elәcә dә hamının Peyğәmbәrin (s) 

canişini kimi qәbul etdiyi bir şәxsiyyәt bütün müsәlmanlar 

üçün İslam insanına dair örnәk vә nümunә kimi hәmişәlik 

qalmalı, onunla müsәlmanlar arasındakı әlaqә düşüncә, etiqad, 

emosiya vә әmәl müstәvisindә daim davam etmәlidir. 

Bu baxışla Əmirәlmöminin (ә) yalnız şiәlәrin deyil, bütün 

müsәlmanlarındır. Hәm dә yalnız Əmirәlmöminin (ә) yox, 

onun övladları olan bütün imamlar Peyğәmbәrin (s) әhli-beyti 

olduqlarından hәmişә müsәlmanlara görә ideal İslam insanına 

dair nümunә kimi qalmalıdırlar. Bu bir mәsәlә. İkincisi, Əhli-

beyti Quranın kәnarında göstәrmәklә, müsәlmanlarla Əhli-

beyt arasında әlaqәnin zәruriliyini elan etmәklә әziz 

Peyğәmbәr (s) әslindә Quranın vә Quran tәlimlәrinin tәhrif 

olunduğu zaman vәzifәni dә bәyan etmiş olur. Hakim rejimlәr 

öz xeyirlәrindәn ötrü İslam tәlimlәrini tәhrif, Quranı sәhv izah 

edәndә, müsәlmanları azdıranda, xalqı İslam dәrkindәn 

mәhrum edәndә xalqa hәqiqәti başa salmalı, düzgün sözü 

tanıtdırmalı, insanları azğınlıqdan xilas etmәli vә insanların da 

dinlәmәli olduğu mәrkәz vә mәnbә Əhli-beytdir. 

Bu gün bu mәsәlә İslam dünyası üçün zәruri mәsәlәdir. 

Əmirәlmömininin (ә) vә onun övladlarının fasilәsiz 

imamlığına etiqadı olan vә olmayan bütün müsәlmanların bu 

gün Peyğәmbәrin (s) әhli-beyti vasitәsi ilә çatdırılan İslam 

tәlimlәrindәn istifadә etmәyә ehtiyacları var. Şiәlәr bu hәdisin 

qәti mәnasını fasilәsiz canişinlik bilir vә ona etiqad 

bәslәyirlәr. Buna etiqadı olmayan sünni qardaşlar da 

Peyğәmbәr (s) ailәsi vә Əmirәlmömininlә (ә) düşüncә 

rabitәsini, әqli, etiqadi vә emosional әlaqәni kәsmәmәlidirlәr. 

Qәdiri-Xum mәsәlәsi Əli ibn Əbutalib (ә) vә Peyğәmbәr (s) 

Əhli-beyti ilә müsәlmanlar arasında әlaqә yaratmaq 

cәhәtindәn bütün müsәlmanlara mәxsusdur.  

Qәdiri-Xum mәsәlәsi sırf tarixi bir mәsәlә deyil, İslamın 

kompleksliyinin göstәricisidir. Əziz Peyğәmbәr (s) on il 

әrzindә öz mübarizәsi vә vәfalı sәhabәlәrinin kömәyi ilә 

tәәssüb vә xurafat dolu ibtidai bir cәmiyyәtin yerindә 

mütәrәqqi İslam cәmiyyәti qurdu. O hәmin on ildәn sonrakı 

dövr haqda düşünmәsәydi, ümmәtә yol göstәrmәsәydi, iş 

yarımçıq qalardı. Cahil tәәssübkeşliklәr o qәdәr güclü idi ki, 

onları yox etmәk üçün bәlkә çox uzun illәrә ehtiyac vardı. 

Zahiri vәziyyәt vә xalqın imanı yaxşı idi. Tәbii ki, hamı bir 

sәviyyәdә deyildi. Əziz Peyğәmbәrin (s) vәfat etdiyi zaman 

bәzi şәxslәrin müsәlman olmasından bir il, altı ay, yaxud iki il 

ötürdü. Hәm dә İslamın gözәlliklәri ilә yanaşı Peyğәmbәrin 

(s) hәrbi qüdrәti dә bunları İslama sövq etmişdi. Hamı Mәkkә 

dövrünün köklü müsәlmanlarından deyildi. Bu cәmiyyәtin 

dәrin qatlarından cahiliyyәt әnәnәlәrini silmәk vә İslamın 

hidayәt xәttini Peyğәmbәrdәn (s) sonrakı dövr üçün 

sığortalamaq mәqsәdilә bir iş görmәk lazım idi. Bu iş 

görülmәsәydi, missiya yarımçıq qalardı. Buna görә mübarәk 

Maidә surәsindә buyurur: "Bu gün dininizi sizin üçün kamil 

etdim, sizә olan nemәtimi tamamladım"1. Açıq şәkildә deyilir 

ki, İslam, hidayәt vә bәşәriyyәtә düzgün bәlәdçilik nemәti 

yalnız Peyğәmbәrdәn (s) sonrakı yol xәritәsinin bәlli olduğu 

zaman tamamlanar vә tәkmil olar. Bu tәbii mәsәlәdir. Bu işi 

Peyğәmbәr (s) Qәdiri-Xumda gördü, iman, әxlaq, müxtәlif 

tәbәqәlәrlә rәftar, inqilabi vә hәrbi şәxsiyyәt baxımından 

nümunәvi fәrd olan Əlini (ә) buna tәyin etdi vә xalqa ona tabe 

olmağı tapşırdı.  

Bu, Peyğәmbәrin (s) fikri deyildi, ilahi hidayәt, Allahın 

әmri vә tәyinatı idi; әziz Peyğәmbәrin (s) digәr söz vә 

tövsiyәlәri kimi ilahi ilham idi. Allah bu aydın әmri әziz 

Peyğәmbәrә (s) buyurmuşdu. Peyğәmbәr (s) dә ona әmәl etdi. 

                                                 
1Maidә/3 

Qәdiri-Xum budur: İslamın kompleksliyini, gәlәcәyә baxışını, 

İslam ümmәtinin hidayәt vә rәhbәrlik şәrtlәrini göstәrәn amil. 

Bu şәrtlәr hansılardır? Əmirәlmömininin (ә) şәxsiyyәtinin 

göstәrdiyi cәhәtlәr - yәni tәqva, dindarlıq, dinә mütlәq itaәt, 

Allahdan vә haqq yoldan başqa heç bir şeyi nәzәrә almamaq, 

Allah yolunda qorxmadan hәrәkәt etmәk, elmә, ağla, 

dәrrakәyә, iradә vә әzmkarlığa yiyәlәnmәk. Bu, real vә eyni 

zamanda simvolik bir әmәldir. Bu xüsusiyyәtlәrә malik olan 

Əli (ә) xәlifә tәyin olundu. Eyni zamanda bu, İslam yaşadıqca 

müsәlman ümmәtin rәhbәrlik simvoludur. Yәni 

Əmirәlmömininin (ә) ilahi seçimindә hәyata keçәn amil tarix 

boyu İslam rәhbәrliyinin simvoludur. Qәdiri-Xum belә bir 

mәsәlәdir.  

İkinci fəsil: İmamət 

İmamәt - cәmiyyәtin insani ehtiraslardan, nöqsanlardan, 

qürur vә tәkәbbürdәn irәli gәlәn müxtәlif üsul-idarәlәrinә 

qarşı çıxan ideal idarәetmә üsuludur. İslam bәşәriyyәtә 

imamәt üsulunu tәqdim edir. Bu hәm qәlbi ilahi hidayәt işığı 

ilә dolan, hәm din tәlimlәrini bilәn, anlayan, düzgün yolu 

tәyin edәn, hәm güclü idarәçilik qabiliyyәtinә sahib olan, hәm 

dә öz canına, istәyinә vә hәyatına çox da әhәmiyyәt 

vermәyәn, insanların canını, hәyatını vә xoşbәxtliyini isә hәr 

şey sayan bir insanın rәhbәrliyi demәkdir. Əmirәlmöminin (ә) 

özünün beş ildәn az sürәn hakimiyyәtindә bunu әmәli surәtdә 

göstәrdi. Görürsünüz ki, bәşәriyyәt bu qısa hakimiyyәt 

dövrünü heç zaman unutmamış, o, nümunә vә örnәk kimi 

әsrlәr boyu yaşamışdır. Bu, Qәdiri-Xum hadisәsinin dәrs vә 

mәnasının nәticәsidir.  

Rәhbәrlik mәnasını ifadә edәn imamәt sözü İslam 

әdәbiyyatında daha çox xüsusi mәnada, düşüncә vә siyasi 

baxımdan ictimai rәhbәrlik kimi başa düşülür. Quranda 

işlәnmiş imam vә imamәt sözlәri bu mәnada ümmәtin 

rәhbәrliyi demәkdir - düşüncә rәhbәrliyi, siyasi rәhbәrlik, 

yaxud hәr ikisi. Peyğәmbәrin (s) vәfatından sonra İslam 

inanclılarının bir neçә firqәyә bölünmәsi ilә nәticәlәnәn 

etiqadi vә siyasi parçalanmalarda әsas amil ümmәtin siyasi 

rәhbәrliyi olduğundan, imamәt vә imam sözlәri xüsusi 

әhәmiyyәt kәsb etdi vә daha çox siyasi rәhbәrlik mәnasında 

işlәnib digәr mәnaları kölgәdә qoydu. Belә ki, hicrәtin ikinci 

әsrindә biri o birindәn sonra kәlam mәktәblәri yarananda vә 

müxtәlif İslam tәmayüllәri müәyyәn ideologiya vә mәktәblәr 

formasına düşәndә siyasi rәhbәrlik mәnasında olan imamәt 

bütün bu mәktәblәrin mühüm mәsәlәlәrindәn birini tәşkil etdi. 

Bu mәsәlәdә adәtәn imamın - yәni cәmiyyәtin hakiminin vә 

başçısının şәrait vә xüsusiyyәtlәrindәn söhbәt açılırdı vә bu 

haqda hәr bir qrupun öz sözü vә etiqadı vardı. 

Şiәlәr tәrәfindәn İslamın әn ortodoks düşüncә cәrәyanı 

hesab edilәn Şiә mәktәbindә imamәt bu mәnada başa 

düşülürdü. Bu mәktәbin imam haqda görüşü belә xülasә 

olunurdu: İslam cәmiyyәtinin imamı vә siyasi başçısı Allah 

tәrәfindәn tәyin vә Peyğәmbәr (s) tәrәfindәn tәqdim olunmalı, 

düşüncә rәhbәri, Quran tәfsirçisi, dinin bütün sirr vә 

incәliklәrindәn xәbәrdar, pak, mәsum, fiziki cәhәtdәn 

qüsursuz, hәr bir әxlaqi nöqsandan uzaq, pak vә iffәtli ailәdә 

doğulmuş olmalıdır vә sair. Belәliklә, birinci vә ikinci әsrin 

müsәlmanlarına görә siyasi rәhbәrlik kimi başa düşülәn 

imamәt şiәlәrә xas baxışda siyasi rәhbәrlikdәn әlavә, hәm dә 

düşüncә vә әxlaq rәhbәrliyinә şamil olurdu. 

Şiәlәr imam bildiklәri şәxsdәn yalnız ictimai deyil, hәm dә 

düşüncә idarәçiliyini, dini tәlimdә, mәnәvi vә әxlaqi saflıqda 

bәlәdçiliyi gözlәyirdilәr. Onlar bu vәzifәlәrin öhdәsindәn gәlә 

bilmәyәn şәxsi hәqiqi imam saymır vә başqalarına görә yetәrli 

meyarlar sayılan yaxşı siyasi idarәçilik, hәrbi güc vә 

qәhrәmanlıq xüsusiyyәtlәri ilә qane olmurdular.  

Şiәnin imamәtә dair baxışına әsasәn, bir cәmiyyәtin imamı 

insanların fәrdi rәftarını vә ictimai hәrәkәtini tәnzim vә idarә 

edәn, eyni zamanda әxlaq müәllimi, onların hәyat vә 

fәaliyyәtinin hakimi olan üstün qüvvәdir. Bu baxışa görә, 

әsasını qoyduğu cәmiyyәtin düşüncә vә siyasi rәhbәrliyini icra 

etdiyi üçün Peyğәmbәr (s) dә imamdır. Peyğәmbәrdәn (s) 

sonra onun vәzifәlәrini, o cümlәdәn siyasi rәhbәrlik işini 

yerinә yetirmәk üçün ümmәtin yenә dә imama ehtiyacı var. 

Şiәlәr inanırlar ki, bu canişinlik Peyğәmbәrin sözlәrinә әsasәn, 

Əli ibn Əbutalibә (ә) vә sonra hәmin ailәdәn olan mәsum 

imamlara mәxsusdur. 

Dövrümüzün bәzi görkәmli mütәfәkkirlәri İslam imamәti 

vә hökumәti üçün üç cәhәt qeyd etmişlәr: siyasi rәhbәrlik, dini 

tәlim vә mәnәvi paklıq. İslam xilafәtindә bu üç mәsәlә bir-

birindәn ayrılmamış vә bir proqram kimi insanlara tәqdim 

olunmuşdur. Demәli, ümmәt rәhbәrliyi dә bu üç sahәdә 

rәhbәrlik demәkdir. İmamәtin bu mәna genişliyinә görә şiәlәr 

imamın Allah tәrәfindәn tәyin edilmәli olduğuna inanırlar. 

İmamәti xilafәt vә hökumәt qarşısında sırf mәnәvi, 

psixoloji vә elmi mәnsәb hesab edәnlәrin dayaz baxışının 

әksinә olaraq, şiә mәdәniyyәtindә imam ümmәtin rәhbәridir; 

hәm dünyәvi işlәrdә, cәmiyyәtin siyasi vә ictimai idarәsindә 

vә nizama salınmasında (hökumәt başçısı), hәm dә mәnәvi vә 

psixoloji tәlimdә, hidayәtdә, düşüncә problemlәrinin hәllindә 

vә İslam ideologiyasının izahında (ideoloq). 

Bu aydın mәsәlә imamәtә etiqad bәslәyәnlәrin çoxunun 

düşüncәsinә o qәdәr yaddır ki, Quran vә hәdisdә buna dair 

yüzlәrlә dәlildәn bir neçә nümunәni qeyd etmәk pis olmaz: 

Kafi kitabının Höccәt bölmәsindә hәzrәt Əli ibn Musa 

Rizadan (ә) imamәtә vә imama dair böyük bir hәdis nәql 

olunmuşdur. Bu hәdis mәnalı vә maraqlı xüsusiyyәtlәri ehtiva 

edir, imamәti dinin sükanı, müsәlmanın nizam-intizamı, 

dünyanın abadlığı, möminlәrin başucalığı, peyğәmbәrlәrin 

mәnsәbi, canişinlәrin mirası, Allah vә Peyğәmbәrin (s) 

canişinliyi, imamı isә ümumi sәrvәti artıran, ilahi qanun vә 

cәzaları icra edәn, sәrhәdlәri qoruyan, xalq arasında Allahın 

әmanәtdarı, yüksәk yerdә işıqlı mәşәl, Allahın yolunu bәrpa 

vә müdafiә edәn, münafiqlәri qәzәblәndirәn, (İslamla vuruşan) 

kafirlәrin kökünü kәsәn, möminlәrә şәrәf bәxş edәn, 

idarәçilikdә mahir vә peşәkar, siyasәt işinә vaqif, Allahın 

fәrmanına hazırlıqlı, Allahın bәndәlәri üçün xeyirxah qüvvә 

vә Allahın dininin gözәtçisi adlandırır.1  

Başqa bir hәdisdә İmam Sadiq (ә) açıq şәkildә söylәyir ki, 

Əli (ә) vә digәr imamlar Peyğәmbәrin (s) bütün üstünlüklәrinә 

vә öhdәliklәrinә sahibdirlәr.2  

 

                                                 
1"Əl-Kafi", c. 1, sәh. 200  
2Yenә orada, sәh. 196 

İmam Sadiq (ә) başqa bir hәdisdә canişinlәrә itaәtin 

vacibliyini vurğulayaraq qeyd edir ki, canişinlәr Quranın "әmr 

sahiblәri"1 adlandırdığı şәxslәrdir.2  

Müxtәlif kitabların müxtәlif bölmәlәrindә qeyd olunmuş 

yüzlәrlә rәvayәt şiәlikdә mövcud olan imam vә imamәt 

anlayışını açıq-aşkar şәkildә müsәlman ümmәtinin idarәsi vә 

başçılığı kimi göstәrmiş vә Əhli-beyt (ә) imamlarını 

hakimiyyәtin hәqiqi sahiblәri adlandırmışdır. İnsaflı tәdqiqatçı 

üçün heç bir şübhә qalmır ki, Əhli-beyt (ә) imamlarının 

imamәt iddiası elmi vә mәnәvi müstәvidәn geniş, hәm dә 

dәqiqliklә hakimiyyәt iddiasıdır vә onların hәrtәrәfli dәvәti 

әslindә hakimiyyәtә gәlmәk üçün siyasi-hәrbi mübarizәyә 

çağırışdır. (Sadiq rәhbәr, sәh. 69-74) 

İmam Sәccaddan (ә) İmam Əsgәriyә (ә) qәdәrki sәkkiz 

imamın yalnız din hökmlәri, din tәlimlәri ilә mәşğul 

olduqlarını vә dövrlәrinә uyğun siyasi mübarizә 

aparmadıqlarını düşünәn adam yәqin ki Kafi kitabının onların 

hәyatına dair rәvayәtlәrini araşdırmamışdır. Onların 

hәyatlarında mübarizә amili aydın görünür. Ümumiyyәtlә 

İslamda imamәtin mәnası vә Şiәnin imamәtә dair fәlsәfәsi 

bundan qeyrisi ilә әsla uyğun gәlmir. Bizdә imamların 

mübarizәsinә dair aydın dәlil olmasaydı belә, әn azı bundan 

xәbәrimizin olmadığını, uyğun mәlumatların bizә çatmadığını, 

onların isә mübarizә apardıqlarını düşünmәli idik. Biz mәhz 

Şiә әdәbiyyatında yox, ümumi İslam әdәbiyyatında imamәtin 

hәqiqi mәnasını bildikdәn, qәbul etdikdәn sonra 

imamlarımızın yüz әlli il, yaxud daha artıq müddәtdә әllәrini 

әllәrinin üzәrinә qoyub evlәrindә oturduqlarını, yalnız Quran 

hökmlәrini vә İslam tәlimlәrini bәyan etdiklәrini vә siyasi 

mübarizә aparmadıqlarını söylәyә bilmәrik. Belә bir fikir әsla 

düzgün deyil. Əlbәttә, mübarizәnin hәr dövrdә müәyyәn 

formada olduğunu yaddan çıxarmamalıyıq. Mübarizә bәzәn 

                                                 
1Maidә/59 
2"Əl-Kafi", c. 1, sәh. 189 



 48 

mәdәni, elmi, siyasi işlәrlә, tәşkilatlanma, partiya işlәri ilә, 

bәzәn dә qanlı әmәliyyatlarla, açıq döyüşlә vә hәrbi 

fәaliyyәtlәrlә olur. Mübarizә hәr zaman bir formada hәyata 

keçir.  

Kimsә etiraz edә bilәr ki, imamlar ilahi elmlә hakimiyyәtә 

gәlmәyәcәklәrini bilә-bilә onun uğrunda necә mübarizә apara 

bilәrdilәr?! Bәli, imamların hәyatı göstәrdi ki, onlar 

hakimiyyәtә gәlib istәdiklәri vә üzәrlәrinә düşәn şәkildә İslam 

cәmiyyәti vә İslam quruluşu qurmaq imkanı әldә etmәdilәr. 

Bәs onlar bunu bildiklәri vә ilahi ilhamla bundan xәbәrdar 

olduqları halda necә bu işi görmәk istәyirdilәr?! Cavabda 

demәliyik ki, mәqsәdә çatmayacağını bilmәk vәzifәni yerinә 

yetirmәyә mane olmur. Siz Peyğәmbәrin hәyatına baxın. Əziz 

Peyğәmbәr (s) Ühud döyüşündә mәğlub olacağını, dağ 

keçidini tapşırdığı döyüşçülәrin orada dayanmayacağını vә 

qәnimәt tamahından oradan enәcәklәrini bilirdi. Peyğәmbәr 

(s) Bәni-Sәqif qәbilәsini hidayәt etmәk vә mәkkәlilәrin 

tәhlükәsindәn uzaqlaşmaq üçün Taifә gedәndә onların onu daş 

parçaları ilә qarşılayacaqlarını bilirdi, ayağını qanadacaq 

qәdәr daş vuracaqlarından vә qayıtmağa mәcbur olacağından 

xәbәrdar idi. İmamlar bütün bunları bilirdilәr. Əmirәlmöminin 

(ә) bilirdi ki, ramazan ayının 21-dә şәhadәtә qovuşacaq, amma 

eyni zamanda ramazan ayından bir qәdәr qabaq Müaviyәyә 

qarşı döyüşü davam etdirmәk üçün Kufәnin kәnarında böyük 

bir düşәrgә saldı. Əmirәlmömininin (ә) bilmәsi onun adi 

gedişata uyğun çalışmamasına bais olsaydı, düşәrgә salmaz, 

qoşun toplamazdı. İnsanları Kufәdәn kәnarda bir araya gәtirdi 

vә orada saxladı. Nә üçün? Nә faydası vardı? İmamların 

hakimiyyәtә gәlmәyәcәklәrini bilmәlәri onların fәaliyyәtinә 

mane olmamalı, çalışmalı, mübarizә aparmalı, nә baş 

verәcәyini bilmәyәn adam kimi bütün işlәri görmәlidirlәr.  

İmamətin dörd dövrü 

İmamәt Peyğәmbәrin (s) vәfatından - yәni hicri tarixi ilә 

11-ci ilin sәfәr ayından İmam Hәsәn Əsgәrinin (ә) vәfatına - 

yәni 260-cı ilin rәbiülәvvәl ayına qәdәr davam etdi. Bu 

müddәtdә imamәt tәxminәn dörd dövrü yaşadı vә imamların 

hakim siyasi qüvvәlәr qarşısında mövqeyi baxımından hәr 

dövr bәzi xüsusiyyәtlәrlә yadda qaldı. 

Birinci dövr sükut, yaxud imamın hakimiyyәtlә әmәkdaşlıq 

dövrüdür. İslamdan zәrbә görmüş güclü xarici düşmәnlәrin vә 

etiqadı möhkәmlәnmәmiş yeni müsәlmanların olduğuna görә, 

körpә İslam cәmiyyәtindә ixtilafa vә ikitirәliyә әsla taqәt yox 

idi. Bu cәmiyyәtdә әn kiçik parçalanma onun bünövrәsini 

tәhdid edә bilәrdi. Digәr tәrәfdәn, haqdan yayınma İslam 

mәktәbinә, İslam cәmiyyәtinә әn xeyirxah vә mәsuliyyәtli 

insan olan Əmirәlmöminin (ә) kimi bir şәxsin dözmәyәcәyi 

hәddә deyildi. Bәlkә dә mәhz buna görә Peyğәmbәr (s) 

özünün bu nümunәvi şagirdinә qabaqcadan belә hadisәlәr 

zamanı sәbirli olmağı tapşırmışdı.  

Bu dövr әziz Peyğәmbәrin (s) hicrәtin 11-ci ilindәki vәfatı 

ilә Əmirәlmömininin (ә) 35-ci ildәki xilafәti arasındakı 25 ili 

әhatә edir. O hәzrәt misirlilәrә ünvanladığı mәktubda bu fasilә 

dövrünün әvvәlindә öz vәziyyәtini izah edәrәk yazır ki, 

әvvәlcә bütün cinahlardan kәnara çәkildim, sonra isә bәzi 

qrupların İslamdan dönәrәk onu mәhv etmәk çağırışı 

etdiklәrini gördüm. Qorxdum ki, İslama vә müsәlmanlara 

kömәk etmәsәm, bunun ziyanları xilafәti itirmәkdәn dә böyük 

olsun. Buna görә ayağa qalxdım vә fәaliyyәtә başladım.1  

Əlinin bu 25 illik hәyatı İslama vә müsәlmanlara qarşı 

xeyirxahlıqdan irәli gәlәn fәaliyyәt, yardım vә dәstәkdәn 

ibarәtdir. O hәzrәtin dövrün xәlifәlәrinә verdiyi, Nәhcül-

bәlağәdә vә digәr hәdis vә tarix kitablarında qeyd olunan 

siyasi, hәrbi, ictimai vә digәr tövsiyәlәri bu amilә 

inkaredilmәz faktlar sayılır. 

İkinci dövr imam hakimiyyәti dövrüdür. Bu dövr 

Əmirәlmömininin (ә) dörd il doqquz aylıq vә Hәsәn ibn 

Əlinin (ә) bir neçә aylıq xәlifәlik dövründәn ibarәtdir. Bu dövr 

                                                 
1Nәhcül-bәlağә, mәktub: 62 

inqilabçı bir hökumәt üçün qaçılmaz olan bütün qüsurlara, 

çoxlu mәşәqqәt vә problemlәrә rәğmәn, İslam hakimiyyәtinin 

әn parlaq illәri sayılır. Bu dövrdә insani üsulların, mütlәq 

әdalәtin vә cәmiyyәtin hәyatında İslamın müxtәlif cәhәtlәrinә 

riayәt olunmasının, hәmçinin qәtiyyәtin, çәkinmәzliyin vә 

cәsarәtin tarixin bütün dönәmlәrindәn artıq olduğu danılmaz 

mәsәlәdir.  

İmamların hәyatının bu dövrü ondan sonrakı ik әsrdә Şiә 

imamlarının hәmişә dәvәt etdiyi vә uğrunda çalışdığı hökumәt 

vә ictimai quruluş üçün örnәk idi. Şiәlәr bu dövrü әziz xatirә 

kimi yad etmiş, onun hәsrәtini çәkmiş, sonrakı rejimlәri 

onunla müqayisә edәrәk qınamışlar. Bu dövr eyni zamanda 

yetkinlәşmәmiş, yaxud haqdan uzaqlaşdırılmış cәmiyyәt vә 

xalq arasında tam islami vә inqilabi bir hökumәtin vәziyyәtini 

göstәrәn vә o zamandan etibarәn imamları uzunmüddәtli 

metodlara, çevrәdaxili ağır vә tәlәbkar kadr hazırlığına vadar 

edәn ibrәtamiz bir dәrs vә tәcrübә idi. 

Üçüncü dövr İmam Hәsәnin (ә) 41-ci ildәki sülhü ilә İmam 

Hüseynin (ә) 61-ci ildәki şәhadәti arasındakı dövrdür. Sülh 

bağlanandan sonra Şiәnin yarımgizli fәaliyyәti başlandı vә 

münasib zamanda hakimiyyәti Peyğәmbәr (s) ailәsinә 

qaytarmağı mәqsәd seçәn proqramlara start verildi. Adi 

proqnozlara görә bu çox da qeyri-mümkün görünmürdü, 

Müaviyәnin şәr dolu hәyatı bitәndәn sonra ona ümid 

bәslәnirdi. Buna әsasәn, üçüncü dövrü İslam hökumәti vә 

İslam rejimi qurmaq üçün qısamüddәtli quruculuq dövrü 

adlandırmaq olar. 

Nәhayәt dördüncü dövr tәqiblәr dövrü vә hәmin mәqsәd 

üçün uzunmüddәtli proqramlar zamanıdır. İki әsrә yaxın sürәn 

bu dövrdә müxtәlif mәrhәlәlәrdә qәlәbә vә mәğlubiyyәtlәr 

olmuş, ideoloji sahәdә qәti zәfәr çalınmış, dövrә uyğun 

yüzlәrlә taktika işlәdilmiş, ideal İslam adamının ixlasına, 

fәdakarlığına vә üstünlük göstәricilәrinә minlәrlә nümunә 

tәqdim olunmuşdur. (Sadiq rәhbәr, sәh. 16-19) 

İmamların hәyatında yetәrincә diqqәt yetirilmәyәn әn 

mühüm mәsәlә gәrgin siyasi mübarizә amilidir. İslam 

xilafәtinin açıq şәkildә şahlıq әlamәtlәri ilә qarışdığı vә 

despotizmә çevrildiyi birinci әsrin ikinci yarısından Əhli-beyt 

imamları öz siyasi mübarizәlәrini şәraitә uyğun üsullarla 

güclәndirdilәr. Bu mübarizәnin әn böyük mәqsәdi İslam 

quruluşu vә imamәtә әsaslanan hakimiyyәt qurmaq idi. 

Şübhәsiz ki, dinin vәhy ailәsinә xas görüşlәrlә tәfsiri, elәcә dә 

İslam tәlimlәrindәn vә din hökmlәrindәn tәhriflәri aradan 

qaldırmaq da Əhli-beytin mübarizәsi üçün mühüm mәqsәd 

sayılırdı. Lakin qәti faktlara әsasәn, Əhli-beytin mübarizәsi bu 

işlәrlә mәhdud olmurdu vә onda әn böyük mәqsәd Əli (ә) 

hökumәti qurmaqdan vә әdalәtli İslam quruluşu yaratmaqdan 

başqa bir şey deyildi. İmamların vә onların tәrәfdarlarının 

mәşәqqәt vә fәdakarlıq dolu hәyatlarının әn böyük sәbәbi bu 

mәqsәd idi. İmamlar hәzrәt Sәccadın (ә) dövründәn vә Aşura 

hadisәsindәn sonra bu mәqsәd üçün uzunmüddәtli işlәrә 

başladılar. 

Aşura hadisәsi ilә İmam Rizanın (ә) vәliәhdliyi arasındakı 

140 illik dövrün hamısında Əhli-beyt imamlarına bağlı olan 

Şiә cәrәyanı hәmişә xilafәtin әn böyük vә әn tәhlükәli 

düşmәni sayılmışdır. Bu müddәtdә dәfәlәrlә münasib şәraitlәr 

yarandı, Əli (ә) hәrәkatı adlandırmalı olduğumuz Şiә 

mübarizәsi böyük qәlәbәlәrә yaxınlaşdı, amma hәr dәfә son 

qәlәbә qarşısında maneәlәr yarandı, çox zaman bu hәrәkatın 

әsas mәrkәzi vә mәnbәyi olan imama düşmәn tәrәfindәn әn 

böyük zәrbә vuruldu; onlar hәbs olundular, yaxud şәhadәtә 

yetirildilәr. Növbә sonrakı imama çatanda da tәzyiq vә 

repressiya elә bir hәddә idi ki, uyğun şәrait yaratmaq üçün 

yenidәn uzun zamana ehtiyac yaranırdı. 

İmamlar bu hadisәlәrin güclü fırtınası arasında ağıl vә 

şücaәtlә şiәliyi kiçik, lakin dәrin vә möhkәm cәrәyan kimi ağır 

vә tәhlükәli keçidlәrdәn keçirdilәr. Əmәvi vә Abbasi xәlifәlәri 

heç zaman imamı mәhv etmәklә imamәt cәrәyanını bitirә 

bilmәdilәr. Bu kәsәrli xәncәr hәmişә xilafәt aparatının 

kәnarında sancılmış qaldı vә daimi tәhdid kimi onların 

rahatlığını pozdu.  

Üçüncü fəsil: Əmirəlmöminin Əli ibn 
Əbutalib (ə) 

Əmirәlmömininin (ә) hәyatı müxtәlif şәraitlәrdә vә 

müxtәlif cәhәtlәrdәn bütün nәsillәr üçün әbәdi vә unudulmaz 

bir dәrsdir; istәr fәrdi işlәrdә, istәr ibadәtdә, münacatda, istәr 

zahidliyindә, istәr daim Allahı yada salmaqda, istәr nәfslә, 

şeytanla vә müxtәlif maddi istәklәrlә mübarizәdә. 

Əmirәlmömininin (ә) bu cümlәlәri bәşәr alәmindә hәlә dә 

rezonans doğurmaqdadır: "Ey dünya! Mәndәn qeyrisini 

aldat!"1  Ey dünya bәzәklәri, ey cazibәdar gözәlliklәr, әn 

güclü insanları da tәlәyә salan istәklәr, gedin Əlidәn (ә) 

qeyrisini aldadın. Əli (ә) bundan daha böyük, daha uca vә 

daha güclüdür. Ayıq insanların hәr biri Əmirәlmömininin (ә) 

hәyatının bütün anlarından – Allahla әlaqәsindәn vә 

mәnәviyyatından unudulmaz dәrslәr öyrәnirlәr. 

Əlinin (ә) cihadı haqq vә әdalәti bәrqәrar etmәk, ucaltmaq 

üçün idi. Əziz Peyğәmbәr (s) elçilik missiyasını üzәrinә 

götürdüyü ilk saatlardan öz kәnarında hәlә yeniyetmә çağını 

yaşayan mübariz, mücahid, mömin vә fәdakar bir insan gördü. 

O, Əli (ә) idi. Peyğәmbәrin (s) sәmәrәli ömrünün son 

saatlarına qәdәr İslam quruluşu yaratmaq vә onu qorumaq 

uğrunda mübarizә әzmi bir an da onu rahat buraxmadı. Nә 

qәdәr mübarizә apardı, tәhlükәlәrә dözdü, haqq vә әdalәti 

bәrqәrar etmәk üçün yorulmadan çalışdı. Heç kәs meydanda 

qalmayanda o qalır, heç kәs sәhnәyә qәdәm qoymayanda o 

qoyur, çәtinliklәr nәhәng dağ kimi Allah yolunun mübariz vә 

mücahidlәrinә ağırlıq edәndә onun möhkәm qamәti digәrlәrini 

ürәklәndirirdi. Onun üçün hәyatın mәnası Allahın bәxş etdiyi 

fiziki, psixoloji imkanlardan, iradәdәn vә malik olduğu hәr bir 

şeydәn haqq sözünün ucalması üçün istifadә etmәk, haqqı 

yaşatmaq idi. Əlinin (ә) iradәsi, qolu vә cihadı ilә haqq yaşadı. 

                                                 
1Yenә orada, hikmәt: 77  

Ağıllı insanlar üçün dәyәrli olan haqq, әdalәt, insaniyyәt vә 

bu kimi mәfhumların bu gün dünyada yaşaması, günbәgün 

güclәnmәsi vә möhkәmlәnmәsi bu mübarizә vә fәdakarlıqlara 

görәdir. Əgәr bәşәr tarixindә çox nadir olan Əli ibn Əbutalib 

(ә) kimilәr olmasaydılar, bu gün insani dәyәrlәr mövcud 

olmazdı, bu sözlәr bәşәriyyәtә gözәl görünmәzdi, bәşәrin uca 

amal, mәqsәd, mәdәniyyәt vә sivilizasiyası olmazdı, 

bәşәriyyәt vәhşi vә yırtıcı bir heyvana çevrilәrdi. Uca 

amalların qorunmasına görә bәşәriyyәt Əmirәlmömininә (ә) 

vә onun kimi uca insanlara borcludur. O mübarizәlәrin 

nәticәsi budur. 

Əmirәlmömininin (ә) hәyatının başqa bir cәhәti hakimiyyәt 

sahәsindәdir. Bu böyük vә müdrik insan nәhayәt hakimiyyәt 

kürsüsündә oturduğu qısa dövrdә elә işlәr gördü ki, tarixçi, 

yazıçı vә sәnәtkarlar illәrlә yazsalar, sәnәt әsәrlәrinә 

köçürsәlәr dә, az demiş vә az tәsvir etmiş olarlar. 

Əmirәlmömininin (ә) hakimiyyәti dövründәki hәyat tәrzi dә 

başqa bir alәmdir. Əli (ә) ümumiyyәtlә hakimiyyәtin mәnasını 

dәyişdirdi. 

O, ilahi hakimiyyәtin, Quran ayәlәrinin, "Kafirlәrә qarşı 

sәrt, bir-birinә isә mәrhәmәtli"1 ayәsinin vә mütlәq әdalәtin 

tәcәssümü idi. O, yoxsulları özünә yaxınlaşdırır, zәiflәrә qayğı 

göstәrirdi.2 Pulla, zorla vә digәr amillәrlә haqsız olaraq özünü 

böyük göstәrәnlәr Əlinin (ә) nәzәrindә yerlә-yeksan idilәr. 

Ona görә dәyәrli xüsusiyyәtlәr iman, tәqva, ixlas vә 

insaniyyәt idi. Əmirәlmöminin (ә) bu dәyәrli әsaslarla beş 

ildәn az hakimiyyәtdә oldu. Əsrlәrdir Əli (ә) haqda yazırlar, 

amma yenә az yazmış, düzgün tәsvir edә bilmәmiş, әn yaxşı 

yazanlar öz acizliklәrini vә qüsurlarını etiraf etmişlәr.  

Onun әn böyük xüsusiyyәti tәqvadır. Nәhcül-bәlağә tәqva 

kitabıdır. Onun yolu, hәyatı tәqva yoludur. (1999) "İnsanların 

elәsi dә vardır ki, Allahın razılığını qazanmaq yolunda öz 

                                                 
1Fәth/29 
2İbn Əbilhәdid, "Şәrh Nәhcül-bәlağә", c. 18, sәh. 226 

canını fәda edәr"1 ayәsi Əmirәlmömininin (ә) haqda nazil 

olmuşdur, tәvili Əli ibn Əbutalibdir. Ayә deyir ki, insanlar 

arasında әvәzsiz vә әn әziz sәrmayә olan canlarını Allahın 

razılığından ötrü bütövlüklә qurban verәnlәr var. Mәqsәdlәri 

yalnız Allahın razılığıdır. Onlar can vә hәyatlarını heç bir 

dünyәvi mәqsәd vә şәxsi maraq üçün yox, yalnız vә yalnız 

Allahın razılığını qazanmaq üçün qurban verirlәr. Allah da 

belә bir fәdakarlığın qarşısında şübhәsiz ki, layiqli cavabı 

әsirgәmir: "Allah öz bәndәlәrinә qarşı çox mehribandır". 

Bunun kamil nümunәsi Əmirәlmöminin Əli ibn Əbutalibdir 

(ә). Mәn bu cәhәt haqda danışacağam. 

Siz Əmirәlmömininin (ә) tarixinә baxın. Uşaqlıqdan - 

doqquz, yaxud on üç yaşında әziz Peyğәmbәrә (s) iman 

gәtirdiyi, ayıq şәkildә hәqiqәti tanıdığı, ona etiqad bәslәdiyi 

andan ramazan ayının 19-da ibadәt mehrabında canını Allah 

yolunda fәda etdiyi, razılıqla, sevinc vә hәvәslә Allahın 

görüşünә getdiyi ana qәdәr sürәn tәxminәn 50-53 ildә onun 

hәyatında daim davam edәn bir xәtt var. Bu xәtt fәdakarlıq 

xәttidir. Əmirәlmömininin (ә) ömrünün bu 53 ilindә әvvәldәn 

sona qәdәr fәdakarlıq әlamәtlәrini görürsünüz. Bu bizim üçün 

hәqiqәtәn dәrsdir. Əlidәn (ә) danışan, Əlini (ә) sevәn vә 

dünyada Əli ibn Əbutalibi (ә) sevmәklә tanınan bizlәr ondan 

dәrs götürmәliyik. Yalnız Əlini (ә) sevmәk, yalnız Əliyә (ә) 

dәyәr tanımaq kifayәt etmir. Qәlblәrindә Əli ibn Əbutalibin 

(ә) dәyәr vә fәzilәtlәrini etiraf edәn, Əlini (ә) mәsum vә pak 

insan kimi bizdәn dә artıq sevәn, amma rәftarları ayrı cür olan 

insanlar olmuşdur. Çünki onlar bu xüsusiyyәtlәrә - belә 

fәdakarlıq, mәnәmlikdәn uzaq durmaq, özü üçün çalışmamaq 

xüsusiyyәtlәrinә malik olmamış, hәlә "öz" hasarlarında ilişib-

qalmışdılar. Əlinin (ә) üstünlüyü "öz"dә qalmamasıı idi. Onun 

üçün eqonun әhәmiyyәti yox idi, önәmli olan vәzifә, mәqsәd, 

Allah yolunda mübarizә vә Allah idi. 

                                                 
1Bәqәrә/207 

Əmirәlmömininin (ә) uşaq çağında Peyğәmbәrә (s) iman 

gәtirmәsi Mәkkә şәhәrindә mәsxәrә vә әziyyәtlәrlә qarşılandı. 

Mәkkә әhalisi mәdәni vә nәzakәtli insanlar deyildilәr, kobud, 

dalaşqan, xırda bir şey üstündә vuruşan, öz batil inamlarına 

qatı tәәssübkeş insanlar idilәr. Belә bir cәmiyyәtdә böyük bir 

insan tәrәfindәn onun hәr şeyini - etiqadlarını, adәt-әnәnәlәrini 

sual altına salan söz deyilir. Tәbii ki, hamı ona qarşı çıxar, 

müxtәlif tәbәqәlәr ona müxalif olarlar. Belә dә oldu: әhali 

Peyğәmbәrә (s) qarşı çıxdı. Belә bir insanı vә belә bir sözü 

bütün vücudu ilә müdafiә etmәk vә ona qoşulmaq isә 

fәdakarlıq tәlәb edirdi. Bu, Əmirәlmömininin (ә) birinci 

fәdakarlığı idi. 

Əli ibn Əbutalib (ә) on üç il әn çәtin zamanlarda 

Peyğәmbәrin (s) yanında oldu. Düzdür, әziz Peyğәmbәrin (s) 

mühacirәti çarәsizlikdәn, Qüreyşin vә Mәkkә әhalisinin 

zülmündәn baş verdi, amma işıqlı gәlәcәyi müjdәlәyirdi. 

Hamı bilirdi ki, bu mühacirәt uğur vә qәlәbәlәrә girişdir. 

Sanki bir hәrәkat çәtin dövrdәn asanlıq vә azadlıq dövrünә 

keçir. Adәtәn hamının tәlәsdiyi, ictimai mәqam vә postlara 

yiyәlәnmәyә can atdığı mәqamda Əmirәlmöminin (ә) zülmәt 

vә qaranlıq gecәdә Peyğәmbәrin (s) yatağında yatmağa razı 

oldu. Peyğәmbәr (s) bu üsulla evdәn vә şәhәrdәn çıxa bilәrdi. 

Hәmin gecә bu yataqda yatanın öldürülmәsi tәxminәn qәti vә 

qaçılmaz idi. Biz indi bilirik ki, Əli (ә) hәmin hadisәdә şәhid 

olmadı, amma onlar bilmirdilәr, gecәnin qaranlığında 

müәyyәn bir yerdә bir nәfәr mütlәq öldürülmәli idi. 

Tәhlükәdәn uzaqlaşması üçün kimsә onun yerindә yatmalı idi 

ki, casuslar orada olduğunu zәnn etsinlәr. Kim buna razıdır? 

Əmirәlmömininin (ә) bu fәdakarlığının özü fövqәladә 

әhәmiyyәtә malikdir. Amma bu fәdakarlığın zamanı onun 

әhәmiyyәtini bir qәdәr dә artırır. Bu, mәşәqqәtli dövrün 

bitdiyi, hakimiyyәtin vә rahatlığın başlandığı, Yәsrib 

әhalisinin iman gәtirәrәk Peyğәmbәri (s) gözlәdiyi zaman baş 

verir. Bunu hamı bilir. Əmirәlmöminin (ә) belә bir anda bu 

fәdakarlığı edir. Belә böyük işi görmәk üçün bu insanda heç 

bir şәxsi maraq olmamalıdır. 

Sonra Mәdinәyә daxil olurlar, Peyğәmbәrin (s) yeni 

hökumәtinin müharibәlәri vә gecә-gündüz mübarizәlәri 

başlayır. Belә bir hökumәtin xüsusiyyәti budur: daim 

müharibә var. Peyğәmbәrin (s) hәyatının bu on ili hәtta Bәdr 

döyüşündәn öncәdәn döyüşlә keçmişdir. Əziz Peyğәmbәr (s) 

bu on il әrzindә müxtәlif kafir qәbilәlәri ilә onlarla müharibә 

aparmışdır. Bütün bu dövrdә Əmirәlmöminin (ә) Peyğәmbәrin 

(s) fәdaisi vә әn öndә gedәn sәrkәrdәsi kimi fәaliyyәt göstәrir, 

bu tәhlükәli döyüşlәrin hamısında iştirak edir. Tarixdәn әlavә, 

Əmirәlmömininin (ә) özü dә söylәyir ki, mәn qәhrәman 

sәrkәrdәlәrin qorxduğu, geri çәkilmәyә mәcbur olduğu 

yerlәrdә Peyğәmbәrin (s) kәnarında qaldım vә canımı ona 

sipәr etdim.1  Əmirәlmöminin (ә) әn ağır mәrhәlәlәrdә 

möhkәm dayandı. Onun üçün tәhlükә heç bir әhәmiyyәt kәsb 

etmirdi. Bәzi adamlar düşünürlәr ki, sonradan İslama 

faydamız toxunsun deyә canımızı qorumalıyıq. 

Əmirәlmöminin (ә) heç zaman özünü belә bәhanәlәrlә 

aldatmadı, onun uca qәlbi aldanan deyildi. Əmirәlmöminin (ә) 

bütün tәhlükәli yerlәrdә ön sırada dururdu. 

Sükut və əməkdaşlıq dövrü 

Mәncә, әziz Peyğәmbәrin (s) vәfatından sonra yaşadığı 

otuz il Əmirәlmömininin (ә) hәyatının әn ağır dövrü 

olmuşdur. Böyük vә әziz Peyğәmbәrin (s) sayәsindә mübarizә 

apardıqları, cihad etdiklәri zaman şirin vә yaxşı günlәr idi. Acı 

günlәr Peyğәmbәrin (s) vәfatından sonra başladı. Bu dövrdә 

bәzәn fitnә buludları üfüqü o qәdәr qaraldırdı ki, düzgün 

addım atmaq istәyәnlәr bir addım da irәlilәyә bilmirdilәr. 

Əmirәlmöminin (ә) belә bir şәraitdә fәdakarlığın әn böyük 

imtahanını verdi. 

                                                 
1Nәhcül-bәlağә, xütbә 197 

Əvvәla, Peyğәmbәrin (s) vәfatı zamanı Əmirәlmöminin (ә) 

vәzifәsini yerinә yetirmәklә mәşğul idi. Deyә bilmәrik ki, o, 

İslam dünyasında hakimiyyәtin taleyini hәll edәcәk bir 

toplantının keçirildiyini, yaxud bunun mümkünlüyünü 

bilmirdi. Əmirәlmömininin (ә) problemi bu deyildi, onun üçün 

özü әhәmiyyәt kәsb etmirdi. Xilafәt mәsәlәsi hәll olunandan, 

xalq Əbubәkrә beyәt edәndәn vә hәr şey bitәndәn sonra 

Əmirәlmöminin (ә) kәnara çәkildi. Bu zaman ondan 

hakimiyyәtә qarşı bir cümlә, yaxud söz eşidilmәdi. İlk 

günlәrdә haqq bildiyini vә hәyata keçmәli olanı 

reallaşdırmağa çalışırdı, sonra isә xalqın beyәt etidiyini, 

mәsәlәnin bitdiyini vә Əbubәkrin müsәlmanların xәlifәsi 

olduğunu görәndә narazı olsa da, İslam tarixindә hakimiyyәt 

üçün heç bir zәrәrin, tәhlükә vә tәhdidin olmadığı bir insan 

kimi tanınır. Əmirәlmöminin (ә) çox sürmәyәn, bәlkә dә bir 

neçә aya qәdәr davam edәn birinci dönәm bitәndә deyirdi: 

"Bilirsiniz ki, mәn xәlifәliyә başqalarından daha layiqәm". 

Deyirdi ki, bunu özünüz dә bilirsiniz, amma Allaha and olsun, 

müsәlmanların işlәrinin sağlam şәkildә getdiyini bilincә, 

kiminsә zülmә mәruz qalmadığını görüncә әlimi әlimin 

üzәrinә qoyub tәslim olacağam. Yәni nә qәdәr ki, xalqa zülm 

olunmur vә yalnız mәnim haqqım tapdanır, heç kimlә işim 

olmayacaq, heç bir etiraz etmәyәcәyәm.1  

Qısa müddәtdәn, bәlkә dә bir neçә aydan sonra bәzi qruplar 

dindәn çıxmağa başladılar. Bu işdә müәyyәn qüvvәlәrin dә 

rolu ola bilәrdi. Bәzi әrәb qәbilәlәri Peyğәmbәrin (s), İslam 

rәhbәrinin olmadığını duyub etiraz etmәk vә vuruşmaq üçün 

bir bәhanә axtardılar, bәlkә dә münafiqlәr onları buna tәhrik 

edirdilәr. Hәr halda, dindәnçıxma tendensiyası vә bunun 

ardınca uyğun döyüşlәr başlandı. Vәziyyәt belә olanda 

Əmirәlmöminin (ә) gördü ki, kәnarda oturmaq zamanı deyil, 

hakimiyyәti müdafiә etmәk lazımdır. Buyurur ki, xilafәt 

mәsәlәsi hәll olunanda vә Əbubәkr müsәlmanların xәlifәsi 

                                                 
1Yenә orada, xütbә 74 

seçilәndә çәkilib kәnarda oturdum, sonradan xalqın bir 

qisminin İslamdan çıxaraq onu mәhv etmәk istәdiyini görәndә 

isә işә qarışdım.1  Əmirәlmöminin (ә) fәal şәkildә proseslәrә 

qatıldı vә bütün mühüm ictimai mәsәlәlәrdә iştirak etdi. 

Onun özü üç xәlifәnin 25 illik xilafәti dövründәki iştirakını 

vәzirlik adlandırır. Osmanın qәtlindәn sonra Əmirәlmöminini 

(ә) xәlifә seçmәk istәyәndә buyurdu ki, mәn әmir olmaqdansa, 

keçmişdәki kimi vәzir olsam yaxşıdır; icazә verin vәzir olum.2  

O burada özünün 25 illik mövqeyini vәzirlik adlandırır. Yәni 

cәmiyyәtin idarәsindә daim mәqsәdlәrin xidmәtindә durur, 

xәlifәlәrә kömәk edirdi. Bu da olduqca böyük fәdakarlıqdır. 

İnsan Əmirәlmömininin (ә) necә fәdakarlıq göstәrdiyini 

düşünәndә hәqiqәtәn dәhşәtә gәlir. 

Bu 25 il әrzindә qiyam, çevriliş, dәstә toplamaq vә 

hakimiyyәtә gәlmәk haqda düşünmәdi. Belә şeylәr insanların 

beyninә gәlir. Əziz Peyğәmbәr (s) dünyadan köçәndә Əlinin 

(ә) tәxminәn 30-32 yaşı vardı. Sonralar da gәnclik, fiziki 

qüvvә vә fәallıq dövrünü yaşayırdı. Xalq arasında hörmәti, 

dәrin düşüncәsi, çoxlu elmi vә bir insan üçün mümkün olan 

bütün müsbәt cәhәtlәr onda yüksәk hәddә mövcud idi. O, bir 

iş görmәk istәsәydi, mütlәq bacarardı. Bu 25 ildә 

Əmirәlmöminin (ә) başda xәlifәlәrin durduğu İslam 

quruluşunun ümumi mәqsәdlәrinә xidmәtdәn başqa bir 

hәrәkәt etmәdi vә onlardan da heç bir narazılıq görünmәdi. 

Hәm dә bu dövrdә çox böyük hadisәlәr baş verdi. Mәn indi 

tarixi hadisәlәrin izahına keçmәk istәmirәm. 

İkinci xәlifәnin vәfatından sonra Əmirәlmöminini (ә) 

altınәfәrlik şuraya dәvәt etdilәr. İmam ona qoşuldu, küsüb 

demәdi ki, bunlar mәnim tayım deyillәr, Tәlhә, Zübeyr, 

Əbdürrәhman ibn Övf vә Osman hara, mәn hara. Ömәrin 

vәsiyyәtinә әsasәn, öz aralarından bir nәfәri xәlifә seçmәk 

üçün altınәfәrlik şura tәşkil olundu. Bu altı nәfәrin arasından 

xәlifәlik üçün hamıdan çox şansı vardı. Əbdürrәhman ibn 

Övfün sәsi tәyinedici idi. Əmirәlmömininin (ә) iki sәsi vardı: 

özü vә Zübeyr. Osmanın da iki sәsi vardı: özü vә Tәlhә. 

Əbdürrәhman ibn Övfün dә iki sәsi vardı: özü vә Sәd ibn Əbi 

Vәqqas. Odur ki, Əbdürrәhman ibn Övfün seçimi tәyinedici 

idi. Əli (ә) ilә beyәt etsәydi, xәlifә o olacaqdı, Osmanla beyәt 

etsәydi Osman. Əvvәlcә Əmirәlmömininә (ә) tәklif etdi ki, 

Allahın kitabı, Peyğәmbәrin (s) sünnәsi vә öncәki iki xәlifәnin 

yolu ilә hәrәkәt etsin. İmam buyurdu ki, mәn Allahın kitabını 

vә Peyğәmbәrin (s) sünnәsini qәbul edirәm, iki xәlifәnin yolu 

ilә isә işim yoxdur, onların ictihadına deyil, öz ictihadıma 

әmәl edәcәyәm. O, doğru vә haqq bildiyindәn azca güzәştә 

getmәklә hakimiyyәtә gәlә bilәrdi. Amma bir an da bu haqda 

düşünmәdi vә hakimiyyәti әldәn verdi. Burada da fәdakarlıq 

etdi, özünü әsla nәzәrә almadı vә xeyrindәn keçdi. 

Osmanın onikiillik hakimiyyәtinin sonlarında etirazlar 

artdı, çoxları ona müxalif oldu. Misirdәn, İraqdan, Bәsrәdәn 

vә digәr yerlәrdәn Mәdinәyә toplaşıb böyük bir izdiham 

yaratdılar, Osmanın evini mühasirәyә alıb hәyatını tәhdid 

etdilәr. Bu zaman Əmirәlmömininin (ә) yerindә olan nә 

edәrdi? Özünü xilafәt haqqına sahib bilәn, 25 ildir öz 

hüququndan mәhrum edilәn, indiki hakimin әmәllәrinә dә 

etirazı olan bir şәxs xәlifәnin evinin mühasirәyә alındığını 

görür. Adi adamlar, hәtta böyük şәxsiyyәtlәr burada nә 

edәrlәr? Tәlhәnin, Zübeyrin, Aişәnin vә bu hadisәdә hәr hansı 

formada әli olan digәr şәxslәrin gördüyü işi görәrlәr. Osmanın 

qәtli İslam tarixinin çox mühüm hadisәlәrindәn biridir. 

Nәhcül-bәlağәyә, İslam tarixinә vә әdәbiyyatına baxanda 

Osmanın qәtlinә sәbәb olanların vә onu öldürәnlәrin kimliyi 

tamamilә aydın olur. Sonralar Osmanla dostluq iddiasını şüar 

seçәnlәr arxadan xәncәr vurdular vә gizlicә tәhrik etdilәr. Əmr 

Asdan soruşdular ki, Osmanı kim öldürdü? Bir sәhabәnin 

adını çәkib dedi ki, filankәs xәncәrini düzәltdi, filankәs itilәdi, 

filankәs zәhәrә buladı, başqa birisi dә zәrbәni endirdi. Hәqiqәt 

dә budur. 

Əmirәlmöminin (ә) bu hadisәdә tam ixlasla dini vәzifәsinә 

әmәl etdi. İki dәyәrli gövhәr vә Peyğәmbәrin (s) iki yadigarı 

olan Hәsәn vә Hüseyni (ә) Osmanı müdafiә etmәk üçün onun 

evinә göndәrdi. Müxaliflәr Osmanın evinin әtrafını sarıb 

içәriyә su buraxmırdılar. Əmirәlmöminin (ә) Osmana su vә 

yemәk göndәrdi. Osmana qәzәblәnәnlәrlә dәfәlәrlә söhbәt 

edib onları sakitlәşdirmәyә çalışdı. Onlar Osmanı öldürәndә 

Əmirәlmöminin (ә) qәzәblәndi. 

Burada da bütün insanların malik olduğu mәnәm-

mәnәmlik, eqoistlik vә şәxsi hisslәr Əlidә (ә) әsla müşahidә 

olunmur. Osman öldürülәndә Əli (ә) hörmәtli bir şәxsiyyәt vә 

xilaskar insan kimi meydana çıxıb deyә bilәrdi ki, ey camaat, 

daha qurtuldunuz, xilas oldunuz. Xalq da onu sevәrdi. O isә 

belә etmәdi. Osmanın qәtlindәn sonra Əmirәlmöminin (ә) 

hakimiyyәtә can atmadı. Bu ruh nә qәdәr böyükdür: "Mәni 

buraxın vә başqasına müraciәt edin"1. Deyirdi ki, başqasını 

xәlifә seçsәniz, mәn onun kәnarında vәzir – yardımçı vә 

mәslәhәtçi olaram. İmam bu sözlәri hәmin gün buyurdu, xalq 

isә qәbul etmәdi vә Əlidәn (ә) başqa bir şәxsi hakim seçә 

bilmәzdi. 

Xilafət dövrü 

Bütün müsәlman alәmi Əmirәlmömininlә (ә) beyәt etdi. O 

zamana qәdәr heç bir beyәt belә ümumi olmamışdı. Yalnız 

Şam onunla beyәt etmәdi. Bütün İslam alәmi, böyük 

şәxsiyyәtlәr vә sәhabәlәr beyәt etdilәr. On nәfәrdәn az olan 

kiçik bir qrup qaldı. Əmirәlmöminin (ә) onları bir mәscidә 

toplayıb bir-bir beyәt etmәmәlәrinin sәbәbini soruşdu. 

Abdullah ibn Ömәr, Sәd ibn Əbi Vәqqas da onların arasında 

idi. Hәr biri bir sәbәb göstәrib danışdılar. Bәzilәri sonra beyәt 

etdilәr, bәzilәri isә etmәdilәr. İmamın bu bir neçә nәfәrlә işi 

olmadı. Amma Tәlhә, Zübeyr kimi digәr görkәmli şәxslәrin 

hamısı onunla beyәt etdilәr. Beyәtdәn qabaq imam onlara 

buyurdu ki, sizin israrınızı qәbul edib xәlifә oluramsa, 

tanınmış şәxsiyyәtlәri, qәdim simaları vә adlı-sanlı adamları 

nәzәrә alacağımı düşünmәyin; elә bilmәyin ki, mәn ona-buna 

tabe olacaq, tәqlidçilik edәcәk vә digәrlәrinin üsulu ilә 

işlәyәcәyәm. Əsla belә olmayacaq. Mәn sizi İslamdan 

anladığım vә tәyin etdiyim şәkildә idarә edәcәyәm.1  O, bu 

sözlәri deyәndәn sonra xilafәti qәbul etdi. Əmirәlmöminin (ә) 

müxtәlif mәsәlәlәri nәzәrә alıb güzәştә gedә vә onların 

könlünü ala bilәrdi. Amma burada da İslam prinsiplәri vә 

dәyәrlәri üzәrindә qәtiyyәtlә dayandı. Belә ki, qarşısında o 

qәdәr düşmәn meydana çıxdı vә Əli (ә) bir cәbhәdә qızıl, güc 

vә hiylә tәrәnnümlәri ilә, bir cәbhәdә mötәbәr vә mәşhur 

şәxsiyyәtlәrlә, başqa bir cәbhәdә isә zahirәn abid, әslindә isә 

İslamın hәqiqәtindәn, ruhundan, İslam tәlimlәrindәn vә 

Əmirәlmöminininin (ә) mәqamından xәbәri olamayan radikal 

vә daşürәkli tәkfirçilәrlә üzlәşmәli oldu. 

Əmirәlmöminin (ә) üç düşәrgәdә Nakisin (әhdi pozanlar), 

Qasitin (zülmkarlar) vә Mariqin (dindәn çıxanlar, yaxud 

yolunu azmışlar) qrupları ilә ayrı-ayrı şәkildә vuruşdu. Bu 

hadisәlәrin hәr biri onun Allaha güvәnmәsini, fәdakarlığını vә 

xudpәsәndlikdәn kәnar ruhunu göstәrir. O, nәhayәt bu yolda 

şәhadәtә qovuşdu. O hәzrәt haqqında demişlәr ki, әdalәti onu 

qanına qәltan elәdi. Əgәr Əli (ә) әdalәti kәnara qoyub başqa 

mәsәlәlәri nәzәrә alsaydı, öz mәqamını vә şәxsiyyәtini İslam 

dünyasının maraqlarından üstün tutsaydı, әn uğurlu vә qüdrәtli 

xәlifә olardı, heç kim onunla düşmәnlik dә etmәzdi. Lakin 

Əmirәlmöminin (ә) haqq vә batilin meyarıdır. Mәhz buna görә 

kim hәzrәt Əlinin (ә) ardıcılıdırsa, onu qәbul edirsә, onun kimi 

rәftar etmәk istәyirsә, haqq vә kim Əlini (ә) qәbul etmirsә, 

batildir. Mәhz buna görә Əmirәlmöminin (ә) şәxsi 

maraqlarının vә eqosunun әn kiçik müdaxilәsi belә olmadan 

seçdiyi yolla hәrәkәt etmişdir. Əmirәlmöminin (ә) belә bir 

şәxsiyyәtdir. Buna görә dә, hәqiqәtәn haqqın meyarıdır. 

Əmirәlmömininin (ә) hәyatı budur: "İnsanların elәsi dә vardır 

ki, Allahın razılığını qazanmaq yolunda öz canını fәda edәr"1. 

Əli (ә) canını yalnız şәhadәti zamanı vә ölüm anında qurban 

vermәdi, bütün ömrü boyu hәmişә öz canını Allah yolunda 

fәda etdi.  

Əmirәlmöminin (ә) bu müddәtdә göstәrdi ki, İslamın tәcrid 

olunduğu vә İslam cәmiyyәtinin kiçik olduğu dövrdә yaranmış 

İslam prinsiplәri vә İslam dәyәrlәri cәmiyyәtin rifah, inkişaf, 

iqtidar vә maddi tәminat dövründә dә icra oluna bilәr. Bu, 

olduqca әhәmiyyәtli mәsәlәdir. İslam prinsiplәri, İslam 

әdalәti, insansevәrlik, cihad, İslam quruculuğu, İslamın әxlaq 

vә dәyәrlәri Peyğәmbәrin (s) dövründә ilahi vәhylә nazil oldu 

vә onun tәrәfindәn İslam cәmiyyәtindә mümkün hәddә hәyata 

keçirildi. Amma Peyğәmbәr (s) dövrünün İslam cәmiyyәti on 

ilә qәdәr yalnız Mәdinә ilә mәhdudlaşırdı, bir neçә min nәfәr 

әhalisi olan kiçik bir şәhәrdәn ibarәt idi. Sonradan Mәkkә vә 

Taifi fәth edәndә dә çox mәhdud sәrvәti olan, kütlәvi 

yoxsulluğun vә çox az imkanların mövcud olduğu mәhdud bir 

bölgә idi. Belә bir şәraitdә İslam dәyәrlәrinin әsası qoyuldu. 

Peyğәmbәrin (s) dünyadan köçdüyü zamandan 25 il 

ötmüşdür. Bu 25 ildә İslam ölkәsinin әhatәsi yüzlәrlә dәfә 

artmışdır, iki dәfә, üç dәfә, on dәfә yox. İmam Əli (ә) 

hakimiyyәtә gәlәndә Orta Asiyadan Şimali Afrikaya, yәni 

Misirә qәdәr geniş әrazi İslam hökumәtinә tabe idi. Əvvәldә 

İslam dövlәtinin iki böyük qonşu imperiyası olan İran vә 

Romadan biri tamamilә devrilmişdi. O zaman İran hökumәti 

devrilmiş vә bütün İran torpaqları İslamın ixtiyarına keçmişdi. 

Rum torpaqlarının әsas hissәsi - Şam, Fәlәstin, Mosul vә digәr 

yerlәr dә İslam dövlәtinә tabe idi. İslam dünyası belә bir geniş 

sahәni әhatә edirdi, çoxlu sәrvәt әldә edilmişdi, daha 

yoxsulluq, çatışmazlıq vә qәhәtlik yox idi; qızıl geniş 

yayılmış, pul çoxalmış, sәrvәtlәr artmış, İslam ölkәsi 

varlanmışdı, çoxları hәddәn artıq rifah içәrisindә yaşayırdılar. 

Əgәr Əli (ә) olmasaydı, tarix belә nәticә çıxarardı ki, İslam 

prinsiplәri vә Peyğәmbәr dәyәrlәri yaxşı idi, amma Mәdinә 

dövrünә, İslam cәmiyyәtinin kiçik vә yoxsul olduğu zamana 

aiddir. İslam cәmiyyәti böyüyәndәn, müxtәlif sivilizasiyalarla 

qarışandan, İran vә Romadan mәdәniyyәt vә sivilizasiya 

nümunәlәri cәmiyyәtә daxil olandan vә müxtәlif xalqlar İslam 

dünyasına qatılandan sonra daha hәmin prinsiplәr ölkәni idarә 

edә bilmәz. Əmirәlmöminin (ә) bu beş ildә öz әmәli, rәftarı vә 

hakimiyyәt tәrzi ilә göstәrdi ki, erkәn peyğәmbәrlik çağının 

bu parlaq prinsiplәri – tövhid, әdalәt, insaf, bәrabәrlik 

Əmirәlmöminin (ә) kimi qüdrәtli bir xәlifә tәrәfindәn dә icra 

oluna bilәr. Bu, tarixdә qalmış bir şeydir. Əmirәlmöminindәn 

(ә) sonra bu üsul davam etmәsә dә, o göstәrdi ki, İslam 

hakimi, cәmiyyәtin müsәlman başçıları istәsәlәr vә iradә 

nümayiş etdirsәlәr, hәmin prinsiplәri İslam hökumәtinin, 

İslam coğrafiyasının genişlәndiyi, müxtәlif vә yeni hәyat 

şәraitinin yarandığı dövrdә dә icra edә vә xalqa fayda yetirә 

bilәrlәr. Bәllidir ki, ictimai әdalәti Mәdinәnin 10-15 min 

nәfәrlik bir cәmiyyәtindә bәrqәrar etmәk hara, 

Əmirәlmömininin (ә) dövründәki onmilyonluq vә 

yüzmilyonluq bir cәmiyyәtdә bәrqәrar etmәk hara! 

Əmirәlmöminin (ә) bu işlәri gördü. 

Mәn Əmirәlmömininin (ә) öz sözlәrindә әks olunan bir 

neçә işini burada deyәcәyәm. Onun hәyatında minlәrlә belә 

nümunә var. Xalq gәlib israrla beyәt etmәk istәyir, o isә qәbul 

etmirdi. Xalqın israrı çoxaldı, böyüklәr, kiçiklәr, başçılar vә 

qәdim sәhabәlәr dedilәr ki, yox, yalnız Əli ibn Əbutalib (ә) 

olmalıdır vә qeyrisi mümkün deyil. Onlar gәlib israrla imamı 

apardılar. Buyurdu ki, onda mәscidә gedәk. Əmirәlmöminin 

(ә) minbәr üzәrindә xütbә oxudu vә öz sözünü dedi. Buyurdu 

ki, bu gün görkәmli vә möhtәrәm şәxslәrin haqsız olaraq sahib 

olduğu malları beytülmala - ümumi xәzinәyә qaytaracağam. 

Bu bir neçә ildә bәzi şәxslәr beytülmaldan bәzi pulları 

mәnimsәyә bilmişdilәr. Buyurdu ki, mәn bunların hamısını 

qaytaracağam; әgәr bu malları qadınlarınıza mehr etmiş, 

yaxud onunla özünüzә kәniz almış olsanız belә, hamısını 

beytülmala qaytaracağam.1  Hamı bilsin ki, mәnim yolum 

budur. 

Bir neçә gündәn sonra müxalifәtlәr başlandı. Cәmiyyәtin 

aztәminatlı vә mәhrum tәbәqәsi belә bir cәmiyyәti Allahdan 

arzu edir, lakin nüfuzlular vә bu sözün әsas müraciәt tәrәflәri 

tәbii ki, narazı qaldılar. Oturub iclas keçirdilәr, dedilәr ki, Əli 

(ә) nә üçün belә etmәk istәyir. Osmanın dövründә Kufәnin 

valisi olmuş Vәlid ibn Üqbә onların tәrәfindәn 

Əmirәlmömininin (ә) yanına gәlib dedi ki, ey Əli, sәninlә 

beyәtimizin şәrti var. Şәrtimiz budur ki, әldә etdiyimiz pullara 

toxunmayasan, sәndәn qabaq qazandıqlarımızla işin olmasın.2  

Vәliddәn sonra Tәlhә vә Zübeyr gәldi. Vәlid ibn Üqbә Tәlhә 

vә Zübeyrdәn fәrqlidir. Vәlid yeni müsәlman olanlardandır, 

ailәsi İslamın vә inqilabın düşmәni olmuş, İslamla 

vuruşmuşdu. Peyğәmbәrin (s) ömrünün sonlarında İslam 

qәlәbә çalanda Bәni-Ümәyyәnin digәr üzvlәri kimi o da 

müsәlman oldu. Tәlhә vә Zübeyr isә qәdimdәn müsәlman 

olanlardan, Peyğәmbәrin (s) yaxın sәhabәlәrindәn idilәr. Buna 

baxmayaraq, onlar da Əlinin (ә) yanına gәlib şikayәt etdilәr. 

Dedilәr ki, sәn beytülmalın bölgüsündә bizi başqaları ilә bir 

tutursan, bizә dә bizә tay olmayanlar qәdәr tәqaüd verirsәn. 

Bu nә demәkdir? Nә üçün bizә xüsusi imtiyaz vermirsәn? 

Bunlar bizim xәncәrimizlә әldә olunub, İslamı qalib edәn, 

zәhmәt çәkәn biz idik, indi isә bizi yeni müsәlmanlarla vә fәth 

olunmuş әrazilәrdәn gәlәn qeyri-әrәblәrlә bir tutursan?!3  

Əmirәlmömininin (ә) Vәlid ibn Üqbәyә cavabını 

görmәmişәm, tarixdә qeyd olunmayıb, amma digәrlәrinә 

verdiyi cavab bәllidir. Hәzrәt minbәr üzәrindәn sәrt cavab 

verdi. Beytülmalın bәrabәr bölgüsünә dair buyurdu ki, bu 

üsulun әsasını mәn qoymamışam. Mәn vә siz Peyğәmbәrin (s) 

                                                 
1Nәhcül-bәlağә, xütb 29 
2"Bihar әl-әnvar", c. 32, sәh. 19 
3Yenә orada, sәh. 21 

belә etdiyini görmüşük.1  Mәn yeni bir iş görmürәm, 

Peyğәmbәrin (s) işini davam etdirirәm, cәmiyyәtdә hәmin 

dәyәrlәri, etiqad vә әmәl prinsiplәrini bәrqәrar etmәk 

istәyirәm. Əli (ә) bunu etdi vә bәdәlini dә ödәdi. 

Bu işin bәdәli üç müharibә idi vә Əmirәlmöminin (ә) 

bundan qorxmadı. Tәbii ki, o, xilafәti öz haqqı bilirdi, amma 

Peyğәmbәrin (s) vәfatından sonra bu haqqı uğrunda 25 il heç 

bir iş görmәdi, kimsә danışmaq istәyәndә dә sakitlәşdirirdi. 

Əmirәlmöminin (ә) 25 il bu mövzuda sükut etdi. Amma 

zahirәn ondan әhәmiyyәti ondan az görünәn bir mәsәlә - yәni 

ictimai әdalәt, Peyğәmbәr (s) prinsiplәrinin dirçәldilmәsi vә 

Peyğәmbәrin (s) yaratdığı möhkәm İslam cәmiyyәti qurmaq 

naminә üç müharibәyә getdi: Cәmәl, Siffeyn vә Nәhrәvan 

döyüşlәri. Görün Əmirәlmömininә (ә) görә bu iş nә qәdәr 

әhәmiyyәtli olmuşdur. Əmirәlmömininin (ә) böyük işi budur. 

Onun bu barәdә başqa bir cümlәsi var. Bizim Əli (ә) tәlimlәri 

ilә bir qәdәr tanış olmağımız pis olmaz. O buyurur ki, kimsә 

mömindirsә, Allah yolunda mübarizdirsә, çoxlu zәhmәtlәr 

çәkmiş, cәbhәdә olmuş vә böyük işlәr görmüşdürsә, onun 

hüququna riayәt etmәk vacibdir. Lakin bu şәxs qanundan 

yayınsa vә hüquq pozuntusuna yol versә, hәmin vacib haqq 

onun cәzalandırılmamasına sәbәb olmamalıdır. Odur ki, 

mәsәlәlәri bir-birindәn ayırın. Kimsә yaxşı adamdırsa, dәyәrli 

şәxsdirsә, yaxşı keçmişi varsa, İslam vә ölkә üçün zәhmәt 

çәkmişdirsә, çox gözәl, onun hüququ qorunmalı vә ona 

hörmәt göstәrilmәlidir. Lakin bu şәxs cinayәt törәtsә, ona göz 

yummaq olmaz. Əmirәlmömininin (ә) mәntiqi budur. Onun 

şair vә mәddahlarından olan Nәccaşi Siffeyn döyüşündә 

insanları Müaviyәyә qarşı döyüşә hәvәslәndirmәk üçün әn 

yaxşı şeirlәr qoşmuşdur. O, Əlini (ә) sevirdi, onun tәrәfindә 

idi, ixlas vә vilayәt baxımından mәşhur adamdır. Bu adam 

ramazan ayında şәrab içdi. Əmirәlmöminin (ә) bundan xәbәr 

tutanda buyurdu ki, şәrab içmәyin cәzası mәlumdur; onu 

                                                 
1Yenә orada, sәh. 22 

gәtirin vә burada cәzalandırın. Əmirәlmöminin (ә) hamının 

gözü önündә onu cәzalandırdı, ona 80 qamçı vurdu. Onun 

ailәsi vә qәbilәsi imamın yanına gәlib dedilәr ki, sәn bizi 

rüsvay etdin, axı bu sәnin tәrәfdarlarından, dostlarından, 

bugünkü sözlә desәk, siyasi blokunun üzvü idi. İmam buyurdu 

ki, mәn bir iş görmәmişәm; müsәlman bir cinayәt törәtdi vә 

ona ilahi cәza vacib oldu, mәn dә hәmin cәzanı icra etdim. 

Nәccaşi bundan sonra dedi ki, belәdirsә, mәn dә gedib 

Müaviyә üçün şeir deyәcәyәm. Əlinin (ә) yanından gedib 

Müaviyәnin düşәrgәsinә qoşuldu. Əmirәlmöminin (ә) dә 

demәdi ki, Nәccaşi әldәn çıxdı, heyfdir, onu saxlayaq. Xeyr! 

Gedirsә, getsin; tәbii ki, qalsaydı, daha yaxşı olardı. İmam 

Əlinin (ә) mәntiqi vә yolu budur. Nәccaşinin tәrәfdarlarına 

dedi ki, cәzalandırdıq vә günahı silindi.1  

Əmirәlmömininlә (ә) qohum olan Bәni-Əsәd qәbilәsindәn 

bir nәfәr cinayәt törәtmişdi. Hәmin qәbilәdәn olan vә 

Əmirәlmöminini (ә) sevәn bir neçә nәfәr dedi ki, gedib 

mәsәlәni hәll edәrik. Əvvәlcә İmam Hәsәnin (ә) yanına gәlib 

vasitәçi olmasını istәdilәr. İmam Hәsәn (ә) buyurdu ki, mәnim 

gәlmәyimә ehtiyac yoxdur, atam sizi tanıyır, özünüz gedin. 

Özlәri Əlinin (ә) yanına gedib dedilәr ki, vәziyyәt belәdir, 

bizә kömәk et. İmam buyurdu ki, mәnim ixtiyarımda olan hәr 

hansı iş üçün razılıq verә bilәrәm. Bunlar sevinib geri 

döndülәr. Yolda İmam Hәsәnlә (ә) rastlaşdılar. İmam Hәsәn 

(ә) soruşdu ki, nә etdiniz. Dedilәr ki, şükür Allaha, yaxşı oldu, 

Əli (ә) bizә söz verdi. Soruşdu ki, Əmirәlmöminin (ә) sizә nә 

dedi? Onlar imamın cavabını söylәdilәr. İmam Hәsәn (ә) 

tәbәssüm edәrәk buyurdu ki, onun cәzalandırılacağı tәqdirdә 

görmәli olduğunuz işi görün. Əmirәlmöminin (ә) onu 

cәzalandırdı. Gәlib dedilәr ki, ey möminlәrin әmiri, nә üçün 

bu şәxsә qamçı vuruldu? Dedi ki, cәza mәnim ixtiyarımda 

deyil, ilahi hökmdür. Mәn demişdim ki, ixtiyarım çatanı 

                                                 
1"Əl-Hәyat", c. 2, sәh. 714 

edәrәm, ilahi cәza isә mәnim ixtiyarımda deyil.1  Üstәlik, 

Bәni-Əsәd Əmirәlmömininin (ә) dostlarından vә 

tәrәfdarlarından idi. Əlinin (ә) hәyatı belә idi. 

Onun vә övladlarının xörәyi, geyimi, mәişәt vәziyyәti 

haqda çox sözlәr deyilmişdir. Bir rәvayәtçi deyir ki, gedib 

Hәsәn vә Hüseynin (ә) xörәk yediklәrini gördüm. Onların 

xörәyi çörәk, sirkә vә göyәrtidәn ibarәt idi. Dedim ki, siz axı 

әmirsiniz, xәlifә ailәsi, Əmirәlmömininin (ә) övladlarısınız, 

bazarda da bu qәdәr mәhsul var, Kufәnin yaxınlığında 

yerlәşәn Rәhbә bazarında bu qәdәr mәhsul satırlar. Sizin 

xörәyiniz elә budur? Onlar hәmin şәxsә dedilәr ki, sәn 

Əmirәlmöminini (ә) tanımırsan; get onun hәyatına bax.2  O 

hәzrәt öz ailәsi ilә dә belә rәftar edirdi. 

Zeynәbi-Kübranın mәsәlәsini eşitmisiniz. Əbu Rafedәn 

birovuz götürmüşdü. Əqilin macәrasını da eşitmisiniz. O, 

imamın yanına gәlib bir qәdәr artıq buğda istәdi. Hәzrәt isti 

dәmiri ona yaxınlaşdırdı. Tәbii ki, vurmadı, qorxutdu vә 

istәyini qәbul etmәdi. Öz qardaşı oğlu vә kürәkәni - hәzrәt 

Zeynәbin hәyat yoldaşı olan Abdullah ibn Cәfәr onun yanına 

gәlib dedi ki, ey möminlәrin әmiri, әlim boşdur, mәişәt 

әyalarını satmağa mәcburam, mәnә bir qәdәr kömәk et. İmam 

qәbul etmәyib buyurdu ki, deyirsәn әmin oğurluq etsin vә 

xalqın malını sәnә versin?! 

Əmirәlmöminin (ә) Peyğәmbәr (s) dövrünә nisbәtәn inkişaf 

etmiş, böyümüş, sivil vә sәrvәtli bir cәmiyyәtdә hakimiyyәt 

meyarını müәyyyәn etdi. Hәr şey inkişaf etmişdi. 

Əmirәlmöminin (ә) öz rәftarı ilә isbat etdi ki, bu vәziyyәtdә dә 

hәmin prinsiplәri yaşatmaq olar. Bu, Əmirәlmömininin (ә) 

böyük uğurudur. Mәnәviyyat, әdalәt, cihad, cәmiyyәt 

quruculuğu, layiqli vә imanlı idarәçilik prinsiplәri bunu 

göstәrir. Siz İmam Əlinin (ә) hәyatının ayrı-ayrı hissәlәrini il 

boyu onun rәvayәt vә sözlәri şәklindә eşidirsiniz. 

                                                 
1"Dәaim әl-İslam", c, 2, sәh. 443 
2"Əl-Mәnaqib", c. 2, sәh. 108 

Əmirәlmömininin (ә) hәyatı bunlarla doludur. Onların 

xülasәsi budur ki, Əmirәlmöminin (ә) bu İslam prinsiplәrini 

bütün şәraitlәrdә hәyata keçirmәyin mümkünlüyünü dünyaya 

göstәrmәk istәyir. Hәqiqәt dә budur. Onun İslam prinsiplәri 

geyim forması deyil ki, lәbbadә geyinirdisә, bu gün biz dә 

hәmin işi görmәli olaq. İslam prinsiplәri әdalәtdәn, tövhiddәn, 

insafdan, xalqın hüququna dәyәr vermәkdәn, yoxsullara qayğı 

göstәrmәkdәn, antiislam vә antidin cәbhәlәri qarşısında 

müqavimәtdәn, haqq vә İslam әsasları üzәrindә tәkiddәn, 

haqqı vә hәqiqәti müdafiә etmәkdәn ibarәtdir. Bunları bütün 

dövrlәrdә hәyata keçirmәk olar. 

Tәbii ki, bu sözlәri danışarkәn biz әslindә zirvә haqda 

danışırıq. Kim Əmirәlmömininә (ә) hәtta bәnzәmәsini güman 

edә bilәr?! Xeyr! Heç kәs Əmirәlmömininә (ә) bәnzәmir. 

Onun nәvәsi olan mәsum imam hәzrәt Sәccada (ә) 

ibadәtlәrinin çoxluğundan danışanda buyurdu ki, bizim 

ibadәtlәrimiz hara, Əlinin (ә) ibadәti hara! Yәni o da özünü 

Əli (ә) ilә müqayisә edә bilmir. İmam Sәccad (ә) ilә bizim 

dövrümüzün әn böyük abid vә zahidlәri arasında yerlә-göy 

qәdәr fәrq var. Əmirәlmöminin (ә) örnәyi, zirvәni vә 

istiqamәti göstәrdi, meyar tәyin etdi. Biz dә bacardığımız yerә 

çatmalıyıq. İslam quruluşu әdalәt, insaf, xalqa qayğı, 

insanların hüququna hörmәt vә güclünün zәifә zülmünә qarşı 

mübarizә quruluşudur. Tarix boyu bәşәrin mühüm problemlәri 

bunlar olmuşdur. Bәşәriyyәt hәmişә bu problemlәrdәn әziyyәt 

çәkmişdir, hәlә dә çәkir. Xalqlar bu hegemonluqlara görә 

әziyyәt çәkir vә sıxıntı keçirir. İslamın, Əmirәlmömininin (ә) 

vә Əli (ә) hökumәtinin mәntiqi hәm cәmiyyәt daxilindә, hәm 

dә beynәlxalq miqyasda bu amillәrlә mübarizәdir.  

Əlinin (ə) həyatında qüdrət, məzlumluq və 

qələbəamilləri 

İmam Əlinin (ә) şәxsiyyәtindә, hәyatında vә şәhadәtindә 

bir-biri ilә uyğunluğu olmayan üç amil cәm olmuşdur. Bu üç 

amil qüdrәt, mәzlumluq vә qәlәbәdәn ibadәtdir. 

O hәzrәtin qüdrәti әn çәtin hәrbi işlәri idarә etmәkdә, beyin 

vә düşüncәlәri әn uca dini vә insani mәsәlәlәrә yönәltmәkdә, 

Malik Əjdәr, Əmmar, İbn Abbbas, Mәhәmmәd ibn Əbubәkr 

kimi böyük insanlar yetişdirmәkdә vә bәşәr tarixindә bir 

mәktәb yaratmaqda polad iradәsindәn vә әzmkarlığından 

ibarәtdir. O hәzrәtin qüdrәt tәrәnnümü mәntiq, düşüncә, 

siyasәt, hakimiyyәt, cәsarәt vә güclü qollar idi. İmam Əlinin 

(ә) şәxsiyyәtindә heç bir cәhәtdәn nöqsan yox idi, amma eyni 

zamanda tarixin әn mәzlum şәxsiyyәtlәrdәn idi, mәzlumluq 

onun hәyatının bütün sahәlәrindә vardı. Yeniyetmә çağında 

mәzlum idi, Peyğәmbәrdәn (s) sonrakı gәnclik çağında 

mәzlum idi, ahıllıq vә xilafәt çağında mәzlum idi. 

Şәhadәtindәn sonra da uzun illәr minbәrlәrdә onu pislәdilәr, 

ona yalan nisbәtlәr verdilәr. Onun şәhidliyi dә mәzlumcasına 

idi. 

İslam әdәbiyyatında iki nәfәrә "Sarәllah" deyilmişdir. Bir 

insan nahaq yerә qәtlә yetirilәndә onun ailәsi qan sahibi vә 

qisas hüququna malik olur. Buna әrәbcә "sar" deyirlәr. 

Ərәbcәdәn tәrcümәdә deyilәn "Allah qanı" ifadәsi bu 

baxımdan dolğun deyil vә mәqsәdi çatdırmır. "Sar" sözü 

intiqam haqqı demәkdir. İslam mәnbәlәrinә görә, iki nәfәrin 

qan sahibi vә intiqam haqqına malik olan tәrәfi Allahdır. Bu 

iki nәfәrin biri İmam Hüseyn (ә), biri isә atası 

Əmirәlmöminindir (ә).1  İmam Əlinin (ә) intiqam haqqı 

Allaha mәxsusdur. 

Üçüncü amil isә o hәzrәtin qәlәbәsidir. O әvvәla öz 

hәyatında yaradılan bütün çәtin әngәllәrә qalib oldu; yәni 

sonra izah edәcәyim güclü düşmәn cәbhәlәri Əlini (ә) diz 

çökürә bilmәdilәr, hamısı ona mәğlub oldu. Şәhidliyindәn 

sonra onun parlaq siması günbәgün hәyatından dәfәlәrlә artıq 

şәkildә aydın oldu. Siz bu gün yalnız İslam dünyasına deyil, 

bütün dünyaya baxsanız, hәtta müsәlman olmayan çoxlu 

şәxsiyyәtlәrin Əli ibn Əbutalibi (ә) tarixin böyük şәxsiyyәti 

                                                 
1"Əl-Kafi", c. 4, sәh. 576 

kimi qәbul etdiklәrini vә tәriflәdiklәrini görәrsiniz. Bu, 

sözügedәn parlaq gövhәrin daha da parlamasıdır. Allah-Taala 

o mәzlumluğun qarşısında bunu Əliyә (ә) mükafat verir. Onun 

mәzlumluğu, böyük ittiham vә tәzyiqlәr qarşısında 

dözümlülüyü tәbii ki, Allah-Taalanın mükafatına sәbәb olur. 

Mükafatı da budur ki, siz bәşәr tarixindә hamının qәbul etdiyi 

belә bir parlaq sima tapmırsınız. Bu günә qәdәr 

Əmirәlmöminin (ә) barәdә yazılmış kitablar arasında bәlkә dә 

әn aşiqanә olanlarını qeyri-müsәlmanlar yazmışlar. İndi 

xatırlayıram ki, üç mәsihi yazıçı Əli (ә) haqda hәqiqәtәn 

aşiqanә tәrif kitabları yazmışlar. Bu hörmәt şәhadәtinin ilk 

günündәn başlandı – hamının, Şam rejiminә bağlı hakimlәrin, 

Əmirәlmömininin (ә) xәncәrindәn vә әdalәtindәn ziyan 

görәnlәrin onun әleyhinә danışdığı vә tәbliğat apardığı 

zamandan. Mәn burada bir nümunә deyәcәyәm. 

Abdullah ibn Ürvә ibn Zübeyrin oğlu atasının yanında 

Əmirәlmöminini (ә) pislәdi. Müsәb ibn Zübeyrdәn başqa 

bütün Zübeyr ailәsinin Əliyә (ә) qarşı münasibәti pis idi. 

Müsәb ibn Zübeyr şücaәtli vә sәxavәtli insan idi. Kufә 

hadisәlәrindә, Muxtarla vә sonra Əbdülmәliklә bağlı 

hadisәlәrdә iştirak etmişdi. O, hәzrәt Sәkinәnin hәyat yoldaşı 

vә İmam Hüseynin (ә) birinci kürәkәni idi. Ondan başqa bu 

ailәnin digәr üzvlәrinin Əliyә (ә) münasibәti pis idi. Bunu 

tarixdәn bilmәk olar. Bu adam Əlini (ә) pislәyәndәn sonra 

atası çox da tәrәfdarcasına olmasa da, mühüm mәqama 

toxunan bir cümlә işlәtdi. Oğluna dedi ki, dinin yaratdığı vә 

kökü din üzәrindә qurulan heç bir şeyi dünya adamları mәhv 

edә bilmәdilәr; yәni әmәllәrinin kökü din vә iman üzәrindә 

olan Əmirәlmömininin (ә) adını mәhv etmәk üçün әbәs 

zәhmәt çәkmәsinlәr. Sonra dedi ki, bax, Mәrvan övladları hәr 

mәsәlәdә vә hәr çıxışda bacardıqları qәdәr Əli ibn Əbutalibә 

(ә) irad bildirir, onu pislәyirlәr, amma onların pislәmәsi bu 

parlaq şәxsiyyәti daha da ucaldır vә böyüdür; yәni onların 

sözlәri xalqda әks-tәsir buraxır. Qarşı tәrәf Bәni-Ümәyyәdir. 

Ümәyyә övladları öz babalarını nә qәdәr artıq tәriflәyirlәrsә, 

xalqın onlara nifrәti daha da artır.1 Bu söz Əmirәlmömininin 

(ә) şәhidliyindәn tәxminәn otuz il sonra deyilmişdir. Yәni 

Əmirәlmöminin (ә) bütün mәzlumluğuna baxmayaraq, hәm öz 

hәyatında, hәm dә tarixdә vә bәşәriyyәtin xatirәsindә qalib 

oldu. 

Əmirәlmömininin (ә) beş ildәn az sürәn hakimiyyәti 

zamanı onun qarşısında üç düşmәn cәbhәsi yarandı: Qasitin, 

Nakisin vә Mariqin. Əmirәlmömininin (ә) bu sözünü hәm 

şiәlәr, hәm dә sünnilәr öz kitablarında yazmışlar: "Mәn 

Nakisin (әhdi pozanlar), Qasitin (zülmkarlar) vә Mariqin 

(dindәn çıxanlar, yaxud yolunu azmışlar) ilә vuruşmağa әmr 

olundum"2. Bu adları o hәzrәtin özü qoymuşdur. Qasitin 

zülmkarlar demәkdir. Əmirәlmöminin (ә) onların adını 

zülmkar qoydu. Bunlar kimlәr idilәr? Bunlar İslamı zahirәn vә 

öz mәnfәәtlәrinә görә qәbul etmiş şәxslәr idilәr. Onlar Əli (ә) 

hökumәtini kökündәn qәbul etmirdilәr. Əmirәlmöminin (ә) 

bunlarla nә edirdisә, faydası olmurdu. Bu qrup Bәni-

Ümәyyәnin vә Şam valisi Müaviyә ibn Əbu Süfyanın әtrafına 

toplaşmışdı. Ən bariz şәxsiyyәtlәri dә cәnab Müaviyәnin özü, 

sonra isә Mәrvan Hәkәm vә Vәlid ibn Üqbәdir. Bunlar Əli ilә 

razılaşmayan, yola getmәyәn bir cәbhәni tәşkil edirlәr. 

Doğrudur, Müğeyrә ibn Şöbә, Abdullah ibn Abbas vә 

digәrlәri hakimiyyәtinin әvvәllәrindә Əmirәlmömininә (ә) 

dedilәr ki, bir müddәt bunlarla işin olmasın, imam isә qәbul 

etmәdi. Bunlar Əlinin (ә) siyasәtinin zәif olduğunu deyirdilәr, 

lakin sonrakı hadisәlәr göstәrdi ki, özlәri mәsәlәnin 

mәğzindәn bixәbәr olmuşlar. Əmirәlmöminin (ә) nә edirdisә, 

Müaviyә razılaşmırdı. Bu tәfәkkür Əli (ә) hakimiyyәtini qәbul 

edәn bir tәfәkkür deyildi. Ondan öncәkilәrin bәzilәri isә 

bәzilәrinә dözmüşdülәr. 

Müaviyәnin müsәlman olmasından Əli (ә) ilә vuruşduğu 

zamana qәdәr otuz ildәn bir qәdәr az ötmüşdü. O vә әtrafı 

                                                 
1"Nәsr әd-dürr", c. 3, sәh. 186 
2"Bihar әl-әnvar", c. 44, sәh. 36 

illәrlә Şamda hakim olmuş, nüfuz qazanmış vә ictimai dayaq 

yaratmışdılar. Elә bir zaman deyildi ki, bir söz deyәn kimi 

onlara "siz tәzә müsәlman olmusunuz, nә deyirsiniz?" – deyәn 

olsun. Onlar artıq özlәrinә yer açmışdılar. Odur ki, bunlar 

ümumiyyәtlә Əli (ә) hakimiyyәtini qәbul etmәyәn, hökumәtin 

ayrı cür olmasını vә öz әllәrinә keçmәsini istәyәn cinah idi. 

Sonra bunu göstәrdilәr vә İslam dünyası onların hakimiyyәtini 

tәcrübә etdi. Əmirәlmömininlә (ә) rәqabәtdә bәzi sәhabәlәrә 

çox xoş üz göstәrәn vә hörmәt ifadә edәn Müaviyә sonra 

kobud rәftarlara keçdi, Yezidin dövründә isә Kәrbәla hadisәsi 

baş verdi. Mәrvan, Əbdülmәlik, Hәccac ibn Yusif Sәqәfi vә 

Yusif ibn Ömәr Sәqәfi dә hәmin hakimiyyәtin yetirmәlәridir. 

Yәni cinayәtlәrini söylәmәyә tarixin belә qorxduğu bu 

hakimlәrin - misal üçün, Hәccacın hökumәti Müaviyәnin 

yetişdirdiyi vә belә bir şey üstündә Əmirәlmömininlә (ә) 

vuruşan hökumәtdir. Onların nә istәdiyi әvvәldәn bәlli idi. 

Onlar sırf dünyәvi hakimiyyәtә gәlmәk vә hakim olmaq 

istәyirdilәr. Hamı bu işlәri Bәni-Ümәyyә hakimiyyәtindә 

müşahidә etdi. Sözsüz ki, burada etiqadi vә kәlami polemika 

açmaq istәmirik. Qeyd etdiklәrim tarixdir, hәm dә yalnız Şiә 

tarixi deyil, İbn Əsirin, İbn Qüteybәnin vә bu kimi tarixçilәrin 

yazdıqlarıdır. Bunlar tarixin qәti mәsәlәlәrindәndir; bunlar 

haqda şiә vә sünnilәr arasında fikir ayrılığı yoxdur. 

Əmirәlmömininlә (ә) vuruşan ikinci cәbhә Nakisin cәbhәsi 

idi. Nakisin pozanlar demәkdir vә burada mәqsәd beyәti 

pozanlardır. Bunlar әvvәlcә Əmirәlmömininlә (ә) beyәt 

etdilәr, sonra isә beyәtlәrini pozdular. Bunlar müsәlman vә 

birinci qrupdan fәrqli olaraq, doğma idilәr, amma Əli ibn 

Əbutalibi (ә) onlara hakimiyyәtdәn böyük pay verәnә, onlarla 

mәslәhәtlәşәnә, onlara vәzifә verәnә, haqsız yolla әldә 

etdiklәri mal-dövlәtә toxunmayana, "bunları haradan 

gәtirmisiniz?" - demәyәnә qәdәr qәbul edirdilәr. Bәli, bu qrup 

Əmirәlmöminini (ә) qәbul edirdi, amma bu şәrtlә ki, bu 

mәsәlәlәrlә işi olmasın, bu mal-dövlәti haradan vә necә 

qazandıqlarını vә nә üçün yediklәrini soruşmasın. Odur ki, 

әvvәlcә әksәri beyәt etdi. Bәzilәri beyәt etmәdi. Cәnab Sәd 

ibn Əbi Vәqqas vә başqa bir neçә nәfәr әvvәldәn beyәt 

etmәdilәr. Cәnab Tәlhә, cәnab Zübeyr vә digәr böyük 

sәhabәlәr isә beyәt etdilәr, tәslim oldular, üç-dörd aydan sonra 

gördülәr ki, yox, bu hökumәtlә yola getmәk olmur, bu 

hökumәt dost-düşmәn bilmir, bu hakim özünә, ailәsinә vә 

köhnә müsәlmanlara xüsusi üstünlük vermir; baxmayaraq ki, 

özü әn birinci müsәlmandır. Gördülәr ki, bu hakim ilahi 

hökmlәri icra etmәkdә heç bir şeydәn çәkinmir. Bunları 

görәndәn, bu adamla dil tapmağın mümkün olmadığını 

anlayandan sonra ayrıldılar, gedib hәqiqәtәn bir fitnә olan 

Cәmәl döyüşünü başlatdılar; möminlәr anası Aişәni dә 

özlәrinә qoşdular. Bu döyüşdә nә qәdәr adam öldürüldü. 

Düzdür, Əmirәlmöminin (ә) qәlәbә çaldı vә mәsәlәni yoluna 

qoydu. Bu da ikinci cәbhә idi vә bir müddәt imamın vaxtını 

aldı. 

Üçüncü cәbhә Mariqin cәbhәsi idi. Mariq qaçan demәkdir. 

Bunlar bir oxun kamandan çıxdığı kimi dindәn qaçır vә 

uzaqlaşırlar. Bunlar dinin zahiri әmәllәrinә bağlı idilәr, dinin 

adını da çәkirdilәr. Bu, xәvaric qruplaşması idi. Onlar 

tәhlükәli amil olan azğın düşüncәlәrә qәrq olmuşdular. Dini 

Quranın tәfsirçisi vә kitab elminә alim olan Əli ibn 

Əbutalibdәn (ә) öyrәnmirdilәr, özlәri istәdiklәri kimi 

yozurdular. Tәbii ki, belә insanlardan hәr bir cәmiyyәtdә var, 

amma onların qruplaşması, mütәşәkkil formaya düşmәsi üçün 

siyasәt lazım idi. Bu siyasәt başqa bir yerdәn tәmin olunurdu. 

Bir kәlmә danışan kimi bu qruplaşmanın üzvlәri bir Quran 

ayәsi oxuyurdular. Onlar bәzәn Əmirәlmömininin (ә) camaat 

namazı qıldığı yerdә ona әziyyәt vermәk mәqsәdi ilә bir 

Quran ayәsi oxuyurdular. Əmirәlmömininin (ә) minbәrindә dә 

bәzәn bu mәqsәdlә ayәlәr oxuyurdular. Onlar "Hökm yalnız 

Allaha mәxsusdur!" devizi ilә demәk istәyirdilәr ki, sizin 

hakimiyyәtinizi qәbul etmirik, Allahın hakimiyyәtini istәyirik. 

Zahiri әmәllәri belә idi, siyasi tәşkilatlanmaları da Qasitin 

cәbhәsinin böyüklәrinin, Şam hakimlәrinin – Əmr As vә 

Müaviyәnin idarәçiliyi vә mәslәhәti ilә hәyata keçirdi, onlarla 

әlaqәlәri vardı. Çoxlu faktlar göstәrir ki, Əşәs ibn Qeys düz 

adam deyildi. Düşüncә baxımından bir qrup zәif vә zavallı 

adam da belәlәrinin arxasınca düşmüşdü. Deyilәnlәrә әsasәn, 

Əmirәlmömininin (ә) qarşılaşdığı vә tәbii ki, qәlәbә çaldığı 

üçüncü qrup Mariqin idi. İmam Nәhrәvan döyüşündә onlara 

sarsıdıcı zәrbә endirdi. Lakin onlardan cәmiyyәtdә vardı vә 

nәhayәt, o hәzrәti şәhadәtә yetirdilәr. 

Xәvarici düzgün tanımaq lazımdır. Bәzi adamlar onları 

abidlәrә bәnzәdirlәr. Abid bir kәnarda oturub özü üçün namaz 

qılır, dua oxuyur. Xәvaric isә belә deyildi. Xәvaric iğtişaş 

törәdir, böhran yaradır, Əli (ә) ilә vuruşurdu. Onların işi 

kökündәn sәhv idi; vuruşmaları sәhv vә mәqsәdlәri batil idi. 

Əmirәlmömininin (ә) bu üç qrupla qarşı-qarşıya gәldi. 

Əmirәlmömininlә (ә) Peyğәmbәrin (s) hakimiyyәtlәrindә 

әsas fәrq bu idi ki, Peyğәmbәrin (s) dövründә iman vә küfr 

sıraları bәlli idi. Yalnız münafiqlәr qalırdı, Quran ayәlәri dә 

daim insanları cәmiyyәt daxilindәki münafiqlәrdәn çәkindirir, 

barmağını onlara sarı uzadır, möminlәri onların qarşısında 

güclәndirir, onları ruhdan salırdı. Peyğәmbәrin (s) dövründә 

İslam quruluşunda hәr şey aşkar idi, bәlli cәbhәlәr bir-birinin 

qarşısında dayanmışdı; bir nәfәr küfr, tağut vә cahiliyyәt 

tәrәfdarı idi, bir nәfәr dә iman, İslam, tövhid vә mәnәviyyat 

tәrәfdarı. Düzdür, orada hәr cür adam vardı, lakin sıralar aydın 

idi. Əmirәlmömininin (ә) dövründә isә sıralar aydın deyildi. 

İkinci qrup olan Nakisin cәbhәsi hörmәtli şәxsiyyәtlәr idilәr. 

Cәnab Zübeyr, yaxud cәnab Tәlhә kimi bir şәxsiyyәt 

qarşısında qalan hәr bir kәs tәrәddüd edirdi. Zübeyr 

Peyğәmbәrin (s) dövründә görkәmli şәxsiyyәtlәrdәn, 

Peyğәmbәrin (s) bibisi oğlu vә ona yaxın bir şәxs olmuşdur. 

Hәtta Peyğәmbәrdәn (s) sonra da Əmirәlmöminini (ә) müdafiә 

etmәk üçün Sәqifәyә etiraz edәnlәrdәn idi. Allah hamımızın 

aqibәtini xeyirli etsin! Bәzәn dünyagirlik vә müxtәlif maddi 

amillәr insanda elә tәsir buraxır, bәzi şәxsiyyәtlәrdә elә 

dәyişiklik yaradır ki, görkәmli şәxslәrә qarşı da şübhә yaranır, 

o ki qala adi adamlara. O zaman hәqiqәtәn çәtin idi. 

Əmirәlmömininin (ә) әtrafında qalıb mübarizә aparanlar, 

vuruşanlar çox ayıqlıq göstәrdilәr. Mәn Əmirәlmöminindәn 

(ә) bu sözü dәfәlәrlә söylәmişәm: "(Zahirәn müsәlman 

görünәn zalımlara qarşı) Yalnız ayıq vә dözümlü insanlar 

mübarizә apara bilәrlәr".1 Birinci növbәdә ayıqlıq lazımdır. 

Belә çәkişmәlәrә nәzәr salanda Əmirәlmömininin (ә) 

problemlәrini anlamaq olur. Çoxları İslam iddiası altında 

Əmirәlmömininlә (ә) vuruşur vә yanlış sözlәr söylәyirlәr. 

İslamın erkәn çağında yanlış düşüncәlәr çox yayılırdı, amma 

Quran ayәsi nazil olur vә açıq şәkildә o düşüncәlәri rәdd 

edirdi; istәr Mәkkә dövründә, istәr Mәdinә dövründә. İnsan 

Mәdinәdә nazil olmuş Bәqәrә surәsinә baxanda Peyğәmbәrin 

(s) әsasәn münafiq vә yәhudilәrlә müxtәlif problemlәrinin 

şәrhini görür vә bәzәn xırdalıqlarla da rastlaşır. Quranda hәtta 

Mәdinә yәhudilәrinin o zaman Peyğәmbәrә (s) qarşı 

işlәtdiklәri psixoloji üsullar da qeyd olunur: “Raina” 

demәyin".2  Yenә dә Mәkkәdә nazil olmuş mübarәk Əraf 

surәsindә xurafatla geniş mübarizә aparılır. Onlar bәzi әtlәri 

yalan yerә haram adlandırırdılar: "De: “Rәbbim yalnız aşkar 

vә gizli alçaq işlәri haram buyurmuşdur".3 Haram bunlardır, 

siz isә gedib bütlәrә nәzir mәqsәdi ilә azad edilәn, yaxud beş 

dәfә balalayan vә sonuncu balası erkәk olan dәvәlәri özünüzә 

haram etmisiniz. Quran belә düşüncәlәrlә açıq mübarizә 

aparırdı. Əmirәlmömininin (ә) dövründә isә hәmin müxaliflәr 

dә Qurandan istifadә edir vә Quran ayәlәri oxuyurdular. 

Əmirәlmömininin (ә) işi bu cәhәtdәn dәfәlәrlә ağır idi. 

Əmirәlmöminin (ә) özünün qısa hakimiyyәt dövrünü belә 

problemlәrlә keçirdi. 

                                                 
1Nәhcül-bәlağә, xütbә: 173 
2Bәqәrә/104 
3Əraf/33 

Bunların qarşı tәrәfindә Əlinin (ә) öz cәbhәsi durur. Bu, 

hәqiqәtәn güclü cәbhәdir. Orada Əmmar, Malik Əjdәr, 

Abdullah ibn Abbas, Mәhәmmәd ibn Əbubәkr, Meysәm 

Tәmmar, Hücr ibn Ədi kimi şәxslәr var. Mömin vә ayıq 

şәxsiyyәtlәr ictimai rәyin yaranmasında mühüm rol 

oynayırlar. Əmirәlmömininin (ә) xilafәtinin belә 

şәxsiyyәtlәrin mәharәtli fәaliyyәti cәhәtindәn gözәl, çәkdiklәri 

әzab-әziyyәtlәr cәhәtindәn isә acı hissәlәrindәn biri onların 

Kufә vә Bәsrәyә hәrәkәt etmәsidir. Tәlhә vә Zübeyr Bәsrәni 

tutanda Əmirәlmöminin (ә) İmam Hәsәni vә bәzi sәhabәlәri 

göndәrdi. Onların xalqla müzakirәlәri, mәsciddә danışdıqları 

söhbәtlәr vә göstәrdiklәri dәlillәr İslamın erkәn tarixinin 

hәyәcanlı, gözәl vә mәzmunlu hissәlәrindәn biridir. Mәhz 

buna görә Əmirәlmöminininin (ә) düşmәnlәrinin әsas 

hücumları bu şәxslәrә yönәlmişdi. Ən böyük tәxribatlar Malik 

Əjdәrin, Əmmar Yasirin, Mәhәmmәd ibn Əbubәkrin әleyhinә 

idi. Düşmәnlәr әvvәldәn Əmirәlmömininlә (ә) bağlı 

mәsәlәlәrdә imtahan vermiş, möhkәm iman vә ayıqlıq 

göstәrmiş şәxslәrin hamısı әleyhinә müxtәlif ittihamlar 

yağdırırdı. Onlara qarşı sui-qәsd hazırlanırdı vә әksәri dә 

şәhid olurdular. Əmmar döyüşdә öldürüldü, Mәhәmmәd ibn 

Əbubәkr vә Malik Əjdәr isә şamlıların hiylәsi nәticәsindә 

şәhid edildilәr, bәzilәri dә qaldılar vә sonradan şiddәtli 

üsullarla qәtlә yetirildilәr. 

Əmirәlmömininin (ә) hәyatı vә hakimiyyәti belә keçdi. 

Yekun söz kimi belә deyә bilәrik ki, bu hökumәt qüdrәtli, eyni 

zamanda mәzlum vә qalib bir hökumәt idi. İmam Əli (ә) hәm 

öz zamanında düşmәnlәrini diz çökürә, hәm dә mәzlumcasına 

şәhadәtindәn sonra tarix boyu işıqlı mәşәl kimi yaşaya bildi. 

Tәbii ki, onun bu müddәtdә çәkdiyi әziyyәtlәr tarixin әn 

kәdәrli hadisәlәrindәndir.  

Dördüncü fəsil: Həzrət Fatimeyi-
Zəhra (s.ə) 

Realist vә mәntiqi baxışla yanaşsaq, bәşәriyyәt İslama, 

Qurana, peyğәmbәrlәrin vә son peyğәmbәrin tәlimlәrinә 

borclu olduğu kimi, Fatimeyi-Zәhraya (ә) da borcludur. Bu 

hәqiqәtdir. Tarix boyu hәmişә belә olub, bu gün dә belәdir. 

İslam nuru vә Fatimeyi-Zәhra (s.ә) mәnәviyyatı günbәgün 

daha da parlayacaq vә bәşәriyyәt onu daha yaxşı dәrk edәcәk. 

Bizim borcumuz özümüzü bu ailәyә mәnsubluğa layiq 

etmәkdir. Tәbii ki, Peyğәmbәr (s) ailәsinә, onların yaxınlarına 

vә onların vilayәti ilә mәşhur olanlara mәnsub olmaq çәtindir. 

Ziyarәtdә oxuyuruq ki, biz sizi sevmәklә tanınırıq. Bu mәsәlә 

bizim üzәrimizә әlavә vәzifәlәr qoyur. 

Allah-Taala mübarәk Kövsәr surәsindә әziz Peyğәmbәrә 

(s) bol xeyir müjdәsi verib buyurdu: "Hәqiqәtәn Biz sәnә 

Kövsәr (bol xeyir) bәxş etdik".1 Burada "kövsәr" deyәrkәn 

Fatimeyi-Zәhra (s.ә) nәzәrdә tutulur. Bu, Peyğәmbәrin (s) 

gәtirdiyi din qaynağından hәr gün bütün bәşәriyyәtә, bütün 

mәxluqlara çatan xeyirlәr mәcmusudur. Çoxları onu 

gizlәtmәyә vә inkar etmәyә çalışmış, amma bacarmamışlar: 

"Kafirlәrin xoşuna gәlmәsә dә, Allah öz nurunu (dinini) 

tamamlayacaqdır"2. 

Biz özümüzü bu nur mәrkәzinә yaxınlaşdırmalıyıq. Bu 

mәrkәzә yaxınlaşmağın nәticәsi vә xüsusiyyәti işıqlanmaqdır. 

Biz boş sevgi ilә yox, әmәllә işıqlanmalıyıq; hәmin sevginin, 

vilayәtin vә imanın bizә diktә etdiyi vә bizdәn istәdiyi әmәllә. 

Bu әmәllә bu ailәdәn vә ona bağlı olmalıyıq. Əli (ә) evindә 

xidmәtçi olmaq asan iş deyil; "Salman biz Əhli-beytdәndir"3  

sözü kiçik söz deyil. Əhli-beyt tәrәfdarları vә şiәlәri olan 

bizlәr onların bizi özlәrindәn vә öz yaxınlarından bilmәlәrini 

                                                 
1Kövsәr/1 
2Sәff/8 
3"Əl-Kafi", c. 2, sәh. 254 

gözlәyirik. Ürәyimiz istәyir ki, Əhli-beyt bizim haqqımızda 

belә fikirdә olsun, amma bu asan deyil. Bu yalnız iddia ilә 

әldә olunmur. Bunun üçün әmәl, fәdakarlıq, bәnzәrlik vә onlar 

kimi әxlaqa sahib olmaq lazımdır. 

Siz görün Fatimeyi-Zәhra (s.ә) hansı yaşında bütün bu 

fәzilәtlәrә sahib oldu, hansı ömürdә bütün bu nailiyyәtlәri әldә 

etdi? Qısa ömürdә - 18, 20, yaxud 25 il әrzindә. Bütün bu 

fәzilәtlәr әbәs әldә olunmur. Allah-Taala seçilmiş bәndә olan 

hәzrәt Zәhranı (ә) sınadı. Allah-Taalanın işlәri әsaslı vә 

hikmәtlidir, bәxş etdiyini hansısa sәbәbdәn bәxş edir. O 

Özünün bu xalis bәndәsinin fәdakarlığını, mәrifәtini, ilahi 

mәqsәdlәr uğrunda qurban getdiyini bilir vә mәhz buna görә 

Öz mәrhәmәtini ona şamil edir.  

Bir hәdisdә deyilir ki, Fatimeyi-Zәhranın (ә) nurundan 

sәma mәlәklәrinin gözü qamaşır.1  Biz bu parlaqlıqdan necә 

istifadә etmәliyik? Biz bu parlaq ulduzun kömәyi ilә onun 

yüksәk dәrәcәlәrә çatdığı doğru yolu - Allaha sarı gedәn 

bәndәlik yolunu tapmalıyıq. Allah bu insanın maddi alәmdәki 

imtahandan yaxşı çıxacağını bildiyinә görә onun xәmirini belә 

yoğurdu. Allah-Taala hәtta o xәmirә xüsusi lütf göstәrirsә, 

onun bir hissәsi imtahandan necә çıxacağını bildiyinә görәdir. 

Əslindә çoxlarının xәmiri yaxşı idi, amma imtahandan çıxa 

bildilәrmi?! Bizim Fatimeyi-Zәhranın (ә) hәyatının bu 

hissәsinә öz xilasımız üçün ehtiyacımız var. Şiә kitablarında 

göstәrilәn hәdisә әsasәn, Peyğәmbәr (s) buyurdu ki, Ey 

Fatimә, ey mәnim әzizim, mәn Allah qarşısında sәni heç bir 

şeydәn ehtiyacsız edә bilmәrәm;2  yәni öz başına çarә 

qılmalısan. Vә o, uşaqlıqdan qısa ömrünün sonuna qәdәr bu işi 

gördü. 

Siz görün o hәzrәt necә yaşamışdır. Ailә qurmazdan öncә 

çox böyük bir atası olan qız uşağı idi. Amma o zaman elә işlәr 

gördü ki, onu "Ümmü-әbiha" – yәni atasının anası 

                                                 
1"Bihar әl-әnvar", c. 43, sәh. 173 
2"Ət-Tәәccüb", sәh. 94 

adlandırdılar.1  O zaman rәhmәt vә nur elçisi, yeni dünyanın 

banisi, qlobal vә hәmişәyaşar inqilabın möhtәşәm rәhbәri 

İslam bayrağını ucaltmaqda idi. Ona әbәs yerә atasının anası 

demirlәr. O hәzrәtin atasının anası adlandırılması onun 

xidmәtinә, işinә, mücahidliyinә vә fәaliyyәtinә görәdir. O 

hәzrәt istәr Mәkkәdә, istәr çox çәtin keçәn Əbutalib dәrәsindә, 

istәrsә dә anası Xәdicәnin dünyadan köçüb Peyğәmbәri (s) 

yalqız qoyduğu zaman atasının yanında oldu vә onun dәrdini 

bölüşdü. Qısa müddәtdә baş verәn iki hadisәdәn - Xәdicәnin 

vә Əbutalibin vәfatından sonra Peyğәmbәrin (s) qәlbi sındı. 

Peyğәmbәr (s) az vaxt әrzindә bu iki şәxsiyyәti әldәn verib 

yalqız qaldı. Fatimeyi-Zәhra (s.ә) o günlәrdә özünü göstәrdi, 

kiçik әllәri ilә Peyğәmbәrin (s) üzündәn qәm tozunu sildi. 

"Ümmü әbiha" - atasının anası, Peyğәmbәrin (s) tәsәlli verәni 

demәkdir. Bu künyә o günlәrdә yarandı.  

Hәzrәt Zәhranın (ә) doğum tarixinә dair fәrqli rәvayәtlәr 

vardır. Bu baxımdan, o, altı, yaxud yeddi yaşında olarkәn 

Əbutalib dәrәsinә köç mәsәlәsi qarşıya çıxdı. Əbutalib dәrәsi 

dövrü İslamın erkәn çağında çox çәtin bir dövr sayılır. 

Peyğәmbәrin (s) dәvәti başlanmışdı, Mәkkә xalqı, xüsusәn 

cavanlar vә qullar tәdricәn Peyğәmbәrә (s) iman gәtirirdilәr. 

Əbu Lәhәb, Əbu Cәhl vә digәr zalım başçılar Peyğәmbәri (s) 

vә onun әtrafındakıları Mәdinәdәn ixrac etmәkdәn başqa yol 

qalmadığını düşündülәr. Onlar belә dә etdilәr: onlarla ailәni, 

Peyğәmbәri (s), onun qohumlarını vә Əbutalibin özünü - 

Əbutalib dә böyük şәxsiyyәtlәrdәn idi - uşaqlı-böyüklü 

Mәkkәdәn çıxardılar. Bәs onlar haraya getsinlәr? Tәsadüfәn, 

cәnab Əbutalibin Mәkkәnin tәxminәn bir neçә kilometrliyindә 

yerlәşәn bir dәrәdә mülkü vardı. Oranın adı Əbutalib dәrәsi 

idi. Ora dağ yarığı vә kiçik bir dәrә idi. Mәkkәdә gündüzlәr 

hava isti, gecәlәr isә olduqca soyuq keçirdi. Siz görün nә 

qәdәr dözülmәz bir vәziyyәt yaranmışdı. Onlar üç il bu dәrәdә 

yaşadılar; nә qәdәr aclıq çәkdilәr, çәtinlik gördülәr, Allah 

                                                 
1"Bihar әl-әnvar", c. 43, sәh. 16 

bilir. Peyğәmbәrin (s) çәtin dövrlәrindәn biri bu dövr idi. Bu 

dövrdә әziz Peyğәmbәrin (s) vәzifәsi tәkcә bir cәmiyyәti idarә 

etmәk deyildi. O, mәşәqqәtә düşmüş bu insanlar qarşısında öz 

hәrәkәtini müdafiә etmәyi bacarmalı idi. 

Bildiyiniz kimi, vәziyyәt yaxşı olanda rәhbәrin әtrafına 

yığışan insanlar da razı qalırlar. Deyirlәr Allah atasına rәhmәt 

elәsin ki, bizi belә yaxşı vәziyyәtә çıxarıb. Çәtinlik görәndә 

isә hamı deyinir ki, biz bunu istәmirdik, o buna bais oldu. 

Əlbәttә, güclü imanı olanlar dayanırlar. Hәr halda, bütün 

çәtinliklәr Peyğәmbәrin (s) çiyninә düşürdü. Çox çәtin olan bu 

psixoloji durumunda onun dayağı vә ümidi olan cәnab 

Əbutalib, hәmçinin Peyğәmbәrә (s) әn böyük psixoloji 

kömәyi göstәrәn Xәdiceyi-kübra bir hәftәnin içindә dünyadan 

köçdülәr. Çox qәribә bir vәziyyәt yarandı: Peyğәmbәr (s) tәk-

tәnha qaldı. 

Mәn bilmirәm siz indiyәdәk bir işçi qrupun başçısı 

olmusunuzmu vә bir toplumun mәsuliyyәtinin nә demәk 

olduğunu bilirsinizmi? Belә bir şәraitdә insan doğrudan da 

çarәsiz qalır. Bu şәraitdә Fatimeyi-Zәhranın (s.ә) roluna baxın. 

Tarixi mәlumatlar arasında bu mәqamları tapmaq lazımdır. 

Lakin tәәssüf ki, belә mәsәlәlәr üçün fәsil ayırmırlar. 

Fatimeyi-Zәhra (s.ә) Peyğәmbәrә (s) bir ana, müşavir vә tәbib 

kimi olub vә mәhz buna görә ona “Ümmü әbiha”, yәni 

atasının anası demişlәr. Bu, o zamana, yәni bu qızın altı-yeddi 

yaşı olan vaxta aiddir. Əlbәttә, әrәb cәmiyyәtlәrindә vә isti 

yerlәrdә qızlar fiziki vә psixoloji cәhәtdәn daha tez inkişaf 

edirlәr - mәsәlәn, bizim indiki 10-12 yaşlı qızlarımız qәdәr. 

Bu, mәsuliyyәt hissidir. Bu, bir gәnc üçün örnәk ola 

bilmәzmi: öz әtrafına qarşı tez mәsuliyyәt hiss edib fәaliyyәtә 

başlamaq, malik olduğu böyük potensialı xәrclәmәk, yaşı 

misal üçün, әllini ötmüş vә tәqribәn qocalmış atasının qәm-

kәdәrini bölüşmәk?! Bu, bir gәnc üçün dәrs ola bilmәzmi?! 

Bu, çox әhәmiyyәtli mәsәlәdir.  

Belә bir dünyada әziz Peyğәmbәr (s) elә bir qız tәrbiyә edir 

ki, әlinin Allah rәsulu tәrәfindәn öpülmәsinә layiq olur. 

Peyğәmbәrin Fatimeyi-Zәhranın (s.ә) әlini öpmәsini duyğusal 

sәbәblә izah etmәk әsla düzgün deyil. Öz qızı olduğuna vә 

onu sevdiyinә görә әlini öpdüyünü düşünmәk çox sәhv vә çox 

bәsit yanaşmadır. Mәgәr Allah vәhyi ilә hәrәkәt edәn belә bir 

dәyәrli, әdalәtli vә hikmәtli şәxsiyyәt әyilib qızının әlini 

öpәr?! Xeyr! Burada mәqsәd başqadır. Bu onu göstәrir ki, bu 

gәnc qız, dünyadan köçәrkәn on sәkkizdәn iyirmi beşә qәdәr - 

on sәkkiz dә deyiblәr, iyirmi beş dә - yaşı olan bu xanım 

insani paklığın zirvәsindә durmuş vә qeyri-adi bir şәxs 

olmuşdur. Bu, İslamın qadına baxışıdır.  

Fatimeyi-Zәhranın (s.ә) mәnәvi mәqamı onun cihadına, 

inqilabına vә ictimai mәqamına nisbәtәn dәfәlәrlә yüksәkdir. 

O, bir insan, gәnc bir qadın, әslindә isә möhtәşәm bir varlıq, 

parlaq ilahi nur, saleh bәndә, üstün vә seçilmiş bir insandır. 

Əziz Peyğәmbәr (s) Əmirәlmömininә (ә) buyurdu ki, qiyamәt 

günü sәn mömin kişilәri cәnnәtә doğru aparacaqsan, Fatimә 

dә mömin qadınları. O, Əlinin (ә) tayı vә bәrabәridir. İbadәt 

mehrabında duranda Allahın minlәrlә yaxın mәlәyi ona salam 

verir vә müqәddәs Mәryәmә müraciәt etdiklәri şәkildә 

deyirlәr: "Ey Fatimә! Hәqiqәtәn Allah sәni seçmiş, pak vә 

bütün qadınlardan üstün etmişdir".1 Fatimeyi-Zәhranın (s.ә) 

mәnәvi mәqamı belәdir. 

Bir qadın gәnclik çağında elә mәnәvi mәqama nail olur ki, 

bәzi hәdislәrә әsasәn, mәlәklәr onunla danışır vә hәqiqәtlәri 

ona göstәrirlәr. Onun bir lәqәbi mühәddәsәdir - yәni 

mәlәklәrin danışdığı vә hәmsöhbәt olduğu şәxs. Bu, xilqәtin 

vә dünyanın bütün qadınları qarşısında mәnәvi mәqam vә uca 

zirvәdir. Fatimeyi-Zәhra (s.ә) bu böyük zirvәdә durub bütün 

dünya qadınlarına müraciәt edir, onları bu yola sәslәyir. Tarix 

boyu – istәr qәdim cahiliyyәtdә, istәr iyirminci әsrin 

cahiliyyәtindә qadını tәhqir etmәyә, aşağılamağa, onu zahiri 

zinәtlәrә vә bәzәklәrә vurğun kimi tәqdim etmәyә, modaya, 

paltara, bәzәk-düzәyә, qızıl-zinәt әşyalarına bağlamağa, 

                                                 
1Yenә orada, sәh. 24 

hәyatın eyş-işrәtinә alışdırmağa vә bu yola sövq etmәyә 

çalışan şәxslәrin mәntiqi Fatimeyi-Zәhranın (s.ә) mәnәviyyat 

günәşinin istiliyindәn qar kimi әriyir, mәhv olur. İslam dәyәrli 

vә üstün şәxsiyyәt olan Fatimәni (ә) qadın nümunәsi vә örnәyi 

kimi tәqdim edir. Onun zahiri yaşayışından, cihad vә 

mübarizә hәyatından, elmi natiqliyindәn, fәdakarlığından, 

evdarlığından, analığından, mühacirәtindәn, bütün siyasi, 

hәrbi vә inqilabi işlәrdә iştirakından vә böyük kişilәri tәzimә 

vadar edәn hәrtәrәfli üstünlüklәrindәn әlavә, uca mәnәvi 

mәqamı, rükusu, sәcdәsi, ibadәti, duası, münacatı, ruhani 

mahiyyәti, mәnәvi parlaqlığı, Əmirәlmöminin (ә) vә 

Peyğәmbәrlә (s) bәrabәr mәnәvi hәyatı olmuşdur. Qadın 

budur. İslamın göstәrdiyi qadın örnәyi budur.  

Fatimeyi-Zәhranın (s.ә) hәyatında diqqәtәlayiq bir mәqam 

var. Biz o hәzrәtin mәnәvi mәqamlarına toxunmaq istәmirik, 

bu mәqamları anlayıb dәrk etmәyә qadir dә deyilik. Hәqiqәtәn 

insani mәnәviyyat vә bәşәr tәkamülü zirvәsindә duran belә 

bәndәlәri yalnız Allah tanıyır, mәqamlarını görür. Fatimeyi-

Zәhranı (s.ә) Əmirәlmöminin (ә), böyük atası vә mәsum 

övladları tanıyırdılar. O dövrün vә sonrakı dövrlәrin insanları 

vә bu dövrdә yaşayan bizlәr onun mәnәvi nurunu görә 

bilmәrik. Parlaq mәnәviyyat nuru hәr kәsin gözünә görünmәz, 

bizim yaxıngörәn vә zәif gözlәrimiz o parlaq insaniyyәt 

nurunu görmәyә qadir deyil. Bu baxımdan Fatimeyi-Zәhranın 

(s.ә) mәnәvi mәqamları haqda danışmırıq. Lakin o hәzrәtin adi 

hәyatında mühüm bir mәqam var. Bu mәqam hәm әri vә 

övladları ilә rәftarında vә ailә daxilindә müsәlman bir qadının, 

hәm dә Peyğәmbәrin (s) vәfatından sonrakı mühüm siyasi 

hadisәlәrdә mübariz, qeyrәtli vә yorulmaz bir insanın 

vәzifәlәrini yerinә yetirmәsidir. O, mәscidә gәlib çıxış edir, 

mövqe bilidirir, müdafiә edir vә danışır. O, sözün әsl 

mәnasında yorulmaz vә dözümlü bir mücahid, hәm dә eyni 

zamanda bir abid, qaranlıq gecәlәrdә namaz qılan, ibadәt 

edәn, Allah qarşısında tәzim göstәrәn bir insandır. Bu gәnc 

qadın qәdim ilahi övliyalar kimi Allahla raz-niyaz vә Allaha 

ibadәt edir. 

Bu üç cәhәtә birgә malik olmaq Fatimeyi-Zәhranın (s.ә) 

hәyatının parlaq cәhәtidir. O hәzrәt bu üç sahәni bir-birindәn 

ayırmadı. Bәzi adamlar elә bilirlәr ki, ibadәt, dua vә zikrlә 

mәşğul olurlarsa, siyasi fәaliyyәt göstәrә bilmәzlәr. Bәzi 

adamlar elә bilirlәr ki, siyasәtlә mәşğul olan, Allah yolunda 

mübarizә aparan qadın ev qadını ola, analıq vә evdarlıq 

vәzifәlәrini yerinә yetirә bilmәz; belә bir kişi dә ev vә ailә 

kişisi ola bilmәz. Elә bilirlәr bunlar bir-birinә ziddir, halbuki 

İslama görә bu üç xüsusiyyyәtin bir-biri ilә ziddiyyәti yoxdur 

vә kamil bir insanın şәxsiyyәtindә bir-birini tamamlayırlar.  

Siyasi vә ictimai mübarizә cәhәtindәn hәzrәt Zәhranın (ә) 

şәxsiyyәti mühüm vә böyükdür. Belә ki, dünyanın bütün 

siyasi vә inqilabçı qadınları onun qısa vә dәrin hәyatından 

dәrs götürә bilәrlәr. Bu qadın inqilab evindә doğuldu, bütün 

uşaqlıq çağını böyük, unudulmaz vә qlobal bir mübarizә 

halında olan atanın ağuşunda keçirdi. Bu xanım uşaq ikәn 

Mәkkә mübarizәsinin çәtinliklәrini daddı, Əbutalib dәrәsindә 

yaşadı, Mәkkә dövrünün çәtinliyini, qorxusunu vә müxtәlif 

acılarını duydu. Mәdinәyә hicrәt edәndәn sonra bütün hәyatı 

Allah yolunda cihadda keçәn bir insanın hәyat yoldaşı oldu. 

Fatimeyi-Zәhra (s.ә) vә Əmirәlmömininin (ә) on bir ilә yaxın 

müştәrәk hәyatları dövründә heç bir il, bәlkә dә heç bir yarım 

il olmadı ki, bu әr Allah yolunda cihad etmәsin, döyüşә 

getmәsin, bu böyük vә fәdakar xanım da mücahid bir insanın, 

әsgәrin vә döyüş meydanının daimi sәrkәrdәsinin lәyaqәtli 

hәyat yoldaşı kimi vәzifәlәrini yerinә yetirmәsin. Demәli, 

Fatimeyi-Zәhranın (s.ә) hәyatı qısa olsa vә tәxminәn iyirmi 

ildәn artıq sürmәsә dә, bu yaşayış cihad, mübarizә, fәaliyyәt, 

inqilabi iş, inqilabi dözüm, dәrs, çıxış, nübüvvәti, imamәti vә 

İslam quruluşunu müdafiә vә nәhayәt şәhadәtdәn ibarәt olan 

geniş bir dәryadır. Bu, Fatimeyi-Zәhranın (s.ә) çox әzәmәtli, 

fövqәladә, hәqiqәtәn bәnzәrsiz olan vә istәr bu gün, istәrsә dә 

gәlәcәkdә bәşәriyyәtin xatirәsindә parlaq vә müstәsna bir 

nöqtә olan cihad hәyatıdır.  

Fatimeyi-Zәhra (s.ә) hәm dә böyük bir alimdir. Əllamә 

Mәclisi deyir ki, Fatimeyi-Zәhranın (s.ә) Peyğәmbәrin (s) 

vәfatından sonra Mәdinә mәscidindә söylәdiyi nitqi güclü 

natiqlәr vә böyük alimlәr izah etmәlidirlәr; yәni bu qәdәr 

dәrin mәzmunludur. Fatimeyi-Zәhranın (s.ә) bu çıxışı üslub 

zәrifliyi baxımından Nәhcül-bәlağәnin әn gözәl vә әn dәrin 

sözlәri kimidir. Fatimeyi-Zәhra (s.ә) Mәdinә mәscidindә xalq 

qarşısında bәdahәtәn bu nitqi söylәmiş, әn yaxşı, әn gözәl vә 

әn güclü ifadәlәrlә bәlkә dә bir saat söhbәt etmişdir. 

Bizlәr bәdahәtәn nitq söylәdiyimizә görә bu sözlәrin nә 

qәdәr әzәmәtli olduğunu anlayırıq. 18, 20, uzaqbaşı 24 yaşlı 

bir qız bütün müsibәtlәrinә vә çәtinliklәrinә rәğmәn, mәscidә 

gәlir vә izdiham qarşısında hicabla çıxış edir. Əlbәttә, o 

hәzrәtin yaşı dәqiq mәlum deyil. Çünki doğulduğu ilә dair 

fikir ayrılıqları mövcuddur. Bu çıxışın bütün sözlәri tarixdә 

qeyd olunmuşdur. 

Ərәblәr güclü yaddaşları ilә mәşhur idilәr. Bir nәfәr 80 

beytlik bir qәsidә oxuyurdu, mәclis bitәndәn sonra 10 nәfәr 

onu alıb yazırdı. Dövrümüzәdәk gәlib çatan bu qәsidәlәr çox 

zaman belә qalmışdır. Şeirlәr ictimai yerlәrdә oxunur vә qeyd 

olunurdu. Bu çıxış vә hәdislәr dә çox zaman belә qalıb; oturub 

yazıb, әzbәrlәyib vә günümüzәdәk saxlayıblar. Boş sözlәr 

tarixdә qalmayıb; hәr söz qalmır. O qәdәr söz deyilib, o qәdәr 

çıxışlar edilib, o qәdәr fikirlәr irәli sürülüb, şeirlәr söylәnib, 

amma qalmayıb vә heç kәs onları yada salmır. Tarixin bu 

çıxışı öz ürәyindә saxlaması vә üstündәn 1400 il keçәndәn 

sonra oxuyan hәr bir insanın ona pәrәstiş etmәsi onun 

möhtәşәmliyini göstәrir. Mәncә bu, gәnc bir qız üçün 

örnәkdir.  

Fatimeyi-Zәhranın (ә) hәyatı hәr cәhәtdәn fәal, çalışqan, 

psixoloji tәrәqqi vә tәkamül yolunda keçmiş hәyatdır. Onun 

gәnc hәyat yoldaşı daim cәbhәdә vә döyüşdәdir, Fatimeyi-

Zәhra (s.ә) isә bütün problemlәrә rәğmәn, müsәlmanların 

müraciәt etdiyi şәxsdir. İnsanların problemlәrini hәll edәn 

Peyğәmbәr (s) qızı bu şәraitdә çox başucalığı ilә ailәni idarә 

edir, Hәsәn (ә), Hüseyn (ә) vә Zeynәb kimi övladlar tәrbiyә 

edir, Əli (ә) kimi hәyat yoldaşını qoruyur vә Peyğәmbәr (s) 

kimi bir atanın razılığını qazanır. Fәthlәr başlayanda vә 

qәnimәtlәr gәlәndә Peyğәmbәr qızı digәr qız vә qadınların 

istәdiyi dünya lәzzәtlәrinә vә dәbdәbәyә üz tutmur. 

Fatimeyi-Zәhranın (s.ә) ibadәti nümunәvi bir ibadәtdir. 

İslam dünyasının abid vә zahidlәrindәn olan Hәsәn Bәsri 

Fatimeyi-Zәhra (s.ә) haqda deyir: “Peyğәmbәrin qızı o qәdәr 

ibadәt edir vә mehrabda dayanırdı ki, ayaqları şişirdi”.1  İmam 

Hәsәn Müctәba (ә) buyurur ki, bir cümә gecәsi anam sәhәrә 

qәdәr ibadәt etdi; gecәdәn dan yeri sökülәnә qәdәr ibadәtlә 

mәşğul oldu. O deyir: “Eşitdim ki, hәmişә mömin kişi vә 

qadınlar üçün, xalq üçün, İslam dünyasının ümumi mәsәlәlәri 

üçün dua etdi. Sәhәr olanda dedim ki, ey anam, özün üçün bir 

dua etmәdin, gecәdәn sәhәrә qәdәr başqalarını dua etdin. 

Cavabda buyurdu: “Əvvәl başqaları, sonra özümüz”.2  Bu, 

yüksәk ruhiyyәdir. O hәzrәtin müxtәlif sahәlәrdә mübarizәsi 

dә nümunәvidir; İslamı, imamәti, vilayәti müdafiә etmәkdә, 

Peyğәmbәri (s) dәstәklәmәkdә, İslamın әn böyük әsgәri vә 

hәyat yoldaşı olan Əmirәlmömininә (ә) baxmaqda. 

Əmirәlmöminin (ә) Fatimeyi-Zәhra (s.ә) barәdә buyurub ki, 

bu xanım mәni qәzәblәndirmәdi vә bir dәfә dә sözümdәn 

çıxmadı.3  Bütün böyüklüyünә vә әzәmәtinә rәğmәn, 

Fatimeyi-Zәhra (s.ә) evdә İslamın istәdiyi kimi bir xanım vә 

hәyat yoldaşıdır. 

İbadәti, nitqi, elmi, düşüncәsi, ağlı, cihadı, mübarizәsi, bir 

qız kimi, bir hәyat yoldaşı kimi vә bir ana kimi rәftarı, 

yoxsullara yardımı – hәr şeyi öz yerindә idi. Peyğәmbәr (s) 

yoxsul bir qocanı Əmirәlmömininin (ә) evinә göndәrib deyir 

                                                 
1 İbn Şәhr Aşub, "Əl-Mәnaqib", c. 3, sәh. 341 
2"Bihar әl-әnvar", c. 43, sәh. 81-82 
3Yenә orada, sәh. 134 

ki, get istәyini onlardan al. Fatimeyi-Zәhra (s.ә) Hәsәn vә 

Hüseyni (ә) bir heyvan dәrisinin üzәrindә yatızdırırdı, ondan 

övladlarının yatağı kimi istifadә edirdi. O, evdә başqa bir 

şeyin olmadığını görüb hәmin dәrini yoxsula verib deyir ki, 

bunu sat vә pulundan istifadә et. Bu, Fatimeyi-Zәhranın (s.ә) 

hәrcәhәtli şәxsiyyәtidir. Bu, örnәkdir. Müsәlman qadının 

örnәyi budur. 

Müsәlman qadın elm, mәnәvi vә әxlaqi özünüislah uğrunda 

çalışmalı, hәr bir növdәn olan cihad vә mübarizәdә öncül 

olmalı, dünyanın bәrbәzәyinә vә dәyәrsiz dәbdәbәyә etinasız 

yanaşmalı, iffәti vә paklığı yüksәk hәddә olmalı, yad vә veyil 

nәzәrlәri öz-özünә uzaqlaşdırmalı, evdә hәyat yoldaşının vә 

övladlarının aramlığına, ailәnin asayişinә vә hәyatın dincliyinә 

sәbәb olmalı, şәfqәtli vә mehriban ağuşunda, hәmçinin mәna 

vә sevgi dolu sözlәri ilә psixoloji cәhәtdәn sağlam övladlar 

tәrbiyә etmәli, komplekssiz, xoş әhval-ruhiyyәli, psixi vә sinir 

cәhәtindәn sağlam insanlar yetişdirmәli, cәmiyyәtin kişi vә 

qadın şәxsiyyәtlәrini әrsәyә gәtirmәlidir! Ana hәr bir 

qurucudan mühüm vә dәyәrlidir. Ən böyük alim çox 

mürәkkәb elektron cihaz ixtira edә bilәr, qitәlәrarası raketlәr 

vә kosmik gәmilәr düzәldә bilәr, amma bunların heç biri 

böyük insan yetişdirmәk qәdәr әhәmiyyәtli deyil. Ana insan 

yetişdirir. Vә müsәlman qadının örnәyi budur.  



 88 

Beşinci fəsil: İmam Həsən (ə) 

İmam Hәsәn Müctәbanın (ә) dövrü, o hәzrәtin Müaviyә ilә 

sülhü, yaxud sülh adlanan mәsәlә erkәn çağ İslam inqilabının 

ümumi prosesindә taleyüklü vә misilsiz bir hadisә idi. Ondan 

sonra buna bәnzәr hadisә baş vermәmişdir. Bu cümlәni bir 

qәdәr izah etmәk vә sonra әsas mәtlәbә keçmәk istәyirәm. 

İslam inqilabı - yәni İslam tәfәkkürü vә Allah-Taalanın 

göndәrdiyi İslam adlı әmanәt birinci dövrdә bir hәrәkat, 

mübarizә vә böyük inqilab prosesi kimi özünü göstәrdi. Bu, 

Allah rәsulunun Mәkkәdә uyğun düşüncәni elan etdiyi, tövhid 

vә İslam düşmәnlәrinin dә vuruşduğu vә inkişafına mane 

olduğu zamana aiddir. Peyğәmbәr (s) mömin qüvvәlәrin 

kömәyi ilә bu hәrәkatı idarә etdi, Mәkkәdә çox ağıllı, güclü vә 

mütәrәqqi bir mübarizә başlatdı. Bu hәrәkat vә mübarizә on 

üç il sürdü. Bu birinci mәrhәlә idi.  

On üç ildәn sonra bu tәfәkkür Peyğәmbәrin (s) tәlimlәri, 

şüarları, idarәçiliyi, fәdakarlığı vә digәr amillәr sayәsindә 

hakimiyyәtә vә bir ümmәtin ictimai-siyasi quruluşuna 

çevrildi. Bu, Allah rәsulunun Mәdinәyә hicrәt etdiyi, oranı 

özünә mәrkәz seçdiyi, orada İslam hökumәti qurduğu vә 

İslamın hәrәkatdan hökumәtә çevrildiyi zamana aiddir. Bu 

ikinci mәrhәlә idi. 

Bu proses әziz Peyğәmbәrin (s) hәyatının on ilindә, ondan 

sonra beş xәlifә dövründә vә İmam Müctәbanın (ә) tәxminәn 

altı ay sürәn xilafәtinә qәdәr davam etdi. Bu zaman İslam 

hökumәt formasında idi, bir ictimai sistem hakim idi; yәni 

hökumәt, ordu, siyasi, mәdәni vә hüquqi işlәr, xalqın iqtisadi 

münasibәtlәri idarә olunur vә sürәtlә inkişaf edirdi. Bu proses 

hәmin formada davam etsәydi, bütün yer üzünü әhatә edәrdi. 

İslam dini buna qabiliyyәtli olduğunu göstәrdi. 

İmam Hәsәnin (ә) dövründә müxalif cәrәyan güclü inkişaf 

edib bir maneәyә çevrilә bildi. Bu cәrәyan İmam Müctәbanın 

(ә) dövründә deyil, illәr öncә yaranmışdı. Əgәr etiqadi 

mәsәlәlәri kәnara qoyub yalnız tarixi faktlara әsaslansaq, iddia 

edә bilәrik ki, o heç İslam dövründә dә yaranmamışdı. 

Peyğәmbәrin (s) hәrәkatı zamanı, yәni Mәkkә dövründә 

mövcud olan qüvvәlәrin davamı idi. Osmanın hakimiyyәtә 

gәlmәsi ilә xilafәt Bәni-Ümәyyәnin әlinә keçәndәn sonra 

görmә qabiliyyәtini itirmiş Əbu Süfyan yaxın adamları ilә bir 

mәclisdә oturmuşdu. Soruşdu ki, burada kimlәr var. Cavabı 

eşidib hamısının özlәrinki olduğunu, mәclisdә yad adamın 

olmadığını bilәndәn sonra onlara müraciәtlә dedi: "Xilafәti top 

kimi bir-birinizә ötürün".1 Yәni xilafәtin başqasına keçmәsinә 

qoymayın. Bunu sünni vә şiә tarixçilәr yazmışlar. Bunlar 

etiqadi mәsәlәlәr deyil vә biz ümumiyyәtlә etiqadi baxımdan 

danışmırıq. Mәn mәsәlәlәrә bu aspektdәn yanaşmağı 

xoşlamıram, yalnız tarixi cәhәtlәri deyirәm. Əbu Süfyan o 

zaman müsәlman idi, lakin Mәkkәnin fәthindәn sonra, yaxud 

fәthinә yaxın müsәlman olmuşdu. Qürbәt vә zәiflik çağında 

deyil, İslamın qüdrәtlәnmәsindәn sonra bu dini qәbul etmişdi. 

Bu cәrәyan İmam Müctәbanın (ә) dövründә zirvә hәddinә 

çatdı vә Müaviyә ibn Əbu Süfyanın timsalında onun qarşısına 

çıxdı. Bu cәrәyan münaqişәyә başladı, İslam hökumәtinin - 

yәni hakimiyyәt İslamının qarşısını aldı, problemlәr yaratdı vә 

İslam hakimiyyәti prosesinin inkişafına praktik maneәyә 

çevrildi. 

İmam Hәsәnin (ә) sülhünә dair dәfәlәrlә demişik, 

kitablarda da yazmışlar ki, hәtta İmam Əlinin (ә) özü dә İmam 

Hәsәn Müctәbanın (ә) yerindә olsaydı, hәmin şәraitdә başqa 

bir iş görә bilmәzdi. Heç kәs deyә bilmәz ki, İmam Hәsәnin 

(ә) filan işi şübhәlidir. Xeyr! O hәzrәtin işlәri güclü mәntiqi 

әsaslara tamamilә uyğundur. Allah rәsulunun ailәsindә әn 

cәsur görünәn kimdir? Dini qorumaq üçün düşmәn qarşısında 

әn qeyrәtli görünәni kim olmuşdur? Hüseyn ibn Əli (ә). O 

hәzrәt bu sülhün bağlanmasında İmam Hәsәnlә (ә) ortaq idi. 

Sülhü yalnız İmam Hәsәn (ә) bağlamadı, o vә İmam Hüseyn 

(ә) birgә bu işi gördülәr. Lakin İmam Hәsәn (ә) öndә idi, 

                                                 
1Tәbrisi. "Əl-İhticac", c. 1, sәh. 234 

İmam Hüseyn (ә) isә onun arxasında. İmam Hüseyn (ә) 

qardaşının sülh ideyasının tәrәfdarlarından idi. Xüsusi bir 

mәclisdә dәliqanlı vә cәsur sәhabәlәrdәn biri İmam Hәsәnә (ә) 

etiraz edәndә İmam Hüseyn (ә) ona qarşı çıxdı.1  Heç kәs deyә 

bilmәz ki, İmam Hüseyn (ә) İmam Hәsәnin (ә) yerindә 

olsaydı, bu sülh baş tutmazdı. Xeyr! Bu sülh imzalananda 

İmam Hüseyn (ә) İmam Hәsәnin (ә) yanında idi. Əgәr İmam 

Hüseyn (ә) tәk olsaydı da, hәmin şәraitdә eyni işi görәr vә 

sülh müqavilәsini imzalayardı. 

Tarixin ən möhtəşəm və qəhrəman güzəşti  

Sülhә sәbәb olan amillәr vardı vә onlar bu sülhü qaçılmaz 

edirdi. O zaman şәhadәt dә imkansız idi. Mәrhum Şeyx Razi 

Ali-Yasin mәnim 1969-cu ildә tәrcümә etdiyim vә çap 

olunmuş "Hәsәn sülhü" kitabında sübut edir ki, ümumiyyәtlә 

şәhadәtin yeri deyildi. Hәr bir öldürülmәk şәhadәt deyil, 

bunun bәzi şәrtlәri var. Hәmin şәrtlәr o zaman yox idi vә 

İmam Hәsәn (ә) öldürülsәydi, şәhid olmayacaqdı. O şәraitdә 

kiminsә yaxşı bir hәrәkәt edib öldürülmәsi, sonra isә adının 

intihar yox, şәhadәt qoyulması imkansız idi. 

Sülh barәdә müxtәlif cәhәtlәrdәn söhbәt etmişik. İndi 

söhbәt bundan gedir ki, İmam Hәsәn Müctәbanın (ә) 

sülhündәn sonra İslamın vә İslam hakimiyyәtinin adı xilafәt, 

mahiyyәti isә şahlıq olan çirkin yola daxil olmaması üçün 

ağıllı vә sayıq tәdbirlәr görüldü. Bu, İmam Hәsәn Müctәbanın 

(ә) hünәri idi. İmam Hәsәn Müctәba (ә) Mәkkәdәn başlayaraq 

İslam hökumәti ilә nәticәlәnmiş, Əmirәlmömininin (ә) vә 

onun dövrünә çatmış ortodoks İslam cәrәyanının hakimiyyәt 

formasında deyil, başqa bir mәcrada, әn azı yenidәn hәrәkat 

formasında davam etmәsini tәmin etdi. Çünki hakimiyyәt 

formasında davam etmәsi artıq mümkün deyildi. Bu, İslamın 

üçüncü mәrhәlәsidir. İslam bu mәrhәlәdә yenidәn hәrәkata 

çevrildi; yәni hәqiqi, ortodoks, zülmlә barışmayan, tәslimçiliyi 

                                                 
1İbn Əbilhәdid. "Şәrh Nәhcül-bәlağә", c. 16, sәh. 15 

qәbul etmәyәn, tәhrifdәn vә müәyyәn istәklәrә alәt olmaqdan 

uzaq olan İslam hәrәkat formasında olsa belә, qalsın, yaşasın. 

Yәni bir mәrhәlәni arxada qoyub hakimiyyәtә gәlmiş İslam-

inqilab tәfәkkürü İmam Hәsәnin (ә) dövründә geriyә qayıdıb 

yenidәn bir hәrәkat oldu. Əlbәttә, bu dövrdә bu hәrәkatın işi 

Peyğәmbәrin (s) zamanından dәfәlәrlә ağır idi. Çünki şüarlar 

әyinlәrinә din paltarı geyinәn, әslindә isә dinsiz olanlar 

tәrәfindәn sәslәndirilirdi. Hidayәtçi imamların problemi bu 

idi. Mәn imamların hәyatından vә hәdislәrindәn bu qәnaәtә 

gәlmişәm ki, onlar İmam Hәsәnin (ә) sülhündәn sonra daim 

bu hәrәkatı yenidәn Əli (ә) hökumәtinә vә İslam 

hakimiyyәtinә çevirmәyә çalışmışlar. Bu barәdә rәvayәtlәr dә 

vardır. Ola bilsin kimsә bununla razılaşmasın vә ayrı fikirdә 

olsun, amma mәnim qәnaәtim budur. İmamlar istәyirdilәr ki, 

hәrәkat yenidәn hakimiyyәtә vә ortodoks İslam cәrәyanına 

çevrilsin, nәfsә bulaşmayan İslam cәrәyanı iş başına gәlsin. 

Lakin bu çәtin iş idi. 

Hәrәkatın ikinci dövründә - yәni Süfyani, Mәrvani vә 

Abbasi sülalәlәrinin xilafәti çağında xalqın ehtiyacı olan әn 

mühüm mәsәlә bu idi ki, müxtәlif sözlәr arasında әsl Quran 

İslamının әlamәtlәrini görsünlәr, tanısınlar vә sәhv etmәsinlәr. 

Dinlәr әbәs yerә ağıl vә tәfәkkür üzәrindә bu qәdәr tәkid 

göstәrmәyiblәr. Qurani-kәrimdә insanların tәfәkkürü vә 

düşünmәsi üzәrindә әbәs yerә bu qәdәr tәkid 

göstәrilmәmişdir; özü dә dinin әn әsas mövzusu olan tövhid 

barәdә. Tövhid yalnız bundan ibarәt deyil ki, deyәk Allah var, 

birdir vә iki deyil. Bu, tövhidin formasıdır, mәzmunu isә 

Allah övliyalarının qәrq olduğu sonsuz okeandır. Tövhid 

olduqca geniş bir vadidir. Amma bu geniş vadidә mömin, 

müsәlman vә tәkallahlılardan ağıl vә tәfәkkürlә hәrәkәt 

etmәlәrini istәmişlәr. İnsanı ağıl vә tәfәkkür inkişaf etdirә 

bilәr. Əlbәttә, ağıl müxtәlif mәrhәlәlәrdә vәhy nurundan vә 

Allah övliyalarının tәlimlәrindәn qidalanır, lakin hәr halda, 

inkişaf edәn odur. Ağılsız heç bir yerә çatmaq olmaz.  

Yeddinci әsrә qәdәr Abbasi xilafәti davam edirdi. Abbasi 

xilafәtinin devrilmәsindәn sonra müәyyәn yerlәrdә xilafәt adlı 

hakimiyyәtlәr quruldu; mәsәlәn, Misirdә Mәmalik dövründә, 

Osmanlı mәmlәkәtindә vә digәr yerlәrdә. Abbasi xilafәtinin 

sonuna qәdәr müsәlman xalqın bu mәsәlәni bilmәyә ehtiyacı 

vardı: ağlı meyar seçib görsünlәr ki, reallıq İslamın, Quranın, 

ilahi kitabın vә qәti hәdislәrin hakimiyyәtә dair fikri ilә 

uyğundur, yoxsa yox. Bu çox mühüm mәsәlәdir. 

Mәrvani, Süfyani vә Abbasi xilafәtlәri İslam dәyәrlәrinin 

öz hәqiqi mәzmunundan uzaqlaşdığı dövrdür. Formalar qaldı, 

mәzmunlar isә cahil vә şeytani mәzmunlara çevrildi. Ağıllı, 

abid, mömin, azad, yanlış düşüncәlәrdәn uzaq, Allah 

qarşısında kiçilәn vә tәkәbbürlülәr qarşısında tәkәbbürlü 

insanlar yetişdirәn bir sistem - bunun әn yaxşı nümunәsi 

Peyğәmbәr (s) dövründә İslam idarә üsulu idi - dünyagir, 

nәfsә vә ehtiraslara uyan, yaltaq, mәnәviyyatsız, şәxsiyyәtsiz, 

fasiq vә azğın insanlar yetişdirәn sistemә çevrildi. Tәәssüf ki, 

bütün Əmәvi vә Abbasi xilafәti dövründә belә idi. Tarix 

kitablarında bu haqda bәzi mәsәlәlәrә toxunulmuşdur; onları 

söylәsәk, çox çәkәr. Bu, Müaviyәnin dövründәn başlandı. 

Tarixçilәr Müaviyәni mәşhurlaşdıraraq yazmışlar ki, o, 

yumşaq, dözümlü insan idi, müxaliflәrinә danışmaq vә 

istәdiklәri sözü söylәmәk imkanı verirdi. Müәyyәn dövrdә vә 

әvvәllәrdә bәlkә dә belә bir şey olmuşdur, lakin bunun 

kәnarında onun şәxsiyyәtinin digәr cәhәtlәrindәn az 

yazmışlar. Az yazmışlar ki, o, insanları, başçıları, görkәmli vә 

tanınmış şәxsiyyәtlәri öz әqidә vә imanlarından dönmәyә, 

hәtta haqqa qarşı mübarizә aparmağa necә vadar edirdi. 

Bunları çox yazmamışlar. Amma yenә dә tarixdә qeyd 

olunmuşdur vә bizim indi bu barәdә bildiklәrimizi bәzi 

tarixçilәr yazmışlar. 

Hәmin sistemdә yetişәnlәr xәlifәnin istәyinin әksinә olan 

heç bir sözü dillәrinә gәtirmirdilәr. Bu necә cәmiyyәtdir?! Bu 

necә insandır?! Fәsadları aradan qaldırmaq vә ilahi cәmiyyәt 

qurmaq istәyәn insanlarda bunun harası ilahi vә islami 

iradәdir?! Mәgәr belә bir şey mümkündür?! 

Cahiz, ya da Əbülfәrәc İsfahani yazır ki, Müaviyә xәlifә 

olduğu dövrdә bir dәfә atla Mәkkәyә gedirdi. Dövrün tanınmış 

şәxslәrindәn biri dә onun yanında idi. Müaviyәnin başı onunla 

söhbәtә qarışmışdı. Onların arxasınca atlılar gәlirdilәr. 

Müaviyә mәnsub olduğu Əmәvi qәbilәsinin cahiliyyәt 

dövründәki üstünlüklәrindәn danışıb deyirdi ki, o zaman atam 

Əbu Süfyan elә etdi, belә etdi vә sair. Bu zaman yolda uşaqlar 

oynayır vә daş atırdılar. Bu arada bir daş Müaviyәnin 

yanındakı adamın alnına dәydi vә onu qanatdı. O bir söz 

demәdi vә Müaviyәnin sözünü kәsmәdi. Qan onun üzünә vә 

saqqalına axdı. Başı söhbәtә qarışmış Müaviyә birdәn bu 

kişiyә sarı çevrildi vә üzünün qanadığını görüb dedi ki, 

alnından qan axır. O adam Müaviyәyә dedi ki, nә, qan, mәnim 

üzümdәn?! Guya diqqәti o qәdәr Müaviyәdә olub ki, bu daşın 

dәymәsini, alnının yaralanmasını vә qanın axmasını bilmәyib. 

Müaviyә dedi ki, maraqlıdır, alnına daş dәyib, amma sәn 

anlamamısan? Dedi ki, yox, xәbәrim olmayıb. Əlini vurub 

dedi ki, hә, doğrudan da qandır. Sonra Müaviyәnin canına, 

yaxud müqәddәslәrә and içdi ki, söhbәtin şirinliyindәn qanın 

axdığını anlamayıb. Müaviyә soruşdu ki, beytülmaldan bәxşiş 

payın nә qәdәrdir? Dedi ki, filan qәdәr. Müaviyә dedi ki, sәnә 

qarşı haqsızlıq edirlәr, bunu üç dәfә artırsınlar. Müaviyә 

rejiminә hakim әnәnә bu idi. 

O dövrdә kim başçılara vә xәlifәlәrә yaltaqlanırdısa, yuxarı 

başa keçirdi, işlәr lәyaqәtә görә bölünmürdü. Ümumiyyәtlә 

әrәblәr әsil-nәsәbә çox әhәmiyyәt verirlәr; filankәs filan 

ailәdәndir, ata-babaları filanlkәslәrdir vә s. Bunlar isә heç әsil-

nәsәbә dә fikir vermirdilәr. Əbdülmәlikin vә onun bәzi 

oğullarının dövründә Yusif ibn Ömәr Sәqәfi adlı birisi İraqda 

uzun müddәt hakim oldu, illәrlә valilik etdi. Bu adam 

kompleksli vә bәdbәxt bir insan idi, alçaqboylu, cansız biri idi 

vә bu onda kompleks yaratmışdı. Özünә paltar tikdirmәk üçün 

dәrziyә parça verәndә soruşurdu ki, bu parça mәnә bәs 

edәrmi? Dәrzi parçaya baxıb, "bu parça sizin ölçünüz 

qәdәrdir, hәtta artıq da qalar" - desәydi, tez parçanı alır vә 

dәrzini cәzalandırırdı. Dәrzilәr bunu anlamışdılar. Buna görә 

dә dәrzilәrә parça verib uyğun sualı ünvanlayanda baxıb 

deyirdilәr ki, yox, bu parça sizә yetmәz, amma mәn çalışıb 

birtәhәr sizin әyninizә çıxararam. O, dәrzinin yalan 

söylәdiyini bilsә dә, bundan xoşu gәlirdi. Bu qәdәr axmaq idi. 

Zeyd ibn Əlini (ә) Kufәdә şәhadәtә yetirәn bu şәxsdir. Belә 

bir şәxs illәrlә xalqın malına vә namusuna hakim oldu. Nә 

düz-әmәlli әsil-nәsәbi vardı, nә savadı, nә dә dәrrakәsi, amma 

hakimiyyәtin zirvәsinә sadiq olduğuna görә bu vәzifәyә tәyin 

olunmuşdu. Bunlar bir quruluş üçün әn böyük tәhdidlәrdir. 

Bu proses belәcә davam etdi. Bunun kәnarında antidәyәr 

hakim cәrәyanla heç vaxt razılaşmayan әsl müsәlmanlıq, 

dәyәr İslamı vә Quran İslamı da davam etdi. Onun real 

nümunәlәri hidayәtçi imamlar vә onların yanında olan bir çox 

müsәlmanlar idilәr. İmam Hәsәn Müctәbanın (ә) sayәsindә 

İslam hәrәkatının bu dәyәr cәrәyanı İslamı qorudu. İmam 

Müctәba (ә) bu sülhü imzalamasaydı, hәmin dәyәr vә hәrәkat 

İslamı qalmaz, mәhv olardı. Çünki Müaviyә hәr halda hakim 

olacaqdı. Vәziyyәtә görә, İmam Hәsәn Müctәbanın (ә) qalib 

gәlmәsi mümkün deyildi. Bütün amillәr bunun әleyhinә idi. 

Hәm dә tәbliğat imkanlarına malik olduğuna görә Müaviyәnin 

qәlәbәsi qaçılmaz idi. Onu yaxşı müsәlman kimi göstәrmәk 

mümkün idi. İmam Hәsәn (ә) sülh etmәsәydi, Peyğәmbәr (s) 

ailәsinin bütün dayaqları dağılardı, İslamın әsl dәyәr sistemini 

qoruyacaq bir kәs qalmazdı, hәr şey tamamilә mәhv olardı, 

İslamın adı unudulardı vә Aşuraya növbә dә çatmazdı. İmam 

Müctәba (ә) Müaviyә ilә döyüşü davam etdirsәydi vә bu, 

Peyğәmbәr (s) ailәsinin şәhadәti ilә nәticәlәnsәydi, İmam 

Hüseyn (ә) dә bu hadisәdә öldürülәrdi, dәyәrli sәhabәlәr dә, 

hücrlәr dә. Hamı mәhv edilәrdi, fürsәtlәrdәn istifadә edib 

İslamı özünün dәyәr formasında qoruyacaq heç kim qalmazdı. 

Əsl İslamın yaşamasında İmam Müctәbanın (ә) böyük әmәyi 

olmuşdur.  

Unutmaq lazım deyil ki, sülh mәcburiyyәtdәn yarandı, 

amma hәr halda imzalandı. Əslindә isә İmam Hәsәn (ә) bunu 

sevmirdi. O öz әmәli ilә Müaviyәnin hakimiyyәtinin tәmәlini 

zәiflәtdi. Bu sülhün özü vә İmam Hәsәnin (ә) şәraiti ilahi bir 

hiylә idi: "Onlar hiylәyә әl atdılar, Allah da onların hiylәsinә 

qarşılıq verdi"1. Əgәr İmam Hәsәn (ә) vuruşsaydı, böyük 

ehtimalla bu döyüşdә Müaviyәnin casusları tәrәfindәn satın 

alınan sәhabәlәrinin әli ilә öldürülәcәkdi. Müaviyә dә 

deyәcәkdi ki, mәn öldürmәdim, öz sәhabәlәri öldürdülәr. 

Sonra ona matәm dә saxlayacaq vә Əmirәlmömininin (ә) 

sәhabәlәrini tar-mar edәcәkdi. Bundan sonra daha şiәlik adlı 

bir şey qalmayacaqdı ki, iyirmi ildәn sonra Kufәdә baş 

qaldırıb İmam Hüseyni (ә) oraya dәvәt etsinlәr. Ümumiyyәtlә 

bir şey qalmazdı. İmam Hәsәn (ә) Şiәnin özülünü qorudu ki, 

20-25 ildәn sonra hakimiyyәt Əhli-beytә qayıtsın. (2000) 

İmam Hәsәn (ә) Müaviyә ilә sülh müqavilәsini 

imzalayandan sonra nadan vә mәlumatsız insanlar müxtәlif 

formalarda onu qınadılar. Bәzәn onu möminlәri xar edәn2 

adlandırır vә deyirdilәr ki, siz öz sülhünüzlә Müaviyәyә qarşı 

vuruşan cәsur vә fәdakar möminlәri xar vә tәslim etdiniz. 

Bәzәn dә nisbәtәn hörmәtli vә mәrifәtli sözlәr işlәdirdilәr, 

mәzmunsa eyni idi. İmam Hәsәn (ә) bu etiraz vә qınaqlar 

qarşısında bәlkә dә bütün cümlәlәrindәn sәlis vә güclü olan 

bir cümlә buyurdu. Buyurdu ki, nә bilirsәn, bәlkә bu sizin 

üçün bir sınaq vә Müaviyә üçün müәyyәn zamana qәdәr 

möhlәtdir.3  Bu cümlә Quran ayәsindәn iqtibas olunmuşdur. 

Bu cümlә aydın şәkildә göstәrir ki, İmam Hәsәn (ә) 

gәlәcәk haqda düşünürdü vә o gәlәcәk İmam Hәsәnә (ә) görә 

mәqbul olmayan haqsız hakimiyyәtin kәnarlaşmasından vә 

özünün nәzәrdә tutduğu hökumәtin iş başına gәlmәsindәn 

başqa bir şey ola bilmәzdi. Ona görә bunlara deyir ki, siz işin 

                                                 
1Ali-İmran/54 
2"Tühәf әl-üqul", sәh. 308 
3"Bihar әl-әnvar", c. 44, sәh. 56 



 96 

fәlsәfәsindәn xәbәrsizsiniz, nә bilirsiniz, bәlkә bu işdә bir 

mәslәhәt vardır. 

Sülhün әvvәlindә Şiә qruplarının başçılarından ikisi – 

Museyib ibn Nәcәbә vә Süleyman ibn Sürәd bir dәstә 

müsәlmanla İmam Müctәbanın (ә) yanına gәlib dedilәr ki, 

bizim çoxlu qüvvәmiz var, Xorasandan, İraqdan vә digәr 

yerlәrdәn olan döyüşçülәri sizin ixtiyarınızda qoyuruq vә 

Müaviyәni Şama qәdәr tәqib etmәyә hazırıq. İmam Hәsәn (ә) 

bunları tәklikdә görüşә çağırdı, onlarla bir qәdәr danışdı. 

Onlar bayıra çıxandan sonra sakitlәşәrәk döyüşü buraxdılar vә 

yoldaşlarına da aydın bir cavab vermәdilәr. 

Müasir Misir alimi Taha Hüseyn iddia edir ki, bu görüş 

әslindә Şiә mübarizәlәrinin әsas tәmәlini qoydu. Demәk 

istәyir ki, İmam Hәsәn (ә) bunlarla oturub mәslәhәtlәşdi vә 

hәmin görüşdә böyük Şiә tәşkilatını yaratdılar. 

Buna әsasәn, İmam Hәsәnin (ә) hәyatında vә sözlәrindә bu 

mәsәlә aydın görünür. Baxmayaraq ki, o dövrdә belә bir 

qiyama şәrait yox idi; xalqın yetkinliyi az, düşmәnin tәbliğat 

vә maliyyә imkanları isә olduqca çox idi. İmam Hәsәn (ә) 

düşmәnin istifadә etdiyi üsullardan istifadә edә bilmәzdi. 

Onun düşmәn qәdәr imkanı yox idi vә çoxlu pullar verib 

qeyri-sağlam insanları әtrafına toplaya bilmirdi. (İslamın 

keşikçisi, say: 6) 

Hәzrәt Sadiqdәn (ә) nәql olunan bir hәdisdә deyilir ki, ilahi 

tәqdirә әsasәn, yetmişinci ildә - yәni Əmirәlmömininin (ә) 

şәhadәtindәn otuz vә İmam Hüseynin (ә) şәhadәtindәn on il 

sonra hakimiyyәt Əhli-beytә (ә) qayıdacaqdı.1  Lakin belә 

böyük nәticә nә zaman hasil olar? Xalq öz iradә vә qәrarı ilә 

buna hazırlıq gördükdә. Çünki Allah-Taalanın heç kimlә 

qohumluğu yoxdur. Xalqın üzәrinә düşәn iş görülmәdi. İmam 

Hәsәn (ә) vә İmam Hüseyn (ә) öz üzәrlәrinә düşәni yerinә 

yetirdilәr, digәr aparıcı şәxslәrin – Abdullah ibn Cәfәrin, 

Abdullah ibn Abbasın vә digәrlәrinin üzәrinә düşәn iş isә 

                                                 
1"Əl-Kafi", c. 1, sәh. 368 

görülmәdi. Hәtta sonradan Kәrbәlaya gәlib İmam Hüseynlә 

(ә) birgә vuruşanlar da cәnab Müslimin zamanında üzәrlәrinә 

düşәn işi yerinә yetirmәdilәr, sәhlәnkarlıq etdilәr. Belә 

olmasaydı, Müslim bәlli aqibәtlә üzlәşmәzdi. Orada mәsәlәni 

bitirmәli idilәr, amma bitirmәdilәr vә bu işlәr Kәrbәla 

hadisәsinә sәbәb oldu. 

İmam Sadiq (ә) sonra buyurur ki, İmam Hüseyn (ә) şәhid 

olanda Allah-Taalanın insanlara qәzәbi artdı vә hakimiyyәti 

140-cı ilә qәdәr tәxirә saldı.1  Yәni yetmiş il dә gecikdi. 

Hәmin zaman Bәni-Abbas hakimiyyәt başında idi. Bәlli olur 

ki, İmam Hәsәnin (ә) sülhü böyük bir iş üçün hazırlıq idi vә 

imamlar bu mәqsәdi tәrk etmәmişdilәr. Vilayәt vә hökumәt 

mәsәlәsi mәgәr kiçik mәsәlә idi?! Dinin әsası vә mәrkәzi bu 

idi, lakin daha bu şәrait yaranmadı.  

Bu sülh haqqında çox sözlәr deyilmişdir. Mәn bu gün 

İmam Hәsәnin (ә) sülhünә yeni bir yöndәn yanaşmaq 

istәyirәm. Bu hadisә çox hәssas tarixi bir dönәmin başlanğıcı 

olduğuna görә İslam tarixinin sıradan bir siyasi hadisәsi deyil, 

daha böyük әhәmiyyәtә malikdir. İslam tarixindә - 

Peyğәmbәrin (s) dövründә, Peyğәmbәrdәn (s) sonra, 

Əmirәlmömininin (ә), imamların dövründә, Bәni-Ümәyyә vә 

Bәni-Abbas xilafәtlәri zamanı çoxlu hadisәlәr baş vermişdir. 

İslam tarixi müxtәlif hadisәlәrlә doludur. Amma İmam 

Hәsәnin (ә) sülhü kimi bütün İslam tarixi üçün tәyinedici olan 

hadisәlәr azdır. Mәn İslam tarixindә vә ümumi İslam 

prosesindә uzun әsrlәr belә tәyinedici tәsiri olan yalnız bir-iki 

başqa hadisә tanıyıram. Bu hadisә bu baxımdan böyük 

әhәmiyyәtә malikdir. 

Bu hadisә İslam xilafәtinin şahlığa çevrilmәsindәn 

ibarәtdir. Diqqәt yetirsәk, bu çox mәzmunlu vә dәrin 

cümlәdir. Xilafәt bir növ üsul-idarәdir, şahlıq isә başqa növ. 

Bunların bir-biri ilә fәrqlәri bir-iki deyil. Bunlar müsәlmanlara 

hökmranlıqda, ölkәnin vә İslam cәmiyyәtinin idarәsindә bir-

                                                 
1Yenә orada. 

birindәn tam fәrqli sistemlәrdir. Bu hadisәdә İslam tarixinin 

vә İslam hәyatının böyük qatarı istiqamәtini dәyişdirdi. Bәzәn 

yoldәyişәn mәmur şimala doğru gedәn qatarın istiqamәtini 

180 dәrәcә dәyişdirib cәnuba sarı istiqamәtlәndirir. Tәbii ki, 

bu hәmin anda hiss olunmur, sonra geriyә baxanda müşahidә 

olunur. Mәn bu hadisәni belә dәyәrlәndirirәm. 

İmam Hәsәnin (ә) sülhündәn sonra bir cәrәyan öz yerini 

başqa bir cәrәyana verdi, hakimiyyәt bir cinahdan başqa bir 

cinaha keçdi. Bu iki cinahın fәrqlәri nәdәn ibarәt idi? Yerlәrini 

dәyişdirәn bu iki cәrәyan hansı xüsusiyyәtlәrә malik idilәr? 

Bu birinci mәsәlәdir. İkinci mәsәlә budur ki, hakimiyyәti әlә 

keçirәn batil qüvvәlәrin hakimiyyәtә gәlmәk üsulları hansılar 

idi? Üçüncü mәsәlә budur ki, hakimiyyәti әldәn verәn haqq 

qüvvәlәrinin, yәni İmam Hәsәn (ә) cinahının batil cinah 

qarşısında müqavimәt üsulları hansılar idi? O hansı üsul vә 

metodlardan istifadә edirdi? Dördüncüsü mәğlubiyyәtin 

tәhlilidir. Haqq cinahı nә üçün mәğlub oldu? Bunu necә tәhlil 

etmәk olar? Beşincisi qalib qrupun mәğlub qrupla rәftarına 

aiddir. Çox ibarәtamiz mәsәlәlәrdәn biri budur. Altıncısı 

mәğlub qrupun qalib qrup qarşısında rәftarı necә idi? Onlar 

hansı siyasәti vә strategiyanı seçdilәr vә bunun nәticәsi nә 

oldu? Yeddinci isә aqibәt vә sonucdur. 

İki cinahın sәciyyәlәrinә gәlincә, onların hәr birinin çoxlu 

xüsusiyyәti vardı. Bir-bir saysam, çox uzanar; mәn xülasә 

etmişәm: İmam Hәsәnin (ә) haqq cinahı birinciliyi dinә 

verirdi, onun üçün әsas mәsәlә din idi. Yәni din hәm xalqın 

imanında, etiqadında vә әmәlindә qalsın, xalq imanda vә 

әmәldә dinә etiqadlı vә sadiq olsun, hәm dә din cәmiyyәtin 

idarәsindә meyar seçilsin. Onlar üçün әsas mәsәlә cәmiyyәtin 

din hakimiyyәti altında idarә olunması vә İslam quruluşunun 

yaranması idi, hakimiyyәtdә olmaq ikinci, üçüncü vә 

dördüncü dәrәcәli mәsәlә idi. Əsas mәsәlә bu idi ki, quruluş 

vә cәmiyyәt dini qanunlarla idarә olunsun, insanların qәlbindә 

iman yaşasın vә güclәnsin. Birinci cinahın әsas sәciyyәsi bu 

idi. İkinci cinah üçün birinci dәrәcәli mәsәlә isә nәyin 

bahasına olursa-olsun hakimiyyәti әlә keçirmәk idi. İkinci 

cinaha hakim siyasәt bundan ibarәt idi. Onlar üçün әsas 

mәsәlә nәyin bahasına vә hansı yolla olursa-olsun hakimiyyәti 

әlә keçirmәk vә onu saxlamaq idi. 

Bu, dünya siyasәtçilәrinin dә adәtәn idtifadә etdiklәri 

üsuldur. Onlar üçün dәyәr vә prinsiplәr birinci dәrәcәli 

әhәmiyyәt kәsb etmir. Nәzәrdә tutduqları prinsiplәri qoruya 

bilsәlәr, qoruyurlar, bacarmasalar, kәnara qoyurlar. Onlar 

üçün әsas mәsәlә hakimiyyәti saxlamaqdır. Önәmli olan 

budur. Bu çox hәssas vә mühüm meyardır. Hәr iki cinahın 

dinin zahiri mәsәlәlәrinә әmәl etmәsi mümkündür. Necә ki, 

Əmirәlmömininlә (ә) Müaviyә arasındakı döyüşdә belә idi. 

Siffeyn döyüşündә imamın qoşununun bir hissәsindә çaşqınlıq 

yarandı. Bәzi adamların beyinlәrindә bir şübhә oyanır, özlәri 

hәll edә bilmir, sanballı bir şәxsә dә müraciәt etmirlәr, sonra 

hәmin şübhәni yaymağa vә öz әtraflarında yanlış düşünәn bir 

çevrә yaratmağa başlayırlar. Şübhәyә düşmüş belә adamların 

bir neçәsi dedi ki, biz nә üçün bir-birimizlә vuruşmalıyıq; 

onlar da namaz qılırlar, biz dә; onlar da Quran oxuyurlar, biz 

dә; onlar da Peyğәmbәrin (s) adını çәkirlәr, biz dә. Belәliklә 

onlarda döyüşә qarşı tәrәddüd yarandı. Əmmar Yasir İslamın 

erkәn tarixindә ayıqlıq baxımından xüsusi adamlardandır. O, 

hәmin gün çox şübhәli vә zәrif mәsәlәlәri tәhlil edir, insanları 

maariflәndirirdi. İslam tarixindә Əmmar Yasirin ampluası 

budur. Biz Malik Əjdәri xәncәri vә şücaәti ilә tanıyırıqsa, 

Əmmar Yasiri dә sözü, düşüncәsi, dәqiq baxışı vә tarixdә çox 

tәsirli maarifçiliyi ilә tanımalıyıq. Hәzrәt Əlinin (ә) dövründә 

Əmmar Yasirin olmadığı, iştirak etmәdiyi şübhәli yerlәr azdır. 

Bu şәxsiyyәt bu baxımdan möhtәşәm rol oynamışdır. 

Əmmar Yasir bәzi adamlarda şübhә oyandığından xәbәrdar 

olan kimi özünü çatdırıb hәqiqәtlәri bәyan etdi. Onlara başa 

saldı ki, mәsәlә yalnız zahiri işlәrdәn, onun da, sәnin dә 

namaz qılmandan ibarәt deyil. O, Allaha and içib dedi ki, mәn 

başqa bir döyüşdә dә bu iki bayrağı bir-birinin qarşısında 

görmüşәm. Əmirәlmömininin (ә) bu gün ucaltdığı bu bayraq 

Bәdr döyüşündә bu gün Müaviyәnin ucaltdığı bayrağın 

qarşısında ucalmışdı. Bәdr döyüşündә dә bu iki bayraq – 

Bәni-Haşim vә Bәni-Ümәyyә bayraqları bir-birinә qarşı 

dayanmışdı. Bu bayrağın altında әziz Peyğәmbәr (s) vә 

Əmirәlmöminin vardı, o bayrağın altında isә Müaviyә vә 

atası. Bunların ixtilafları köklü ixtilafdır, zahiri mәsәlәlәrә 

baxmayın. O belәliklә bu insanları şübhәdәn çıxarırdı. 

Bәzәn hakimiyyәtә birinci dәrәcәli önәm verәn bu cinah 

İslamın zahiri mәsәlәlәrinә dә riayәt edir. Bu dәlil deyil. 

Mәsәlәnin mahiyyәtinә baxıb diqqәtlә ayırd etmәk lazımdır 

ki, hansı cinah haraya uyğundur. Bu birinci mәsәlә. Yәni bu 

iki cinahın sәciyyәsi budur: bir tәrәfdә hakimiyyәtә, bir 

tәrәfdә isә prinsiplәrә, dәyәrlәrә, İslam әsaslarına vә İslamın 

tәmәl tәfәkkürlәrinә rәğbәt vardır; yәni İslam dәyәrlәrini 

qәbul etmәk, onlar üçün çalışmaq, mübarizә aparmaq. Bir 

tәrәfdә müsbәt fundamentalizm vә prinsipial dәyәrlәri 

qorumaq var, bir tәrәfdә isә hakimiyyәtә gәlmәk, nәyin 

bahasına olursa-olsun hakimiyyәti әlә keçirmәk. Bu birinci 

mәsәlә. 

Batil cinahın hansı metodlardan istifadә etmәsi dә çox 

mühüm mәsәlәdir. Ümumiyyәtlә, batil metodlar bir neçә 

amilin sintezidir. Yәni Müaviyәnin hakimiyyәti qorumağa vә 

güclәndirmәyә dair planı bir neçә hissәdәn tәşkil olunmuşdu. 

Bu hissәlәrin hәr birinin müәyyәn funksiyası vardı. Bu 

amillәrin biri güc işlәtmәkdir. Bәzi yerlәrdә çox zorakı 

vasitәlәrdәn istifadә edilir. Şәr qüvvәlәrin әn effektiv 

üsullarından biri puldur. Başqa bir amil tәbliğat, dördüncüsü 

siyasәtcillik, siyasi loyallıqdır. Müaviyәnin metodları bunlar 

idi. 

Müaviyәnin şiddәt vә zorakılığı bәzәn elә bir hәddә çatır 

ki, Peyğәmbәr (s) sәhabәsi olan Hücr ibn Ədini dә qәtlә 

yetirir. Bu ona baha başa gәlir, amma öldürür. Rüşeyd 

Hәcәrini tәqib edir vә nәhayәt öldürür. Atasının kim olduğu 

bilinmәyәn, zalım, vәzifәpәrәst vә qәddar bir adam olan 

Ziyadı Şiә vә vilayәt tәfәkkürünün mәrkәzi olan Kufәyә vali 

tәyin edir vә ona istәdiyi işi görmәyә icazә verir. Tarixçilәr 

yazmışlar ki, o әn xırda gümanla insanları tutub zindanlara 

salır, işgәncә verir, Peyğәmbәr (s) ailәsi vә mәğlub cinahla 

әmәkdaşlıqda ittiham olunan hәr bir kәsi öldürür, mәhv 

edirdi.1 Şiәliyin vә Peyğәmbәr (s) ailәsinin hakimiyyәtinin 

paytaxtı olan Kufә vә İraqda vәziyyәt belә idi. Müaviyә bәzәn 

belә şiddәt göstәrirdi. 

Bәzәn dә bir qarı Müaviyәni söymәyә, pislәmәyә vә 

cinayәtlәrindәn danışmağa başlayır. Müaviyә isә ona hörmәt 

vә sevgi göstәrir, heç bir söz demir. Görmә qabiliyyәtini 

itirmiş Ədi ibn Hatәm Müaviyәnin yanına gәlir. Müaviyә 

deyir ki, Ədi, Əli (ә) sәninlә insaflı davranmadı. Sәn iki 

övladını Əlinin (ә) mәnimlә döyüşlәrindә әldәn verdin, amma 

o özünün iki övladını - Hәsәn vә Hüseyni (ә) qoruyub saxladı. 

Ədi ibn Hatәm ağlayıb dedi ki, Müaviyә, mәn Əli (ә) ilә 

insaflı rәftar etmәdim. Əli (ә) şәhid olub Allaha qovuşdu, mәn 

isә hәlә sağam.2  Bәzәn Müaviyәnin iştirak etdiyi mәclislәrdә 

Əhli-beytә bağlı olanlardan kimsә Əliyә (ә) qarşı әn kiçik 

tәhqir eşidib şücaәt vә qüdrәtlә açıq şәkildә Müaviyәyә vә 

onun tәrәfdarlarına hücum edir, Müaviyә isә gülüb 

mehribanlıq nümayiş etdirir, hәtta bәzәn ağlayır vә deyirdi ki, 

doğrudur. Sizin üçün inanılmaz görünә bilәr, amma bu 

hәqiqәtdir. Tәbliğat belәdir. Tәbliğat tarix boyu batilin istifadә 

etdiyi әn zәhәrli vә әn tәhlükәli vasitәlәrdәn olmuşdur. Haqq 

cinahı heç zaman batil cinahı kimi tәbliğatdan istifadә edә 

bilmәz. Çünki tәbliğatın tam şәkildә beyinlәri dәyişmәsi üçün 

aktyorluğa, yalan vә hiylәyә ehtiyacı var. Haqq cinahı yalan 

vә hiylә tәrәfdarı deyil, batil cinah üçün isә heç bir 

mәhdudiyyәt yoxdur. Əhәmiyyәtli olan budur ki, bir mәsәlә 

xalqın gözündә ayrı cür görünsün. Bunun üçün bütün 

vasitәlәrdәn istifadә edirlәr vә etdilәr. 

                                                 
1"Bihar әl-әnvar", c. 44, sәh. 214 
2"Əd-Dәrәcat әr-Rәfiә", sәh. 360 

Bunu dәfәlәrlә eşitmisiniz: Əmirәlmöminin (ә) mehrabda 

şәhid edilәndә Şam әhalisi tәәccüblәndi ki, Əli (ә) mehrabda 

nә edirmiş? Mehrab namaz qılanların yeridir. Bәzi adamlar 

buna inanmırlar, amma bu hәqiqәtdir. Müaviyәnin vә ondan 

öncә böyük qardaşı Yezid ibn Əbu Süfyanın Şamda vali 

olduğu illәrdә elә tәbliğat aparmışdılar ki, bundan ayrısını 

düşünә bilmәzdilәr. Bәni-Ümәyyә vә Müaviyәnin xeyrinә vә 

Peyğәmbәr (s) ailәsinin әleyhinә tәbliğat aparmışdılar. Bu 

hәqiqәtdir ki, hicrәtin 100-cü ilinә, şәhadәtindәn tәxminәn 50 

il sonraya qәdәr İslam dünyasında minbәrlәr üzәrindә İmam 

Əlini (ә) lәnәtlәmişlәr. Buna görә deyirәm ki, İslam 

dünyasında lәnәt mәsәlәsi Müaviyәnin әnәnәsi vә әxlaqıdır. 

Bәzi qüvvәlәr sәhabәlәri lәnәtlәmәkdә şiәlәri ittiham edir vә 

qınayırlar. Bu işi onlar vә Müaviyә görmüşdür. "Allahın 

rәsulundan sonra insanların әn fәzilәtlisi"1, "әn birinci 

müsәlman"2 vә Peyğәmbәrin (s) әn yaxın sәhabәsi olan 

Əmirәlmöminin Əli ibn Əbutalibi (ә) Ömәr ibn Əbdülәzizin 

xilafәtinә qәdәr on illәrlә minbәrlәrdә pislәmiş vә 

lәnәtlәmişlәr. O, xәlifә olandan sonra bunu qadağan etdi. 

Əbdülmәlik ibn Mәrvandan sonra oğulları Vәlid vә Süleyman 

bir-birinin ardınca tәxminәn 12-13 il hakimiyyәtdә oldular. 

Onlardan sonra Ömәr ibn Əbdülәziz xәlifә seçildi. Tәxminәn 

iki il sonra  Əbdülmәlikin daha iki oğlu - Yezid vә Hişam 

xilafәt kürsüsündә oturdu. Ömәr ibn Əbdülәziz bunun 

qarşısını aldı, heç kәsi Əmirәlmöminini (ә) lәnәtlәmәyә 

qoymadı. O zamana qәdәr isә lәnәtlәyirdirlәr. Bir iş bu idi. 

Bәli, camaat әvvәlcә tәәccüblәnirdi, sonra isә yavaş-yavaş 

alışdı.  

Tarixdә oxudum ki, Müaviyәnin vә onun canişinlәrinin 

hakimiyyәtinin İslam dünyasında Əhli-beyti mәzәmmәt vә 

Əhli-beyt düşmәnlәrini tәrif edәn hәdis qoşmağa vә ayә tәfsir 

etmәyә mәcbur etmәdiklәri bir qiraәtçi, hәdisşünas vә 

                                                 
1"Əl-Kafi", c. 15, sәh. 201 
2"Əvalim әl-ülum vәl-mәarif", c. 11, sәh. 383 

rәvayәtçi qalmadı. Mәşhur rәvayәtçilәrdәn vә Peyğәmbәr (s) 

sәhabәlәrindәn olan Sәmürә ibn Cündәb Peyğәmbәrin (s) 

qәzәblәndiyi bir şәxsdir. Mәşhur әhvalatda deyilir ki, onun bir 

ailәyә mәxsus torpaqda bir xurma ağacı vardı. O, ağacına baş 

çәkmәk üçün hәmin ailәyә xәbәr vermәdәn ailә-uşağın 

oturduğu yerdә birdәn-birә hәyәtә girirdi. Onlar Peyğәmbәrә 

(s) şikayәt etdilәr. Peyğәmbәr (s) dedi ki, xurma ağacını ev 

sahibinә sat. Dedi ki, satmıram, öz ağacımdır vә ağacıma baş 

çәkmәk istәyirәm. Buyurdu ki, mәnә sat. Bunu da qәbul 

etmәdi. Dedi filan qәdәr pul verәrәm, yenә qәbul etmәdi. 

Buyurdu ki, cәnnәtdә bir ağac verәrәm; yәni әslindә ona 

cәnnәt vәd etdi. Dedi ki, satmıram, mәn mәhz bu ağacımı 

istәyirәm. Belә olanda Peyğәmbәr (s) ev sahibinә dedi ki, get 

bunun ağacını kәs, at bayıra, götürüb aparsın. İslamda mülk vә 

mal bәhanәsi ilә xalqa әziyyәt vermәk yolverilmәzdir.1  Bizim 

fiqh qaydalarımızdan olan mәşhur "La zәrәr" hәdisi bu adama 

aiddir. Sәmürә ibn Cündәb Müaviyәnin dövrünә qәdәr yaşadı. 

Bәxtә baxın, Müaviyә dә o zaman sәhabәlәri axtarırdı. 

Peyğәmbәr (s) sәhabәlәri cәmiyyәtdә möhtәrәm sayılırdılar. 

Müaviyә onları öz әtrafına topladı, bunu da çağırdı. Ona dedi 

ki, "İnsanların elәsi vardır ki, onun dünya hәyatı haqqındakı 

sözlәri sәnin xoşuna gәlәr. O, qәlbindә olana da (dili ilә 

ürәyinin bir olmasına) Allahı şahid göstәrәr. Halbuki, o, 

düşmәnlәrin әn qәddarıdır"2 ayәsini Əli ibn Əbutalibә (ә) aid 

etmәni istәyirәm. Çünki Müaviyә Əmirәlmömininin (ә) 

sözlәrindәn xәbәrdar idi vә dünyaya dair Nәhcül-bәlağәdә dә 

qeyd olunmuş güclü xütbәlәrinin güclü tәsir buraxdığını 

bilirdi. 

Bu gün kimsә hәr hansı mövzuda son dәrәcә sәlis, gözәl vә 

sәnәtkarcasına bir şeir, kitab, yaxud mәqalә yazsa, tәbii ki, 

hәmin mövzu oturuşar, әsәrin müәllifi dә xalqın gözündә 

ucalar. Əmirәlmömininin (ә) sözlәrini isә bizim tanıdığımız 

                                                 
1"Mәn la yәhzuruhu әl-fәqih", c. 4, sәh. 334 
2Bәqәrә/204 

sәnәt әsәrlәrinin hәqiqәtәn heç biri ilә müqayisә etmәk olmaz, 

bunlardan olduqca yüksәkdә durur, bir gözәllik tәrәnnümüdür. 

Əmirәlmömininin (ә) Nәhcül-bәlağәdәki sözlәrinin hamısı 

İslam dәyәrlәrindәn, İslam tәlimlәrindәn ibarәtdir. Bu, 

Müaviyә üçün әsla dözülәsi vә qәbuledilәsi deyildi, hәm dә 

Əmirәlmömininin (ә) hörmәtini artırırdı. O, Əmirәlmömininin 

(ә) dünyanı mәzәmmәt edәn zahidanә kәlamlardan qurtulmaq 

istәyirdi. Buna dedi ki, gәl bu ayәnin Əli ibn Əbutalib (ә) 

haqda nazil olduğunu söylә. Yәni Əli ibn Əbutalib (ә) dünya 

haqqında elә danışır ki, sәn tәәccüblәnirsәn, Allaha and da 

içir, amma İslamın vә Allahın әn qatı düşmәni odur. De ki, bu 

ayә Əli (ә) haqda nazil olmuşdur. Başqa bir ayә dә var: 

"İnsanların elәsi dә vardır ki, Allahın razılığını qazanmaq 

üçün öz canını fәda edәr"1. Ona dedi ki, bunun da İbn Mülcәm 

haqda nazil olduğunu söylә. Müaviyәnin buna çox ehtiyacı 

vardı. Bu, tәbliğat üçün ona çox lazım idi. Sәmürә ibn Cündәb 

uşaqlığından әsgәr olmuş, hәlә hәddi-büluğdan öncә 

döyüşlәrdә iştirak etmişdi. Peyğәmbәr (s) sәhabәlәrindәn olan 

vә Peyğәmbәrin (s) kәnarında döyüşmüş belә bir şәxs bu 

ayәni Əmirәlmömininin (ә) әleyhinә tәfsir etmәli, onun 

haqqında nazil olduğunu söylәmәli idi. Sәmürә ibn Cündәb 

pis vә daşürәkli adam idi, amma vicdanı qәbul etmәdi, bu 

işdәn boyun qaçırdı. Müaviyә belә işlәrdәn ötrü vasitәçilik 

edәn adamlarına dedi ki, deyin pul sarıdan nigaran olmasın, 

ona әlli min dirhәm pul verәcәyik. Əlli min dirhәm o zaman 

böyük pul idi. Əlli min misqal gümüş ozamankı qiymәtlәrә 

görә beş min misqal qızıl demәk idi. Bu böyük rәqәm idi. Ona 

dedilәr ki, sәnә әlli min pul verәcәk. Dedi ki, xeyr, mәn qәbul 

etmirәm. Bәzi tәhlilçilәr deyirlәr ki, Sәmürә ibn Cündәb 

oyunbazlıq edib qiymәti qaldırmaq istәyirdi, vicdanı narahat 

deyildi; Müaviyәnin buna ehtiyaclı olduğunu bilib çәnә 

vururdu. Ya belә idi, ya da hәqiqәtәn vicdanı qәbul etmirdi. 

Mәn orasını bilmir vә Sәmürәnin günahlarını götürmәk 

                                                 
1Bәqәrә/207 

istәmirәm. Qәbul etmәyәndә qiymәti qaldırdılar yüz min 

dirhәmә. Yenә dә qәbul etmәdi. Yüz әlli min vә iki yüz min 

dirhәm etdilәr, yenә dә qәdul etmәdi. Dәqiq yadımda deyil, 

güman ki, üç yüz, yaxud beş yüz min dirhәmә qәdәr böyük bir 

rәqәm alındı, amma yenә qәbul etmәdi. 

Müaviyә vasitәçilik edәnә dedi ki, bu ağılsız beş yüz minin 

nә qәdәr olduğunu bilmir?! Deyin beş yüz min dirhәmi 

gәtirsinlәr, nә qәdәr olduğunu görsün, görәk sonra qәbul 

edәcәk, yoxsa yox. Xәzinәdar beş yüz min dirhәmi gәtirdi. O 

zaman pulları kisәlәrә yığırdılar. Hamballar ağır pul kisәlәrini 

daşıyıb bir-birinin üzәrinә yığdılar vә otağın tavanına qәdәr 

çatdı. Dedilәr ki, beş yüz min dirhәm budur; qәbul edirsәn, 

yoxsa yox. Bu pullara baxıb çox böyük sәrvәt olduğunu 

gördü, razılaşdı, ayәni deyilәn şәkildә tәfsir etdi vә kitablarda 

qaldı. İslam dünyasında belә sәhv, rüsvayçı vә çәrәn sözlәrin 

әksәri mәhv edildi, sonralar alimlәr bunları kәnara tulladılar, 

amma yenә dә bәzisi qaldı, bәzi adamların beynindә tәsir 

buraxdı. Müaviyә bu işi görürdü, tәbliğat aparırdı. Bunlar 

Müaviyәnin hakimiyyәtdәn ötrü istifadә etdiyi metodları tәşkil 

edir. 

Haqq cinahı da bu batil düşmәn qarşısında bikar 

oturmamışdı, onların da öz üsulları vardı. Xülasә şәkildә 

desәk, bu üsullar birinci növbәdә qüdrәtli müqavimәt vә 

fәaliyyәtdәn ibarәtdir. Bәzi adamlar elә bilirlәr ki, İmam 

Hәsәn Müctәba (ә) vuruşmağa qorxdu. Xeyr! İmam Hәsәn 

Müctәba (ә) qәtiyyәtlә döyüşә qәrar vermişdi. O, әn cәsur 

insanlardandır. Mәn müxtәlif hadisәlәrdә İmam Müctәbanın 

(ә) qәhrәmanlıqlarını araşdırarkәn onların olduqca çox 

olduğunu gördüm. Əmirәlmömininin (ә) döyüşlәrindә hәzrәt 

Əlinin (ә) özü İmam Hәsәn (ә) vә İmam Hüseynin (ә) 

tәhlükәli yerlәrdә vuruşmasına mane olurdu. Bәzi sәhabәlәr 

deyirdilәr ki, Mәhәmmәd ibn Hәnәfiyyәni nә üçün irәliyә 

göndәrirsәn, o da oğlundur, İmam Hәsәni (ә) vә İmam 

Hüseyni (ә) isә göndәrmirsәn. Buyururdu ki, Peyğәmbәrin (s) 

nәslinin kәsilmәsindәn qorxuram, bunlar Peyğәmbәrin (s) 

yeganә varislәridir. Döyüşdә tәhlükә hiss edir vә bunları 

qorumağa çalışırdı. Onları sevdiyinә görә belә etmirdi, tәbii 

ki, digәr övladlarını da sevirdi. Əlinin (ә) özü tәhlükәli 

döyüşlәrә girәn adam idi, qorxusu yox idi. Lakin bunlar 

Peyğәmbәr (s) övladları idilәr vә Əmirәlmöminin (ә) onları 

tәhlükәyә atmaq istәmirdi. Bunlar bu sәbәbdәn 

Əmirәlmömininin (ә) döyüşlәrindә çox öndә olmayıblar. Bu 

baxımdan onların adları hәmin dövrün cәsurları sırasında qeyd 

olunmamışdır. Lakin İmam Hәsәn (ә) İrana qarşı İslam 

döyüşlәrindәn iştirak etmiş, Əmirәlmömininin (ә) әmri ilә 

Osmanın evini qiyamçılardan qoruyanda vә digәr çox 

әhәmiyyәtli hadisәlәrdә iştirak etmişdir. Cәmәl vә Siffeyn 

döyüşlәrindә dә İmam Hәsәn Müctәbanın (ә) üzәrinә olduqca 

önәmli işlәr düşmüşdür. Mәn xüsusәn Siffeyn vә Cәmәl 

döyüşlәrindә İmam Hәsәnin (ә) adını çox görmüşәm, İmam 

Hüseynin (ә) adını isә az. Yәni İmam Hәsәn Müctәba (ә) 

döyüşlәrdә hәtta İmam Hüseyindәn (ә) artıq iştirak etmişdir. 

O, müharibәdә, siyasәtdә vә nitqdә güclü idi. İnsan İmam 

Hәsәn Müctәbanın (ә) mübahisәlәrini oxuyanda heyrәtә gәlir. 

Bu qәdәr güclü vә qüdrәtlidir. Sülh mәsәlәsindә vә ondan 

sonra İmam Hәsәndәn (ә) elә qәtiyyәtli vә güclü sözlәr nәql 

olunmuşdur ki, bәzi nümunәlәrdә hәzrәt Əlinin (ә) 

sözlәrindәn dә güclü vә sәrt olduğu nәzәrә çarpır. Mәn 

Əmirәlmömininin (ә) sözlәrindә düşmәnlәrә qarşı belә qüdrәt 

vә sәrtliyi az görmüşәm. Bәlkә dә ona görә ki, 

Əmirәlmöminin (ә) bu qәdәr hәyasız vә xәbis düşmәnlәrlә 

yaxın ünsiyyәtdә olmamışdır. Deyilәnlәrә әsasәn, İmam 

Hәsәnin (ә) işlәrindә heç bir qüsur yoxdur. Qüsur dövrün 

şәraitindәdir. Onun üsullarından biri mümkün hәddә müdafiә 

üçün qüdrәtli müqavimәt göstәrmәkdir. Bәzi yerlәrdә qüdrәtli 

müqavimәt ziyanla tamamlanır. Üsulu dәyişmәk vә üsul 

seçimindә manevr etmәk mühüm vә lazımlı mәsәlәdir. 

İkincisi tәbliğatdır. Haqq cinahında tәbliğatın olduqca 

böyük әhәmiyyәti var. Lakin qeyd etdiyim kimi, tәbliğat 

mәsәlәsindә haqq cinahı üçün mәhdudiyyәtlәr var; hәr bir üsul 

vә metoddan istifadә edә bilmir, yalnız haqqı vә hәqiqәti 

söylәyirlәr. Xalqın zehnindә özünün xoşladığı bәzi mәsәlәlәr 

var, batil cinahı onları xalqın sevdiyi şәkildә bәyan etmәkdәn 

çәkinmir, haqq cinahı isә acı da olsa, haqqı söylәyir. 

Əmirәlmöminin (ә) öz sәhabәlәri ilә danışanda bәzәn elә acı 

danışır ki, insan tәәccüb edir. Biz üsullarımızı hәmin üsullara 

oxşatmağı sevsәk dә, bәzi yerlәrdә hәtta tәәccüb edirik. 

Müaviyә heç vaxt bunu etmirdi. Müaviyә xalqa yaltaqlanırdı. 

Müaviyә nәyin bahasına olursa-olsun, xalqın dәstәyini 

qazanmağa çalışırdı. Əli ibn Əbutalib (ә) isә bu işi görmürdü. 

Bu o demәk deyil ki, bunu bilmirdi. Əslindә bu, tәqvanın, 

dәyәrlәrin ziddinәdir vә Əli ibn Əbutalibin (ә) özü buyurub ki, 

tәqva mәsәlәsi olmasaydı, mәn Müaviyәdәn zirәk olardım.1  

Hәqiqәt dә budur. Əlinin (ә) әsil-nәsәbi, Peyğәmbәrә (s) 

yaxınlığı, böyük nailiyyәtlәri, güclü beyni vә ruhu vardı. 

Mәlum mәsәlәdir ki, o, Müaviyәdәn bilikli, peşәkar vә 

zirәkdir vә çox işlәr görә bilәr, lakin haqq icazә vermir. 

Başqa bir üsul dәyәrlәri qorumağa isrardır. Haqq cinahında 

böyük әhәmiyyәt kәsb edәn amillәrdәn biri budur, nәyin 

bahasına olursa-olsun dәyәrlәri qorumağa israrlıdırlar vә 

mәktәbin qorunduğu hәddә qәdәr geri çәkilirlәr. Bunu da 

diqqәtdәn qaçırmayın. Yәni haqq tәrәf müqavimәtinin 

mәktәbin özünün tәhlükәyә düşmәsi ilә nәticәlәndiyini 

görәndә geri çәkilmәyә utanmır. İmam Hüseyn (ә) buyurdu ki, 

mәn mәğlubiyyәti qәbul edәrәm, amma cәhәnnәm oduna daxil 

olmaram.2  Bәzi adamlar müәyyәn yerlәrdә hansısa işi 

görmәyi eyib saydıqlarına görә ilahi әzaba düçar olarlar. Eyib 

niyә olur?! Əsas budur ki, insan Allahın razılığını qazansın, 

vәzifәsini yerinә yetirsin; bir sözdәn dönmәk, bir xәtdәn 

qayıtmaq vә bir mövqedәn geri çәkilmәklә olsa belә. Allah 

nәyi istәyirsә, nәdәn razıdırsa, o da olmalıdır. Baxın, bu, 

imamların hәyatında bir qaydadır. İmam Hәsәnin (ә) 

                                                 
1"Əl-Kafi", c. 8, sәh. 24 
2"Bihar әl-әnvar", c. 75, sәh. 128 



 108 

hәyatında da belәdir. İmam Hәsәn (ә) zәrurәti vә reallığı 

nәzәrә alıb Müaviyә ilә sülhü qәbul etdi, halbuki o vaxta 

qәdәr daim qoşun göndәrir, döyüşә hәvәslәndirir, qüvvә cәlb 

edir, mәktub yazır vә güclü bir döyüş üçün lazım olan hәr bir 

işi görürdü. Sonra isә mümkün olmadığını görüb sülhü qәbul 

etdi vә bu zaman hәtta yaxın dostları da ondan üz çevirdilәr... 

İmam Hәsәn (ә) sülhü qәbul edәndәn sonra ürәklәrindә 

müharibәni istәmәyәn çoxları sevindilәr. Amma bәlkә onlar 

da İmam Hәsәni (ә) qınamağa başladılar ki, sәn nә üçün 

sözündәn döndün. Mәn adlarını çәkmәk istәmirәm; hәtta 

yaxın adamlar, böyük sәhabәlәr vә bәzi dәyәrli şәxslәr dә 

İmam Hәsәnә (ә) xoşagәlmәz sözlәr dedilәr. O hәzrәt isә 

mәktәbi qorumaq üçün geri çәkildi. 

Növbәti mәsәlә haqq cinahının mәğlubiyyәtinin tәhlilidir. 

İmam Hәsәnin (ә) mәğlubiyyәtinin sәbәbi ümumi ayıqlığın 

zәifliyindәn ibarәt idi. Əsas sәbәb bu vә imanın maddi 

maraqlara qarışması idi. Xalq olduqca avam idi, imanı da 

maddi mәsәlәlәrә qarışmışdı. Onlar üçün maddiyyat birinci 

dәrәcәli әhәmiyyәtә malik idi. Dәyәrlәrin zәiflәmәsi İmam 

Hәsәnin (ә) sülhündәn tәxminәn on beş il öncә, tәdricәn 

başlamışdı, ayrıseçkilik vә digәr bu kimi mәsәlәlәr 

yaranmışdı. Bütün bunlar İmam Hәsәnin (ә) müqavimәt 

göstәrә bilmәmәsinә bais oldu. 

Qalib tәrәfin mәğlub tәrәflә rәftarına gәlincә isә, İmam 

Hәsәni (ә) vә tәrәfdarlarını hәbs etmәk, yaxud öldürmәk 

әvәzinә zahirdә çox hörmәtlә davrandılar, imamla görüşdülәr, 

çox hörmәt bildirdilәr, әslindә isә şәxsiyyәti mәhv etmәyә vә 

zәiflәtmәyә başladılar. Şәxsiyyәti mәhv etmәyi planlaşdırıb 

şәxsi qorudular. Onların üsulu bu idi vә qeyd etdiyim kimi, 

bunu tәbliğatda prioritet seçdilәr. 

Mәğlub tәrәf qalib tәrәfә nә etdi? Onlar bu strategiyanı 

seçdilәr ki, çox qarışıq, fitnәli, tәhlükәli vә zәhәrli bir şәraitdә 

bir haqq çevrәsi formalaşdırsınlar vә İslamı qorumağın әsas 

şәrti kimi onu idarә vә inkişaf etdirsinlәr. Fikirlәşdilәr ki, 

bütün cәmiyyәti düzgün İslam tәfәkküründә saxlaya 

bilmiriksә, zәif vә tәnәzzüldә olan böyük bir çevrәyә enerji 

sәrf etmәk yerinә, düzgün xәtdә olan güclü çevrәni mәhdud 

dairәdә qoruyaq; o yaşasın vә әsl İslamın tәminatçısı olsun. 

İmam Hәsәn (ә) bu işi gördü, mәhdud bir çevrә yaratdı, daha 

doğrusu, onu idarә etdi. Bu çevrә Əhli-beyt sәhabәlәri vә Şiә 

cinahıdır. Bunlar İslam tarixi vә repressiya dövrlәri boyunca 

qaldılar vә İslamın yaşamasına sәbәb oldular. Bunlar 

olmasaydı, hәr şey kökündәn dәyişәrdi. Bu imamәt çevrәsi vә 

Əhli-beyt baxışı hәqiqi İslamın yaşamasını tәmin etdi. 

Sonuca gәlincә isә, qalib vә güclü qrup İslam dünyası 

tәrәfindәn qınaq obyektinә çevrildi, mәğlublar vә zәif 

sayılanlar isә qalib vә fateh oldular. Bu gün baxsanız, 

görәrsiniz ki, İslam dünyasında mövcud fikirlәr aşağı-yuxarı 

İmam Hәsәn Müctәbanın (ә) vә Əmirәlmömininin (ә) tәbliğ 

etdiklәridir, Müaviyәnin, ondan sonra Yezidin, daha sonralar 

Əbdülmәlikin, Mәrvanın vә digәr Əmәvi xәlifәlәrinin tәbliğ 

etdiklәrii deyil. Onların fikirlәri tamamilә mәğlub vә mәhv 

oldu, tarixdә qalmadı. Onların düşüncәsini Nasibilik 

adlandırmaq olar. Nasibilik güman ki, bu gün İslam 

dünyasında tәrәfdarı qalmayan bir firqәdir. Nasibilәr 

Peyğәmbәr (s) ailәsini söyәnlәr, onların müsәlman olmasını 

qәbul etmәyәnlәrdir. Onların fikri bu idi. Əgәr Müaviyә fateh 

vә qalib olsaydı, bu gün İslam dünyasına hәmin tәfәkkür 

hakim olardı, halbuki әksinә, Əmirәlmömininin (ә) vә İmam 

Hәsәnin (ә) düşüncәsi hakimdir. Bәzi ikinci dәrәcәli 

mәsәlәlәrdә fikirlәr eynilә qalsa da, ümumilikdә belәdir. 

Demәli, İmam Hәsәn (ә) vә onun cinahı qalib oldu. Bu, bütün 

İslam tarixindә tәsiri baxımından İmam Hәsәnin (ә) sülhünә 

qısa baxış idi.  

Altıncı fəsil: İmam Hüseyn (ə) 

Əziz ilahi bir din kimi İslamı tәhdid edәn bütün tәhlükәlәr 

İslamın meydana çıxdığı zaman, yaxud ondan öncә Allah 

tәrәfindәn proqnoz edilmiş vә o tәhlükәlәrә qarşı tәdbir 

vasitәsi bu dinin özündә nәzәrdә tutulmuşdur;  sağlam bir 

bәdәnin xәstәliklәrә qarşı müqavimәt gücü özündә olduğu 

kimi. Sanki mühәndis bir maşın düzәltmiş vә tәmir alәtlәrini 

dә onun içinә qoymuşdur. Hәr bir şey kimi İslamı da bәzi 

tәhlükәlәr tәhdid edir. Buna qarşı tәdbir görmәk lazımdır vә 

Allah-Taala bu tәdbir vasitәsini İslamın özündә yaratmışdır. 

Bәs o tәhlükә nәdir? İslamı iki әsas tәhlükә tәhdid edir: biri 

xarici düşmәnlәr, digәri isә daxildәn mәhvolma tәhlükәsidir. 

Xarici düşmәn bayırdan müxtәlif silahlarla bir quruluşun 

varlığını, tәfәkkürünü, ideoloji tәmәllәrini, qanunlarını vә hәr 

şeyini hәdәf seçәndir. Bayırdan nә demәkdir? Mütlәq ölkә vә 

quruluşun xaricindәn yox, ölkәnin daxilindә dә ola bilәr. 

Özlәrini quruluşa yad bilәn vә ona qarşı çıxan düşmәnlәr var. 

Bunlar özgәdirlәr, yaddırlar. Bunlar quruluşu mәhv etmәyә vә 

dağıtmağa çalışırlar; xәncәrlә, odlu silahla, әn müasir 

texnikalarla, informasiya hücumları ilә, pulla vә ixtiyarlarında 

olan hәr bir şeylә. Bu bir növ düşmәndir. 

İkinci düşmәn vә tәhdid isә daxildәn mәhvolma 

tәhlükәsidir. Bu daha yadlara mәxsus deyil, doğmaların 

tәhdididir. Bir quruluşda doğmalar yorğunluq, düzgün yolu 

dәrk etmәkdә sәhvә yol vermәk üzündәn, nәfsә mәğlub 

olmaq, maddi gözәlliklәrә uymaq vә onları böyük saymaq 

kimi amillәrdәn irәli gәlәrәk birdәn-birә daxildә tәhdid yarada 

bilirlәr. Bunun tәhlükәsi birinci amildәn dә artıqdır. 

Hәr bir quruluş, hәr bir tәşkilat üçün bu iki düşmәn - xarici 

vә daxili tәhdid mövcuddur. İslam hәr iki tәhdidә qarşı yol 

göstәrmiş vә cihad tәyin etmişdir. Cihad xarici düşmәnlәrә 

mәxsus deyil: “Kafir vә münafiqlәrlә cihad et”.1  Münafiq 

                                                 
1 Tövbә/73 

özünü quruluşun daxilinә salır. Odur ki, bunların hamısı ilә 

cihad etmәk lazımdır. Cihad quruluşa müxalif vә düşmәn 

olduğuna görә ona hücum etmәk istәyәnlәrә qarşı edilir. 

Hәmçinin daxili parçalanma ilә mübarizә üçün çox dәyәrli 

olan әxlaq tәlimlәri mövcuddur. Bu tәlimlәr dünyanı hәqiqi 

şәkildә insana tanıtdırır: “Bilin ki, dünya hәyatı oyun-

oyuncaq, bәrbәzәk, bir-birinizin qarşısında öyünmәk, mal-

dövlәti vә oğul-uşağı çoxaltmaqdan ibarәtdir“.1 Yәni dünyanın 

zinәt vә lәzzәtlәri sizә lazım olsa da, onlardan istifadә etmәyә 

mәcbur olsanız da, hәyatınız onlarla әlaqәdar olsa da, bilin ki, 

bunları mütlәqlәşdirmәk, bu ehtiyacların arxasınca gözübağlı 

hәrәkәt etmәk vә mәqsәdlәri unutmaq çox tәhlükәlidir. 

Əmirәlmöminin (ә) döyüş meydanlarının aslanıdır. Adama 

elә gәlir ki, onun sözlәrinin yarıdan çoxu cihad, döyüş vә 

qәhrәmanlıq haqdadır. Nәhcül-bәlağәnin xütbә vә 

rәvayәtlәrinә baxanda isә görürük ki, o hәzrәtin әksәr 

tövsiyәlәri әxlaqa, tәqvaya, gözütoxluğa, dünyanı kiçik 

saymağa, mәnәvi vә bәşәri dәyәrlәri uca tutmağa aiddir. 

İmam Hüseynin (ә) işi xarici düşmәnә, ilahi çevrәdәn 

xaricdә vә ona müxalif olan düşmәnә qarşı – yәni bu düşmәn 

sәrhәdlәr xaricindә olmaya da bilәr - cihadla yüksәk vә 

bәnzәrsiz hәddә nәfsә qapılmağa, fәrdi vә ictimai azğınlıqlara 

qarşı cihadı birlәşdirmәkdir. Yәni Allah-Taala bilir ki, bu 

hadisә qarşıya çıxacaq. Buna görә dә yüksәk sәviyyәli bir 

nümunә tәqdim olunmalı vә örnәk göstәrilmәli idi. Necә ki, 

ölkә çempionları mәşğul olduqları idman növündә digәrlәrinin 

hәvәslәnmәsinә sәbәbkar olurlar. Sözsüz ki, bu, izah etmәk 

üçün kiçik bir misaldır. Aşura macәrası hәr iki cәbhәdә böyük 

bir cihaddan ibarәtdir; hәm xarici düşmәnlә, yәni azğın xilafәt 

aparatı vә ona yapışmış dünyagirlәrlә, әziz Peyğәmbәrin (s) 

insanların xilası üçün istifadә etdiyi hakimiyyәti İslam vә 

Peyğәmbәr (s) yolunun әks istiqamәtinә aparmaq istәyәn 

şәxslәrlә mübarizә cәbhәsindә, hәm dә daxili cәbhәdә, yәni o 

                                                 
1 Hәdid/20 

zaman cәmiyyәtin ümumi şәkildә getdiyi daxili fәsadla 

mübarizәdә. 

Mәnim fikrimcә, ikinci amil daha әhәmiyyәtlidir. Müәyyәn 

müddәt ötmüş, әvvәldәki çәtinliklәr arxada qalmış, fәthlәr baş 

vermiş, qәnimәtlәr әldә olunmuş, ölkәnin әhatәsi genişlәnmiş, 

xarici düşmәnlәrin tәhlükәsi dәf edilmiş, ölkәyә çoxlu 

sәrvәtlәr gәlmişdi; bәzilәri varlanmış, bәzilәri zadәgan 

tәbәqәsi yaratmışdılar. İslamın zadәganlığı mәhv etmәsindәn 

bir müddәt sonra İslam dünyasında yeni aristokratlar tәbәqәsi 

vücuda gәldi. Bәzi qüvvәlәr İslam adı ilә, İslam postları ilә - 

filan sәhabәnin oğlu, Peyğәmbәrin (s) filan dostunun oğlu, 

Peyğәmbәrin (s) filan qohumunun oğlu olaraq özlәrinә 

yaraşmayan işlәrә qurşandılar. Bunların bәzisinin adı tarixdә 

qeyd olunmuşdur. Elәlәri tapıldı ki, qızlarının mehri üçün әziz 

Peyğәmbәrin (s), Əmirәlmömininin (ә) vә erkәn İslam çağı 

müsәlmanlarının dediyi 480 dirhәmdәn ibarәt olan sünnә 

mehrinin yerinә bir milyon dinar – yәni bir milyon misqal 

xalis qızıl tәyin etdilәr. Kimlәr? Böyük sәhabәlәrin, misal 

üçün, Müsәb ibn Zübeyrin vә digәrlәrinin oğulları.  

Hadisәlәr Peyğәmbәrin (s) vәfatından 10 ildәn az bir 

zamandan sonra başlandı. Öncә İslamda parlaq keçmişi 

olanlar - Peyğәmbәrin (s) müharibәlәrindә iştirak etmiş 

şәxslәr vә digәr sәhabәlәr xüsusi imtiyazlardan bәhrәlәndilәr. 

Beytülmaldan daha artıq bәhrәlәnmә o imtiyazlardan biri idi. 

Deyirdilәr ki, onları digәrlәri ilә bәrabәr tutmaq düzgün deyil. 

Bu birinci iş idi. Yayınma ilә nәticәlәnәn hәrәkәtlәr belә kiçik 

nöqtәdәn başlayır vә hәr bir addım sonrakını daha da 

sürәtlәndirir. Yayınmalar belә başlandı, nәhayәt, Osmanın 

xilafәtinin ortalarında pik hәddә çatdı. Üçüncü xәlifәnin 

dövründә Peyğәmbәrin (s) böyük sәhabәlәri dövrün әn varlı 

adamlarından sayıldılar. Diqqәt yetirirsiniz? Yәni adları 

mәşhur olan bu hörmәtli sәhabәlәrin - Tәlhәnin, Zübeyrin, 

Sәd ibn Əbu Vәqqasın vә digәrlәrinin hәr birinin Bәdrdә, 

Hüneyndә, Ühüddә qalın bir kitab dolu parlaq keçmişlәri 

vardı. Bu adamlar milyonçuların birinci sırasında yer aldılar. 

Onların biri öldükdәn sonra qalmış qızılları varislәri arasında 

bölmәk istәyәndә әvvәlcә külçә formasına saldılar vә sonra 

balta ilә qırıb bölmәyә başladılar; balta ilә kiçik parçalara 

bölünәn odun kimi. Qızılı adәtәn misqalla ölçürlәr. Görün nә 

qәdәr olub ki, onu balta ilә sındırırmışlar. Bunlar tarixdә qeyd 

olunmuşdur, yalnız şiә kitablarında yazılmayıb. Bunlar 

hamının yazmağa vә qeyd etmәyә çalışdığı hәqiqәtlәrdir. 

Onlardan qalan dirhәm vә dinarların miqdarı fantastik idi.  

Cәmiyyәtin daxildәn çürümәsi dedikdә bunu nәzәrdә 

tuturuq; yәni cәmiyyәtdә özlәrinin dünyagirlik vә 

şәhvәtpәrәstlikdәn ibarәt olan vә tәәssüf ki, hәm dә öldürücü 

olan yoluxucu әxlaq xәstәliklәrini tәdricәn cәmiyyәtә köçürәn 

insanlar peyda olurlar. Mәgәr belә bir vәziyyәtdә kiminsә 

Yezid ibn Müaviyә rejiminә qarşı çıxmağa ürәyi, cürәti, yaxud 

hövsәlәsi olar?! Mәgәr belә bir şey baş verәr?! Yezidin 

ozamankı zülm vә fәsad dolu rejiminә qarşı mübarizә 

aparmağı kim ağlından keçirәr?! Belә bir şәraitdә möhtәşәm 

Hüseyn (ә) qiyamı baş verib hәm düşmәnә, hәm dә adi 

müsәlmanlar arasında mәhvә aparan rahatçılıq vә fәsadçılıq 

ruhiyyәsinә qarşı mübarizә apardı. Bu mühüm mәsәlәdir.  

İmam Hüseynin (ə) qiyamında məqsəd 

Bu hadisәyә diqqәtlә baxdıqda bu bir neçә ay әrzindә - 

Mәdinәdәn çıxıb Mәkkәyә gәldiyi vә Kәrbәlada şәhadәt 

şәrbәtini içdiyi zamana qәdәr hәzrәt Əbu Abdullahın (ә) 

hәrәkәtindә bәlkә dә yüzdәn artıq mühüm dәrs saymaq olar. 

Bu hәrәkәtdә hәtta minlәrlә dәrs olduğunu deyә bilәrik. 

Demәk olar ki, o hәzrәtin hәr bir işarәsi bir dәrsdir. Amma 

dәqiq bölgü aparsaq, hәr biri bir ümmәt, bir tarix, bir ölkә, 

insanın öz tәrbiyәsi, cәmiyyәtin idarәsi vә Allaha yaxınlaşmaq 

üçün dәrs olan yüz mövzu vә başlıq әldә etmәk olar. Hüseyn 

ibn Əli (ә) mәhz buna görә dünya müqәddәslәri arasında 

günәş kimi nur saçır. Əgәr peyğәmbәrlәr, övliyalar, imamlar, 

şәhidlәr vә saleh adamlar ay vә ulduz kimi olsalar, bu hәzrәt 

dünyaya nur saçan günәş kimi parlayır. Qeyd etdiyim yüz 

dәrsi qoyaq kәnara, mәn indi İmam Hüseynin (ә) hәrәkәtindә 

vә qiyamında mövcud olan bir әsas dәrsdәn danışmaq 

istәyirәm. Digәrlәri ikinci dәrәcәli, bu isә birinci dәrәcәlidir. 

İmam Hüseyn (ә) nә üçün qiyam etdi? Bu, dәrsdir. İmam 

Hüseynә (ә) deyirdilәr ki, Mәdinә vә Mәkkәdә sizә hörmәt 

edirlәr, Yәmәndә hamı şiәdir, kәnarda sizin Yezidlә, Yezidin 

dә sizinlә işi olmayacaq bir yerә gedin, bu qәdәr müridiniz, 

şiәlәriniz var, yaşayın, ibadәt vә tәbliğ edin, nә üçün qiyam 

edirsiniz? Mәqsәd nәdir? Əsas sual vә әsas dәrs budur. 

Demirik ki, heç kim bunu demәyib. İnsafla desәk, bu sahәdә 

çox işlәnmiş vә çoxlu sözlәr deyilmişdir. İndi bizim demәk 

istәdiyimiz söz isә fikrimizcә, bu mәsәlәyә dair yeni qәnaәt vә 

yeni baxışdır. 

Bir qrup belә düşünür ki, Əbu Abdullahın (ә) mәqsәdi 

azğın Yezid rejimini devirmәk, bütün ictimai vә siyasi 

sahәlәrdә Peyğәmbәr (s) yolunun vә imamәtin icrası ilә İslam 

hökumәti qurmaq olmuşdur. Bu söz sәhv deyil, amma 

yarıgerçәkdir. Bu sözdә mәqsәd belә dә ola bilәr: o hәzrәt 

hökumәt qurmaq üçün qiyam etdi, amma bunun imkansız 

olduğunu görsәydi, deyәcәkdi ki, daha olmadı, qayıdaq. 

Mәqsәd budursa, sәhvdir. Hakimiyyәt mәqsәdi ilә hәrәkәt 

edәn şәxs bunun mümkün olduğu yerә qәdәr gedir, uyğun 

ehtimalın mövcud olmadığını gördükdә isә vәzifәsi 

qayıtmaqdır. Mәqsәd hökumәt qurmaqdırsa, insan mümkün 

olana qәdәr getmәli, mümkün olmayan yerdә isә qayıtmalıdır. 

Əgәr bu qiyamda hәzrәtin mәqsәdinin düzgün Əli (ә) 

hökumәti qurmaq olduğunu deyәn şәxsin mәqsәdi budursa, 

bu, düzgün deyil. Çünki imamın hәrәkәtlәrinin mәcmusu bunu 

göstәrmir. 

Bir qrup insan da düşünür ki, Əbu Abdullahın (ә) mәqsәdi 

hakimiyyәtә gәlmәk deyildi. Çünki o, Yezidi devirib 

hakimiyyәtә gәlә bilmәyәcәyini bilirdi. O ümumiyyәtlә şәhid 

olmaqdan ötrü qiyam etdi.  Bu söz dә bir zaman dillәr әzbәri 

idi. Bәzi şәxslәr bunu gözәl poetik ifadәlәrlә söylәyirdilәr. 

Hәzrәtin şәhid olmaqdan ötrü qiyam etmәsi iddiası yeni söz 

deyil, hәtta bәzi böyük alimlәrimiz dә bunu buyurmuşlar. 

Onlara görә, İmam Hüseyn (ә) buyurub ki, yaşamaqla bir iş 

görmәk olmur, gedib şәhid olmaqla bir iş görәk. Dindә vә 

İslam әdәbiyyatında belә bir şey  yoxdur ki, get özünü ölümә 

at. Bizdә belә bir şey yoxdur. Bizim müqәddәs şәriәtdә 

tanıdığımız, hәdislәrdә vә Quran ayәlәrindә gördüyümüz 

şәhadәtin mәnası budur ki, insan vacib olan, yaxud tәrcih 

edilәn müqәddәs mәqsәdә çatmağa çalışsın vә o yolda özünü 

ölümә atsın. Bu, düzgün İslam şәhadәtidir. Lakin insanın 

"ümumiyyәtlә gedib öldürülüm" - deyә yola düşmәsi, yaxud 

“mәnim qanım zalımın ayağını sürüşdürәcәk vә o yıxılacaq” 

kimi poetik ifadә İslama aid deyil. Bunlar belә әzәmәtli 

hadisәyә aid deyil. Bunda da hәqiqәtin bir hissәsi var, amma 

imamın mәqsәdi bu deyil. Demәli, nә demәk olar ki, bu 

qiyamda mәqsәd hakimiyyәtә gәlmәk olmuşdur, nә dә demәk 

olar ki, o, şәhid olmaq üçün qiyam etmişdir. Əslindә “mәqsәd 

hakimiyyәt idi” vә yaxud “mәqsәd şәhadәt idi” deyәn şәxslәr 

mәqsәdlә nәticәni sәhv salmışlar. Mәqsәd bunlar deyildi. 

İmam Hüseynin (ә) başqa bir mәqsәdi vardı, lakin o mәqsәdә 

çatmaq üçün hәrәkәt tәlәb olunurdu. Hәmin hәrәkәt dә bu iki 

nәticәnin birinә sәbәb olacaqdı: hakimiyyәt, yaxud şәhadәt. 

İmam Hüseyn (ә) bunların hәr ikisinә hazır idi; hәm hökumәt 

işlәrini hazırlamışdı vә hazırlayırdı, hәm dә şәhadәt işlәrini. 

Hәr biri ola bilәrdi, amma heç biri mәqsәd deyildi, hәr ikisi 

nәticә idi. Mәqsәd başqa bir şey idi. 

Mәqsәd nәdir? Əvvәlcә mәqsәdi qısa şәkildә vә bir cümlә 

ilә söylәyirәm, sonra izah edәcәyәm. İmam Hüseynin (ә) 

mәqsәdinin nәdәn ibarәt olduğuna dair demәliyik ki, o 

hәzrәtin mәqsәdi din vaciblәri arasında böyük bir әmәli yerinә 

yetirmәk idi. Bu işin İslamın düşüncә, dәyәr vә әmәl 

sistemindә mühüm yeri vardı vә ondan öncәyә qәdәr heç kәs 

onu yerinә yetirmәmişdi; nә Peyğәmbәr (s), nә 

Əmirәlmömininin (ә), nә dә İmam Hәsәn Müctәba (ә). Bu 

vacib әmәl olduqca әhәmiyyәtli vә çox әsaslı olsa da, İmam 

Hüseynin (ә) dövrünә qәdәr ona әmәl olunmamışdı. Əmәl 

olunmamasının sәbәbini dә deyәcәyәm. İmam Hüseyn (ә) bu 

vacib әmәli yerinә yetirmәli idi ki, bütün tarix üçün dәrs 

olsun. Mәsәlәn, Peyğәmbәr (s) hökumәt qurdu vә bu işlә tәkcә 

hakimiyyәtin hökmünü gәtirmәdi, hәm dә bütün İslam tarixi 

üçün örnәk göstәrdi. Yaxud Peyğәmbәr (s) Allah yolunda 

cihad etdi vә bu, müsәlmanların vә bütün bәşәr tarixi üçün 

әbәdi dәrs oldu. Bu vacib әmәl dә İmam Hüseynin (ә) vasitәsi 

ilә yerinә yetirilmәli idi ki, müsәlmanlar üçün vә bütün tarix 

üçün әmәli dәrs olsun. 

Nә üçün bu işi İmam Hüseyn (ә) görmәlidir? Ona görә ki, 

bu vacib әmәlin görülmәsinә şәrait İmam Hüseynin (ә) 

dövründә yarandı. Əgәr bu şәrait İmam Hüseynin (ә) 

dövründә deyil, misal üçün, İmam Əli әn-Nәqinin (ә) 

dövründә yaransaydı, bu işi o görәcәk, İslam tarixinin böyük 

qurbanı o olacaqdı. Əgәr İmam Hәsәn Müctәbanın (ә), yaxud 

İmam Sadiqin (ә) dövründә yaransaydı, onlar buna әmәl 

edәcәkdilәr. Bu şәrait İmam Hüseyndәn (ә) öncә yaranmadı; 

İmam Hüseyndәn (ә) sonra da qeyb dövrünә qәdәr yaranmadı. 

Demәli, mәqsәd bir vacib әmәli yerinә yetirmәkdәn ibarәt 

idi. Bu vacib әmәli yerinә yetirmәk tәbii şәkildә iki haldan biri 

ilә nәticәlәnәcәkdi: Biri budur ki, İmam Hüseyn (ә) 

hakimiyyәtә gәlәcәkdi. Tәbii ki, o bunu istәyirdi vә buna hazır 

idi. O, hakimiyyәtә gәlsәydi, cәmiyyәti Peyğәmbәrin (s) vә 

Əmirәlmömininin (ә) dövründәki kimi qüdrәtlә idarә 

edәcәkdi. Biri dә budur ki, bu vacib әmәli yerinә yetirmәk 

hakimiyyәtә gәlmәklә deyil, şәhadәtә qovuşmaqla 

nәticәlәnәcәkdi. İmam Hüseyn (ә) buna da hazir idi. Allah 

İmam Hüseyni (ә) vә digәr imamları elә yaradıb ki, bu iş üçün 

qarşıya çıxacaq ağır şәhadәtә hazırdırlar. Sözsüz ki, Kәrbәla 

müsibәtlәri böyük müsibәtlәrdir. İndi mәsәlәni bir qәdәr izah 

edim. 

İslam peyğәmbәri vә Allahın göndәrdiyi hәr hansı 

peyğәmbәr özü ilә bir sıra hökmlәr gәtirir. Bu hökmlәrin 

bәzisi fәrdi olub insanın islahı üçündür, bәzisi isә ictimaidir vә 

dünyanı abadlaşdırmaq, idarә etmәk, cәmiyyәti ayaqda 

saxlamaq üçündür. Peyğәmbәrimizin (s) gәtirdiyi bu hökmlәr 

mәcmusuna İslam deyilir. İslam dini әziz Peyğәmbәrin (s) 

müqәddәs qәlbinә nazil oldu, namaz, oruc, zәkat, maddi 

yardım, hәcc vә ailә hökmlәrini, fәrdi münasibәtlәri, Allah 

yolunda cihadı, hakimiyyәt mәsәlәlәrini, İslam iqtisadiyyatını, 

hökumәt başçısı ilә xalqın münasibәtlәrini vә xalqın hökümәt 

qarşısındakı vәzifәlәrini gәtirdi. İslam bunların hamısını 

bәşәriyyәtә tәklif etdi, әziz Peyğәmbәr (s) hamısını insanlara 

çatdırdı. "Sizi cәnnәtә yaxınlaşdıran vә cәhәnnәmdәn 

uzaqlaşdıran hәr bir işә dәvәt etdim".1 Əziz Peyğәmbәr (s) 

insanı vә bir cәmiyyәti sәadәtә çatdıran hәr bir şeyi bәyan 

etdi; tәkcә bәyan yox, hәtta onlara әmәl vә onları icra etdi. 

Peyğәmbәr (s) zamanında İslam hökumәti vә İslam 

cәmiyyәti quruldu, İslam iqtisadiyyatı icra olundu, İslam 

cihadı bәrpa olundu, İslam zәkatı alındı; bir İslam ölkәsi vә 

İslam quruluşu әrsәyә gәldi. Bu quruluşun mühәndisi vә bu 

qatarın lokomotivi әziz Peyğәmbәr (s) vә onun yerindә oturan 

şәxsdir. Xәtt dә aydın vә bәllidir. İslam cәmiyyәti vә 

müsәlman şәxs bu xәtt üzәrindә, bu istiqamәtdә vә bu yolla 

hәrәkәt etmәlidir. Əgәr belә bir hәrәkәt baş tutsa, o zaman 

insanlar kamiliyyә çatar, saleh vә mәlәk kimi olarlar, insanlar 

arasında zülm, pislik, fәsad, ixtilaf, yoxsulluq vә cәhalәt 

ortadan götürülәr, bәşәr tam xoşbәxtliyә nail vә Allahın kamil 

bәndәsi olar. İslam әziz Peyğәmbәr (s) vasitәsi ilә bu sistemi 

gәtirib ozamankı cәmiyyәtdә icra etdi. Harada? Adı Mәdinә 

olan, sonra da Mәkkәnin vә digәr bir neçә şәhәrin qoşulduğu 

bir bölgәdә. Burada bir sual ortaya çıxır. O da budur ki, Əgәr 

әziz Peyğәmbәrin (s) rels üzәrinә çıxardığı bu qatarı bir әl, 

yaxud bir hadisә relsdәn çıxarsa, vәzifә nәdir? Əgәr İslam 

cәmiyyәti yoldan yayınsa vә bu yayınma elә bir hәddә çatsa 

ki, bütün İslamın vә İslam maarifinin tәhrifi tәhlükәsi yaransa, 

vәzifә nәdir? 

                                                 
1 "Əl-Kafi", c. 2, sәh. 74 

İki növ yayınma vә azğınlıq var. Çox zaman xalq fәsada 

düçar olur, lakin İslam hökmlәri mәhv olmur. Bәzәn isә xalq 

fәsada uğrayanda hökumәtlәr dә fәsada uğrayırlar, alimlәr vә 

din natiqlәri dә. Azğın insanlardan әsla düzgün din tәbliğ 

olunmaz. Onlar Quranı vә hәqiqәtlәri tәhrif edirlәr, yaxşıları 

pis, pislәri yaxşı, bәyәnilmәz işi bәyәnilәn, bәyәnilәn işi 

bәyәnilmәz göstәrir, İslamın xәttini 180 dәrәcә dәyişdirirlәr. 

İslam cәmiyyәti vә quruluşu belә bir hala düşsә, vәzifә nәdir? 

Düzdür, Peyğәmbәr (s) vәzifәnin nә olduğunu buyurmuşdu; 

Quran da buyurmuşdu: "Sizdәn hәr kәs dinindәn dönsә, (bilsin 

ki) Allah (onun yerinә) elә bir tayfa gәtirәr ki, (Allah) onları, 

onlar da (Allahı) sevәrlәr".1 Bu badәrә çoxlu ayәlәr, hәdislәr 

vә sizin üçün İmam Hüseynin (ә) dilindәn danışacağım hәdis 

var. İmam Hüseyn (ә) Peyğәmbәrin (s) bu hәdisini xalqa 

söylәdi. Peyğәmbәr (s) buyurmuşdu: Lakin Peyğәmbәr (s) bu 

ilahi hökmә әmәl edә bilәrdimi? Xeyr! Çünki Allahın bu 

hökmü cәmiyyәtin yoldan çıxdığı zaman icra oluna bilәr. 

Allahın cәmiyyәtin yoldan çıxdığı zaman üçün tәyin etdiyi 

hökmü var; sapqınlığın yüksәk hәddә çatıb İslamın özü üçün 

tәhlükә yaratdığı cәmiyyәtlәrdә Allahın tәyin etdiyi vәzifә var. 

Allah insanı heç bir hadisә qarşısında vәzifәsiz qoymur. 

Peyğәmbәr (s) bu vәzifәni buyurmuş, Quran vә hәdis 

demişdir. Lakin Peyğәmbәr (s) bu vәzifәyә әmәl edә bilmәz. 

Nә üçün әmәl edә bilmәz? Ona görә ki, bu vәzifәyә 

cәmiyyәtin yoldan çıxdığı zaman әmәl olunmalıdır. Cәmiyyәt 

Peyğәmbәrin (s) vә Əmirәlmömininin (ә) dövründә o şәkildә 

yoldan çıxmamışdı. İmam Hәsәnin (ә) dövründә, Müaviyәnin 

hökumәt başçısı olduğu zaman o sapqınlığın çoxlu әlamәtlәri 

yaransa da, hәlә elә hәddә çatmamışdı ki, bütün İslamın tәhrifi 

qorxusu olsun. Bәlkә dә bir dövrdә belә bir vәziyyәt yarandı, 

amma o zaman bu işi görmәyә imkan vә әlverişli şәrait yox 

idi. İslamın bu hökmünün әhәmiyyәti hökumәtin özündәn az 

deyil. Çünki hökumәt cәmiyyәtin idarәsi demәkdir. Əgәr 

                                                 
1Maidә/54 

cәmiyyәt tәdricәn yoldan çıxsa, fәsada uğrasa vә Allahın 

hökmü dәyişilsә, vәziyyәti dәyişdirmә vә hәyatı yenilәmә 

hökmü, bugünkü sözlә desәk, inqilab hökmü olmasa, bu 

hökumәt nәyә yarayar?! Demәli, azğın cәmiyyәti әsl xәttinә 

qaytarmağa dair hökmün әhәmiyyәti hökumәt hökmünün 

әhәmiyyәtindәn az deyil. Bәlkә bunun әhәmiyyәti kafirlәrlә 

cihaddan da, bir İslam cәmiyyәtindә adi formada yaxşı işlәrә 

dәvәt etmәkdәn vә pis işlәrdәn çәkindirmәkdәn dә artıqdır; 

bәlkә dә demәk olar ki, hәtta Allahın böyük ibadәtlәrindәn vә 

hәcdәn dә artıqdır. Nә üçün? Ona görә ki, bu hökm ölmәk 

әrәfәsindә olan, yaxud ölmüş İslamın yaşamasını tәmin edir. 

Yaxşı, bu hökmü kim yerinә yetirmәli, bu vәzifәni kim icra 

etmәlidir? Peyğәmbәrin (s) canişinlәrindәn biri; lakin bu şәrtlә 

ki, şәrait münasib olsun. Çünki Allah-Taala faydası olmayan 

bir işi vacib etmir. Şәrait münasib olmasa, nә etsәlәr, faydasız 

olar vә tәsir bağışlamaz. Şәrait әlverişli olmalıdır. Şәraitin 

әlverişli olmasının da xüsusi mәnası var. Deyә bilmәrik ki, 

tәhlükә varsa, şәrait münasib deyil. Xeyr, söhbәt bundan 

getmir. Şәrait münasib olmalıdır - yәni insan bilmәlidir ki, bu 

işi gördükdә nәticә hasil olacaq, söz xalqa çatdırılacaq, xalq 

başa düşәcәk vә sәhvә düşmәyәcәk. Bu kiminsә әmәl etmәli 

olduğu hәmin vәzifәdir. İmam Hüseynin (ә) dövründә 

sözügedәn sapqınlıq vә bu vәzifәyә münasib şәrait 

yaranmışdı. Demәli, İmam Hüseyn (ә) Allahın vacib 

buyurduğu bu әmәli yerinә yetirmәli idi. Müaviyәdәn sonra 

elә bir adam hökumәt başına gәlmişdi ki, heç zahirdә dә İslam 

hökmlәrinә әmәl etmir, şәrab içir, pis işlәr görür, açıq şәkildә 

cinsi fәsad vә cinayәt törәdir, Quranın әleyhinә danışır, açıq 

şәkildә Quranın vә dinin ziddinә şeir deyir vә İslama qarşı 

çıxır. Onun adı müsәlmanların başçısı olduğundan İslam adını 

silmәk istәmir. O, İslama әmәl etmir, İslamı sevmir vә ona 

ürәk yandırmır. Dayanmadan üfunәtli su axıdıb әtrafı 

bulaşdıran bir bulaq kimi, onun vücudundan da bütün İslam 

cәmiyyәtinә üfunәt seli axır. Fәsad içindә olan hakim belәdir. 

Hakim zirvәdә durduğundan onun әmәllәri hәmin yerdә 

qalmır, adi camaatın әksinә olaraq, axır vә hәr yeri bürüyür. 

Cәmiyyәtdә daha uca mövqeyә malik olanın fәsadı vә zәrәri 

daha çox olur. Adi insanların fәsadı özlәrinә, yaxud bәzi 

әtraflarına zәrәr yetirir, başda oturanın fәsadı isә hamıya. 

Hәmçinin saleh insan olsa, yaxşı işlәri dә hәr şeyә tәsir edir. 

Belә fәsadlara malik olan şәxs Müaviyәdәn sonra 

müsәlmanların xәlifәsi - Peyğәmbәrin (s) canişini olmuşdur. 

Bundan böyük sapqınlıq ola bilәrmi?! 

Şәrait dә münasibdir. Şәraitin münasib olması nә 

demәkdir? Yәni tәhlükә yoxdur? Xeyr! Tәhlükә var. Mәgәr 

hakimiyyәtin başında duran şәxsin öz müxaliflәrinә tәhlükәsi 

olmaya bilәr?! Hәr halda, bu bir döyüşdür. Siz onu taxtdan 

salmaq istәyirsinizsә, o oturub tamaşa edәcәk?! Bәllidir ki, o 

da sizә zәrbә vuracaq. Demәli, tәhlükә var. Şәraitin münasib 

olmasının mәnası budur ki, İslam cәmiyyәti İmam Hüseynin 

(ә) sözünün o zaman vә tarix boyu insanlara çatmasını 

mümkün etsin. Əgәr İmam Hüseyn (ә) Müaviyәnin dövründә 

qiyam etsәydi, onun mәqsәdi vә mesajı dәfn olunardı. Bu, 

Müaviyәnin dövründәki şәraitә görәdir. Siyasәt elә idi ki, 

insanlar haqq sözün haqlılığını eşidә bilmirdilәr. Buna görә, o 

hәzrәt Müaviyәnin xәlifә olduğu on ildә dә imam idi, amma 

şәrait münasib olmadığına görә bir söz demәdi, bir iş görmәdi 

vә qiyam etmәdi. Ondan öncә İmam Hәsәn (ә) vardı, o da 

şәraitin münasib olmadığına görә qiyam etmәdi. Bu o demәk 

deyil ki, İmam Hüseyn (ә) vә İmam Hәsәn (ә) bu işә uyğun 

deyildilәr. İmam Hәsәnlә (ә) İmam Hüseynin (ә), İmam 

Hüseynlә (ә) İmam Sәccadın (ә), İmam Əli әn-Nәqinin (ә) vә 

İmam Hәsәn Əsgәrinin (ә) fәrqi yoxdur. Tәbii ki, bu 

mübarizәni aparmaq baxımından o hәzrәtin mәqamı 

digәrlәrindәn üstündür, amma onlar imamәt mәqamı 

baxımından eynidirlәr. Bu şәrait onların hansının dövründә 

yaransaydı, eyni işi görәr vә eyni mәqama nail olardılar. Bәli, 

İmam Hüseyn (ә) dә belә bir vәziyyәt qarşısında qalmışdı. 

Demәli, bu vәzifәni yerinә yetirmәli idi; şәrait münasibdir vә 

heç bir üzr yoxdur. Odur ki, Abdullah ibn Cәfәr, Mәhәmmәd 

ibn Hәnәfiyyә vә Abdullah ibn Abbas - bunlar avam 

deyildilәr, hamısı dinşünas, alim vә ağıllı insanlar idilәr - 

İmam Hüseynә (ә) “ağa, tәhlükәlidir, getmәyin” - dedikdә 

bildirmәk istәyirdilәr ki, vәzifәni yerinә yetirmәk üçün tәhlükә 

yarandıqda o vәzifә boyundan düşür. Onlar anlamırdılar ki, bu 

vәzifә tәhlükәyә görә boyundan düşәn vәzifә deyil. Bu vәzifә 

hәmişә tәhlükәlidir. Ola bilәrmi insan zahirәn elә iqtidarlı bir 

hakimiyyәtin әleyhinә qiyam etsin vә tәhlükә olmasın?! 

Mәgәr belә bir şey mümkündür?! Bu vәzifә hәmişә 

tәhlükәlidir. 

İmam Hüseynin (ә) dövründә görülәn işin kiçik forması 

bizim imamımızın dövründә görüldü. Lakin orada şәhadәtlә 

nәticәlәndi, burada isә hakimiyyәtlә. Bu da odur, fәrqi yoxdur. 

İmam Hüseynin (ә) mәqsәdi bizim böyük imamımızın 

mәqsәdi ilә bir idi. Bu mәsәlә Hüseyn (ә) tәlimlәrinin әsasıdır. 

Hüseyn (ә) tәlimlәri Şiә tәlimlәrinin böyük bir hissәsini tәşkil 

edir. Bu mühüm şәrt vә İslam tәmәllәrindәn biridir.  

Demәli, mәqsәd İslam cәmiyyәtini düzgün xәttә 

qaytarmaqdan ibarәt idi. Nә zaman? Yolun dәyişildiyi, 

kimlәrinsә cәhalәtinin, zülmünün, istibdadının vә xәyanәtinin 

müsәlmanları yoldan çıxardığı vә şәraitin dә münasib olduğu 

zaman. Tarixin dövrlәri fәrqlidir. Bәzәn әlverişli şәrait olur, 

bәzәn yox. İmam Hüseynin (ә) zamanında var idi; bizim 

zamanımızda da var idi. İmam Xomeyni dә hәmin işi gördü. 

Mәqsәd bir idi. Lakin insan bu mәqsәd uğrunda çalışanda, 

İslamı, İslam cәmiyyәtini vә İslam quruluşunu özünün düzgün 

mövqeyinә qaytarmaq üçün batil hökumәtin vә mәrkәzin 

әleyhinә qiyam edәndә bәzәn hakimiyyәtә gәlir, bәzәn dә bu 

qiyam hakimiyyәtlә deyil, şәhadәtlә nәticәlәnir. Bәs bu zaman 

vacib olmur? Niyә ki?! Şәhid edilsә dә, vacibdir. Şәhid edilsә, 

daha qiyamın faydası yoxdur? Niyә ki?! Əsla fәrq etmir. Bu 

qiyam hәr iki halda faydalıdır; istәr şәhadәtlә nәticәlәnsin, 

istәr hakimiyyәtlә. Lakin bunların hәr birinin bir növ faydası 

var. Hәr halda, işi görmәk vә hәrәkәt etmәk lazımdır. 

İmam Hüseyn (ә) bu işi görәn birinci adam idi. Ondan öncә 

bu iş görülmәmişdi. Çünki ondan qabaq - Peyğәmbәrin (s) vә 

Əmirәlmömininin (ә) dövründә belә bir vәziyyәt 

yaranmamışdı. Bәzi hallarda yaranmışdısa da, şәrait münasib 

olmamışdı. İmam Hüseynin (ә) dövründә isә hәr ikisi vardı. 

Aşura hәrәkatında әsas mәsәlә budur. Demәli, qısa şәkildә 

deyә bilәrik ki, İmam Hüseyn (ә) İslam quruluşunu vә 

cәmiyyәtini yenilәmәkdәn, yaxud İslam cәmiyyәtindә 

yaranmış böyük yayınmalar qarşısında qiyam etmәkdәn ibarәt 

olan böyük vacib әmәli yerinә yetirmәk üçün qiyam etdi. 

Onun yolu qiyam, yaxşı işlәrә dәvәt etmәk vә pis işlәrdәn 

çәkindirmәk, hәtta bu vacib әmәl üçün böyük bir nümunәdir. 

Bu iş bәzәn hakimiyyәtә gәlmәklә nәticәlәnir, bәzәn dә 

şәhadәtlә. İmam Hüseyn (ә) bunların hәr ikisinә hazır idi. Bәs 

biz hansı dәlilә әsasәn bu sözü deyirik? 

Biz İmam Hüseynin (ә) öz sözlәrindәn bu nәticәyә gәlirik. 

Mәn hәzrәt Əbu Abdullahın (ә) sözlәrindәn bir neçәsini 

seçmişәm. Bu mәzmunu çatdıran sözlәri isә daha çoxdur. 

Mәdinә şәhәrinin hakimi Vәlid gecә vaxtı imamı çağırıb dedi 

ki, Müaviyә dünyadan köçmüşdür, siz Yezidә beyәt 

etmәlisiniz. Hәzrәt ona buyurdu ki, qalsın sabaha, gedәk 

fikirlәşәk, görәk biz xәlifә olmalıyıq, yoxsa Yezid? Ertәsi gün 

Mәrvan imamı Mәdinәnin küçәlәrindә görüb dedi ki, Əbu 

Abdullah, sәn özünü ölümә verirsәn, nә üçün xәlifәyә beyәt 

etmirsәn? Gәl beyәt et, özünü ölümә atma, әziyyәtә salma. 

Hәzrәt onun cavabında bu cümlәni buyurdu: “Biz Allahınıq vә 

Allaha sarı qayıdacağıq. Yezid kimi birisi ümmәtin hakimi 

olacaqsa, İslamla vidalaşmaq lazımdır”.1 Söhbәt Yezidin 

özündәn getmir, onun kimi kim olursa-olsun. Hәzrәt demәk 

istәyir ki, indiyәdәk nә oldusa, dözülәsi idi, lakin indi söhbәt 

İslam dininin vә quruluşunun özündәn gedir. Bu, Yezid kimi 

birisinin hakimiyyәti ilә mәhv olacaq. O, sapqınlıq 

                                                 
1"Bihar әl-әnvar", c. 44, sәh. 325-326 

tәhlükәsinin ciddi tәhlükә olduğuna işarә vurur. Mәsәlә 

İslamın özü üçün tәhlükәdәn ibarәtdir. 

Hәzrәt Əbu Abdullah (ә) hәm Mәdinәdәn, hәm dә 

Mәkkәdәn xaric olanda qardaşı Mәhәmmәd ibn Hәnәfiyyә ilә 

söhbәt etmişdir. Mәncә bu vәsiyyәtnamә Mәkkә görüşünә 

aiddir. Mәhәmmәd ibn Hәnәfiyyә zilhiccә ayında Mәkkәyә 

gәlmişdi. Hәzrәt orada qardaşına bir vәsiyyәtnamә yazdı. 

Orada Allahın birliyinә vә digәr mәsәlәlәrә şәhadәtdәn sonra 

deyilir: “Mәn nә аzğınlığа, nә tәkәbbürlülüyә, nә dә fәsаd vә 

zülm törәtmәyә görә qiyam edirәm“. Yәni kimlәrsә sәhvәn 

düşünmәsin, tәbliğatçılar şayiә yaymasınlar ki, Hüseyn (ә) dә 

hakimiyyәti әlә keçirmәk, özünü göstәrmәk, eyş-işrәt, zülm vә 

fәsad üçün qiyam edәn şәxslәr kimi mübarizәyә vә döyüşә 

gedir. Bizim işimiz bu tipdәn deyil. Bu işin adı islah etmәkdir. 

Bu, İmam Hüseyndәn (ә) öncә görülmәyәn vacib әmәldir. Bu 

islah qiyam yolu ilә baş verir. "Xüruc" - qiyam demәkdir. 

Hәzrәt bu vәsiyyәtnamәdә bunu qeyd edir. Yәni әvvәla qiyam 

etmәk istәyirik vә bizim bu qiyamımız da islah üçündür, 

mütlәq hakimiyyәtә gәlmәk, yaxud şәhid olmaq üçün deyil. 

Xeyr! Biz islah etmәk, düzәltmәk istәyirik. Əlbәttә, islah 

etmәk kiçik iş deyil. Bәzәn şәrait elә olur ki, insan 

hakimiyyәtә gәlir vә özü işlәri idarә edir, bәzәn dә bu işi görә 

bilmir, mümkün olmur vә şәhid olur. Eyni zamanda bunların 

hәr ikisi islah üçün qiyamdır. Sonra buyurur: “Mәnim bu 

hәrәkәtdә mәqsәdim cәddimin ümmәtini islаh etmәk, yaxşı 

işlәrә dәvәt vә pis işlәrdәn çәkindirmәkdir. Mәn cәddimin vә 

аtаmın yolu ilә gеtmәk istәyirәm“.1 Bu islah yaxşı işlәrә dәvәt 

etmәyin vә pis işlәrdәn çәkindirmәyin real nümunәsidir. 

İmam Mәkkәdә iki mәktub yazıb: biri Bәsrә şәhәrinin, biri 

dә Kufә şәhәrinin böyüklәrinә. Hәzrәt Bәsrә böyüklәrinә 

yazdığı mәktubda deyir ki, mәn bidәti ortadan götürmәk vә 

sünnәni dirçәltmәk istәyirәm, çünki sünnәni öldürmüş vә 

bidәti dirçәltmişlәr. Mәnim arxamca gәlsәniz, dorğu yola 

                                                 
1 Yenә orada, sәh. 329 

qovuşarsınız. Yәni mәn İslamı, Peyğәmbәr (s) sünnәsini vә 

İslam quruluşunu diriltmәkdәn ibarәt olan böyük vәzifәni 

yerinә yetirmәk istәyirәm.1  Kufә әhalisinә yazdığı mәktubda 

isә buyurdu ki, İslam cәmiyyәtinin imamı, rәhbәri vә başçısı 

günah, xәyanәt, fәsad sahibi vә Allahdan uzaq bir şәxs ola 

bilmәz. O, Allahın kitabına әmәl edәn adam olmalıdır; yәni 

cәmiyyәtdә buna әmәl etmәlidir, nәinki özü xәlvәt bir otaqda 

yalnız namaz qılsın. O, kitaba әmәl etmәyi cәmiyyәtdә 

dirçәltmәli, әdalәti bәrqәrar etmәli, haqqı cәmiyyәtdә qanuna 

çevirmәlidir. Yәni haqq dini cәmiyyәtin qayda-qanunu etmәli, 

batili kәnara qoymalı, nәyin bahasına olursa-olsun, özünü 

Allahın doğru yolunda qorumalı, maddi vә şeytani 

gözәlliklәrin әsiri olmamalıdır. Vәssәlam.2  Görürük ki, 

burada mәqsәdi müәyyәn edir. 

İmam Hüseyn (ә) Mәkkәdәn xaric oldu. Onun yolda hәr bir 

mәnzildә müxtәlif mәzmunlu söhbәtlәri qeyd olunmuşdur. 

İmam hara gedirsә, Hürr ibn Yezid dә onunla birgә hәrәkәt 

edirdi. Onlar Beyzә adlı bir yerә çatdılar. Bәlkә dә istirahәtdәn 

öncә, yaxud bir qәdәr istirahәt edәndәn sonra ayağa qalxıb 

düşmәn ordusuna müraciәtlә buyurdu: “Ey insanlar hәqiqәtәn 

Allahın rәsulu (s) buyurmuşdur: “Kim Аllаhın hаrаmını hаlаl 

еdәn, Аllаhın әhdini pozan, Pеyğәmbәr (s) sünnәsinә qarşı 

çıxan, Аllаhın bәndәlәri ilә günаh vә әdavәtlә davranan zalım 

bir hökmdаrlа üzlәşsә, әmәli vә yа sözü ilә ona еtirаz еtmәsә, 

Allahın haqqıdır ki, bu şәxsi dә o zalımı daxil etdiyi yerә 

(cәhәnnәmә) daxil etsin“.3 Yәni Allah-Taala bu sakit, laqeyd 

vә passiv şәxsi qiyamәtdә o zalımı düçar etdiyi taleyә düçar 

edәcәk, onunla bir sıraya vә bir cinaha qoyacaq. Qabaqca 

qeyd etdi ki, bu mәsәlәnin hökmünü Peyğәmbәr (s) 

buyurmuşdur. Bu qeyd etdiyimiz nümunәlәrdәn biridir. 

Peyğәmbәr (s) İslam quruluşunun yoldan yayındığı tәqdirdә 

                                                 
1"Bihar әl-әnvar", c. 44, sәh. 340 
2Yenә orada, sәh. 334 
3Yenә orada, sәh. 382 

nә etmәyin lazım olduğunu müәyyәnlәşdirmişdi. İmam 

Hüseyn (ә) dә Peyğәmbәrin (s) hәmin sözünә istinad edir. 

Bәs vәzifә nәdir? Vәzifә sözlә vә әmәllә vәziyyәti 

dәyişdirmәkdir. İnsan belә bir vәziyyәti gördükdә vә sözsüz 

ki, şәrait münasib olsa, bu әmәlin qarşısında qiyam etmәk vә 

addım atmaq vacibdir; nәticә nә olursa-olsun; öldürülsün, sağ 

qalsın, zahirәn uğur qazansın, yaxud qazanmasın. Bu 

vәziyyәtin qarşısında qalan hәr bir müsәlman qiyam etmәlidir. 

Bu, Peyğәmbәrin (s) buyurduğu vәzifәdir. Sonra İmam 

Hüseyn (ә) buyurdu ki, mәn bu qiyama vә bu işә bütün 

müsәlmanlardan daha layiqәm;1  çünki mәn Peyğәmbәr (s) 

oğluyam. Əgәr Peyğәmbәr (s) bu dәyişdirmә işini bütün 

müsәlmanlara vacib etmişdirsә, bәllidir ki, Peyğәmbәr (s) 

oğlu, Peyğәmbәr (s) elminin vә hikmәtinin varisi olan Hüseyn 

ibn Əliyә (ә) digәrlәrindәn daha vacib vә daha uyğundur. 

Buyurur ki, vә mәn bunun üçün hәrәkәt etdim. İmam burada 

da öz qiyamının sәbәbini bәyan edir. 

Dörd nәfәrin İmam Hüseynә (ә) qoşulduğu Əzyәd 

mәnzilindә buyurdu ki, and olsun Allaha, mәn Allahın bizim 

vasitәmizlә istәdiyi xeyri arzulayıram; istәr öldürülәk, istәr 

zәfәr çalaq.2  Yәni istәr qәlәbә çalsınlar, istәr öldürülsünlәr, 

fәrqi yoxdur, vәzifә vәzifәdir vә icra olunmalıdır. Buyurdu ki, 

mәn Allah-Taalanın bizim üçün nәzәrdә tutduğunun xeyrimizә 

olduğuna ümidvaram; istәr öldürülәk, istәr qәlәbә çalaq, fәrqi 

yoxdur. Biz vәzifәmizi yerinә yetiririk. Kәrbәla torpağına 

daxil olandan sonra birinci çıxışında isә belә buyurdu: 

“Görmürsünüz ki, daha haqqa әmәl olunmur vә batildәn 

çәkinilmir?!..."3  

İmam Hüseyn (ә) bir vacib әmәli yerinә yetirmәk üçün 

qiyam etdi. Bu vacib әmәl tarix boyu müsәlmanların hәr 

birinә aiddir. İslam quruluşunun köklü bir fәsada düçar 

                                                 
1Yenә orada. 
2"Əyan әş-Şiә", c. 1, sәh. 597 
3"Bihar әl-әnvar", c. 44, sәh. 381 

olduğunu vә İslam hökmlәrinin bütünlüklә tәhrif ehtimalını 

gördükdә hәr bir müsәlman qiyam etmәlidir; sözsüz ki, 

münasib şәraitdә, yәni bu qiyamın tәsir bağışlayacağı bilindiyi 

zaman. Sağ qalmaq, öldürülmәmәk vә әziyyәt görmәmәk şәrt 

deyil. Bunlar şәrtlәrdәn sayılmır. İmam Hüseyn (ә) buna görә 

qiyam etdi vә bu vacib әmәli yerinә yetirdi ki, hamıya dәrs 

olsun.  

Hüseyn ibn Əli (ә) öz işi ilә xalqın vicdanını oyatdı. İmam 

Hüseynin (ә) şәhadәtindәn sonra çoxsaylı qiyamlar baş verdi. 

Düzdür, onlar yatırıldılar, amma mühüm olan bir hәrәkәtin 

düşmәn tәrәfindәn yatırılması deyil. Bu acıdır, amma ondan 

da acı olan budur ki, bir cәmiyyәt düşmәn qarşısında heç bir 

reaksiya vermәyәcәk hәddә çatsın. Bu, çox tәhlükәlidir. 

Hüseyn ibn Əli (ә) elә bir iş gördü ki, bütün tağut 

dövrlәrindә, erkәn İslam çağından uzaq olsalar da, zalım vә 

azğın rejimә qarşı mübarizә iradәsi İmam Hәsәn Müctәbanın 

(ә) dövründәki müsәlmanlardan çox olan insanlar peyda 

oldular. Mәdinә xalqının Hәrrә qiyamından tutmuş sonrakı 

hadisәlәrә, Tәvvabin vә Muxtar qiyamlarına, Bәni-Ümәyyә vә 

Bәni-Abbas dövrünә qәdәr xalqların daxilindә ardıcıl qiyamlar 

baş verdi. Bu qiyamları kim yaratdı? Hüseyn ibn Əli (ә). Əgәr 

İmam Hüseyn (ә) qiyam etmәsәydi, passivlik vә 

mәsuliyyәtdәn boyun qaçırmaq hissi zülmә qarşı barışmazlıq 

vә mәsuliyyәt hissinә çevrilәrdimi?! Nә üçün deyirik ki, 

mәsuliyyәt hissi ölmüşdü? Ona görә ki, İmam Hüseyn (ә) 

İslam böyüklәrinin övladlarının yaşadığı Mәdinәdәn Mәkkәyә 

getdi. Abbasın, Zübeyrin, Ömәrin, İslamın ilk xәlifәlәrinin 

övladları Mәdinәyә toplaşmışdılar, amma onların heç biri 

hәmin qanlı vә tarixi qiyamda İmam Hüseynә (ә) kömәk 

etmәdi. İmam Hüseynin (ә) qiyamı başlanmazdan öncәyә 

qәdәr aparıcı adamlar addım atmağa hazır deyildilәr. İmam 

Hüseynin (ә) qiyamından sonra isә bu ruhiyyә canlandı. Bu, 

digәr dәrslәrlә yanaşı Aşura qiyamından öyrәnmәli 

olduğumuz böyük dәrsdir. Hadisәnin әzәmәti bundadır. 

Doğulmasından öncә yer vә göy o hәzrәt üçün ağladı.1  Bu 

böyük matәmә görә Hüseyn ibn Əlini (ә) yada saldılar, ona 

әza saxladılar, ağladılar. Bu ona görәdir. Odur ki, siz bu gün 

İslamın Hüseyn ibn Əli (ә) tәrәfindәn dirildiyini düşünür vә 

onu İslamın keşikçisi sayırsınız.  

                                                 
1Yenә orada, sәh. 347 

Yeddinci fəsil: Zeynəbi-Kübranın və 
Kərbəla elçilərinin hərəkəti 

Zeynəbi-Kübra qəhrəmanlığı 

Zeynәbi-Kübra böyük bir qadındır. Bu böyük qadının İslam 

xalqlarının gözündә olan әzәmәti nәdәndir? Demәk olmaz ki, 

Əli ibn Əbutalibin (ә) qızı, yaxud Hüseynin (ә) vә Hәsәnin (ә) 

bacısı olduğuna görәdir. Qohumluq heç zaman belә әzәmәt 

yarada bilmәz. Bizim bütün imamlarımızın bacıları, anaları vә 

qızları olmuşdur. Amma Zeynәbi-Kübra kimi birisi hanı?! 

Zeynәbi-Kübranın dәyәri vә әzәmәti, onun ilahi vәzifәsinә 

әsaslanan möhtәşәm insani vә dini mövqeyinә, hәrәkәtinә 

görәdir. Onun işi, qәrarı vә hәrәkәt tәrzi onu belә böyütdü. 

Kim belә bir iş görsә, Əmirәlmömininin (ә) qızı olmasa da, 

böyüyәr. Bu böyüklüyün әsas sәbәbi odur ki, әvvәla, mövqeyi 

tanıdı; hәm İmam Hüseynin (ә) Kәrbәlaya getmәsindәn 

qabaqkı mövqeyi, hәm Aşura gününün böhranlı anlarını, hәm 

dә İmam Hüseynin (ә) şәhidliyindәn sonrakı ağır hadisәlәr 

mövqeyini. İkincisi dә budur ki, hәr mövqeyә uyğun seçim 

etdi. Vә bu seçimlәr Zeynәbi yetişdirdi. 

Kәrbәlaya doğru hәrәkәtdәn qabaq İbn Abbas, İbn Cәfәr vә 

erkәn İslam çağının elm, şücaәt vә ağalıq iddiasında olan bәzi 

mәşhur şәxsiyyәtlәri çaşıb qaldılar, nә iş görmәli olduqlarını 

anlamadılar. Zeynәbi-Kübra isә çaşmadı, anladı ki, bu yolu 

getmәli, öz imamını tәnha qoymamalıdır vә getdi. O bu işin 

çәtinliyini anlayır, digәrlәrindәn daha yaxşı hiss edirdi. O bir 

qadın idi – üzәrinә düşәn vәzifәdәn ötrü hәyat yoldaşından vә 

ailәsindәn ayrılan bir qadın. Mәhz buna görә özünün azyaşlı 

uşaqlarını da özü ilә apardı. O, hadisәnin necә olacağını 

duyurdu. Ən güclü insanların nә etmәli olduqlarını dәrk 

etmәdiklәri gәrgin saatlarda o anladı, öz imamına dayaq oldu, 

onu şәhid olmaq üçün hazırladı. Hüseyn ibn Əlinin (ә) 

şәhidliyindәn sonra da dünya zülmәtә qәrq oldu. Ürәklәr, 

canlar, dünyanın üfüqlәri qaraldı. Bu böyük qadın isә o zaman 

bir nur olub parladı. Zeynәb elә bir yerә çatdı ki, yalnız 

bәşәriyyәt tarixinin әn üstün insanları, yәni peyğәmbәrlәr 

oraya çata bilәrdilәr.  

Zeynәb olmasaydı, Kәrbәla hadisәsi tarixi Kәrbәla ola 

bilmәzdi; Zeynәb olmasaydı, Aşura unudulmaz tarixi hadisәyә 

çevrilmәzdi. Bu hadisәnin әvvәlindәn sonuna qәdәr Əli (ә) 

qızının rolu elә әhәmiyyәtli vә böyükdür ki, insan onun qadın 

vә Əli (ә) qızı formasında ikinci bir Hüseyn olduğunu 

düşünür. Hәm dә Zeynәb olmasaydı, Aşuradan sonra nә baş 

verәrdi? Bәlkә İmam Sәccad (ә) da öldürülәrdi vә İmam 

Hüseynin (ә) sözü heç kimә çatmazdı. İmam Hüseynin (ә) 

şәhadәtindәn öncә Zeynәb sadiq bir dost kimi idi, imam 

onunla birgә olanda yalqızlıq vә yorğunluq hiss etmirdi. İnsan 

Zeynәbin simasında, söz vә hәrәkәtlәrindә belә bir rol 

müşahidә edir. 

Zeynәb iki dәfә iztirab keçirdi vә bunu İmam Hüseynә (ә) 

dedi. Bir dәfә dayandıqları mәnzillәrin birindә cәnab 

Müslimin şәhadәt xәbәrindәn sonra İmam Hüseyn (ә) bәzi 

sözlәr dedi vә müxtәlif xәbәrlәr verdi. Hәzrәt Zeynәb hәr 

halda hәssas vә zәrif hisslәrә malik bir qadındır. Peyğәmbәr 

(s) ailәsi möhkәm, qüdrәtli, şücaәtli vә dözümlü olması ilә 

yanaşı, hәm dә insani zәrifliyin vә mәrhәmәtin timsalıdır. 

Mәn İmam Hüseyndәn (ә) misal vurum. Bir dünya müxalif, 

bir sәhra ac canavar qarşısında yalqız müqavimәt göstәrәn vә 

qorxmayan bu insan bәzi xırda mәsәlәlәr qarşısında çox 

tәsirlәnir. Misal üçün, hәbәşәli qara qul torpaq üzәrinә 

düşәndә imam onun başı üzәrinә gәldi. Bәli, Əhli-beyti sevәn 

qara bir quldur. O dövrün ictimai vәziyyәtinә vә 

mәdәniyyәtinә görә, Əbuzәrin qulu olan Conun bәlkә dә 

müsәlmanlar arasında çox da hörmәti vә dәyәrli yeri yox idi. 

Kәrbәlada çoxları öldürüldülәr; Kufә zadәganları, Hәbib ibn 

Mәzahir, Züheyr ibn Qeyn kimi böyük vә tanınmış 

şәxsiyyәtlәr İmam Hüseynin (ә) kәnarında şәhid oldular, 

torpağa düşdülәr, amma hәzrәt bu qulun şәhadәtindә olduğu 

kimi reaksiya vermәdi. Müslim ibn Övsәcәyә müraciәtlә 



 130 

buyurdu ki, inşallah Allahdan әcr alarsan. Amma heç kimi, 

ailә vә övladı olmayan bu qara qul öldürülәndә Hüseyn ibn 

Əli (ә) Əli Əkbәrin şәhadәti zamanı gördüyü işi gördü. Qulun 

başı üzәrindә oturdu, onun qanlı başını dizi üzәrinә qoydu, 

amma ürәyi sakitlәşmәdi. Bir dә gördülәr İmam Hüseyn (ә) 

әyilib üzünü bu qara qulun üzünә qoydu. Belә güclü insani 

hisslәr! Bu baxımdan, Zeynәb güclü emosiyalara malik olan 

adi bir qadın yox, hәm dә İmam Hüseynin (ә) bacısı vә ona 

eşq bәslәyәn bir şәxsdir. O, hәyat yoldaşını vә ailәsini tәrk 

edib İmam Hüseynlә (ә) gәldi; hәm dә yalqız gәlmәdi, 

oğulları Övn vә Mәhәmmәdi dә gәtirdi. Mәn ehtimal verirәm 

ki, Abdullah ibn Cәfәr oğullarının gәlmәsinә razı deyildi. 

Abdullahın razı olmasına әmin deyilәm, amma Zeynәb onları 

gәtirdi ki, öz yanında vә Allah yolunda fәdakarlıq lazım olsa, 

şәhid olsunlar. İndi yoldakı mәnzillәrin birindә tәhlükә hiss 

edib İmam Hüseynә (ә) dedi ki, qardaş, mәn tәhlükә hiss 

edirәm. Bilir ki, şәhadәt vә әsirlik ehtimalı var, amma eyni 

zamanda hadisәlәrin hәyәcanı onu o qәdәr sıxır ki, İmam 

Hüseynә (ә) müraciәt edir. Burada İmam Hüseyn (ә) ona çox 

söz demәdi, buyurdu ki, bir şey deyil, Allahın istәdiyi olacaq. 

Bu mәzmunda bir söz dedi.1  Bundan sonra Aşura gecәsinә 

qәdәr biz Zeynәbi-Kübranın İmam Hüseynә (ә) bir söz 

dediyini, nә isә soruşduğunu, yaxud qәlbindә keçirdiyi 

sıxıntını İmam Hüseynә (ә) bildirdiyini görmürük.  

Aşura axşamı Zeynәbi-Kübranın qәm-qüssә zamanıdır. O 

zaman xәstә olan İmam Sәccad (ә) deyir ki, mәn çadırda 

uzanmışdım. Bibim Zeynәb yanımda oturub mәnә qulluq 

edirdi. Yanaşı çadırda da atam Hüseyn (ә) oturmuşdu vә 

Əbuzәrin qulu Con onun xәncәrini tәmir edirdi. Onlar özlәrini 

sabahkı döyüşә hazırlayırdılar. Deyir ki, birdәn atam bәzi 

şeirlәr zümzümә etmәyә başladı. Şeirlәrin mәzmunu belә idi 

ki, dünya üz çevirib, ömür vәfa etmәyәcәk vә ölüm yaxındır.2  

                                                 
1"Əl-Kafi", c. 2, sәh. 530 
2"Bihar әl-әnvar", c. 44, sәh. 316 

Tezliklә dünyadan köçәcәyinә әmin olan adam belә şeirlәr 

oxuyur. İmam Sәccad (ә) deyir ki, mәn bu şeiri eşidib mesajı 

aldım; başa düşdüm ki, İmam Hüseyn (ә) öz ölüm xәbәrini 

verir, amma özümü saxladım. Birdәn baxıb gördüm ki, bibim 

Zeynәb çox narahatdır. O qalxıb qardaşının çadırına getdi, 

dedi ki, qardaş, biz indiyәdәk sәnә arxayın idik, sәnsә ölüm 

xәbәrini verirsәn! Atamız dünyadan köçәndәn dedik ki, 

qardaşlarımız var. Qardaşım Hәsәn (ә) şәhadәtә qovuşanda 

dedim ki, qardaşım Hüseyn (ә) var. İllәrlә sәnә güvәnmişәm, 

amma bu gün görürәm ki, özünün ölüm xәbәrini verirsәn. 

Tәbii ki, Zeynәbi-Kübranın narahat olmağa haqqı vardı. 

Mәn güman edirәm ki, o zaman Zeynәb üçün yaranmış 

vәziyyәt müstәsna bir vәziyyәt idi. Qadınların heç birinin, 

hәtta İmam Sәccadın (ә) vәziyyәtini dә Zeynәbin vәziyyәti ilә 

müqayisә edә bilmәrik. Zeynәbin vәziyyәti olduqca ağır vә 

dözülmәz idi. Bütün kişilәr Aşura günü şәhid oldular. Aşura 

günü axşamüstü bütün düşәrgәdә yataqda xәstә yatan, bәlkә 

dә huşsuz halda olan İmam Sәccaddan (ә) başqa bir kişi dә 

yox idi. Görün bir sürü düşmәnin mühasirәsindә qalan 80-84 

qadın vә uşağın nә qәdәr problemi olar; bәzilәri susuzdur, 

bәzilәri ac; әslindә demәk olar ki, hamı susuz vә acdır, hamı 

qorxur. Şәhidlәrin hamısının cәsәdlәri yerә sәpәlәnib; kimisi 

bunların qardaşıdır, kimisi övladı. Hәr halda, çox acı vә 

dәhşәtli bir sәhnәdir. Bir nәfәr bu insanları idarә etmәlidir. Vә 

hәmin bir nәfәr Zeynәbdir. 

Zeynәb yalnız qardaşını, iki övladını, digәr qardaşlarını, 

çoxlu әzizini, 18 Bәni-Haşim gәncini vә vәfalı sәhabәlәri 

әldәn verәn bir şәxs deyildi. Bundan әlavә, әhәmiyyәti bundan 

az olmayan bir mәsәlә dә bu idi ki, mәğlub olmuş, sәpәlәnmiş 

bu düşәrgәnin bu qәdәr düşmәn arasında idarәsi vә 

mühafizәsindәn ibarәt ağır mәsuliyyәt onun üzәrinә düşürdü. 

Hәtta İmam Sәccadı (ә) da o idarә etmәli idi. Hadisәdәn 

sonrakı bir neçә saatda, hәrәkәt edib gedәnә, düşmәnlәrin 

bunlarla nә edәcәyi bәlli olana qәdәr, qaranlıq, zülmәt vә ağır 

bir gecәnin dә daxil olduğu bu bir neçә saatda Zeynәbi-

Kübranın nә çәkdiyini bir Allah bilir. Zeynәb bu bir neçә 

saatda daim çalışır, kiçik uşaqların, qadınların, müsibәt 

görmüş anaların, qardaşını itirmiş bacıların yanına qaçır, daim 

insanlar arasında hәrәkәt edir, onları bir yerә toplayır, onlara 

ürәk-dirәk verir. Birdәn Zeynәbin taqәti tükәnir, şәhid 

qardaşına üz tutur, onunla danışır. Onun yeganә dayağı o idi. 

Rәvayәtdә deyilir ki, Zeynәbi-Kübra qardaşının parça-parça 

edilmiş cәsәdi yanında dayanıb ürәkdәn fәryad qopardı: "Ey 

Mәhәmmәd! Göyün mәlәklәrinin salamı olsun sәnә! Qanına 

bәlәşmiş bu adam Hüseyndir!"1  

Demişlәr ki, Aşurada vә Kәrbәla hadisәsindә qan xәncәrә 

qalib oldu. Hәqiqәtәn belәdir vә bu qәlәbәnin sәbәbkarı hәzrәt 

Zeynәbdir. Əks tәqdirdә, qan Kәrbәlada bitdi; Aşura 

meydanında haqq qüvvәlәrinin zahiri mәğlubiyyәti ilә qanlı 

toqquşma başa çatdı. Bu zahiri hәrbi mәğlubiyyәtin qәti vә 

daimi bir qәlәbәyә çevirlmәsinә sәbәb olan amil Zeynәbi-

Kübranın missiyası, üzәrinә götürdüyü rol idi. Bu çox mühüm 

mәsәlәdir. Bu hadisә göstәrdi ki, qadın tarixi hadisәlәrdә 

kәnar vә ikinci dәrәcәli qüvvә deyil, mühüm tarixi hadisәlәrin 

içindәdir. Quran da çoxlu yerlәrdә bu mәsәlәyә toxunur. Lakin 

bu, yaxın tarixә aiddir, canlı vә hiss olunan bir hadisәdir, 

keçmiş ümmәtlәrә aid deyil. Burada Zeynәbi-Kübra çox 

әzәmәtli şәkildә müşahidә olunur. Onun fәaliyyәti nәticәsindә 

döyüşdә qalib gәlib müxaliflәrini qılıncdan keçirәn vә qәlәbә 

taxtında әylәşәn düşmәn öz iqamәtgahında, şah sarayında 

tәhqir edildi, rәzil oldu. Zeynәb onun alnına әbәdi hәqarәt 

damğası vurdu vә qәlәbәsini mәğlubiyyәtә çevirdi. Bu, 

Zeynәbi-Kübranın roludur. Zeynәb göstәrdi ki, qadın hicabını 

vә iffәtini mübarizә şәrәfinә vә böyük bir cihada çevirmәk 

olar. 

Zeynәbi-Kübranın bizә çatan sözlәri onun hәrәkәtinin 

әzәmәtini göstәrir. Zeynәbi-Kübranın Kufә bazarındakı 

unudulmaz çıxışı adi söhbәt, böyük bir şәxsiyyәtin adi fikir 

                                                 
1Seyid ibn Tavus. Lühuf, sәh. 133 

bildirmәsi deyil. O dövrdә İslam cәmiyyәtinin vәziyyәtinә 

dair әn gözәl sözlәrlә bәyan olunmuş әn dәrin mәzmunlu, 

zәngin vә möhtәşәm bir tәhlildir. Şәxsiyyәtin gücünә baxın. 

Bu şәxsiyyәt nә qәdәr güclüdür. 

İki gün öncә onun qardaşını, imamını, rәhbәrini bütün 

әzizlәri, gәnclәri vә övladları ilә birgә mәhv etmişlәr. Bu 

qәdәr qadını vә uşağı әsir edib xalqın qarşısına çıxarmış, әsir 

kimi dәvәlәrә mindirmiş vә camaata göstәrmişlәr; bәzilәri 

sevincdәn atılıb-düşür, bәzilәri dә ağlayırlar. Belә ağır şәraitdә 

birdәn-birә bu әzәmәt günәşi doğur. Atası Əlinin (ә) xәlifә 

ikәn öz xalqı qarşısında danışdığı tәrzdә danışır; eyni sözlәrlә, 

eyni fәsahәt vә bәlağәtlә, eyni uca mәzmunla: Ey Kufә 

әhalisi! Ey xәyanәtkarlar, yalançılar! İslam vә Əhli-beyt 

davamçısı olduğunuza bәlkә özünüz dә inanmışdınız, amma 

sınaqdan keçmәdiniz, imtahan zamanı korluq göstәrdiniz. 

Sizin rәftarınız diliniz vә qәlbinizlә eyni deyildi. Özünüzlә 

qürur duydunuz, elә bildiniz imanınız var, hәlә dә inqilabçı vә 

Əli (ә) davamçısısınız, halbuki belә deyil. Siz imtahandan 

keçib özünüzü xilas edә bilmәdiniz. Yunu әyirib sapa çevirәn, 

sonra sapı yenidәn yuna vә ya pambığa çevirәn insana 

bәnzәyirsiniz. Siz avamlığınızla, şәraiti tanımamanızla, haqq 

vә batili ayırd etmәmәnizlә öz әmәllәrinizi vә keçmişinizi puç 

etdiniz. Zahiriniz imanlı, ağzınız inqilab iddiaları ilә doludur, 

әslindә isә puç vә müxalif külәklәr qarşısında 

müqavimәtsizsiniz.1  

O, elә çәtin şәraitdә belә güclü nitq söylәdi. Hәzrәt 

Zeynәbin önündә bir qrup dinlәyici oturub onu dinlәmirdi ki, 

o da bir natiq kimi çıxış etsin. Xeyr! Düşmәn yaraqlıları onun 

әtrafını sarmışdılar vә orada müxtәlif hallarda olan әhali vardı. 

Müslimi İbn Ziyada tәhvil verәn, İmam Hüseynә (ә) mәktub 

yazıb sonradan sözünün üstündә durmayan, İbn Ziyadla 

vuruşanda evlәrindә gizlәnәn adamlar Kufә bazarına 

                                                 
1"Bihar әl-әnvar", c. 45, sәh. 109 

toplaşmışdılar. Bәzilәri dә zәiflik göstәrәnlәr idi. Onlar Əli (ә) 

qızına baxır vә ağlayırdılar. 

Hәzrәt Zeynәbi-Kübra belә qarışıq vә etimadsız insanlar 

qarşısında bu şәkildә möhkәm danışır. O, tarixin qadınıdır. Bu 

qadın zәif deyil. Qadını zәif adlandırmaq olmaz. Mömin bir 

qadın ağır şәraitdә özünü belә göstәrir. Bu qadın dünyanın 

bütün böyük kişilәri vә qadınları üçün örnәkdir. O, Peyğәmbәr 

(s) vә Əli (ә) inqilablarının zәif cәhәtlәrini izah edir. Deyir ki, 

siz fitnә vә imtahan zamanı haqqı ayırd edә vә vәzifәnizi 

yerinә yetirә bilmәdiniz. Nәticәdә Peyğәmbәr (s) 

ciyәrparәsinin başı nizәlәrә taxıldı. Zeynәbin әzәmәtini 

bundan dәrk etmәk olar.  

Əsirlik zamanı İmam Səccadın (ə) rolu 

Şiәlәrә vә imamәt xәttinә bağlı olanlara görә, Aşuradan 

sonrakı vәziyyәt qәribә idi. Əmәvi muzdurlarının vәhşiliyi, 

onların istәr Kәrbәlada, istәr Kufәdә, istәrsә dә Şamda 

Peyğәmbәr (s) ailәsi ilә rәftarı imamәt xәttinin bütün 

tәrәfdarlarını qorxutdu. Əlbәttә, bilirsiniz ki, İmam Hüseynin 

(ә) seçilmiş sәhabәlәri Aşura hadisәsindә, ya da Tәvvabin 

qiyamında şәhadәtә qovuşdular. Qalanlarda da zalım Yezid vә 

sonra Mәrvan hakimiyyәti qarşısında öz haqq sözlәrini demәk 

cәsarәti yox idi. Dağınıq, tәşkilatsız, qorxmuş vә әslindә 

әmәldә imamәt yolundan dönmüş mömin bir qrup - Şiә 

cinahından İmam Sәccada (ә) çatan irs bundan ibarәt idi. 

Güclü repressiya vardı, imamın yardımçı qüvvәlәri dә olduqca 

zәif idi. İmam Sәccad (ә) ideoloji, hәqiqi vә ortodoks İslamı 

qorumaq üçün bir mübarizәyә başlamalı, bu dağınıqları 

toplamalı, onları әsl İslam hakimiyyәt modeli olan Əli (ә) 

hakimiyyәtinә yaxınlaşdırmalı idi. İmam Sәccad (ә) 34 il bu 

şәraitdә çalışdı. Mәn burada sizin üçün İmam Sәccadın (ә) 

hәyatının yalnız mühüm hissәlәrini söylәyәcәyәm. Dördüncü 

imamın hәyatının ilk uğurlu hissәsi onun әsirlik çağıdır. 

Dördüncü imam iki dәfә әsir alınmış vә zәncirlәnәrәk Şama 

aparılmışdır. Birinci dәfә Kәrbәladan aparıldı, ikinci dәfә isә 

Əbdülmәlik ibn Mәrvanın hakimiyyәti dövründә Mәdinәdәn. 

Kәrbәladan әsir karvanında Şama aparılanda İmam Sәccad (ә) 

Quran vә İslam tәcәssümü idi. Şәhidlәrin qәtlә yetirildiyi 

andan Əli ibn Hüseynin (ә) qәhrәmanlığı başlandı. Azyaşlı 

qızlar, kiçik uşaqlar vә kimsәsiz qadınlar İmam Sәccadın (ә) 

әtrafını sardılar. O karvanda heç bir kişi yox idi. İmam Sәccad 

(ә) onların hamısına rәhbәrlik etdi, onları topladı vә Şama 

çatana qәdәr yol boyu iman bağı ilә bir-birinә bağlanmış bu 

qrupun zәiflik göstәrmәsinә qoymadı. Kufәyә daxil oldular. 

Übeydullah ibn Ziyad әmr etmişdi ki, bu ailәnin bütün 

kişilәrini qәtlә yetirsinlәr. Gördü ki, әsir karvanında bir kişi 

var. Soruşdu ki, kimsәn? Dedi ki, mәn Əli ibn Hüseynәm (ә). 

Onu ölümlә hәdәlәdi. Burada imamәt, mәnәviyyat vә 

rәhbәrliyin ilk işığı göründü: "Mәni öldürmәklәmi 

hәdәlәyirsәn?!"1  Halbuki şәhadәt bizim üçün şәrәfdir; biz 

Allah yolunda öldürülmәklә fәxr edir, ölümdәn qorxmuruq. 

Übeydullah ibn Ziyad rejimi bu müqavimәt qarşısında geri 

çәkildi. 

İmam Sәccad (ә) bütün әsirlәrlә birgә Şamda günlәrlә ağır 

vәziyyәtdә saxlandı. Sonra fikirlәşdilәr ki, onu mәscidә aparıb 

insanların qarşısında psixoloji baxımdan zәiflәtsinlәr. İmam 

Sәccad (ә) hәmin mәclisdә üzünü Yezidә tutub dedi ki, icazә 

versәn, mәn dә bu taxtaların üstünә çıxıb danışmaq istәyirәm. 

Yezid düşünmürdü ki, prinsipcә bu müddәtdә kifayәt qәdәr 

psixoloji sarsıntılar keçirmiş xәstә vә әsir bir gәnc onun üçün 

tәhlükәli ola bilәr. Buna görә dә icazә verdi. İmam Sәccad (ә) 

minbәrә çıxıb Əmәvi dövlәtinin paytaxtında imamәtin 

fәlsәfәsini, şәhadәt mәsәlәsini vә bu hakimiyyәtin tağut 

xislәtini izah etdi, Şam әhalisini ayağa qaldıracaq bir çıxış 

etdi. İmam Sәccad (ә) elә böyük şәxsiyyәtdir ki, Übeydullah 

ibn Ziyaddan, aldanmış izdihamlı Şam әhalisindәn, Əmәvi 

rejimindәn vә Yezid mәmurlarından qorxmur, haqqı deyir, 

                                                 
1Yenә orada, sәh. 118 

maariflәndirmә aparır vә hәyat onun üçün әhәmiyyәt kәsb 

etmir.  

İmam Sәccad (ә) әsir vә xәstә halda böyük bir qәhrәman 

kimi sözü vә әmәli ilә tarix yazır. Bu dövrdә imamın vәziyyәti 

onun hәyatının әsas hissәsi ilә tam fәrqlәnir. Əsas hissәdә 

imam mülayim, düşünülmüş, sakit vә fundamental işlәr görür. 

Bәzәn hәtta Əbdülmәlik ibn Mәrvanla bir mәclisdә oturur, 

onunla adi vә yumşaq rәftar edir. Bu dövrdә isә imamı әn 

kiçik sözә dözmәyәn, güclü düşmәnlәrinә hamının gözü 

önündә sәrt cavablar verәn fәal bir inqilabçı kimi görürsünüz. 

Kufәdә xәncәrindәn qan daman, Peyğәmbәr (s) övladını 

öldürdüyünә görә mәst olmuş qaniçәn bir vәhşi - Übeydullah 

ibn Ziyadın qarşısında elә danışdı ki, Übeydullah onun qәtlinә 

fәrman verdi. Hәzrәt Zeynәb özünü irәliyә atıb dedi ki, onu 

öldürmәnizә imkan vermәrәm. Gördülәr ki, bundan ötrü bir 

qadını da öldürmәlidirlәr vә digәr tәrәfdәn, bunları әsir kimi 

Şama aparmaq lazımdır. Buna görә әl çәkdilәr. Əgәr belә 

olmasaydı, böyük ehtimalla İmam Sәccadı (ә) da öldürәrdilәr. 

Kufә bazarında bibisi Zeynәb vә bacısı Sәkinә ilә birgә 

söhbәt edir, xalqı oyadır vә hәqiqәtlәri bәyan edir.  

Şamda istәr Yezidin qurduğu mәclisdә, istәrsә dә mәsciddә 

xalq qarşısında әn aydın sözlәrlә hәqiqәtlәri söylәyir. Bu 

söhbәt vә çıxışlar Əhli-beytin xilafәtә haqlı olduğuna, hakim 

rejimin cinayәtlәrinin ifşasına, hәmin avam vә qafil xalqa acı 

vә tәsirli xәbәrdarlıqlara dair fikirlәri ehtiva edir. 

Burada o xütbәni söylәmәyә vә onun dәrin mәzmununu 

açıqlamağa lüzum yoxdur. Bu xüsusi bir mövzudur. Onu şәrh 

etmәk istәyәn şәxs hәr bir sözünü araşdırmalı vә bu әsaslara 

diqqәt yetirmәlidir. Qәhrәmanlıq göstәrdiyi әsirlik çağında 

İmam Sәccadın (ә) vәziyyәti belә idi. 

Belә bir sual var ki, İmam Sәccad (ә) әsirlikdә sәrt vә açıq 

işlәr gördüyü halda әsirlikdәn sonra nә üçün mülayim 

üsullardan vә tәqiyyәdәn istifadә etdi, inqilabi vә radikal 

hәrәkәtlәri dua ilә vә mülayim işlәrlә әvәzlәdi? Cavab budur 

ki, bu dövr müstәsna dövr idi. Burada İmam Sәccad (ә) imam 

olmasından, gәlәcәkdә İslam hakimiyyәtinә zәmin yaratmalı 

olmasından әlavә, hәm dә Aşurada tökülәn qanların 

sözçüsüdür. İmam Sәccad (ә) burada әslindә özü deyil, İmam 

Hüseynin (ә) Şamda vә Kufәdә danışan dilidir. İmam Sәccad 

(ә) orada mәsәlәlәri belә sәrt, kәsәrli vә açıq-aşkar bәyan 

etmәsәydi, onun gәlәcәk fәaliyyәtinә şәrait dә yaranmazdı. 

Onun gәlәcәk fәaliyyәtinә zәmin yaradan amil Hüseyn ibn 

Əlinin (ә) qanı idi. Necә ki, tarix boyu bütün Şiә qiyamlarına 

zәmin yaradan amil Hüseyn ibn Əlinin (ә) qanı oldu. Əvvәlcә 

xalqa xәbәrdarlıq etmәli vә bu xәbәrdarlığın fonunda özünün 

prinsipial, dәrin, güclü vә uzunmüddәtli müxalifәtinә 

başlamalıdır. Bu xәbәrdarlıq da belә sәrt vә kәsәrli sözlәrdәn 

başqa yolla mümkün deyil. 

Bu sәfәrdә İmam Sәccadın (ә) rolu hәzrәt Zeynәb rolu idi, 

Hüseyn (ә) inqilabının mesajını çatdırırdı. İnsanlar Hüseynin 

(ә) nә üçün vә necә öldürüldüyünü bildikdә İslamın vә Əhli-

beyt dәvәtinin gәlәcәyi bir cür olardı, bilmәdikdә isә başqa 

cür. Buna әsasәn, xalqın mәlumatlanması vә bu mәlumatın 

cәmiyyәt sәviyyәsindә genişlәnmәsi üçün hәr şeydәn istifadә 

etmәk vә mümkün olan hәddә bu işi görmәk lazım idi. Bu 

baxımdan, İmam Sәccad (ә) Sәkinә, Fatimeyi-Suğra, 

Zeynәbin özü vә әsirlәrin hәr biri kimi bir tәbliğatçıdır. Bütün 

bu qüvvәlәr toplanmalıdır ki, İmam Hüseynin (ә) qürbәtdә 

tökülmüş qanını böyük İslam dünyasının bütün bölgәlәrinә 

aparsınlar, Kәrbәladan Mәdinәyәdәk hәr yerә çatdırsınlar, 

Mәdinәyә daxil olanda xalqın önündә hәqiqәtlәri bәyan 

etsinlәr. Bu birinci addımdır. Odur ki, İmam Sәccadın (ә) 

hәyatının bu qısa dönәmi müstәsna dönәmdir. Sonrakı dönәm 

isә onun Mәdinәdә möhtәrәm bir vәtәndaş kimi yaşadığı, 

Peyğәmbәrin (s) evindә vә ailәsi arasında fәaliyyәt göstәrdiyi 

zaman başlayır. Dördüncü imamın proqramlarını 

aydınlaşdırmaq üçün onun yaşadığı dövrün vәziyyәt vә 

şәraitini araşdırmağa ehtiyac var. (İslamın keşikçisi, say 6) 

Səkkizinci fəsil: Kərbəla hadisəsindən 
sonrakı ictimai-siyasi şərait 

Aşura xәbәrlәri yayılandan sonra xüsusәn Hicaz vә İraqda 

şiәlәri vә imamların tәrәfdarlarını qorxu vә vahimә bürüdü. 

Mәlum oldu ki, Yezid öz hakimiyyәtini möhkәmlәtmәk üçün 

Peyğәmbәrin (s) övladı olan vә bütün İslam dünyasında çox 

hörmәtli vә müqәddәs sayılan Hüseyn ibn Əlini (ә) öldürmәyә 

dә razı olmuşdur. Tәsirlәri Kufә vә Mәdinәdә görünәn bu 

qorxu bir müddәt sonra bir neçә başqa hadisә ilә tamamlandı. 

O hadisәlәrin biri Hәrrә hadisәsi idi. Bundan sonra Əhli-

beytin nüfuzu olan bölgәdә - Hicazda xüsusәn Mәdinәdә, 

İraqda da xüsusәn Kufәdә güclü repressiya dalğası başladı, 

әlaqәlәr zәiflәdi, imamların tәrәfdarı vә Bәni-Ümәyyә 

xilafәtinin potensial müxaliflәri qorxuya düşdülәr. 

İmam Sadiq (ә) özündәn öncәki imamların vәziyyәti haqda 

danışarkәn buyurur ki, İmam Hüseyndәn (ә) sonra üç 

nәfәrdәn, bir rәvayәtә görә beş nәfәrdәn vә bәzi rәvayәtlәrә 

görә yeddi nәfәrdәn başqa hamı dindәn döndü. Əbu Ömәr 

Mehdinin nәql etdiyi bir hәdisdә isә İmam Sәccad (ә) buyurur 

ki, Mәkkә vә Mәdinәdә bizi sevәn iyirmi nәfәr yoxdur.1  Bu 

iki hәdisi ona görә söylәdim ki, İslam dünyasının imamlara vә 

onların tәrәfdarlarına qarşı ümumi vәziyyәti aydın olsun. Yәni 

repressiya belә bir vәziyyәt yaratdı, imamların tәrәfdarları 

dağılışdılar, mәyus oldular, qorxdular vә ümumi bir iş görmәk 

imkanını itirdilәr. Əlbәttә, İmam Sadiqin (ә) hәdisindә bu da 

deyilir ki, sonra tәdricәn birlәşdilәr vә çoxaldılar.2  Əgәr bu 

mәsәlәni bir qәdәr geniş şәkildә söylәmәk istәsәk, belә 

demәliyik: İmam Hüseynin (ә) şәhadәtindәn sonra insanlar bir 

qәdәr qorxdular, lakin bu qorxu Əhli-beyt tәrәfdarlarının 

tәşkilati birliyini tamamilә mәhv edәcәk hәddә deyildi. Dәlili 

dә budur ki, hәtta Kәrbәla әsirlәrini Kufәyә gәtirdiklәri zaman 

                                                 
1Yenә orada, c. 46, sәh. 143; İbn Əbil-Hәdid. "Şәrh Nәhcül-bәlağә", c. 

4, sәh. 104 
2"Bihar әl-әnvar", c. 46, sәh. 144 

Şiә tәşkilatının varlığından xәbәr verәn bәzi hәrәkәtlәr 

müşahidә olundu. 

Sözsüz ki, mәxfi Şiә tәşkilatı dedikdә mәqsәdimiz bu gün 

mövcud olan tam mütәşәkkil tәşkilatlar kimi bir şey deyil, 

mәqsәd insanları bir-birinә bağlayan, fәdakarlığa vadar edәn, 

gizli işlәrә hәvәslәndirәn vә nәticәdә insanın beynindә bir fikir 

formalaşdıran eqitadi әlaqәlәrdir. 

Peyğәmbәr (s) ailәsinin Kufәdә olduğu gecәlәrin birindә 

onların saxlandığı yerә daş atılır. Daşı götürüb ona bir kağız 

bağlandığını görürlәr. Hәmin kağızda belә yazılmışdı: "Kufә 

hakimi sizin taleyiniz haqda әmr almaq üçün Yezidin yanına 

adam göndәrmişdir. Əgәr sabah axşama qәdәr, misal üçün, 

tәkbir sәsi eşitsәniz, bilin ki, burada öldürülәcәksiniz; 

eşitmәsәniz, bilin ki, vәziyyәt yaxşı olacaq".1 Biz bu 

әhvalatdan bilirik ki, İbn Ziyadın adamları arasında imamların 

dostlarından vә bu tәşkilatın üzvlәrindәn kimsә var imiş. O, 

hadisәlәrdәn xәbәrdar imiş, zindana әli girirmiş, mәhbuslara 

dair planlardan mәlumatlı imiş vә bu xәbәri tәkbir sәsi ilә 

Əhli-beytә çatdıra bilәcәkmiş. Yaradılan qorxu vә şiddәtlә 

yanaşı belә şeylәr dә görünür. 

Başqa bir nümunә kor kişi olan Abdullah ibn Əfif Əzdidir. 

Əsirlәr Kufәyә gәtirilәndә etirazını bildirir vә nәticәdә şәhid 

edilir. İstәr Şamda, istәr Kufәdә әsirlәrә hörmәt vә sevgi 

bildirәn, onları göz yaşları ilә qarşılayan, yaxud buna görә bir-

birini qınayan belә insanlar tapılırdı. Yezidin vә İbn Ziyadın 

tәşkil etdiyi mәclislәrdә dә belә hadisәlәr baş vermişdir. 

Buna әsasәn, bu hadisә sәbәbindәn güclü qorxu yaransa da, 

Əhli-beyt dostlarının iş sistemini tamamilә çökdürüb onları 

pәrakәndә salacaq vә zәif duruma düşürәcәk hәddә deyildi. 

Lakin bir müddәtdәn sonra başqa hadisәlәr dә baş verdi vә bu 

hadisәlәr repressiyanı artırdı. Buradan başa düşmәk olar ki, 

"Hüseyndәn (ә) sonra insanlar dindәn döndülәr" hәdisi hәmin 

hadisәlәrin baş verdiyi, yaxud onlardan sonrakı dövrә aiddir. 

                                                 
1Bu әhvalatı İbn Əsir özünün "әl-Kamil fit-tarix" kitabında yazmışdır. 

Bu bir neçә illik dövrdә, hәmin mühüm vә güclü hadisә baş 

vermәzdәn öncә şiәlәr işlәrini sahmana salmağa vә qabaqkı 

mütәşәkkilliklәrini bәrpa etmәyә çalışırdılar. Tәbәri bu barәdә 

yazır ki, onlar - yәni şiәlәr silah toplayır, özlәrini döyüşә 

hazırlayırdılar.1  Onlar şiә vә qeyri-şiәlәri Hüseyn ibn Əlinin 

(ә) intiqamını almağa çağırır, insanlar da dәstә-dәstә onlara 

qoşulurdular. Bu vәziyyәt Yezid ibn Müaviyәnin ölümünә 

qәdәr davam etdi. 

Görürük ki, şiddәt vә repressiya güclü olsa da, Tәbәrinin 

yazdığına әsasәn, eyni zamanda bu işlәr dә görülürdü. "Cihad 

әş-Şiә" kitabının müәllifi şiә vә İmam Sәccada (ә) qarşı yaxşı 

fikirdә olmasa da, bәlkә dә bu sәbәbdәn bir hәqiqәti dәrk 

etmişdir. O yazır: "Şiәlәr Hüseynin (ә) şәhadәtindәn sonra 

etiqad vә siyasi baxışların birlәşdirdiyi, qrup vә rәhbәrlәrә, 

hәmçinin hәrbi qüvvәlәrә malik olan mütәşәkkil bir tәşkilata 

çevrildilәr. Tәvvabin (tövbә edәnlәr) qrupu bu tәşkilatın ilk 

nümunәsidir". 

Demәli, Şiә tәşkilatı Aşura hadisәsinә görә zәiflәsә dә, 

bunun kәnarında hәrәkәt vә fәaliyyәt dә vardı vә hәmin 

tәşkilatı yenidәn bәrpa etmәyә çalışırdılar. Amma bu zaman 

Hәrrә hadisәsi baş verdi. Mәnim fikrimcә, Hәrrә hadisәsi Şiә 

tarixindә ona böyük zәrbә vuran çox ciddi bir dönәmdir. 

Hәrrә hadisәsi hicrәtin 63-cü ilindә baş vermişdir. 

Hadisәnin xülasәsi belәdir: 62-ci ildә Bәni-Ümәyyәdәn olan 

tәcrübәsiz bir gәnc Mәdinәyә vali tәyin edildi. O, Mәdinә 

şiәlәrinin könlünü almaq üçün onların bәzisini Yezidlә görüşә 

dәvәt etdi vә onları bu sәfәrә yolladı. Əksәrәn hәzrәt Sәccadı 

(ә) sevәnlәrdәn ibarәt olan bәzi tanınmış müsәlmanları, 

sәhabәlәri vә Mәdinә şәhәrinin böyüklәrini Şam sәyahәtinә 

dәvәt etdi. Fikirlәşdi ki, gedib Yezidlә görüşsünlәr vә kin-

küdurәt azalsın. Bunlar Şama gedib Yezidlә görüşdülәr, bir 

neçә gün ona qonaq oldular. Sonra Yezid onların hәr birinә 

50-100 min dirhәm arası bәxşişlәr verib Mәdinәyә yola saldı. 

                                                 
1Tәbәri, c. 5, sәh. 558 

Onlar Şam sarayında baş verәnlәri gördüklәrinә görә 

Mәdinәyә çatan kimi Yezidi tәnqid etmәyә başladılar. Sәfәr 

tamamilә әks nәticә verdi. Bunlar Yezidi tәriflәmәk әvәzinә 

xalqı onun cinayәtlәrindәn xәbәrdar etdilәr vә dedilәr ki, 

Yezid şәrab içdiyi, itlәrlә oynadığı vә müxtәlif günahları 

etdiyi halda xәlifә ola bilmәz, biz onu xilafәtdәn 

kәnarlaşdırırıq. Peyğәmbәr (s) sәhabәsi vә Ühüd şәhidi olan 

Hәnzәlәnin oğlu, hәmçinin Mәdinәnin hörmәtli vә şәxsiyyәtli 

insanlarından olan Abdullah xalqın önündә Yezid әleyhinә 

qiyama qalxdı, Yezidin xilafәtini tanımadığını söylәdi vә xalqı 

öz rәhbәrliyinә dәvәt etdi. 

Bu hәrәkәt Yezidin reaksiyasına sәbәb oldu. O, xalqı 

sakitlәşdirmәk üçün Bәni-Ümәyyәnin qoca vә tәcrübәli 

sәrkәrdәlәrindәn biri olan Müslim ibn Üqbәni bir qoşunla 

Mәdinәyә göndәrdi. Müslim ibn Üqbә Mәdinәyә gәlib xalqın 

müqavimәtini qırmaq mәqsәdi ilә bir neçә gün şәhәri 

mühasirәdә saxladı, sonra şәhәrә daxil olub o qәdәr zülm etdi, 

qәtl vә faciә törәtdi ki, bu hadisә İslam tarixindә nadir 

nümunәlәrdәn sayılır. 

O, zülm vә qırğınlarda o qәdәr hәddi aşdı ki, bu hadisәdәn 

sonra onu israfkar adlandıraraq Müsrif (israfçı) ibn Üqbә 

çağırırdılar. Hәrrә hadisәsinin faciәlәri çoxdur vә mәn onların 

hamısı haqda danışmaq istәmirәm. Bu qәdәr deyim ki, bu 

hadisә Əhli-beyt dostlarını vә ardıcıllarını qorxudan әn böyük 

hadisә oldu, bәzilәri Mәdinәdәn qaçdılar, bәzilәri 

öldürüldülәr. Abdullah ibn Hәnzәlә kimi yaxşı Əhli-beyt 

tәrәfdarları şәhid edildilәr vә yerlәri boş qaldı. Bu xәbәr bütün 

alәmә yayıldı, bәlli oldu ki, hökumәt bu hәrәkәtlәri qәtiyyәtlә 

cavablayır vә heç bir addıma icazә vermir. 

Şiәlәrin yatırılmasına vә zәifliyinә sәbәb olan başqa bir 

hadisә Muxtarın Kufәdә şәhid edilmәsi vә Əbdülmәlik ibn 

Mәrvanın bütün İslam dünyasına hakim olması idi. 

Yezidin ölümündәn sonra bәzi xәlifәlәr hakimiyyәtә 

gәldilәr. Müaviyә ibn Yezid üç aydan artıq hakimiyyәtdә 

qalmadı. Ondan sonra Mәrvan ibn Hәkәm iki il, yaxud bir 

qәdәr az xәlifә oldu. Ondan sonra Əbdülmәlik xilafәt taxtına 

oturdu. O, Bәni-Ümәyyәnin әn bacarıqlı xәlifәlәrindәn biridir. 

Onun haqqında deyiblәr ki, xәlifәlәrin әn qәddarı vә әn 

iradәlisi olmuşdur.1  

Əbdülmәlik bütün İslam dünyasını әlә keçirib güclü qorxu 

vә şiddәtlә qüdrәtli bir hökumәt yarada bildi. 

Əbdülmәlikin dövlәtә tam nәzarәt etmәsi üçün onun 

rәqiblәri mәhv edilmәli idi. Şiәlәrin nümayәndәsi olan Muxtar 

ondan öncә Müsәb ibn Zübeyr tәrәfindәn öldürüldü. Amma 

Əbdülmәlik Muxtar qiyamının vә digәr Şiә hәrәkatlarının 

qalıqlarının da mәhv edilmәsini istәyirdi vә bu işi gördü. O 

zaman şiәliyin әsas mәrkәzlәrindәn biri olan İraqda vә 

xüsusәn dә Kufәdә şiәlik passiv hala salındı. (İslamın 

keşikçisi, say 8) 

64-65-ci illәrdә Tәvvabin qiyamı İraqın tutqun mühitindә 

yeni ab-hava yaratsa da, onların hamılıqla şәhid edilmәsi Kufә 

vә İraqda yenidәn qorxunu artırdı. Əmәvi rejiminin 

düşmәnlәri olan Muxtar vә Müsәb ibn Zübeyr bir-biri ilә 

vuruşandan, Mәkkәni әlә keçirmiş Abdullah ibn Zübeyr Əhli-

beyt tәrәfdarı olan Muxtara dözmәyәndәn vә Muxtar Müsәb 

tәrәfindәn öldürülәndәn sonra bu qorxu vә vahimә bir az da 

artdı, ümidlәr azaldı. Nәhayәt, Əbdülmәlik hakimiyyәtә 

gәlәndә qısa müddәtdәn sonra bütün İslam dünyası Bәni-

Ümәyyәnin güclü hakimiyyәti altına keçdi vә Əbdülmәlik 

iyirmi bir il qüdrәtlә hökmranlıq etdi.  

Hәr halda, bu hadisәlәr Aşura ilә başladı, Hәrrә hadisәsi, 

İraqda Tәvvabin qiyamının mәhvi, Muxtarın, İbrahim ibn 

Malik Əjdәr Nәxәinin vә digәr Şiә böyüklәrinin şәhadәti ilә 

davam etdi. Bunların şәhidliyindәn sonra şiәliyin iki әsas 

mәrkәzi olan Mәdinә vә Kufәdә azadlıq hәrәkatları yatırıldı vә 

İslam dünyasında şiәliyә qarşı güclü repressiya dalğası 

başladıldı. İmamların tәrәfdarları son dәrәcә qürbәt vә 

yalqızlıq içindә qaldılar. (İslamın keşikçisi, say: 8) 

                                                 
1"Ənsab әl-әşraf", c. 7, sәh. 209 

Bu qorxunun kәnarında başqa bir amil dә meydana çıxdı. 

Bu amil bütün İslam dünyasında insanların düşüncә 

tәnәzzülündәn ibarәt idi. Bu tәnәzzül son iyirmi ildә din 

tәlimlәrinә qarşı diqqәtsizlikdәn irәli gәlirdi. İmam Əlinin (ә) 

vәfatından sonrakı iyirmi ildә din tәlimlәri, Quran tәfsiri vә 

İslam hәqiqәtlәri diqqәtdәn kәnarda qaldı, xalqın etiqadı vә 

imanı çox zәiflәdi. O dövrdә yaşayan insanların hәyatını 

mikroskop altına qoyanda, müxtәlif tarix vә rәvayәtlәrә 

baxanda bu aydın görünür. Düzdür, alimlәr, qiraәtçilәr vә 

hәdisşünaslar vardı, onlar haqda da danışacağam, lakin ümumi 

xalq imansızlıq, zәiflik vә güclü etiqadi pozuntular içәrisindә 

idi. Vәziyyәt elә hәddә çatmışdı ki, bәzi xilafәt adamları 

nübüvvәti (peyğәmbәrliyi) sual altına salırdılar. Kitablarda 

yazılanlara әsasәn, Bәni-Ümәyyәnin olduqca sәviyyәsiz vә 

mәnfur mәmurlarından olan Xalid ibn Abdullah Qәsri deyirdi 

ki, xilafәt nübüvvәtdәn üstündür. Buna dәlil dә göstәrirdi ki, 

sizin ailәdә öz yerinizә canişin tәyin etmәniz yaxşıdır, yoxsa 

onlara elçi vә qasid göndәrmәniz? Tәbii ki, öz evinizdә 

qoyduğunuz şәxs sizin canişininiz, sizә daha yaxındır. Demәli, 

Allahın xәlifәsi onun elçisindәn üstündür.1  Onlar hәtta 

Peyğәmbәr (s) xәlifәsi demirdilәr, Allahın xәlifәsi deyirdilәr. 

Digәrlәri dә belә sözlәr deyirdilәr. Mәn Bәni-Ümәyyә 

dövrünün şeirlәrinә baxanda Əbdülmәlikin dövründәn 

etibarәn "Allah xәlifәsi" sözünün şeirlәrdә çox tәkrar 

olunduğunu gördüm; belә ki, insan xәlifәnin Peyğәmbәr (s) 

canişini olduğunu unudur. Bu, Abbasilәrin hakimiyyәtinә 

qәdәr davam etdi. Hәtta xәlifәni pislәmәk istәyәndә dә 

Allahın xәlifәsi deyirdilәr. O dövrün mәşhur şairlәri olan 

Cәrir, Fәrәzdәq, Kәsir vә digәr yüzlәrlә mәşhur vә böyük 

şairin şeirlәrindә xәlifәni mәdh edәrkәn Peyğәmbәr (s) 

canişini deyil, Allah canişini sözü işlәdilirdi. Bu bir 

nümunәdir. Xalqın hәtta dini әsaslara qarşı etiqadı belә 

zәiflәmişdi. İnsanların әxlaqı da çox pislәşmişdi. 

                                                 
1"Əl-Əxbar әt-tival", sәh. 346 

Mәn Əbülfәrәcin әl-Əğani kitabını mütaliә edәrkәn bir 

mәqama diqqәt yetirdim. O budur ki, tәxminәn yetmişinci 

illәrdәn başlayaraq 50-60 il sonraya qәdәr İslam dünyasının әn 

böyük xanәndә, musiqiçi vә әyyaşları ya Mәdinәdәndirlәr, ya 

da Mәkkәdәn. Şamda oturmuş xәlifәnin könlünә nә zaman 

musiqi düşsәydi, musiqiçi vә xanәndә istәsәydi, onun üçün 

Mәdinәdәn, yaxud Mәkkәdәn mәşhur müğәnnilәr 

göndәrirdilәr. Ən pis vә әn pozğun şairlәr Mәkkә vә 

Mәdinәdә idi. Peyğәmbәr (s) vәhyinin nazil olduğu vә İslamın 

doğulduğu yer fәsad vә pozğunluq mәrkәzinә çevrilmişdi. 

Bizim Mәkkә vә Mәdinә haqda bunları bilmәmiz yaxşıdır. 

Tәәssüf ki, bunlar mövcud әsәrlәrdә yazılmayıb, amma bir 

reallıqdır. Mәn fәsad vә pozğunluğa dair bir nümunә demәk 

istәyirәm. 

Mәkkәdә Ömәr ibn Əbu Rәbiә adlı bir şair vardı. O, 

pozğun vә çılpaq şeirlәr söylәyәn şairlәrdәn idi. Ömәr ibn Əbi 

Rәbiәnin özü vә onların Mәkkәdә nә iş görmәsi uyğun dövrün 

kәdәrli tarixinin geniş bir hissәsini әhatә edir. Rәvayәtçi nәql 

edir ki, bu şair ölәndә Mәdinәdә ümumi matәm elan 

olunmuşdu vә insanlar şәhәrin küçәlәrindә ağlayırdılar. Deyir 

haraya gedirdimsә, gәnclәr, qadın vә kişilәr Ömәr ibn Əbi 

Rәbiәnin öldüyünә görә heyfsilәnirdilәr. Gördüm ki, kiçik bir 

kәniz bir iş dalınca gedir; mәsәlәn, bir vedrә götürüb su 

gәtirmәyә gedir, amma bu halda göz yaşı tökәrәk hәmin şairin 

öldüyünә görә ağlayır vә tәәssüflәnir. O, bir neçә gәncin 

yanından keçәndә dedilәr ki, nә üçün bu qәdәr ağlayırsan? 

Dedi ki, bu kişinin öldüyünә vә aramızdan getdiyinә görә. Biri 

dedi ki, kәdәrlәnmә, Mәdinәdә başqa bir şair dә var: Xalid ibn 

Mәxzumi. O bir müddәt Şam alimlәri tәrәfindәn Mәkkәyә 

hakim dә tәyin edilmişdi. O da Ömәr ibn Əbu Rәbiә kimi 

pozğun vә çılpaq şeirlәr yazan şairlәrdәn idi. Hәmin gәnc 

sonra bu şairin şeirlәrindәn birini oxumağa başladı. Bu şeir әl-

Əğani kitabında qeyd olunmuşdur. Kәniz bir qәdәr 

dinlәyәndәn sonra göz yaşlarını silib dedi ki, Allaha şükür 

olsun, O Öz hәrәmini boş qoymadı, biri getdisә, yerinә başqa 

birisi gәldi. Mәdinә әhalisinin әxlaqı bu vәziyyәtdә idi. 

Siz Mәkkә vә Mәdinәnin gecә mәclislәri haqda çoxlu 

әhvalatlar eşitmisiniz. Bunlar yalnız aşağı tәbәqәlәrә mәxsus 

deyil, hamıya aiddir. Şair vә tәlxәk olan mәşhur әş-Şәb 

Tәmma kimi ac vә zavallı dilәnçi, adi küçә vә bazar adamları, 

hәmin kiçik kәniz vә onun kimilәr, elәcә dә Qüreyşin vә hәtta 

Bәni-Haşimin adını çәkmәk istәmәdiyim mәşhur şәxslәrinin 

övladları, Qüreyş gәnclәrindәn olan mәşhur şәxslәr, qadın vә 

kişilәr bu pozğunluğa qәrq olmuşdular. Sözügedәn 

Mәxzuminin әmirliyi dövründә onun sevdiyi Aişә bint Tәlhә 

tәvaf edirdi. Azan verilәndә xanım xәbәr göndәrdi ki, de azan 

vermәsinlәr vә mәn tәvafımı bitirim. O әmr etdi ki, әsr azanı 

verilmәsin. Ona etiraz etdilәr ki, sәn nә üçün tәvaf edәn bir 

qadından ötrü xalqın namazını gecikdirirsәn? Dedi ki, Allaha 

and olsun, әgәr sabaha qәdәr tәvafını uzatsa da, azan vermәyә 

qoymayacağam. O zaman vәziyyәt belә idi.  

Doqquzuncu fəsil: İmam Səccad (ə) 

İmam Sәccad (ә) haqda danışmaq vә yazmaq çәtindir. 

Çünki insanların bu böyük imamla tanışlığına şәrait çox 

әlverişsizdir. Əksәr tarixçi vә tәhlilçilәr elә bilirlәr ki, bu 

imam bir tәrәfdә oturub ibadәtlә mәşğul olmuş vә siyasәtә 

qarışmamışdır. Bәzilәri bunu açıqca söylәmişlәr, açıq 

söylәmәyәnlәrin dә qәnaәti bundan başqa bir şey olmamışdır. 

Bunu imama verilәn lәqәblәrdәn vә deyilәn sözlәrdәn dә 

anlamaq olar. 

Bәzi adamlar ona Xәstә lәqәbi verirlәr, halbuki onun 

xәstәliyi Aşura hadisәsinin baş verdiyi bir neçә günü әhatә 

edirdi, ondan sonra davam etmәdi. Hәr bir adam ömründә bir 

neçә gün xәstәlәnә bilәr. Baxmayaraq ki, bu imamın xәstәliyi 

ilahi mәsәlәhәt üçün olmuşdur. Mәqsәd bu idi ki, hәmin gün 

Allah yolunda müdafiә vә cihad vәzifәsi onun üzәrinә 

düşmәsin vә gәlәcәkdә ağır әmanәt olan imamәt yükünü 

götürsün, atasından 35, yaxud 34 il sonraya qәdәr yaşasın vә 

Şiә mәzhәbinin әn çәtin dövründә ona rәhbәrlik etsin. 

Siz İmam Sәccadın (ә) hәyat sәrgüzәştlәrinә baxsanız, 

çoxlu diqqәtәlayiq vә maraqlı hadisәlәr görәrsiniz. Bizim 

digәr imamlarımızın hәyatı da belәdir. Lakin siz bunların 

hamısını bir yerә toplasanız da, İmam Sәccadın (ә) hәyatını 

öyrәnә bilmәzsiniz. Hәr bir kәsin әsl hәyatı o zaman aydın 

olar ki, biz onun ümumi istiqamәtini bilәk vә sonra onun 

hәyatının ayrı-ayrı hadisәlәrini araşdıraq. Bu ümumi istiqamәt 

bilinsә, ayrı-ayrı hadisәlәr dә mәnasını tapar. Ümumi 

istiqamәt bilinmәdikdә, yaxud sәhv bilindikdә isә ayrı-ayrı 

hadisәlәr dә mәnasız olar, yaxud sәhv başa düşülәr. Bu prinsip 

yalnız İmam Sәccada (ә) vә digәr imamlara mәxsus deyil, 

hamının hәyatında keçәrlidir. 

İmam Sәccadın (ә) Mәhәmmәd ibn Şahab Zöhriyә mәktubu 

onun hәyatından bir nümunәdir. Bu, Peyğәmbәr (s) ailәsinә 

mәnsub bir şәxsin dövrün bir mәşhur aliminә mәktubudur. Bu 

barәdә müxtәlif fikirlәr irәli sürmәk olar: bu mәktub köklü vә 

geniş bir mübarizәnin bir hissәsi, yaxud sadәcә pis işlәrdәn 

çәkindirmә vә yaxud bir nәfәrin başqa birisinә etirazı sayıla 

bilәr. Öz-özlüyündә vә o dövrün digәr hadisәlәrini nәzәrә 

almadan bu mәktublaşmadan bir şey anlamaq olmaz. Demәk 

istәyirәm ki, hәr hansı hadisәni imamın hәyatındakı ümumi 

istiqamәtdәn ayırsaq, onun bioqrafiyası anlaşılmaz. Mühüm 

olan budur ki, biz ümumi istiqamәti diqqәtdә saxlayaq. 

Bizim ilk mövzumuz İmam Sәccadın (ә) hәyatdakı ümumi 

istiqamәti haqdadır. Bunu o hәzrәtin öz sözlәrindәn vә 

hәyatından faktlarla, elәcә dә imamların hәyatına dair ümumi 

qәnaәtlә xatırladacaq vә izah edәcәyәm. 

Bizim fikrimizcә, İmam Hәsәnin (ә) qırxıncı ildә hәyata 

keçәn sülhündәn sonra Peyğәmbәr (s) Əhli-beyti evdә oturub 

yalnız ilahi hökmlәri başa düşdüklәri kimi bәyan etmәklә qane 

olmadılar. Sülhün әvvәlindәn bütün imamların proqramı bu 

idi ki, nәzәrdu tutduqları şәkildә İslam hakimiyyәti qurmaq 

üçün fәaliyyәt göstәrsinlәr. Bunu İmam Müctәbanın (ә) 

hәyatında vә sözlәrindә aydın şәkildә görürük. 

İmam Hәsәnin (ә) işi köklü, çox dәrin vә fundamental iş 

idi. İmam Hәsәn (ә) on il belә yaşadı. O bu müddәtdә öz 

әtrafına bәzi qüvvәlәr topladı vә yetişdirdi. Bәzi adamlar 

müәyyәn yerlәrdә öz şәhadәtlәri, öz etirazları ilә Müaviyә 

rejiminә qarşı çıxdılar vә nәticәdә onu zәiflәtdilәr. 

Ondan sonra növbә İmam Hüseynә (ә) çatdı. O hәzrәt dә 

Mәdinәdә, Mәkkәdә vә digәr yerlәrdә eyni üsulu davam 

etdirdi. Nәhayәt, Müaviyә dünyadan köçdü vә Kәrbәla 

hadisәsi baş verdi. Kәrbәla hadisәsi İslamın gәlәcәyi üçün çox 

faydalı vә sәmәrәli qiyam olsa da, hәr halda, İmam Hәsәnin 

(ә) vә İmam Hüseynin (ә) izlәdiyi mәqsәdi gecikdirdi. Çünki 

xalqı qorxudub İmam Hәsәnin (ә) vә İmam Hüseynin (ә) 

yaxın әtrafını mәhv etdilәr, hakimiyyәtlәrini möhkәmlәtdilәr. 

Bu tәbii şәkildә baş verdi. Əgәr İmam Hüseynin (ә) qiyamı bu 

formada olmasaydı, güman ki, ondan sonra vә ona yaxın 

gәlәcәkdә Şiә hakimiyyәtinә şәrait yaranardı. Bu o demәk 

deyil ki, İmam Hüseyn (ә) qiyam etmәmәli idi. Əslindә şәraitә 

görә hәmin vaxt İmam Hüseynin (ә) qiyamı mütlәq baş 

vermәli idi. Bunda heç bir şübhә yoxdur. Lakin o şәrait 

olmasaydı vә İmam Hüseyn (ә) şәhid edilmәsәydi, böyük 

ehtimalla İmam Hәsәnin (ә) nәzәrdә tutduğu gәlәcәk tezliklә 

hәyata keçәrdi. 

İmamlar bu xәtti vә mәqsәdi izlәyir, hәmişә İslam 

hakimiyyәti qurmağa çalışırdılar. İmam Sәccadın (ә) fәaliyyәti 

әslindә İmam Hüseyn (ә) Kәrbәlada şәhid edilәndәn vә o, 

xәstә vәziyyәtdә әsir aparılandan başlandı. Əgәr o zamana 

qәdәr İmam Hәsәn (ә) vә İmam Hüseyn (ә) sözügedәn 

gәlәcәyi tәmin etmәli idilәrsә, o zamandan İmam Sәccad (ә) 

vәzifәsinә başlamalı oldu vә sonra da digәr imamlar. 

Buna әsasәn, biz İmam Sәccadın (ә) bütün hәyatında bu 

ümumi mәqsәdi vә әsas xәtti axtarmalı, mütlәq bilmәliyik ki, 

İmam Sәccad İmam Hәsәn (ә) vә İmam Hüseynin (ә) nәzәrdә 

tutduğu amalı hәyata keçirmәk istәyirdi. 

İmam Sәccad (ә) hicri tarixi ilә 61-ci ilin aşurasında 

imamәtә çatdı, 94-cü ildә dә zәhәrlәdilәrәk şәhid edildi. O 

hәzrәt bütün bu müddәtdә hәmin mәqsәdi izlәdi. İndi bu 

baxışla İmam Sәccadın (ә) gördüyü işlәri araşdırın. Görün 

hansı mәrhәlәlәri keçdi, hansı taktikalardan istifadә etdi vә 

hansı nailiyyәtlәri әldә etdi. O hәzrәtin bütün cümlәlәrini, 

hәrәkәtlәrini, Sәhifeyi-Sәccadiyyәdә toplanmış dualarını, 

münacatlarını vә raz-niyazlarını hәmin ümumi xәttә vә 

hәmçinin imamәt müddәtindә müxtәlif qüvvәlәrә qarşı 

tutduğu müxtәlif mövqelәrә әsasәn izah etmәk olar: 

1- Übeydullah ibn Ziyadın vә Yezidin qarşısında çox 

şücaәtli vә fәdakar mövqe seçmәsinә; 

2- Yezid hakimiyyәtinin üçüncü ilindә vә Yezidin әmri ilә 

Mәdinәni dağıdıb xalqın mallarını qarәt edәn Müsrif ibn 

Üqbәnin qarşısında çox yumşaq vә mülayim mövqe 

seçmәsinә; 

3- Ən güclü vә әn ağıllı Əmәvi xәlifәsi olan Əbdülmәlik 

ibn Mәrvan qarşısında bәzәn sәrt, bәzәn isә mülayim mövqe 

seçmәsinә; 

4- Ömәr ibn Əbdülәzizlә rәftarına; 

5- İmamın sәhabәlәri vә dostları ilә rәftarına vә dostlarına 

verdiyi tövsiyәlәrә; 

6- Saraya vә zalım hakimlәrә bağlı alimlәrlә rәftarına 

Bütün bu hәrәkәt vә rәftarları diqqәtlә araşdırmaq lazımdır. 

Mәnim qәnaәtim budur ki, bu ümumi xәtt diqqәtdә saxlansa, 

hәr bir hәrәkәt vә hadisә çox dәqiq vә sәlis mәna kәsb edәr. 

Əgәr İmam Sәccadın (ә) hәyatını belә araşdırsaq, o hәzrәtin 

yer üzündә Allah hakimiyyәtini hәyata keçirmәkdәn vә İslamı 

reallaşdırmaqdan ibarәt olan müqәddәs mәqsәd yolunda bütün 

sәyindәn istifadә edәn, әn peşәkar vә әn tәsirli fәaliyyәtlә 

mәşğul olan, Aşura hadisәsindәn sonra tükәnmәk üzrә olan 

İslam karvanını nәzәrәçarpacaq hәddә inkişaf etdirәn, iki 

böyük vә әsas mәsuliyyәti – bu haqda danışacaq vә deyәcәyik 

ki, bizim imamlarımız onların hәr ikisini üzәrlәrinә 

götürmüşdülәr - hәyata keçirmiş, işlәrdә siyasәt, şücaәt, diqqәt 

vә zәrifliyә әmәl etmiş bir insan olduğunu bilәrik. O, tarixin 

bütün peyğәmbәrlәri vә uğurlu insanları kimi 35 il yorulmaz 

mübarizәdәn vә missiyasını yerinә yetirәndәn sonra şәrәflә 

dünyadan köçdü vә mәsuliyyәti özündәn sonrakı imama - 

İmam Baqirә (ә) tapşırdı. İmamәtin vә yer üzündә Allah 

hakimiyyәtini qurmaqdan ibarәt olan böyük vәzifәnin İmam 

Baqirә (ә) tapşırılması hәdislәrdә aydın şәkildә göstәrilmişdir. 

Rәvayәtdә deyilir ki, İmam Sәccad (ә) övladlarını toplayandan 

sonra Mәhәmmәd ibn Əliyә, yәni İmam Baqirә (ә) buyurdu ki, 

bu sandığı vә silahı götür, bunlar sәnә әmanәtdir. Sandığı 

açdıqda isә içindә Quranın vә bir kitabın olduğunu gördülәr. 

Mәncә o silah siyasi rәhbәrliyin, kitab isә ideoloji vә 

düşüncә rәhbәrliyinin rәmzidir. İmam onu özündәn sonrakı 

imama tәhvil verib rahatlıqla, arxayınlıqla, Allah-Taalanın vә 

ayıq insanların qarşısında çox başıuca halda dünya ilә 

vidalaşdı. İmam Sәccadın (ә) hәyatının ümumi tәsviri bu idi. 

(İslamın keşikçisi, say 6) 

İmam Sәccadın (ә) dövrü çoxlu çәtinliklәrlә başlayır. 

Kәrbәla hadisәsi Şiә mәrkәzlәrindә vә hәtta İslam dünyasının 

hәr bir yerindә güclü bir tәkan yaratdı. Qәtl, tәqib, işgәncә vә 

zülm әvvәllәr dә vardı, amma Peyğәmbәr (s) oğlunu 

öldürmәk, Peyğәmbәr (s) ailәsini әsir tutmaq, şәhәr-şәhәr 

gәzdirmәk, Zәhra (ә) әzizinin - Peyğәmbәrin (s) onu necә 

öpdüyünü görәnlәr hәlә dә vardı - başını nizәyә taxmaq İslam 

dünyasını heyrәtә saldı. Heç kәs vәziyyәtin bu hәddә 

çatacağına inanmazdı. Əgәr hәzrәt Zeynәbә aid edilәn bir şeir 

düzgün olsa, sözügedәn mәzmunu çatdırır vә bu hal bütün 

xalqa aiddir. Qәfildәn siyasәtin dәyişdiyi, şiddәtin güman 

edildiyindәn artıq olduğu hiss olundu, tәsәvvüredilmәz 

mәsәlәlәr hәyata keçdi. Buna görә, Kufә istisna olmaqla bütün 

İslam dünyasını güclü qorxu bürüdü. Kufә yalnız Tәvvabin 

qrupunun vә sonra Muxtarın sayәsindә bundan uzaq qaldı. 

Kәrbәla hadisәsindәn irәli gәlәn qorxu Mәdinәdә, digәr 

yerlәrdә, hәtta bir qәdәr sonra Abdullah ibn Zübeyrin qiyam 

etdiyi Mәkkәdә dә vardı. İslam dünyasında misilsiz bir qorxu 

hökm sürürdü. 

Siyasi fәsad da başqa bir amildir. Böyük şәxsiyyәtlәrin 

әksәri hökumәt adamları tәrәfindәn tәmin olunan maddi 

arzularla yaşayırdılar. Bir zaman İmam Sәccadın (ә) şagirdi 

olmuş Mәhәmmәd ibn Şahab Zöhri kimi böyük bir şәxsiyyәt 

saraya bağlı idi. İmam Sәccadın (ә) Mәhәmmәd ibn Şahab 

Zöhriyә, әslindә isә bütün tarixә mәşhur mәktubu "Tühәf әl-

üqul" kitabında vә digәr әsәrlәrdә qeyd olunmuşdur. Bu 

mәktub böyük şәxsiyyәtlәrin asılılıqlarını göstәrir. 

Mәhәmmәd ibn Şahab kimilәr çox idi. Mәrhum Mәclisi Bihar 

kitabında güman ki, Cabir ibn Abdullah olan Cabir adlı 

birindәn İmam Sәccadın (ә) bir cümlәsini nәql edir: "Bilmirik 

ki, camaatla nә edәk; onlara Allah rәsulundan eşitdiyimiz 

sözlәri deyәndә gülürlәr, sakit duranda da özümüz әziyyәt 

çәkirik"1. Sonra bir әhvalat danışır: imam bir dәstә adama bir 

hәdis söylәyirdi, onların arasından bir nәfәr istehza ilә hәdisi 

qәbul etmәdi. Daha sonra Sәid ibn Museyib vә Zöhrinin yanlış 

                                                 
1"Bihar әl-әnvar", c. 6, sәh. 259 

yolda olduqlarını deyir. Əlbәttә, mәn Sәid ibn Museyibin belә 

olduğunu qәbul etmirәm, çünki onun imamın yaxın әtrafından 

olmasına dair dәlillәr var. Zöhri vә bir çoxları isә belә 

olmuşlar. İbn Əbilhәdid sonra o dövrdә Əhli-beytdәn 

uzaqlaşan çoxlu şәxsiyyәtlәrin adlarını çәkir. 

Xalqın dini, әxlaqı islah olunmalı, xalq fәsad batlağından 

çıxmalı, dinin mәğzi vә ruhu olan mәnәvi istiqamәt 

cәmiyyәtdә yenidәn dirçәlmәli idi. Buna görә siz İmam 

Sәccadın (ә) zahidliyә geniş yer verdiyini görürsünüz: 

"Dünyaya meylsiz vә axirәtә rәğbәtli olanların әlamәti..."1  

Bu, geniş bir söhbәtin bağlanğıcıdır. Bu söhbәtdә dә bәzi 

mәsәlәlәrә vә qeyd etdiyimiz mәqsәdlәrә işarә var. 

İmam Sәccadın (ә) sözlәrinin çoxu zahidlik haqdadır, dua 

formasında söylәnmiş İslam tәlimlәridir. Qeyd etdiyimiz kimi, 

o dövrdә olan repressiya vә әlverişsiz durum İmam Sәccadın 

(ә) insanlarla açıq danışmasına imkan vermirdi. Maneә isә 

yalnız hakim qüvvәlәr deyildi, xalq da istәmirdi. O cәmiyyәt 

ümumiyyәtlә fәsad dolu zay bir cәmiyyәt idi, yenidәn 

qurulmalı idi. 61-ci ildәn 95-ci ilә qәdәr sürәn 34-35 ildә 

İmam Sәccadın (ә) hәyatı belә keçdi. Əlbәttә, zaman ötdükcә 

vәziyyәt yaxşılaşdı. Çünki İmam Sadiq (ә) "Hüseyndәn (ә) 

sonra insanlar dindәn döndülәr" hәdisinin davamında deyir ki, 

sonradan gәldilәr vә çoxaldılar. Biz görürük ki, hәqiqәtәn 

belәdir. İmam Baqirin (ә) dövründә artıq vәziyyәt dәyişmişdi. 

Bu, İmam Sәccadın (ә) 35 illik zәhmәtlәrinin sәmәrәsi idi.  

Bәzәn düşünürlәr ki, İmam Sәccad (ә) Bәni-Ümәyyә 

hakimiyyәtinә qarşı çıxmaq istәsәydi, o da qiyama qalxmalı, 

yaxud Muxtara vә ya Abdullah ibn Hәnzәlәyә qoşulmalı, 

onlara rәhbәrlik etmәli vә açıq silahlı mübarizә aparmalı idi. 

Hәzrәt Sәccadın (ә) dövrünün vәziyyәtini nәzәrә alanda isә bu 

tәfәkkürün imamların mәqsәdinә әsasәn yanlış olduğunu 

anlamaq olar. 

                                                 
1"Bihar әl-әnvar", c. 75, sәh. 128 

İmamlar, o cümlәdәn İmam Sәccad (ә) belә bir şәraitdә 

açıq radikal addımlar atsaydı, şübhәsiz, şiәliyin kökü kәsilәr, 

Əhli-beyt mәktәbinin, vilayәt vә imamәt quruluşunun bütün 

inkişaf perspektivlәri mәhv olardı. Mәhz buna görә İmam 

Sәccad (ә) Muxtarla açıq әmәkdaşlıq etmәdi. Düzdür, bәzi 

rәvayәtlәrdәn Muxtarla gizli әlaqәsinin olduğu görünür, amma 

heç şübhә yoxdur ki, aşkar şәkildә heç bir әlaqәsi olmayıb vә 

hәtta bәzi rәvayәtlәrә әsasәn onu pislәyib dә. Bu da çox tәbii 

mәsәlәdir. Bu onların arasındakı әlaqәnin hiss olunmaması 

üçün tәqiyyә metodundan istifadәdir. 

Muxtar qәlәbә çalsaydı, hakimiyyәti Əhli-beytә verәrdi, 

amma mәğlub olsaydı, İmam Sәccadın (ә) onunla әlaqәsinin 

bilindiyi tәqdirdә, bunun ziyanı İmam Sәccada (ә) vә Mәdinә 

şiәlәrinә dә toxunardı, şiәliyin sonu çatardı. Bu sәbәbdәn 

İmam Sәccad (ә) onunla heç bir açıq әlaqә qurmurdu. 

Rәvayәtdә deyilir ki, Müslim ibn Üqbә Hәrrә hadisәsindә 

Mәdinәyә gәlәndә hamı onun ilk növbәdә Əli ibn Hüseynlә 

(ә) haqq-hesab çәkәcәyinә әmin idi. Lakin İmam Sәccad (ә) 

elә dәqiq siyasәt işlәtdi ki, bu bәla dәf edildi, o hәzrәt qaldı vә 

Şiәnin әsas mәrkәzi kimi fәaliyyәtini davam etdirdi. 

Düzdür, bәzi әsәrlәrdә, o cümlәdәn "Bihar әl-әnvar" 

kitabında hәzrәt Sәccadın (ә) Müslim ibn Üqbәnin yanında 

özünü alçaldaraq ona tәzim etdiyini ifadә edәn rәvayәtlәr var. 

Mәn bu rәvayәtlәri qәti şәkildә rәdd edirәm. Çünki: 

Əvvәla, bunlar heç bir doğru hәdis sәnәdinә әsaslanmır; 

İkincisi, mәzmun baxımından onları tәkzib edәn digәr 

rәvayәtlәr vardır. 

İmam Sәccadın (ә) Müslim ibn Üqbә ilә görüşünә dair bir-

biri ilә uyğun olmayan çoxlu rәvayәtlәr var. Bu rәvayәtlәrin 

bәzisi imamların rәftar vә üsuluna daha uyğundur. Biz tәbii ki, 

onları qәbul edirik. Onları qәbul edәndә isә digәr rәvayәtlәr 

bütünlüklә rәdd edilir vә mәn onların qeyri-düzgün olmasına 

şübhә etmirәm. 

Hәr halda, İmam Sәccad (ә) o rәvayәtlәrin bәzisindә 

göstәrilәn şәkildә rәftar etmәmişdir, amma şübhә yoxdur ki, 

Müslim ibn Üqbәyә sәrt münasibәt dә göstәrmәmişdir. Çünki 

belә olsaydı, onu qәtlә yetirәrdi vә bu, İmam Sәccadın (ә) 

vasitәsi ilә apalıran İmam Hüseyn (ә) düşüncәsinә ölümcül 

zәrbә vurardı. İmam Sәccad (ә) qalır vә İmam Sadiqin (ә) 

hәdisindә gördüyümüz kimi, insanlar yavaş-yavaş ona qoşulur 

vә çoxalırlar. İmam Sәccadın (ә) işlәri belә ağır, әlverişsiz vә 

çәtin şәraitdә başlayır. 

İmam Sәccadın (ә) 34 illik imamәt dövrünün çoxu 

Əbdülmәlikin hakimiyyәtinә tәsadüf edir. Əbdülmәlik rejimi 

imamın hәyatına vә rәftarına tam nәzarәt edirdi. Onun hәtta 

özәl ailәdaxili mәsәlәlәri dә tәyin olunmuş casuslar tәrәfindәn 

xәbәr verilirdi. 

İmam Səccadın (ə) məqsədləri 

İmam Sәccadın (ә) dövrünün şәraiti aydın oldu. İndi imam 

belә bir şәraitdә işә başlamaq istәyir. Mәn imamların seçdiyi 

mәqsәd vә üsula qısa işarә vurub o hәzrәtin hәyatının bu 

üsulla bağlı xırdalıqlarına keçәcәyәm. 

Şübhәsiz, hәzrәt Sәccadın (ә) son mәqsәdi İslam 

hakimiyyәti qurmaqdır. İmam Sadiqin (ә) hәdisindә qeyd 

olunduğu kimi, Allah-Taala 70-ci ili İslam hakimiyyәti üçün 

nәzәrdә tutmuşdu. Hәzrәt Hüseyn ibn Əlinin (ә) şәhid 

edildiyinә görә isә 147-148-ci illlәrә qәdәr tәxirә saldı. Bu 

onu göstәrir ki, İmam Sәccadın (ә) vә digәr imamların son 

mәqsәdi İslam hakimiyyәti qurmaq olmuşdur. Amma o 

şәraitdә İslam hakimiyyәti necә qurula bilәrdi? Bunun üçün 

bir neçә mәqama aydınlıq gәtirmәk lazımdır: 

1- Hәqiqi daşıyıcıları imamlardan ibarәt olan vә İslam 

hakimiyyәtinin әsası sayılan düzgün İslam düşüncәsi 

yazılmalı, tәdris olunmalı vә yayılmalıdır. 

İslam cәmiyyәti uzun illәr düzgün İslam düşüncәsindәn 

uzaq qaldığı, xalq arasında düşüncә şәraiti yaradılmadığı vә 

әsaslı hökmlәr yazılmadığı halda düzgün İslam tәfәkkürü 

әsasında hakimiyyәt qurmaq olardımı?! 

İmam Sәccadın (ә) әn böyük rolu әsl İslam tәfәkkürünü – 

yәni tövhidi, nübüvvәti, insanın mәnәvi mәqamını, Allahla 

әlaqәsini vә digәr mövzuları yazmasıdır. Sәhifeyi-

Sәccadiyyәnin әn başlıca rolu bu idi. Siz Sәhifeyi-

Sәccadiyyәyә nәzәr salıb, sonra o dövrün insanlarının İslam 

düşüncәsinә baxsanız, bunların bir-biri ilә nә qәdәr fәrqli 

olduğunu görәrsiniz. İslam dünyasının bütün insanlarının 

maddiyyat istiqamәtindә, maddi amillәrә doğru hәrәkәt etdiyi, 

xәlifә Əbdülmәlik Mәrvandan tutmuş onun әtrafındakı 

alimlәrә, o cümlәdәn Mәhәmmәd ibn Şahab Zöhriyә qәdәr 

hamının özünü vә dünyasını düşündüyü zaman İmam Sәccad 

(ә) insanlara müraciәtlә deyir: "Bu it artığını öz adamlarına 

buraxan azad bir insan yoxdurmu?!" 

Bu cümlәdә İslam tәfәkkürü mәnәviyyatı mәqsәd 

seçmәkdәn, mәnәvi vә dini amallar naminә çalışmaqdan, 

insanı Allaha vә üzәrinә düşәn vәzifәlәrә bağlamaqdan 

ibarәtdir. Bu, ozamankı insanların maddi tәmayüllәrinin 

yaratdığının әksidir. Bunu bir misal kimi söylәdim. İmam 

Sәccad (ә) o qәdәr belә işlәr görmәli idi ki, nәticәdә düzgün 

İslam tәfәkkürü İslam cәmiyyәtindә qorunsun vә mәhv 

olmasın. Bu, İmam Sәccadın (ә) ilk işi idi. 

2- İnsanları hakimiyyәtә haqlı olanlarla tanış etmәk lazım 

idi. İmam Sәccadın (ә) dövrünә qәdәr Peyğәmbәr (s) ailәsi 

әleyhinә on illәrlә aparılan әks-tәbliğat öz işini görmüş, İslam 

dünyasını bürümüş, Peyğәmbәrin (s) dilindәn Əhli-beytin 

hәrәkәt istiqamәtinin әksinә, hәtta bәzәn lәnәtlәnmәsinә dair 

çoxlu saxta hәdislәr quraşdırılmış vә xalq arasında yayılmışdı. 

İnsanların Əhli-beytin hәqiqi vә mәnәvi mәqamından әsla 

xәbәrlәri yox idi. Belә olan şәraitdә Əhli-beyt tәrәfindәn necә 

hakimiyyәt qurula bilәrdi?! 

Buna әsasәn, İmam Sәccadın (ә) digәr mühüm mәqsәd vә 

hәrәkәtlәrindәn biri budur ki, xalqı Əhli-beytin haqlı, vilayәt, 

imamәt vә hakimiyyәt mәqamına sahib vә onların 

Peyğәmbәrin (s) hәqiqi xәlifәlәri olması barәdә 

maariflәndirsin, xalq bu mәsәlәlәrlә tanış olsun. Bu, İslam 

ideologiyasından vә İslam tәfәkküründәn olsa da, eyni 

zamanda siyasi mahiyyәt daşıyır vә hakim rejim әleyhinә 

siyasi hәrәkәt sayılır. 

3- İmam Sәccad (ә) gәlәcәk siyasi hәrәkәtlәrin әsas 

mәrkәzi olan bir tәşkilat yaratmalı idi. Xalqın repressiya, 

yoxsulluq, maddi vә mәnәvi sıxıntılar sәbәbindәn tәnhalığa, 

yalqızlığa, bir-birindәn kәnar gәzmәyә vәrdiş etdiyi, güclü 

tәzyiq vә qorxu altında şiәlәrin tәşkilati dayaqlarının mәhv 

edildiyi bir cәmiyyәtdә İmam Sәccad (ә) tәk-tәnha, yaxud 

pәrakәndә vә tәşkilatsız bir qrupla necә işlәyә bilәrdi?! 

Bu baxımdan, İmam Sәccadın (ә) başqa bir işi şiәlәri 

tәşkilatlandırmaqdır. Bizim fikrimizcә, bu tәşkilat 

Əmirәlmömininin (ә) dövründәn olmuş, Aşura faciәsindәn, 

Hәrrә hadisәsindәn vә Muxtarın mәğlubiyyәtindәn sonra isә 

dağılmışdı. İmam Sәccad (ә) bunu yenidәn bәrpa etmәli idi. 

Nәticә budur ki, İmam Sәccadın (ә) üç әsas işi var: 

1. Uzun müddәt tәhrif edildikdәn vә undulduqdan sonra 

İslam düşüncәsini düzgün formada vә Allahın nazil etdiyi 

kimi yazmaq; 

2. Əhli-beytin xilafәt vә imamәtә haqlılığını isbat etmәk; 

3. Peyğәmbәr (s) ailәsinin tәrәfdarları olan şiәlәr üçün 

nizam-intizamlı tәşkilat yaratmaq. 

Biz bu üç әsas işi araşdırmalı vә görmәliyik ki, İmam 

Sәccad (ә) hәyatı dövründә onların hansına tәşәbbüs 

göstәrmişdir. Bu üç işin kәnarında ikinci dәrәcәli әhәmiyyәt 

kәsb edәn digәr işlәr dә görülmüşdür; misal üçün, repressiv 

mühiti müәyyәn hәddә açmaq üçün bәzәn imamın özü, yaxud 

tәrәfdarları tәrәfindәn bәzi fikirlәr bildirilmiş vә addımlar 

atılmışdır. 

İmamın tәrәfdarları, yaxud özü bir qәdәr möhkәmlәndikdәn 

sonra çoxlu mәsәlәlәrdә müәyyәn fikirlәr irәli sürmüşlәr. Bu 

fikirlәr yalnız sözügedәn qorxu mühitini aradan qaldırmaq vә 

tutqun sәmada bir qәdәr gözәl hava yaratmaq üçün olmuşdur. 

Bu, ikinci dәrәcәli işlәrdәn biridir. Belә işlәrә dair nümunәlәri 

qeyd edәcәyәm. 

İkinci dәrәcәli işlәrdәn başqa birisi hakim rejimlә, yaxud 

ona bağlı qüvvәlәrlә yüngül toqquşmadan ibarәtdir. Bu 

toqquşma İmam Sәccadla (ә) Əbdülmәlik vә ona bağlı olan 

azğın alimlәr, o cümlәdәn Mәhәmmәd ibn Şahab Zöhri 

arasında, hәmçinin imamların tәrәfdarları ilә xәlifәlәrin 

tәrәfdarları arasında dәfәlәrlә baş vermişdir. Bu işlәr 

cәmiyyәti bir qәdәr açmaq mәqsәdi ilә görülmüşdür. 

Kimsә mәnim bәyan etdiyim amillәri nәzәrә alaraq İmam 

Sәccaddan (ә) nәql olunan әxlaqi rәvayәtlәri, moizәlәri, 

mәktubları, digәr hәdislәri vә onun hәyatında baş verәn 

hadisәlәri araşdırsa, hamısınә düzgün dәrk edәr, onların 

hamısının işarә vurduğumuz bu üç istiqamәtdәn birindә 

olduğunu vә bunların ümumilikdә İslam hakimiyyәti yaratmaq 

üçün baş verdiyini görәr. Əlbәttә, imam İslam hökumәtinin 

onun öz dövründә qurulması haqda düşünmür vә bunun 

gәlәcәkdә, yәni İmam Sadiqin (ә) dövründә hәyata keçәcәyini 

bilirdi. (İslam keşikçisi, say: 8) 

Bu üç işlә İslam hakimiyyәti vә Əli (ә) quruluşu yaratmağa 

şәrait yaranırdı. Bir daha vurğulamaq istәyirәm ki, İmam 

Sadiqdәn (ә) fәrqli olaraq, İmam Sәccad (ә) bu hakimiyyәtin 

öz imamlığı dövründә qurulmasını vә İslam hökumәtinin o 

zaman bәrqәrar olunmasını düşünmürdü. Çünki, onun 

dövründә buna şәrait yox idi, zülm, repressiya, şiddәt vә 

tәzyiq o qәdәr çox idi ki, onları otuz il әrzindә aradan 

qaldırmaq mümkün deyildi. İmam Sәccad (ә) gәlәcәk üçün 

çalışırdı. Hәtta çoxlu dәlillәrә әsasәn başa düşürük ki, İmam 

Baqir (ә) dә öz dövründә İslam hakimiyyәti qurmaq 

niyyәtindә deyildi. Yәni 61-ci ildәn İmam Sәccadın (ә) şәhid 

edildiyi 95-ci ilә vә 95-ci ildәn İmam Baqirin (ә) şәhid 

edildiyi 114-cü ilә qәdәr bu hakimiyyәtin reallaşması haqda 

düşünmür vә gәlәcәk üçün çalışırdılar. İşarә vurduğumuz 

kimi, İmam Sәccadın (ә) uyğun fәaliyyәt proqramı 

uzunmüddәtli idi. 

İndi İmam Sәccadın (ә) sözlәrini araşdırmaq vә qeyd 

etdiklәrimizә onun sözlәrindәn nümunәlәr göstәrmәk istәyirik. 

Çünki İmam Sәccadın (ә) hәyatını tәhlil edәndә bizim bu 

mәqsәd üçün әn әsas mәnbәyimiz o hәzrәtin sözlәridir. 

Bütün imamların hәyatına dair araşdırma üsulumuz budur. 

Biz imamların fikirlәrini vә onların dilindәn çıxan rәvayәtlәri 

onların hәyatını öyrәnmәk üçün әn yaxşı mәnbә vә әsas 

sayırıq. Lakin öncә dә qeyd etdiyim kimi, biz bu sözlәri o 

zaman düzgün dәrk edә bilәrik ki, imamların hәrәkәt 

istiqamәti, bu mübarizә vә fәaliyyәtdә onların mәqsәdi ilә 

tanış olaq. Belә olmasa, onların sözlәrini dә pis izah edәrik. 

Sözügedәn mәqsәdin özü dә onların sözlәri sayәsindә başa 

düşülür. Hәr halda, bu mәqsәdlә tanış olduqdan sonra 

görәcәyik ki, imamların sözlәrindәn bu sahәdә necә düzgün 

bәhrәlәr götürә bilәrik. 

Mövzuya başlamazdan öncә qısa bir mәqamı xatırlatmaq 

istәyirәm. İmam repressiya çağında yaşadığından vә nәzәrdu 

tutduğu fikirlәri açıq-aşkar söylәyә bilmәdiyindәn moizә vә 

dua üsulundan istifadә edirdi. Dua vә Sәhifeyi-Sәccadiyyә 

haqda sonra danışacağıq. Moizә isә o hәzrәtdәn nәql olunan 

söz vә rәvayәtlәrә aiddir. İmam Sәccadın (ә) әksәr sözlәri, 

bәlkә dә demәk olar ki, hamısı moizә üslubundadır. İmam 

moizә vә nәsihәt әsnasında qabaqca işarә vurduğum mәsәlәni 

bәyan etmişdir. Siz bu sözlәrә baxanda imamın çox dәqiq vә 

ağıllı üsulunu görürsünüz. Hәmin üsulla moizә vә nәsihәt 

әsnasında xalqın beyninә salmaq istәdiklәrini insanlara ötürür. 

Bu, düzgün düşüncә vә ideologiyaları ötürmәyin әn yaxşı 

tәrzidir. 

İmam Səccadın (ə) sözlərində siyasi mübarizə 

motivləri 

Burada "Tühәf әl-üqul" kitabında İmam Sәccaddan (ә) nәql 

olunmuş sözlәri araşdırmaq istәyirik. Bu sözlәrdә qeyd 

etdiymiz cәhәtlәrә işarә vurulan bir neçә mәsәlә müşahidә 

olunur. 

Bunların bir qismi ümumi insanlara ünvanlanan sözlәrdir. 

Bu sözlәrin özündәn bәlli olur ki, dinlәyici vә oxucu İmam 

Sәccadın (ә) yaxınlarından vә kadrlarından olan xüsusi qrup 

deyil. 

Bu müraciәtdә daim Quran ayәlәrinә istinad olunur. Çünki 

İmam Sәccada (ә) bir imam kimi baxmayan ümumi xalq onun 

sözlәrinә dәlil vә әsas istәyir. Buna görә dә imam ya Quran 

ayәlәrinә istinad edir, ya da metaforik şәkildә ayәlәrdәn 

yardım alır. Bu rәvayәtdә birbaşa vә ya dolayı şәkildә bәlkә 

dә әllidәn artıq Quran ayәsinә istinad edilir. Digәr rәvayәtdә 

isә müraciәt tәrәfi möminlәr olduğundan belә deyil. Onlar 

İmam Sәccadı (ә) tanıyır, sözlәrini qәbul edirlәr. Buna görә dә 

daha Quran ayәlәrinә istinad etmir. Əvvәldәn axıra qәdәr 

baxsanız, görәrsiniz ki, Quran ayәsi çox azdır. 

"Tühәf әl-üqul" kitabında nәql olunmuş bu geniş rәvayәtin 

әvvәlindә deyilir ki, bu, İmam Sәccadın (ә) sәhabәlәrinin, 

şiәlәrinin vә dostlarının hәr cümә günü kollektiv, yaxud fәrdi 

şәkildә oxumaları üçün moizәdir. Bu geniş rәvayәtin özündәn 

onun geniş kütlә üçün nәzәrdә tutulduğu anlaşılır. Burada 

әvvәla müraciәt "Ey möminlәr!", yaxud "Ey qardaşlar!" 

formasında deyil, ümumi müraciәt formasında "Ey insanlar!" 

deyilir; halbuki bәzi rәvayәtlәr möminlәrә müraciәtlә başlayır. 

Demәli, burada müraciәt ünvanı ümumi kütlәdir. 

İkincisi, bu rәvayәtdә hakim rejimi açıq şәkildә qınayan bir 

şey yoxdur, insanın bilmәli olduğu etiqadları vә İslam 

tәlimlәrini xatırladır. Qeyd etdiyim kimi, bunların hamısı 

nәsihәt formasındadır. Rәvayәt belә başlayır: "Ey insanlar! 

Allahdan çәkinin vә tәqvalı olun! Bilin ki, Ona tәrәf 

qayıdacaqsınız".1 Söz moizә formasında başlayır, sonra isә 

İslam etiqadlarına toxunub insanların diqqәtini İslamı düzgün 

dәrk etmәyә yönәldir. Bunun mәnası odur ki, İslamı düzgün 

anlamırsınız. O bu yolla insanlarda İslamı düzgün tanımağa 

maraq oyadır. 

Görün İmam Sәccad (ә) nә qәdәr maraqlı üslubdan istifadә 

edir. Nәsihәt edәrәk deyir ki, qәbrә qoyulacağın zamandan 

                                                 
1"Tühәf әl-üqul", sәh. 249 

qorx; o zaman Nәkir vә Münkәr yanına gәlib sәndәn ilk olaraq 

ibadәt etdiyin Allah haqda soruşacaqlar. O, dinlәyicilәrin 

beynindә Allahı tanımağa vә tövhidi dәrk etmәyә maraq 

oyadır. Sonra insanlarda nübüvvәt mәsәlәsini öyrәnmәyә 

maraq oyadır: "Vә sәnә göndәrilәn Peyğәmbәr haqda 

soruşacaqlar". Sonra isә buyurur: "İnandığın dinin vә 

oxuduğun kitabın haqda soruşacaqlar". 

Sonra İslamın bu әsas etiqadları olan tövhid, nübüvvәt, 

Quran vә din arasında nәzәrdә tutduğu әsas mәqamı bәyan 

edir: "Vә vilayәtinә inandığın imamın haqda soruşacaqlar"1. 

Burada imamәt mәsәlәsini irәli sürür. İmamların sözündә 

imamәt mәsәlәsi hakimiyyәt demәkdir. Vilayәt vә imamәt 

arasında fәrq yoxdur. Vәli vә imamın müxtәlif fәrqli mәnaları 

olsa da, imamların vilayәt vә imamәt sözlәrindә mәqsәd 

birdir. Burada deyilәn imam cәmiyyәti hәm dini baxımdan 

hidayәt, hәm dә dünyәvi baxımdan idarә vәzifәsini daşıyan 

şәxs, yәni Peyğәmbәrin (s) canişinidir. İmam cәmiyyәtin 

rәhbәri, hәm dinimizi öyrәndiyimiz, hәm dә dünyamızın 

idarәsini tapşırdığımız şәxsdir. Hәm dini, hәm dә dünyәvi 

işlәrdә ona itaәt göstәrmәk vacibdir. Lakin siz görün Şiә 

dünyasında uzun әsrlәr boyu bu mәsәlә necә sәhv mәnada 

oturuşmuşdu. İnsanlar elә bilirdilәr ki, bir nәfәr cәmiyyәtdә 

hakim olub ölkәni idarә etmәli, müharibә, sülh vә digәr işlәri 

görmәli, vergi tәyin etmәli, xalqa fәrman vermәli, qadağalar 

qoymalıdır, bir nәfәr dә dini işlәri idarә etmәlidir. Birincisi 

hakim, ikincisi isә qeyb dövründәn sonra alim, imamların 

dövründә isә imamdır. Yәni biz imamların yaşadığı dövrdә 

onları qeyb dövründәki din alimi kimi tәsәvvür edirdik. Bu 

sәhv tәsәvvürdür. 

İmam  rәhbәr demәkdir. İmam Sadiq (ә) Minada, yaxud 

Ərәfatda belә fәryad edirdi: "Ey insanlar! Hәqiqәtәn Allahın 

rәsulu imam olmuşdur". İmam xalqın hәm dini, hәm dә 

dünyәvi işlәrinә rәhbәrlik edәndir. İmam Sәccadla (ә) eyni 

                                                 
1Yenә orada. 

vaxtda yaşamış Əbdülmәlik Mәrvanın dövründәki İslam 

cәmiyyәtindә bu sәhv mәna oturuşmuşdu. Cәmiyyәtin 

imamlığı - yәni imamәtin mühüm sahәsi olan quruluşun vә 

xalqın idarәsi sahiblәrindәn alınıb lәyaqәti olmayanlara 

tapşırılmışdı. Hәmin lәyaqәtsizlәr dә özlәrini imam bilir, 

hakimiyyәtdә olduqları uzun müddәt boyu xalq tәrәfindәn 

imam tanınırdılar. Yәni insanlar Əbdülmәlik Mәrvanı, ondan 

öncә Mәrvanı, ondan öncә Yezidi, Əbdülmәlikdәn sonra 

digәrlәrini imam tanıyır, cәmiyyәtin rәhbәri vә xalqın ictimai 

quruluşuna hakim kimi qәbul edirdilәr. Bu, insanların 

beynindә oturuşmuşdu.  

İmam Sәccad (ә) qәbirdә imamәt haqda soruşulacağını 

söylәyәndә demәk istәyir ki, sәnә düzgün imam seçib-

seçmәdiyin haqda sual verәcәklәr: Sәnә hakim olan vә 

cәmiyyәtini idarә edәn şәxs hәqiqәtәn imam idimi? Allah 

onun imamlığına razı idimi? O bu sözlә xalqın diqqәtini bu 

mәsәlәyә cәlb edir, xalqı oyadır, o zaman Bәni-Ümәyyә 

rejiminin unutdurmağa çalışdığı imamәt mәsәlәsini moizә 

şәklindә vә ümumi müraciәtlә insanların beynindә canlandırır. 

Bu, İmam Sәccadın (ә) çox sakit üsullarından biridir. Sonra 

sәrt üsulları haqda danışacağıq. Buna әsasәn, ümumi xalqa aid 

olan müraciәtdә görürük ki, imamlar İslam tәlimlәrini, o 

cümlәdәn özlәri nәzәrdә tutduqları mәsәlәlәri moizә 

formasında xalqın beyninә salır vә insanların bu mәsәlәlәri 

öyrәnmәsinә çalışırlar. 

Bu müraciәtdә iki diqqәtәlayiq mәqam var: 

Biri budur ki, imamın ümumi müraciәtindә deyilәn bu 

sözlәr tәlimat yox, xatırlatmadır. Yәni imam burada insanlara 

tövhid mәsәlәsini incәlәmәk, yaxud nübüvvәt mәsәlәsini izah 

etmәk istәmir, bunu onlara xatırladır. Çünki o zaman 

Peyğәmbәrin (s) dövründәn hәlә o qәdәr ötmәmişdi ki, İslam 

etiqadları tamamilә dәyişsin vә tәhrif edilsin. O zaman 

Peyğәmbәri (s), ilk xәlifәlәri, böyük imamlarımız olan 

Əmirәlmöminini (ә), İmam Hәsәni (ә) vә İmam Hüseyni (ә) 

görmüş çoxlu şәxslәr vardı. İctimai quruluş baxımından elә 

vәziyyәt yaranmamışdı ki, insanlar tövhid, nübüvvәt, yaxud 

mәad vә Quran mәsәlәlәrinә dair sәhv fikirdә olsunlar vә 

onlarda köklü tәhrif yaransın. Bәli, yadlarından çıxmışdı, 

maddi hәyat İslam düşüncәsinin, İslama etiqad vә tәmayülün 

tamamilә unudulmasına sәbәb olmuşdu. 

Cәmiyyәtdә dünyәvi vә maddi amillәr xalqı elә sıxırdı ki, 

hәyatda mәnәviyyatda vә xeyir işlәrdә yarışma imkanının 

olması ümumiyyәtlә unudulmuşdu, heç kim bu barәdә 

düşünmürdü. Bu sahәdә öyrәndiklәri yalnız zahiri vә dayaz 

mәsәlәlәr idi. Bu cәmiyyәtdә Peyğәmbәrin (s) dövründә vә 

ona yaxın zamanda mövcud olan tәsәvvür, hiss vә dәrk yox 

idi. Bu dәrkin yaranması üçün onu xatırlatmağa ehtiyac vardı. 

Sonrakı dövrlәrdә, mәsәlәn İmam Sadiqin (ә) dövründә isә 

belә deyildi. O zaman müsәlmanlar arasında çoxlu 

mütәkәllimlәr, dırnaqarası filosof vә mütәfәkkirlәr peyda olub 

müxtәlif adlar altında böyük mәscidlәrdә, mәsәlәn Mәdinә 

mәscidindә, hәtta Mәscidül-hәramda vә Şam mәscidindә 

oturub azğın etiqad vә fikirlәrini tәdris edirdilәr. İbn Əbilövca 

kimi bir şәxs ateizmi tәdris edir, buna әsaslar gәtirirdi. Buna 

görә dә İmam Sadiqin (ә) sözlәrindә tövhidin, nübüvvәtin vә 

bu kimi mәsәlәlәrin dәlillә bәyan olunmasını görürsünüz. 

Çünki rәqibin dәlilinә qarşı dәlil göstәrmәyә ehtiyac vardı. 

İmam Sәccadın (ә) sözlәrindә isә belә bir şey yoxdur. O, İslam 

mövzularını әsaslı şәkildә bәyan etmәk istәmir, yalnız 

xatırladır vә işarә vurur: "Qәbirdә sәndәn tövhid vә nübüvvәt 

haqda soruşacaqlar". Bu, insanları oyatmaq, onlarda bu 

mәsәlәyә qarşı maraq yaratmaq vә unutduğunu yenidәn 

xatırlatmaq üçündür. 

Qısası budur ki, İmam Sәccadın (ә) dövründә hәtta 

hakimlәr tәrәfindәn dә İslam tәfәkkürlәrindәn dönmәdәn 

xәbәr verәn bir şey yox idi. Düzdür, Yezidin bir şeiri bu 

baxımdan diqqәtәlayiqdir. Əsirlәr mәclisә daxil olanda Yezid 

mәst halda bir şeir oxudu. Şeirin mәzmunu belә idi ki, Bәni-

Haşim hakimiyyәtlә oynayırdı, din vә vәhy adlı bir şey yox 

idi.1  Bu haqda demәk olar ki, bir qәlәt etmişdirsә, mәst halda 

etmişdir. Hәtta Əbdülmәlik kimilәr dә aşkar şәkildә tövhid vә 

nübüvvәt düşüncәsinә qarşı çıxmırdılar. Əbdülmәlik Mәrvan o 

qәdәr Quran oxuyurdu ki, Quran qiraәtçilәrindәn biri kimi 

tanınırdı. Ona xәlifә seçildiyini bildirәndә Quranı öpüb dedi 

ki, mәnim sәninlә görüşüm qaldı qiyamәtә. Hәqiqәtәn dә elә 

oldu, daha Qurana müraciәt etmәdi. Çox zalım olduğunu 

eşitdiyiniz vә eşitdiklәrinizdәn dә artıq zülmlәr etmiş Hәccac 

ibn Yusif minbәrdә xütbә oxuyanda xalqı tәqvaya çağırırdı. 

Buna әsasәn, İmam Sәccad (ә) İslam düşüncәlәrini xalqa 

xatırladırdı, onların fikrini maddi bataqlıqdan çıxarmağa, 

Allahı, dini vә Quranı yada salmağa çalışırdı. 

İkinci mәqam budur ki, qabaqca işarә vurduğum kimi, 

imam bu ümumi sözdә birdәn-birә imamәt mәsәlәsi üzәrindә 

dayanır. Sanki şah rejimi dövründә bir nәfәr sizinlә danışıb 

deyir ki, cәnablar, Allah haqda düşünün, tövhid haqda 

düşünün, nübüvvәt haqda düşünün, hakimiyyәt haqda 

düşünün. Baxın, burada qeyd olunan imamәtin mәnası budur. 

Mәlum mәsәlәdir ki, şah rejimindә hakimiyyәt sözü tәhlükәli 

sayılırdı. Kimsә xalqa "hakimiyyәt haqda düşünün" desәydi, 

rejim bu söz üzәrindәn asanlıqla keçmәzdi. Zahid vә abid bir 

insan tәrәfindәn moizә şәklindә bәyan olunanda isә çox da 

qıcıq yaratmır. (İslam keşikçisi, say 9) 

İkinci qisim sözlәr xüsusi qrupa müraciәtdir. Kimә 

müraciәt olması bilinmәsә dә, hakim rejimә qarşı çıxan bir 

qrupa müraciәt olduğu anlaşılır. Onlar imamın davamçıları vә 

Əhli-beyt hakimiyyәtinin tәrәfdarları idilәr. 

Xoşbәxtlikdәn, "Tühәf әl-üqul" kitabında İmam Sәccadın 

(ә) belә sözlәrindәn bir nümunә qeyd olunmuşdur. Digәr 

kitabları axtarsaq da, İmam Sәccaddan (ә) bu azsaylı 

nümunәlәrdәn başqa bir şey tapmaq mümkün deyil. Onun 

çoxlu belә sözlәr dediyi, lakin hәmin dövrdә baş verәn 

müxtәlif hadisәlәr, repressiyalar, hücumlar vә sәhabәlәrin 

tәqibi zamanı bu әsәrlәrin mәhv edildiyi, az bir hissәsinin bizә 

çatdığı nәzәrә çarpır. 

İkinci qisim sözlәrin әvvәlindә deyilir ki, Allah bizi vә sizi 

zalımların hiylәsindәn, paxılların zәrәrindәn vә zalımların 

zülmkar hәrәkәtindәn qorusun. Müraciәtin özü göstәrir ki, 

imam vә müraciәt olunanlar bu cәhәtdәn ortaqdırlar; yәni 

hamısı hakim qüvvәlәr tәrәfindәn tәhlükә vә tәhdid altındadır. 

Bәllidir ki, bu mәsәlә xüsusi bir qrupa aiddir vә o qrup Əhli-

beytә etiqad bәslәyәnlәrdәn, onların dost vә yaxınlarından 

ibarәtdir. Bu qisim müraciәtlәr "Ey möminlәr!" sözü ilә 

başlayır. Qabaqkı müraciәtdә "Ey insanlar!", bәzilәrindә "ey 

Adәm övladları!" deylirdisә, burada "Ey möminlәr!" deyilir. 

Yәni imam müraciәt etdiyi adamların Əhli-beytә vә Əhli-beyt 

düşüncәsinә hәqiqi imanını etiraf edir. 

Burada imamın ilk sözlәri onun müraciәt tәrәfinin 

möminlәrdәn - Əhli-beytә yaxın insanlardan ibarәt olduğuna 

çox aydın dәlildir. Deyir ki, ey möminlәr, tağutlar vә onların 

dünyagir, dünyaya aldanmış tәrәfdarları sizi aldatmasınlar.1  

Möminlәrә bu müraciәtdә әsas mәqsәd onları qorumaq vә 

gәlәcәk üçün lazımlı kadrlar hazırlamaqdır. Bәllidir ki, 

imamların tәrәfdarları ilә tağutların tәrәfdarları arasında gedәn 

güclü vuruşmada imamların tәrәfdarları çoxlu 

mәhrumluqlardan әziyyәt çәkirdilәr. Tәbii ki, mübarizә 

aparanların adi hәyatda uğursuzluqları olur, digәrlәri isә çox 

yaxşı yaşayırlar. Mübarizlәri tәhdid edәn böyük tәhlükә 

onların müqәddәs mübarizәdәn әl çәkmәdәn әldә olunmayan 

rifaha meyl salmalarıdır. 

Bu sözdә imam xalqı tağutlara yaxınlaşmaq hesabına әldә 

olunan gözәl vә yalançı hәyatdan, rifahdan çәkindirmәk 

üzәrindә әn çox tәkidi göstәrir. Siz imamın bu sözündә vә 

ondan nәql olunan bir çox sözlәrdә vә qısa rәvayәtlәrdә 

insanları dünyadan çәkindirmәsini görürsünüz. 

Dünyadan çәkindirmәk nә demәkdir? Yәni insandan imanı 

alıb rifah verәn, mübarizliyi zәiflәdib imtiyaz verәn cinaha 

yaxınlaşmaqdan qorusun. Bu, möminlәrә müraciәtdәdir. 

Ümumi müraciәtdә bu cәhәt az nәzәrә çarpır. Qabaqca işarә 

vurduğumuz kimi, ümumi müraciәtdә daha çox nәzәrә çarpan 

budur ki, ey camaat, Allahı, qәbri, qiyamәti unutmayın, 

özünüzü sabaha hazırlayın vә sair. 

Bu qisim sözlәri demәkdә imamın mәqsәdi nәdir? Mәqsәd 

kadr hazırlamaqdır. İmam istәyir ki, bәlli zaman üçün lazımlı 

mömin kadrlar hazırlasın. Buna görә dә onları hakimiyyәtә vә 

yalançı rifaha yaxınlaşmaqdan çәkindirir. Bu sözlәrdә 

dәfәlәrlә hakim rejimi xatırladır, halbuki öncәki sözdә belә 

açıq şәkildә demirdi. Burada hәzrәt Sәccad (ә) dәfәlәrlә hakim 

rejimi sәrt sözlәrlә xatırlayır vә şeytanın kәnarında qeyd edir. 

Mәsәlәn, bir yerdә buyurur ki, gecә-gündüz rastlaşdığınız 

qaranlıq fitnәlәr, zülmkar rejimlәrin yaratdığı yeni bidәtlәr, 

zalım әnәnәlәr, dövrün çәtinliklәri, sultanın heybәti, şeytanın 

vәsvәsәsi... Baxın, imam sultandan sonra dәrhal şeytanın 

vәsvәsәni qeyd edir. Yәni açıq şәkildә dövrün hakimini 

şeytanın kәnarında yada salır. O, sözünün davamında çox 

maraqlı bir cümlә deyir. Çox mühüm olduğuna görә onu 

xatırlatmaq istәyirәm. Bu cümlә qabaqca qeyd etdiyim 

mәsәlәdәn xәbәr verir. Deyir ki, şiddәt dövründә insan 

hәyatında gecә-gündüz baş verәn bu hadisәlәr qәlblәri niyyәt 

vә istiqamәtindәn saxlayır, mübarizә hәvәsindәn salır, 

cәmiyyәtdә mövcud olan hidayәti yaddan çıxarır vә haqq 

tәrәfdarını tanımağa qoymur.1  

Hәzrәt Sәccad (ә) qeyd etdiyim şәkildә bunlara moizә edir. 

Deyir ki, belә hadisәlәr hәyatda tutduğunuz xәtti sizә 

unutdurmasın. İmam dәfәlәrlә zalım hakimi yada salır. Başqa 

bir yerdә buyurur ki, günahkarlarla hәmsöhbәt olmayın vә 

zalımlara kömәk etmәyin.2  

Burada günahkarlar dedikdә kimlәri nәzәrdә tutur? Zalım 

Əbdülmәlik rejiminә yaxınlaşanları. Deyir ki, onlara 

yaxınlaşmayın vә zalımlara kömәk etmәyin. 

Siz İmam Sәccadı (ә) belә bir simada tәsvir edin, görün 

beyninizdә necә şәxsiyyәt formalaşar! Beyninizdә heç bir 

şeylә işi olmayan xәstә, azdanışan vә mәzlum bir imam tәsviri 

qalarmı?! İmam möminlәrdәn, dostlarından vә 

tәrәfdarlarından bir qismini toplayıb onları bu şәkildә dövrün 

zalım hakimiyyәtinә yaxınlaşmaqdan vә mübarizәni 

unutmaqdan çәkindirir, onları mübarizә yolundan yayınmağa 

qoymur. İmam onları fәal vә hәvәskar saxlayır ki, bir gün 

İslam hakimiyyәti qurmaq üçün kömәklәri toxunsun. 

İmam Sәccadın (ә) sözlәrinin bu hissәsindә mәnim üçün 

çox maraqlı vә mühüm görünәn bir parça Əhli-beytin keçmiş 

tәcrübәlәrini xatırlatmasıdır. İmam Sәccad (ә) bu hissәdә deyir 

ki, siz bilirsiniz keçmişdә zalım hakimlәr tәrәfindәn sizә hansı 

tәzyiqlәr edildi? Mәqsәd Müaviyәnin, Yezidin vә Mәrvanın 

dövründә Əhli-beyt tәrәfdarlarına edilәn tәzyiqlәr – Hәrrә 

hadisәsi, Aşura faciәsi, Hücr ibn Ədinin, Rüşeyd Hәcәrinin 

şәhadәti vә onlarla digәr mühüm vә mәşhur hadisәdir. Əhli-

beyt tәrәfdarları keçmişdә bunları tәcrübә etmiş vә 

xatırlayırdılar. İmam keçmiş tәcrübәlәrini vә acı xatirәlәrini 

yada salmaqla onları mübarizәdә bәrkitmәk istәyir. Bir yerdә 

deyir ki, canıma and olsun, siz arxada qoyduğunuz 

hadisәlәrin, çoxlu fitnәlәrin, bu fitnәlәrә qәrq olmağın 

tәcrübәsindәn istifadә edә, azğınlardan, bidәtçilәrdәn vә yerdә 

fәsad törәdәnlәrdәn uzaq durmaq üçün onlara istinad edә 

bilәrsiniz.1  

Yәni sizin tәcrübәniz var, bilirsiniz ki, zülm vә fәsad 

törәdәn zalım hakimlәr iş başına gәlәndә sizinlә necә rәftar 

edәcәklәr. Siz keçmişә baxıb onlardan ayrılmalı, uzaqlaşmalı 

vә onlara qarşı çıxmalı olduğunuzu bilirsiniz. 

İmam Sәccad (ә) bu sözlә imamәt mәsәlәsini - yәni xilafәti, 

vilayәti, hakimiyyәti vә İslam quruluşunun idarәsini açıq 

şәkildә ortaya qoyur. İmam burada imamәt mәsәlәsini açıq 

söylәyir, halbuki hәmin dövrdә bu sözü ümumi xalq üçün belә 

açıq deyә bilmәzdi. Buyurur ki, Allahın fәrmanını, Ona, 

hәmçinin Allah tәrәfindәn itaәti vacib edilәn şәxsә itaәti 

birinci iş sayın. 

İmam burada Şiә baxımından imamәtin fәlsәfәsini vә 

әsasını müәyyәn edir. Bildirir ki, Allahdan sonra itaәti vacib 

edilәn şәxsә tabe olmaq lazımdır. O dövrün әhalisi bu haqda 

düşünmәk istәsәydilәr, çox asanlıqla bu nәticәyә gәlәrdilәr ki, 

Əbdülmәlikә itaәt etmәk vacib deyil. Çünki Allah onun 

itaәtini vacib edә bilmәz. Bu qәdәr zülm vә fәsad törәdәn 

Əbdülmәlik itaәtә layiq birisi deyil. İmam burada imamәt 

mәsәlәsini qeyd edir. Sonra isә dinlәyicilәrinin beynindә olan 

yeganә şübhәni aradan qaldırmaq üçün buyurur ki, tağutların - 

yәni әbdülmәliklәrin itaәtini Allahın, Onun rәsulunun vә 

hәqiqi әmr sahiblәrinin itaәtindәn önә keçirmәyin.1  İmam 

Sәccad (ә) sözlәrinin bu hissәsindә dә imamәt mәsәlәsini açıq 

şәkildә söylәyir. 

İmam Sәccad (ә) hәm qabaqkı, hәm dә hazırkı sözlәrdә iki 

mühüm mәsәlәyә toxunur. Bu sözdә qabaqca işarә vurduğum 

üç mәsәlәdәn ikisinә toxunmuşdur: biri xalqın dini düşüncә vә 

inamlarına yenidәn baxış, onları İslam etiqadları haqda 

düşünmәyә vadar etmәk vә dinә yenidәn baxmağa 

hәvәslәndirmәk, ikincisi isә İslam quruluşunun siyasi 

hakimiyyәt mәsәlәsidir. İmam o zaman xalqı bu iki mәsәlә ilә 

tanış edir vә özünün nәzәrdә tutduğu Əli (ә) quruluşunu - ilahi 

vә dini quruluşu tәbliğ edir. 

İmam Sәccadın (ә) sözlәrinin başqa bir qismi bu iki 

qisimdәn dә maraqlıdır. Bu sözlәrdә imam xalqı tәxminәn 

açıq şәkildә xüsusi bir İslam tәşkilatına dәvәt edir. Bu dәvәt 

yalnız o hәzrәtә bağlı olanlara edilir. Çünki ümumi xalqı belә 

bir tәşkilata dәvәt etsәydilәr, üstü açılardı vә imama böyük 

problem yaranardı. Xoşbәxtlikdәn, bu növ sözlәrin bir 

nümunәsi "Tühәf әl-üqul" kitabında qeyd olunmuşdur vә biz 

burada deyәcәyik. 

İmam әvvәldә buyurur ki, dünyaya göz yumanların, ona 

könül vermәyәnlәrin әlamәti onlarla eyni fikirdә vә hәmrәy 

olmayan hәr bir dostu tәrk etmәlәridir.1  Bu isә açıq şәkildә 

Şiә tәşkilatına çağırışdır. 

İnsanlar bu sözdәn öyrәnirlәr ki, onların mәqsәdini 

izlәmәyәn, onlarla bir maraqda, Əli (ә) vә haqq hakimiyyәti 

qurmaq istәyindә olmayan başqa şәxslәrә yad vә özgә 

olsunlar. Tәbii ki, get-gәllәri vә әlaqәlәri ola bilәr, amma bu 

әlaqә inqilabdan qabaqkı dövrdә İran xalqının әlaqәsi kimidir; 

o zaman bilirdilәr ki, filan mağazanın sahibi SAVAK 

adamıdır vә insanlara göz qoyur. İmam buyurur ki, sizin 

istәyinizdә vә düşüncәnizdә olmayan, sizin yolunuzla 

getmәyәn vә mәqsәdinizi izlәmәyәn adamlarla get-gәliniz vә 

rәftarınız özgә kimi olmalıdır vә onları tәrk etmәk lazımdır. 

İmamın sözlәrinin başqa bir qismi mәnim işarә vurduğum 

bu xüsusi cәhәtlәrin olmadığı ümumi sözlәrdir. Mәsәlәn, 

İmam Sәccadın (ә) Hüquq risalәsi belәdir. İmam Sәccadın (ә) 

indiki şәriәt risalәlәri qәdәr çox geniş bir mәktubu var. Risalә 

mәktub demәkdir. Hüquq risalәsi imamın dostlarından birinә 

yazdığı vә orada insanların bir-birinә qarşı hüquqlarını qeyd 

etdiyi mәktubudur. Amma hәqiqәtәn bizim bugünkü şәriәt 

risalәlәrimiz qәdәr böyükdür, tәrcümә edilib çap olunsa, özü 

bir kitab olar - bәlkә dә çap olunub. Burada imam müxtәlif 

vәzifәlәrdә çalışan müxtәlif insanların bir-birinә qarşı bütün 

hüquqlarını qeyd edir. Orada hәmçinin Allahın, bәdәn 

üzvlәrinin, әtin, gözün, dilin vә әlin hüquqları sadalanır; sonra 

İslam cәmiyyәtinin hakiminin sәnin vә sәnin onun üzәrindә 

haqqın, sәnin dostların, qonşuların vә ailәn üzәrindә haqqın vә 

sair. İslam quruluşunda insanlar arasında münasibәtlәri tәnzim 

edәn hüquqların hamısı bu risalәdә bәyan olunmuşdur. İmam 

hakimiyyәt, mübarizә vә gәlәcәk quruluşun adını çәkmәdәn 

bu mәktubda çox sakit şәkildә gәlәcәk quruluşun әsas 

münasibәtlәrini qeyd etmişdir. Mәqsәd budur ki, İmam 

Sәccadın (ә) öz dövründә, yaxud ondan sonra nә zamansa 

İslam hakimiyyәti yaransa, hәmin quruluşda xalq arasındakı 

münasibәtlәr öncәdәn tәnzim edilmiş olsun. Yәni insanları 

gәlәcәkdә hökumәti qurulacaq İslamla tanış edir. Bu da İmam 

Sәccadın (ә) çox diqqәtәlayiq sözlәrindәn başqa bir qismidir. 

Başqa bir qisim dә sizin Sәhifeyi-Sәccadiyyәdә 

gördüyünüzdür. Sәhifeyi-Sәccadiyyә mövzusu çox geniş 

mövzudur. Mütәxәssislәr bu kitab üzәrindә işlәmәlidirlәr. 

Sәhifeyi-Sәccadiyyә insanın mәqsәdli bir hәyatda üzlәşdiyi 

bütün mövzular haqda dualar toplusudur. Bu dualarda әn çox 

tәkid insanın mәnәvi әlaqәlәri üzәrindәdir. Bu kitabda 

müxtәlif münacatlar, dualar, kamilliyә sәbәb olan çoxlu vә 

saysız-hesabsız mәnәvi istәklәr var. İmam bu dualarda 

insanlarda İslam hәyatına maraq oyadır. 

Duanın bizim dәfәlәrlә tәkrar etdiyimiz nәticәlәrindәn biri 

ürәklәrdә sağlam vә düzgün maraqlar oyatmaqdır. "Ey 

Allahım! Bizim işlәrimizin aqibәtini xeyirli et" deyәndә bu 

dua sizә aqibәtinizi xatırladır. İnsan bәzәn öz aqibәtini yaddan 

çıxarır. Hәlәlik yaşayır, gününü keçirir vә aqibәtin insan 

taleyindә necә hәlledici vә mühüm rol oynadığına diqqәt 

yetirmir. Bu duanı etdikdә isә birdәn-birә bunu yadınıza salır, 

sizdә aqibәtә maraq oyadır vә siz aqibәtinizin yaxşı olmasına 

çalışırsınız. Bunu necә yaxşılaşdırmanız başqa bir mövzudur. 

Mәn duanın insanı düzgün mәqsәdlәrә yönәltmәsinә dair bir 

misal vurmaq istәdim. Sәhifeyi-Sәccadiyyә kitabı әvvәldәn 

sona qәdәr insanlar üçün şәrafәtli dualarla doludur. İnsan 

onlara diqqәt yetirsә, bu kitab hәqiqәtәn bir cәmiyyәti islah 

etmәyә vә oyatmağa qadirdir. 

Bundan әlavә, İmam Sәccaddan (ә) çoxlu qısa rәvayәtlәr dә 

nәql olunmuşdur. Mәn bir nümunәsini qeyd etmişdim: "Bu it 

artığını öz sahibinә saxlayan azad bir insan yoxdurmu?!" Bu 

cümlәdә işlәnmiş "lumazә" sözü itin artığına deyilir. Görün bu 

söz nә qәdәr әhәmiyyәtlidir! İtin artığı nәdir? Dünya 

bәzәklәri, saraylar, dәbdәbә vә Əbdülmәlikin dövründә bütün 

zәif insanların can atdığı bu kimi amillәr. İmam bunları itin 

artığı adlandırır. Əbdülmәlikә, onun nökәrlәrinә nökәr olmaq, 

yaxud hәmin istiqamәtdә hәrәkәt etmәk istәyәn bütün şәxslәr 

belә it artıqlarına görә buna can atırdılar. Deyir ki, ey 

möminlәr, it artığına can atmaqla Əbdülmәlikә yaxınlaşmayın. 

İmam Sәccadın (ә) sözlәrindә belә gözәl inqilabi sözlәr 

çoxdur, inşallah onlara da çatacağıq. O hәzrәtin şeirlәri dә 

belәdir. Hәzrәt Sәccad (ә) hәm dә şair olmuş, şeir demişdir. 

Onun şeirlәrinin mәzmunu da belәdir. İnşallah davamında 

qeyd olunacaq. (İslam keşikçisi, say 10) 

İmam Sәccadın (ә) hәyatına dair bir sual budur ki, görәk o 

hәzrәt xilafәt rejiminә qarşı çıxmışdır, yoxsa yox? Qabaqkı 

mövzularda buna qısa işarә vurdum, indi isә bir qәdәr geniş 

danışacağam. 

İmamların hərəkətinin üçüncü mərhələsinin 

başlanması taktikası 

İmam Sәccadın (ә) hәyatını araşdırarkәn gördüyüm vә 

xatırladığım qәdәrincә, onun hәyatında bәzi imamların, 

mәsәlәn, İmam Sadiqin (ә) Bәni-Ümәyyә dövründәki, yaxud 

İmam Musa ibn Cәfәrin (ә) hәyatındakı kimi açıq vә qәtiyyәtli 

etiraz әlamәti yoxdur. Sәbәbi dә bәllidir: dörd imamәt 

dövrünün İmam Sәccadın (ә) imamlığından başlayan üçüncü 

mәrhәlәsinin әvvәllәrindә belә etirazçı hәrәkәtlәr etsәydilәr, 

Əhli-beytin mәsuliyyәtli vә mühüm karvanı әsla istәdiklәri 

yerә çatmazdı. İmam Sәccadın (ә) mahir bağbanlığı ilә 

suvarılıb yetişdirilәn Əhli-beyt bağı hәlә kifayәt qәdәr 

möhkәmlәnmәmişdi, bu bağda ağır tufanlara tab gәtirmәk 

iqtidarında olmayan yeni ağaclar vardı. Söhbәtin әvvәlindә 

işarә vurduğum kimi, İmam Sәccadın (ә) әtrafında Əhli-beyti 

sevәnlәrdәn, ona etiqad bәslәyәnlәrdәn vә şiәlәrdәn ibarәt çox 

kiçik bir qrup vardı vә hәmin dövrdә Şiә tәşkilatını idarә 

etmәkdәn ibarәt әn mühüm vәzifәni daşıyan bu kiçik qrupu 

düşmәnin qarşısına atıb mәhv etmәk olmazdı. 

Biz İmam Sәccadın (ә) bu dövrünü Peyğәmbәrin (s) 

Mәkkәdә dәvәtә bağladığı dövrә, yәni hәlә dәvәtin aşkar 

formaya düşmәdiyi bir neçә ilә bәnzәdә bilәrik. Bәlkә dә 

İmam Baqirin (ә) imamәt dövrünü Mәkkәnin ikinci dövrünә, 

yәni dәvәtin aşkar edildiyi dövrә, ondan sonrakı dövrlәri dә 

dәvәtin sonrakı mәrhәlәlәrinә bәnzәtmәk olar. Bu baxımdan 

açıq etiraz baş vermәdi. 

İmam Sәccad (ә) İmam Sadiq (ә), İmam Kazim (ә) vә 

sәkkizinci imam kimi sәrt fikirlәr sәslәndirsәydi, әn qüdrәtli 

çağında olan Əbdülmәlik Mәrvan asanlıqla Əhli-beyt 

tәlimlәrini qadağan edәrdi vә işә yenidәn başlamalı olardılar. 

Bu, ağıllı vә normal bir iş olmazdı, lakin bununla yanaşı, 

güman ki, İmam Sәccadın (ә) hәyatının vә uzun imamlıq 

dövrünün axırlarına tәsadüf edәn sözlәri arasında xilafәt 

aparatına qarşı etiraz әlamәtlәri müşahidә olunur. 

Bu etiraz әlamәtlәri bir neçә formada idi. Bir forma adi dini 

tәlimlәr şәklindә Əmәvi xәlifәlәrinin mövqeyini bәyan edir. 

İmam Sadiqdәn (ә) nәql olunan bir hәdisdә deyilir: 

"Hәqiqәtәn Bәni-Ümәyyә xalqa imanı öyrәnmәk üçün şәrait 

yaratdı, şirki öyrәnmәyә isә mane oldu. Mәqsәdi bu idi ki, 

xalqı şirkә sövq edәndә onlar bunun şirk olduğunu 

bilmәsinlәr".1 Yәni Bәni-Ümәyyә xәlifәlәri din alimlәrinin, o 

cümlәdәn imamların namaz, hәcc, zәkat, oruc, ibadәt, 

hәmçinin tövhid vә nübüvvәt haqda danışmalarına, bu 

mövzularda ilahi hökmlәri bәyan etmәlәrinә icazә verirdilәr, 

amma cәmiyyәtdә şirk anlayışına vә onun nümunәlәrinә dair 

müzakirә aparmağa vә xalqı bu cәhәtdәn maariflәndirmәyә 

qoymurdular. Şirkә aid mәsәlәlәri xalqa öyrәtsәydilәr, onlar 

müşrik olduqlarını vә Bәni-Ümәyyәnin onları şirkә sövq 

etdiyini bilәrdilәr; o saat anlayardılar ki, Əbdülmәlik vә digәr 

Bәni-Ümәyyә xәlifәlәri Allahla qarşı-qarşıya dayanmış 

                                                 
1"Əl-Kafi", c. 2, sәh. 415 

tağutlardır vә onlara itaәt edәnlәr әslindә şirkә bulaşmışlar. 

Buna görә dә insanların şirkә aid mәsәlәlәri öyrәnmәsinә 

icazә vermirdilәr. 

İslamda tövhid haqda bәhslәrin mühüm bir hissәsi şirki vә 

müşriki tanımağa aiddir; yәni büt nәdir vә bütpәrәst kimdir. 

Mәrhum Əllamә Mәclisi "Bihar әl-әnvar" kitabının 48-ci 

cildinin 96-97-sәhifәlәrindә yaxşı söz deyir. Buyurur ki, 

Quranda şirk ayәlәrinin zahiri, görünәn bütlәr haqdadır, batini 

vә tәvili isә zalım xәlifәlәrә, haqsız olaraq özlәrini xәlifә 

adlandırıb İslam cәmiyyәtinә hakim olanlara vә hakimlik 

iddiasında haqq imamlarına şәrik çıxanlara aiddir. Bu şәrik 

çıxmağın özü Allaha şirkdir. Çünki haqq imamları Allahın 

nümayәndәlәridir, Allah tәrәfindәn danışırlar, zalım xәlifәlәr 

isә özlәrini onların yerinә qoyaraq imamәt iddiasında şәrik 

çıxanlardır. Odur ki, onlar büt vә tağutdurlar vә onlara itaәt 

edәn hәr bir kәs әslindә müşrik olmuşdur. 

Əllamә Mәclisi bunun ardınca maraqlı şәrh verir. O, Quran 

ayәlәrinin yalnız hәzrәt Peyğәmbәrin (s) dövrünә mәxsus 

olmadığını, bütün dövrlәrdә keçәrli olduğunu vurğulayaraq 

buyurur ki, şirk sözü haqq imamlarının itaәtindәn çıxıb zalım 

rәhbәrlәrә itaәt göstәrәn insanlara da şamil olur. Çünki onlar 

mәsәlәn, Əbdülmәlik kimisinin müsәlmanların hakimi vә 

xәlifәsi ola bilmәdiyinә dәlalәt edәn әqli vә nәqli dәlillәrdәn 

üz çevirmiş olurlar.1  Onlar aşkar dәlil vә rәvayәtlәrdәn üz 

çevirib öz nәfslәrinә tabe oldular. İnsanlar görürdülәr ki, 

hakimlәrin zülmündәn uzaq, başağrısız hәyat onlar üçün daha 

rahatdır. Buna görә dә hәmin vәziyyәtdә yaşayıb zalım 

rәhbәrlәrә tabe oldular vә nәticәdә şirkә yuvarlandılar. 

Bu baxımdan, imamların şirk mәsәlәsini bәyan etmәlәri 

xilafәt kürsüsündә oturanlara yarımgizli bir etirazdır. Bu, 

İmam Sәccadın (ә) hәyatında vә sözlәrindә var. 

Bu etiraz nümunәlәrinә dair başqa bir misalı İmam 

Sәccadla (ә) qüdrәtli Əmәvi xәlifәsi Əbdülmәlik arasında 

                                                 
1"Bihar әl-әnvar", c. 48, sәh. 96 

gedәn bәzi mәktublaşmalarda müşahidә edirik. Mәn buna dair 

iki nümunәni qeyd edәcәyәm: 

1. Bir dәfә Əbdülmәlik İmam Sәccada (ә) mәktub yazıb, 

azad etdiyi kәnizi ilә ailә qurduğuna görә onu qınadı. Hәzrәt 

bir kәnizini azad edib, sonra onunla evlәnmişdi. Əbdülmәlik 

mәktub yazıb imamı mәzәmmәt etdi. Tәbii ki, imamın işi çox 

insani vә dini bir iş idi. O, bir kәnizi kölәlikdәn qurtarmış vә 

sonra şәrәflәndirәrәk öz hәyat yoldaşı etmişdi. Bu çox insani 

vә böyük bir işdir. Bu mәktubu yazmaqda Əbdülmәlikin 

mәqsәdi İmam Sәccada (ә) etiraz әsnasında onun ailәdaxili 

mәsәlәlәrindәn dә xәbәrdar olduğuna eyham vurmaq vә 

belәliklә onu üstüörtülü şәkildә tәhdid etmәk idi. İmam 

Sәccad (ә) cavab mәktubunun әvvәlindә bildirdi ki, bu işin 

heç bir eybi yoxdur. Böyük insanlar vә Allahın rәsulu da belә 

etmişdir. Bu baxımdan, qınaq yersizdir. Sonra bildirdi ki, 

müsәlman üçün rәzalәt yalnız cahiliyyәtdir.1  İmam ironiya ilә 

vә çox ustalıqla ata-babalarının cahil keçmişini ona xatırlatdı. 

Demәk istәdi ki, cahil, müşrik vә Allahın düşmәni olan 

ailәdәn olanlar sizsiniz vә rәzalәt sizdә var. İnsan buna görә 

başıaşağı olmalıdır, müsәlman bir qadınla ailә qurduğuna görә 

yox. 

Mәktub Əbdülmәlikә çatanda ikinci oğlu Süleyman onun 

yanında idi. Mәktub oxunanda o da imamın eyhamını vә 

mәzәmmәtini eşitdi, atası kimi mәktubun mәnasını anladı. O, 

üzünü atasına tutub dedi ki, ey möminlәrin әmiri, gör Əli ibn 

Hüseyn (ә) özünü sәndәn necә üstün tutur. Yәni bu mәktubda 

demәk istәyir ki, mәnim bütün ata-babalarım mömin olmuşlar, 

sәnin bütün ata-babaların isә kafir vә müşrik. O, atasını bu 

mәktub qarşısında sәrt tәdbir görmәyә tәhrik edirdi. Lakin 

Əbdülmәlik oğlundan ağıllı idi vә belә mәsәlәlәrdә İmam 

Sәccadla (ә) vuruşmalı olmadığını bilirdi. Odur ki, oğluna 

müraciәt edib dedi: "Oğlum! Bir söz demә, bu, qayaları yaran 

                                                 
1Yenә orada, c. 46, sәh. 105 

Bәni-Haşim dilidir". Yәni bunların dili vә әsaslandırması çox 

güclü vә tutarlıdır. 

2. Növbәti nümunә İmam Sәccadla (ә) Əbdülmәlik 

arasında başqa bir mәktublaşmadır. Əbdülmәlikә xәbәr 

çatmışdı ki, Peyğәmbәrin (s) xәncәri hәzrәt Sәccaddadır (ә). 

Bu çox möhtәşәm bir irs, Peyğәmbәr (s) yadigarı vә fәxr 

etmәli mәsәlә idi. Hәm dә o xәncәrin İmam Sәccadda (ә) 

olması Əbdülmәlik üçün tәhlükә idi, imam bununla xalqı öz 

әtrafına toplaya bilәrdi. O, İmam Sәccada (ә) bir mәktub yazıb 

xәncәri ona satmasını istәdi. Mәktubun altında da yazmışdı ki, 

istәyiniz olsa, yerinә yetirmәyә hazıram; yәni mәktubda o 

hәdiyyәnin mükafatını da söz vermişdi. 

İmamın cavabı mәnfi oldu. Yenidәn hәdә dolu mәktub 

yazıb bildirdi ki, xәncәri satmasan, sәnin tәqaüdünü 

kәsәcәyәm. İmam cavabda yazdı: "Allah tәqvalı bәndәlәri 

xoşagәlmәz hallardan xilas etmәyi vә onlara gümanları 

gәlmәyәn yerdәn ruzi vermәyi Öz üzәrinә götürmüşdür. Allah 

Quranda buyurur: "Allah, hәqiqәtәn, heç bir xaini, nankoru 

sevmәz!"1  İndi gör bizim hansımız bu ayәyә daha uyğun 

gәlirik?" 

Bu, xәlifәyә çox sәrt bir cavab idi. Bu mәktubu görәn hәr 

kәs anlayırdı ki, İmam Sәccad (ә) әvvәla özünü xәyanәtkar vә 

qәdirbilmәz saymır, ikincisi heç kimin onun barәsindә belә 

tәsәvvürü dә yoxdur. Çünki o, Peyğәmbәr (s) ailәsindәn olan 

lәyaqәtli vә hörmәtli bir insan idi, bu ayәyә әsla uyğun 

gәlmirdi. Buna әsasәn, İmam Sәccadın (ә) fikri bu idi ki, sәn 

xәyanәtkar vә qәdirbilmәzsәn. İmam onun tәhdidi qarşısında 

belә sәrt reaksiya verdi. 

Bu, İmam Sәccadın (ә) Əmәvi xilafәtinә qarşı etirazlarına 

nümunәlәr idi. 

3. Buna başqa bir nümunә әlavә etmәk istәsәk, hәzrәt 

Sәccaddan (ә), yaxud o hәzrәtin sәhabәlәrindәn nәql olunan 

şeirlәrә müraciәt etmәliyik. Bu da bir növ etirazdır. Çünki o 

                                                 
1Hәcc/38 

hәzrәtin özünün etiraz etmәdiyini fәrz etsәk belә, yaxınları 

etiraz edirdilәr vә bu da bir növ imamın etirazı sayılırdı. 

İmam Sәccaddan (ә) çox sәrt vә inqilabi ruhda olan bir 

neçә şeir nәql olunmuşdur. Fәrәzdәqin mәşhur şeiri dә başqa 

bir nümunәdir. Fәrәzdәqin әhvalatını tarixçi vә hәdisşünaslar 

yazmışlar. Əbdülmәlik oğlu Hişam xilafәtindәn öncә 

Mәkkәdә tәvaf edirdi. O, Hәcәrül-әsvәdә - müqәddәs qara 

daşa әlini sürtmәk istәyirdi. Bildiyiniz kimi, tәvaf zamanı 

bunu etmәk savabdır. Qara daşın әtrafında yaranmış 

qәlәbәliyә görә nә qәdәr etdisә, özünü daşa çatdıra bilmәdi. O, 

şahzadә, xәlifә oğlu olsa da, oraya adamları vә mühafizәçilәri 

ilә birgә gәlsә dә, insanlar etinasızlıqla onu geriyә 

itәlәyirdilәr. Naz-nemәt içәrisindә böyümüş bu adam da 

camaatın içinә girib onlar kimi daşı öpә bilmirdi. Axırda 

mәyus olub Mәscidül-hәramda hündür bir yerdә oturdu vә 

xalqa tamaşa etmәyә başladı. Onun yanındakılar da oturdular. 

Bu zaman tәvaf edәnlәrin arasında çox vüqarlı, mәtanәtli, 

zahid vә nurani bir kişi göründü. O, Hәcәrül-әsvәdә 

yaxınlaşanda insanlar tәbii şәkildә yol açdılar vә o heç bir 

әziyyәt çәkmәdәn әlini daşa sürtdü, onu öpdü, sonra da 

qayıdıb tәvafına davam etdi. 

Bu, Hişama toxundu. Gördü ki, xәlifә oğlu olmasına 

baxmayaraq, heç kim ona hörmәt etmir, daşa әl vurması üçün 

yol açmır, lakin bir kişi peyda olub çox asanlıqla qara daşa 

әlini sürtür. O әsәbilәşib soruşdu ki, bu kişi kimdir. 

Ətrafındakılar onun Əli ibn Hüseyn (ә) olduğunu bilirdilәr, 

amma Hişamın onlardan şübhәlәnmәsindәn qorxub demәdilәr. 

Çünki Hişamın ailәsi ilә İmam Sәccadın (ә) ailәsi arasında 

ixtilaf vardı. Bәni-Ümәyyә vә Bәni-Haşim arasında hәmişә 

ixtilaf olmuşdu. Onlar hәmin kişinin düşmәn ailәnin böyüyü 

olmasını, xalqın onu bu şәkildә sevmәsini demәk istәmir, 

bunu Hişama hörmәtsizlik sayırdılar. Əhli-beyt dostlarından 

olan şair Fәrәzdәq orada idi. Bu adamların hәqiqәti 

söylәmәdiklәrini vә Əli ibn Hüseyni (ә) tanımadıqlarını 

bildirdiklәrini görüb irәli çıxdı vә dedi: "Ey Əmir! İcazә ver 

mәn onu tanıtdırım". Dedi: "Tanıtdır". Fәrәzdәq orada Əhli-

beyt şairlәrinin әn mәşhur qәsidәlәridәn olan vә başdan-ayağa 

Əli ibn Hüseyni (ә) güclü mәdh edәn bir qәsidә söylәdi. Dedi: 

"Bu elә bir şәxsdir ki, Bәtha torpağı onun ayağının izini 

tanıyır; hәrәm vә qeyri-hәrәm, Zәmzәm vә Sәfa onu tanıyır. 

Bu, Peyğәmbәr (s) balası, әn yaxşı insanın övladıdır!"1  O, 

güclü bir qәsidә söylәyәrәk İmam Sәccadın (ә) 

xüsusiyyәtlәrini bәyan etdi. Onun hәr sözü xәncәr kimi 

Hişamın qәlbinә otururdu. Ondan sonra Fәrәzdәq Hişamın 

qәzәbinә gәldi. Hişam onu qovdu vә hәzrәt Əli ibn Hüseyn (ә) 

ona pul göndәrdi. O, pulu qәbul etmәdi, dedi ki, mәn bu şeiri 

Allah üçün demişәm vә sizdәn pul almaram. İmamın 

sәhabәlәri arasında belә etirazlar görünürdü. Bunun başqa bir 

nümunәsi Yәhya ibn Ümm әt-Tәvilin әhvalatıdır. O, Əhli-

beyti sevәn çox şücaәtli gәnclәrdәn idi. Hәmişә Kufәyә gedib 

xalqı toplayır vә fәryad qoparırdı ki, ey Bәni-Ümәyyә 

hökumәtinin tәrәfdarları, biz sizin yolunuza kafirik, Allaha 

iman gәtirmәyincә sizi qәbul etmәrik. Bu sözdәn belә başa 

düşülür ki, o, xalqı müşrik bilir, müşrik vә kafir adlandırırdı. 

Hәzrәt Sәccadın (ә) vә onun sәhabәlәrinin hәyatında belә 

etirazlar olmuşdur. (İslam keşikçisi, say 12) 

İmam Səccadın (ə) saray alimləri əleyhinə güclü 

mübarizəsi 

İmam Sәccadın (ә) hәyatına vә istifadә etdiyi üsullara aid 

mәsәlәlәr haqda söhbәtin davamında böyük İslam hәrәkatı 

üçün Əli (ә) vә İslam hakimiyyәti ilә nәticәlәnә bilәn әlverişli 

şәraiti araşdırmaq vә bәyan etmәk istәyirik. 

Bu üsullar bir qrup üçün maariflәndirmә, bir qrup üçün 

idarәçilik vә başqa bir qrup üçün yol göstәrmәkdәn ibarәt idi. 

Biz barәsindә danışdığımız İmam Sәccadı (ә) 30-35 il çalışıb 

İslam dünyasının çox әlverişsiz şәraitini İslam cәmiyyәti vә 

İslam hökumәti qurmaq üçün әsas vә son fәaliyyәtlәrә 

                                                 
1"Bihar әl-әnvar", c. 46, sәh. 121 

hazırlayan sәbirli, tәmkinli insan kimi görürük. İmam 

Sәccadın 35 illik fәaliyyәti olmasaydı, heç şübhәsiz, İmam 

Sadiqin (ә) Əmәvi vә sonralar Abbasi hökumәtlәrinә qarşı 

açıq mübarizәsinә şәrait dә yaranmazdı. 

Bir İslam cәmiyyәti qurmaq üçün düşüncә şәraiti hәr 

şeydәn zәruri vә әhәmiyyәtlidir. Bu düşüncә şәraitinin 

yaranması üçün İslam dünyasının ozamankı vәziyyәtindә uzun 

illәr hazırlıq görülmәli idi. İmam Sәccad (ә) bütün zәhmәt vә 

mәşәqqәtlәri ilә birgә bu işi üzәrinә götürdü. 

Bunun kәnarında İmam Sәccadın (ә) hәyatında başqa 

fәaliyyәtlәr dә görürük. Bu fәaliyyәtlәr o hәzrәtin sözügedәn 

sahәdә inkişafını göstәrir. Bu fәaliyyәtlәrin әsas hissәsi siyasi 

vә bәzәn çox kәskindir. Onun bir nümunәsi İmam Sәccadın 

(ә) hakimiyyәtә çalışan böyük hәdisçi vә alimlәrә qarşı 

münasibәtindә görmәk olar. İmamların hәyatının әn maraqlı 

hissәlәrindәn biri onların İslam cәmiyyәtinin elm, düşüncә vә 

mәdәniyyәt öncüllәri olan alim vә şairlәrә münasibәtinә 

dairdir. Bunlar xalqın düşüncәsini vә beynini korlayır, onları 

Əmәvi vә Abbasi xәlifәlәrinin cәmiyyәtdә hakim etmәyә 

çalışdığı vәziyyәtә alışdırır, müti vә tәslimçi edirdilәr. Bu 

mübarizә tәrzi digәr imamlar kimi İmam Sәccadın (ә) 

hәyatında da maraqlı vә mühüm bir hissәni tәşkil edir. 

Bildiyimiz kimi, zalım xәlifәlәr İslama etiqadlı xalqa 

hakim olmaq üçün onun imanını istәdiklәri amilә cәlb etmәyә 

mәcbur idilәr. O zaman hәlә İslamın erkәn çağından çox 

keçmәmişdi, xalqın İslama imanı öz qüvvәsindә qalırdı. 

İnsanlar zalımla etdiklәri beyәtin düzgün olmadığını vә bu 

zalımın Allah rәsulunun canişini olmağa lәyaqәtinin 

çatmadığını bilsәydilәr, heç vaxt ona tәslim olmazdılar. Bütün 

xalq belә olmasa da, heç şübhәsiz, cәmiyyәtdә iman 

sәbәbindәn xәlifәlәrin qeyri-dini vәziyyәtinә dözәn vә bu 

vәziyyәtin İslama uyğun olduğunu düşünәnlәr çox idi. Mәhz 

buna görә zalım xәlifәlәr dövrlәrinin hәdis vә din alimlәrindәn 

maksimum istifadә edib, onları Peyğәmbәrin (s) vә böyük 

sәhabәlәrin adından hәdislәr qoşmağa mәcbur edirdilәr. 



 177 

Buna dair çox dәhşәtli nümunәlәr var. Müaviyәnin 

dövründә bir nәfәr Kәbülәhbarla1 rastlaşdı. Kәhbülәhbar 

Müaviyә vә Şam hakimlәri ilә sәmimi münasibәtdә olduğuna 

görә hәmin şәxsdәn soruşdu ki, haralısan? 

- Şamlıyam. 

- Bәlkә sәn yetmiş min nәfәri sorğu-sualsız cәnnәtә 

gedәcәk qoşundansan? 

- Onlar kimlәrdir? 

- Dәmәşq әhalisi. 

- Xeyr! Mәn dәmәşqli deyilәm. 

- Onda sәn Allahın hәr gün iki dәfә baxdığı ordudansan. 

- Onlar kimlәrdir? 

- Fәlәstin әhalisi. 

O kişi bәlkә "fәlәstinli deyilәm" desәydi, Kәbülәhbar 

Bәәlbәk, Tripoli vә digәr Şam şәhәrlәrinin hәr biri üçün buna 

bәnzәr hәdislәr qoşacaqdı. Kәbülәhbar bu hәdislәri ya Şam 

әmirlәrinә yaltaqlıq üçün qoşur vә bununla onlardan daha çox 

әnam almaq, onların hörmәtini qazanmaq istәyirdi, ya da bu 

işi İslama düşmәn olduğu üçün görür vә әsl Peyğәmbәr (s) 

sözlәrinin asanlıqla seçilmәmәsi üçün hәdislәri qarışdırırdı. 

Tәzkirә vә rical kitablarında belә әhvalatlar çoxdur. Birindә 

deyilir ki, bir әmir oğlunu mәktәbxanaya qoymuşdu. Bir dәfә 

müәllim onun oğlunu vurdu, o da ağlaya-ağlaya evә gәlib 

әhvalatı atasına danışdı. Atası qәzәblәnib dedi ki, indi gedib 

bu müәllimin әleyhinә bir hәdis qoşduraram vә o daha bu 

qәlәtlәrdәn etmәz. 

Bu әhvalatdan bәlli olur ki, hәdis qoşmaq onlar üçün çox 

asan iş olmuşdur; hәtta uşaqlarının göz yaşına görә müәllimin, 

yaxud onun yaşadığı şәhәrin әleyhinә hәdis qoşurdular. Hәr 

halda, bu vәziyyәt İslam dünyasında İslam dininә dair çox 

qarışıq, saxta vә yanlış bir zehniyyәt yaratmışdı. Bu yanlış 

                                                 
1Kәhbülәhbar ikinci xәlifәnin dövründә müsәlman olmuş bir yәhudi 

idi. Onun hәdislәrinә qarşı ciddi şübhәlәr mövcuddur. Yalnız şiәlәr yox, 

hәtta bir çox sünnilәr dә onun İslamla düşmәnlik üzündәn bәzi hәdislәri 

qoşduğunu söylәyirlәr. Bәzi Əhli-sünnә alimlәri isә onu qәbul edirlәr. 

zehniyyәtin mәnşәyi o dövrün hakim vә mәmurlarına xidmәt 

göstәrәn hәdisçi vә alimlәr idilәr. Belә bir vәziyyәtdә 

belәlәrinә qarşı mübarizә aparmaq çox mühüm vә tәyinedici 

bir işdir. 

İndi İmam Sәccadın (ә) hәyatından bu mübarizәyә dair bir 

nümunә qeyd etmәk istәyirәm. Bu, imamın Mәhәmmәd ibn 

Şahab Zöhri ilә rәftarı barәdәdir. 

Mәhәmmәd ibn Şahab Zöhri әvvәlcә İmam Sәccadın (ә) 

yaxınlarından vә şagirdlәrindәn olmuş, ondan elm öyrәnmiş 

vә hәdis nәql etmişdir. Lakin sonra tәdricәn xilafәtә yaxınlaşıb 

onların xidmәtinә keçdi vә imamların mübarizә apardığı alim 

vә rәvayәtçilәrdәn oldu. 

Mәhәmmәd ibn Şahab Zöhri ilә daha yaxından tanış olmaq 

üçün onun haqqında bir neçә hәdis nәql edirik. O deyir ki, biz 

әvvәldә elmi yazmaq istәmirdik, amma әmir vә 

hökmdarlarımız bizi bildiklәrimizi yazmağa vә kitab 

formasına salmağa vadar etdilәr.1  Biz sonra düşündük ki, heç 

bir müsәlmana bu işi qadağan etmәsinlәr vә elm hәmişә 

yazılsın. Bu sözdәn belә başa düşürük ki, o zamana qәdәr 

hәdisçilәr arasında hәdislәri yazmaq adәt olmamışdır. 

Hәmçinin aydın şәkildә görünür ki, Mәhәmmәd ibn Şahab 

Zöhri әmirlәrә xidmәt göstәrmiş, әmirlәr ona hәdislәri 

yazmağı tapşırmışlar. 

Müәmmәr adlı bir nәfәr deyir ki, biz elә bilirdik Zöhridәn 

çoxlu hәdis nәql etmişik, amma Vәlid ölәndәn sonra 

heyvanlara yüklәnәrәk onun xәzinәlәrindәn çıxarılan çoxlu 

dәftәrlәri gördük. Deyirdilәr ki, bunlar Zöhrinin elmidir. Yәni 

Zöhri Vәlidin istәyi ilә onun üçün hәdislәrlә o qәdәr kitab vә 

dәftәr doldurub ki, onları xәzinәlәrdәn çıxarmaq üçün 

heyvanlara yüklәyirdilәr. Vәlidin әmri ilә yazılmış hәdislәr 

necә hәdislәr ola bilәr?! Şәksiz, onların arasında Vәlidin 

әleyhinә bir hәdis dә ola bilmәz. Onlar Vәlidin vә onun 

kimilәrin әmәllәrinә don geyindirәn hәdislәrdәn ibarәt idi. 

                                                 
1İbn Sәd."Ət-Tәbәqat", c. 2, sәh. 135-136 

Zöhri haqda onun xilafәtә bağlı olduğu dövrә aid başqa bir 

hәdis dә var. Yәqubi Tarix kitabında Zöhrinin Allah 

rәsulundan belә bir söz söylәdiyini yazmışdır: "Yalnız üç 

mәscidә köçmәk olar: Mәscidül-hәrama, Mәdinә mәscidinә vә 

Əqsa mәscidinә. Allah rәsulunun Əqsa mәscidindә ayağını 

qoyduğu daş Kәbә kimidir".1 Mәn hәdisin sonuncu hissәsi 

haqda danışmaq istәyirәm. O bu daşı Kәbә kimi sayır vә onun 

üçün Kәbә qәdәr şәrafәt vә dәyәr tanıyır. 

Bu hәdis Abdullah ibn Zübeyrin Mәkkәyә hakim olduğu 

dövrә aiddir. İnsanlar hәccә gedәndә Abdullah ibn Zübeyrin 

hakimiyyәti altında olan Mәkkәdә bir neçә gün qalmalı 

olurdular. Bu, Abdullah ibn Zübeyrin öz düşmәnlәri vә birinci 

növbәdә Əbdülmәlik ibn Mәrvan әleyhinә tәbliğat aparmasına 

çox әlverişli imkan yaradırdı. Əbdülmәlik insanların bu 

tәbliğatın tәsiri altına düşmәsini vә Mәkkәyә getmәsini 

istәmәdiyinә görә әn yaxşı vә asan yol kimi bir hәdis 

quraşdırmaq qәrarına gәlmişdi. Bu hәdis Əqsa mәscidini 

Mәkkә vә Mәdinә qәdәr üstün bilir vә orada yerlәşәn hәmin 

daşın Kәbә qәdәr şәrafәtli olduğunu söylәyir. Halbuki İslama 

görә dünyanın heç bir nöqtәsi Kәbә qәdәr şәrafәtli deyil vә 

dünyada heç bir daş Allah evinin daşına - Hәcәrül-әsvәdә 

çatmaz. Buna әsasәn, bu hәdisin quraşdırılmasının sәbәbi 

insanları Allah evinә vә Mәdinә şәhәrinә - güman ki, ora da 

Əbdülmәlik әleyhinә tәbliğat mәrkәzinә çevrilmişdi – 

getmәkdәn daşındırmaq vә Fәlәstinә yönlәndirmәk olmuşdur. 

Fәlәstin Şamın bir hissәsi kimi Əbdülmәlikin nәzarәtindә idi. 

İnsanların bu qondarma hәdisә nә qәdәr әmәl etmәlәrini tarixi 

qaynaqlarda axtarmaq lazımdır. Görәsәn belә bir zaman 

olmuşdurmu ki, insanlar Mәkkәyә getmәk yerinә 

Beytülmüqәddәsә vә hәmin daşın ziyarәtinә getsinlәr, yoxsa 

belә bir şey olmayıb? Əgәr belә bir hal baş vermişdirsә, әsas 

günahkar, yaxud günahkarların biri belә hәdislәr quraşdırıb 

insanları aldadan Mәhәmmәd ibn Şahab Zöhridir vә bu yalnız 

                                                 
1Yәqubi, c. 2, sәh. 261 

Əbdülmәlik Mәrvanın siyasi mәqsәdlәrinә görә hәyata 

keçmişdir. 

Hakim rejimә bağlı olandan sonra Mәhәmmәd ibn Şahabın 

İmam Sәccad (ә) vә Əli (ә) ailәsi әleyhinә hәdislәr qoşmasına 

heç bir maneә qalmırdı. Bunun üçün mәrhum Seyid 

Əbdülhüseyn Şәrәfüddinin "Əcvibә mәsail carillah" kitabında 

iki hәdis gördüm. Bu hәdislәrin birindә Mәhәmmәd ibn Şahab 

iddia edir ki, Əmirәlmöminin (ә) Cәbriyyә firqәsindә 

olmuşdur. O, Peyğәmbәrә (s) istinadla deyir ki, "İnsan isә 

(bütün mәxluqat içәrisindә) әn çox mübahisә edәndir"1 

ayәsindә mәqsәd Əmirәlmöminindir! Başqa bir rәvayәtdә 

deyir ki, şәhidlәr ağası Hәmzә şәrab içmişdi. Bu iki hәdisi 

qoşmaqda mәqsәd yalnız hidayәtçi imamlara qarşı çıxıb 

Əbdülmәlikin vә Bәni-Ümәyyә ailәsinin siyasi hakimiyyәtini 

dәstәklәmәk, Peyğәmbәr (s) ailәsini vә o hәzrәtin Əmәvilәrlә 

qarşı-qarşıya duran övladlarını hәqiqi müsәlman saymamaq, 

din hökmlәrinә sevgi vә әmәl baxımından onları orta, adi vә 

ya aşağı sәviyyәli tanıtdırmaqdır. 

İmam Sәccad (ә) bu şәxsә qarşı çox sәrt mövqe seçdi. Bu 

mövqe bu mәktubda öz әksini tapmışdır. Kimsә düşünә bilәr 

ki, mәgәr bir mәktub nә qәdәr sәrt ola bilәr?! Lakin bu 

mәktubun mәzmununun Zöhrinin özünә, elәcә dә hakim 

rejimә qarşı çox kәskin olduğunu, onun yalnız Mәhәmmәd ibn 

Şahaba yox, digәrlәrinin dә әlinә keçdiyini, tәdricәn dillәrә 

düşdüyünü vә tarixdә qaldığını nәzәrә alsaq, belә alimlәrin 

saxta vә şeytani müqәddәsliyinә necә möhkәm zәrbә 

vurduğunu anlamaq olar. Tarixdә qalmış vә üstündәn 1300 il 

ötәndәn sonra bu gün bizim söhbәtimizin mövzusuna 

çevrilmiş bu mәktub Mәhәmmәd ibn Şahaba müraciәt olsa da, 

başqalarına da şamil olur. Bәllidir ki, bu mәktub 

müsәlmanların, xüsusәn dә o dövrün şiәlәrinin әlinә düşәndә 

vә hamı bununla tanış olanda belә saray adamlarının etibarına 

necә güclü xәlәl gәlir. İndi bu mәktubun bәzi hissәlәrini 

söylәmәk istәyirik. 

Mәktubun әvvәlindә deyilir ki, Allah bizi vә sәni 

fitnәlәrdәn saxlasın vә sәni cәhәnnәm odundan qorusun. 

Cümlәnin ikinci hissәsi yalnız ona müraciәtdir. Fitnә vә 

imtahanlar hamı üçündür. İmam Sәccad (ә) da bir növ fitnәyә 

mәruz qala bilәr, amma onda qәrq olmaz. Mәhәmmәd ibn 

Şahab isә fitnәyә mәruzdur vә onda batıb qalır. Cәhәnnәm 

odu İmam Sәccada (ә) yaxınlaşmır; buna görә dә onu 

Mәhәmmәd ibn Şahaba aid edir. Mәktubun belә başlanması 

imamın onunla hәm tәhqiramiz, hәm dә qәzәbli rәftarını 

göstәrir. Sonra buyurur: "Sәn elә bir vәziyyәtә düşmüsәn ki, 

bunu bilәn hәr kәs sәnә acımalıdır". Görün bu söz kimә 

deyilir. Bu söz hamının qibtә etdiyi, hakimiyyәtin sevdiyi 

böyük bir din aliminә deyilir. İmam isә onu o qәdәr xar edir 

ki, haqqında belә bir cümlә buyurur. 

Sonra imam Allahın ona verdiyi nemәtlәrә işarә vurur. 

Buyurur ki, Allahın sәnә verdiyi bütün bu nemәtlәrin şükrünü 

necә yerinә yetirdiyini söylәyә bilәrsәnmi?! Sonra Qurandan 

bәzi ayәlәri yada salıb deyir ki, Allah heç zaman sәnin qüsur 

vә günahlarınla razılaşmayacaq. Çünki Allah alimlәrdәn xalqa 

hәqiqәtlәri söylәmәlәrini istәmişdir: "Siz onu (kitabda 

olanları) gizlәtmәyib, insanlar üçün aydınlaşdırmalısınız!"1  

Bu müqәddimәdәn sonra Mәhәmmәd ibn Şahaba qarşı çox 

sәrt vә kәskin ittihamnamә başlayır. Buyurur ki, gizlәtdiyin vә 

göz yumduğun әn kiçik mәsәlә zalımların qorxusunu rahatlığa 

çevirmәn, azğınlıq yolunu onlara açmandır. Sәn onlara 

yaxınlaşmaqla, hәr dәfә dәvәtlәrini qәbul etmәklә bu işi 

gördün. Burada onun saraya yaxınlığını yadına salır vә bir 

qamçı kimi başına endirir. 

Mәktubda deyilir ki, sәnә aid olmayanları sәnә vermişlәr, 

sәn dә almısan. Sәn heç kimә heç bir haqqı qaytarmayan şәxsә 

- zalım xәlifәyә yaxınlaşmış vә bu zaman heç bir batili aradan 

qaldırmamısan. Yәni bәhanә gәtirә bilmәzsәn ki, haqqı bәrpa 

etmәk vә batilin qarşısını almaq mәqsәdi ilә ona 

yaxınlaşmısan. Sәn onunla birgә olduğun müddәtdә heç bir 

batilin qarşısını almadın, halbuki onun rejimi batillә dolu idi. 

Sәn Allahın düşmәnini özünә dost seçdin. 

Bu ittihamnamәdә imamın çox sәrt cümlәsi budur: Onlar 

sәni özlәrinә yaxınlaşdıranda bilmirdin ki, sәndәn zülm 

dәyirmanının fırlandığı ox, üzәrindәn yanlış işlәrinә keçmәk 

üçün körpü vә öz azğınlıqlarına sarı qalxmaq üçün nәrdivan 

düzәltmәk istәyirlәr?! Sәn onların azğınlığına çağıran bir 

dәvәtçi, onların yolu ilә gedәn bir yolçu idin. Onlar sәnin 

vasitәnlә alimlәrdә şübhә oyatdılar, cahillәrin isә rәğbәtini 

qazandılar. Sәnin sayәndә alimlәr fikirlәşdilәr ki, biz nә üçün 

hakimiyyәtә yaxınlaşmayaq?! Alimlәrdә bu fikir yarandı, 

cahillәr dә çox asanlıqla xәlifәlәrә meyl göstәrib onlara 

yaxınlaşdılar. 

Sonra buyurur ki, әn yaxın vәzirlәri, әn güclü tәrәfdarları 

da onlara sәnin qәdәr kömәk etmәdilәr. Sәn onların fәsadlarını 

xalqa düzgün iş kimi göstәrdin.1  

İmam çox sәrt vә dәrin mәzmunlu bu mәktubda siyasi vә 

ictimai hakimiyyәtә yardım edәn düşüncә hakimiyyәtini vә 

elmi rәhbәrliyi rüsvay etdi, rejimlә barışığa hazır olanlarda 

sual yaratdı, bu sual ozamankı İslam cәmiyyәtindә hәmişә 

aktual oldu vә tarix boyu da aktual olacaq. 

Mәn bunu İmam Sәccadın (ә) hәyatının mühüm 

hissәlәrindәn biri bilir vә düşünürәm ki, o hәzrәt mәhdud bir 

qrup arasında elmi vә tәrbiyәvi fәaliyyәtlә kifayәtlәnmәdi, 

hәtta bu hәddә siyasi işlәr dә gördü. (İslam keşikçisi, say 11) 

Bu, İmam Sәccadın (ә) hәyatının xülasәsidir. Bir mәqama 

da toxunmaq istәyirәm: İmam Sәccad (ә) özünün 34 il sürәn 

sәmәrәli imamәt dövründә hakim rejimlә aşkar mübarizә 

aparmasa da, uğurla imamlıq etmәsi, mömin vә ixlaslı 

qüvvәlәrdәn ibarәt çoxlarını yetişdirmәsi vә Əhli-beyt 

                                                 
1"Bihar әl-әnvar", c. 75, sәh. 132 

dәvәtini genişlәndirmәsi öz işini gördü, Bәni-Ümәyyә xilafәti 

o hәzrәtdәn şübhәlәndi vә qorxuya düşdü. O hәzrәtә qarşı bәzi 

tәdbirlәr dә gördülәr, әn azı bir dәfә onu qoluqandallı 

Mәdinәdәn Şama apardılar. 

Mәşhurdur ki, Kәrbәla hadisәsindә İmam Sәccad (ә) 

zәncirlәnәrәk aparıldı, amma o hәzrәtin boynuna zәncirin 

vurulması dәqiq mәlum deyil. Qeyd etdiyim hadisәdә isә 

qәtidir; yәni imamı Mәdinәdә dәvәyә mindirib, zәncirlә 

bağladılar vә Şama apardılar. O, dәfәlәrlә müxaliflәri 

tәrәfindәn işgәncә vә әziyyәtlәr gördü vә nәhayәt, hicrәtin 95-

ci ilindә, Vәlid ibn Əbdülmәlikin xilafәti zamanı hakimiyyәt 

qüvvәlәri tәrәfindәn zәhәrlәdilib şәhadәtә qovuşdu. (İslam 

keşikçisi, say 12) 

Onuncu fəsil: İmam Baqir (ə) 

Düşüncə quruculuğu və təşkilatçılıq dövrü 

Beşinci imam hәzrәt Baqirin (ә) hәyatı İmam Sәccadın (ә) 

hәyatının tam mәntiqli davamıdır. Bu zaman bir qrup 

yaranmışdır, Şiә mәzhәbi yenidәn ucalıq vә şәxsiyyәt duyur. 

Kәrbәla faciәsi, ondan sonrakı Hәrrә vә Tәvvabin kimi qanlı 

hadisәlәr vә repressiv şәrait sәbәbindәn bir neçә il dayanmış 

vә çox qalın pәrdәlәr altında tәqdim olunan Şiә dәvәti indi 

İslam ölkәlәrinin bir çox bölgәlәrindә, xüsusәn dә İraqda, 

Hicazda vә Xorasanda kök salmış, böyük bir tәbәqәni özünә 

cәlb etmiş vә hәtta daha mәhdud dairәdә partiya adlandıra 

bilәcәyimiz ideoloji vә praktik birliyә çevrilmişdir. Bir vaxtlar 

İmam Sәccad (ә) buyururdu ki, bütün Hicazda dostlarımızın 

sayı iyirmi nәfәrә çatmır.1  İndi isә hәmin dövr arxada 

qalmışdır. İmam Baqir (ә) Mәdinәdә Peyğәmbәr (s) mәscidinә 

daxil olanda Xorasanın vә digәr bölgәlәrin çoxlu insanları 

onun әtrafına toplaşıb şәriәt mәsәlәlәrinә dair suallar verirlәr. 

İmamәt vә Şiә yolunda olmayan Tavus Yәmani, Qәtadә ibn 

Diamә vә Əbu Hәnifә kimi mәşhur din alimlәri imamın elmi 

şöhrәtini eşidib ondan öyrәnmәk, yaxud elmi mübahisә 

aparmaq üçün onun yanına gәlirdilәr. Sәlis qәlәmi vә zәngin 

sәnәtkarlığı olan Kumeyt Əsәdi kimi bir şairin әn mühüm 

sәnәt әsәri dillәr әzbәri olub insanları Peyğәmbәr (s) ailәsinin 

haqqı, onların elmi vә mәnәvi üstünlüyü ilә tanış edәn 

Haşimiyyat adlı qәsidәlәrdir. Mәrvani xәlifәlәr hicri tarixi ilә 

86-cı ildә vәfat edәn Əbdülmәlik ibn Mәrvanın iyirmiillik 

hakimiyyәtindәn sonra bütün qiyamçı vә müxaliflәrin 

zәrәrsizlәşdiyini görüb tәhlükәsizlik vә sabitlik hiss etdilәr, 

asanlıqla әldә etdiklәri xilafәtin qәdrini öz sәlәflәri qәdәr 

bilmәdilәr vә başları adәtәn cah-calalın nәticәsi olan işlәrә 

qarışdı. Bu zaman şiәliklә çox da işlәri olmadı vә nәticәdә 

                                                 
1"Şәrh Nәhcül-bәlağә", c. 4, sәh. 104; "Bihar әl-әnvar", c. 46, sәh. 143 

imam vә tәrәfdarları onların hücumlarından müәyyәn hәddә 

uzaq qaldılar. 

Bәli, vәziyyәt bir neçә cәhәtdәn imamәtin vә şiәliyin 

xeyrinә dәyişmişdi. Demәli, belә qәti nәticә almaq olar ki, 

İmam Baqir (ә) öz imamlığı dövründә bir addım da irәliyә 

gedәrәk Şiә mübarizәsini son mәrhәlәyә yaxınlaşdırdı. Bu, 

İmam Baqirin (ә) imamlıq dövrünün spesifik xüsusiyyәtini 

tәşkil edir. (Sadiq rәhbәr, sәh. 32-33) 

İmam Baqir (ә) haqda danışmağa çox söz var, lakin mәn o 

hәzrәtin hәyatındakı iki mәqama işarә vuracağam. Biri o 

hәzrәtin İslam tәlimlәrinin tәhrifinә qarşı mübarizәsindәn 

ibarәtdir. Bu, İmam Baqirin (ә) dövründә hәmişәkindәn daha 

geniş müstәvidә hәyata keçdi. Tәhriflә mübarizә nә demәkdir? 

Mәqsәd budur ki, müqәddәs İslam dini öz hökmlәri, tәlimlәri 

vә Quran ayәlәri ilә İslam cәmiyyәti, hәtta dünya vә 

bәşәriyyәt üçün bir sıra xüsusiyyәt vә şәrtlәr müәyyәn 

etmişdir. Əgәr insanlar o tәlimlәri bilsәlәr vә onlara әmәl 

etәsәlәr, İslam adlı bir cәmiyyәtdә bәzi hallara, mәsәlәn, 

zalımların, fasiqlәrin, günahkarların vә dindәn xәbәrsizlәrin 

hakimiyyәtinә dözmәzlәr; cәmiyyәtdә ayrıseçkiliyә vә 

sәrvәtin әdalәtsiz bölgüsünә әsla dözmәzlәr. İslam 

cәmiyyәtlәrindә mövcud olan fәsadların bir çoxu İslam 

hökmlәri vә İslam quruluşu ilә uyğun deyil. 

Peyğәmbәr (s) canişini kimi hakimiyyәtә gәlәn bәzi şah vә 

hökmdarlar, mәsәlәn, Bәni-Ümәyyә vә Mәrvani xәlifәlәri 

İslam cәmiyyәtinә hakim olmağa әsla layiq deyildilәr. Onların 

hökmdarlığı dövründә günah, zülm, ayrıseçkilik, cәhalәt, 

xülasә, müxtәlif fәsadlar mövcud idi. İslam hökmlәri vә 

Quran ayәlәri xalqa olduğu kimi izah olunsaydı, bunların 

hakimiyyәtә gәlib şahlıq etmәlәri mümkün olmazdı. Buna 

görә dә tәhrifә başladılar. Tәhrifi bir neçә yolla edirdilәr. Biri 

bu idi ki, bәzi fәqih, alim, hәdisçi, qiraәtçi vә tanınmış 

şәxsiyyәtlәri aldadaraq öz kәnarlarında saxlayır, onlara pul 

verir, yaxud qorxudurdular; onların bәzisini 

tamahlandırmaqla, bәzisini dә qorxutmaqla özlәri istәdiklәri 

sözlәri xalq arasında yaymağa vadar edirdilәr. Siz İslamın ilk 

1-2 әsrinin tarixinә baxsanız, qәribә mәnzәrә görәrsiniz. 

Müqәddәslik, tәqva vә elmlә mәşhur olan çoxları zalım 

hakimlәrә xidmәt edir, İslam adına xalqa qәribә hökmlәr 

sırıyırdılar. İndi bir nümunәyә baxın: Bir alim deyir ki, Allah-

Taalanın Quranda itaәtini vacib etdiyi "әmr sahiblәri" hәr 

hansı vasitә ilә hakimiyyәtә gәlmiş şәxsdir; hiylәgәrliklә, 

kәlәklә, zor gücünә, quldurluqla, oğurluqla hakimiyyәtә 

gәlmiş olsa da, "әmr sahibi" sayılır. 

Bu qәdәr absurd vә yanlış fikir İslama, xalqın etiqad vә 

imanına bağlanmasa, heç kim tәrәfindәn qәbul edilmәz. 

Amma onlar bunu İslama bağladılar vә çoxlu belә sözlәr 

quraşdırdılar. İslamın ilk 1-2 әsrindә çoxlu belә işlәr görüldü. 

Xәlifәlәr tanınmış şәxsiyyәtlәri özlәri ilә birgә Mәkkәyә, 

Mәdinәyә aparır, xalqa göstәrir, ümumi toplantılarda tәqdim 

vә özlәrini tәsdiqlәtmәk üçün onlardan istifadә edirdilәr. Dini 

tәhrifin yollarından biri bu idi. Dırnaqarası alim, fәqih, 

müqәddәs vә zahid olan bu şәxslәr xәlifәlәrә xidmәt 

göstәrirdilәr. Hakimiyyәtin xalqın inanmasını istәdiyi 

mәsәlәlәri bunlar din adı altında xalqa sırıyırdılar. Belә 

mәsәlәlәrin bәzisi kitablarda qalmışdır vә tәәssüf ki, bir çox 

müsәlmanlar hәlә dә onlara inanırlar. 

Tәhrifin bir yolu da bu idi ki, xәlifәlәr özü hakimiyyәtә 

gәlib dediklәri sözü xalqın qәbul etmәyә mәcbur olduğunu 

duyanda, bir sözü, bir fikri İslam adı altında söylәyir vә әnәnә 

şәklinә salırdılar. Bu söz İslam dünyasının hәr bir yerindә 

deyilir, tәkrar olunur, ağız-ağız dolaşır vә xalqın zehniyyәtinә 

çevrilirdi. Misal üçün, Əbdülmәlik hakimiyyәtinin Hәccac 

kimi bәzi mәmurları xilafәtin nübüvvәtdәn üstün olduğunu 

iddia edirdilәr. Bunlar Əbdülmәlik ibn Mәrvanın, onun 

övladlarının, bu fasiq vә günahkar insanların Peyğәmbәr (s) 

canişini olması vә bu titulu zorla qәsb etmәlәri ilә qane olmur, 

hәtta xilafәtin nübüvvәtdәn üstün olduğunu söylәyirdilәr. 

Dindә belә tәhriflәr baş vermişdi. Bәni-Ümәyyә vә Bәni-

Abbas hakimiyyәtlәrinin yaşamasının әsas amili vә hәqiqi 

İslam hakimiyyәtinә әsas maneә xalqın beyninә hakim olmuş 

belә yanlış әnәnәlәr idi. 

Belә bir vәziyyәtdә imamlar düzgün İslam hakimiyyәtini 

bәrpa etmәk vә Əli (ә) quruluşu qurmaq istәyirlәrsә, nә 

etmәlidirlәr? İlk iş xalqın zehniyyәtini dәyişdirmәk, xalqın 

beyninә hopmuş dırnaqarası İslam, әslindә isә antiislam 

mәdәniyyәtini ondan almaq, onun yerinә yaxşı vә düzgün 

mәdәniyyәt, әsl Quran vә tövhid mәdәniyyәti vermәk idi. Bu, 

mәdәni mübarizәdir. Demәli, mәdәni mübarizә yalnız oturub 

inqilabi vә mübarizә istiqamәti olmadan bir sıra İslam 

hökmlәrini bәyan etmәk deyil. Bu, mübarizә deyil. Mәdәni 

mübarizә xalqın düşüncәsini hakim olan mәdәniyyәti 

dәyişdirmәk, ilahi hakimiyyәtә yol açmaq, tağut vә şeytan 

hakimiyyәtinin yolunu bağlamaqdır. İmam Baqir (ә) bu işә 

başladı. "Baqir әl-ülum" sözünün mәnası budur: Quran 

hәqiqәtlәrini vә İslam elmlәrini yaran. O, hәqiqәtәn Quranı 

xalqa izah edirdi. Buna görә dә, nәfәsi asılı, muzdur vә 

boyunduruq altında olmayan hansı adama toxunurdusa, 

dövrün hakimiyyәtinә qarşı fikri mütlәq dәyişirdi. İmam 

Baqirin (ә) dövründә çoxlu orta sәviyyәli insanlar Əhli-beyt 

mәktәbinә, bu gün bizim şiәlik adlandırdığımız imamәt 

mәktәbinә yonәlirdilәr. Şiәlik budur: hәqiqi İslam hakimiyyәti 

qurmaq, Quran sözünü hәqiqәtәn ucaltmaq, Quran tәlimlәrini 

xalqa aydınlaşdırmaq vә icra etmәk üçün Əhli-beyt mәktәbinә 

tapınmaq. İmam Baqir (ә) kiminlә ünsiyyәtdә olur vә bu 

mәsәlәlәri söylәyirdisә, fikri dәyişirdi. Bu, İmam Baqirin (ә) 

çox әhәmiyyәtli vә әsaslı olan birinci işi idi; onun әn çox işi 

dә bu idi. 

İmam Baqirin (ә) hәyatında başqa bir iş tәşkilatçılıqdan 

ibarәtdir. Biri var insan bu tәlimlәri, mәdәni dәyişikliyi vә 

mәdәni mübarizәni elәcә cәmiyyәtә tullayır. Toxumları bu 

şәkildә torpağa tullayanda biri bitir, biri bitmir; biri bitәndәn 

sonra quruyur, biri ayaq altda tapdanır vә s. Yәni belә toxum 

sәpmәk çox da faydalı olmur. Biri dә var ki, mahir bağban, 

ağıllı vә peşәkar әkinçi toxumu sәpәndәn sonra onu hәm dә 

qoruyur. Bu necә qorunur? Bu uca tәlimlәrin vә tәbliğatın 

tәsiri altına düşәnlәrin şübhәlәrini aradan qaldırmaq, daha çox 

öyrәnmәk, düşmәn fikirlәrin tәsiri altına düşmәmәk, sәhvә yol 

vermәmәk, birliklәrini qorumaq, qısası, bu sağlam toxumların 

hәmin yararlı torpaqda bitmәsi üçün lazımlı zәmanәti tәmin 

etmәkdәn ötrü bütün İslam dünyasında bir qrup insanı 

әmәkdaşlığa cәlb etmәklә. 

İmam Baqirin (ә) işlәrindәn biri bu idi. O öz dost vә 

şagirdlәrindәn bәzilәrini yetişdirib yüksәk sәviyyәyә çatdırdı, 

onlara xüsusi diqqәt ayırdı, sonra bu özәl şagirdlәri bir-birinә 

caladı, bütün İslam dünyasında onları mәrkәzә çevirdi, özünә 

vәkil vә naib seçdi. Onlar İmam Baqirin (ә) işlәrini apardılar, 

o hәzrәtin tәbliğat vә tәlimlәrini yaymağa başladılar. İmam 

Baqirdәn (ә) öncә başlayan bu mәxfi tәşkilatçılıq o hәzrәtin 

dövründә daha da güclәndi, İmam Sadiqin (ә) vә İmam Musa 

ibn Cәfәrin (ә) dövründә zirvә hәddinә çatdı. Bu da çox 

tәhlükәli olan başqa bir iş idi. İmam Baqirin (ә) bәzi 

sәhabәlәri rәvayәtlәrdә "sirdaş sәhabәlәr" adı ilә tanınırlar. 

Mәsәlәn, Cabir ibn Yezid Cöfi belә sәhabәlәrdәn idi. Sirdaş 

sәhabәlәrkimlәrdir? Onlar İslam dünyasının hәr bir tәrәfindә 

olub hazırlıqlı vә Əhli-beyti sevәn insanlara yol göstәrmәk, әl 

tutmaq, onları yönәltmәk, xülasә, düşüncә ehtiyaclarını tәmin 

etmәk işini üzәrinә götürmüş şәxslәrdir. Hakim rejim bunları 

tutanda әn çәtin tәzyiqlәrә mәruz qoyurdu.  

Qısa bir araşdırma ilә İmam Baqirin (ә) 95-ci ildәn 114-cü 

ilә qәdәr sürәn 19 illik bütün imamәt dövrünü belә xülasә 

etmәk olar: Atası İmam Sәccad (ә) ömrünün son anlarında onu 

şiәlәrin rәhbәri vә öz canişini seçir, digәr övladlarının vә 

yaxınlarının yanında bu vәzifәni ona tapşırır. Bәzi rәvayәtlәrә 

görә elmlә dolu olan, yaxud Allah rәsulunun silahının 

saxlandığı bir sandığı ona göstәrib buyurur: "Ey Mәhәmmәd! 

Bu sandığı evinә apar". Sonra digәrlәrinә müraciәtlә deyir: 

"Bu sandıqda dirhәm vә dinar yoxdur, elmlә doludur".1 O bu 

                                                 
1"Bihar әl-әnvar", c. 46, sәh. 229 

yolla elm vә düşüncә rәhbәrliyini vә Peyğәmbәrin (s) silahını 

- yәni inqilabi rәhbәrlik irsini ona ötürdüyünü bildirir. 

Şiәlikdә böyük dәyişiklik yaradan mәqsәdli dәvәtin 

yayılmasında imamın vә onun sadiq tәrәfdarlarının geniş vә 

әhatәli fәaliyyәti ilk anlardan yeni mәrhәlәyә qәdәm qoyur. 

Bu dәvәtin әhatәsi o qәdәr geniş idi ki, şiәlәr yaşayan Mәdinә 

vә Kufә kimi bölgәlәrdәn әlavә yeni bölgәlәri, xüsusәn Bәni-

Ümәyyә hökumәtinin mәrkәzindәn uzaq olan İslam 

bölgәlәrini dә Şiә tәfәkkür dairәsinә qatır. Bu arada Xorasanın 

adını xüsusi qeyd etmәk lazımdır. Biz Şiә tәbliğatının hәmin 

bölgә әhalisinә tәsirini müxtәlif rәvayәtlәrdә görürük.1  

Bütün bu yorucu fәaliyyәt әsnasında imamı vә dostlarını 

dayanmadan hәrәkәtә vadar edәn, ilahi vәzifәni anbaan 

onların yadına salan amil acınacaqlı olan ictimai vә ideoloji 

reallıqdır. Onlar öz qarşılarında bir tәrәfdәn dağıdıcı tәbliğat 

sәbәbindәn cәmiyyәtin ümumi fәsadına günbәgün daha çox 

qәrq olan, daha çox süquta uğrayan, tәdricәn hakim vә 

mәmurlar kimi xilasedici imamәt dәvәtinә qulaq asmayan 

insanlar görürlәr, digәr tәrәfdәn, hәr şeyin, hәtta dәrsin, fiqhin, 

kәlamın, hәdisin vә tәfsirin dә Əmәvi tağutlarının arzu vә 

istәklәri istiqamәtindә olduğu bir şәraitdә insanların üzünә heç 

bir ümid bacası açıq deyil. Əgәr şiәlik onları dәvәt vә hidayәt 

etmәyә qalxmasa, hidayәt yolu onların üzünә bütünlüklә 

bağlanmış olar: "Biz onları tәrk etsәk, bizdәn qeyrisi vasitәsi 

ilә hidayәt olmazlar".2 

İmam Baqir (ә) anormal ictimai durumu dәrindәn dәrk 

etdiyinә görә elmi-mәdәni qüvvәlәrә, yәni cәmiyyәtdә qeyri-

sağlam düşüncә mühiti yaradan satqın şair vә alimlәrә qarşı 

düşmәn mövqeyini elan edir, öz mәzәmmәt qamçısını 

başlarına endirmәklә onların yatmış vicdanında olmasa da, 

bixәbәr ardıcıllarının beynindә vә qәlbindә oyanış dalğası 

yaradır. İmam etiraz mәqsәdilә şair Kәsirә buyurur ki, 

                                                 
1Bax: "Bihar әl-әnvar", c. 46, sәh. 336, 357 
2"Bihar әl-әnvar", c. 26, sәh. 253 

Əbdülmәliki tәriflәdin. O da ya biclikdәn, ya da 

sadәlövhlükdәn öz günahını yamamaq mәqsәdi ilә cavab verir 

ki, onu hidayәtçi rәhbәr adlandırmadım, ona şir, günәş, dәniz, 

әjdaha vә dağ dedim; şir heyvandır, günәş cisimdir, dәniz 

cansız bir şeydir, әjdaha üfunәtli vәhşidir, dağ da möhkәm 

daşdır. İmam bu uğursuz üzr vә bәhanәnin qarşısında mәnalı 

tәbәssüm edir, sonra inqilabçı vә mәqsәdli şair olan Kumeyt 

ayağa qalxıb özünün Haşimi qәsidәlәrindәn birini söylәyir, 

bununla hәmin mәclisdә iştirak edәnlәrin vә sonradan bu 

hadisәdәn xәbәr tutanların tәsәvvüründә bu iki sәnәt әsәri 

arasında müqayisә imkanı yaradır.1  

İbn Abbasın xalq arasında böyük hörmәti olan mәşhur 

şagirdi İkrimә imamın görüşünә gedir, onun vüqarından, 

mәnәviyyatından, mәnәvi vә elmi әzәmәtindәn elә tәsirlәnir 

ki, ixtiyarsız halda imamı qucaqlayır vә tәәccüblә deyir: "Mәn 

İbn Abbas kimi böyük şәxsiyyәtlәrlә oturmuşam, amma 

onların qarşısında heç zaman bu vәziyyәtә düşmәmişәm". 

İmam cavabında buyurur: "Vay olsun sәnә, ey şamlıların kiçik 

qulu! Sәn elә bir evdәsәn ki, Allah o evdә adının 

yüksәlmәsinә vә yad edilmәsinә icazә vermişdir".2 

İmam hәr bir münasib fürsәtdә Şiә hәyatının acı vә 

mәşәqqәtli reallığının bir hissәsini göstәrmәklә, hakim 

qüvvәlәr tәrәfindәn imama vә onun dostlarına edilәn tәzyiqlәri 

başa salmaqla xәbәrsiz insanların hiss vә emosiyalarını oyadır, 

onların ölü vә durğun qanını cuşa gәtirir, keyimiş qәlblәrinә 

hәcәyan bәxş edir - yәni onları radikal tәmayüllәrә vә inqilabi 

işlәrә hazırlayır. 

Bir kişi o hәzrәtdәn soruşur: "Ey Peyğәmbәr (s) övladı! 

Necә sәhәr etdiniz?" İmam belә cavab verir: "Hәlә bizim necә 

olduğumuzu vә necә sәhәr etdiyimizi bilmәnizin vaxtı 

çatmayıbmı?! Biz firon cәmiyyәtindә Bәni-İsrail kimiyik; 

firon onların oğullarını öldürür, qızlarını saxlayırdı. Bilin ki, 

                                                 
1İbn Şәhr Aşub. "Əl-Mәnaqib", c. 4, sәh. 207 
2"Bihar әl-әnvar", c. 46, sәh. 258 

bunlar (Bәni-Ümәyyә) dә bizim oğullarımızı öldürür vә 

qızlarımızı saxlayır". İmam bu güclü vә tutarlı cümlәdәn sonra 

әsas mәsәlәni - yәni Şiә iddiasının vә Əhli-beyt 

hakimiyyәtinin prioritet olmasını önә çәkir: "Ərәblәr elә 

bilirdilәr ki, qeyri-әrәblәrdәn üstündürlәr; çünki Mәhәmmәd 

(s) әrәbdir - qeyri-әrәblәr dә bununla razılaşırdılar. Qüreyş elә 

bilirdi ki, digәr әrәb qәbilәlәrindәn üstündür, çünki 

Mәhәmmәd (s) Qüreyşdәndir - digәrlәri dә bununla 

razılaşırdılar. Əgәr onlar bu iddiada sәmimidirlәrsә, demәli, 

biz Qüreyşin digәr şaxәlәrindәn üstünük. Çünki biz 

Mәhәmmәdin (s) övladları, ailәsiyik vә bunda heç kim bizimlә 

ortaq deyil". Bu cavabdan bәrk hәyәcanlanmış kişi deyir ki, 

Allaha and olsun, biz siz Peyğәmbәr ailәsini sevirik. Onu 

düşüncә, qәlb vә әmәl baxımından vilayәt sәrhәdinә qәdәr 

gәtirmiş imam son ayıldıcı sözünü dә buyurur: "Onda özünü 

bәlaya hazırla. Allaha and olsun, bәla bizim şiәlәrimizә selin 

dağın yamacına yaxın olduğundan da yaxındır. Bәla әvvәlcә 

bizә gәlәr, sonra sizә; necә ki, rahatlıq әvvәlcә bizә çatar vә 

sonra sizә". 

İmamın daha mәhdud vә etimadlı dairәdә şiәlәrlә 

münasibәtinin ayrı özәlliklәri olmuşdur. Bu münasibәtlәrdә 

imamı sağlam bәdәn üzvlәri ilә rabitәdә olan mütәfәkkir beyin 

vә bәdәnә qan ötürәn ürәk kimi görürük. 

İmamın bu qrupla әlaqәlәrinә dair әlimizdә olan materiallar 

bir tәrәfdәn elm vә düşüncә tәlimlәrindә açıqlığı, digәr 

tәrәfdәn isә imamla onlar arasında düşünülmüş birliyi vә 

tәşkilatçılığı göstәrir. 

İmamın әn yaxın sirdaş sәhabәlәrindәn olan Füzeyl ibn 

Yәsar hәcc mәrasimindә imamla birgә idi. İmam Kәbәnin 

әtrafına fırlanan hacılara baxıb buyurdu ki, cahiliyyәtdә dә 

belә fırlanırdılar; fәrman budur ki, bizә doğru gәlsinlәr, öz 

tәrәfdarlıqlarını, sevgilәrini bildirsinlәr vә yardım etmәyә 

hazır olsunlar. Quran İbrahimin dilindәn deyir: "İlahi! Xalqın 

qәlbini ona müştaq et". İmamla ilk görüşündә Cabir Cöfiyә 

deyir ki, heç kimә Kufәdәn olduğunu söylәmәsin vә özünü 

mәdinәli kimi aparsın. O bununla sanki imamәtin vә şiәliyin 

sirlәrini daşımaq üçün әvvәldәn böyük qabiliyyәt göstәrmiş bu 

yeni şagirdinә sirr saxlamaq dәrsi öyrәdir. Bu istedadlı şagird 

sonralar imamın sirdaş sәhabәsi kimi tanınır. 

Nöman ibn Bәşir deyir ki, mәn Cabirlә birgә hәccә 

getmişdim. O, Mәdinәdә Əbu Cәfәr İmam Baqirlә (ә) görüşdü 

vә axırıncı gün o hәzrәtlә vidalaşıb sevincәk yanından çıxdı. 

Biz Kufәyә sarı yollandıq, yoldakı mәnzillәrin birindә bir şәxs 

bizә çatdı. Nöman o şәxsin әlamәtlәrini vә onun Cabirlә qısa 

söhbәtini danışır. Deyir ki, Cabirә bir mәktub verdi. Cabir 

mәktubu öpüb gözünün üstünә qoydu, sonra isә açıb oxudu. 

Mәktubu oxuduqca kәdәrlәndiyini hiss etdim. Onu sona 

çatdırıb bükdü vә biz Kufәyә sarı yolumuza davam etdik. Mәn 

ondan sonra Cabiri sevinәn görmәdim. Kufәyә çatdığımız 

günün ertәsi hörmәt әlamәti olaraq onu görmәyә getdim vә 

gözlәnilmәdәn qәribә mәnzәrә ilә rastlaşdım: Cabir uşaq kimi 

qarğıya minib, boynundan qoyun sümüyündәn boyunbağı 

asmışdı. O, ağzına gәlәn şeirlәri oxuya-oxuya evdәn çıxdı, 

mәni görüb heç bir söz demәdi, mәn dә heç nә demәdim, 

amma bu vәziyyәtә görә ixtiyarsız olaraq mәni ağlamaq tutdu. 

Uşaqlar bizim әtrafımıza toplaşdılar, o isә heç nә olmayıbmış 

kimi yola düşdü vә gedib Rәhbәyә - Kufә mәscidinin girişinә 

çatdı. Uşaqlar hәr yerdә onun arxasınca qaçırdılar. Camaat bir-

birinә deyirdi ki, Cabir ibn Yezid dәli olub. Bir neçә gündәn 

sonra xәlifә Hişam ibn Əbdülmәlikdәn Kufә hakiminә bir 

mәktub gәldi. Mәktubda deyilirdi ki, araşdır gör Cabir ibn 

Yezid Cöfi adlı insan kimdir; onu tutub boynunu vur vә başını 

mәnә göndәr. Hakim Cabiri soruşanda dedilәr ki, әmir sağ 

olsun, o, hәdis elmini bilәn dәyәrli bir alim idi, bu il hәccә 

gedәndәn sonra isә dәli olub, indi dә Rәhbәdә qarğı minib 

uşaqlarla oynayır. Nöman deyir ki, hakim buna әmin olmaq 

üçün oraya getdi, Cabirin qarğı minәrәk oynadığını görüb, onu 

öldürmәyә sәbәb qalmadığına görә Allaha şükür etdi.1  

İmamın yaxın dostları ilә әlaqә tәrzinә dair bu nümunә 

düşünülmüş vә tәşkilati әlaqәni göstәrir. Bu hәmçinin 

hakimiyyәtin belә sәhabәlәrә qarşı mövqeyini dә bәlli edir. 

Tәbii ki, xilafәtin hәr şeydәn çox öz mövqelәrini qorumaq vә 

möhkәmlәtmәk haqda düşünәn mәmurları imamın yaxın 

dostlarının fәaliyyәtlәri barәdә tam xәbәrsiz qalmır, az-çox 

mәsәlәdәn xәbәr turur, öyrәnmәyә vә onlara qarşı tәdbir 

görmәyә çalışırdılar. Tәdricәn o hәzrәtin hәyatında, hәmçinin 

ümumi şiәlәr arasında etiraz amili yaranır vә Şiә imamlarının 

tarixindә başqa bir dönәm başlayır. Tarixi mәnbәlәrdә, 

hәmçinin hәdis kitablarında vә digәr әsәrlәrdә İmam Baqirin 

(ә) hakimiyyәtә qarşı nisbәtәn sәrt mübarizәlәri haqda 

yazılmamasının özü bir neçә sәbәbdәn irәli gәlir. Onların әn 

mühümü cәmiyyәtin ciddi nәzarәtdә olması vә imamın siyasi 

hәyatından xәbәrdar olan yeganә mәnbәlәr kimi sәhabәlәrin 

tәqiyyә etmәsi idi. Lakin buna baxmayaraq, hәr kәsin 

әmәlinin gücünü onun düşmәninin mәqsәdyönlü 

reaksiyalarından anlamaq olar. Tarixçinin әn qüdrәtli Əmәvi 

xәlifәsi adlandırdığı Hişam ibn Əbdülmәlikin hakimiyyәti 

kimi güclü vә siyasәtçi bir rejim İmam Baqir (ә), yaxud başqa 

bir kәslә zor dili ilә danışırsa, demәli, ondan özünә tәhlükә 

duyur vә onun varlığına gözә bilmir. Şübhә yoxdur ki, İmam 

Baqir (ә) ideoloji vә tәşkilati quruculuqla mәşğul olmayıb 

yalnız elmi işlәr görsәydi, zorakılıq vә sәrt tәdbirlәr xәlifәlәrә 

vә rejim başçılarına sәrf etmәzdi. Əvvәla sәrt tәdbirlә o hәzrәti 

özlәri әleyhinә qaldırmış olacaqdılar. Necә ki, o zamana yaxın 

dövrdә bunu müşahidә edirik; Fәxx şәhidi olan Hüseyn ibn 

Əlinin qiyamı belә baş verdi. İkinci tәrәfdәn, imamın sayları 

az olmayan tәrәfdarlarını vә dostlarını qәzәblәndirib 

hakimiyyәtdәn narazı salacaqdılar. Qısası budur ki, İmam 

                                                 
1"Qamus әr-rical", c. 2, sәh. 329-330; "Bihar әl-әnvar", c. 46, sәh. 282-

283 

Baqirin (ә) ömrünün sonlarında xilafәt rejiminin nisbәtәn sәrt 

reaksiyasından o hәzrәtin nisbәtәn radikal addımlar atdığını 

başa düşmәk olar. 

İmam Baqirin (ə) Şama çağırılması 

İmamın hәyatının sonlarında baş verәn mühüm 

hadisәlәrdәn әn mәşhuru onun Əmәvi dövlәtinin paytaxtı olan 

Şama çağırılmasıdır. Xilafәt qarşısında möveyini bilmәk üçün 

Əmәvi xәlifәsi İmam Baqiri (ә) vә bәzi rәvayәtlәrә görә hәm 

dә gәnc oğlu vә yaxın hәmkarı olan İmam Sadiqi (ә) tutub 

Şama göndәrmәyi әmr edir. İmamı Şama, xәlifәnin sarayına 

gәtirirlәr. Hişam qabaqcadan öz әtrafına vә mәclisdә iştirak 

edәnlәrә imamla qarşılaşarkәn nә etmәli olduqlarını diktә 

etmişdi. Qәrara gәlmişdilәr ki, әvvәlcә xәlifәnin özü vә sonra 

mәclisdә iştirak edәn saray adamları vә mәmurlar imama sarı 

ittiham vә mәzәmmәt seli yağdırsınlar. O bu işdә iki mәqsәd 

güdürdü: biri bu idi ki, bu tәhqirlәrlә imamı ruhdan salsın vә 

vәziyyәtin tәlәb edәcәyi hәr hansı işә şәrait yaransın; ikincisi 

dә bu idi ki, iki düşmәn cәbhәnin әn yüksәk rәhbәrlәri 

arasında keçirilәn görüşdә düşmәnini günahkar çıxarsın vә 

әmrә müntәzir dayanmış natiq vә casuslarından ibarәt 

tәbliğatçıları vasitәsi ilә mәğlubiyyәt xәbәrini yayıb onun 

başçılıq etdiyi cәbhәnin bütün üzvlәrini tәrk-silah etsin. 

Qayda belә idi ki, mәclisә daxil olan şәxs 

"Əmirәlmöminin" lәqәbi ilә müraciәt edib xәlifәyә salam 

versin. İmam isә daxil olanda bu qaydanın әksinә olaraq, 

üzünü bütün mәclis iştirakçılarına tutub әli ilә işarә etdi vә 

dedi: "Əssәlamu әleykum". Sonra isә icazә gözlәmәdәn 

oturdu. 

Bu rәftara görә qәlbi hikkә vә әdavәtlә dolmuş Hişam 

mәclisә başladı: "Siz Əli (ә) övladları hәmişә müsәlmanların 

vәhdәtini pozmuş, onları öz rәhbәrliyinizә dәvәt etmәklә nifaq 

salmış, ağılsızlıq vә nadanlıqla özünüzü imam saymısınız". 

Bir qәdәr belә çәrәnlәyib sakit oldu. Ondan sonra nökәrlәrinin 

vә quyruq bulayanlarının hәr biri bu mәzmunda çıxış edәrәk 

imamı ittiham etdilәr.  

Bütün bu müddәtdә imam sakit oturmuşdu, hamı sükut 

edәndә isә ayağa qalxıb üzünü mәclis iştirakçılarına tutdu. 

Allaha hәmd vә sәnadan, Peyğәmbәrә (s) salamdan sonra qısa 

vә güclü cümlәlәrlә hәmin tәsadüfi qrupun mәqsәdsizliyini 

bildirdi, ixtiyarsız vә alәt olmalarını qamçı kimi başlarına 

vurdu. Özünün mövqeyini vә ailәsinin әn üstün İslam meyarı 

olan hidayәtә uyğun şәrәfli keçmişini bәyan etdi vә nәhayәt, 

Allahın tarixi әnәnәlәrinә bәrabәr olan yolunun yaxşı aqibәtli 

olmasını söylәyib onların zәif ruhiyyәsini daha da zәiflәtdi. 

Buyurdu ki, ey insanlar, haraya gedirsiniz?! Sizin üçün hansı 

aqibәt nәzәrdә tutulmuşdur?! Allah bizim vasitәmizlә sizin 

ata-babalarınızı hidayәt etdi, bizim әlimizlә dә işlәrinizin 

sonuna möhür vuracaq. Siz bu gün hakimiyyәtdәsinizsә, biz 

sonra hakimiyyәtdә olacağıq vә bizim hökumәtimizdәn sonra 

heç bir hökumәt gәlmәyәcәk. Allah buyurmuşdur: "Aqibәt 

tәqvalılara mәxsusdur". Bu aqibәt bizә aiddir.1  

Mәzlumluq vә amirliyin, müjdә vә tәhdidin, tәsdiq vә 

inkarın olduğu bu qısa vә mәzmunlu çıxış o qәdәr güclü vә 

tәsirlidir ki, yayılsa vә insanlara çatsa, hәr bir dinlәyicini onu 

deyәnin haqlı olmasına inandıra bilәr. Bu sözә cavab vermәk 

üçün özünәinam vә arxayınlıq qәdәr әdiblik vә natiqlik dә 

lazımdır. İmamın müraciәt etdiklәrindә isә bunlar yoxdur; 

demәli, zor vә şiddәtdәn başqa bir çarә qalmır. 

Hişam imamı zindana salmağı әmr edir. O bu әmәli ilә 

özünün ruh düşkünlüyünü vә mәntiq çatışmazlığını etiraf 

etmiş olur. İmam zindanda maariflәndirmә aparır, hәqiqәtlәri 

çatdırır vә digәr dustaqlara tәsir göstәrir. Belә ki, dustaqlar 

arasında onun sözünü ürәkdәn qәbul etmәyәn vә ona 

vurulmayan bir kәs qalmır. Mәmurlar vәziyyәti Hişama 

mәruzә edirlәr. Bu hal Şamı on illәrlә xüsusi formada Şiә 

tәbliğatından uzaq saxlamış bir rejim üçün әsla qәbuledilәsi 

                                                 
1"Bihar әl-әnvar", c. 46, sәh.264 

deyil. Hişam imamı vә yoldaşlarını zindandan çıxarmağı әmr 

edir, onlar üçün heç bir yerin yaşadıqları Mәdinә şәhәrindәn 

uyğun olmadığını düşünür; tәbii ki, hәmişәki vә bәlkә bir 

qәdәr dә güclü nәzarәt şәrti ilә. Lazım olanda da son zәrbәni 

endirsinlәr, rәqibini öz evindә, yatağında sәssiz-sәmirsiz 

öldürsünlәr vә imamı öldürmәk cinayәti boyunlarında 

qalmasın. Hişamın әmri ilә onları yol boyu dayanmayan 

sürәtli atlara mindirib Mәdinәyә qәdәr çapdılar. Öncәdәn әmr 

etmişdilәr ki, yoldakı şәhәrlәrdә heç kimin bu sevilmәyәn 

karvanla alış-veriş etmәyә, onlara çörәk vә su satmağa haqqı 

yoxdur.1  Üç sutka bu vәziyyәtlә getdilәr, su vә çörәk 

ehtiyatları tükәndi. 

Gәlib Mәdinә şәhәrinә çatdılar. Əmrә uyğun olaraq şәhәr 

әhalisi qapıları bağladı vә onlara bir şey satmadı. İmamın 

tәrәfdarları aclıqdan vә susuzluqdan şikayәt etdilәr. İmam 

şәhәrdәki hündür bir tәpәnin başına çıxıb uca sәsi ilә әhaliyә 

müraciәt etdi: "Ey zalımlar şәhәrinin әhalisi! Mәn Allahın 

"Əgәr mömin olsanız, Allahın saxladığı ehtiyat sizin üçün 

yaxşıdır"2 buyurduğu ehtiyatıyam!" Gözlәnilmәdәn 

zamanında göstәrilәn bir sayıqlıq vә cәsarәt tәxribatı 

zәrәrsizlәşdirdi. Şәhәr әhalisindәn bir nәfәr aldanmış vә 

bixәbәr camaata xatırlatdı ki, bu, Şüeyb peyğәmbәrin öz 

dövrünün azğınlarına etdiyi fәryaddır. Onlara başa saldı ki, bir 

zaman ata-babalarının qaldıqları mesaj qarşısında qalmışlar. 

Bu gün onlar hәmin mesajı eşitmәdiklәrinә görә öz ata-

babalarını lәnәtlәyirlәr. Bәli, tarix tәkrar olunmuşdur. İndi dә 

hәmin mesaj, hәmin şәxs vә hәmin dinlәyicilәrdir. Yerindә 

deyilәn bu söz ürәklәrә hopdu, qapıları açdılar vә xilafәtin 

qadağasına baxmayaraq, onun düşmәnini qәbul etdilәr.3  

                                                 
1Bәzi rәvayәtlәrә görә, yoldakı şәhәrlәrin әhalisinә demişdilәr ki, 

Mәhәmmәd ibn Əli (ә) vә Cәfәr ibn Mәhәmmәd (ә) İslam dinindәn dönüb 

mәsihi olmuşlar: "Bihar әl-әnvar", c. 46, sәh. 306 
2Hud/86 
3"Bihar әl-әnvar ", c. 46, sәh. 264 

Bu tarixi rәvayәtin son hissәsi bir neçә cәhәtdәn dövrün 

siyasi vәziyyәtini, repressiyanı vә ümumi avamlığı, digәr 

tәrәfdәn isә İmam Baqirin (ә) Bәni-Ümәyyә hakimiyyәtinә 

qarşı mövqeyini göstәrir. Bu hissәdә deyilir ki, Mәdinәdә baş 

verәnlәr Hişama çatdırılanda hәr şeydәn çox xilafәt 

başçılarının planı әleyhinә danışmağa vә xalqı böyük 

cәhalәtdәn oyatmağa cәsarәt edәn bu kişinin 

cәzalandırılmasını әmr etdi. Vә xәlifәnin әmri ilә onu qәtlә 

yetirdilәr. 

Bunlara baxmayaraq, imam hakimiyyәtlә döyüşdәn çәkinir, 

xәncәrә әl atmır, tәlәsәrәk xәncәrin dәstәyini sıxan barmaqları 

da açır, onları uzaqgörәnliyә vә mövqeyi daha yaxşı tanımağa 

vadar edir. Əsaslı sәbәb olmadan dil xәncәrindәn dә istifadә 

etmir. Hissiyyat burulğanında dözümünü itirmiş vә cana 

gәlmiş qardaşı Zeydә qiyam icazәsi vermir. Adi 

münasibәtlәrdә vә sınanmamış qüvvәlәrlә әlaqәdә әn çox 

elmi-mәdәni fәaliyyәtlәr üzәrindә dayanır, eyni zamanda hәm 

ideoloji bünövrә quran, hәm dә siyasi tәqiyyә sayılan işlәr 

görür. Lakin öncәki qısa işarәlәrdәn dә göründüyü kimi, bu 

mәqsәdyönlü taktika imamәt hәrәkәtinin ümumi istiqamәtini 

onun yoluna iman gәtirәn yaxın dostlara vә hәqiqi şiәlәrә 

göstәrmәsinә mane olmur. O, qaçılmaz mübarizә yolu ilә 

İslam vә Əli (ә) hakimiyyәti qurmaqdan ibarәt olan böyük Şiә 

amalını onların qәlbindә canlandırır, hәtta münasib 

zamanlarda bu istiqamәtdә lazımi hәddә hisslәr dә oyadır. 

Çox da uzaq olmayan gözәl gәlәcәk müjdәsi İmam Baqirin 

(ә) ümidverici üsullarından olub, hәm dә o hәzrәtin Şiәnin 

tәdrici hәrәkәtindә öz mövqeyini harada vә hansı mәrhәlәdә 

gördüyünü göstәrir. Rәvayәtdә deyilir ki, Əbu Cәfәrlә (ә) 

birgә idik, ev adamla dolu idi. Bir qoca mәclisә daxil oldu vә 

salam verib dedi: "Ey Peyğәmbәr (s) övladı! Allaha and olsun, 

mәn sizi vә sizi sevәnlәri sevirәm. Allaha and olsun, bu sevgi 

maddiyyata tamahdan deyil. Mәn sizin düşmәninizi özümә 

düşmәn bilirәm vә bu әdavәt onlarla bizim aramızda qan 

töküldüyünә görә deyil. Allaha and olsun, mәn sizin әmr vә 

qadağalarınızı qәbul edir vә sizin qәlәbәnizi gözlәyirәm. 

Deyin görüm buna ümid bәslәyә bilәrәmmi, sәnә qurban 

olum?" İmam kişini yanına çağırıb ona yer verdi vә dedi: "Ey 

kişi! Bir nәfәr atam Əli ibn Hüseyndәn (ә) eynilә bu sözü 

soruşdu. Atam ona cavab verdi ki, bu intizarla ölsәn, 

Peyğәmbәrin (s), Əlinin (ә), Hәsәnin (ә), Hüseynin (ә) vә Əli 

ibn Hüseynin (ә) yanına gedәrsәn, ürәyin şad, halın xoş, 

gözün işıqlı olar, Allahın böyük bәndәlәri ilә birgә rahatlıq 

içәrisindә olarsan; әgәr sağ qalsan, bu dünyada gözünün 

aydınlaşacağı vә bizimlә, bizim yanımızda әn üstün mövqeyә 

çatacağın günü görәcәksәn". Kişi gedәrkәn imam ona baxıb 

buyurdu: "Kim cәnnәt adamını görmәk istәyirsә, bu kişiyә 

baxsın"1. 

Bәzәn hәtta bundan da irәliyә gedib qәlәbә ilini tәyin edir 

vә Şiәnin qәdim arzusunun hәyata keçәcәyini söylәyir. Əbu 

Hәmzә Sumali deyir ki, İmam Baqir (ә) Allahın bu işi - Əli (ә) 

hökumәtinin qurulmasını 70-ci ilә tәyin etdiyini deyirdi. İmam 

Hüseyn (ә) öldürülәndә isә Allahın insanlara qәzәbi tutdu vә 

bu tarixi 140-cı ilә qәdәr tәxirә saldı. Biz bu zamanı siz yaxın 

dostlara dedik vә siz bu sirri açdınız, ondan sonra isә Allah 

bunun üçün zaman tәyin etmәdi; Allah istәdiyini mәhv edәr, 

istәdiyini möhkәmlәdәr. Əbu Hәmzә deyir ki, bu sözü Əbu 

Abdullah İmam Sadiqә (ә) dedim, o da tәsdiqlәdi.2  

Belә sözlәr öldürücü tәzyiqlәrlә dolu olan hәmin repressiv 

mühitdә şirin röya kimi görünәn İslam quruluşunu vә Əli (ә) 

hökumәtini qәti vә qaçılmaz gәlәcәk kimi göstәrir, şiәlәrin 

mәzlum qәlbinә ümidverici vә hәrәkәtverici işıq salır, yolu qәt 

etmәk üçün onların güc vә itaәtkarlığını artırır. 

İmamın 19 illik rәhbәrlik dövrü bu vәziyyәtdә keçir. Bu 19 

ildә hәm ideoloji tәlim var, hәm fәrd quruculuğu; hәm 

mübarizә taktikası var, hәm dә tәşkilat yaratmaq vә onu idarә 

etmәk; hәm siyasi istiqamәti qorumaq vә davam etdirmәk var, 

                                                 
1Yenә orada, sәh. 361-362 
2"Əl-Kafi", c. 1, sәh. 368  

hәm dә tәqiyyә, daha çox vә daha güclü ümid yaratmaq. Bu 

19 il mübarizә ilә, sıldırım qayalar arasında cidd-cәhdlә ötdü. 

Nәhayәt, bu qısa vә sәmәrәli ömür sona çatanda, Əli (ә) 

hәrәkatının qatı düşmәnlәri bu hәrәkatın başçısının vәfatından 

sonra rahat nәfәs alacaqlarını, Şiә mübarizәlәrindәn qurtulub, 

özlәrinin ölkә daxilindә vә sәrhәdlәrdәki saysız-hesabsız 

problemlәri ilә mәşğul olacaqlarını düşünәndә bu ocağın isti 

vә yandırıcı közü özünün son güclü qığılcımını Əmәvi 

rejiminin kökünә endirir. Ömrünü ifşaçılıq vә maariflәndirmә 

ilә keçirmişdi, ölәndәn sonra da eyni işi davam etdirir; öz 

hәyatı ilә ayıqlıq vermişdi, ölümü ilә dә eyni missiyanı yerinә 

yetirir, anlamaq vә düşünmәk tәşnәsi olan bixәbәr xalqa vә öz 

dostlarına yeni dәrs vә mesaj buraxır. Bütün hәyatı kimi bu 

mesaj da sakit vә güclüdür; dostlara vә ehtiyaclılara fayda 

yetirir, düşmәnin yuxusunu pәrişan edir. Bu, İmam Baqirin (ә) 

tәqiyyәsinә bir nümunә vә bu xüsusi mәrhәlәdә rәftarının 

göstәricisidir. 

Sonralar İmam Baqirin (ә) hәyatını yazanlar da qısa bir 

hәdisә sığışdırılmış bu böyük hәrәkәtin kәnarından bilәrәkdәn, 

ya da bilmәdәn ötüblәr. Onu görmәdiklәrini söylәmәk olarmı? 

Konkretlәşdirәk: İmam öz oğlu Cәfәrә (ә) tapşırır ki, 

әmlakının 800 dirhәmini on il әrzindә onun әzadarlığına sәrf 

etsin. Əzadarlığın yeri Mina sәhrası, zamanı isә hәcc mәrasimi 

olsun.1  Bu qәdәr. Hәcc mövsumu bir-birindәn uzaq düşәn vә 

bir-birini tanımayan qardaşların görüş yeridir. O zaman 

minlәrlә insan hәmin yerdә toplaşmaq vә birlәşmәk imkanı 

әldә edir. Dillәri bir olmasa da, qәlblәri bir olan insanlar orada 

eyni dillә Allahı çağırır vә xalqların bir bayraq altında 

toplaşma möcüzәsinә tamaşa edirlәr. Bütün İslam dünyası 

üçün hәr hansı mesajdan ötrü bundan münasib fürsәt yoxdur. 

Hәcc әmәllәri bir neçә gün vә bir neçә yerdә baş verir. Bu 

günlәrin vә bu mәkanların hansı daha münasibdir? Mәkkә 

şәhәrdir vә insanlar oraya sәpәlәnib hәrәsi öz işi ilә mәşğul 

                                                 
1"Bihar әl-әnvar ", c. 46, sәh. 215, 220 

olur. Hәm dә orada hamı hәcc әmәllәrini yerinә yetirir; tәvaf, 

sәy, namaz vә s. Mәşәr gecә dayanacağıdır, orada vaxt az vә 

imkan zәifdir; Minaya gedәn yolda yalnız bir dayanacaq 

sayılır. Ərәfat gündüz dayanacağı olsa da, müddәti qısadır, 

yalnız bir gün sürür; yorğun halda sәhәr orada dayanır vә 

axşama yaxın hәrәkәt edirlәr. Ən münasib yer Minadır. Hacı 

Ərәfatdan dönәndә üç gecә orada qalır. Bu yerdә tanışlıq, 

söhbәt vә dәrdlәşmә imkanı hәr yerdәn çoxdur. Kimdir 

gündüzlәr Mәkkәyә gedib, bir dә qayıdan?! Ora qalmaq, hәr 

bir qrupa baş çәkmәk üçün münasib yer vә zamandır. Tәbii 

şәkildә hәr kәsin yolu ildә üç gün bu sәhrada tәşkil olunan әza 

mәclisinә düşür, yavaş-yavaş müxtәlif yerlәrin әhalisi onunla 

tanış olur. İllәrdir İslamın mәrkәzi, böyük sәhabәlәrin, fәqih 

vә hәdisşünasların vәtәni olan Mәdinә әhalisinin bir qrupu bu 

günlәrdә burada mәclis keçirir. Kimin üçün? İslam dünyasının 

әn parlaq şәxsiyyәtlәrindәn biri, Peyğәmbәr (s) ailәsindәn 

böyük insan, fәqih vә hәdisşünasların başçısı, fiqh vә hәdis 

elmindә bütün mәşhur şәxslәrin müәllimi olmuş Mәhәmmәd 

ibn Əli ibn Hüseyn (ә) üçün. Nә üçün hәr yerdәn buraya gәlir 

vә mәclis keçirirlәr? Mәgәr onun ölümü tәbii olmamışdır? 

Onu kim vә nә üçün öldürmüş, zәhәrlәmişdir? Mәgәr o nә 

edirmiş, nә deyirmiş? Onun bir iddiası olmuşdurmu, hansısa 

çağırış etmişdirmi? Xәlifә üçün tәhlükәli insanmı olmuşdur? 

Onlarla sual vә şübhә, bunun ardınca isә әza sahiblәri, elәcә 

dә orada-burada cәmiyyәtin arasına sәpәlәnmiş mәlumatlı 

insanlar tәrәfindәn cavab seli. Onlar Mәdinәdәn, Kufәdәn elә 

bu suallara cavab vermәk üçün gәlmişlәr. Gәlmişlәr ki, 

misilsiz fürsәtdә bütün İslam dünyasından buraya toplaşmış 

insanlara hәqiqәtlәri başa salsınlar, hәmçinin qardaş vә 

dostları ilә görüşsünlәr, xәbәr versinlәr, fәrman alsınlar. Şiә 

dәvәti o dövrün beynәlxalq tәbliğat şәbәkәsinin minlәrlә әn 

möhtәşәm kanalı ilә hәyata keçirdi. İmam Baqirin (ә) uğurlu 

planı budur: ölümdәn sonra cihad planı. Hәyatı vә ölümü 

Allah üçün vә Allah yolunda olan sәmәrәli varlıq budur: "Ona 

doğulduğu gün dә, ölәcәyi gün dә, (qiyamәtdә) dirilәcәyi gün 

dә salam olsun!"1  (Sadiq rәhbәr, sәh. 33-54) 

                                                 
1Mәryәm/15 

On birinci fəsil: Bəni-Üməyyə 
hakimiyyətinin sonları və İmam Sadiqin 
(ə) imaməti 

İmam Baqir (ә) әn qüdrәtli Bәni-Ümәyyә xәlifәlәrindәn 

biri olan Hişam ibn Əbdülmәlikin şahlığı dövründә 57 yaşında 

vәfat etdi. Böyük müsәlman ölkәsinin hәr tәrәfindә mövcud 

olan gәrginlik, Əmәvi hökumәtinin saysız-hesabsız 

problemlәri Hişamın Şiә tәşkilatının döyünәn ürәyi İmam 

Baqirә (ә) qarşı tәxribat vә bәdxahlığına mane olmurdu. 

Muzdurları onun tövsiyәsi ilә imamı zәhәrlәdilәr, zalım 

Əmәvi tağutluğu ölkәnin qәrb vә şәrq sәrhәdlәrindәki 

zәfәrlәrinin hәzzini ölkә daxilindәki әn böyük vә әn tәhlükәli 

düşmәnini qәtlә yetirmәklә tamamladı. 

Bәni-Ümәyyә rejimi İmam Baqirin (ә) hәyatının son 

illәrindә vә övladı İmam Sadiqin (ә) imamlığının ilk illәrindә 

özünün әn macәralı dönәmlәrindәn birini yaşayırdı. Bir 

tәrәfdәn şimal-şәrq sәrhәdlәrindә yerlәşәn Türküstan vә 

Xorasana, şimalda yerlәşәn Ön Asiya vә Azәrbaycana, Qәrbdә 

yerlәşәn Afrika, Andalos vә Avropaya hәrbi yürüşlәr edilirdi, 

digәr tәrәfdәn dә Ərәb İraqı, Xorasan vә Şimali Afrika 

bölglәrindә әsasәn narazı vә mәzlum yerlilәr tәrәfindәn, bәzәn 

dә monqol Əmәvi sәrkәrdәlәrinin tәhriki, yaxud yardımı ilә 

ardıcıl qiyamlar baş verirdi. Hәmçinin hәr yerdә, xüsusәn dә 

Bәni-Ümәyyәnin böyük mülkәdarlarının mәskәni, әksәrәn 

xәlifәyә, yaxud digәr dövlәt başçılarına mәxsus mәhsuldar 

torpaq olan İraqın qarışıq etnik durumu, Hişamın vә onun 

İraqda qüdrәtli valisi olan Xalid ibn Abdullah Qәsrinin 

fantastik israfçılıqları, quraqlıq vә müxtәlif yerlәrdә, o 

cümlәdәn Xorasanda, İraqda vә Şamda yayılmış taun xәstәliyi 

Bәni-Ümәyyә rejimi vә onun әn mәşhur başçılarından biri 

tәrәfindәn idarә olunan böyük müsәlman mәmlәkәtinә qәribә 

görünüş verirdi. İslam dünyasının әn mühüm itkisini - mәnәvi, 

elmi vә düşüncә itkisini dә bütün bunlara әlavә etmәk 

lazımdır. 

Yoxsulluğun, müharibәnin vә xәstәliyin Əmәvi 

hökmdarlarının istibdadından yaranan bir ildırım kimi zavallı 

insanların başına çırpıldığı, yandırıb külә çevirdiyi pәrişan vә 

qәmli cәmiyyәtdә fәzilәt, tәqva, әxlaq vә mәnәviyyat ağacının 

cücәrmәsi qeyri-mümkünlәr sırasında idi. Yazıq vә mәzlum 

xalqa arxa durmalı olan ruhani, qazi, hәdisçi vә tәfsirçilәr 

nәinki düyün açmır, çox zaman özlәri dә bir şәkildә vә bәzәn 

siyasәt adamlarından da tәhlükәli formada xalqın 

problemlәrini artırırdılar. Fiqh, kәlam, hәdis elmlәrinin vә 

sufiliyin mәşhur şәxsiyyәtlәri, o cümlәdәn Hәsәn Bәsri, 

Qütadә ibn Diamә, Mәhәmmәd ibn Şahab Zöhri, İbn Bişr, 

Mәhәmmәd ibn әl-Münkәdir, İbn Əbi Leyla vә onlarla belә 

alim әslindә xilafәtin fiqurlarına, yaxud әmir vә hakimlәrin 

oyuncaqlarına çevrilmişdilәr. 

Tәәssüf doğurur ki, belә nüfuzlu şәxsiyyәtlәrin hәyatını 

araşdırarkәn insanda çirkin arzulara - vәzifә, ad-san, mal-

dövlәt istәyinә bulaşmış insanlar, yaxud qorxaq, әskik vә 

rahatlığını düşünәn zavallılar, yaxud riyakar vә axmaq 

zahidlәr, yaxud qanlı kәlam vә etiqad mübahisәlәri ilә mәşğul 

olan alimnümalar tәsәvvürü yaranır.  

Yaxşı etiqad vә xarakterlәri dirçәltmәli olan Quran vә hәdis 

hakim qüvvәlәrin әlindә alәtә, yaxud belә bәdbәxt vә azğın 

ünsürlәrin sәmәrәsiz ömrünün mәşğulluğuna çevrilmişdi. 

Belә zәhәrli, qapalı vә qaranlıq mühitdә, ağır vә çәtin 

dövrdә İmam Sadiq (ә) ilahi әmanәt yükünü üzәrinә götürdü. 

Şiә әdәbiyyatında mövcud olan mütәrәqqi imamәt mәfhumu 

belә ağır vә qaranlıq dövrün sәrgәrdan, aldanmış, mәzlum vә 

çaşqın insanları üçün hәqiqәtәn çox zәruri vә hәyatidir. Dedik 

ki, imamәt iki hәyati amilin qaynağıdır: düzgün İslam 

tәfәkkürünün vә әdalәtli tövhid quruluşunun. İmamın üzәrinә 

dә bu iki vәzifә düşür. O әvvәlcә mәktәbi izah etmәli, başa 

salmalıdır. Bunun özü tәhriflәrlә, cahil vә qәrәzli 

fәaliyyәtlәrlә mübarizәyә dә şamil olur. Bundan sonra isә 

haqlı tövhid quruluşunun әsasını qoymaq, ona şәrait yaratmaq 

vә belә bir quruluşun olduğu tәqdirdә onu davam etdirmәk 

lazımdır. İndi belә bir әlverişsiz şәraitdә İmam Sadiq (ә) bu 

әmanәt yükünü vә sözügedәn iki vәzifәni üzәrinә götürür; hәr 

iki vәzifә eyni zamanda onun üzәrinә düşür. Hansına daha tez 

başlayacaq? Düzdür, siyasi işlәr çox çәtindir; elә bir şey deyil 

ki, Hişam Əmәvi bütün mәşğuliyyәt vә problemlәrinә 

baxmayaraq, onu bağışlasın vә ondan ağır intiqam almasın. 

Düşüncә fәaliyyәti, yәni tәhriflә mübarizә isә әslindә xilafәtin 

- tәhrif olunmuş dinә әsaslanmadan yaşamağa qadir olmayan 

rejimin şah damarını kәsmәk demәkdir. Demәli, bunu da ona 

bağışlamayacaqlar; nә Hişam, nә dә azğın cәmiyyәtin ümumi 

istiqamәtindә hәrәkәt edәn vә fәaliyyәt göstәrәn din alimlәri. 

Digәr tәrәfdәn, Şiә mәzhәbinin inqilabi tәfәkkürünü 

genişlәndirmәyә şәrait var. İnqilab doğuran üç amil kimi 

müharibә, yoxsulluq vә istibdad var, qabaqkı imamın 

fәaliyyәti dә yaxın vә hәtta uzaq bölgәlәrdә müәyyәn imkanlar 

yaratmışdır. 

İmamәtin ümumi strategiyası xalqın bir qrupunun imamәt 

ideologiyasını qәbul edib hәvәslә hәyata keçmәsini gözlәdiyi, 

başqa bir qrupun isә ciddi mübarizә tәşkilatına qoşulduğu 

cәmiyyәtdә tövhid vә Əli (ә) inqilabı etmәkdir. Bu ümumi 

prosesin mәntiqi şәrti Şiә tәfәkkürünü yaymaq vә mәxfi Şiә 

tәşkilatını bacarıqlı vә fәdakar kadrlarla tәmin etmәk üçün 

bütün İslam dünyasında ümumi tәbliğat aparmaqdır. Hәqiqi 

imamәt dәvәtinin çәtinliyi dә bundadır. Hakimiyyәti hәr növ 

zorakılıqdan, tәcavüzkarlıqdan, xalqın azadlıq hüququnu 

tapdamaqdan uzaq saxlayıb İslamın әsas prinsip vә 

meyarlarına cavab verәn ideal bir dәvәt mütlәq xalqın şüuruna 

güvәnmәli vә onların tәbii ehtiyac hissinin fonunda inkişaf 

etmәlidir. Əksinә, zahirdә ideoloji şüarlarla işә başlayan, 

әmәldә isә bütün hakim qüvvәlәr kimi dәyәnәk göstәrәn, 

özünün әxlaqi vә ictimai prinsiplәrinә göz yuman 

mübarizәlәrdә belә çәtinlik yoxdur. İmamәt hәrәkatının 

uzunluğunun, hәmçinin bu hәrәkata paralel hәrәkatların, 

mәsәlәn Abbasilәr hәrәkatının inkişafının vә nisbi 

mәğlubiyyәtinin sirri budur. Bu mәsәlәni tarixi faktlarla vә 

daha geniş şәkildә izah edәcәyik. 

Əlverişli şәrait, hәmçinin qabaqkı imamın yaratdığı 

imkanlar İmam Sadiqin (ә) Şiә hәrәkatının uzun 

mәşәqqәtlәrindәn sonra şiәlәrin illәrlә gözlәdiyi hәqiqi ümid 

vә öz sәlәflәrinin qәdim mübarizәsini sәmәrәyә çatdırıb Şiә 

inqilabını geniş İslam dünyası miqyasında hәyata keçirәcәk 

qaim - qiyamçı olmasına sәbәb olurdu. İmam Baqirin (ә) 

işarәlәri vә bәzәn hәtta açıq sözlәri bu arzunun yaranmasında 

tәsirli olmuşdu. Cabir ibn Yezid deyir ki, bir nәfәr İmam 

Baqirdәn (ә) ondan sonrakı qiyamçı haqda soruşdu. İmam әli 

ilә oğlu Əbu Abdullahın çiyninә vurub dedi ki, and olsun 

Allaha, Mәhәmmәd (s) ailәsinin qiyamçısı budur.1  (Sadiq 

rәhbәr, sәh. 54-61) 

İmam Sadiqin (ə) həyatının tanınmaz qalması  

Burada İmam Sadiqin (ә) hәyatını araşdıranlar üçün әn 

tәәssüflü mәqamlardan birinә toxunmaq istәyirәm. O da budur 

ki, imamın xüsusәn Bәni-Ümәyyә hakimiyyәtinin sonlarına 

tәsadüf edәn ilk imamәt illәri tanınmaz vә qarışıqdır. Yüzlәrlә 

tarixi rәvayәtdәn anlaşılan keşmәkeş vә tәlatüm dolu bu hәyat 

nә tarixdә, nә dә hәdisşünas vә tәzkirәçilәrin sözlәrindә 

nizamlı formada işıqlandırılmış, әksәr hadisәlәrin zamanı vә 

xüsusiyyәtlәri yazılmamışdır. Tәdqiqatçı müәyyәn tarixi 

qeydlәrә әsaslanaraq dövrün ümumi hadisәlәrini nәzәrә 

almalı, şәxs, yaxud hadisәlәr barәdә hәr bir rәvayәti digәr 

mәnbәlәrdәn әldә olunan mәlumatlarla müqayisә etmәli, 

hadisәnin zaman, mәkan vә xüsusiyyәtlәrini kәşf etmәlidir. 

Bәlkә dә xüsusәn imamın tәrәfdarları ilә birgә tәşkilati 

fәaliyyәtlәrindәki bu qaranlığın sәbәblәrindәn birini uyğun 

işlәrin mahiyyәtindә axtarmaq lazımdır. 

                                                 
1"Bihar әl-әnvar", c. 47, sәh. 131 

Tәbii ki, tәşkilati işlәrin gizli qalması üçün mәxfilik 

prinsiplәrinә әmәl olunmalıdır. Belә olduqda o zaman da, 

ondan sonra da mәxfi qalır vә sәhabәlәrin sirdaşlığı yad 

insanların xәbәr tutmasına imkan vermir. Belә bir tәşkilat 

qәlәbә çalıb hakimiyyәtә gәlәndә özü mәxfi işlәrinin üstünü 

açır. Mәhz buna görә Abbasilәr hәrәkatının çoxlu gizli işlәri, 

hәtta başçıların xüsusi fәrmanları vә dәvәt çağında tәşkilat 

üzvlәri ilә gizli tәmasları tarixdә qeyd olunmuşdur vә hamının 

xәbәri var. 

Əgәr Əli (ә) hәrәkatı da qәlәbә çalsaydı, Şiә imamları, 

yaxud onların seçdiyi qüvvәlәr hakimiyyәtә gәlsәydilәr, 

şübhәsiz, biz bu gün imamların siyasi fәaliyyәtlәrinin, çox 

geniş vә gizli tәşkilatlarının bütün sirlәrindәn xәbәrdar 

olardıq. 

Başqa bir sәbәbi tarixçilәrin vә tarixçiliyin mahiyyәtindә 

axtarmaq lazımdır. Mәzlum vә mәğlub bir qrupun rәsmi 

tarixdә yalnız adı varsa vә ondan bir xatirә qeyd olunmuşsa, 

demәli, qalib vә zalım cinah yalnız bu hәddә yazılmasını 

istәmişdir. Rәsmi tarixçilәr müxaliflәri pislәyәn sözlәri qoyub 

çox әziyyәtlә müxaliflәrin sözlәrini tapmır vә böyük riskә 

gedib qeyd etmirlәr. Onlar әziyyәtsiz-qorxusuz hakim 

qüvvәlәrin çoxlu sözlәrini asanlıqla әldә edәrәk yazır, bundan 

ötrü mükafat da alırdılar. 

İndi bu aydın hәqiqәtә başqa bir reallığın kәnarında nәzәr 

salmaq istәyirik. Sonrakı tәdqiqatların әksәrinin qaynağı 

sayılan vә İmam Sadiqin (ә) hәyatından 500 il sonraya qәdәr 

yazılan bütün mәşhur vә mötәbәr tarixlәr Abbasilәrin 

xeyrinәdir. Bilirik ki, Abbasi xilafәti hicrәtin yeddinci әsrinin 

ortalarına qәdәr davam etmiş, bütün mәşhur vә qәdim tarixlәr 

dә bu qüdrәtli sülalәnin hakimiyyәti dövründә yazılmışdır. 

Belә olduqda isә nәticәni tәxmin etmәk olar. Abbasi dövrünün 

tarixçisindәn gözlәmәk olmaz ki, İmam Sadiqin (ә), yaxud 

başqa bir Şiә imamının hәyatına dair düzgün vә dolğun 

informasiya tapıb kitabında qeyd etsin. İmam Sadiqin (ә) 

hәyatında bir çox tәhrif vә qaranlıq mәqamların sәbәbi budur. 

Bizi imamın hәyatının ümumi xәtti ilә tanış edәn yeganә 

yol budur: bu qaranlıq mәqamlar arasından o hәzrәtin 

hәyatının mühüm qrafiklәrini tapıb, tәfәkkür vә әxlaqının 

ümumi meyarları kimi tanıdığımız amillәrin kömәyi ilә 

hәyatının әsas xәtlәrini tәsvir edәk, bundan sonra isә ayrı-ayrı 

mәsәlәlәri vә zәrif mәqamları açmaq üçün müxtәlif tarixi vә 

qeyri-tarixi dәlil vә faktları araşdıraq. (Sadiq rәhbәr, sәh. 65-

68) 

On ikinci fəsil: İmam Sadiq (ə) 

İmam Sәccadın (ә) vә İmam Baqirin (ә) çoxlu fәaliyyәtlәri 

nәticәsindә vәziyyәt Peyğәmbәr (s) ailәsinin xeyrinә çox 

dәyişmişdi. Mәn qısaca İmam Baqirin (ә) vә İmam Sadiqin (ә) 

planını açıqlamaq istәyirәm. O zaman bu, sirr idi. Eşitmisiniz 

ki, deyirlәr mәsәlәn, Cabir ibn Yezid Cöfi sirr sahiblәrindәn 

idi; deyirdilәr ki, Allah bizim sirrimizi açan şәxsә lәnәt elәsin 

vә sair. İndi mәnim söylәmәk istәdiyim dә hәmin sirlәrdәndir, 

lakin bu gün bunu açmağın nәinki eybi yoxdur, hәtta imamın 

nә etmәk istәdiyini bilmәk üçün vacibdir dә. İmam Sadiqin (ә) 

planı bu idi ki, İmam Baqirin (ә) vәfatından sonra qiyam edib 

Bәni-Ümәyyә hakimiyyәtini devirsin. O zaman Bәni-Ümәyyә 

rejimi olduqca zәif idi. İmam Sadiqin (ә) qurduğu Şiә şәbәkәsi 

Xorasana, Reyә, İsfahana, İraqa, Hicaza, Misirә, Mәrakeşә vә 

digәr müsәlman bölgәlәrinә yayılmışdı. Onların hamısı 

Mәdinәyә toplaşmalı, İmam Şama yürüş etmәli, Şam 

hökumәtini devirib öz xilafәt bayrağını ucaltmalı vә Mәdinәyә 

gәlәrәk Peyğәmbәr (s) hökumәti qurmalı idi. İmam Sadiqin 

(ә) planı bu idi. 

Buna görә dә İmam Baqirin (ә) son günlәrindә Mәhәmmәd 

(s) ailәsinin qiyamçısı haqda söhbәt düşәndә İmam Sadiqә (ә) 

baxıb buyururdu ki, qiyamçı budur. Bildiyiniz kimi, 

Mәhәmmәd (s) ailәsinin qiyamçısı sözü ümumi addır, yalnız 

on ikinci imama mәxsus deyil. Dövrümüzün imamı 

Mәhәmmәd (s) ailәsinin son qiyamçısıdır, amma bu ailәnin 

istәr qәlәbә çalan, istәrsә dә qalib gәlmәyәn bütün imamları 

Mәhәmmәd (s) ailәsinin qiyamçılarıdır. Rәvayәtlәrdә deyilir 

ki, bizim qiyamçımız qiyam edәndә filan işlәri görәcәk, rifah 

yaradacaq, әdalәti bәrqәrar edәcәk vә sair. O zaman bu 

sözlәrdә mәqsәd on ikinci imam deyildi; mәqsәd bu idi ki, 

haqq vә әdalәt hakimiyyәtini qurmalı olan şәxs qiyam edәndә 

bu işlәri görәcәk. Hәqiqәtәn elә idi, o zaman İmam Sadiq (ә) 

Mәhәmmәd (s) ailәsinin qiyamçısı olmalı idi. O, belә bir 

vәziyyәtdә imamәtә çatdı. 

İmam Sadiq (ә) mübarizә, elm vә tәşkilat adamı idi. Onun 

elm adamı olmasını hamınız çox eşitmisiniz. İmam Sadiqin (ә) 

dәrslәri vә tәdris dairәsi ondan hәm öncә, hәm dә sonra 

imamların hәyatında misilsiz idi. İmam Sadiq (ә) bir әsrdәn 

artıq müddәtdә qәrәzli, azğın, yaxud cahil insanlar tәrәfindәn 

tәhrif olunmuş bütün düzgün İslam sözlәrini vә әsl Quran 

tәlimlәrini düzgün formada bәyan etdi vә bu, düşmәnin 

qorxuya düşmәsinә sәbәb oldu. Siz bunları eşitmisiniz, amma 

onun mübarizә adamı olmasını az eşitmisiniz. İmam Sadiq (ә) 

geniş vә müntәzәm bir mübarizә ilә mәşğul idi, hakimiyyәtә 

gәlmәk, İslam vә Əli (ә) hökumәti qurmaq üçün mübarizә 

aparırdı, Əmәvilәri devirib onun yerinә әsl İslam hökumәti - 

Əli (ә) hökumәti qurmağa çalışırdı. İmam Sadiqin (ә) hәyatını 

diqqәtlә mütaliә edәnlәrә bu aydındır. 

Çoxlarının ümumiyyәtlә eşitmәdiyi üçüncü mәsәlә isә 

onun tәşkilat adamı olmasıdır. İmam Sadiq (ә) uzaq 

Xorasandan vә Orta Asiyadan Şimali Afrikaya qәdәr İslam 

dünyasında Əli (ә) hökumәtinin tәrәfdarlarından ibarәt böyük 

bir tәşkilat yaratmışdı. Tәşkilat nә demәkdir? Yәni İmam 

Sadiq (ә) xalqın bilmәsi lazım olan hәr bir sözü bütün İslam 

dünyasında olan nümayәndәlәri vasitәsi ilә xalqa çatdırır vә 

onlar hәr yerdәn Əli (ә) ailәsinin böyük siyasi mübarizәsini 

idarә etmәk üçün şәriәt ödәnclәri vә büdcә toplayırlar. İmam 

Sadiqin (ә) ardıcılları onun bütün şәhәrlәrdә olan vәkil vә 

nümayәndәlәrinә müraciәt edir, dini vә siyasi vәzifәlәrini 

soruşurlar. Siyasi vәzifә dә dini vәzifә kimi vacibdir. İtaәti 

vacib olan şәxsin vә әmr sahibinin namaz, zәkat, oruc vә digәr 

dini fәtvaları ilә siyasi fәtvaları, cihad, siyasi münasibәtlәr, 

ölkәdaxili mәsәlәlәr vә digәr sahәlәrә dair fәrmanı eynidir, 

onların hamısına tabe olmaq vacibdir. İmam Sadiq (ә) belә 

böyük bir tәşkilat yaratmışdı, bu tәşkilatla vә xalqın kömәyi 

ilә Bәni-Ümәyyә rejiminә qarşı mübarizә aparırdı. İmam 

Sadiqin (ә) imamlığı çox әhәmiyyәtli vә öyrәdicidir. O, on il 

Bәni-Ümәyyәyә vә uzun müddәt dә Bәni-Abbasa qarşı 

mübarizә apardı. Onun Bәni-Ümәyyә üzәrindә qәlәbәsi 

qaçılmaz olanda Bәni-Abbas fürsәtçi bir cәrәyan kimi 

tәşәbbüsü әlә aldı vә imam ondan sonra hәm Bәni-Ümәyyә, 

hәm dә Bәni-Abbasa qarşı mübarizә apardı.  

Mәşhur tarixçi Tәbәrinin yazdığına görә, İmam Sadiq (ә) 

imamәtinin ilk on ilindә Bәni-Ümәyyә ilә vuruşdu. Bu dövrdә 

onun mübarizәsi açıq idi, fәaliyyәtindә tәqiyyә vә mәxfilik 

yox idi. Sәbәb Əmәvi xәlifәlәrinin başlarının qarışıq olması 

idi. Onlar İmam Sadiqlә (ә), şiәlәrlә mәşğul olmaq, onlara 

qarşı sәrt tәdbirlәr görmәk iqtidarında deyildilәr. Bu baxımdan 

mәxfi fәaliyyәtә ehtiyacı qalmırdı. İmam Sadiq (ә) Ərәfә günü 

Ərәfata gedib bütün İslam dünyasından - Afrikadan, Orta 

Şәrqdәn, Hicazdan, İraqdan, ozamankı İrandan, Xorasandan, 

ozamankı Əfqanıstandan, Şәrqi Türküstandan vә digәr 

yerlәrdәn gәlmiş izdiham qarşısında çıxış edirdi. Burada bir 

bomba partlatsan, sanki bütün İslam dünyasında partlatmısan; 

bir söz desәn, sanki beynәlxalq bir informasiya kanalından 

demisәn. İmam Sadiq (ә) bu izdiham qarşısında açıq şәkildә 

vә rәsmәn elan edirdi ki, ey insanlar, bu gün imam vә haqlı 

hakim Cәfәr ibn Mәhәmmәddir (ә), Əbu Cәfәr Mәnsur deyil. 

Buna dәlil dә söylәyirdi. Kәlami vә әqli dәlil demirdi, o 

zaman insanlarda belә әsaslandırmaya hövsәlә yox idi, başqa 

cür әsaslandırırdı. Mәnsur Abbasi vә digәrlәri xalqı qane 

etmәk üçün Peyğәmbәrin (s) canişini olduqlarını söylәyirdilәr. 

Bir şәcәrә düzәldib deyirdilәr ki, biz Abbasın övladlarıyıq. 

Onların iki şәcәrәlәri vardı, hәr dәfә birini deyirdilәr. 

Biri bu idi ki, deyirdilәr biz Peyğәmbәrin (s) әmisi Abbasın 

övladlarıyıq. Peyğәmbәrin (s) vәfatından sonra xilafәt hüququ 

Bәni-Haşimә mәxsus idi vә bu qәbilәdә hamıdan yaşlı 

olduğuna görә Abbas xәlifә olmalı idi. Sonra isә xilafәt onun 

övladları olan bizә çatır. Bu bir әsas idi. Başqa bir şәcәrә dә 

düzәldib deyirdilәr ki, biz Əli ibn Abdullah ibn Abbasın 

övladlarıyıq. Doğru deyirdilәr; onlar Əli Abbbasinin oğulları, 

nәvәlәri idilәr. Onlar deyirdilәr ki, Əli Abbasi Əmirәlmöminin 

Əli ibn Əbutalibin (ә) oğlu Mәhәmmәd Hәnәfiyyәnin 

şagirdidir. Xilafәt Peyğәmbәrdәn (s) Əliyә (ә), Əlidәn (ә) 

Mәhәmmәd Hәnәfiyyәyә, ondan Abdullah ibn Abbasın oğlu 

vә bizim babamız olan Əliyә vә ondan da bizә çatmışdır. Buna 

görә dә biz xәlifә olmalıyıq. 

Belә bir şәcәrә düzәldirdilәr vә bu, tәfәkkür sәviyyәsi aşağı 

olan ozamankı insanları qane edirdi. İmam da yuxarıda 

danışdığımız böyük izdiham qarşısında dayanıb imamәtin 

hәqiqi sahiblәrini ardıcıllıqla tәqdim edirdi. Buyururdu ki, ey 

insanlar, Peyğәmbәrin (s) özü imam vә cәmiyyәtin rәhbәri idi. 

Ondan sonra Əli ibn Əbutalib (ә) imam oldu, sonra Hәsәn (ә), 

sonra Hüseyn (ә), sonra Əli ibn Hüseyn (ә), sonra Mәhәmmәd 

ibn Əli (ә) vә sonra mәn. O özünü imam kimi tәqdim edirdi. 

Bu böyük cәsarәt tәlәb edirdi, sadә söz deyildi, әn böyük 

müxaliflik idi. İmam Sadiq (ә) Bәni-Ümәyyә dövründә bu işi 

görürdü. Bәni-Abbas dövründә isә tәqiyyә vә mәxfilikdәn 

istifadә etmәyә başladı. Sәbәb bu idi ki, Bәni-Abbas Əli (ә) 

ailәsinin şüarlarını vә fikirlәrini söylәyirdilәr. Zahirlәri Əli (ә) 

ailәsi, әmәllәri isә Bәni-Ümәyyә kimi idi. 

Bәni-Ümәyyәnin hakimiyyәti dövründә mübarizә o 

formada idi, daha uzun sürәn Bәni-Abbas dövründә isә mәxfi 

şәkil aldı. Bәni-Abbas fürsәtdәn istifadә edib İmam Sadiqin 

(ә) hazırladığı inqilabı yolundan yayındıran azğın bir cәrәyan 

idi. Bu, inqilabların hәmişәki tәhlükәsidir. İnqilabın әsas 

meyarlarına uyğun olan düzgün xәtt bәzәn öz yerini haqq 

şüarları verәn azğın vә batil bir xәttә verir. Çox diqqәtli olmaq 

lazımdır. O zaman insanlar diqqәtlәrini toplamadılar. 

Abbasilәrin hakimiyyәtә gәlmәsindәn 20-30 il sonraya qәdәr 

ucqar bölgәlәrin әhalisi elә bilirdilәr ki, bu onların Əli (ә) 

ailәsi üçün apardıqları mübarizәnin mәhsuludur. Elә bilirdilәr 

ki, Əli (ә) ailәsinin hökumәti budur. Onların qәsbkar 

olduğundan xәbәrsiz idilәr.  

İmam Sadiq (ә) bu dövrdә iki mәrhәlәni keçdi. 114-cü 

ildәn Mәnsurun xilafәtinә qәdәrki dövr dinclik vә sakitlik 

dövrüdür. Bu dövrdә Bәni-Ümәyyә vә Bәni-Abbas arasındakı 

ixtilaflara görә imamlar fәaliyyәt imkanı qazandılar. İmam 

Baqirin (ә) dövründә belә bir şey yox idi. O zaman Bәni-

Ümәyyә qüdrәtli idi vә Əbdülmәlikdәn sonra әn böyük 

şәxsiyyәtlәri olan Hişam ibn Əbdülmәlik hakimiyyәtdә idi. 

Odur ki, İmam Baqirin (ә) dövründә heç bir qarşıdurma yox 

idi vә onun üçün belә bir imkan yaranmadı. İmam Sadiqin (ә) 

dövründә, Abbasilәrin dәvәtinin yavaş-yavaş başlandığı, 

genişlәndiyi vә bütün İslam dünyasında Şiә dәvәtinin zirvәyә 

çatdığı dövrdә isә bu imkan yarandı. 

Mәnsur hakimiyyәtә gәlәndә vәziyyәt ağırlaşdı, İmam 

Sadiqin (ә) vәziyyәti İmam Baqirin (ә) dövründәki formaya 

qayıtdı, repressiyalar başladı. İmam Sadiqi (ә) dәfәlәrlә 

Hirәyә, Rümeylәyә vә digәr yerlәrә sürgün etmişlәr. İmamı 

dәfәlәrlә yanına çağırmış Mәnsur bir dәfә ona belә dedi: "Sәni 

öldürmәsәm, Allah mәni öldürsün!"1  Bir dәfә dә Mәdinәnin 

hakiminә xәbәr yolladı ki, Cәfәr ibn Mәhәmmәdin (ә) evini 

yandır.2  Mәnsur İmam Sadiqlә (ә) çox sәrt rәftar edirdi vә 

dәfәlәrlә onu tәhdid etmişdi. 

İmam Sadiqin (ә) Mәnsurun qarşısında tәzim göstәrdiyini 

vә özünü alçaltdığını bildirәn rәvayәtlәrin heç biri düzgün 

deyil. Mәn bu rәvayәtlәri araşdırdım, onların heç bir әsası 

yoxdur vә әksәri Rәbi Hacibә çatır. Rәbi Hacib Mәnsurun 

yaxınlarından olan fasiq bir insandır. Bәzi adamlar 

sadәlövhcәsinә onun şiә olduğunu söylәmişlәr. Rәbinin harası 

şiә olmuşdur?! Rәbi ibn Yunisin hәyatını araşdırarkәn gördüm 

ki, o, doğulduğu evdәn birbaş Bәni-Abbasın sarayına gәlmiş, 

onlara nökәrlik etmiş, Mәnsurun vaxtında keşikçibaşı 

vәzifәsindә çalışmış vә Abbasilәrә böyük xidmәtlәr 

göstәrmişdir. Rәbi olmasaydı, Mәnsurdan sonra xilafәt onun 

ailәsindәn çıxacaqdı. O, Mәnsurun adından saxta bir 

vәsiyyәtnamә hazırlayıb oğlu Mehdini taxta çıxardı. Fәzl ibn 

Rәbi dә onun oğludur. Bu ailә Abbasilәrә sadiq ailәlәrdәndir, 

Əhli-beytә heç bir hörmәti keçmәmişdir. Rәbinin qoşduğu 

rәvayәtlәr dә saxtadır. O, İmam Sadiqin (ә) xәlifәnin 

                                                 
1Tәbrisi. "Əl-İhticac", c. 1, sәh. 163 
2"Əl-Kafi", c. 1, sәh. 473 

qarşısında özünü alçaltdığını deyir ki, digәrlәri dә öz 

vәzifәlәrini başa düşsünlәr. Hәr halda, İmam Sadiqlә (ә) 

Mәnsurun münasibәti çox pis olmuş vә nәhayәt, 148-ci ildә 

birincinin şәhidliyi ilә nәticәlәnmidir. (1986) 

İmam Sadiqin (ә) hәyatında bizim yanaşdığımız baxışla 

әlaqәdar olan mühüm cәhәtlәr aşağıdakılardan ibarәtdir: 

1- İmamәt mәsәlәsinin tәbliği; 

2- Şiә fiqhinә uyğun din hökmlәrinin bәyan edilmәsi, elәcә 

dә Şiә baxışına uyğun Quran tәfsiri; 

3- Mәxfi siyasi-ideoloji tәşkilatın yaradılması. (Sadiq 

rәhbәr, sәh. 67) 

İmam Sadiqin (ə) imamət dəvəti 

İndi isә әsas mәtlәbә keçirik. Digәr Şiә imamları kimi 

İmam Sadqin (ә) dәvәtinin әsas hissәsini dә imamәt mәsәlәsi 

tәşkil etmişdir. Bu tarixi reallığın isbatı üçün әn tutarlı dәlil 

İmam Sadiqin (ә) dilindәn çox açıq-aydın şәkildә imamәt 

iddiasını nәql edәn çoxlu rәvayәtlәrdir. 

Deyәcәyәm ki, imam bu mәsәlәni tәbliğ edәrkәn özünü bir 

mübarizә mәrhәlәsindә görmüş, birbaşa vә açıq şәkildә 

dövrün hakimlәrini inkar edib özünü xalqa vilayәt vә 

imamәtin hәqiqi sahibi kimi tәqdim etmişdir. Prinsipcә 

bundan ötrü mübarizәnin bütün qabaqkı mәrhәlәlәri uğurla 

hәyata keçmәli, böyük bir kütlәdә ictimai vә siyasi ayıqlıq 

yaranmalı, hәr yerdә potensial hazırlıq hiss olunmalı, böyük 

bir qrupda ideoloji şәrtlәr yaranmalı, çoxları üçün haqq vә 

әdalәt hakimiyyәtinin zәruriliyi sübuta yetmәli vә nәhayәt, 

rәhbәr son mübarizә üçün özünün qәti qәrarını vermәlidir. 

Bunlar hәyata keçmәdәn müәyyәn bir şәxsin adını cәmiyyәtin 

haqlı rәhbәri vә imamı kimi çәkmәk tәlәsik vә faydasız olar. 

Başqa bir mühüm mәsәlә budur ki, imam bәzәn imamәti 

özü üçün isbat etmәklә dә kifayәtlәnmir, öz adı ilә yanaşı 

qabaqkı imamların vә sәlәflәrinin adlarını da çәkir vә Əhli-

beyt imamәtinin ayırlmaz olduğunu ortaya qoyur. Şiә 

tәfәkkürünün keçmişdәki bütün batil hakimlәri rәdd etdiyini, 

tağut saydığını nәzәrә alsaq, bu әmәl hәmin dövrün şiәlәrinin 

mübarizәsinin keçmiş mübarizәlәrin davamı olmasına işarә dә 

sayıla bilәr. İmam Sadiq (ә) bu sözlә öz imamlığını qabaqkı 

imamların imamәtinin zәruri nәticәsi sayır, onu köksüz vә 

әsassız haldan çıxarır, özünü etimadlı vә şübhәedilmәz 

halqalarla Böyük Peyğәmbәrә (s) birlәşdirir. İndi imamın 

dәvәtinә dair bir neçә nümunәyә diqqәt yetirin: 

Mәnim bu barәdә gördüyüm әn maraqlı rәvayәt Əmr ibn 

Əbu Miqdamın rәvayәtidir. Bu rәvayәt heyrәtamiz mәnzәrә 

tәsvir edir. Zilhiccә ayının doqquzu Ərәfә günüdür. Ərәfә 

gününә xas mәrasimi yerinә yetirmәk üçün Ərәfat çölündә 

Uzaq Xorasandan Aralıq dәnizinin sahillәrinә qәdәr bütün 

bölgәlәrin nümayәndәlәrindәn ibarәt böyük bir izdiham 

toplanmışdır. Burada yerindә deyilmiş bir söz o zaman әn 

geniş rabitә şәbәkәsinin işini görә bilәr. İmamın bu izdihama 

sözü vardır. Rәvayәtçi deyir ki, imamın xalq arasında dayanıb 

bacardığı qәdәr uca sәslә, hәr yerdә, bütün qulaqlarda әks-

sәda doğuracaq vә eşidәnlәr tәrәfindәn bütün İslam dünyasına 

yayılacaq fәryadla öz sözünü üç dәfә tәkrarladığını gördüm. 

Sonra üzünü başqa bir tәrәfә çevirib hәmin sözü üç dәfә 

söylәdi. Daha sonra isә üzünü başqa bir tәrәfә çevirdi vә yenә 

dә hәmin fәryad, hәmin söz. Belәliklә imam sözünü on iki 

dәfә tәkrar etdi. Hәmin söz bundan ibarәt idi: "Ey insanlar! 

Hәqiqәtәn Allahın rәsulu imam idi. Ondan sonra Əli ibn 

Əbutalib (ә), sonra Hәsәn (ә), sonra Hüseyn (ә), sonra Əli ibn 

Hüseyn (ә), sonra Mәhәmmәd ibn Əli (ә) imam oldu. İndi isә 

imam mәnәm"1. 

Başqa bir hәdis Əbu Sabah Kәnanidәndir. Burada İmam 

Sadiq (ә) özünü vә digәr Şiә imamlarını belә vәsf edir: "Allah 

bizә itaәt etmәyi insanlara vacib buyurmuşdur. Döyüşsüz әldә 

edilәn qәnimәtlәr vә zalım hakimlәrin haqsız topladığı 

malların idarәsi bizә aiddir". Zalım tağutlar bәzi mal-dövlәti 

özlәrinә aid edәrәk haqqı çatanları ondan mәhrum edirdilәr. 

                                                 
1"Bihar әl-әnvar", c. 47, sәh. 58 

Qәsb olunmuş bu mallar müsәlman döyüşçülәrin qәlәbәsi ilә 

mәğlub zalımların әlindәn alındıqda digәr qәnimәtlәr kimi 

bölünmür, İslam hakiminin sәlahiyyәtinә verilir vә o, 

bunlardan müsәlmanların xeyrinә istifadә edir. İmam bu 

rәvayәtdә özünü hәmin malların vә hәmçinin döyüşsüz әldә 

edilәn qәnimәtlәrin ixtiyar sahibi kimi tәqdim etmәklә İslam 

cәmiyyәtinin hakimi olduğunu aydın şәkildә göstәrir. Bütün 

bunlar onun ixtiyarına buraxılmalı vә onun tәyin etdiyi 

yerlәrdә xәrclәnmәlidir. 

Başqa bir hәdisdә keçmiş imamların adlarını bir-bir 

sadalayır, onların imamlığına vә fәrmanlarına itaәtin vacib 

olmasına şәhadәt verir, öz adına çatanda isә dayanır. İmamın 

dinlәyicilәri yaxşı başa düşürlәr ki, İmam Baqirdәn (ә) sonra 

elm vә hakimiyyәt irsi İmam Sadiqә (ә) keçmişdir. O belәliklә 

hәm özünün hakimiyyәt haqqını irәli sürür, hәm dә dәyәrli 

babası olan Əli ibn Əbutalibә (ә) mәnsubluğunu bәyan edir.1  

Kafi kitabının Höccәt bölmәsindә, hәmçinin "Bihar әl-әnvar" 

kitabının 47-ci cildindә imamәt iddiasını vә imamәtә dәvәti 

birbaşa, yaxud dolayısı ilә bildirilәn belә hәdislәr çoxdur. 

Başqa bir dәqiq sәnәd imamın bütün İslam mәmlәkәtindә 

yaratdığı geniş tәbliğat şәbәkәsindәn xәbәr verәn, belә bir 

şәbәkәni tam tәsdiqlәyәn faktlardır. Bu faktlar o qәdәr çox vә 

әsaslıdır ki, açıq hәdis olmasaydı da, bu şәbәkәnin mövcud 

olduğuna şübhә yaranmazdı. İmamların hәyatını araşdıran 

şәxs özündәn soruşur: Bәni-Ümәyyә dövrünün sonlarında 

müxtәlif bölgәlәrdә Şiә imamlarını tәbliğ vә xalqın onlara 

itaәt vә dәstәyini tәmin edәn dәvәtçilәr olmadığı halda onlarla 

şiәlәr arasındakı ideoloji, tәşkilati vә maliyyә әlaqәlәri necә 

izah oluna bilәr? Necә olur ki, dünyanın hәr bir tәrәfindәn 

Mәdinәyә şәriәt ödәnclәri gәlir, bu qәdәr dini mәsәlәlәr 

soruşulur, hәr yerdә şiәliyә dәvәt olunur, İslam mәmlәkәtinin 

mühüm yerlәrindә Əli (ә) ailәsinә misilsiz sevgi vә hörmәt 

bәslәnir, imamın әtrafında Xorasandan, Sistandan, Kufәdәn, 

                                                 
1"Əl-Kafi", c. 1, sәh. 186 

Bәsrәdәn, Yәmәndәn vә Misirdәn çoxlu rәvayәtçilәr görünür? 

Bütün bunları hansı qüdrәtli әl yaratmışdı? Bir-biri ilә 

әlaqәdar olan bu amillәrin tәsadüfәn, yaxud öz-özünә 

yarandığını düşünmәk olarmı?! 

Əmәvi rejiminin tribunalarından istisnasız olaraq hәr yerdә 

aparılan bütün müxalif tәbliğata, hәtta minbәr vә çıxışlarda 

Əli ibn Əbutalibin (ә) adının әn pis İslam şәxsiyyәti kimi 

xatırlanmasına rәğmәn, güclü bir tәbliğat şәbәkәsi olmadan 

belә ucqar vә tanınmaz yerlәrdә Əli (ә) ailәsinin sevilmәsi 

mümkün idimi?! İnsanlar yalnız görüşmәk, sözlәrindәn 

bәhrәlәnmәk, hәmçinin sevgi vә sәdaqәtlәrini bildirmәk üçün 

uzaq yollar qәt edib Hicaza vә Mәdinәyә gәlәr, Şiә inancına 

görә siyasәt vә hakimiyyәt kimi mühüm olan din elmini 

onlardan öyrәnәr, bәzәn dözümsüz şәkildә hәrbi hәrәkata, 

rәvayәtlәrin dili ilә desәk, qiyama başlamalarını 

istәyәrdilәrmi?! Əgәr şiәlәrin hazırlığı yalnız imamların elm 

vә zahidliyinin isbatı istiqamәtindә olmuşdursa, silahlı qiyam 

xahişinin nә mәnası ola bilәr?! 

Sual oluna bilәr ki, hәqiqәtәn belә geniş vә fәal tәbliğat 

şәbәkәsi olmuşdursa, nә üçün tarixdә adı çәkilmir vә 

barәsindә açıq danışılmır. Qısa cavab budur ki, bu sәssizliyin 

sәbәbini ilk növbәdә imamın tәrәfdarlarının әsaslı vә 

mütәrәqqi bir prinsip olan tәqiyyәyә ciddi әmәl etmәlәrindә 

axtarmaq lazımdır. Bu, kәnar qüvvәlәrin imamın tәşkilatına 

qatılmasına mane olurdu. Hәmçinin bu Şiә mübarizәsinin 

uğursuzluğu vә hakimiyyәtlә nәticәlәnmәmәsi dә buna sәbәb 

olmuşdur. Bu uğursuzluğun özü dә müәyyәn amillәrin 

nәticәsidir. Əgәr Abbasilәr dә hakimiyyәtә gәlmәsәydilәr, 

onların gizli fәaliyyәt vә tәbliğatlarına dair acı vә şirin 

xatirәlәri dә sinәlәrindә qalacaq, heç kәs onlardan xәbәr 

tutmayacaq vә tarixdә qeyd olunmayacaqdı. (Sadiq rәhbәr, 

sәh. 74-80) 

Tәqiyyәdәn danışarkәn deyә bilәrsiniz ki, bu, güclü bir 

hökumәtin iş başında olduğu zamana aiddir. Şah dövründә biz 

dә gizlәnirdik vә qorxudan bir söz demirdik. Xeyr! O zaman 

da tәqiyyә qorxudan deyildi. "Tәqiyyә möminin qalxanıdır"1. 

Qalxandan isә döyüşdә istifadә olunur. Demәli, tәqiyyә dә 

döyüşә aiddir. 

O zaman da belә idi; tәqiyyә edәrәk xәncәri düşmәnin 

başından elә endirirdik ki, o nә xәncәri görürdü, nә xәncәri 

tutan әli, nә xәncәrin qalxmasını, nә dә enmәsini. Yalnız 

ağrısını hiss edirdi. Tәqiyyә budur. O zaman tәqiyyә edәnlәr 

belә edirdilәr. Onlar düşmәnin gözündәn uzaq, mәxfi şәkildә, 

gizli evlәrdә, çox diqqәt vә ehtiyatla bir elan hazırlayırdılar. 

Bu elan yayılanda isә rejim tamamilә rәzil olurdu. Bu iş 

düşmәnin başına endirilәn xәncәr zәrbәsinә bәnzәyirdi. Yәni 

tәqiyyә etmәklә düşmәnin görülәn işlәrdәn xәbәr tutmasına 

imkan vermirdik. Tәqiyyә qalxan idi, tәqiyyә edәn onun 

arxasında gizlәnirdi. Tәqiyyәnin mәnası budur. İndi dә hәmin 

mәnanı ifadә edir.  

Şiə fiqhinə uyğun din hökmlərinin təbliği 

Bu da İmam Sadiqin (ә) hәyatında görünәn aydın bir işdir. 

Bunu digәr imamlardan daha fәrqli, daha açıq vә düzgün 

formada görmәk olar. Belә ki, Şiә fiqhi Cәfәri fiqhi 

adlandırılmışdır. İmamın siyasi fәaliyyәtini görmәzdәn 

gәlәnlәrin hamısı İmam Sadiqin (ә) öz dövrünün әn böyük elm 

vә fiqh mәrkәzinә, yaxud belә mәrkәzlәrdәn birinә malik 

olmasında yekdildirlәr. Bu arada imamın hәyatının әksәr 

tәdqiqatçılarına gizli qalan nüans onun siyasi vә etirazçı 

mәnasıdır. Biz indi bu haqda danışacağıq.  

Öncә bilmәk lazımdır ki, İslamda xilafәt institutu bu 

baxımdan bütün üsul-idarәlәrdәn fәrqlәnir, yalnız siyasi bir 

tәşkilat yox, siyasi-dini rәhbәrlikdir. İslam hakiminә xәlifә 

titulunun verilmәsi onun yalnız siyasi rәhbәr yox, hәm dә 

Peyğәmbәr canişini olmasını göstәrir. Peyğәmbәr isә bir dinin 

banisi, әxlaq müәllimi vә tәbii ki, eyni zamanda siyasi hakim 

                                                 
1"Bihar әl-әnvar", c. 72, sәh. 394 

vә rәhbәrdir. Demәli, İslamda xәlifә siyasәtdәn әlavә, hәm dә 

xalqın dini işlәrini idarә edir vә dini rәhbәr sayılır. 

Bu qәti mәsәlә ilk İslam xәlifәlәrindәn sonra hakimiyyәtә 

gәlәn, dini mәlumatları çox zәif olan, bәzәn isә ümumiyyәtlә 

olmayan hakimlәrin bu boşluğu özlәrinә bağlı dini 

şәxsiyyәtlәr vasitәsi ilә doldurmaq, öz saraylarına muzdur 

fәqih, tәfsirçi vә hәdisşünaslar gәtirmәklә din vә siyasәti 

yenidәn sintezlәmә cәhdlәrinә sәbәb oldu.  

Hökumәtdә şәriәtә bağlı qüvvәlәrin çalışmasının başqa bir 

faydası bu idi ki, onlar zalım hakimin istәyinә vә fәrmanına 

uyğun olaraq din hökmlәrini asanlıqla dәyişdirә, Allah 

hökmünü adi vә avam insanlar tәrәfindәn ayırd edilmәyәn 

ictihad pәrdәsi altında padşahların xeyrinә tәhrif edә bilirdilәr. 

Ötәn әsrlәrin tәdqiqatçı vә tarixçilәri әksәrәn siyasi 

iradәnin göründüyü saxta hәdis vә tәfsirlәrә dair dәhşәtli 

nümunәlәr qeyd etmişlәr. Hicrәtin birinci әsrinin sonlarına 

qәdәr daha çox hәdis vә rәvayәt formasında görülәn bu iş 

yavaş-yavaş fәtva formasına da düşmüşdü. Bәni-Ümәyyә 

hakimiyyәtinin sonlarında, Bәni-Abbas hakimiyyәtinin 

әvәllәrindә Qiyas vә İstehsan kimi bidәtçi üsullardan istifadә 

edib İslam hökmlәrini әksәrәn hakim qüvvәlәrin istәyinә 

uyğunlaşdıran çoxlu fәqihlәr olmuşdur. Bu iş eynilә Quran 

tәfsirindә dә hәyata keçirdi. Tәfsirçinin Quranı şәxsi fikrinә 

uyğun tәfsir etmәsi Allahın hökmünü asanlıqla dәyişib xalqı 

tәfsirçinin, daha doğrusu, әksәrәn hakim qüvvәlәrin fikrinә 

inandıra bilirdi. 

Belәliklә qәdim İslam dövrlәrindәn fiqh, hәdis vә tәfsir 

sahәlәri iki ümumi cinaha bölündü: biri qәsbkar hakimlәrә 

bağlı olan, әksәr hallarda hәqiqәti hökumәtlәrә qurban verәn 

vә dәyәrsiz sәrvәt qarşılığında Allahın hökmünü tәhrif edәn, 

digәri isә heç bir mәslәhәti düzgün ilahi hökmlәrdәn önә 

keçirmәyәn, buna görә dә hәr bir addımda hökumәtlә vә onun 

muzdur fәqihlәri ilә üz-üzә gәlәn ortodoks vә düzgün cinah. 

İkinci cinah o zamandan әksәr hallarda mәxfi vә qeyri-rәsmi 

fәaliyyәt göstәrirdi. 

Deyilәnlәrә әsasәn, aydın şәkildә başa düşmәk olar ki, 

Cәfәri fiqhi İmam Sadiq (ә) dövrünün rәsmi fәqihlәrinin fiqhi 

qarşısında yalnız bir fikir ayrılığı deyildi, eyni zamanda iki 

etirazçı mәzmunu da ehtiva edirdi. Bunların birincisi vә daha 

mühümü hakim qüvvәlәrin dini mәlumatsızlığının, xalqın 

düşüncә idarәsinә acizliyinin - yәni әslindә xilafәt mәqamı 

üçün sәlahiyyәtsizliyinin isbatı, digәri isә rәsmi fәqihlәrin öz 

xeyirlәrini güdmәlәrindәn, hakim qüvvәlәrin istәk vә 

әmrlәrinә tabe olmalarından doğan tәhrif nümunәlәrini bәlli 

etmәk idi. İmam Sadiq (ә) hakimiyyәtә bağlı alimlәrdәn fәrqli 

şәkildә elm mәrkәzi yaratmaqla, fiqh, İslam tәlimlәri vә Quran 

tәfsiri dәrslәri demәklә faktiki olaraq rejimә qarşı çıxırdı. O 

hәzrәt bununla xәlifәlәrin hakimiyyәtinin mühüm bir tәmәli 

sayılan bütün rәsmi din vә fiqh tәşkilatının yanlışlığını üzә 

çıxarır, hökumәtin dini legitimliyini sarsıdırdı. 

Bәni-Ümәyyә hakimiyyәtinin İmam Sadiqin (ә) elm vә fiqh 

fәaliyyәtinin etirazçı cәhәtinә nә qәdәr diqqәt yetirmәsinә dair 

aydın vә qәti sәnәd yoxdur. Lakin böyük ehtimal budur ki, 

Bәni-Abbas, xüsusәn dә güclü istedadı, bacarığı, hәm dә 

xilafәtdәn qabaqkı bütün ömrünü Əmәvilәr әleyhinә 

mübarizәdә keçirdiyinә görә Əli (ә) övladlarının mübarizә 

taktikalarından dәqiq mәlumatı olan Mәnsurun dövründә 

xilafәtin bu dolayı mübarizәnin rolundan xәbәrdar olduğunu 

söylәmәk olar.  

Mәnsurun İmam Sadiqin (ә) elmi fәaliyyәtlәrinә qarşı 

sonsuz tәzyiq vә tәhdidlәri bu mәlumatdan irәli gәlmişdir. 

Hicazın vә İraqın mәşhur fәqihlәrini öz hakimiyyәtinin 

paytaxtına toplamaqda çox israrlı olması da hәmin ehtiyacdan 

irәli gәlmişdir. İslama görә elmdәn uzaq bir şәxsin xәlifә vә 

hakim olmağa haqqı yoxdur. İmam Sadiqin (ә) öz tәrәfdarları 

vә yaxınları ilә müzakirә vә dәrslәrindә bu amildәn istifadә 

etmәsi aydın görünür. Yәni imam özünün fiqh vә Quran 

dәrslәrindә olan etirazçı mәzmunu açıq şәkildә dә söylәmişdir. 

O hәzrәtdәn nәql olunan bir hәdisdә buyurur ki, biz Allah 

tәrәfindәn itaәti vacib buyurulanlarıq; halbuki siz elә adamlara 

itaәt göstәrirsiniz ki, insanlar onların cahilliyinә görә Allah 

yanında üzürlü olmayacaqlar.1  Yәni yanlış rәhbәrlәrin 

cәhalәti sәbәbindәn yoldan çıxanlar, Allah yolundan 

yayınanlar Allah yanında belә bir bәhanә gәtirә bilmәzlәr ki, 

biz öz seçimimizlә yanlış yolu getmәmişik, rәhbәrlәrimiz bizi 

bu yola sövq etmişlәr. Belә rәhbәrlәrә itaәt etmәyin özü 

düzgün olmadığına görә sonrakı yanlış işlәrin gühanını da 

götürә bilmәz. 

İnqilabi İslam cәmiyyәtindә siyasi vә inqilabi rәhbәrliyin 

zәruri olaraq dini-ideoloji rәhbәrliklә eyniliyi İmam Sadiqdәn 

(ә) öncәki vә sonrakı imamların tәlimlәrindә dә açıqca 

görünür. İmam Əli ibn Musa Riza (ә) babası İmam 

Mәhәmmәd Baqirdәn (ә) nәql etdiyi rәvayәtdә imamlarda 

olan silahı keçmiş Bәni-İsrail tayfaları arasında olan tabuta 

bәnzәdir: "Bizim silahımız Bәni-İsrailin tabutu kimidir. Tabut 

kimdә olsaydı, nübüvvәt – bir rәvayәtdә isә hökumәt – ona 

mәxsus idi. Bizdә dә silah kimdә olsa, rәhbәr vә başçı odur". 

Bu sözün çox dәrin mәfhumuna vә simvolik formasına diqqәt 

yetirin. Rәvayәtçi soruşur ki, silahın elmsiz bir şәxsdә olması 

mümkündürmü? İmam cavab verir ki, xeyr.2  Yәni müsәlman 

ümmәtin inqilabi vә siyasi rәhbәrliyi silaha vә elmә sahib 

olana mәxsusdur. 

Demәli, imam bir tәrәfdәn imamәtin şәrtini din elmi vә 

Quranın düzgün dәrki bilir vә digәr tәrәfdәn elm mәrkәzi 

yaratmaqla, din elminә maraq göstәrәn çoxlu insanları әtrafına 

toplamaqla, fiqh, hәdis vә tәfsir elmlәrinin ümumi 

vәziyyәtindәn, xilafәtә bağlı alim, hәdisşünas vә tәfsirçilәrdәn 

fәrqli şәkildә din öyrәtmәklә әmәli olaraq öz dinşünaslığını, 

xilafәtin isә bütün muzdur vә adlı-sanlı alimlәri ilә birgә 

dinşünas olmadığını isbatlayır, bununla davamlı, güclü vә 

sakit hücuma keçib mübarizәsinә yeni istiqamәt bәxş edir. 

                                                 
1"Əl-Kafi", c. 1, sәh. 186 
2Yenә orada, sәh. 238 

Qeyd etdiyim kimi, hakimiyyәtdәn öncә özlәri illәrlә Əli 

(ә) övladlarının apardığı mübarizәlәrdә iştirak edәn, Əli (ә) 

ailәsinin tәrәfdar vә ardıcıllarının kәnarında yaşayan vә 

onların bir çox sirlәrinә vaqif olan ilk Abbasi hökmdarları bu 

hәdis vә tәfsir dәrslәrinin siyasi әhәmiyyәtini öz Əmәvi 

sәlәflәrindәn yaxşı anlayırdılar. Bәlkә elә buna görә Mәnsur 

Abbasi İmam Sadiqlә (ә) mәkrli çәkişmәlәri әsnasında uzun 

müddәt ona xalqla ünsiyyәti, onlara din öyrәtmәyi, xalqa da 

onun yanına get-gәl etmәyi vә bir şey soruşmağı qadağan etdi. 

Mәşhur Şiә şәxsiyyәtlәrindәn olan Müfәzzәl ibn Ömәrin 

dediyinә görә, evlilik, talaq vә digәr bu kimi mәsәlәlәr qarşıya 

çıxanda insanlar o hәzrәtin cavabını asanlıqla әldә edә 

bilmirdilәr.1  (Sadiq rәhbәr, sәh. 88-95) 

Məxfi siyasi-ideoloji təşkilat 

İmam Sadiq (ә), İmam Sәccad (ә) vә İmam Baqirin (ә), 

xüsusәn dә sonuncunun hәyatının son illәrindә aparılan geniş 

fәaliyyәtin kömәyi ilә bütün İslam dünyasında ideoloji, 

inqilabi, prinsipial, fәdakar vә tәhlükәyә hazır olan bir qrup 

mömin vә müsәlman yetişdi. Bunlar adi adamlar deyildilәr. 

Demәk istәmirәm ki, bunlar xüsusi tәbәqәlәrdәn olmuşlar. 

Xeyr! Elә tacir, qul vә bu kimi insanlar idilәr, amma mәnәvi 

baxımdan әsla adi insanlara bәnzәmirdilәr, hәyatlarını mәqsәd 

vә mәktәblәrinә hәsr etmişdilәr. Belә insanlardan hәr yerdә 

vardı. Maraqlı burasıdır ki, İmam Sadiqin (ә) dostları hәr 

yerdә vardı, yalnız Mәdinәdә deyildilәr. Kufәdә Mәdinәdәn 

çox idi, hәtta Şamın özündә dә vardı. Bunlar İmam Sadiqin (ә) 

möhtәşәm şәbәkәsini tәşkil edirdilәr. Əli (ә) tәşkilatı, Şiә 

tәşkilatı bunlardan ibarәt idi. Bunlar İmam Sadiqin (ә) 

hәyatının namәlum hissәlәrindәndir. Mәn bunun üzәrindә 

tәkidlә dayanıram ki, İmam Sadiq (ә) tәrәfindәn bütün İslam 

dünyasında böyük bir şәbәkә vә әmәlli-başlı bir partiya idarә 

olunurdu. Bu bir üstün cәhәt idi.  

                                                 
1İbn Şәhr Aşub. "Mәnaqib", c. 4, sәh. 238 

Bu şәbәkә İslam mәmlәkәtinin bir çox ucqar yerlәrindә, 

xüsusәn dә İraqın әrәblәr yaşayan hissәsindә vә Xorasanda 

üzәrinә imamәt mәsәlәsinә dair gözәçarpan vә sәmәrәli 

fәaliyyәtlәr götürmüşdü. Lakin bu, mәsәlәnin yalnız bir üzü 

vә kiçik hissәsidir. İmam Sadiqin (ә) vә hәmçinin digәr 

imamların siyasi hәyatında mәxfi tәşkilat amili onların macәra 

dolu hәyatlarının әn mühüm, әn qızğın vә eyni zamanda әn 

mәchul vә tanınmaz hissәlәrindәndir. 

Qeyd etdiyim kimi, belә bir tәşkilatın olmasını isbat etmәk 

üçün açıq-aşkar sәnәd gözlәmәk olmaz. İmamlardan, yaxud 

onların yaxın әtraflarından birindәn Şiә mәzhәbinin siyasi-

ideoloji tәşkilatına dair açıq etiraf gözlәmәk düzgün deyil. Bu, 

deyilәsi bir şey deyildi. Normal gözlәnti budur ki, düşmәn 

imamın gizli tәşkilatının olduğunu anlayıb onun özündәn, 

yaxud yaxınlarının birindәn bu haqda soruşanda da belә bir 

şeyi tamamilә inkar etsin, bunu bir bәdgümanlıq vә ya iftira 

adlandırsın. Mәxfi işin xislәti belәdir. Tәbii ki, imamların 

tarixini tәdqiq edәnlәrdәn dә yetәrli әsas vә dәlil olmadan belә 

bir tәşkilatın varlığını qәbul etmәlәrini gözlәmәk olmaz. 

Faktları, mәlumatları, zahirәn sadә görünәn hadisәlәrin adi 

tamaşaçının diqqәtini cәlb etmәyәn, diqqәtlә baxanda isә 

çoxlu gizli mәsәlәlәrdәn xәbәr verәn mәğzini araşdırmaq 

lazımdır. İmamların 250 illik bütün hәyatına bu baxışla nәzәr 

salsaq, onların başçılıq etdiyi belә gizli tәşkilatın olduğuna 

tәxminәn әmin olarıq. (Sadiq rәhbәr, sәh. 96-97) 

On üçüncü fəsil: Gizli təşkilat 

Tәşkilat dedikdә mәqsәd nәdir? Mәlum mәsәlәdir ki, 

mәqsәd bugünkü mәnada nizam-intizamlı, lazımlı kadrları, 

region, şәhәr vә kәnd komitәlәri, özәklәri olan mütәşәkkil bir 

partiya deyil vә ola da bilmәzdi. Bu sözdә mәqsәd ortaq 

mәqsәdlә müxtәlif iş vә vәzifәlәri yerinә yetirәn, vahid 

mәrkәz vә rәhbәrliyә tabe olan, öz aralarında da müәyyәn 

әlaqәlәri, hәmçinin yaxınlıq vә doğmalıq hisslәri olan 

insanların birliyidir. 

İmam Əlinin (ә) dövründә, Sәqifә ilә xilafәt arasındakı 25 

illik müddәtdә xilafәtin insanların xoşuna gәlәn düzgün 

fikirlәrinә rәğmәn, hakimiyyәtin әn üstün vә әn fәdakar 

müsәlman olan Əli ibn Əbutalibin (ә) haqqı olduğuna inanan, 

Əlinin (ә) canişinliyinә dair Peyğәmbәrin (s) sözünü 

unutmayan, Sәqifәdәn sonrakı ilk günlәrdә hakimiyyәtә qarşı 

etirazlarını vә imama qarşı sәdaqәtlәrini açıq şәkildә bildirәn 

xüsusi sәhabәlәr vardı. Sonralar imamı sükuta vә hәtta birinci 

xәlifәlәrlә әmәkdaşlığa vadar edәn böyük mәslәhәtә uyğun 

olaraq, onlar da ümumi proseslәrdә yer aldılar, lakin heç 

zaman öz düzgün fikir vә seçimlәrini әldәn vermәyib hәmişә 

Əli (ә) ardıcılı kimi qaldılar. Bu sәbәbdәn haqlı olaraq Əlinin 

(ә) şiәsi – ardıcılı, tәrәfdarı adlandırıldılar vә bu adla 

mәşhurlaşdılar. Salman, Əbuzәr, Übәy ibn Kәb, Miqdad, 

Əmmar vә Hüzeyfә kimi mәşhur vә adlı-sanlı şәxsiyyәtlәr bu 

sırada yer alırdılar. 

Tarixi faktlar göstәrir ki, bu qrup Şiә düşüncәsini - yәni 

düşüncә vә siyasi rәhbәr kimi imama itaәtin zәruriliyini 

hәmişә münasib yollarla yayaraq tәdricәn çevrәlәrini 

genişlәndirmişlәr. Əlinin (ә) hakimiyyәtini tәmin etmәk üçün 

bu iş zәruri sayılırdı. 

Əmirәlmöminin (ә) hicrәtin 35-ci ilindә hakimiyyәtә 

gәlәndә hakimiyyәt vә imamәtә dair Şiә meyarlarını rәhbәr 

tutub imamı hәmin meyarlarla qәbul edәn yalnız hәmin qrup - 

yәni ötәn 25 illik dövrdә imamın birbaşa vә dolayısı ilә 

yetişdirdiyi şәxslәr idilәr. Xalqın әksәriyyәtini tәşkil edәn 

digәrlәri dә imamın rәhbәrliyi altında yaşasalar vә әmәldә Şiә 

tәfәkkürü istiqamәtindә hәrәkәt etsәlәr da, onları Şiә 

tәşkilatına qoşan ideoloji vә mәnәvi bağlantıya malik 

deyildilәr. İmamın tәrәfdarları arasındakı bu ikitirәliyi nәzәrә 

alsaq, ozamankı müsәlmanların - mәsәlәn Əmmarın, Malik 

Əjdәrin, Hücr ibn Ədinin, Sәhl ibn Hüneyfin, Qeys ibn Sәdin 

vә digәr tәrәfdәn Əbu Musa Əşәrinin, Ziyadın, Sәd ibn Əbi 

Vәqqasın fәrqli rәftarlarını başa düşmәk olar. 

Qәbul etmәk lazımdır ki, Şiә tәşkilatının yaradılması üçün 

ilk addım hәqiqәtәn İmam Hәsәnin (ә) bәzi böyük şәxslәrlә 

görüşündә baş tutsa da, onun layihәsi bu görüşdәn uzun 

müddәt qabaq İmam Əli ibn Əbutalibin (ә) öz yaxın 

tәrәfdarlarına müraciәtlә proqnoz verdiyi sözdәdir. 

İmam Hәsәnin (ә) sülhündәn sonra görülәn çox mühüm iş 

Şiә düşüncәsini genişlәndirmәk, zalım Əmәvi şahı tәrәfindәn 

tәzyiqә mәruz qalan bu qrupu nizama salmaq idi. Bu qrup indi 

Əmәvi şahının zalım iqtidarı vә mәruz qaldığı tәzyiq 

sәbәbindәn daha da fәallaşa bilәrdi. Hәmişә belәdir: tәzyiq vә 

repressiya mütәşәkkil qüvvәlәri parçalamaq yerinә onların 

daha da bәrkimәsinә vә genişlәnmәsinә bais olur. 

İmam Hәsәnin (ә) strategiyası vә onun sülhünü qaçılmaz 

edәn son sәbәb bunlar idi: etimadlı vә prinsipial Şiә 

qüvvәlәrini toplamaq, onları Əmәvi hakimiyyәtinin amansız 

antişiә әmәliyyatlarından qorumaq, mәhdud, lakin dәrin 

dairәdә әsl İslam tәfәkkürünü yaymaq, potensial qüvvәlәri 

cәlb edib şiәlәrә qatmaq, münasib fürsәt gözlәmәk vә nәhayәt, 

zamanında hәrәkәtә keçib cahil Bәni-Ümәyyә quruluşunu 

dağıtmaq, İslam vә Əli (ә) quruluşunu yenidәn bәrpa etmәk.  

İmam sülhdәn sonra Kufәdәn Mәdinәyә qayıdaraq bu 

şәhәri yenidәn özünün ideoloji vә siyasi bazasına çevirmişdi. 

Bu zaman Museyib ibn Nәcәbәnin vә Süleyman ibn Sürәd 

Xüzainin başçılıq etdiyi şiәlәr onun yanına gәlib tәklif etdilәr 

ki, hәrbi qüvvәlәri bәrpa edәrәk Kufәni әlә keçirsinlәr vә 

yenidәn Şam qoşunlarına qarşı vuruşsunlar. İmam gәlәnlәr 

arasından bu iki nәfәri seçib onlarla xüsusi görüş keçirdi, 

mәzmunu haqda heç bir mәlumat olmayan sözlәrlә onları bu 

planın yanlışlığına qane etdi. Onlar öz yoldaşlarının yanına 

qayıdanda qısa vә üstüörtülü sözlәrlә başa saldılar ki, hәrbi 

qiyam mövzusu bağlanmışdır vә Kufәyә qayıdıb öz işlәri ilә 

mәşğul olmalıdırlar. 

Bu tarixi mәlumatlara әsaslanan görkәmli vә müasir әrәb 

tarixçisi Taha Hüseyn Şiәnin siyasi tәşkilatının bünövrәsinin 

hәmin gün hәmin mәclisdә qoyulduğunu söylәyir. 

"Siz mәni әldәn verәndәn sonra elә şeylәr görәcәksiniz ki, 

özünüzә ölüm arzulayacaqsınız: әdalәtsizlik, düşmәnçilik, 

inhisarçılıq, Allahın haqqına qarşı saymazlıq vә can qorxusu. 

Belә olduqda ilahi әlaqә ilә özünüzü ümumi şәkildә qorumalı 

vә tәfriqәyә getmәmәlisiniz. Müqavimәti, namazı, Allah 

zikrini vә tәqiyyәni rәhbәr tutun. Bilin ki, bәndәlәrinin hәr an 

bir rәngә düşmәsindәn Allahın acığı gәlir. Haqdan vә haqlıdan 

vaz keçmәyin; çünki bizim yerimizә digәrini seçәn hәr bir kәs 

dünyanı әldәn verәr, bu dünyadan günahkar köçәr".1 

İmam Əlinin (ә) Əmәvi dövrünün әn mühüm ağrılarını 

tәsvir edәn, tәşkilatlanmaya vә birliyә dair fәrman sayılan bu 

sözlәri Şiә tәşkilatına aid әn mühüm sәnәdlәrdәndir. İmam 

Hәsәnin (ә) әn görkәmli şiәlәrdәn ikisi ilә görüşündә icrasına 

başlanan da bu layihәdir. Şübhәsiz ki, bütün şiәlәr çox ağıllı 

şәkildә düşünülmüş bu plandan xәbәrdar deyildilәr. Bәzi 

dostların etiraz vә iradlarının sәbәbi dә bu idi. Amma 

imamdan güman ki, dәfәlәrlә eşidilәn bir cümlәdә hәmin 

siyasәtә gizli işarә vurulmuşdur: "Bәlkә bu sizin üçün imtahan 

vә müәyyәn vaxta qәdәr möhlәtdir". 

Müaviyәnin iyirmiillik zalım hakimiyyәti zamanı Şiә 

düşüncәsinin inkişafını, Hicaz vә İraqda şiәlәrin sayının 

artmasını tәmin edәn yeganә amil belә tәşkilatlanma idi. 

Tarixçilәr hәmin dövrdә bütün müsәlman mәmlkәtindә antişiә 

tәbliğatının aparılmasına dair acınacaqlı mәlumatlar 

                                                 
1"Tühәf әl-üqul", sәh. 82 



 226 

yazmışlar. İmam Əlinin (ә) lәnәtlәnmәsinin әnәnәyә 

çevrilmәsi, İmam Hәsәn (ә) vә İmam Hüseyn (ә) tәrәfindәn 

açıq fәaliyyәtin müşahidә olunmaması bu dövrә aiddir. 

Sülhdәn iyirmi il sonra bu bölgәlәrin düşüncә vәziyyәtinә 

nәzәr salaq. Kufәdә şiәlәr әn mәşhur şәxsiyyәtlәrdir. 

Mәkkәdә, Mәdinәdә, hәtta bәzi ucqar yerlәrdә dә şiәlәr zәncir 

halqaları kimi bir-birinә bağlanmış vә bir-birindәn 

xәbәrdardırlar. Bir neçә ildәn sonra Şiә başçılarından olan 

Hücr ibn Ədi qәtlә yetirilәndә güclü repressiyaya baxmayaraq 

ölkәnin bir neçә yerindә etirazlar ucalır vә mәşhur bir 

şәxsiyyәt Xorasanda qәzәbli etirazların ardınca qәm-qüssәdәn 

vәfat edir.1  Müaviyәnin ölümündәn sonra minlәrlә insan 

İmam Hüseynә (ә) mәktub yazıb qiyam üçün Kufәyә dәvәt 

edir. İmamın şәhadәtindәn sonra on minlәrlә insan qisasçılar 

qrupuna qoşulur, Tәvvabin hadisәsindә, yaxud Muxtarın vә 

İbrahim ibn Malikin qoşununda Əmәvi hakimiyyәtinә qarşı 

qiyam edir. 

İslam tarixinin tәdqiqatçısı özündәn soruşur: Şiә 

tәfәkkürünün vә Şiә tәmayüllәrinin bu hәddә genişlәnmәsi 

vahid vә yekdil Şiә qrupu - yәni İmam Hәsәnin (ә) sülhdәn 

dәrhal sonra proqnoz verdiyi tәşkilat tәrәfindәn mütәşәkkil vә 

düşünülmüş fәaliyyәt olmadan mümkün olardımı?! Şübhәsiz 

ki, cavab mәnfidir. Mütәşәkkil, yekdil vә tәbii ki, mәxfi bir 

qrup tәrәfindәn idarә olunan mәqsәdyönlü tәbliğat 

aparılmadan hakim Əmәvi rejiminin yüzlәrlә qazi, qiraәtçi, 

natiq vә vali vasitәsi ilә apardığı mәqsәdyönlü tәbliğatına 

cavab vermәk vә bәzi hallarda onu zәrәrsizlәşdirmәk mümkün 

olmazdı. 

Müaviyәnin ölümünә yaxın bu mütәşәkkil fәaliyyәt 

güclәnmiş vә sürәtlәnmişdi. Belә ki, Mәdinәnin hakimi 

imamın fәaliyyәtlәri haqda topladığı mәlumatlara әsasәn 

Müaviyәyә yazdı: "Ömәr ibn Osman İraqın vә Hicazın bәzi 

tanınmış adamlarının Hüseynin (ә) yanına get-gәl etdiklәrini 

                                                 
1Razi Ali-Yasin, İmam Hәsәnin (ә) sülhü. 

vә güman ki, qiyama hazırlaşdıqlarını xәbәr verdi. Mәn bunu 

araşdırdım vә onların kütlәvi etiraz niyyәtlәrinin olduğunu 

öyrәndim. Öz fikrini vә fәrmanın yaz".1 Kәrbәla hadisәsindәn 

vә imamın şәhadәtindәn sonra şiәlәrin mütәşәkkil fәaliyyәti 

İraqda qat-qat artıq güclәndi vә nizama düşdü. Kufә şiәlәrinin 

çoxu hakimiyyәtin tәzyiqi altında çaş-baş qalaraq özlәrini 

Aşura döyüşünә çatdıra bilmәmişdilәr. Bu, hәmin şiәlәrin 

psixoloji vәziyyәtinin yaratdığı durum idi, onların tәәssüf vә 

kәdәrlәri buna xüsusi rәng qatırdı. 

Mәşhur tarixçi Tәbәri yazır: "Bu qrup daim silah 

toplamaqla, hәrbi hazırlıqla, şiәlәri vә qeyri-şiәlәri gizli 

şәkildә Hüseynin (ә) intiqamını almağa çağırmaqla mәşğul 

idi. İnsanlar dәstә-dәstә onlara qatılırdı. Bu proses gedәrkәn 

Yezid ibn Müaviyә öldü".2 

"Cihad әş-Şiә" kitabının müәllifi haqlı olaraq yazır: "Şiә 

cәmiyyәti Hüseynin (ә) şәhadәtindәn sonra siyasi mәqsәdlәrin 

vә dini etiqadların birlәşdirdiyi, rәhbәrlәrin vә döyüşçü 

qüvvәlәrin toplandığı mütәşәkkil bir qrupa çevrildi. Tәvvabin 

qrupu onların ilk timsalı idi.3  

Tarixi hadisәlәrdәn, hәmçinin tarixçilәrin fikirlәrindәn başa 

düşmәk olar ki, Müaviyәnin dövründә, elәcә dә İmam 

Hüseynin (ә) şәhadәtindәn sonra baş verәn hadisәlәrdә yeganә 

tәşәbbüsçü vә rәhbәr şiәlәr olmuşdur. Digәr maraqlara, Əmәvi 

hakimiyyәtindәn narazılıqlarına, yaxud başqa amillәrә görә 

әmәldә şiәlәrlә әlbir olan, döyüşlәrdә iştirak edәnlәr dә çox 

idi. Tarixin bu dönәminin müxtәlif hadisәlәrindә iştirak edәn, 

fәal, yaxud adi rol oynayan bütün şәxslәrin şiә - yәni 

imamların yaratdığı mütәşәkkil qrupun üzvü olduqlarını 

söylәmәk olmaz. 

Yuxarıda deyilәnlәrdәn sonra üzәrindә dayanmaq istәdiyim 

mәqam budur ki, İmam Hüseynin (ә) şәhadәtindәn sonraya 

                                                 
1Mәlumat "әl-Əxbar әt-tival" kitabında qeyd olunmuşdur. 
2Tәbәri, c. 7 
3"Cihad әş-Şiә", sәh. 27 



 228 

qәdәr şiә adı İmam Əlinin (ә) dövründә olduğu kimi yalnız 

düşüncә vә әmәl baxımından hәqiqi imamla güclü vә bәlli 

әlaqәyә sahib olanlara şamil edilirdi. İmam Hәsәnin (ә) 

sülhündәn sonra onun fәrmanı ilә mütәşәkkil Şiә tәşkilatını 

yaradan, özlәrinin güclü vә geniş tәbliğatları ilә düşüncә vә 

ideologiya baxımından özlәri kimi olmayan çoxlarını Şiә 

tәşkilatına vә hadisәlәrinә çәkәn bu qrup idi. Bu söhbәtin 

әvvәlindә İmam Sadiqdәn (ә) bir hәdis söylәdim ki, möminlәr 

üç, yaxud beş nәfәrdәn ibarәt idi. Burada mәqsәd hәmin 

qrupdur - yәni şiәlәr, imamların yaxın әtrafı, Əli (ә) vә Haşim 

övladlarının inqilablarının dinamik hәrәkәtindә mәqsәdli vә 

hәlledici rol oynayan şәxslәr. 

İmam Sәccadın (ә) gizli vә zahirәn sakit görünәn fәaliyyәti 

nәticәsindә bu qrup öz potensial kadrlarını tapdı, hәrәkәtә 

gәtirdi, artırdı vә İmam Sadiqin (ә) indi işarә vurduğum 

rәvayәtdә söylәdiyi kimi xalq onlara qoşuldu vә çoxaldılar. 

İmam Sәccad (ә), İmam Baqir (ә) vә İmam Sadiqin (ә) 

dövründә bu qrupun şübhәli hәrәkәti xilafәt başçılarını 

qorxudur vә bәzәn sәrt reaksiyalara vadar edirdi. 

Qısası budur ki, İslamın ilk әsrlәrindә, imamların dövründә 

şiә vә qeyri-şiәlәrә görә şiә adı yalnız qәlbindә Peyğәmbәr (s) 

ailәsini sevәn, yaxud mәrkәzindә imamların durduğu 

fәaliyyәtlәrdә iştirak etmәsә belә, onların haqlı olmasına vә 

dәvәtlәrinin doğruluğuna sadәcә inanan şәxsә şamil olmurdu. 

Şiә olmağın bunlardan әlavә mühüm vә zәruri bir şәrti vardı 

vә o, imamla düşüncә vә әmәl әlaqәsi, qәsb olunmuş haqqı 

geri qaytarmaq, Əli (ә) vә İslam quruluşu qurmaq üçün 

imamın tәşәbbüsü vә rәhbәrliyi ilә aparılan ideoloji, siyasi vә 

bәzәn hәrbi fәaliyyәtlәrdә iştirak etmәkdir. Bu әlaqә Şiә 

әdәbiyyatında vilayәt adlanır. Şiә sözü әslindә imamәt 

tәşkilatı, imamın rәhbәrliyi ilә müәyyәn fәaliyyәtlәr göstәrәn 

vә repressiya dövründә bütün narazı partiya vә tәşkilatlar kimi 

mәxfi şәraitdә yaşayan qrupun adı idi. Bu, imamların, xüsusәn 

dә İmam Sadiqin (ә) hәyatına dәqiq bir baxışın xülasәsidir. 

Qeyd etdiyim kimi, bunu isbat etmәk üçün açıq dәlillәr 

gözlәmәk olmaz. Çünki gizli bir obyekti tapmaq üçün plakat 

axtarmazlar. Baxmayaraq ki, qәti fakt olmadan onu qәbul 

etmәk dә düzgün deyil. Odur ki, tarixi mәlumatları, fakt vә 

işarәlәri araşdırmaq lazımdır. (Sadiq rәhbәr, sәh. 97-107) 

On dördüncü fəsil: İmam Kazim (ə) 

Hәzrәt Əbülhәsәn Musa ibn Cәfәrin (ә) 148-ci ildәn 183-cü 

ilә qәdәr sürәn 35 illik imamәt çağı imamların hәyatının әn 

mühüm dövrlәrindәn biridir. Ən qüdrәtli Bәni-Abbas 

xәlifәlәrinin ikisi - Mәnsur vә Harun vә onların iki әn zalım 

şahı olan Mehdi vә Hadi bu dövrdә hakimiyyәtdә olmuşlar. 

Xorasanda, Afriqiyyәdә, Mosulda, Deylәmdә, Qorqanda, 

Şamda, Nәsibeyndә, Misirdә, Azәrbaycanda vә digәr yerlәrdә 

çoxlu qiyamlar yatırıldı, böyük İslam mәmlәkәtinin şәrq, qәrb 

vә şimal sәrhәdlәrindә әldә edilәn yeni zәfәrlәr vә çoxlu 

qәnimәtlәr Abbasilәrin taxtını daha da möhkәmlәtdi. 

Bu dövrdә ideoloji vә etiqadi mәktәblәrin bәzisi çox inkişaf 

etmiş, bәzisi yeni yaranmışdı; düşüncә mühiti ziddiyyәtә 

köklәnmiş, hakimlәrin әlindә bir silaha, xalqın dini vә siyasi 

sayıqlığına isә tәhlükәyә çevrilmişdi. Əsl İslam tәlimlәrinin 

öndәrlәrinә vә Əli (ә) dәvәtinin aparıcılarına ağır şәrait 

yaranmışdı. 

Şeir, incәsәnәt, fiqh, hәdis, hәtta zahidlik vә tәqva da 

hakim qüvvәlәrin xidmәtindә duraraq onların sәrvәt vә güc 

vasitәlәrini tamamlayırdı. Bu zaman xilafәti nә Bәni-Ümәyyә 

dövrünün sonlarındakı, nә Bәni-Abbas dövrünün ilk on 

ilindәki, nә dә Harunun ölümündәn sonrakı dövrdә olduğu 

kimi ciddi bir tәhlükә tәhdid etmir, xәlifәnin diqqәtini dәrin vә 

davamlı Əhli-beyt dәvәtindәn yayındırmırdı. 

Bu dövrdә Əhli-beytin vә onların sadiq tәrәfdarlarının 

mübarizәsinә, ideoloji vә siyasi hәrәkәtinә inkişaf vә davam 

imkanı verәcәk yeganә amil onların yorulmaz fәaliyyәti, 

tәhlükәli mübarizәsi vә ilahi üsul olan tәqiyyәdәn istifadә idi. 

Hәzrәt Musa ibn Cәfәrin (ә) mübarizәsinin heyrәtamiz vә 

fövqәladә böyüklüyü dә bunda idi. 

Qeyd etmәliyәm ki, İslam tarixçilәri İmam Musa ibn 

Cәfәrin (ә) hәyatını araşdırarkәn bu böyük imamın 

uzunmüddәtli hәbsindәn ibarәt olan böyük vә misilsiz 

hadisәyә lazımi diqqәt ayırmamış vә nәticәdә onun mühüm 

mübarizәsindәn xәbәrsiz qalmışlar. 

35 illik imamlığının hamısını әhatә edәn davamlı mübarizә 

amilinә diqqәt yetirmәdәn bu uca imamın hәyatını araşdırmaq, 

bir-biri ilә әlaqәdar olmayan müxtәlif hadisәlәr haqda fikir 

bildirmәk, onun elmi vә mәnәvi mәqamını incәlәmәk, ailәsi, 

sәhabәlәri, şagirdlәri, elmi-etiqadi mübahisәlәri vә digәr 

mәsәlәlәr haqda danışmaq yarımçıq vә natamam olar. Bu 

amili aydınlaşdırandan sonra bu sәmәrәli hәyatın bütün 

hissәlәri bir-birinә bağlanır, hәr bir mәsәlәnin, hadisәnin vә 

hәrәkәtin mәnalandığı aydın, kamil vә istiqamәtli bir tәsvir 

ortaya çıxır. 

Nә üçün hәzrәt İmam Sadiq (ә) Müfәzzәlә buyurur ki, bu 

gәncin imamlığını yalnız etimadlı şәxslәrә de? O, nә üçün 

Əbdürrәhman ibn Hәccaca açıq söylәmәdәn işarә ilә deyir ki, 

zireh onun әyninәdir; Sәfvan Cәmmal kimi yaxın sәhabәlәrә 

dә onu әlamәtlә tanıtdırır? Nә üçün öz vәsiyyәtnamәsindә 

canişin kimi övladının adını birinci Mәnsur Abbasi, sonra 

Mәdinәnin hakimi, sonra isә iki qadının adının qeyd olunduğu 

dörd nәfәrdәn sonra çәkir? Belә ki, o hәzrәtin vәfatından sonra 

bәzi böyük şiәlәr bu 20 yaşlı gәncin onun canişini olmasını 

bilmirlәr. Nә üçün "bir mәmlәkәtdә iki xәlifәyә xәrac 

gәtirirlәr"1 deyәn Harunla yumşaq danışır vә bunu inkar edir, 

amma Hәsәn ibn Abdullah adlı nüfuzlu vә zahid bir kişiyә 

müraciәtlә imamı tanımaqdan danışır, özünün itaәti vacib 

buyurulan imam olduğunu bildirir? 

Nә üçün Harunun sarayında yüksәk vәzifә tutan vә imamın 

müridlәrindәn olan Əli ibn Yәqtinә tәqiyyә etmәyi әmr edir, 

Sәfvan Cәmmalı isә rejimә xidmәt etdiyinә görә qınayır vә 

xәlifә ilә әlaqәsini kәsmәyә çağırır? Böyük İslam dünyasında 

öz dost vә tәrәfdarları arasında necә vә hansı vasitә ilә bu 

qәdәr güclü әlaqә qurur vә Çinә qәdәr uzanan bir şәbәkә 

yaradır? 

                                                 
1Tәbrisi. "Əl-İhticac", c. 2, sәh. 389 

Nә üçün Mәnsur, Mehdi, Harun vә Hadi öz dövrlәrindә onu 

öldürmәyә, hәbs etmәyә vә sürgünә yollamağa tәşәbbüs 

götәrirlәr? Nә üçün o hәzrәt 35 illik imamlığının bir hissәsini - 

bәzi rәvayәtlәrdәn anlaşıldığı kimi - mәxfi şәkildә keçirәrәk 

Şamın kәndlәrindә, yaxud Tәbәristanın bәzi bölgәlәrindә 

gizlәnir, dövrün xәlifәsi tәrәfindәn tәqib olunur vә öz 

tәrәfdarlarına deyir ki, xәlifә mәnim haqqımda soruşanda 

mәni tanımadığınızı vә harada olduğumu bilmәdiyinizi 

söylәyin? 

Nә üçün Harun hәcc sәfәrindә o hәzrәtә çox hörmәt edir, 

başqa bir sәfәrdә isә sürgünә yollanmasını әmr edir? Nә üçün 

o hәzrәt әvvәldә mülayim davranıb Əlәvilәri hәbsdәn azad 

edәn Harunun xilafәtinin әvvәllәrindә Fәdәyi bütün İslam 

dünyasına şamil edir vә xәlifә etirazla deyir ki, onda qalx, gәl 

mәnim yerimdә otur? Vә nә üçün hәmin mülayim xәlifәnin 

rәftarı bir neçә ildәn sonra elә sәrtlәşir ki, o hәzrәti ağır rejimli 

zindana salır vә illәrlә hәbsdә saxladıqdan sonra buna da 

dözmәyәrәk cinayәtkarcasına zәhәrlәyib şәhid edir? 

Bunlar vә İmam Musa ibn Cәfәrin (ә) hәyatında ilk 

baxışdan bir-biri ilә әlaqәsiz vә bәzәn ziddiyyәtli görünәn 

yüzlәrlә mühüm hadisә o zaman әsl mәnasını tapar ki, biz o 

hәzrәtin imamlığından şәhidliyinә qәdәr davam etmiş әsas 

xәtti görәk. Bu, imamların 250 illik çağın hamısında müxtәlif 

formalarda davam edәn cihad vә mübarizә xәttidir. Bunda 

mәqsәd әvvәla әsl İslamı açıqlamaq, Quranı düzgün tәfsir 

etmәk vә İslam etiqadlarına dair aydın tәsәvvür yaratmaq, 

ikincisi İslam cәmiyyәtindә imamәt vә siyasi hakimiyyәt 

mәsәlәsini başa salmaq, üçüncüsü isә uyğun cәmiyyәti 

qurmaq, böyük İslam peyğәmbәrinin vә bütün peyğәmbәrlәrin 

әdalәti bәrqәrar etmәkdәn, Allaha şәrik çıxanları 

hakimiyyәtdәn uzaqlaşdırmaqdan vә cәmiyyәti Allahın 

xәlifәlәrinә, saleh bәndәlәrinә tapşırmaqdan ibarәt olan 

mәqsәdini hәyata keçirmәyә çalışmaqdır. 

İmam Musa ibn Cәfәr (ә) bütün hәyatını bu müqәddәs 

cihada hәsr etmişdi. Onun dәrsi, tәlimi, fiqhi, hәdisi, tәqiyyәsi 

vә tәrbiyәsi bu istiqamәtdә idi. Tәbii ki, onun dövrünün öz 

özәlliklәri vardı, cihadı da zamana uyğun idi. İmam Sәccadın 

(ә) dövründәn İmam Əsgәriyә (ә) qәdәr sәkkiz imamın hәr 

birinin, yaxud hәr bir neçәsinin dövr vә mübarizәlәrindә özәl 

xüsusiyyәtlәri olmuşdur. Onların hәyatı ümumilikdә 250 illik 

hәyatın müxtәlif mәrhәlәlәrә bölünәn dördüncü dövrünü tәşkil 

edir.  

Yorulmaz fəaliyyət və təqiyyə metodu 

Musa ibn Cәfәrin (ә) hәyatı heyrәtamiz vә qәribәdir. 

Əvvәla onun yaxınlarına hәr şey aydın idi, yaxınları vә xüsusi 

sәhabәlәri arasında nә üçün çalışdığını bilmәyәn yox idi. 

Musa ibn Cәfәrin (ә) özü dә söz, işarә vә mәxfi işlәri ilә bunu 

digәrlәrinә göstәrirdi. İmamın yaxınlarından olan bir rәvayәtçi 

deyir ki, imam öz otağında oturmuşdu. Mәn içәri daxil olanda 

otaqda üç şey gördüm: Biri cod parçadan qeyri-adi bir paltar 

idi, döyüş geyiminә bәnzәyirdi. Musa ibn Cәfәr (ә) bu paltarı 

geyinmirdi, simvolik bir şey idi. Bundan әlavә, orada 

tavandan, ya da divardan asılmış bir xәncәr vә bir Quran 

vardı.1  Görün necә gözәl simvollardır! O hәzrәtin xüsusi 

sәhabәlәrindәn başqa bir kәsin daxil olmadığı otağında bir 

ideoloji döyüş adamının әlamәtlәri müşahidә olunur. Xәncәr 

mәqsәdin cihad olduğunu göstәrir. Cod paltar göstәrir ki, 

vasitә sәrt hәrbi vә inqilabi hәyatdır. Quran da göstәrir ki, bu 

vasitәlәrlә vә çәkdiyimiz mәşәqqәtlәrlә Quran hәyatına nail 

olmaq istәyirik. Hәzrәtin düşmәnlәri dә bunu tәxmin edirdilәr. 

Əvvәla Musa ibn Cәfәrin (ә) imamlığı әn ağır dövrdә 

başlandı. Mәncә İmam Sәccaddan (ә) sonra heç bir dövr bu 

qәdәr ağır olmadı. Musa ibn Cәfәr (ә) hicrәtin 148-ci ilindә 

atası İmam Sadiqin (ә) vәfatından sonra imamlığa çatdı. 148-

ci ildә Abbasilәr ilk vuruşmaları, daxili ixtilafları vә 

xilafәtlәrinin әvvәlindә Bәni-Abbas arasında yaranan 

döyüşlәri arxada qoymuşdular, onların xilafәtini tәhdid edәn 

                                                 
1"Bihar әl-әnvar", c. 48, sәh. 100 

şәxsiyyәtlәri, mәsәlәn, İmam Hәsәnin (ә) nәvәlәri olan 

Mәhәmmәd ibn Abdullah ibn Hәsәn, İbrahim ibn Abdullah 

ibn Hәsәn vә Abbasilәr әleyhinә mübariz vә qiymaçılardan 

ibarәt olan digәrlәrinin hamısını mәğlub etmişdilәr. Mәnsur 

Abbasinin ölümündәn sonra açılan anbarda çoxlu böyük 

şәxsiyyәtlәrin cәsәdlәri peyda oldu. Mәnsur Bәni-Hәsәn, 

Bәni-Haşim qәbilәlәrindәn, öz qohum vә yaxınlarından o 

qәdәr mәşhur adam öldürmüşdü ki, bir anbar skelet yığılmışdı. 

Bunların hamısını hәll edәndәn sonra növbә İmam Sadiqә (ә) 

çatdı vә hiylә qurub onu da zәhәrlәtdi. Abbasilәrin siyasi 

hәyatı üçün başqa heç bir problem qalmamışdı. Mәnsurun 

zahiri iqtidarın zirvәsindә durduğu belә bir şәraitdә gәnc Musa 

ibn Cәfәr (ә) imam oldu. İmam Sadiqdәn (ә) sonra kimә 

müraciәt etmәli olduqlarını öyrәnmәk istәyәnlәr dә onu 

çәtinliklә tapırdılar. İmam onlara tövsiyә edirdi ki, ehtiyatlı 

olun, mәndәn söz eşitdiyinizi, tәlim aldığınızı, mәnimlә 

әlaqәdә olduğunuzu bilsәlәr, sizi öldürәrlәr. Musa ibn Cәfәr 

(ә) belә bir şәraitdә imamlığı üzәrinә götürdü vә mübarizәyә 

başladı. 

Siz Musa ibn Cәfәrin (ә) imamlığa çatanda mübarizәyә 

necә başladığını, nә iş gördüyünü, kimi topladığını, haralara 

getdiyini, bu 35 ildә hansı hadisәlәrin baş verdiyini 

soruşsanız, tәәssüf ki, konkret cavab verә bilmәyәcәyәm. Bu, 

İslamın erkәn hәyatına dair tәәssüflü mәsәlәlәrdәndir. Bu 35 

illik dövrә dair әlimizdә yazılı tarix yoxdur. Buna görә 

deyirәm ki, kitab yazılmalı, tәdqiqat işlәri görülmәlidir. 

Hәlәliksә bәzi pәrakәndә materiallar var vә bunlardan çox şey 

anlamaq olar. 

Biri budur ki, İmam Musa ibn Cәfәrin (ә) 35 illik imamlığı 

dövründә dörd xәlifә hakimiyyәtdә olmuşdur. Biri Mәnsur 

Abbasidir. Musa ibn Cәfәrin (ә) imamlığının ilk 10 ilindә 

xәlifә o idi. Ondan sonra oğlu Mehdi xәlifә oldu. O da 10 il 

hakimiyyәtdә qaldı, sonra Mehdinin oğlu Hadi Abbasi bir il 

xәlifә oldu, ondan da sonra isә Harun әr-Rәşid. Musa ibn 

Cәfәr (ә) Harunun xilafәti zamanı yaşadığı tәxminәn 12-13 

ildә dә imamәtin tәbliği ilә mәşğul idi. Bu dörd xәlifәnin hәr 

biri Musa ibn Cәfәri (ә) bir növ tәzyiq vә mәşәqqәt altında 

saxladı. 

Mәnsur imamı mәcburәn Bağdada çağırdı, daha doğrusu 

sürgün etdi. Bu qeyd etdiklәrim hәmin hadisәlәrin bәzisidir. 

Musa ibn Cәfәrin (ә) hәyatında belә hadisә çox olmuşdur. 

Bunların biri onun Mәdinәdәn Bağdada gәtirilmәsidir. Onu bir 

müddәt Bağdadda nәzarәt altında saxladı. Rәvayәtlәrdәn ona 

çoxlu problemlәr yaradıldığı anlaşılır. Bu birinci dәfәsidir; nә 

qәdәr sürmәsi dә bәlli deyil. Yenә dә Mәnsurun dövründә 

güman ki, onu ikinci dәfә İraqda Əbcәr adlı bir yerә gәtirdilәr 

vә bir müddәt orada saxladılar. Bәzi rәvayәtçilәr orada Musa 

ibn Cәfәrlә (ә) görüşmüş vә bәzi hadisәlәri qeyd etmişlәr. 

Mehdi Abbasinin dövründә әn azı bir dәfә onu Mәdinәdәn 

Bağdada gәtirdilәr. Rәvayәtlәrdәn mәlum olur ki, bir neçә 

dәfә aparmışlar. Mәnim zәnnimcә, Mehdinin xilafәti dövründә 

onu 2-3 dәfә Bağdada çağırmışlar. Bir rәvayәtçi deyir ki, mәn 

imamla görüşüb tәәssüf vә narahtlığımı bildirdim. Buyurdu ki, 

narahat olma, mәn bu sәfәrdәn salamat qayıdacağam, onlar bu 

dәfә mәnә zәrәr yetirә bilmәyәcәklәr. Bu da Mehdinin dövrü. 

Hadi Abbasinin dövründә dә imamı öldürmәk mәqsәdi ilә 

Bağdada çağırdılar. Xәlifәnin әtrafındakı fәqihlәrin biri 

narahat oldu, Peyğәmbәr (s) övladının belә zülm görmәsinә 

dözmәyib vasitәçilik etdi, Hadi Abbasi dә fikrindәn daşındı. 

Mәncә, Harunun dövründә dә imamı bir neçә dәfә Mәdinәdәn 

ayırmışlar. Qәti bilinәn isә budur ki, bir dәfә imamı gәtirib 

müxtәlif yerlәrdә, o cümlәdәn Bağdadda hәbsdә saxladılar vә 

axırda Sindi ibn Şahәkin zindanında şәhid etdilәr. 

Görürsünüz ki, imamәti tәbliğ etdiyi, vәzifәsini yerinә 

yetirdiyi vә mübarizәsi ilә mәşğul olduğu 34-35 il әrzindә 

Musa ibn Cәfәri (ә) dәfәlәrlә Bağdada çağırmışlar. Bundan 

әlavә, dövrün xәlifәlәri Musa ibn Cәfәri (ә) öldürmәk üçün bir 

neçә dәfә plan qurdular. Mәnsurun oğlu Mehdi Abbasi xәlifә 

olanda öz vәziri, yaxud keşikçibaşı olan Rәbiә dedi ki, Musa 

ibn Cәfәri (ә) mәhv etmәk üçün bir şey düşün; onun çox 

tәhlükәli olduğunu  hiss edirdi. Qeyd etdiyim kimi, Hadi 

Abbasi dә xәlifәliyinin әvvәlindә onu öldürmәk qәrarına 

gәldi, hәtta bu mәqsәdlә bir şeir dә qoşdu. Şeirdә deyilirdi ki, 

Bәni-Haşimә güzәşt dövrü bitdi; mәn qәti qәrara gәlmişәm ki, 

sizdәn heç kәsi sağ qoymayım vә mәhv edәcәyim birinci şәxs 

Musa ibn Cәfәr (ә) olacaq. Ondan sonra Harun әr-Rәşid dә bu 

işi görmәk istәyirdi vә gördü dә. O, sonda bu böyük cinayәti 

törәtdi. Görün Musa ibn Cәfәrin (ә) hәyatı necә macәralı 

keçmişdir! 

Bunlardan әlavә, Musa ibn Cәfәrin (ә) hәyatında aydın 

olmayan çox zәrif mәqamlar var. Musa ibn Cәfәr (ә) bir 

müddәt mәxfi yaşamış, harada olduğu bilinmәmişdir. Dövrün 

xәlifәsi müxtәlif insanlardan Musa ibn Cәfәr (ә) haqda 

soruşur, yerini araşdırırdı, onlar da bilmәdiklәrini 

söylәyirdilәr. Bir rәvayәtә әsasәn, Musa ibn Cәfәr (ә) bir 

nәfәrә dedi ki, sәni çağırıb mәnim haqqımda soruşacaqlar, 

mәni gördüyünü inkar et vә görmәdiyini söylә. Elә dә oldu: 

Musa ibn Cәfәrin (ә) yerini soruşmaq üçün onu zindana 

apardılar. 

Siz görün hansı insanın hәyatı belә keçә bilәr?! Yalnız 

ibadәt hökmlәrini deyәn, İslamdan danışan, hökumәtlә heç bir 

işi olmayan vә siyasi mübarizә aparmayan bir şәxs belә 

tәzyiqlәrә mәruz qalmaz. Mәn hәtta bir rәvayәtdә gördüm ki, 

Musa ibn Cәfәr (ә) bir müddәt Mәdinәdә olmamışdır; dövrün 

hakim rejimi tәrәfindәn tәqib olunur, Şam kәndlәrindә 

gizlәnir, casuslar tәrәfindәn güdülür, bu kәnddәn o kәndә, o 

kәnddәn bu kәndә gedir, geyimini vә görkәmini 

dәyişirmiş.İmam hәmin әrәfәdә bir mağara ilә rastlaşır, içәriyә 

daxil olur vә orada bir mәsihi ilә söhbәt edir; yәni o zaman da 

hәqiqәti bәyan etmәkdәn ibarәt olan ilahi vәzifәsini unutmur. 

O, mәsihi ilә söbhәt edir vә mәsihi müsәlman olur.1  

Musa ibn Cәfәrin (ә) macәralı hәyatı belә keçmişdir. Siz 

görün bu hәyat necә tәlatümlü vә hәyәcanlıdır. Biz elә bilirik 

                                                 
1Yenә orada, sәh. 105 

ki, Musa ibn Cәfәr (ә) Mәdinәdә yaşayan mәzlum, sәssiz vә 

başıaşağı bir kişi olmuşdur, mәmurlar onu Bağdada, Kufәyә, 

yaxud Bәsrәyә gәtirib zindana salmış, sonra da zәhәrlәmişlәr, 

vәssalam. Halbuki belә deyil. O, әtrafına çoxlu insanlar 

toplayıb uzun müddәt mütәşәkkil mübarizә aparmışdır. Bütün 

İslam bölgәlәrindә Musa ibn Cәfәri (ә) sevәnlәr vardı. Musa 

ibn Cәfәrin (ә) hakim rejimә bağlı olan naxәlәf qardaşoğlusu 

Harunla danışanda deyir ki, ey Harun, yer üzündә yalnız sәnin 

xәlifә olduğunu, xalqın yalnız sәnә xәrac vә vergi verdiyini 

sanma. Əslindә iki xәlifә var: biri sәnsәn, biri isә Musa ibn 

Cәfәr (ә); xalq sәnә dә vergi vә pul verir, Musa ibn Cәfәrә (ә) 

dә. Bu bir hәqiqәt idi. O, bәdxahlıqla deyirdi, söz aparmaq 

istәyirdi, amma dediklәri hәqiqәt idi. Bütün İslam 

bölgәlәrindәn Musa ibn Cәfәrlә (ә) әlaqәsi olan şәxslәr vardı, 

amma bu әlaqәlәr açıq silahlı mübarizәyә başlamağa kifayәt 

etmirdi. Nәhayәt, növbә Harun әr-Rәşidә çatdı. O zaman 

İslam mәmlәkәtindә qiyam baş vermәsә vә hakimiyyәt 

tәxminәn rahat şәkildә işlәrini görsә dә, Musa ibn Cәfәrin (ә) 

hәyat tәrzi vә tәbliğat dairәsi onun fiziki mәhvini 

çәtinlәşdirirdi. Harun ağıllı vә bacarıqlı bir xәlifә idi. Mәşhur 

tarixçi olan Tәbәri ehtimalla, yaxud qәti şәkildә deyir ki, 

Harun әr-Rәşid hәcc niyyәti ilә Mәkkәyә yola düşdü, amma 

әsas mәqsәdi Mәdinәyә gedib Musa ibn Cәfәri (ә) yaxından 

görmәk idi. Barәsindә bu qәdәr danışılan, bu qәdәr dostu, 

hәtta Bağdadda da tәrәfdarları olan bu şәxsiyyәti tanımaq, 

ondan qorxmalı olub-olmadığını bilmәk istәyirdi. O, Musa ibn 

Cәfәrlә (ә) bir neçә dәfә görüşdü. Bu görüşlәr olduqca 

әhәmiyyәtli vә hәssas görüşlәrdir. Musa ibn Cәfәr (ә) bir dәfә 

güman ki, tanınmaz şәkildә Mәscidül-hәramda Harunla 

rastlaşır, onların arasında qızğın müzakirә gedir vә imam 

oradakıların qarşısında xәlifәnin әzәmәtini sındırır. O zaman 

Harun Musa ibn Cәfәri (ә) tanımır.  

Mәdinәyә gәlәndә Harunun imamla bir neçә mühüm 

görüşü olmuşdur. Mәn yalnız işarә vururam ki, tәdqiqatçılar 

әtraflı araşdırsınlar. Harun әr-Rәşid bu görüşlәrdә bir müxalif 

insanı vә hәqiqi mübarizi әlә almaq üçün lazım olan hәr bir işi 

görür: hәdәlәyir, tamahlandırır vә hiylәgәrlik edir.  

Eşitmisiniz ki, Harun xәlifә olandan sonra Mәdinәyә gәlib 

Musa ibn Cәfәrә (ә) hörmәt ifadә etdi. Bu barәdә Harunun 

oğlu Mәmunun danışdığı mәşhur әhvalat kitablarda yazılıb. 

Deyir ki, Musa ibn Cәfәr (ә) uzunqulaqla gәlib Harunun 

oturduğu yerә daxil oldu. Uzunqulaqdan enmәk istәyәndә 

Harun and verdi ki, enmә vә mәnim yanıma qәdәr belә gәl. 

Sonra Harun onu hörmәtlә qarşıladı. Gedәndә bizә dedi ki, 

cilovu tutub ötürün. Hәmin rәvayәtdә Mәmun deyir ki, atam 

Harun hamıya beş min vә ya on min dinar bağışlayırdı, Musa 

ibn Cәfәrә (ә) isә yalnız iki yüz dinar verdi. Halbuki söhbәt 

edәndә onun vәziyyәtini soruşmuş, o da demişdi ki, çoxlu 

övladlarım, problemlәrim var vә mәişәt vәziyyәtim yaxşı 

deyil. Mәncә bu söhbәtlәr dә çox maraqlıdır; bizim üçün çox 

tanış vә tamamilә başadüşülәndir. İnsan Haruna necә deyә 

bilәr ki, bәli, vәziyyәtimiz yaxşı deyil, güzәranımız ağır keçir 

vә sair. Bu, әsla dilәnmәk vә alçalmaq deyil. İnsan özü etmiş 

olsa, bunun nә olduğunu bilәr. 

Bilirәm ki, zalım rejim dövründә sizin çoxunuz belә 

etmisiniz vә bu tamamilә başadüşülәndir. Hәr halda, bu 

sözlәrdәn sonra Harun demәli idi ki, mәsәlәn, al bu әlli min 

dinar da sәnin olsun, amma yalnız iki yüz dinar verir. Mәmun 

deyir ki, sonra atamdan nә üçün belә etdiyini soruşdum. Dedi 

ki, çox pul versәydim, Xorasının әli xәncәr tutanlarını sәfәrbәr 

edib iki yüz min insanı mәnim canıma salardı. Bu, Harunun 

fikridir vә o, düzgün anlamışdı. Bәzi adamlar elә bilirlәr ki, 

imama şәr atırdı. Xeyr, hәqiqәt idi. Harunla mübarizә apardığı 

zaman Musa ibn Cәfәrin (ә) pulu olsaydı, çoxları onun 

kәnarında dayanıb vuruşardılar. Biz buna dair nümunәlәri 

imamlardan qeyrilәrindә görmüşük. Harundan öncә Fәxx 

şәhidi olan Hüseyn ibn Əli vә digәrlәri qiyamlar etmişdilәr. 

Onların işi göstәrirdi ki, imamlar öz әtraflarına nә qәdәr insan 

toplaya bilәrlәr. Odur ki, Harun düzgün anlamışdı.  

Orada Musa ibn Cәfәrlә (ә) söhbәt edәrkәn deyir ki, siz Əli 

(ә) ailәsi Fәdәkdәn mәhrum edilmisiz, mәn onu sizә 

qaytarmaq istәyirәm, de görәk Fәdәk haradır, әhatәsi nә 

qәdәrdir? Bәllidir ki, bu bir hiylә idi. O, Peyğәmbәr (s) 

ailәsinin mәhrum edildiyi haqqını qaytarmaqla özünә hörmәt 

qazanmaq istәyirdi. İmam dedi ki, çox gözәl, qaytarmaq 

istәyirsәnsә, mәn yerini müәyyәn edәrәm. Sonra başlayır 

Fәdәkin әrazisini tәyin etmәyә. İmam Musa ibn Cәfәrin (ә) 

Fәdәk üçün tәyin etdiyi sahә ozamankı bütün İslam dünyasını 

әhatә edirdi. Fәdәk budur, sәn bizim ozamankı mübahisәmizin 

bir bağ vә bir neçә xurma ağacı üstündә olduğunu 

düşünürsәnsә, çox sadәlövhsәn. O zaman da bizim 

problemimiz bir neçә xurma ağacı vә Fәdәk bağı deyildi. 

Söhbәt Peyğәmbәr (s) canişinliyi vә İslam hakimiyyәtindәn 

gedirdi. Lakin o zaman düşünürdülәr ki, Fәdәki almaqla bizi 

bu hüquqdan tam mәhrum edә bilәrlәr. Biz buna görә bu 

mәsәlә üzәrindә israrla dayanırdıq. Bu gün sәnin bizdәn qәsb 

etdiyin isә Fәdәk bağı deyil, İslam cәmiyyәti vә İslam 

ölkәsidir. Musa ibn Cәfәr (ә) dörd tәrәfi tәyin edib deyir ki, 

Fәdәk budur, vermәk istәyirsәnsә, ver. Yәni orada açıq şәkildә 

hakimiyyәt vә xilafәt iddiasını ortaya qoyur.  

Dedi ki, Fәdәkin hüdudlarını tәyin et, onu sәnә qaytarım. 

İmam әvvәlcә bundan imtina etdi, sonra buyurdu ki, tam 

şәkildә versәn, alaram. O dedi ki, çox yaxşı, hüdudlarını 

müәyyәn et. Çox maraqlıdır ki, hәzrәt onun hüdudlarını tәyin 

edәrәk deyir: "Bir tәrәfi Ədәndir". Bunlar Mәdinәdә, ya da 

Bağdadda oturub söhbәt edirlәr. Deyir ki, bir tәrәfi Ərәbistan 

yarımadasının sonu olan Ədәndir. Bunu deyәndә Harunun 

rәngi dәyişdi. Sonra buyurdu ki, bir tәrәfi Sәmәrqәnddir. Bu 

zaman Harunun rәngi qızardı. Buyurdu ki, üçüncü tәrәfi 

Tunisdir. Bu zaman Harun әr-Rәşidin rәngi qaraldı. Dedi ki, 

maraqlıdır! Sonra buyurdu ki, dördüncü tәrәfi dәnizlәrin 

kәnarı, adalar, misal üçün, Aralıq dәnizidir vә sair. Harun әr-

Rәşid dedi ki, bәs bizә nә qaldı; onda qalx gәl, mәnim 

yerimdә әylәş. İmam Kazim (ә) buyurdu: "Sәnә dedim ki, 

hüdudlarını tәyin etsәm, qaytarmayacaqsan". Rәvayәtçi deyir 

ki, bu zaman Harun әr-Rәşid onu öldürmәk qәrarına gәldi.1  

Harun әr-Rәşid Mәdinәdә Peyğәmbәrin (s) mәqbәrәsinә 

daxil oldu. O, xәlifәnin ziyarәtinә tamaşa edәn müsәlmanlara 

özünü göstәrmәk vә Peyğәmbәrlә (s) qohum olduğunu 

bildirmәk üçün qәbrә yaxınlaşıb belә salam verdi: "Salam 

olsun sәnә, ey әmioğlu!" O bununla özünün Peyğәmbәrin (ә) 

әmisi oğlu olduğunu bildirmәk istәyirdi. Musa ibn Cәfәr (ә) 

dәrhal qәbrin önündә dayanıb dedi: "Salam olsun sәnә, ey 

ata!" Yәni Peyğәmbәr (s) sәnin әmin oğludursa, mәnim 

atamdır. İmam hәmin mәclisdә Harunun hiylәsini puça 

çıxardı. 

Harun әr-Rәşidin әtafında olanlar da xilafәt üçün әn böyük 

tәhlükәnin Musa ibn Cәfәrdәn (ә) ibarәt olduğunu duydular. 

Hakimiyyәtә yaxın adamlardan biri orada dayanmışdı. Gördü 

ki, uzunqulağa minmiş bir şәxs sadә şәkildә, zadәgan 

olduğundan xәbәr verәcәk qiymәtli bir ata minmәdәn oraya 

gәldi vә gәlәn kimi yolu açdılar. Zәnnimcә bu hadisә hәmin 

sәfәrdә Mәdinәdә baş verdi. Soruşdu bu kimdir ki, hamı ona 

hörmәt göstәrdi vә xәlifәnin әtrafındakılar ona yol açdılar. 

Cavab verdilәr ki, bu, Musa ibn Cәfәrdir (ә). İmamın adını 

eşidәn kimi dedi ki, bu axmaqlığına görә vay olsun Bәni 

Abbasa! Onların ölümünü istәyәn, hökumәtlәrini devirәcәk 

adama belә hörmәt edәrlәr?! Onlar bilirdilәr ki, Musa ibn 

Cәfәr (ә) xilafәtә çox elmli, tәqvalı, düzgün olan vә onu 

tanıyan hәr kәsin bundan xәbәrdar olduğu böyük bir rәhbәr 

qәdәr tәhlükәlidir. İslam dünyasının hәr bir tәrәfindә onun heç 

kimdәn qorxmayan şücaәtli dostları, sevәnlәri var. Buna görә 

dә Harunun zahiri әzәmәti önündә belә qorxmadan danışır. 

Bütün İslam dünyasında tәrәfdarları, İslam hökumәti vә 

İslam quruluşu üçün planı olan belә bir mübariz, mücahid vә 

Allaha güvәnәn şәxsiyyәt Harunun hakimiyyәtinә әn böyük 

tәhlükәdir. Buna görә Harun bu tәhlükәni önündәn götürmәk 

                                                 
1Yenә orada, sәh. 144 

qәrarına gәldi. O, siyasәtcil adam idi, bu işi birdәfәyә 

görmәdi. Əvvәlcә dolayı yolla bu işi görmәk istәdi, sonra 

gördü ki, yaxşısı budur onu hәbs etsin, bәlkә zindanda onunla 

bazarlıq edә, ona imtiyaz verә vә ya tәzyiq altında tәslim edә 

bilәr. Bu mәqsәdlә Musa ibn Cәfәrin (ә) hәbsinә fәrman verdi. 

Mәdinә әhalisinin qıcıqlanmaması vә Musa ibn Cәfәrin (ә) 

taleyinin necә olmasını bilmәmәlәri üçün iki karvan hazırlayıb 

birini İraqa, birini isә Şama sarı yolladılar vә әhali onun 

haraya aparıldığını bilmәdi. Onu xilafәtin paytaxtı Bağdada 

gәtirib zindana saldılar. Bu dustaqlıq uzun çәkdi. Qәti olmasa 

da, ehtimal var ki, imamı bir dәfә zindandan azad edib, 

yenidәn tutdular. Qәti olan budur ki, sonuncu dәfә imamı 

öldürmәk mәqsәdi ilә tutdular vә bu işi gördülәr. 

İmam Musa ibn Cәfәr (ә) zindanda da işıqlı mәşәl kimi öz 

әtrafına nur saçır. Baxın, haqq budur. İslam tәfәkkürü vә 

Qurana әsaslanan mübarizә belә bir şeydir, heç zaman, әn ağır 

şәraitlәrdә belә dayanmır. Musa ibn Cәfәr (ә) bu işi gördü. Bu 

haqda çoxlu әhavalat vә rәvayәtlәr var. Siz bilirsiniz ki, 

mәşhur Sindi ibn Şahәk çox güclü vә qәddar zindanban, Bәni-

Abbasın muzdurlarından vә xilafәtә sadiq qüvvәlәrdәn idi. 

İmam Musa ibn Cәfәrin (ә) zindanbanı o idi; öz evindә çox 

ağır şәraitli bir zirzәmidә imamı dustaq etmişdi. Sindi ibn 

Şahәkin ailәsi bәzәn bir bacadan zindana baxıb Musa ibn 

Cәfәrin (ә) ağır vәziyyәtindәn tәsirlәnirdilәr, ürәklәrindә Əhli-

beytә sevgi yaranırdı. Sindinin övladlarından olan Kәşacim 

Şiә mәzhәbinin böyük şәxsiyyәtlәrindәndir. Sindidәn iki, 

yaxud bir nәsil sonra yaşamış bu insan öz dövründә әn böyük 

Şiә әdiblәrindәn, şairlәrindәn olmuşdur. Bunu hamı qeyd 

etmişdir; adı Kәşacim Sindidir. 

Musa ibn Cәfәrin (ә) mәhbәs hәyatı belә keçmişdir. 

Dәfәlәrlә gәlib onu hәdәlәmiş, vәdlәr vermiş, razı salmağa 

çalışmışlar. O isә ilahi qüdrәtlә, Allaha vә onun lütfünә 

sığınmaqla müqavimәt göstәrmişdir. Hәmin müqavimәt bu 

günә qәdәr Quranı vә İslamı qorumuşdur. Bilin ki, biz bu gün 

imamlarımızın azğın cinahlar qarşısında müqavimәtlәri 

sayәsindә hәqiqi İslamı tapa bilirik. Onların sayәsindә bu gün 

müsәlmanlar vә bәşәr nәsillәri Şiә vә hәtta Əhli-sünnә 

kitablarında İslam, Quran vә Peyğәmbәr (s) sünnәsi adlı bir 

şey görürlәr. Əgәr bu 250 il boyu imamların çәtin 

mübarizәlәri olmasaydı, bilin ki, Bәni-Ümәyyә vә Bәni-Abbas 

dövrlәrinin muzdur yazar vә natiqlәri İslamı tәdricәn dәyişib 

әvәzlәyәrdilәr vә bir-iki әsrdәn sonra İslamdan heç bir şey 

qalmazdı; Quran ya qalmazdı, ya da tәhrif olunardı. Bu uca 

bayraqlar, işıqlı mәşәllәr vә hündür minarәlәr tarixdә yaşayıb 

İslamın şüasını әtrafa elә saçdı ki, tәhrif etmәk vә qaranlıq 

mühitdә hәqiqәtlәri dәyişdirmәk istәyәnlәr buna imkan 

tapmadılar. İmamların şagirdlәri yalnız şiәlәr deyil, bütün 

İslam firqәlәrindәn olmuşlar. Şiә amalına, yәni imamәtә 

etiqad bәslәmәyәn çoxlu insanlar imamlara şagirdlik etmiş, 

onlardan tәfsir, Quran, hәdis vә Peyğәmbәr (s) sünnәsini 

öyrәnmişlәr. İslamı bu günә qәdәr bu müqavimәtlәr 

saxlamışdır. 

Nәhayәt, Musa ibn Cәfәri (ә) zindanda zәhәrlәdilәr. 

İmamların hәyatının acı hadisәlәrindәn biri Musa ibn Cәfәrin 

(ә) şәhid edilmәsidir. Bu işdә dә insanları aldatmaq 

istәyirdilәr. Sindi ibn Şahәk son günlәrdә Bağdaddan bir qrup 

mәşhur şәxsiyyәti imamın yanına gәtirdi, göstәrdi ki, baxın, 

vәziyyәti normaldır, problemi yoxdur. İmam orada buyurdu 

ki, bunlar mәni zәhәrlәmişlәr. İmamı bir neçә xurma ilә 

zәhәrlәdilәr. Boynunda, әlindә vә ayağında ağır zәncirlәr 

olduğu halda böyük, mәzlum vә әziz imamın ruhu zindanda 

ruhani alәmә qovuşdu, o, şәhid oldu. 

Yenә dә qorxurdular. İmam Musa ibn Cәfәrin (ә) 

cәnazәsindәn dә, qәbrindәn dә qorxurdular. Musa ibn Cәfәrin 

(ә) cәnazәsini zindandan çıxaranda deyirdilәr ki, bu, 

hakimiyyәt әleyhinә qiyam etmiş adamdır. Onun şәxsiyyәtini 

kölgәdә qoymaq üçün bu sözlәri deyirdilәr. Bağdadın 

vәziyyәti rejim üçün o qәdәr etimadsız idi ki, Bәni-Abbas 

zadәganlarından vә Harunun әmisi oğlu olan Süleyman ibn 

Cәfәr ibn Mәnsur Abbasi bu vәziyyәtin onlar üçün problem 

yarada bilәcәyini görüb üzәrinә başqa bir rol götürdü. O, 

Musa ibn Cәfәrin (ә) cәnazәsini qiymәtli kәfәnә bürüdü. Onu 

hörmәtlә Bağdadın yaxınlığındakı Qüreyiş qәbiristanında, bu 

gün Kazimeyn kimi mәşhur olan yerdә dәfn etdi. Musa ibn 

Cәfәrin (ә) cihad vә mübarizә dolu hәyatı bununla sona çatdı.  

On beşinci fəsil: İmam Riza (ə) 

Musa ibn Cәfәr (ә) Harunun zindanında illәrlә qaldıqdan 

sonra zәhәrlәnib şәhid edilәndә geniş Abbasi mәmlәkәtindә 

güclü repressiya hökm sürürdü, Əli ibn Musanın (ә) bir 

sәhabәsinin dediyi kimi, Harunun xәncәrindәn qan damırdı1. 

Belә bir şәraitdә bizim böyük vә mәsum imamımızın әn 

böyük hünәri Şiә ağacını hadisәlәr fırtınasından sağlam 

çıxarmaq vә atasının sәhabәlәrinin mәyus olub dağınıq 

düşmәsinә mane olmaq idi. O, heyrәtamiz üsullarla vә tәqiyyә 

vasitәsi ilә Şiә qrupunun mәrkәzi vә ruhu olan özünü qorudu, 

әn qüdrәtli Abbasi xәlifәsinin dövründә vә tam sabitliyin 

bәrqәrar olduğu bir rejimdә güclü imamәt mübarizәsini davam 

etdirdi. Tarix sәkkizinci imamın Harunun dövründәki onillik 

hәyatından vә Harundan sonra Xorasan vә Bağdad arasında 

daxili müharibәlәrin getdiyi beşillik dövrü bizә aydın tәsvir 

etmәmişdir. Amma diqqәtlә araşdıranda bu dövrdә sәkkinci 

imamın Aşuradan sonra daim davam edәn uzunmüddәtli Əhli-

beyt mübarizәsini eyni istiqamәt vә mәqsәdlәrlә davam 

etdirdiyini anlamaq olar. 

198-ci ildә qardaşı Əminlә hakimiyyәt mübarizәsini 

bitirәndәn vә xilafәtә rәqibsiz şәkildә yiyәlәnәndәn sonra 

Mәmunun ilk tәdbirlәrindәn biri Əlәvi vә Şiә problemini hәll 

etmәk idi. O özünün bütün sәlәflәrinin uyğun problem 

qarşısındakı tәcrübәlәrini bilirdi. Bu tәcrübәlәr hәmin 

hәrәkatın gücünü, genişliyini, dәrinliyini vә hakim qüvvәlәrin 

onları mәhv etmәyә, hәtta durdurmağa vә mәhdudlaşdırmağa 

aciz olduğunu göstәrirdi. O görürdü ki, Harunun qüdrәti vә 

әzәmәti yeddinci imamı hәtta uzun müddәt hәbsdә saxlamaqla 

vә zәhәrlәmәklә dә Şiә qiyamlarının, siyasi, hәrbi, ideoloji vә 

tәbliğat mübarizәlәrinin qarşısını ala bilmәmişdi. O indi atası 

vә digәr sәlәflәri kimi qüdrәtli olmadığını, bundan әlavә, 

Abbasilәr arasında daxili vuruşmalar sәbәbindәn xilafәti 

                                                 
1"Əl-Kafi", c. 8, sәh. 257 

böyük problemlәrin tәhdid etdiyini bildiyi üçün Əlәvi 

hәrәkatının tәhlükәsinә daha ciddi yanaşmalı idi. 

Mәmun şiәlәrin öz hakimiyyәtinә qarşı tәhlükәsini bәlkә dә 

real dәyәrlәndirirdi. Çox güman ki, yeddinci imamın 

şәhadәtindәn o zamana qәdәr ötәn on beş il әrzindә, xüsusәn 

dә daxili döyüşlәrin getdiyi beş ildә Şiә hәrәkatı Əli (ә) 

hakimiyyәtini qurmaq üçün daha böyük hazırlığa malik 

olmuşdu. 

Mәmun ustalıqla bu tәhlükәni tәxmin edib tәdbir görmәk 

qәrarına gәldi. O, sәkkizinci imamı Mәdinәdәn Xorasana 

çağırıb vәliәhdliyә mәcbur etdi vә bütün imamәt dövründә 

analoqu olmayan bu hadisә hәyata keçdi. 

İndi vәliәhdlik mәsәlәsini ixtisarla araşdırmağın vaxtıdır. 

Bu hadisәdә sәkkizinci İmam Əli ibn Musa Riza (ә) böyük 

tarixi bir sınaq qarşısında qaldı, Şiә mәzhәbinin taleyini 

yazacaq gizli siyasi döyüşә getmәli oldu. Bu döyüşdә 

tәşәbbüsü әlә almış vә bütün imkanlarla vuruşa gәlmiş rәqib 

Mәmun idi. Mәmun güclü zәkası, ağlı vә misilsiz 

uzaqgörәnliyi ilә elә bir işә qoşuldu ki, qalib gәlsәydi vә işlәri 

nәzәrdә tutduğu kimi aparsaydı, heç şübhәsiz, Əli ibn 

Əbutalibin (ә) şәhadәtindәn sonra heç bir Əmәvi vә Abbasi 

xәlifәsinin çatmadığı bir mәqsәdә nail olacaq, Şiә ağacını 

kökündәn kәsib hәmişә bir tikan kimi tağut xәlifәlәrin gözünә 

batan müxalif cinahı bütünlüklә mәhv edәcәkdi. 

Lakin sәkkizinci imam ilahi tәdbirlә Mәmuna qalib gәldi, 

onu özünün yaratdığı siyasi döyüşdә tam mәğlub etdi. Şiәlik 

nәinki zәiflәmәdi, yaxud kökündәn kәsilmәdi, hәtta o hәzrәtin 

vәliәhd olduğu 201-ci il Şiә tarixinin әn sәmәrәli illәrindәn 

biri oldu, Əlәvi mübarizәlәrinә yeni nәfәs verdi. Bütün bunlar 

sәkkizinci imamın ilahi tәdbiri vә bu böyük sınaqda seçdiyi 

mәqsәdyönlü üsulu sayәsindә әldә olundu. 

Bu böyük hadisәyә işıq salmaq üçün Mәmunun vә imamın 

siyasәtini qısa şәkildә şәrh edәcәyik. 

Sәkkizinci imamı Xorasana dәvәt etmәkdә Mәmunun bir 

neçә әsas mәqsәdi vardı: 

Birinci vә әn mühüm mәqsәd şiәlәrin qızğın inqilabi 

mübarizәlәrini sakit vә tәhlükәsiz siyasi fәaliyyәtә çevirmәk 

idi. Qeyd etdiyim kimi, şiәlәr tәqiyyәdәn istifadә edәrәk 

yorulmaz vә tükәnmәz mübarizә aparırdılar. İki xüsusiyyәtә 

malik olan bu mübarizәlәrin xilafәtin devrilmәsindә әvәzsiz 

rolu vardı. O iki xüsusiyyәtin biri mәzlumluq, digәri isә 

müqәddәslik idi. 

Şiәlәr bu iki amilә әsaslanaraq Əhli-beyt imamlarının 

İslama dair izah vә tәfsirindәn ibarәt olan Şiә düşüncәsini 

insanların qәlbinә vә beyninә salır, azca hazırlığı olan hәr bir 

kәsi sözügedәn düşüncә tәrzinә yönәldir vә ya inandırırdılar. 

Bununla İslam dünyasında Şiә mәzhәbinin dairәsi günbәgün 

genişlәnirdi. Şiә tәfәkkürü kimi dayağı olan bu mәzlumluq vә 

müqәddәslik bütün dövrlәrdә vә müxtәlif yerlәrdә xilafәt 

әleyhinә silahlı mübarizә vә qiyamları koordinasiya edirdi. 

Mәmun bu mübariz qrupdan mәxfiliyi birdәfәyә almaq, 

imamı inqilabi mübarizәdәn siyasi mübarizәyә çәkmәk, 

bununla da mәxfilik sәbәbindәn günbәgün genişlәnәn Şiә 

hәrәkatının tәsirini sıfra endirmәk istәyirdi. Mәmun bununla 

Əlәvilәrdәn hәm dә hәmin iki tәsirli xüsusiyyәti alacaqdı. 

Çünki rәhbәrlәri xilafәt aparatının yüksәk rәsmisi, dövrün 

padşahının, ölkә başçısının vәliәhdi olan bir qrup nә mәzlum 

ola bilәr, nә dә çox da müqәddәs. Bu siyasәt Şiә düşüncәsini 

cәmiyyәtdә tәrәfdarları olan digәr etiqad vә düşüncәlәrin 

sırasına qoya, rejimә müxalif olan, hakim qüvvәlәr tәrәfindәn 

sevilmәyәn, rәsmәn qadağan edilәn, xalq, xüsusәn dә zәif 

tәbәqәlәr tәrәfindәn isә çox sevilәn vә maraq doğuran bir 

tәfәkkür şәklindәn çıxara bilәrdi. 

İkinci mәqsәd budur ki, bu hәrәkәt şiәlәrin Əmәvi vә 

Abbasi xilafәtlәrinin qanunsuz olmasına dair iddiasını 

yalanlayır, onlara legitimlik qazandırırdı. Mәmun bununla 

hiylәgәrcәsinә bütün şiәlәrә sübut edirdi ki, daim Şiә 

mәzhәbinin etiqad prinsiplәrindәn sayılan mәsәlә - xәlifәlәrin 

qәsbkar vә qeyri-legitim olması iddiası zәiflik vә hәqarәt 

komplekslәrindәn irәli gәlәn әsassız iddiadır. Çünki 

digәrlәrinin xilafәti qanunsuz vә haqsız olsaydı, onların 

canişini olan Mәmunun xilafәti dә belә olmalı idi. Halbuki Əli 

ibn Musa Riza (ә) bu rejimlә çalışdığına, Mәmunun 

canişinliyini qәbul etdiyinә görә, onu qanuni vә legitim 

bilmişdir. Belә çıxır ki, digәr xәlifәlәrin hakimiyyәti dә 

qanuni olmuşdur vә bu, şiәlәrin bütün iddialarını rәdd etmәk 

demәkdir. Mәmun bununla Əli ibn Musa Rizadan (ә) yalnız 

özünün vә sәlәflәrinin hakimiyyәtinin legitimliyinә etiraf 

almırdı, hәtta onların zalımlığına dair Şiә etiqadını da 

darmadağın edirdi. 

Bunlardan әlavә, bu planla şiәlәrin imamların zahidliyinә, 

dünyaya etinasızlığına dair başqa bir iddiası da sarsılırdı. Belә 

görünürdü ki, onların әli dünyaya çatmayanda zahid olur, 

dünya qapıları üzlәrinә açılanda isә ona doğru gedir vә 

başqaları kimi ondan bәhrәlәnirlәr. 

Üçüncüsü budur ki, Mәmun bu işlә daim mübarizәnin әsas 

mәrkәzi olan imamı vә ondan әlavә bütün Əlәvi böyüklәrini, 

mübarizlәrini nәzarәtdә saxlayırdı. Bu onun Bәni-Ümәyyәdәn 

vә Bәni-Abbasdan olan sәlәflәrinin heç birinin nail olmadığı 

uğur idi. 

Dördüncüsü budur ki, xalqçı bir qüvvә, ümidlәrin qiblәsi, 

sual vә şikayәtlәrin ünvanı olan imamı hökumәt mәmurlarının 

mühasirәsindә saxlayır, get-gedә xalqçı rәngini ondan alır, 

onunla xalq, xalqın sevgi vә duyğuları arasında mәsafә 

yaradırdı. 

Beşinci mәqsәd bu işlә özünә mәnәvi hörmәt vә imic 

qazanmaq idi. Tәbii ki, öz qardaş vә övladlarını vәliәhdlikdәn 

mәhrum edib bu vәzifәyә Peyğәmbәr (s) övladını, müqәddәs 

vә mәnәvi bir şәxsiyyәti seçdiyinә görә o zaman hamı onu 

tәriflәyәcәkdi. Hәmişә belәdir: dindarların dünyagirlәrә 

yaxınlaşması dindarların hörmәtini azaldır, dünyagirlәrin 

nüfuzunu isә artırır. 

Altıncısı budur ki, Mәmuna görә, imam bu işlә xilafәtin 

sәhvlәrini ört-basdır edәn bir qüvvәyә çevrilәcәkdi. Mәlumdur 

ki, Peyğәmbәr (s) övladı kimi hamının gözündә misilsiz 

hörmәtә malik olan belә elmli vә tәqvalı bir şәxs hökumәtdә 

baş verәn hadisәlәri ört-basdır etmәk rolunu üzәrinә 

götürsәydi, heç bir müxalif nәğmә hökumәtin imicinә xәlәl 

gәtirә bilmәz, bu uca hasar xilafәtin bütün nöqsan vә 

eybәcәrliklәrinin üstünü örtә bilәrdi. 

Bunlardan әlavә, Mәmunun başqa mәqsәdlәri dә ola 

bilәrdi. 

Göründüyü kimi, bu siyasәt o qәdәr mürәkkәb vә dәrin idi 

ki, Mәmunun özündәn başqa heç kim onu lazımınca icra edә 

bilmәzdi. Elә bu sәbәbdәn Mәmunun dost vә yaxınları planın 

müxtәlif cәhәtlәrindәn xәbәrsiz idilәr. Bәzi tarixi 

mәlumatlardan başa düşülür ki, Mәmunun vәziri, baş 

komandan vә xilafәtin әn yaxın adamı olan Fәzl ibn Sәhl dә 

bu siyasәtin әsl mahiyyәt vә mәzmunundan xәbәrdar 

olmamışdır. Mәmun bu mürәkkәb plana heç bir xәlәl 

gәlmәmәsindәn ötrü onun üçün qondarma sәbәblәr düzәldib 

ona-buna deyirdi. 

Etiraf etmәk lazımdır ki, Mәmunun siyasәti çox peşәkar vә 

güclü idi. Lakin bu vuruşmanın digәr tәrәfi İmam Əli ibn 

Musa Rizadır (ә) vә o, Mәmunun şeytan zirәkliyinә 

baxmayaraq, onun bu siyasәtini zәrәrsizlәşdirir vә uşaq 

oynuna çevirir. Mәmun çәkdiyi böyük әziyyәtlәrә 

baxmayaraq, bu işdәn nәinki xeyir götürmәdi, hәtta onun 

siyasәti öz әleyhinә çevrildi, İmam Rizanın (ә) etibarını, 

heysiyyәtini vә iddialarını hәdәf seçәn ox özünә dәydi. Belә 

ki, qısa müddәtdәn sonra özünün bütün uyğun siyasәtlәrini 

kәnara qoyub imama qarşı bütün sәlәflәrinin seçdiyi üsuldan, 

yәni qәtldәn istifadә etmәyә mәcbur oldu. Özünә müqәddәs, 

hörmәtli vә ağıllı bir xәlifә siması arzusu ilә bu qәdәr işlәr 

görmüş Mәmun nәhayәt, özündәn öncәki bütün xәlifәlәrin 

düşdüyü bataqlığa - yәni zülm vә tәkәbbürlә yanaşı fәsada, 

pozğunluğa, eyş-işrәtә yuvarlandı. 

Vәliәhdlik mәsәlәsindәn sonra Mәmunun 15 illik hәyatında 

riya pәrdәsinin yırtılmasını onlarla nümunәdә görmәk olar. 

Yәhya ibn Əksәm kimi fasiq vә әyyaş bir insanı baş qazi tәyin 

etmәsi, xanәndә әmisi İbrahim ibn Mehdi ilә oturub-durması 

vә Bağdadda xilafәt sarayında eyş-işrәt mәclislәri qurub 

özünü ifşa etmәsi bu qәbildәndir. 

İndi isә İmam Əli ibn Musa Rizanın (ә) bu hadisәdә seçdiyi 

siyasi üsullara nәzәr salaq: 

1- İmam Xorasana dәvәt olunanda öz narazılığını bütün 

Mәdinәyә yaydı. Belә ki, imamın әtrafında hәr kәs Mәmunun 

onu mәkrli niyyәtlә vәtәnindәn uzaqlaşdırdığına әmin oldu. 

İmam Mәmunun fikrinә şübhә ilә yanaşdığını mümkün 

vasitәlәrlә hamıya çatdırdı. Mәdinәdәn çıxanda, Peyğәmbәrin 

(s) qәbri vә ailәsi ilә vidalaşanda, vida mәqsәdi ilә Kәbәni 

tәvaf edәndә söz vә әmәllәri, dua vә göz yaşları ilә hamıya 

bildirdi ki, bu onun son sәfәridir. Mәmunun özünә nikbin vә 

tәklifi qәbul etdiyinә görә imama bәdgüman olmalarını 

gözlәdiyi bütün şәxslәrin qәlbi sәfәrin ilk anlarından әziz 

imamlarını zalımcasına onlardan ayırıb qәtlgaha aparan 

Mәmuna qarşı nifrәtlә doldu. 

2- Mәrvdә vәliәhdlik tәklif olunanda imam bundan 

qәtiyyәtlә imtina etdi, Mәmun açıq şәkildә ölümlә 

hәdәlәmәyincә qәbul etmәdi. Bu xәbәr hәr yerә yayıldı ki, Əli 

ibn Musa Riza (ә) Mәmunun israrlı xilafәt vә sonra vәliәhdlik 

tәklifini qәbul etmәmişdir. Mәmunun bu siyasәtinin 

mahiyyәtindәn xәbәrdar olmayan saray mәmurları naşıcasına 

imamın tәklifdәn boyun qaçırmasını hәr yerә yayırdılar. Fәzl 

ibn Sәhl hökumәt mәmurlarının toplantısında dedi ki, mәn heç 

zaman xilafәti belә rәzil görmәmişdim: Əmirәlmöminin onu 

Əli ibn Musaya (ә) tәklif edir, o isә bundan boyun qaçırır.1  

İmamın özü hәr bir fürsәtdәn istifadә edib bu vәzifәnin 

mәcburәn verildiyini hamıya çatdırırdı. Hәmişә deyirdi ki, 

mәn vәliәhdliyi qәbul etmәk üçün ölümlә hәdәlәndim. Tәbii 

ki, bu söz әn maraqlı siyasi hadisә kimi ağız-ağız, şәhәr-şәhәr 

gәzdi, o zaman vә sonralar bütün İslam mәmlәkәti bu 

mәsәlәni anladı: Qardaşı Əminin vәliәhdliyindәn çıxarıldığına 

                                                 
1 Müfid. "Əl-İrşad", c. 2, sәh. 260 

görә bir neçә il müharibә aparan, bundan ötrü minlәrlә insanı, 

o cümlәdәn qardaşı Əmini öldürәn vә qәzәbindәn başını 

şәhәr-şәhәr gәzdirәn Mәmun kimi bir adamın qarşısında Əli 

ibn Musa Riza (ә) kimi bir şәxs peyda olur, vәliәhdliyә 

etinasız yanaşır, onu ölüm hәdәsi qarşısında könülsüz qәbul 

edir. İmam Riza (ә) ilә Mәmun Abbasi arasında aparılan bu 

müqayisә Mәmunun planladığı mәqsәdә zәrbә vururdu. 

3- Bununla yanaşı, Əli ibn Musa Riza (ә) yalnız bu şәrtlә 

vәliәhdliyi qәbul etdi ki, heç bir hökumәt işinә qarışmasın, 

müharibә, sülh mәsәlәlәri vә tәyinatlarla işi olmasın. Hәlәlik 

bu şәrtin mәqbul olduğunu vә sonralar tәdricәn imamı bu 

fәaәliyyәtlәrә dә cәlb etmәyin mümkünlüyünü düşünәn 

Mәmun onunla razılaşdı. Aydındır ki, bu şәrtin hәyata 

keçmәsi ilә Mәmunun planı pozulur, әksәr mәqsәdlәri tәmin 

olunmurdu. İmam vәliәhd adını daşıdığı vә tәbii ki, xilafәtin 

imkanlarından da bәhrәlәndiyi halda sanki xilafәtә müxalif vә 

etirazçı olan bir insan tәsәvvürü bağışlayırdı; nә bir göstәriş 

verir, nә qadağa qoyur, nә vәzifә qәbul edir, nә hökumәti 

müdafiә edir, nә dә tәbii ki, sarayın işlәrinә don geyindirirdi. 

Aydın mәsәlәdir ki, düşünülmüş şәkildә bütün 

mәsuliyyәtlәrdәn kәnara çәkilәn bir saray üzvü ona tәrәfdar 

sayılmaz. Mәmun bunu yaxşı hiss edirdi, vәliәhdlik baş 

tutandan sonra vәdinin әksinә olaraq imamı dәfәlәrlә müxtәlif 

yollarla xilafәt işlәrinә qoşmaq vә onun neqativ mübarizә 

metodunu sarsıtmaq istәdi, imam isә hәr dәfә onun planını 

ustalıqla pozurdu. 

Müәmmәr ibn Xәllat sәkkizinci imamın özündәn nәql edir 

ki, bir dәfә Mәmun ondan vәziyyәtin qarışıq olduğu 

bölgәlәrdә öz tәrәfdarlarına bir şey yazmasını istәdi, o isә belә 

işlәrә әsla müdaxilә etmәyәcәyinә dair razılaşmanı xatırladıb 

bu işdәn boyun qaçırdı. Çox әhәmiyyәtli vә maraqlı olan 

başqa bir nümunә bayram namazı mәsәlәsidir. Mәmun "xalq 

sәni tanısın vә qәlblәri aram olsun" deyib bu bәhanә ilә onu 

bayram namazında imam olmağa dәvәt edir. İmam әvvәlcә 

imtina edir, Mәmun son hәddә israr edәndә sonra isә bu şәrtlә 

qәbul edir ki, namazı Peyğәmbәrin (s) vә Əli ibn Əbutalibin 

(ә) qıldığı kimi qılsın. İmam bu fürsәtdәn elә yararlanır ki, 

Mәmun peşman olub onu yarıyoldan qaytarır vә bununla da 

özünün riyakar jestinә başqa bir zәrbә vurmaq 

mәcburiyyәtindә qalır.1  

4- İmamın bu amildәn istifadә etmәsi olduqca 

әhәmiyyәtlidir. İmam vәliәhdliyi qәbul etmәklә imamların 

hәyatında Əhli-beyt xilafәtinin sona çatdığı 40-cı hicri ilindәn 

o zamana vә xilafәt dövrünün sonuna qәdәr misli görünmәyәn 

bir hәrәkәt edir. Bu, böyük İslam miqyasında Şiә imamәti 

iddiasını elan etmәk, qalın tәqiyyә pәrdәsini kәnara çәkmәk vә 

Şiәnin mesajını bütün müsәlmanlara çatdırmaqdan ibarәtdır. 

Xilafәtin güclü tribunası imamın ixtiyarına keçdi vә imam yüz 

әlli il әrzindә yalnız gizlicә vә tәqiyyә şәraitindә yaxın 

çevrәyә deyilmiş sözlәri uca sәslә söylәdi, o dövrdә yalnız 

xәlifәlәrin vә onların birinci dәrәcәli yaxınlarının ixtiyarında 

olan imkanlardan istifadә edәrәk hamıya çatdırdı. 

İmamın alimlәrin toplantısında vә Mәmunun yanında әn 

güclü imamәt dәlillәrini söylәdiyi diskussiyalar, Fәzl ibn 

Sәhlә yazdığı vә Şiә mәzhәbinin bütün etiqad vә fiqh 

başlıqlarını ehtiva edәn "Şәriәt toplusu" mәktubu, Mәrvdә 

Əbdülәziz ibn Müslimә söylәdiyi mәşhur imamәt hәdisi, 

vәliәhdlik münasibәti ilә o hәzrәti mәdh edәn qәsidәlәr 

imamın bu böyük uğurunu göstәrir. Bu qәsidәlәrin bәzisi Dibil 

vә Əbu Nüvasa mәxsus olub hәmişә әn dәyәrli әrәb 

qәsidәlәrindәn sayılmışdır. 

Hәmin il Əli ibn Musa Rizanın (ә) vәliәhdlik xәbәri 

yayılanda Mәdinәdә vә bәlkә dә bir çox İslam bölgәlәrindә 

xütbәlәrdә Əhli-beytin fәzilәtlәrindәn danışmağa başladılar. 

Yetmiş il açıq şәkildә minbәrlәrdә lәnәtlәnәn, sonra da uzun 

illәr fәzilәtlәri dilә gәtirilmәyәn Peyğәmbәr Əhli-beyti hәr 

yerdә әzәmәtlә vә yaxşı sözlәrlә yad olundu, dostları bundan 

ruhlandılar, xәbәrsiz vә laqeydlәr tanış oldular, yaxınlaşdılar 

                                                 
1 Yenә orada, sәh. 257-258 

vә qatı düşmәnlәri ruhdan düşdülәr. Şiә hәdisşünasları vә 

mütәfәkkirlәri o günә qәdәr yalnız gizlicә söylәdiklәri 

tәlimlәri böyük dәrslәrdә vә ümumi toplantılarda söylәdilәr. 

5- Mәmun imamı xalqdan ayırmağa, onunla xalq arasındakı 

mәnәvi vә duyğusal әlaqәni kәsmәyә çalışır, imam isә hәr 

fürsәtdә xalqla ünsiyyәt qururdu. Mәmun bilәrәkdәn imamın 

Mәdinәdәn Mәrvәdәk yolunu elә seçmişdi ki, Kufә vә Qum 

kimi mәşhur әhlibeytsevәr şәhәrlәri görmәsin. İmam yolboyu 

xalqla tәmasa girmәk üçün hәr bir fürsәtdәn istifadә etdi, 

Əhvazda imamәt әlamәtlәrini göstәrdi, Bәsrәdә onu sevmәyәn 

insanların mәhәbbәtini qazandı, Nişapurda "Qızıl silsilәsi" 

hәdisini hәmişәlik yadigar qoydu vә bundan başqa möcüzәvi 

әlamәtlәr dә göstәrdi. O, bu uzun sәfәrdә xalqı hidayәt 

fürsәtlәrindәn maksimum yararlandı. Mәrvdә әsas mәnzildә 

vә xilafәt iqamәtgahında olsa da, fürsәt yarananda xilafәt 

darvazalarını xalqın üzünә açırdı. 

6- Şiә başçıları nәinki imam tәrәfindәn sükuta vә barışığa 

hәvәslәndirilmәdilәr, hәtta faktlar göstәrir ki, imamın yeni 

durumu onların ürәklәnmәsinә sәbәb oldu, ömürlәrinin 

çoxunu keçilmәz dağlarda vә ucqar kәndlәrdә ağır şәraitdә 

keçirәn qiyamçılar İmam Əli ibn Musa Rizanın (ә) dәstәyinә 

görә müxtәlif şәhәrlәrdә hәtta hökumәt mәmurlarının hörmәti 

ilә üzlәşdilәr. Heç zaman heç bir xәlifәyә, vәzirә vә әmirә xoş 

üz göstәrmәyәn, saraylarına getmәyәn, xilafәt başçılarından 

heç kimin kәsәrli dilindәn qorunmadığı, bu sәbәbdәn dә 

hәmişә dövlәt qurumları tәrәfindәn tәqib olunan, uzun illәr 

qaçaq hәyatı yaşayıb şәhәr vә kәndlәri dolaşan Dibil kimi 

radikal bir müxalif vә şair öz imamının vә rәhbәrinin yanına 

gedib Əlәvi hәrәkatının Əmәvi vә Abbasi xilafәti әleyhinә 

ittihamnamәsi sayılan әn mәşhur vә әn gözәl qәsidәsini 

söylәdi. Bu şeir qısa zamanda bütün İslam dünyasını dolaşdı; 

belә ki, imamın yanından qayıdanda onu yoldakı oğruların 

başçısından eşitdi. 

İndi isә Mәmunun tәşәbbüsü ilә başlanmış vә İmam Əli ibn 

Musanın (ә) qeyd etdiyimiz yollarla cәlb edildiyi gizli döyüş 

sәhnәsinin ümumi vәziyyәtinә yenidәn nәzәr salaq. 

Vәliәhdliyin elan olunmasından bir il sonra vәziyyәt belәdir:  

Mәmun Əli ibn Musaya (ә) çox hörmәt etmiş vә hәddi-

hüdudu olmayan imkanlar vermişdir. Amma hamı bilir ki, bu 

hörmәtli vәliәhd heç bir dövlәt işinә qarışmır vә öz istәyi ilә 

xilafәtә aid olan hәr şeydәn kәnar gәzir. Hamı bilir ki, o, 

vәliәhdliyi mәhz bu şәrtlә qәbul etmişdir. 

Mәmun istәr vәliәhdlik fәrmanının mәtnindә, istәrsә dә 

digәr sözlәrindә fәzilәtinә, tәqvasına, hörmәtli әsil-nәsәbinә 

vә sonsuz elminә görә onu tәriflәmişdir. İndi isә onun yalnız 

adını eşitmiş, yaxud onu çox da tanımayan vә yaxud bәlkә dә 

hәmişә ona nifrәt bәslәmiş insanların gözündә hörmәt sahibi 

olmuşdur, onu yaşda, elmdә, tәqvada vә Peyğәmbәrә (ә) 

qohumluqda xәlifәdәn üstün vә layiqli bir insan bilirlәr. 

Mәmun onun vәliәhdliyi ilә nәinki özünün şiә müxaliflәrini 

razı salmamış, onların kәsәrli dil vә qollarından qorunmamış, 

hәtta Əli ibn Musa (ә) onların qorunmasına, arxayınlaşmasına 

vә ruhlanmasına sәbәb olmuşdur. Mәdinәdә, Mәkkәdә vә 

digәr mühüm bölgәlәrdә Əli ibn Musa (ә) nәinki dünyaya 

hәrislikdә vә vәzifәyә sevgidә ittiham olunmadı, hәtta onun 

mәnәvi ucalığına zahiri әzәmәt dә әlavә olundu, on illәrdәn 

sonra insanlar onun mәzlum vә mәsum ata-babalarının mәnәvi 

dәyәr vә mәqamını tәriflәmәyә başladılar. Əsas odur ki, bu 

böyük qumarda Mәmun nәinki bir şey әldә etmәdi, hәtta çox 

şeyini әldәn verdi vә çoxunu da itirmәk tәhlükәsi yarandı. Bu 

zaman Mәmun mәğlub olduğunu hiss etdi, öz kobud sәhvini 

düzәltmәk qәrarına gәldi. O bütün zәhmәtlәrdәn sonra 

nәhayәt, xilafәtin barışmaz düşmәnlәri olan Əhli-beyt 

imamlarına qarşı özünün zalım vә azğın sәlәflәrinin daim 

istifadә etdiyi üsuldan – yәni qәtldәn istifadә etmәyә ehtiyac 

duydu. 

Tәbii ki, belә bir yüksәk mövqe tutandan sonra sәkkizinci 

imamın qәtli asan olmayacaqdı. Dәlillәr göstәrir ki, Mәmun 

bu qәti addımı asanlıqla icra etmәk üçün öncә digәr işlәr 

gördü, onun adından yalan sözlәr söylәdi vә bәzi şayiәlәr 

yaydı. Birdәn-birә Mәrvdә Əli ibn Musanın (ә) bütün insanları 

öz qulları bilmәsinә dair şayiәnin yayılması çox güman ki, 

mәhz Mәmuna bağlı qüvvәlәrin tәxribatı idi. 

Əbu Sәlt bu xәbәri imama söylәyәndә o buyurdu: "Ey 

Rәbbim! Ey göylәri vә yeri yaradan! Sәn şahidsәn ki, nә mәn, 

nә dә mәnim ata-babalarımın heç biri heç zaman belә bir söz 

demәmişik vә bu onların tәrәfindәn bizә edilәn zülmlәrdәn 

daha birisidir". 

İmama qalib gәlәcәyinә azca ümid bәslәnәn hәr bir kәslә 

debatların tәşkil edilmәsi dә belә tәdbirlәrdәn sayılır. İmam 

müxtәlif din vә mәzhәblәrin nümayәndәlәrini ümumi 

diskussiyada mәğlub edәndәn, güclü elminin vә dәlillәrinin 

şöhrәti hәr yerә yayılandan sonra Mәmun bütün mütәkәllim 

vә güclü alimlәri imamla debata çıxarmaq qәrarına gәldi. 

Bildiyimiz kimi, debatlar nә qәdәr davam edirdisә, imamın 

elmi gücü daha da aşkara çıxır vә Mәmun daha mәyus olurdu. 

Rәvayәtlәrә görә, öz adamları vә nökәrlәri vasitәsi ilә bir, 

yaxud iki dәfә imamın qәtlinә plan cızdı. Bir dәfә dә onu 

Sәrәxsdә zindana saldı. Amma bu metodlar hәmin adamları 

imamın mәnәvi mәqamına inandırmaqdan başqa bir iş 

görmәdi, Mәmun daha aciz qaldı vә daha qәzәblәndi. Sonda 

ancaq öz әli ilә vә heç bir vasitә olmadan imamı 

zәhәrlәmәkdәn başqa çıxış yolu görmәdi. O bu işi gördü: 

hicrәtin 203-cü ilinin sәfәr ayında – yәni o hәzrәti Mәdinәdәn 

Xorasana gәtirmәsindәn iki ilә yaxın, vәliәhd tәyin 

etmәsindәn isә bir ildәn bir qәdәr artıq vaxt ötәndәn sonra öz 

әlini imamın qәtlindәn ibarәt olan böyük vә unudulmaz 

cinayәtә bulaşdırdı. 

Bu, Əhli-beyt imamlarının 250 illik siyasi hәyatının әsas 

hissәlәrindәn biri idi. Ümidvarıq İslamın ilk әsrlәrinin tarixini 

araşdıran tәdqiqatçı vә mütәfәkkirlәr bu mövzuda daha çox 

işlәsinlәr vә araşdırma aparsınlar.  

On Altıncı fəsil: İmam Cavad (ə), 
İmam Hadi (ə) və İmam Əsgəri (ə) 

Uzunmüddətli məqsədlərə malik olan geniş 

təşkilati fəaliyyət 

Digәr mәsum imamlar kimi İmam Cavad (ә) da bizә örnәk 

vә nümunәdir. Allahın bu saleh bәndәsinin qısa hәyatı küfr vә 

azğınlığa qarşı cihadda keçdi. Yeniyetmә çağında İslam 

ümmәtinin rәhbәri tәyin olundu, qısa ömründә Allah 

düşmәnlәri ilә cihad etdi vә hәlә 25 yaşlı gәnc ikәn ona dözә 

bilmәyib zәhәrlә şәhid etdilәr. Bizim digәr imamlarımızın hәr 

birinin öz mübarizәlәri ilә şәrәfli İslam tarixinә bir sәhifә 

әlavә etdiklәri kimi, bu böyük imam da İslamın hәrtәrәfli 

mübarizәsinin mühüm bir hissәsini әmәlindә göstәrdi vә bizә 

böyük dәrs verdi. O böyük dәrs budur ki, münafiq vә riyakar 

qüvvәlәrlә mübarizә aparmaq üçün xalqın sayıqlığını tәmin 

etmәliyik. Düşmәn açıq düşmәnlik etsә vә riyakarlıq etmәsә, 

ona qarşı mübarizә aparmaq asan olar. Lakin Mәmun Abbasi 

kimi müqәddәslik vә islamçılıq donu geyinsә, xalqın onu 

tanıması çәtinlәşәr. Bizim çağımızda vә tarixin bütün 

çağlarında hakim qüvvәlәr xalqla üz-üzә mübarizәdә aciz 

qaldıqda hәmişә riyakarlıqdan istifadә etmәyә çalışmışlar. 

İmam Əli ibn Musa Riza (ә) vә İmam Cavad (ә) bu hiylә vә 

riyakarlıq maskasını Mәmunun üzündәn kәnara çәkmәyә 

çalışdılar vә bunu bacardılar.  

İmam Cavad (ә) müqavimәtin timsalıdır. Bütün qısa 

hәyatında Abbasi xәlifәsi Mәmunun hiylәgәr vә riyakar 

hakimiyyәtinә qarşı mübarizә apardı, heç zaman bir addım 

geri çәkilmәdi, bütün çәtin şәrtlәrә dözdü vә bütün mümkün 

metodlarla fәaliyyәt göstәrdi. O, açıq vә azad diskussiyanın 

әsasını qoyan şәxsdir. Mәmun Abbasinin yanında alimlәrlә vә 

böyük şәxsiyyәtlәrlә әn dәqiq mәsәlәlәrdәn danışdı, mübahisә 

etdi, öz üstünlüyünü vә sözünün haqlılığını isbatladı. Azad 

diskussiya bizim İslam irsimizdir. Bu, hidayәtçi imamların 

dövründә mövcud olmuş, İmam Cavadın (ә) vasitәsi ilә dә 

gözәl formada hәyata keçmişdir.  

İmam Hadi (ә) ilә dövrünün xәlifәlәri arasında gedәn 

döyüşdә zahirdә vә elә әslindә dә qalib gәlәn imam oldu. O 

hәzrәtin imamlığı dövründә altı xәlifә bir-bir hakimiyyәtә 

gәlib cәhәnnәmә vasil oldular. Onların sonuncusu olan Mötәz 

imamı şәhid etdi, özü dә qısa müddәtdәn sonra öldü. Bu 

xәlifәlәr әksәrәn rәzalәtlә öldülәr; biri oğlunun әli ilә 

öldürüldü, biri qardaşı oğlunun әli ilә. Belәliklә Şiәdәn fәrqli 

olaraq Bәni-Abbas tar-mar oldu. Hәzrәt Hadinin (ә) vә Hәzrәt 

Əsgәrinin (ә) dövründә dә ciddi rejimә baxmayaraq, şiәlik 

günü-gündәn genişlәndi vә güclәndi. 

Hәzrәt Hadi (ә) 42 illik ömrünün 20 ilini Samirәdә keçirdi; 

orada tarlası vardı, işlәyir vә yaşayırdı. Samirә şәhәri әslindә 

bir qarnizon idi. Mötәsim Türküstandan, Sәmәrqәnddәn, 

Monqolustan vә Şәrqi Asiya bölgәsindәn gәtirdiyi özünә 

yaxın türk qullarını – onları öz türklәrimizlә, Azәrbaycan vә 

digәr bölgәlәrin türklәri ilә qarışdırmayın – saxlamaq üçün bu 

şәhәri salmışdı. Onlar tәzә müsәlman olduqlarına görә 

imamları vә möminlәri tanımır, İslamdan baş açmır, xalqı 

incidir, Bağdad әhalisi ilә dalaşırdılar. İmam Hadinin (ә) 

dövründә mühüm sayda Şiә böyüklәri Samirә şәhәrinә 

toplaşdılar. İmam onlara rәhbәrlik edir, onların vasitәsi ilә 

imamәt mesajını bütün İslam dünyasına çatdırır, mәktublar 

yazırdı. Hәmin qrup Qumda, Xorasanda, Reydә, Mәdinәdә, 

Yәmәndә, ucqar bölgәlәrdә vә dünyanın hәr bir yerindә 

fәaliyyәt göstәrәn Şiә şәbәkәsini genişlәndirdi, bu mәktәbә 

inananların sayını günbәgün artırdı. İmam Hadi (ә) bütün bu 

işlәri hәmin altı xәlifәnin iti vә qanlı xәncәrinin kölgәsi 

altında gördü. Hәzrәt Hadinin (ә) vәfatına dair mәşhur 

hәdisdәn anlaşılır ki, Samirәdә çoxlu şiәlәr toplaşmışdılar vә 

hakimiyyәt onları tanımırdı; tanısaydı, hamısını mәhv edәrdi. 

Onlar güclü şәbәkә qurduqlarına görә xilafәt onları tapa 

bilmirdi. 

İmamların mübarizәsinin bir günü illәr qәdәr tәsir 

bağışlayırdı. Onların mübarәk hәyatlarının bir günü 

cәmiyyәtdә illәrlә çalışan bir qrupun tәsirini buraxırdı. Onlar 

dini belә qorudular. Başında Mütәvәkkilin, Mötәsimin vә 

Mәmunun durduğu, alimlәri Yәhya ibn Əksәm kimi әn fasiq, 

әn günahkar saray alimlәrindәn ibarәt olan bir din әsla qalmaz, 

hәmin günlәrdә mәhv olar, bitәrdi. İmamların bu mübarizә vә 

fәaliyyәti yalnız Şiәni yox, hәtta Quranı, İslamı vә din 

tәlimlәrini qorudu. Allah övliyalarının, xalis vә müxlis 

bәndәlәrin xüsusiyyәti budur. Əgәr İslamın fәdakar insanları 

olmasaydı, 1200-1300 ildәn sonra belә tәravәtli qala vә İslam 

oyanışı yarana bilmәzdi, yavaş-yavaş mәhv olardı. 

Peyğәmbәrdәn (s) sonra İslamın bu möhtәşәm tәlimlәrini 

bәşәriyyәtin vә tarixin beyninә hopduran insanlar olmasaydı, 

mәhv olar, tükәnәr vә heç bir şeyi qalmazdı. Adı qalsaydı da, 

tәlimlәrindәn bir şey qalmazdı; indi әsas tәlimlәrindәn 

tәxminәn heç bir şeyin qalmadığı mәsihilik vә yәhudilik kimi 

olardı. Quranın vә Peyğәmbәr (s) hәdislәrinin sağlam qalması, 

bütün bu hökm vә tәlimlәrin yaşayıb min ildәn sonra bәşәri 

tәlimlәrin zirvәsindә durması tәbii deyil, çoxlu zәhmәtlә başa 

gәlәn qeyri-tәbii bir haldır. Bunun yolunda döyülmәk, hәbs 

olunmaq vә öldürülmәk dә olub. Bunlar o böyük insanlar üçün 

mühüm deyildi. 

Hәzrәt Hadinin (ә) uşaqlığı haqda bir hәdis var. Hәzrәt 

Cavadın (ә) şәhadәtindәn iki il öncә, hicrәtin 218-ci ilindә 

Mötәsim imamı Mәdinәdәn Bağdada gәtirәndә Hәzrәt 

Hadinin (ә) altı yaşı vardı. O, ailәsi ilә birgә Mәdinәdә qaldı. 

Hәzrәt Cavad (ә) Bağdada gәtirilәndә Mötәsim onun ailәsi 

haqda sorğu-sual etdi. Onun böyük oğlu Əli ibn Mәhәmmәdin 

altı yaşı olduğunu eşidәndә dedi ki, bu tәhlükәlidir, biz bu 

haqda bir şey fikirlәşmәliyik. Mötәsim yaxın adamlarından 

birini Bağdaddan Mәdinәyә göndәrdi, ona tapşırdı ki, Əhli-

beyt düşmәni olan bir nәfәri tapıb bu uşağı ona tapşırsın vә o, 

müәllim kimi bunu öz ailәsinә düşmәn vә xilafәtә dost kimi 

yetişdirsin. Hәmin adam Bağdaddan Mәdinәyә gәldi. Mәdinә 

alimlәri arasında Əhli-beytә әn müxalif vә әn düşmәn 

insanlardan olan әl-Cüneydi adlı birisini tapdı; o zaman 

Mәdinәdә belә alimlәr vardı. Ona dedi ki, mәnә sәni bu uşağın 

tәrbiyәçisi etmәk әmr olunub. Heç kәsin onunla get-gәl 

etmәsinә qoyma, onu bizim istәdiyimiz kimi tәrbiyә et. Qeyd 

etdiyim kimi, o zaman hәzrәt Hadinin (ә) altı yaşı vardı, әmr 

dә hakimiyyәtin әmri idi; kim ona qarşı çıxa bilәrdi?! 

Bir müddәtdәn sonra xilafәtә bağlı adamlardan biri әl-

Cüneydini görüb uşaq haqda soruşdu. Əl-Cüneydi dedi ki, nә 

üşaq, mәn ona әdәb-әrkandan bir söz deyәndә o mәnә bu 

barәdә bilmәdiyim incәliklәrdәn danışır. Bunlar harada dәrs 

oxuyublar? Bәzәn otağa girmәk istәyәndә ona deyirәm ki, bir 

Quran surәsi oxu, sonra gir, - görünür ona әziyyәt vermәk 

istәyirmiş - o soruşur ki, hansı surәni oxuyum. Mәn deyirәm 

ki, böyük bir surә, mәsәlәn, Ali-İmran surәsini oxu. O oxuyur, 

mürәkkәb yerlәrini dә mәnә izah edir. Bunlar alim, Quran 

hafizi, Quranın tәvil vә tәfsirinә vaqifdirlәr. Bir müddәtdәn 

sonra isә hәmin müәllim Əhli-beyti sevәn şiәlәrdәn oldu. 

Tәbii ki, o, zahirdә uşaq, әslindә isә Allah vәlisi idi: "Biz uşaq 

ikәn ona hikmәt verdik"1. 

Bunlar hәr bir sahәdә qalib gәldilәr, onlar isә mәğlub 

oldular. Bütün Bәni-Abbas xәlifәlәrinә müxalif olmuş, öz 

şeirlәri ilә onları vurmuş vә hәr biri üçün tarixdә bir sәnәd 

qoymuş Dibilin Mötәsim haqda bir neçә beyt şeiri var. Deyir 

biz kitablarda oxumuşduq ki, Bәni-Abbas yeddi xәlifәdir, indi 

isә deyirlәr sәkkizdir. Sәkkizincisi haradadır? Onlar Əshabi-

Kәhf kimidirlәr: sәkkizincisi itlәridir. Sonra deyir ki, sәn hara, 

o it hara. O it Allaha heç bir günah etmәmişdi, sәn isә başdan-

ayağa günah içindәsәn.  

İmamı nәzarәt altında saxlamaq üçün Mәdinәdәn Samirәyә 

gәtirdilәr, lakin gördülәr ki, faydası yoxdur. Siz Mәnaqib 

kitabında2 vә digәr әsәrlәrdә bu üç imam haqda yazılanlara 

                                                 
1 Mәryәm/12  
2 İbn Şәhr Aşub. "Mәnaqib Ali-Əbi Talib (ә)", c. 4, sәh. 337-447 

baxsanız, görәrsiniz ki, Şiә şәbәkәsi onların dövründә İmam 

Baqirin (ә) vә İmam Sadiqin (ә) dövründәn dә güclü 

olmuşdur. Mәhdud şәraitdә olsalar da, ucqar bölgәlәrdәn 

onlara mәktub yazır, pul göndәrir vә әmr alırdılar. Hәzrәt 

İmam Hadi (ә) Samirәdә xalq tәrәfindәn sevilirdi, hamı ona 

hörmәt edirdi. Onun vә hәmçinin İmam Əsgәrinin (ә) vәfatı 

zamanı şәhәr tәlatümә gәldi. Hakim qüvvәlәr anladılar ki, 

burada bir sirr var, onu öyrәnmәk vә ona çarә qılmaq lazımdır. 

Onlar müqәddәslik mәsәlәsini anladılar. Mütәvәkkil imamı 

şәrab mәclisinә çağırdı ki, Əli ibn Mәhәmmәdin әyyaşlıq 

edilәn bir şәrab mәclisinә qonaq olması xәbәri hәr yerә 

yayılsın. Siz görün bu xәbәr necә tәsir buraxardı. 

İmam mәsәlәyә mübariz bir insan gözü ilә baxıb tәxribata 

qarşı tәdbir gördü. O, Mütәvәkkilin sarayına gedib onun şәrab 

mәclisini mәnәviyyat mәclisinә çevirdi. Haqqı söylәmәklә vә 

mәzәmmәtli şeirlәr oxumaqla Mütәvәkkilin planını alt-üst 

etdi. İmam danışandan sonra Mütәvәkkil ayağa qalxıb onun 

üçün müşk-әnbәr gәtirdi, onu hörmәtlә yola saldı. İmam ona 

dedi ki, sәn elә bilirsәn burada oturmusan vә ölümün pәncәsi 

sәni tuta bilmәyәcәk?! O belәliklә Mütәvәkkilin cәsәdini 

yeyәcәk qurdlara qәdәr bütün ölüm mәrhәlәlәrini bәyan etdi. 

İmam mәclisi tamamilә alt-üst edib saraydan çıxdı. 

Hücumçunun qәddar vә qüdrәtli bir xәlifә, qarşı tәrәfin isә 

müdafiәsiz bir gәnc olduğu mübarizәdә zahirәn zәif tәrәf 

psixoloji bir üsula - nizә vә xәncәrin işlәmәdiyi bir 

mübarizәyә әl atdı. Biz olsaydıq, bu işi görә bilmәzdik. İmam 

mövqeyi dәrk edib xәlifәni qәzәblәndirmәyәcәk şәkildә 

danışmağı bacarır. İmam misal üçün, ayağa qalxıb bütün şәrab 

şüşәlәrini qıra bilәrdi. Bu, yaxşı reaksiya olmaz, ondan yaxşı 

nәticә vermәzdi. İmam ayrı cür etdi. Mәsәlәnin bu cәhәti çox 

әhәmiyyәtlidir. 

İmamların hәyatında bu mәqama diqqәt yetirmәk lazımdır 

ki, onlar daim mübairzә halında olmuşlar. Bu, siyasi mübarizә 

idi. Çünki hakimiyyәt kürsüsündә oturmuş adam da dinә 

iddiaçı idi, o da zahirdә dini nәzәrә alır, hәtta bәzәn imamın 

fikrini qәbul edirdi. Mәmun haqda eşitmisiniz ki, imamın bәzi 

mәsәlәlәrә dair fikrini açıq şәkildә qәbul edirdi. Yәni bundan 

çәkinmir, bәzәn fiqhi nәzәrini qәbul edirdilәr. Əhli-beytә qarşı 

mübarizәyә sәbәb olan amil onların özlәrini imam bilmәlәri 

idi. Onlar deyirdilәr ki, biz imamıq. Ümumiyyәtlә, hakim 

qüvvәlәr әleyhinә әn böyük mübarizә bu idi. Çünki hakim 

olan, özünü imam vә rәhbәr adlandıran şәxs imama lazım olan 

xüsusiyyәtlәrin özündә deyil, Əhli-beytdә olduğunu görür, 

onları hakimiyyәtә tәhlükә sayırdılar. Hәm dә onların bu 

iddiaları vardı. Hakim qüvvәlәr bu mübarizә ruhuna qarşı 

vuruşur, imamlar da dağ kimi möhkәm dayanırdılar. Tәbii ki, 

bu mübarizәdә imamların tәbliğ etdiyi din tәlimlәrinin, fiqh 

hökmlәrinin vә әxlaqi mәsәlәlәrin öz yeri vardı. Onlar daha 

çox şagird yetişdirdilәr, Şiә әlaqәlәri günbәgün genişlәndi vә 

mәzhәbi bunlar saxladı. Düşmәnlәrinin 250 il hakimiyyәtdә 

olduğu bir mәzhәbdәn әsla bir şey qalmamalı, tamamilә mәhv 

olmalı idi, amma görün indi dünyada vәziyyәt necәdir vә Şiә 

nәyә nail olmuşdur. 

Bu mәsәlәni İmam Sadiq (ә), İmam Hadi (ә) vә İmam 

Əsgәri (ә) haqda oxunan şeirlәrdә yaxşı görmәk olar. Onlar 

mübarizә apardılar vә bu yolda canlarını qurban verdilәr. Bu, 

müәyyәn mәqsәdlәrә doğru davam edәn bir yoldur; bәzәn biri 

qayıdır, biri bu tәrәfdәn gedir – mәqsәd isә birdir. Onlar bu 

işin tәmәlini qoyan İmam Hüseyndәn (ә) daha müvәffәq 

oldular. Çünki İmam Hüseynin (ә) şәhadәtindәn sonra çox az 

adam bu xәtdә qaldı, İmam Hadinin (ә) dövründә isә onların 

bütün İslam dünyasında nüfuzları vardı, hәtta Bәni-Abbas da 

buna aciz qalır, nә edәcәyini bilmirdi. 

Abbasi xәlifәlәrinin biri mәmurlarına bir mәktub yazıb 

xütbәlәrdә Əhli-beytin adının çәkilmәsini vә Əhli-beytin haqlı 

olduğunun söylәnmәsini әmr etdi. Bu mәktub tarixdә qeyd 

olunmuşdur. Yazmışlar ki, sarayın vәziri özünü tez xәlifәyә 

çatdırıb dedi: "Sәn nә edirsәn?!" O, Əhli-beytin haqlı 

olmadığını demәyә cәsarәt etmәdi, dedi ki, indi bәzi qüvvәlәr 

Tәbәristanın dağlarında vә digәr yerlәrdә Əhli-beyt şüarı ilә 

qiyam etmişlәr. Sәnin bu sözün hәr yerә yayılsa, o zaman bir 

orduya çevrilib üstünә gәlәcәklәr. Xәlifә onun doğru 

söylәdiyini görüb fәrmanı lәğv etdi. Onlar hakimiyyәtlәrinә 

görә qorxurdular. Buna inanırdılarsa da, hakimiyyәt vә dünya 

sevgisi bu inamlarına mane olurdu.  

Bizim mәsumlar hәqiqәtәn çox qәrib olmuş, Mәdinәdәn, 

ailәdәn vә doğma cәmiyyәtdәn uzaq qalmışlar. Amma bunun 

kәnarında İmam Cavad (ә), İmam Hadi (ә) vә İmam Əsgәri (ә) 

haqda başqa bir mәsәlә dә var. O da budur ki, hәzrәt 

Əsgәrinin (ә) imamlığının sonuna yaxınlaşdıqca, bu qәriblik 

daha da artmışdır. Bu üç imamın dövründә imamların vә 

şiәlәrin nüfuz dairәsi İmam Sadiqin (ә) vә İmam Baqirin (ә) 

dövrünә nisbәtәn bәlkә on dәfә artmışdı. Bu, mühüm 

mәsәlәdir. Onların güclü nәzarәt vә tәzyiq altında 

saxlanmasının sәbәbi dә bәlkә bu idi. İmam Rizanın (ә) İrana 

doğru hәrәkәtindәn vә Xorasana gәlişindәn sonra baş verәn 

dәyişikliklәrin biri bu idi. Bәlkә dә sәkkizinci imam bu 

mәsәlәni düşünmüşdü. Ondan öncә şiәlәr hәr yerdә tәk-tük, 

zәif әlaqәli, ümidsiz vә mәyus idilәr, xәlifәlәr dә hәr yerә 

nәzarәt edirdilәr. Mәmundan öncә firon kimi qüdrәtli olan 

Harun iş başında idi. İmam Riza (ә) Xorasana gәlәndә vә bu 

yoldan keçәndә xalqın qarşısına elә bir şәxsiyyәt çıxdı ki, hәm 

elmi, hәm әzәmәti, hәm sәdaqәti, hәm dә nuraniliyi ilә xalqın 

diqqәtini cәlb etdi. İnsanlar әsla belә bir şәxs görmәmişdilәr. 

Ondan öncә nә qәdәr şiә Xorasandan Mәdinәyә gedib İmam 

Sadiqi (ә) görә bilәrdi?! Bu uzun yolboyu isә imamı yaxından 

gördülәr. Qәribә mәnzәrә idi, sanki Peyğәmbәri (s) 

görürdülәr. Onun mәnәvi әzәmәti, iqtidarı, әxlaqı, tәqvası, 

nuraniliyi vә dәrin elmi... Nә soruşursansa, nә istәyirsәnsә, 

hamısına cavab hazırdır. İnsanlar belә bir şey görmәmişdilәr. 

Bu hamıda hәyәcan yaratmışdı. 

İmam Xorasana vә Mәrvә çatdı. Paytaxt indiki 

Türkmәnistanda yerlәşәn Mәrv şәhәri idi. Bir-iki ildәn sonra 

da imamın şәhadәti baş verdi vә xalq matәmә qәrq oldu. Hәm 

imamın xalqın görmәdiyi vә eşitmәdiyi mәnzәrәni canlandıran 

girişi, hәm dә böyük qәm-kәdәr doğuran şәhadәti bu 

bölgәlәrin hamısını şiәlәrin ixtiyarına keçirdi. Hamısı şiә 

olmadı, amma hamısı Əhli-beyti sevdi. Şiәlәr belә bir şәraitdә 

işlәmәyә başlamışdılar. Siz görürsünüz ki, Əşәrilәr birdәn-birә 

Qumda peyda olurlar. Onlar nә üçün gәldilәr? Əşәrilәr 

әrәbdirlәr. Onlar Quma gәlib orada hәdis vә İslam tәlimlәri 

mәrkәzi açdılar. Reydә dә Kuleyni kimilәr meydana çıxdı. 

Kuleyni kimi bir şәxs tәsadüfi bir yerdә yetişmir. Mühit 

etiqadlı şiә olmalıdır ki, belә xüsusiyyәtlәrә malik gәnc 

yetişsin. Bu hәrәkәt belәcә davam etdi. Siz baxın, Şeyx Sәduq 

Hәrata, Xorasana vә digәr yerlәrә gedib Şiә üçün hәdis 

toplamışdır. Bu çox әhәmiyyәtli mәsәlәdir. Şiә hәdisçilәri 

Xorasanda, Sәmәrqәnddә nә edirlәr? Sәmәrqәnddә kim var? 

Şeyx Əyyaşi Sәmәrqәndi. Əyyaşi Sәmәrqәndi Sәmәrqәnd 

şәhәrindәndir. Onun haqda belә deyiblәr: "Evi şiәlәrin vә 

alimlәrin toplaşdığı mәrkәzә çevrilmişdi".1 Bu, Şeyx Kәşşinin 

sözüdür. Şeyx Kәşşinin özü dә sәmәrqәndlidir. Buna әsasәn, 

İmam Rizanın (ә) hәrәkәti vә sonra mәzlumcasına şәhadәti 

sәbәbindәn bu yerlәr imamların tәsir dairәsinә qatıldı vә onlar 

bu imkandan istifadә etmәyә başladılar; mәktublaşdılar, get-

gәllәr başladı. Bu get-gәllәr adi formada deyil, mәxfi şәkildә 

hәyata keçirdi. Bunu açıq etsәydilәr, insanların әl-ayaqlarını 

kәsәrdilәr. Kәrbәlaya getmәyi qadağan edәn qәddar 

Mütәvәkkil insanların suallarının asanlıqla imama verilmәsinә 

vә sonra cavablarının aparılmasına, şәriәt ödәnclәrinin 

gәtirilmәsinә vә ondan qәbz alıb insanlara aparılmasına icazә 

verәrdimi?! Bunlar bu üç imamın böyük tәbliğat vә tәlimat 

şәbәkәsini göstәrir. 

İmam Rizadan (ә) hәzrәt Əsgәrinin (ә) şәhadәtinә qәdәr 

vәziyyәt belә olmuşdur. Samirә şәhәri elә dә böyük deyildi, 

yeni salınmış paytaxt idi. Saray adamları, әyan-әşraf vә 

gündәlik ehtiyacları tәmin edәcәk qәdәr adi adamlar orada 

mәskunlaşmışdılar. Hәzrәt Hadi (ә) vә hәzrәt Əsgәri (ә) 

                                                 
1 Nәccaşi. "Rical", sәh. 372 

әslindә bir qarnizon olan bu şәhәrdә bütün İslam dünyası ilә 

belә rabitә sistemi qura bilmişdilәr. Biz imamların hәyatının 

müxtәlif cәhәtlәrinә baxanda onların nә etdiyini anlayırıq. 

Onlar yalnız namaz, oruc, pak vә murdar mәsәlәlәrinә dair 

suallara cavab vermirdilәr, dini mәnada olan bir imam 

mövqeyindә durub xalqla danışırdılar. Mәncә, buna digәr 

cәhәtlәrin kәnarında baxmaq lazımdır. Siz görürsünüz ki, 

hәzrәt Hadini (ә) Mәdinәdәn Samirәyә gәtirib gәnc çağında, 

42 yaşında şәhadәtә yetirirlәr. Yaxud İmam Hәsәn Əsgәri (ә) 

28 yaşında şәhid edilir. Bunların hamısı imamların, şiәlәrin vә 

onların sәhabәlәrinin bütün tarix boyu möhtәşәm hәrәkәtinin 

göstәricisidir. Xilafәt qәddar totalitar rejim olsa da, eyni 

zamanda imamlar belә uğurlu fәaliyyәt göstәrirdilәr. Yәni 

qürbәtin kәnarında bu qüdrәti vә nailiyyәti dә görmәk 

lazımdır.  

Bütün İslam dünyasında şiәlәrin bir-biri ilә әlaqәsi vә Şiә 

tәşkilatının әhatәsi heç zaman hәzrәt Cavadın (ә), hәzrәt 

Hadinin (ә) vә hәzrәt Əsgәrinin (ә) dövründәki kimi 

olmamışdır. Vәkillәrin, naiblәrin olması, hәzrәt Hadi (ә) vә 

hәzrәt Əsgәridәn (ә) nәql olunan әhvalatlar - mәsәlәn, biri pul 

gәtirdi vә imam tәyin etdi ki, onunla filan iş görülsün - bunu 

göstәrir. Yәni bu iki imamın Samirәdә, onlardan öncә dә 

hәzrәt Cavadın (ә) bir şәkildә vә hәzrәt Rizanın (ә) başqa bir 

şәkildә nәzarәt altında olmasına baxmayaraq, insanların 

әlaqәsi genişlәnmişdi. Bu әlaqәlәr İmam Rizadan (ә) öncә dә 

vardı, lakin onun Xorasana gәlişi buna olduqca böyük tәkan 

verdi.  

Bizim imamlarımız әziz İslam Peyğәmbәrinin (s) 

vәfatından hәzrәt Əsgәrinin (ә) vәfatına qәdәr ötәn 250 il 

әrzindә çox әziyyәt çәkdilәr, öldürüldülәr, zülmә mәruz 

qaldılar. Onlar üçün ağlamağa dәyәr. Onların mәzlumluğu 

ürәklәri qan edir. Lakin bu mәzlumlar qalib gәldilәr; hәm 

dönәm sәviyyәsindә qәlәbә çaldılar, hәm dә ümumilikdә vә 

tarix boyu.  

On yeddinci fəsil: 250 yaşlı insanın 
hərəkətinin sonu 

Mәhdәviyyәt inancı bütün müsәlmanlar tәrәfindәn qәbul 

olunur. Digәr dinlәrdә dә son dövrdә gәlәcәk bir xilaskar 

gözlәnilir. Mәsәlәnin bir hissәsindә onlar da düzgün 

fikirdәdirlәr, әsas hissәsindә, yәni xilaskarın kimliyinә dair isә 

sәhv fikirdәdirlәr. Şiә özünün qәti dәlillәri ilә xilaskarı adla, 

әlamәt, xüsusiyyәt vә doğum tarixi ilә tanıyır.  

Şiә etiqadının xüsusiyyәti elәdir ki, bu mәsәlә hәmin 

mәzhәbdә sırf zehnә aid bir mәsәlә vә arzu deyil, realdır. 

Hәqiqәt budur ki, şiәlәr vәd edilmiş Mehdinin (ә) timsalında 

xilaskar insanı gözlәyir vә zehni mәsәlәlәrdә qalmırlar. Onlar 

mövcud vә real bir hәqiqәti axtarırlar. Allahın höccәti 

insanların arasındadır, mövcuddur, insanlarla yaşayır, 

insanları görür, onlarla bir yerdәdir, onların dәrdlәrini hiss 

edir, lәyaqәti olan xoşbәxt insanlar da bәzәn tanımadan onu 

ziyarәt edirlәr. O var; özünün, ata-anasının adları bәlli olan 

real bir varlıqdır, xalqın arasındadır vә onlarla bir yerdә 

yaşayır. Biz şiәlәrin etiqadı belәdir. 

Digәr mәzhәblәrdәn olub bu etiqadı qәbul etmәyәnlәr heç 

zaman bu düşüncәnin vә reallığın ziddinә mәntiqli bir dәlil 

göstәrә bilmәyiblәr. Bir çox sünnilәrin dә tәsdiqlәdiyi bütün 

aydın vә güclü dәlillәr qәti şәkildә bu uca insanın, Allah 

höccәtinin, bizim bildiyimiz xüsusiyyәtlәrә malik olan bu 

parlaq hәqiqәtin varlığından xәbәr verir. Siz bir çox qeyri-şiә 

qaynaqlarında da bunu görә bilәrsiniz. 

İmam Hәsәn Əsgәrinin (ә) mübarәk övladının doğum 

tarixi, onunla әlaqәsi olanların kimliyi vә onun möcüzәlәri 

bәllidir. Allah ona uzun ömür vermişdir. Dünyanın bütün 

ümmәtlәrinin, bütün dinlәrin, millәtlәrin vә bütün dövrlәrin 

böyük arzusunun tәcәssümü odur. Bu mühüm mәsәlә haqda 

Şiә mәzhәbinin xüsusiyyәti bundan ibarәtdir.  

Mәhdәviyyәtlә bağlı bәzi mәqamlar var. Mәn qısa şәkildә 

onlara toxunmaq istәyirәm. Bir mәsәlә budur ki, İmam 

Mehdinin (ә) müqәddәs vücudu ilahi peyğәmbәrlәrin vә ilahi 

dәvәtlәrin tarixin әvvәlindәn başlayan hәrәkәtinin davamıdır. 

Nüdbә duasında oxuyursunuz ki, bәzilәrini cәnnәtindәn sakit 

etmisәn. Bu, hәzrәt Adәmdir (ә). Sonra deyirsiniz ki, hәr bir 

dövrdә peyğәmbәr göndәrib axırda sona çatdırdın. Sonra isә o 

hәzrәtin canişinliyi vә Əhli-beyti haqda danışıb Dövrün 

İmamına çatırsınız. Onların hamısı bәşәr tarixindә bir-birinә 

bitişik vә bir-biri ilә әlaqәdar olan bir zәncir halqalarıdır. Bu o 

demәkdir ki, peyğәmbәrlәrin fәaliyyәti vә hәyata keçirdiklәri 

ilahi dәvәt heç bir nöqtәdә dayanmamışdır. Bәşәrin 

peyğәmbәrә, ilahi dәvәtә vә dәvәtçilәrә ehtiyacı hәmişә 

olmuşdur, bu gün dә var vә zaman ötdükcә peyğәmbәrlәrin 

tәlimlәrinә daha da yaxınlaşır. 

Bu gün elmin, düşüncәnin vә sivilizasiyanın inkişaf 

etdiyinә görә bәşәriyyәt peyğәmbәrlәrin onlarla әsr bundan 

qabaq dәrk edilmәyәn bir çox tәlimlәrini başa düşür. Ədalәt, 

azadlıq, humanizm vә bu gün dünyada geniş yayılmış digәr 

ideallar peyğәmbәrlәrin sözlәridir. O zaman adi camaat 

bunları dәrk etmirdi. Peyğәmbәrlәrin bir-birinin ardınca 

gәlmәsi, dәvәtlәrinin yayılması bu düşüncәlәri nәsil-nәsil 

insanların beyninә, fitrәtinә vә qәlbinә hopdurmuşdur. Bu 

ilahi dәvәtçilәrin ardı bu gün dә kәsilmәmişdir vә 

Bәqiyyәtullah – yәni Allahın saxladığı böyük ehtiyat olan 

İmam Mehdi (ә) ilahi dәvәtçilәrin davamıdır. Ali-Yasin 

ziyarәtindә oxuyursunuz: "Salam olsun sәnә, ey Allahın 

dәvәtçisi!" Yәni siz bu gün İbrahimin (ә), Musanın (ә), İsanın 

(ә), digәr peyğәmbәrlәrin, ilahi islahatçıların vә sonuncu 

Peyğәmbәrin (s) dәvәtinin İmam Mehdi (ә) tәrәfindәn davam 

etdirildiyini görürsünüz. Bu imam onların hamısının varisidir, 

onların hamısının dәvәtini vә bayrağını daşıyır vә dünyanı 

peyğәmbәrlәrin zaman boyu gәtirib bәşәriyyәtә tәqdim etdiyi 

tәlimlәrә çağırır. Bu, mühüm mәsәlәdir. 

Mәhdәviyyәt mәsәlәsindә növbәti mәqam qurtuluşun 

intizarı mәsәlәsidir. Qurtuluşun intizarı çox geniş mәna kәsb 

edir. Biri son qurtuluşun intizarıdır; yәni bәşәriyyәt dünya 

tağutlarının at oynatdığını, soyğunçuluq etdiyini vә sәrbәst 

şәkildә insanların haqqını tapdadığını görәndә dünyanın 

taleyinin bundan ibarәt olduğunu düşünmәsin, çıxış yolunun 

olmadığını güman edib bu vәziyyәtlә barışmasın. Xeyr! 

Bilmәlidir ki, bu müvәqqәtidir vә dünyada әdalәtli hakimiyyәt 

qurulacaq. Bizim yaşadığımız, bәşәriyyәtin zülm vә әzablara 

mәruz qaldığı bu son dövrdә qurtuluşun intizarı buna bir 

nümunәdir vә onun başqa nümunәlәri dә var. 

Bizә "qurtuluşu gözlәyin" demişlәrsә, mәnası yalnız bu 

deyil ki, son qurtuluşu gözlәyin. Mәnası budur ki, hәr bir 

sıxıntıdan çıxış yolu var. Qurtuluş budur. Müsәlman 

qurtuluşun intizarı dәrsi ilә hәyatda çıxışsız bir dalanın 

olmadığını, insanın mәyus halda әlini-әlinin üzәrinә qoyub 

oturmalı olmadığını öyrәnir. Xeyr! Bәşәr hәyatının sonunda 

bütün bu zülmlәrә qarşı qurtuluş günәşi doğacaqsa, demәli, bu 

qurtuluş hәyatın cari problemlәrindә dә gözlәnilәndir. Bu 

bütün insanlara ümid dәrsi verir. Bu, bütün insanlara hәqiqi 

intizar dәrsidir. 

Mәhz buna görә qurtuluşun intizarını әn fәzilәtli әmәl 

saymışlar. Bәlli olur ki, intizar bir әmәldir, әmәlsizlik deyil. 

Sәhvәn belә düşünmәk olmaz ki, intizar әlini-әlinin üzәrinә 

qoyub gözlәmәk demәkdir. İntizar bir әmәldir, hazırlıqdır, 

qәlbdә vә daxildә hәvәsi güclәndirmәk, bütün sahәlәrdә bir 

fәallıq, hәvәskarlıq vә dinamiklikdir. Bu әslindә Quranın 

aşağıdakı ayәlәrinin tәfsiridir: "Bis istәyirdik ki, yerdә zәif 

düşüb әzilәnlәrә mәrhәmәt göstәrәk, onları öndә gedәnlәr vә 

varislәr edәk";1 yaxud "Yer üzü Allahındır. Bәndәlәrindәn 

istәdiyini onun varisi edәr. Aqibәt (dünyada zәfәr, axirәtdә 

yüksәk mәqamlar) tәqvalılara mәxsusdur!"2  Yәni xalqlar vә 

ümmәtlәr heç zaman qurtuluşa mәyus olmamalıdırlar. 

İran xalqı qiyam edәndә buna ümidi vardı. O ümidin hәyata 

keçdiyi bugünkü gündә ondan hәmin böyük nәticәni almışdır. 

                                                 
1Qәsәs/5 
2Əraf/128 

Bu gün dә gәlәcәyә ümidi var, ümid vә hәvәslә hәrәkәt edir. 

Bu ümid işığı gәnclәri hәvәskarlığa, hәrәkәtә, fәallığa sövq 

edir, passivliyin vә depressiyanın qarşısını alır, cәmiyyәtdә 

dinamik ruh oyadır. Qurtuluş intizarının nәticәsi budur. 

Deyilәnlәrә әsasәn, hәm son qurtuluşu gözlәmәk lazımdır, 

hәm dә fәrdi vә ictimai hәyatın bütün problemlәrindәki 

qurtuluşu. Mәyusluğun qәlbinizә hakim olmasına imkan 

vermәyin, qurtuluşu gözlәyin, intizarınızın hәqiqi intizar 

olduğu, әmәl, sәy, iradә vә hәrәkәt etdiyiniz tәqdirdә bu 

qurtuluşun mütlәq baş verәcәyini bilin.  

Biz bu gün qurtuluş gözlәyirik; gözlәyirik ki, әdalәti 

bәrqәrar edәcәk qüdrәtli әl gәlib tәxminәn bütün bәşәriyyәti 

özünә tabe etmiş zülmә son qoysun, vәziyyәti dәyişdirsin, 

insanların hәyatına әdalәt gәtirsin vә insanlar onu duysunlar. 

Bu, yalnız özünü düşünmәyәn canlı vә ayıq bir insanın daimi 

ehtiyacıdır. Bütün bәşәr hәyatına geniş baxışla baxan bir insan 

tәbii şәkildә gözlәyir. İntizarın mәnası budur. İntizar qane 

olmamaq, mövcud durumu qәbul etmәmәk vә ideal durum 

üçün çalışmaqdır. Qәtidir ki, bu ideal durum Allah vәlisi olan 

hәzrәt Höccәt ibn Hәsәn İmam Mehdi Sahibәzzamanın (ә) 

qüdrәtli әli ilә hәyata keçәcәk. 

Özümüzü bir әsgәr kimi, belә bir şәrait uğrunda 

mübarizәyә hazır bir insan kimi hazırlamalıyıq. Qurtuluş 

intizarının mәnası bu deyil ki, insan yerindә otursun, әlini heç 

bir işә vurmasın, heç bir islahata çalışmasın vә Dövrün 

İmamını gözlәmәsi ilә işini bitmiş saysın. Bu intizar deyil. Bәs 

intizar nәdir? İntizar qüdrәtli, mәğlubedilmәz ilahi әldir. O 

gәlib bütün insanların kömәyi ilә zülmün hakimiyyәtinә son 

qoymalı, haqqı qalib, әdalәti hakim etmәli, tövhid bayrağını 

ucaltmalı, insanları hәqiqәtәn Allah bәndәsi etmәlidir. Buna 

hazır olmaq lazımdır. İslam Respublikası quruluşunun 

yaranması bu böyük tarixi hәrәkәtә hazırlıqdır. Ədalәtin 

bәrqәrar edilmәsi uğrunda atılan hәr bir addım uca mәqsәdә 

doğru bir addımdır. İntizarın mәnası budur. İntizar hәrәkәtdir, 

passivlik deyil, işdәn әl çәkib onun öz-özünә görülmәsini 

gözlәmәk deyil. İntizar hәrәkәt vә hazırlıqdır. Özümüzdә vә 

әtrafımızda bu hazırlığı qorumalıyıq. Allah-Taala bizim әziz 

xalqımıza bu böyük addımı atıb zühura şәrait yaratmaq 

sәadәtini bәxş edib. Qurtuluş intizarının mәnası budur.  

Mehdi (ә) cәmiyyәti, yәni Dövrün İmamının quracağı 

dünya bütün peyğәmbәrlәrin gәlişinә sәbәbolan cәmiyyәtdir. 

Bütün peyğәmbәrlәr nәhayәt Dövrün İmamının vә vәd edilmiş 

Mehdinin (ә) vasitәsi ilә reallaşacaq ideal cәmiyyәtin 

yaranmasına hazırlıq görmüşlәr. Sanki bir nәfәr hündür bir 

binanın tikilәcәk yerini hamarlayır, biri hәmin yeri qazır, biri 

betonlayır, fundamentini qurur, başqa birisi divarlarını hörür - 

müxtәlif ustalar bu hündür binanı bir-bir tәdricәn әrsәyә 

gәtirirlәr. Allahın peyğәmbәrlәri bәşәr tarixinin әvvәlindәn 

bir-bir gәlib cәmiyyәti vә bәşәriyyәti addım-addım ideal 

cәmiyyәtә vә son mәqsәdә yaxınlaşdırmışlar. Peyğәmbәrlәrin 

hamısı müvәffәq olmuşlar. Onların hәtta biri dә bu yolda 

uğursuz olmamış, hәr biri üzәrinә düşәn yükü mәnzil başına 

yaxınlaşdırmış vә bacardıqları qәdәr çalışmışlar. Onların 

birinin ömrü bitәndә o birisi yükü götürüb hәdәfә daha bir 

addım vә daha bir mәnzil yaxınlaşdırmışdır. Bütün ilahi 

peyğәmbәrlәrin varisi olan İmam Mehdi (ә) sözügedәn ilahi 

cәmiyyәtin qurulmasında son addımı atacaq. 

Mәn hәmin cәmiyyәtin xüsusiyyәtlәrinә dair bir qәdәr 

danışmaq istәyirәm. Siz İslam әdәbiyyatını vә әsas kitabları 

araşdırsanız, o cәmiyyәtin bütün xüsusiyyәtlәrini görә 

bilәrsiniz. Yәqin ki, hәr cümә günü oxuduğunuz Nüdbә 

duasında hәmin cәmiyyәtin xüsusiyyәtlәri qeyd olunmuşdur. 

Mәsәlәn, bir yerdә deyilir: "Haradadır dostları ucaldan vә 

düşmәnlәri xar edәn?" Bundan belә çıxır ki, hәmin 

cәmiyyәtdә Allah dostları başıuca, düşmәnlәri isә xar 

olacaqlar. Yәni orada dәyәr vә meyarlar belәdir. Yenә hәmin 

duadan başa düşürük ki, bu cәmiyyәtdә ilahi qanunlar tәtbiq 

olunacaq. İmam Mehdinin (ә) cәmiyyәtindә Allahın vә 

İslamın müәyyәn etdiyi bütün qanun-qaydalara әmәl 

olunacaq. Dövrün İmamı zühur edәndә bir neçә ümumi 

xüsusiyyәtә malik bir cәmiyyәt quracaq. Mәn hәmin 

xüsusiyyәtlәri söylәyәcәyәm. Siz әziz qardaş vә bacılar da 

Quran ayәlәri vә mәsumlardan nәql olunan duaları oxuyarkәn 

bu mәsәlәni diqqәtdә saxlayın, zehninizi daha çox açın. Nüdbә 

duasını yalnız oxumaq kifayәt deyil, onu anlamaq vә ondan 

dәrs götürmәk lazımdır. 

Dövrün İmamı cәmiyyәti bu bir neçә tәmәl üzәrindә 

quracaq: 

Birinci mәsәlә zülmü mәhv etmәk, onun kökünü 

kәsmәkdir. İmam Mehdinin (ә) qurduğu cәmiyyәtdә zülm 

olmamalıdır. Bu o demәkdir ki, yalnız hansısa ölkәdә, yaxud 

müsәlmanlar yaşayan yerlәrdә deyil, dünyanın heç bir yerindә 

zülm olmayacaq. Hәmin cәmiyyәtdә nә iqtisadi, nә siyasi, nә 

mәdәni, nә dә başqa bir haqsızlığa yol verilmәyәcәk. Dünyada 

istismarçılıq, tәbәqәlәrarası fәrqlәr, ayrıseçkilik, hegemonluq 

vә quldurluq sona çatmalıdır. Birinci xüsusiyyәt budur. 

Dövrün İmamının ideal cәmiyyәtinin ikinci xüsusiyyәti 

tәfәkkür sәviyyәsinin yüksәlmәsidir - hәm elmi tәfәkkürün, 

hәm dә İslam tәfәkkürünün. Yәni siz İmam Mehdinin (ә) 

dövründә dünyada cәhalәtdәn, savadsızlıqdan, mәdәni vә 

düşüncә yoxsulluğundan әsәr-әlamәt tapmamalısınız. Orada 

xalq dini düzgün tanımalıdır. Hamınızın bildiyi kimi, bu, 

peyğәmbәrlәrin böyük mәqsәdlәrindәn biri olmuşdur. İmam 

Əli (ә) bunu Nәhcül-bәlağәnin bir xütbәsindә bәyan etmişdir: 

"İnsanların ağıl xәzinәlәrini aşkara çıxarmaq üçün...".1  Bizim 

hәdislәrimizdә göstәrilir ki, Dövrün İmamı zühur edәndә bir 

qadın evdә oturub Quranı açacaq vә din hәqiqәtlәrini ondan 

anlayacaq. Bu nә demәkdir? Yәni islami vә dini tәfәkkür 

sәviyyәsi o qәdәr yüksәlәcәk ki, bütün insanlar vә misal üçün, 

ictimai işlәrdә çalışmayan evdar qadınlar da fәqih vә dinşünas 

ola bilәcәk, Quranı açıb özlәri din hәqiqәtlәrini anlayacaqlar. 

Siz görün hamının - müxtәlif sәviyyәli kişi vә qadınların dini 

dәrk etdiyi vә ilahi kitabdan nәticә çıxardığı bir cәmiyyәt nә 

                                                 
1Nәhcül-bәlağә, xütbә: 1 

qәdәr işıqlı olar vә bu cәmiyyәtdә heç bir qaranlıq nöqtә 

qalmaz. Hәmin cәmiyyәtdә bu gün mövcud olan fikir 

ayrılıqları mәnasız olar. 

Mehdi (ә) cәmiyyәtinin üçüncü xüsusiyyәti budur ki, o 

zaman tәbiәtin vә insanın bütün imkanları kәşf edilәcәk, yerin 

altında insanın istifadә etmәdiyi bir şey qalmayacaq. Bütün 

istifadәsiz tәbii enerjilәr, insanın qidalana bilәcәyi bütün 

torpaqlar, kәşf olunmamış qüvvәlәr aşkarlanacaq; әsrlәrlә 

tәbiәtdә olmuş atom vә elektrik enerjilәri kimi. Dünyanın 

ömründәn әsrlәr ötürdü, bu enerjilәr tәbiәtdә qalmışdı, insan 

onları tanımırdı, sonra isә tәdricәn kәşf olundu. İmam 

Mehdinin (ә) dövründә tәbiәtin belә saysız-hesabsız 

imkanlarından istifadә edilәcәk. 

Başqa bir xüsusiyyәt budur ki, İmam Mehdinin (ә) 

dövründә fәzilәt vә әxlaq meyar seçilәcәk. Kimin daha üstün 

әxlaqı, dәyәri olsa, daha öndә olacaq. (1980) 

Başqa bir rәvayәtdә buyurulur ki, zalımlar bizim 

qiyamçımızdan qorxacaqlar. Biz bu gün öz cәmiyyәtimizdә 

bunun kiçik bir nümunәsini görürük. Bu gün bizim İslam 

hökumәtindәn bir damla olan hökumәtimiz, cәmiyyәtimiz vә 

İslam quruluşumuz hәmin ilahi әzәmәt vә iqtidar okeanından 

bir damladır. Hökumәtimiz dünya zalımlarının qәlbinә elә 

qorxu salıb ki, bu qorxunun özü bizim qәlәbәmizә yardım 

edir. Bu gün dünya hegemonları İslam Respublikasından, 

bizim inqilabımızdan, xalqımızdan vә quruluşumuzdan 

qorxurlar. Onlar qorxduqlarına görә öz zalım hakimiyyәtlәrinә 

problem yaradan bu amili ortadan götürmәyә çalışırlar. 

Gördüyünüz kimi, onların uyğun fәaliyyәtlәrinә baxmayaraq, 

dünya siyasәti daha çox İslam vә müsәlmanların qәlәbәsi ilә 

nәticәlәnir. İmam Mehdinin (ә) dövründә bu hal elә geniş vә 

ümumi olacaq ki, hәmin qlobal hökumәti yarada bilәcәk. 

Allah ona yardım edәcәk, yer onun qarşısında yumağa 

dönәcәk, onun ixtiyarına vә hakimiyyәti altına keçәcәk, 

xәzinәlәr ona aşkarlanacaq, onun hakimiyyәti dünyanın 

şәrqinә vә qәrbinә doğru genişlәnәcәk.1  

Hәmin rәvayәtdә bir neçә cümlәdәn sonra buyurur: "Yer 

üzündә hәr bir xarabalıq abadlaşacaq"2. Yәni bu imkanlar 

dünyanın abadlaşdırılmasına sәrf olunacaq, insanların 

maraqlarını tapdamağa vә onları istismar etmәyә yox. Bütün 

dünya miqyasında hәr bir xarabalıq abadlaşacaq; istәr insanın 

әli ilә xarabalığa çevrilmiş yerlәr, istәrsә dә bәşәrin cәhalәti 

sәbәbindәn mövcud olan xarabalıqlar. İmam Baqir (ә) başqa 

bir rәvayәtdә buyurur: "Qiyamçı qiyam edәndә ehtiyaclı şәxs 

әlini qardaşının cibinә salıb istәdiyi qәdәr götürәr vә o buna 

mane olmaz".3 Bu, insanların bәrabәrliyә meylli xarakterinә 

vә fәdakarlığına işarәdir. İnsanların qәlbini onların fәlakәtinin 

әn böyük amili olan xәsislik vә tamahkarlıqdan xilas etmәk 

belә bir vәziyyәti müjdәlәyir. Bir qardaş әlini digәr qardaşın 

cibinә salıb ehtiyacı olan qәdәr götürür vә o buna mane olmur. 

Bu әslindә ozamankı sağlam islami, әxlaqi, iqtisadi vә ictimai 

sistemi göstәrir; yәni mәcburiyyәt olmadan insanların özlәri 

xәsislikdәn vә tamahkarlıqdan qurtulub belә bir cәnnәt 

yaradırlar. Başqa bir rәvayәtdә belә deyilir: "Bizim 

qiyamçımız qiyam edәndә xәracla torpaq vermәyә son 

qoyulacaq"4. Dünyanın hegemon hakimlәrinin hәmişә öz 

yaxınlarına verdiklәri bәxşişlәrә, xalqların cibindәn ona-buna 

verilәn әnamlara son qoyulacaq. Xәrac keçmişdә bir formada 

idi, bu gün isә başqa bir formadadır. Keçmişdә belә idi ki, bir 

xәlifә, bir şah bir qәdәr torpağı, bir sәhranı, kәndi, şәhәri, 

bәzәn dә vilayәti bir nәfәrә bağışlayıb deyirdi  get orada nә 

istәyirsәn et; xalqdan vergi yığ, tarlalardan istifadә et, nә 

qazansan götür vә filan qәdәr dә şaha ver. Bu gün neft, ticarәt, 

sәnaye, texnologiya, iri sәnayelәr vә xalqları bәdbәxt edәn 

müxtәlif inhisarların hamısı әslindә xәrac sayılır. Bu gün 

                                                 
1"Kamal әd-din vә tamam әn-nemәt", c. 1, sәh. 331 
2Yenә orada 
3"Vәsail әş-Şiә", c. 5, sәh. 121 
4Bürucerdi. "Came әhadis әş-Şiә", c. 23, sәh. 1012 

inhisarlar da bu hökmә şamil olur, çünki bu da hökumәtlәrlә 

sövdәlәşmәk, rüşvәt vermәk vә rüşvәt almaq sayәsindә 

meydana çıxır. O zaman belә antiinsani vә antidәyәr hallara 

son qoyulacaq vә hamıya çalışmaq imkanı verilәcәk. 

Başqa bir rәvayәt dә iqtisadi vәziyyәtә aiddir: "İnsanlar 

arasında bәrabәrlik elә bir hәddә çatacaq ki, zәkat vermәk 

üçün yoxsul tapılmayacaq".1 Maliyyә vә iqtisadi işlәrdә elә 

bәrabәrlik bәrqәrar edilәcәk ki, mallarınızın zәkatını vermәyә 

yoxsul adam tapmayacaqsınız. O zaman dünyada yoxsul 

olmadığına görә tәbii ki, zәkat da ümumi işlәrә sәrf olunacaq. 

Bir İslam cәmiyyәtini vә hәqiqi bir dünyanı tәsvir edәn belә 

rәvayәtlәr çoxdur. Bu, bәzilәrinin düşündüyü ideal 

cәmiyyәtlәr kimi utopiya deyil. Xeyr! Bunlar praktikada 

mümkün olan İslam qaydalarıdır. Biz İslam Respublikasında 

hiss edirik ki, hәqiqәtәn bir qüdrәtli әl, ilahi vәhyә bağlı bir 

qәlb, düşüncә vә mәsum insan şübhәsiz, dünyada belә bir 

vәziyyәt yarada vә bәşәriyyәt dә onu sevә bilәr.  

Ayә vә hәdislәri araşdırsanız, belә xüsusiyyәtlәrdәn daha 

çox taparsınız. Siz zülm vә әdavәtdәn әsәr-әlamәt olmayan, 

insanların dini vә elmi düşüncәsinin yüksәk sәviyyәdә olduğu, 

dünyanın bütün bәrәkәt, nemәt, yaxşılıq vә gözәlliklәrinin 

aşkara çıxdığı, insanların ixtiyarına keçdiyi vә nәhayәt, 

tәqvanın, dәyәrin, fәdakarlığın, qardaşlığın, mehribanlığın, 

bәrabәrliyin әsas vә meyar seçildiyi bir cәmiyyәti tәsәvvür 

edin. Bu, vәd edilmiş Mehdinin (ә), dövrümüzün imamının vә 

qәdimdәn gözlәdiyimiz tarixi dostumuzun - o indi dә bu 

göyün altında, bu yerdә yaşayır vә insanların arasındadır - 

quracağı cәmiyyәtdir. Bizim Dövrün İmamına dair etiqadımız 

belәdir. 

Biz İran xalqı bir inqilab etmişik. Bizim inqilabımız 

Dövrün İmamının zühur edәcәyi mәqsәd yolunda zәruri bir 

hazırlıq vә böyük addımdır. Biz bu böyük addımı atmasaydıq, 

şübhәsiz, Dövrün İmamının zühuru gecikәrdi. Siz İran xalqı, 

                                                 
1"Bihar әl-әnvar", c. 52, sәh. 390 

şәhid vermiş analar, matәmә qәrq olmuş atalar vә bu mübarizә 

boyu zәhmәt çәkmiş şәxslәr! Bilin ki, siz bәşәriyyәtin tarixi 

mәnzilә doğru hәrәkәtinin inkişafına vә Dövrün İmamının 

zühurunun sürәtlәnmәsinә sәbәb olmusunuz. Siz bu yükü bir 

addım mәnzilә yaxınlaşdırdınız, bu inqilabla dünyanın bu 

hissәsindә mәnfur zülm rejimindәn, çox tәhlükәli vә 

ziyanverici xәrçәngdәn ibarәt olan maneәni ortadan götürüb 

mәhv etdiniz. 

Bәs bundan sonra nә etmәliyik? Bundan sonra bizim 

vәzifәmiz bәllidir. Əvvәla bilmәliyik ki, bu inqilabımızla bir 

addım yaxınlaşan zühur inqilabın yaşadığı sürәcdә daha da 

yaxınlaşa bilәr. Yәni inqilab edib özünü dövrünün imamına 

bir addım yaxınlaşdıran bu xalq daha bir addım, daha bir 

addım vә sonra daha bir addım da yaxınlaşdıra bilәr. Necә? 

Əvvәla İranda olan bu miqdar İslamın – biz bunu şişirtmirik; 

bu tәbii ki, kamil İslam deyil, amma bu xalq İslamın bir 

hissәsini İranda hәyata keçirә bilmişdir - dairәsini bacardığınız 

qәdәr dünyanın digәr yerlәrinә, digәr ölkәlәrә, qaranlıq vә 

zülmәt nöqtәlәrә genişlәndirsәniz, әmr sahibinin vә dövrün 

höccәtinin zühuruna hәmin hәddә kömәk etmiş, yaxınlaşmış 

olarsınız. İkincisi, Dövrün İmamına yaxınlaşmaq nә fiziki 

yaxınlaşmadır, nә dә zamana yaxınlaşma. Dövrün İmamının 

zühuruna yaxınlaşmaq istәyәn bilsin ki, onun zühurunun 

müәyyәn bir vaxtı yoxdur. Yәni zühur 50 ildәn sonraya tәyin 

edilmәyib ki, biz bu müddәtin 3-4 ilini keçirdiyimizi vә 46-47 

ilinin qaldığını düşünәk. Xeyr! Bu yaxınlaşma mәkan 

baxımından da deyil. Biz deyә bilmәrik ki, buradan mәsәlәn, 

dünyanın şәrqinә, qәrbinә, şimalına, yaxud cәnubuna sarı 

hәrәkәt edib Dövrün İmamını axtarır vә ona çatmaq istәyirik. 

Xeyr! Bizim Dövrün İmamına yaxınlaşmağımız mәnәvi 

yaxınlaşmadır. Yәni siz hәr hansı zamanda - 5, 10, 100 ilә 

qәdәr İslam cәmiyyәtinin keyfiyyәt vә kәmiyyәtini artıra 

bilsәniz, Dövrün İmamı zühur edәr. Əgәr inqilabi 

cәmiyyәtiniz daxilindә, özünüzdә vә digәrlәrindә tәqvanı, 

fәzilәti, әxlaqı, dindarlığı, zahidliyi vә Allaha mәnәvi 

yaxınlığı tәmin edә bilsәniz, Dövrün İmamının zühurunun 

tәmәlini möhkәmlәtmiş olarsınız; mömin vә ixlaslı 

müsәlmanların sayını nә qәdәr artıra bilsәniz, yenә dә Dövrün 

İmamına vә onun zühur zamanına yaxınlaşmış olarsınız. 

Demәli, biz öz cәmiyyәtimizi, zamanımızı vә tariximizi 

addım-addım Dövrün İmamının zühuruna yaxınlaşdıra bilәrik. 

Bu bir mәsәlә. 

İkinci mәsәlә budur ki, bu gün bizim inqilabımızda hәrәkәt 

vә üsullarımız var. Bu çox önәmli mәsәlәdir. Bir adam 

riyaziyyat müәllimi olmaq istәyirsә, riyaziyyat ixtisası üzrә 

tәhsil almalıdır. Riyaziyyatçı olmaq istәyәn adama fiqh dәrsi 

keçmәyin mәnası yoxdur; yaxud müctәhid olmaq istәyәnә 

tәbiәtşünaslıq dәrslәri keçmәyimiz düzgün deyil. Müqәddimә 

vә hazırlıq işlәri nәticәyә uyğun olmalıdır. Nәticә vә hәdәf 

qeyd etdiyim xüsusiyyәtlәrә malik olan ideal Mehdi (ә) 

cәmiyyәtidir. Buna görә dә, biz buna uyğun hazırlıq işlәri 

görmәliyik. Biz zülmlә barışmamalı, hansı növdәn vә kimin 

tәrәfindәn olsa belә, zülm әleyhinә qәtiyyәtli mövqe 

seçmәliyik. Biz İslam qanunlarının bәrqәrar edilmәsini 

mәqsәd seçmәli, cәmiyyәtimizdә qeyri-islami vә anti-islam 

düşüncәsinin yayılmasına imkan vermәmәliyik. Tәbii ki, 

mәqsәdimiz zorla deyil, düşüncә vә elmlә imkan 

vermәmәkdir. Başqa yolla mübarizә aparmaq olmaz. Hәtta 

düzgün vә mәntiqli yollarla İslam düşüncәsini genişlәndirmәk 

lazımdır. 

Bizim bütün qanunlarımız, dövlәt idarәlәrinin vә icraçı 

qurumların әsasnamәlәri forma vә mәzmun baxımından 

İslama uyğun olmalı vә günbәgün yaxınlaşmalıdır. Bu, 

Dövrün İmamının intizarının bizә vә bizim hәrәkәtimizә 

verdiyi istiqamәtdir. Nüdbә duasında oxuyursunuz ki, Dövrün 

İmamı fasiqliyә, azğınlığa vә nifaqa qarşı mübarizә aparacaq, 

onların vә tәfriqәnin kökünü kәsәcәk. Demәli, biz dә bu gün 

öz cәmiyyәtimizdә bu istiqamәtdә hәrәkәt etmәliyik. Bizi 

mәnәvi baxımdan Dövrün İmamına vә cәmiyyәtimizi onun 

cәmiyyәtinә - Mehdi (ә), Əli (ә) vә tövhid cәmiyyәtinә daha 

da yaxınlaşdıracaq amil budur.  

Bu dünyanın tәsvirinin başqa bir tәsiri vә nәticәsi xalqların 

qәlbindәn mәyusluğu vә ümidsiliyi çıxarmasıdır. Bilirik ki, 

bizim mübarizәmiz tәsirli vә nәticәlidir. Bәzәn İslam 

tәfәkkürünün bu cәhәti ilә tanış olmayanlar dünyanın böyük 

maddi düzәni qarşısında çaş-baş qalır, mәyus olurlar. Onlar 

düşünürlәr ki, inqilab etmiş olsa belә, bir xalq bu qәdәr inkişaf 

etmiş texnologiyası, dağıdıcı silahları vә atom bombası olan 

böyük güclәr qarşısında mәgәr nә qәdәr müqavimәt göstәrә 

bilәr?! Onlar düşünürlәr ki, zülm vә hegemonluğun tәzyiqi 

qarşısında dayanmaq mümkün deyil. Mehdiyә (ә), Peyğәmbәr 

(s) övladının vә Dövrün İmamının vasitәsi ilә islami vә ilahi 

dövlәtә etiqad insanda bu ümidi yaradır ki, xeyr, biz mübarizә 

aparacağıq, çünki aqibәt bizә mәxsusdur, bizim fәaliyyәtimiz 

dünyanın tәslim olması ilә nәticәlәnәcәk. Tarixin gedişi bizim 

bu gün әsasını qoyduğumuz, yarımçıq olsa belә nümunәsini 

yaratdığımız vәziyyәtә doğru gedir. Mübariz xalqların, 

xüsusәn dә müsәlmanların qәlbindә bu ümid yaransa, onlara 

elә әzmkarlıq verәr ki, heç bir amil onları mübarizәdәn 

saxlaya vә daxili mәğlubiyyәtә uğrada bilmәz. 

Uzun illәr xalqın beyninә belә bir yanlış fikir salmışdılar 

ki, hәzrәt Mehdinin (ә) qiyamından öncә başlanan hәr bir 

islahatçı hәrәkәt faydasızdır. Bunu belә әsaslandırırdılar ki, 

hәzrәt Mehdinin (ә) zühur etmәsi üçün dünya zülmlә 

dolmalıdır. Belә olmadıqca o, zühur etmәyәcәk. Deyirdilәr ki, 

o hәzrәt dünya zülmlә dolduqdan sonra zühur edәcәk. Burada 

bir mәqam var: Hәzrәt Mehdi (ә) haqqında söylәnmiş bütün 

rәvayәtlәrdә uyğun cümlә belәdir: "Dünya zülmlә dolduğu 

kimi, Allah yer üzünü әdalәtlә dolduracaq"1. Mәn indiyә qәdәr 

bir yerdә görmәmişәm ki, "zülmlә dolduqdan sonra" deyilsin. 

Rәvayәtlәrdә belә bir şeyin olduğunu da güman etmirәm. Mәn 

bu mәqsәdlә müxtәlif rәvayәtlәrә baxdım vә heç bir yerdә 

                                                 
1"Əl-Kafi", c. 1, sәh. 341 

belә bir şeylә rastlaşmadım. Yәni dünyanın hәzrәt Mehdi (ә) 

vasitәsi ilә әdalәtlә dolması onun zülmlә dolmasından dәrhal 

sonra baş vermәyәcәk. Xeyr! Tarix boyu dünya bir dәfә vә bir 

zamanda yox, müxtәlif zamanlarda dәfәlәrlә zülmlә 

dolmuşdur; fironlar, tağut hakimiyyәtlәri vә zalım şahlar 

dövründә bütün dünya zülm altında inlәyir, qara zülm 

buludunun zülmәtinә qәrq olurdu, heç bri yerdә әdalәt vә 

azadlıq yox idi. Dünya belә bir günü gördüyü kimi, elә bir 

günü dә görәcәk ki, bu geniş dünyada әdalәt işığının 

yanmadığı vә zülmün hakim olduğu bir yer dә qalmayacaq; 

insanların zülmdәn, hökumәtlәrin tәzyiqindәn, qoluzorluların 

özbaşınalığından vә ayrıseçkilikdәn әziyyәt çәkdiyi bir yer dә 

qalmayacaq. Yәni bu gün dünyanın әksәrinә hakim olan vә 

şübhәsiz ki, bir zamanlar bütün dünyaya hakim olmuş bu 

vәziyyәt ümumi әdalәtlә әvәzlәnәcәk.  

Hәzrәt Mehdinin (ә) inqilabı bu gün bizim İslam 

inqilabımızla dünya miqyasında әdalәti bәrqәrar etmәk 

mәqsәdinә doğru böyük bir addım atmış oldu. İslam 

hakimiyyәtinin yaranması nәinki vәd edilmiş bu aqibәti geriyә 

salmır, hәtta onu sürәtlәndirir dә. İntizarın mәnası da budur. 

Qurtuluşun intizarı - Quran vә İslam hakimiyyәtini gözlәmәk 

demәkdir; yәni siz dünyanın indiki vәziyyәti vә hәtta İslam 

inqilabı ilә әldә olunan inkişafla da qane olmur, Quran vә 

İslam hakimiyyәtinә daha yaxınlaşmaq istәyirsiniz. 

Qurtuluşun intizarı budur. Qurtuluş intizarı bәşәriyyәtin 

xilasını gözlәmәkdir. 

Bu gün bәşәriyyәtin işi bәrk düyünә düşmüşdür. Bu gün 

maddi mәdәniyyәt zorla insanlara sırınmışdır. Bu bir 

düyündür. Bu gün dünya miqyasında ayrıseçkilik insanları 

sıxır. Bu böyük bir düyündür. Bu gün dünyanı elә bir hala 

salıblar ki, inqilabçı bir xalqın әdalәtsevәr fәryadı zorluların 

vә hakimlәrin mәst nәrәlәri arasında itir. Bu bir düyündür. Bu 

gün Afrikanın vә Latin Amerikasının mәzlumları, Asiyanın vә 

Uzaq Şәrqin milyonlarla ac insanı, irqi ayrıseçkilikdәn әziyyәt 

çәkәn milyonlarla qaradәrili bir xilaskara ümid gözü 

dikmişlәr. Böyük güclәr bu xilaskarın sәsinin onlara 

çatmasına qoymurlar. Bu bir düyündür. Qurtuluş bu 

düyünlәrin açılması demәkdir. Baxış bucağınızı genişlәndirib 

yalnız öz evinizin içinә, ailә hәyatınıza baxmasanız, dünya 

miqyasında insaniyyәtin qurtuluş istәdiyini, amma yolunu 

bilmәdiyini görәrsiniz. Siz inqilabçı müsәlman xalq İslam 

inqilabının davamına dair öz nizamlı hәrәkәtinizlә 

insaniyyәtin qlobal qurtuluşuna, vәd edilmiş Mehdinin (ә) 

zühuruna, bütün dünyanı bürüyәcәk vә bütün bu düyünlәri 

açacaq son ümumbәşәri İslam inqilabına yaxınlaşmalı, 

bәşәriyyәti dә yaxınlaşdırmalısınız. Qurtuluşun intizarı budur. 

Bu yolda Allahın lütfü vә Dövrün İmamının duası bizim 

dayağımızdır. Biz o hәzrәtlә daha çox tanış olmalı, Dövrün 

İmamını unutmamalıyıq. Bizim mәmlәkәtimiz İmam Mehdi 

(ә) mәmlәkәti, inqilabımız İmam Mehdi (ә) inqilabıdır. 

Allahın böyük höccәtini yaddan çıxarmayın. "İlahi! Biz 

sәndәn şәrafәtli dövlәt istәyirik"1 duasını ürәkdәn vә mütlәq 

ehtiyacı dәrk edәrәk oxuyun. Hәm ruhunuz Mehdi (ә) 

intizarında olsun, hәm cisminiz bu yolla hәrәkәt etsin. Siz 

İslam inqilabının güclәnmәsi üçün atdığınız hәr bir addımla 

Mehdinin (ә) zühuruna bir addım yaxınlaşırsınız.  

Siz xalqın әlindә olan bu hökumәt möminlәrin minillik 

arzusu olmuşdur. Bütün imamlar bu istiqamәtdә hәrәkәt 

etmişlәr ki, cәmiyyәtdә Allah hakimiyyәtini, ilahi qanunların 

hakimiyyәtini hәyata keçirsinlәr. Buna çalışmış, bunun üçün 

cihad etmiş, әziyyәtlәr çәkmişlәr. Bu yolda sәmәrәli hәbslәrә 

mәruz qalmış, sürgün edilmiş, şәhadәtә yetirilmişlәr. Bu gün 

siz bu imkanı әldә etmisiniz. Necә ki, Bәni-İsrail әsrlәrdәn 

sonra Davud (ә) vә Süleyman (ә) peyğәmbәrlәrin dövründә bu 

imkanı әldә etdi. Ey müsәlman ümmәt! Ey qәhrәman xalq! Ey 

İranın qәhrәman vә mübariz xalqı! Əldә etdiklәrinizin qәdrini 

bilin, özünüzü qoruyun ki, bu hökumәt Dövrün İmamı olan 

vәd edilmiş Mehdi Sahibәzzamanın (ә) hökumәtinә birlәşsin.  

                                                 
1Yenә orada, c. 3, sәh. 424 (İftitah duası) 

Bu, siz әziz İran xalqının mәqsәd seçdiyi, hәrәkәt etdiyi vә 

ilahi yardımla bundan sonra da davam etdirәcәyi yoldur. 

Xoşbәxtlikdәn, bu gün İslam dünyasının müxtәlif yerlәrindә 

müsәlman xalqların tәdricәn bu yola doğru hәrәkәt etdiklәrini 

görürük. Allah-Taala buyurmuşdur ki, aqibәt tәqvalılara 

mәxsusdur.1  Biz bu tәqvaya sahib olsaq, qaçılmaz aqibәt vә 

sonuc İslam ümmәtinә mәxsus olacaq. Vә Allaha ümidlә bu 

gәlәcәk çox da uzaq deyil.  

Sonda o böyük imamla vә Allahın mәsum vәlisi ilә mәnәvi 

әlaqәnin zәruriliyinә dair bir cümlә demәk istәyirәm. Mәsәlәni 

elmi tәhlil sәviyyәsindә mәhdudlaşdırmayın, Allahın seçdiyi 

mәsum bu gün insanların arasında, dünyanın bizim 

tanımadığımız bir yerindә yaşayır. O var, dua edir, Quran 

oxuyur, rüku, sәcdә vә ibadәt edir. O, bәzi yerlәrdә görünür, 

insanlara kömәk edir, lakin biz onu tanımırıq. Allahın bu 

seçilmiş bәndәsi bu gün var vә biz ictimai-siyasi işlәrdәn 

әlavә - Allaha şükür ki, bizim quruluşumuz o hәzrәtin istәdiyi 

istiqamәtdәdir – onunla fәrdi vә mәnәvi әlaqәmizi dә 

güclәndirmәliyik. Cәmiyyәtimizin hәr bir fәrdi Dövrün 

İmamına tәvәssül etmәli, o hәzrәtlә tanışlığı, dәrdlәşmәyi, ona 

salam vermәyi vә onu yada salmağı özünә bir vәzifә bilmәli, 

onun üçün dua etmәlidir. İmam Mehdi (ә) haqda çoxlu dualar 

nәql olunmuşdur. "Allahhummә kulli vәliyyikә"2 duası 

onlardan biridir. Bundan әlavә, kitablarda Dövrün İmamının 

ziyarәtnamәlәri dә var. Onların hamısının elmi vә ideoloji 

cәhәtindәn әlavә, mәnәvi vә emosional cәhәti dә var vә biz 

buna ehtiyaclıyıq. Bizim uşaqlarımız, gәnclәrimiz, cәbhәdәki 

döyüşçülәrimiz Dövrün İmamını yada salmaqla ruhlanır, 

qüvvәlәnir vә ümidlәri artır. Onlar sevgi göz yaşları ilә 

qәlblәrini o hәzrәtә yaxınlaşdırır, Allahın vә onun diqqәtini 

cәlb edirlәr. Bu mütlәq olmalıdır.  

                                                 
1Əraf/128 
2"Əl-Kafi", c. 4, sәh. 162 

Ey Dövrün İmamı! Ey bu ümmәtin vәd edilmiş sevimli 

Mehdisi! Ey Peyğәmbәrlәrin pak zürriyyәsi! Ey bütün tövhid 

inqilablarının varisi! Bizim xalqımız әvvәldәn sәnin adını vә 

xatirәni uca tutmuş, hәyatında vә vücudunda sәnin lütfünü 

görmüşdür. Ey Allahın saleh bәndәsi! Biz bu gün sәnin bu 

xalqın vә bu inqilabın qәlәbәsi üçün pak ilahi qәlbdәn vә 

müqәddәs ruhdan edәcәyin duaya vә Allahın bәxş etdiyi 

qüdrәtlә bu xalqa vә bu ümmәtә edәcәyin yardıma möhtacıq. 

Ey Dövrün İmamı! Bizim üçün çox ağırdır ki, saleh insanlara 

vә Allah bәndәlәrinә mәxsus olan bu dünyada, bu sonsuz 

tәbiәtdә Allah düşmәnlәrini görәk, Allah düşmәnlәrinin varlıq 

әlamәtlәrini müşahidә edәk, Sәni isә görmәyәk vә hüzurunu 

dәrk etmәyәk. 

Ey Rәbbimiz! Sәni Mәhәmmәd vә Ali-Mәhәmmәdә (ә) and 

veririk, bizim qәlblәrimizi hәmişә Dövrün İmamının xatirәsi 

ilә tәravәtli saxla! 

Ey Rәbbimiz! Bizim gözlәrimizi Dövrün İmamını 

görmәklә işıqlandır! 

Ey Rәbbimiz! Bu Allah qoşununu, Sәnin yolunda mübarizә 

aparan bu insanları Dövrün İmamının әsgәr vә fәdailәrindәn 

et!  

Ey Rәbbimiz! Sәni Mәhәmmәd vә Ali-Mәhәmmәdә (ә) and 

veririk, Öz mәsum vәlinin müqәddәs qәlbini bizdәn razı et! 

Bizi o hәzrәti yada salanlardan vә ona tәvәssül edәnlәrdәn et! 

Ey Rәbbimiz! Mәhәmmәd vә Ali-Mәhәmmәd (ә) 

hörmәtinә, o hәzrәtin zühurunu vә ilahi hakimiyyәt üçün 

qiyamını tezlәt! 

Ey Rәbbimiz! Yeni qurulmuş bu İslam cәmiyyәtini 

idarәçilik vә quruculuq işlәrindә o dövrә vә o quruluşa bәnzәt! 

Ey Rәbbimiz! Mәhәmmәd vә Ali-Mәhәmmәd (ә) 

hörmәtinә, bizi onun dostlarından, bütün hallarda vә bütün 

işlәrdә ardıcıllarından et!  


